
Prolog

Me pensi que siguec Wieland qui didec qu 'es pensaments des omes valen mes qu’es sues accions, e
es bones novéles mes qu’eth genre uman. Que pot ester que non sigue vertat aquero; mes ei beroi e
consolador. Cértament semble que mos ennoblim en tot passar d’aguest mon en aute, dera realitat
qu’en era ¢ém tan dolents ara ficcion de qué valem més qu’aciu, € vaqui se per qué, quan un cristian
er abit de passar aisidament a milhor vida, inventant persones e teishent eveniments a imatge des
d’aciu, li coste molt de trabalh tornar en aguest mon. Tanben digui que s’ei agradiu eth prétzhét de
fabricar genre uman en tot recrear-mos de veir guaire depassen es figures ideaus, per rudes que
siguen, as viues figuretes que borissen ath noste costat, era alegria ei mes intensa quan visitam es
talhers autra, pr’amor qu’anant tostemps enes propris mos he a vier un languiment qu’amendris es
plasers d’aquero que cridaram creacion, per non auer un nom milhor enta autrejar-1i.

Aquerd que digui de visitar talheérs autri non vo dider precisament ua critica, pr’amor que se
siguesse atau jo aborriria es visites en sorta d’estimar-les; qu’ei recrear-se enes obres des auti sabent
se com se heén o com se planege era sua realizacion; qu’ei cercar e suspréner es dificultats vencudes,
es ancerts aisits o aqueri artenhudi damb gran esforg; qu’ei cercar e satisfer un des pocs plasers que
1 a ena vida, era admiracion, ath dela de plaser, necessitat obligada en tota profession o mestiér,
pr’amor qu’admirar comprenent qu’ei era respiracion der art, e aqueth que non admire cor eth perilh
de morir d’axfixia.

Er estat present dera nosta cultura, incért e un shinhau malautis, damb desalenades e suspicacies de
malaut d’apreension, mos impause era critica afirmativa, que s’esta en parlar d’aquerd que credem
bon, en tot sauvar-mos eth judici desfavorable des errors, desencerts e pegaries. S’a exercit tant era
critica negativa en totes es causes, que per era dilhéu auem arribat ath mausan costum de creder-
mos un poble d’esterles, absoludament inéptes enta tot. Tanta critica pessimista, tant contunh
regateg, e en molti cassi negacion des qualitats des nosti contemporancus, mos an amiat enta un
estat de tremolum e d’ansietat contunhs; arrés gause hér un pas per pour de quéir. Pensam massa
ena nosta feblesa e acabam en tot patir-la. Mos pensam que mos abandone eth cap, que mos h¢ mau
eth cor e que se mos vicie era sang, e de tant dide’c e pensa’c mos vedem aclapadi per crudeus
patiments. Enta convencer-mos de qué son illusoris, non estarie mau suspéner era critica negatiua,
en tot tier-mos toti, encara que semble estranh, a encoratjar ath malaut, dident-1i: “Era tua feblesa
non ei que guitéra e era tua anémia ven deth sedentarisme. Lheua-te e camina, era tua natura ei
forta: era pour t’enganhe en tot suggerir-te maufidanga d’era madeisha, era idéa erron¢a de qué non
servisses entad arren e de qué viues morint”. Serie convenent, donc, qu’es censors displicents
caréssen pendent béth temps, deishant que lheuéssen era votz es que repartissen er oxigen, era
alegria, era admiracion, es qu’ahisquen tot esfor¢ util, tota iniciatiua feconda, tota idea erosa, tota
capitada artistica, o de quinsevolh orde que sigue.

Aguestes apreciacions de caractér generau suggerides per ua situacion plan especiau dera raga
espanhola, les apliqui as causes literaries, pr’amor qu’en aguest terren n’auem mes de besonh qu’en
cap aute enta previer-mos contra era terribla epidémia. Dera mia part, declari que forga viatges non
¢ cuehut er aparelh dera airejacion (ara quau impropriament auem balhat eth nom d’innecessari)
per ¢o d’auer es mans aganchades ath teler damb meés esclavitud dera que jo voleria. Més ena
prumera ocasion de repaus, qu’erosament coincidis damb ua erosa oportunitat, era publicacion
d’aguest libre, gessi damb es mies laudances, content d’autrejar-se-les a un autor e a ua obra que
tostemps sigueren des mes senhalades enes mies preferéncies. Atau, quan er editor de Era Regenta
me prepausec escriuer aguest prolog, non demore que m’ac tornesse a dider, en tot creder-me molt
aunorat per encargue, donques qu’en non auer celebrat en letres de motle era pruméra gessuda d’ua
novela que me cautivec prigondament, credia e creigui un déuer enta jo, celebrar-la e ennautir-la
coma se merite, en aguesta tresau gessuda, ara quau seguiran d’autes, solide, que I’amien ar arras
dera popularitat.



Qu’ei beroi qu’es obres literaries visquen, donques qu’eth gust de lieger-les, era estimacion des sues
qualitats, e enquia e tot es controversies costades peth son ahér, non se concreten enes dies mes o
mens longui dera sua aparicion. Malerosament, enta qu’era Obra poetica o narratiua artenhe ua
longevitat aumens digna, non ei pro qu’age en era madeisha condicions de santat e de forga; li cau
qu’ara sua bona complexion se I’amasse era perseverancia d’autors e d’editors enta non deishar-la
alanguir en un cornér escur; cau qu’aguesti la tréiguen, la ventilen, la presenten, en tot riscar-se a
lutar en cada naua gessuda damb era indiferéncia d’un public, non tan dolent per ¢o6 d’esca¢ coma
per distrét. Eth public respon tostemp, € quan se li ges ar encontre damb era paciéncia e tranquillitat
de besonh enta demorar as multituds, aguestes arriben, passen e recuelhen aquerod que se les autrege.
Que non serien tan penibles es estones demorant eth pas deth public, s’era Premsa balhésse calor e
vertadera vitalitat as causes literaries, en sorta de limitar-se a autrejar as Obres ua apreciacion
compassiua, ¢ a prodigar sense ton ne son as autors adjectius d’estampeta. Sense cap de dobte
correspon ar estat especiau e politic actuau eth tort de qué era nosta Premsa sigue coma ei, e de qué
non posque ¢ster de cap auta mancra mentre es naui tempsi € es estats majors non li bohen era
devocion der Art. Mos cau, donc, resignar-mos as demores forcades, s€ir-mos toti ena part deth
camin que mos semble mens incomoda, enta demorar que passe era Premsa, desvelhadora dera gent
en materies d’art; pr’amor que fin finau passara; que n’ém segurs: tot qu’ei qliestion de paciéncia.
Enes tempsi que corren, aguesta preciosa vertut ei de besonh enta moltes causes dera vida artistica;
sense era, era vida literaria cor perilh de non néisher, o d’arrossegar ua vida miserabla dempus d’un
pends neishement. Sigam, donc, pacients, tranquils, forts ena espernaga, boni damb eth noste temps
e damb era societat que viuem; convengudi de qué autant un coma era auta non son tan dolents
coma normaument se ditz e se cre, ¢ que non milhoraran per ¢o des nostes declamacions, senon pes
sobtats impulsi que neishen deth son propri sen. E coma qu’aquerd deth publilc e es sues guitéres e
estimulacions, encara que pertanhentes ar ahér d’aguest prolog, non ei era principau matéria d’eth,
qu’ei pro damb aquero dit, e entrem en Era Regenta, a on 1 a molt enta admirar, encantament dera
imaginacion d’ua part, e recreacion deth pensament dera auta.

Escriuec Alas era sua obra en tempsi non luenhants, quan €rem ena procession deth Naturalisme,
caminant entath temple der art damb mens pompa retorica dera qu’abans se tenguie, abandonades
es vestimentes cavaleresques, e hént gala dera roba tenguda en cada un des actes dera vida. A molti
les hege pour eth tau Naturalisme, en tot creder-lo portador de totes es causes leges dera societat e
des umans; ena sua man amiaue un gran plumalh que damb eth sajaue de netejar eth tet des idies,
qu’as sons uelhs eéren coma telaranhes, e ua escampa, que damb era auie d’escampar eth soler des
vertuts, es sentiments purs e eth lenguatge decent. Se pensauen qu’eth Naturalisme substituie eth
Diccionari normau per un aute format damb era recuelhuda abondiua de guaire diden enes sons
moments de rabia es carretérs e es verdulaires, es presumidi e es pocvaus mes desvergonhadi. Es
persones credules e es simples non guanhen enta espants enes dies que siguec moda parlar d’aqueth
sistéma, coma d’ua estranha nauetat e d’un perilh entar art. Dempus se vedec que non ére perilh ne
sistéma, ne tansevolh nauetat, pr’amor que tot ¢o essenciau deth Naturalisme ac auiem ena nosta
casa en tempsi de memoria perduda, e ancians e moderns coneishien era sobeirana lei d’ajustar es
ficcions der art ara realitat dera natura e dera anma, en tot representar es causes € €s persones, €s
caracters e es locs tau que Diu les a hét. Qu’ere solet nauetat era exaltacion deth comengament, e un
cert mespretz des ressorts imaginatius e dera psicologia espaciada e soniaira.

Dehora d’aquerd eth cridat Naturalisme mos ei familiau as espanhous en régne dera novela,
pr’amor qu’es mestres d’aguest art lo practiquéren damb tota libertat, e d’eri cuelheren mostra es
novelistes anglesi e francesi. Es nosti contemporanéus non ac auien desbrembat cértament quan
vederen passar era frontéra ar estandar naturalista, que non significaue mes qu’era repatriacion d’ua
vielha idea; enes madeishi dies d’aguesta repatriacion tan escampilhada, era pintura fidéu dera vida
¢re practicada en Espanha per Pereda e per d’auti, e n’auien estat abans qu’es escrivans de costums.
Mé¢és mos cau reconeisher qu’eth Naturalisme tornaue aciu coma un corrent circular semblable ath
golf stream, amiaue mes calor e mens delicadesa e gracia. Eth noste, eth corrent iniciau, encarnaue



era realitat en coOs e en rostre d’un umor, qu’ére dilhéu era forma mes geniau dera nosta raga. En
tornar en casa era ondada, venguie radicaument desfigurada: en pas per Albion I’auien trét era
actitud burlesca espanhola, qu’aisidament convertiren en umor anglés es abiles mans de Fielding,
Dickens e Trackeray, e despolhat d’aquera caracteristica elementau, eth naturalisme cambiéc de
fesomia enes mans franceses: aquerd que perdec en gracia e donaire, ac guanhéc en forca analitica e
en extension, en tot aplicar-se as estats psicologics que non encaishen facilament ena forma
picaresca. Recebérem, donc, damb amendriments e adicions (¢ non mos espaurim deth comparer
comerciau) era mercaderia qu’auiem exportat, ¢ 1éu desconeishiem era sang nosta e er alend dera
anma espanhola qu’ar ésser literari sauvaue dempus des alteracions costades pes sons viatges. En
resumit: Franca, damb eth son orde incontrastable, mos impausaue ua reforma dera nosta propria
obra, sense saber qu’ére nosta; 1’acceptérem nosati restaurant eth Naturalisme e entornant-1i aquerd
que I’auien trét, er umor, emplegat aguest enes formes narratiua e descriptiua cossent era tradicion
cervantina.

Qu’ei cért qu’eth noste esforg enta integrar eth sistéma non podie auer en Franga eth resson qu’aciu
auec era interpretacion seca e descarnada des puretats e impuretats deth naturau, pr’amor que
Franca poderosa impause era sua lei en totes es arts; nosati que non €m arren en mon, € es votzes
que balham aciu, per més que volguen lheuar-se, non gessen dera estretesa d’aguesta prauba casa.
Meés, fin finau, mos auem de consolar deth noste isolament en cornér occidentau, arreconeishent en
familha qu’eth noste art dera naturalitat damb eth son erds concert entre aquero serids e aquero
comic, respon milhor qu’eth francés ara vertat umana; es crudeutats descriptiues perden tota
repugnancia jos era masca burlesca tenguda per Quevedo, e qu’es prigonds estudis psicologics
poden arribar ara mager perfeccion damb es grans de sau espanhola qu’escrivans coma D. Juan
Valera saben botar enes més prigondes dissertacions sus ua causa mistica e ascetica.

Enta assegurar tot aquero dit, cap exemple milhor que Era Regenta, mostra erosa deth Naturalisme
restaurat, reintegrat ena qualitat e en €sser dera sua origina, empresa enta Clarin molt aisida e que li
calec realizar sense senté’c, en tot deishar-se amiar pes impulsi primordiaus deth son gran engenh.
Bohat intensament pera irresistibla forca dera opinion literaria a favor dera sinceritat narratiua e
descriptiua, admetec aguestes idées damb afogament e les expauséc escampilhades ena inagotabla
vena dera sua graciosa astucia. Picaresca ei en certa manera Era Regenta, ¢O que non excludis d’era
era seriositat, en hons e ena forma, ne era descripcion acertada des mes greus estats dera anma
umana. E ath madeish temps, be n’ei d’er6s er ahigement de badinades e de realitats, honudes
amassa en crusol d’ua lengua que non a pari€r ena expression equivoca ne ena gravetat burlesca!
Beroia ei era vertat tostemp; mes en art sedusis e enamore mes quan entre es sues desparieres
vestimentes poetiques escuelh e tie damb donaire era gracia, qu’ei solide era que milhor talhen es
sciseus espanhous, qu’a coma plan rica tela era nosta incomparabla lengua, e per costura e
acomodament era prosa des mestres deth seégle d’aur. E dera plan endorma quantitat de sau que
Clarin a vessat enes pagines de Era Regenta balhe fe dera qu’ada eres s’agarren es lectors, sense
cansament en long camin, des deth principi ath darrér capitol. De jo me cau dider que poques Obres
¢ liejut qu’en eres er interes prigond, era vertat des caractérs e era viuesa deth lenguatge m’agen het
desbrembar tant coma en aguesta es dimensions, en tot acabar era lectura damb eth desconsolament
de non auer per dauant ua auta derivacion des madeishi eveniments e naua gessuda o reencarnacion
des propris personatges.

Se desvolopaue era accion de Era Regenta ena ciutat que pro poiriem cridar patria deth son autor,
encara que non neishec en era, pr’amor qu’en Vetusta a, Clarin, es sues arraics € en Vetusta s’estan
totes es sues afeccions, atau es que son sepultades coma es que viuen alégres e contentes, brinden
esperances. En Vetusta s’a passat era mager part dera sua existéncia; aquiu comencec era sua
vocacion literaria; en aquera solitud melancolica e tranquilla aprenec ¢6 de molt que sap de causes
literaries e filosofiques; aquiu €ren es sons mestres, aquiu son es sons alumnes. Més que ciutat, ei
entada eth, Vetusta, va casa damb carrérs, e eth vesiat dera capitau asturiana ua grana e pintoresca



familha de classes desparieres, compausada per diucrsi tipes sociaus: Be lo coneish ben ath poble!
Que non pintarie milhor era sua preson un artista empresoat pendent es ans qu’es impressions son
viues, ne un sedentari era estanga qu’en era a embarrat era sua persona e es sues idées ena edat
madura. Carrérs e persones, corners dera Catedrau e deth Casino, ambient de passions e pegaries,
figures gréus o ridicules passen dera realitat as mans der art, ¢ damb ua exactitud estonanta se
reproduissen ena ment deth lector, qu’acabe en tot creder-se vetustenc, ¢ ve projectada era sua
ombra sus es peires erboses, entre es ombres des caminaires que van pera Encimada, o ath pé dera
plan galharda tor dera Gl¢isa Mager.

Comence Clarin era sua 0bra damb un quadre de vida clericau, prodigi de vertat e de gracia, solet
comparable a un aute quadre de vida de casino provincian que meés endauant se trape. Aulor gleisér
de vielhs recintes humejadi per encens, mormolhs de beates, vestits neri de sotanes rosigades o
elegantes, que i a de tot per aquiu, aumplissen es admirables pagines, qu’en eres eth narrador se
vante d’ua observacion prigonda e des atreviments mes erosi. Ath miei deth grop presente Clarin
era figura culminanta dera sua oObra: eth Magistrau en Fermin De Pas, personalitat grana e
complexa, tan umana peth costat des sons merits fisics, coma peth des flaquitges moraus, que non
son poqui, bloc arreigat dera realitat. Dera madeisha cantéra procedissen eth torcat e malicios
Arcedian, que criden Glocester de fausnom, er Archiprest en Cayetano Ripamilan, eth beneficiat en
Custodio, e eth madeish Bisbe dera diocési, orador ardent e ascéta. Léu vedem aparéisher era
donosa figura d’en Saturnino Bermudez, ara manéra d’ua transicion zoologica (damb perdon) entre
eth régne clericau e eth laic, ¢sser ibrid, qu’era sua levita semble sotana, e qu’era sua timiditat
trebolada semble innocéncia: ath son darrér vien es mondanes, destacant entre eres era estampa
primorosa d’Obdulia Fandifio, tipe er6s dera beateria rambalhosa, qu’acodis enes gl¢ises damb
cridaires elegancies, escotada enquias sues devocions, perturbadora deth personau religiés. Era vida
de provincies, aufrint ara cocar¢la un camp molt restringit, permet qu’aguestes diableses
entretenguen era sua frivolitat e despléguen es sues dots de seduccion en terren eclesiastic, tolerades
peth clergat, que vo tirassar tu per tu a gent, vengue d’a on sigue, € amassar-la e neurir ben es
batalhons, encara que sigue de besonh admeéter entre eri enta hér movement de persones ¢o de pejor
de cada casa.

Fin finau vedem ara senhora Ana Ozores, que balhe nom ara novela, coma esposa der exregent dera
Audiéncia, de Victor Quintanar. Qu’ei dauna de naut linhatge, beroia, d’aguestes que cridam
distinguides, nervioseta, soniadora, damb aspiracions d’un vague ideau afectiu que non a realizat
enes ans critics. Eth son espos la doble en edat: non an hilhs e damb aquero se compléte era pintura,
qu’en era bote Clarin tot eth son art, era sua observacion mes perspicaga e eth son coneishement des
amagaders dera anma umana. Era senhora Ana Ozores qu’a orror deth uet, causa normau, donques
qu’en cada esser se complissen es etérnes leis dera Natura, e aguest uet que sent créisher ena sua
anma I’amie enta un estat espirituau d’immens perilh, en tot manifestar-se en era ua luta tenebrosa
damb es obstacles que li boten es héts sociaus, consumadi ja, aclapadors coma ua lei fatau.
Enganhada pera idealitat mistica que non sap embarrar enes sons justi térmes, ei victima ara fin dera
sua propria imaginacion, dera sua sensibilitat non dominada, ¢ se ve enrodada en ua orrorosa
castastrofa... Més que non sajar¢ de descriuer en bréus paraules era subtila psicologia d’aguesta
senhora, tan interessanta coma desgraciada. En era se personifiquen es lhocaries a on amie er
engilieg dera vida en ua societat que non a sabut arrefortir er esperit dera hemna mejancant ua
educacion forta, e la deishe autrejada ath saunei pietds tan despariér dera vertadera pietat, e as
risques deth hered tracte elegant, qu’en eth es omes, plei de vicis, e incapables dera vida seriosa e
eficaca, estimen enes hemnes eth formulisme religids coma un mejan segur d’amendrir es sues
voluntats... Es que liegeren Era Regenta quan se publiquéc, que la tornen a liéger ara; aqueri que
la desconeishen, que la coneishen ara, € es uns e es auti veiran que james a auut aguest libre ua
atmosfera d’oportunitat coma era qu’ara li balhe eth noste estat sociau, repeticion des lutes d’abans,
amiades deth camp e des credences vigoroses, ath des consciéncies aflaquides e des intencions
amagades.



Que non referire er ahér dera obra capitau de Leopoldo Alas: eth lector veira com se desvolope eth
proces psicologic e per quini camins cor entath son desvolopament eth probléma dera senhora Ana
de Ozores, eth quau non ei aute que discernir se s’a de perder per ¢o de clericau o per ¢o de laic. Era
manera e er estil d‘aguesta perta formen era obra, d’un subtil parentiu simbolic damb era istoria
dera nosta raga. Veira tanben eth lector que Clarin, obligat en ahér a escuélher entre dus maus, se
decidis peth mau seglar, que tostemp ei mes odids qu’eth mau eclesiastic, donques qu‘en tractar-se
de balhar era presa a un des dus diables que se la disputen, ei normau que sigue postergat eth que se
vestic de sotana entas sues audaces temptacions, otratjant damb era sua vestimenta eth dogma sagrat
e era dignitat sacerdotau. Deishant, donc, er ahér ath curiosér e ar interés deth lector, sonque
mentar¢ es caractérs, que son eth principau merit dera obra, e aquerd que li balhe era condicion de
duradora. Era d’Ozores mos amie coma dera man enta en Alvaro de Mesia, tipe acabat dera
corrupcion que cridam de bon ton, aristocrata de raca. que ne sap eéster ena capitau d’ua region
istorica, coma ne serie en Madrid o en quinsevolh metropoli européa. Ome que possedis er art de
heér amabla era sua conducta viciosa e enquia e tot partits cierconstanciaus que represente era vida
presenta, eth poder facil, sense cap ideau ne guardades nautes! Ambdues natures se compenetren,
en tot formar era aleacion mes eficaga e practica enta granes masses de distuinguidi, que hén veir
energia sociau e solet son materia inérta que non servis entad arren.

D’en Alvaro ei aisit passar entara grana figura deth Magistrau en Fermin de Pas, d’ua complexion
estetica formidabla, donques qu‘en era se sintetizen eth poder fisiologic d’un temperament neishut
entas passions e era dura estructura deth celibat, qu‘entre plaques d’acér sarre cos e anma. En
Fermin ei fort, e ath cop melos; era teologia qu’amague en son esperit acabe en tot resolver-se en
reserves mondanes e en transaccions dera realitat fisica e sociau. Se non siguesse un abus eth
descurbir e revelar simbolismes en tota obra d’art, dideria que Fermin De Pas ei més qu’un clergue,
el er estat eclesiastic damb es sues graneses e es sues mancances, er aur dera espiritualitat
immaculada que que entre es impuretats dera hanga dera nosta origina. Totes es divinitats firmades
de naut en baish acaben tostemps per render-se ara lei deth flaquitge, e era soleta causa qu‘a toti
mos sauve el era umilitat des aspiracions, er art de botar limits discréts ath camin dera impossibla
perfeccion, en tot entestar-mos en ester omes damb eth mendre grad possible de maldat, e balhant
coma tancat enta tostemp eth cicle des sants. Ath miei des sons errors, Fermin De Pas desvelhe
simpaties, coma quinsevolh atleta que se ve lutant enta tier enes sues espatles un mon d’exorbitanta
e aclapadora pena. Beroia ei era pintura qu’Alas mos presente dera joenessa deth son personatge,
era esglasianta luta deth colos pera posicion sociau, alistada equivocadament en terren levitic, e
damb eth hé galharda parelha era vigorosa figura dera sua mair, modelada en argila grossiéra damb
formes imprimides a cops de punh. Es pagines qu’aguesta hemna miei sauvatge li dirigis ara sua
cria peth camin dera posicion damb ua afeccion tan ruda coma intensa e ua volontat herotja, son des
mes beroies dera obra.

Compléten er admirable quadre dera umanitat vetustenca er En Victor Quintanar, complit cavaliér
amb signes calderonians, e eth son companh d’accions cinegetiques, eth plan gracios Frigilis, es
marquessi de Vegallana e eth son hilh, tipes d’encantadora vertat; es presbiterages senhores que
formen eth ramat femenin eclesiastic; es canonges e sacristans e eth madeish prelat, apostol ingena
e orador fogos. Non auem de desbrembar a Carraspique ne a Barinaga, ne ath plan gracios atéu, ne
ath revolum de figures segondaries que balhen era totau impression dera vida collectiua, eterogenea,
damb agudents matissi e esplendida varietat d’accents e de fesomies. Pro voleria non concretar eth
present article ar examen de Era Regenta en tot estener-me a exprimir ¢O que senti sus era obra
compléta de Leopoldo Alas; mes aquero serie un trabalh superior as mies cuertes facultats de critic,
e ath dela depassarie era mida que se m‘impause entada aguesta illimittada prefacion. Qu’escriui
solet un judici format enes dies dera prumera gessuda dera novela, e aquerd que sage de dider
alavetz, tributant ath companh e amic eth degut omenatge, ac digui ara, segur de qué en aguesta
manifestacion tardiua eth temps avalore e aquilate era mia sinceritat. Més que non entrar¢ en estudi



integrau deth caracter literari de Clarin, coma creador d’dbres tan beroies en despariers ordes der art
e coma infatigable lutador en terren critic. Era sua obra ei grana e rica, e eth qu’escriu aquerd non
saberie embarrar-la en ua clara sintési, per més que s’entestésse en aquerd. D’auti ac haran damb
eth metode e serenitat avients quan arribe era ocasion d’aufrir ar illustre hilh d’Asturies era
consagracion solemna, oficiau de béra manera, deth son extraordinari engenh, consagracion que
coma mes tardiua mes justa e necessaria sera. Coma un Armando Palacio, ei era literatura oficiau
en apremiant deute damb Leopoldo Alas. Demorant era reparacion, tota Espanha e es regions
d’America que son nostes pera lengua e era literatura, 1’an coma ua personalitat d’immens reléu e
valoren en grop finau deth ségle passat e d’aguest qu’ara comengam, grop d’omes d’estudi, d’omes
de paciéncia e d’0mes d’inspiracion, peth quau sage era nosta raca de secodir eth son pesimisme,
dident: “Que non son es tempsi tan dolents ne eth terren tan estérle coma afirmen es de dehora e
mes encara es de laguens de casa. Dilhéu non balhem tot eth frut convenent; mes flors pro que n’a
ja; e en veder-les e admirar-les, encara qu’eth frut non respone as nostes esperances, mos sentem
obligadi toti a conservar e suenhar er arbe*.

B. Pérez Galdos. Madrid, Geér de 1901.



Capitol 1

Era eroica ciutat dormie era meddiada. Eth vent Sud, caud e guiterds, possaue es bromes blanques
que se trincauen en vier entath Nord. Enes carrérs non auie mes bronit qu’eth rumor estrident des
revolums de povas, lirots, palhes e papers qu‘anauen d’arriuet en arriuet, de trepader en trepader, de
cantoada en cantoada revolant e perseguint-se, coma parpalhodles que se cérquen e se hugen e qu‘er
aire embolhe enes sons plecs invisibles. Coma bandes de tafurcls, aqueres mores des deishes,
aqueres sobralhes de tot s’amassauen en un molon, s’arturauen coma adormides pendent un
moment e sautauen de naucth, escampilhant-se, pujant ues pes parets enquias cristaus tenebrosi des
fanaus, d’autes enquias panéus de papér mau apegat enes cantoades, e i auie pluma qu’arribaue en
un tresau estatge, € arena que s’incrustaue enta dies o enta ans, enes cristaus d’ua veirina aganchada
a un plomb.

Vetusta, era plan nobla e leiau ciutat, retrait de luenhant ségle, hége era digestion dera carn d’ola e
dera ola poirida, e descansaue entenent entre sons eth monoton e familhau mormolh dera campana
deth cor, que ressonaue naut de tot dera eleganta tor dera Santa Basilica. Era tor dera catedrau,
poe¢ma romantic de peira, delicat imne, de doces linhes de beresa muda e perenna, ¢re obra deth
ségle setze, encara que ’auien comencat abans, d’estil gotic, mes, ac cau dider, moderat per un
instint de prudéncia e armonia que modificaue es vulgares exageracions dera arquitectura. Era vista
non se cansaue de contemplar pendent ores e ores aqueth indéx de péira que senhalaue ath céu; que
non ere ua d’aguestes tors qu’era sua agulha se trinque de subtila, més aflaquides qu’elegantes,
manerades, coma senhoretes cursis que se sarren massa eth corset; ére massissa sense perder arren
dera sua espirituau granesa, € enquia e tot es sons dusaus corredors, eleganta balustrada, pujaue
coma un fort casteth, en tot lancar-se d’aquiu en forma de piramida de gracids angle, inimitable
enes sues mesures e proporcions. Coma un axe de muscles e de nérvis era peira s’enroscaue ena
peira e pujaue enta naut, en tot heér equilibris d’acrobata en aire; e coma prodigi de jocs de mans,
en ua punta calcaria se tenguie, coma imantada, ua bola grana de bronze daurat e ath dessus ua auta
mes petita, e sus aguesta ua crotz de hér qu’acabaue en paratrons.

Quan enes granes solemnitats eth capitol ordenaue illuminar era tor damb fanaus de paper e veires
de colors, semblaue ben, destacant enes tenc¢bres, aquera romantica mola; mes perdie damb aguestes
gales era inefabla elegancia deth son perfil e cuelhie enes sons contorns era forma d’ua botelha de
cava. Qu’ére milhor contemplar-la ena clara lum dera lua, resautant en un ceu blos, enrodada
d’esteles que semblauen era sua aurora, doblegant-se en plecs de lum e de ombra, hantauma gegant
que velhaue pera ciutat petita e negreta que dormie as sons pes.

Bismark, un tafurel illustre de Vetusta, cridat damb aguest fausnom entre es dera sua classa, sabi pas
se per qué, agarraue era gastada corda estacada ath batalh formidable dera Wamba, era gran
campana que cridaue a cor as plan venerables canonges, capitol catedralici d’importantes qualitats e
privilegis.

Bismark ere de mestier dauanter de diligéncia, era de la tralla, segontes se cridaue en Vetusta as
dera sua condicion; mes es sues afeccions 1’amiauen entas campanaus; e per delegacion de
Celedonio, ome de gleisa, acolit en foncions de campanér, encara que tanpoc en proprietat, er
illustre diplomatic dera fralla gaudie quauqui dies der aunor de desvelhar ath venerable capitol dera
sua beatifica meddiada, en tot convocar-lo as precs e cantics dera sua singulara competéncia.

Eth dauantér, ordinariament bromista, alégre e rambalhds, manejaue eth batalh dera Wamba damb
ua seriositat d’endonviaire de bona fe. Quan picaue entara ora deth cor, atau se didie, Bismark
sentie ath son laguens quauquarren dera dignitat e responsabilitat d’un relotge.



Celedonio, sarrada ath cos era sotana nera, lorda e rosigada, ¢re pistant en ua hiéstra, cavaliér en
era, ¢ escopie damb mesprétz ena petita plaga; e se 1’anaue ben lancaue peiretes sus beth rar
caminaire que li semblésse dera importancia e dera mida d’un arrat. Aquera nautada les pujaue en
cap as tafuréls e les inspiraue un prigond mespretz des causes terrenaus.

- QGuarda, tu, Chiripa, que ditz que pot mes que jo, didec er escolan, léu escopint es paraules; e
deishéc anar mieja truha fregida e poirida en carrér afustant a un canonge, encara que segur
de non tocar-lo.

- Que non pot!, responec Bismark, qu’en campanau vantaue a Celedonio e en carrér lo
tractaue a cops de pé e I’arrincaue ara forga es claus enta pujar a tocar es oracions. Tu que
poOs mes que toti es dauanters, mens jo.

- Pr’amor que tu hés era traueta, e ¢s mes gran... Guarda, gojat, vos que li fota ath senhor
Magistrau qu’entre ara?

- Lo coneishes tu des d’aciu estant?

- Plan que oc, péc: lo coneishi peth movement deh mantel. Guarda, vene. Non ves se com
quan camine li va enta darrer e enta dauant? Qu’ei pera vantaria que tie. Que ja I’ac didie eth
senhor Custodio, eth beneficiat, a en Pedro eth campanér er aute dia: “Aguest en Fermin a
mes orgulh que Rodrigo ena horca”, e en Pedro arrie; e veiras, er aute didec dempus, quan
age ja passat en Fermin. “T¢, camina, brave mosso, que pro que se te ve eth coloret”. Qué te
semble, gojat? Se pinte era cara.

Bismark remic ¢o dera pintura. Qu’ére qu’en Custonio auie enveja. Se Bismark siguesse canonge e
dinitat (credie que n’¢ére eth Magistrau) en sorta d’éster dauantér, damb un fausnom trét des caishes
de luquets, se vantarie mes qu’un gojat. Plan que oc. E se siguesse campaner, eth de vertat, au, en
Pedro... ai Diu! alavetz non se parlarie que damb eth Bisbe e eth senhor Roque majorau deth
correu.

- Gojat, non sabes se qué te pesques, pr’amor que didie eth beneficiat qu’ena gleisa s’a d’éster
umil, coma se didéssem, s’a de rebaishar damb era gent, e tier-se dauant d’un boet se
siguesse de besonh; e se non, qu’aquiu que i ¢ eth Papa, qu’ei... sabi pas se com dide’c...
atau...ua causa coma... eth sirvent de toti es sirvents.

- Aquero sera de boca, repliquec Bismark. Guarda tu, eth Papa, que mane mes qu’eth rei! E
que lo vedi jo pintat, en un quadre molt gran, seigut en son coche, qu’eére coma un fautulh, e
I’amiauen en sorta de mules un tiratge de carques (preires sivans Bismark) e I’anauen
espaurint es mosques damb un paraigiies, que semblaue causa de teatre... ome... S’ac
saber¢ jo!

S’aluguéc eth debat. Celedonio defenie es costums dera gléisa primitiua; Bismark ére pes
esplendors deth culte. Celedonio menacéc ath campaner interin damb demanar-li era dimission. Eth
dera corda alludic d’amagat cértes boetades probables quan anéssen baishant. Més ua campana que
sonec en ua teulada dera catedrau les amiec en soquer.

- Eth laudes!, cridéc Celedonio, toca, qu’avisen.
E Bismark agarréc era corda e piquec eth metau damb era porra deth formidable batalh.
Tremolec er aire e eth dauanter barréc es uelhs, mentre Celedonio se vantaue dera sua imperturbabla
serenitat entenent, coma se siguesse a dues légues, es campanades gréus, poderoses, qu’eth vent

agarraue dera tor enta hér-se a vier es sues vibracions per dessus de Vetusta, entara sérra vesia e
entas extensi camps, que ludien ena luenhor, toti verds, damb cent matissi.



Comencaue era Tardor. Es prats reneishien, era érba auie creishut fresca e vigorosa damb es darréres
ploges de Seteme. Es castanhérs, casses e pomeéres qu’enes fonzes e enes praderes s’estenien
semiadi pera ampla val, se destacauen sus es prats e milhocs damb tons escuri. Era palha deth
horment, escas, s’auriolaue entre tanta verdor. Es cases de pagés e quauques cases de solag,
blanques totes, escampilhades pera sérra e pera val, reflectien era lum coma miralhs. Aqueth verd
esplendor6és damb vira-soleis dauradi e de plata, s’amortaue ena sérra, coma se caperesse era sua
hauda e eth son cimalh era ombra d’ua brona invisibla, e un color roienc apareishie entre es clarors
dera vegetacion, mens vigorosa e variada qu’ena val. Era sérra qu’eére ath Noroest e peth Sud que
deishaue liura ara vista s’aluenhaue er orizon, jos un céu clar, que regauen cama vaishéths, leugeres
brometes d’un daurat palle. Ua tralha des mes leugeres semblaue era lua, flotant entre eres en blu
blanquinds.

Aprop dera ciutat, enes redols, eth cultiu mes intens, de milhor abonament, de molta varietat e
suenhat, produsie ena térra tons de colors, sense nom, plan, en tot diboishar-se sus eth hons gris
escur dera térra constantament remoiguda e ben adaiguada.

Quauquarrés pujaue peth cargolh. Es dus tafurels se guardéren espauridi. Qui ére eth gausat?

- Sera Chiripa? preguntéc Celedonio entre airds e temoros.
- Non, qu’ei un carca; non entenes eth mantejament?

Bismark qu’auie rason; era heiregada dera tela damb era péira costaue un mormolh fiulant, coma
eth d’ua votz amortada que demanésse silenci. Eth mantél campéc per escotilhon; qu’ére eth d’en
Fermin De Pas, Magistrau d’aquera Santa Gleisa Catedrau e Provedidor deth Bisbe. Eth dauanter
sentec estrementides. Pensec:

“Viera a foter-mos?”

Que non auie cap motiu, mes aquerd qu’ere parier. Eth viuie acostumat a recéber boetades e cops de
pe sense saber eth perqué. A quinsevolh poderos, e entada eth en Fermin ére un personatge des mes
poderosi, se I’imaginaue Bismark tient e abusant dera autoritat de repartir boets. Que non discutie
era legitimitat d’aguesta prerogativa, non hege senon huger des grani dera terra, entre eri es
sacristans e es policies. S’avenguie ad aguesta lei, qu’es sons efectes sajaue d’evitar. S’eth auesse
estat senhor, baile, canonge, fontanér, garda deth Jardin Botanic, servidor d’ostalets, susvelhant,
béra causa grana, en resumit, aurie het ¢o madeish, foter cops de pe! Non ere senon Bismark, un
dauanter, e sabie eth son mestiér, huger des mainates de Vetusta.

Mes aquiu non i auie manéra d’escapar. O langar-se pera hiéstra o demorar era broma. Eth cargolh
qu’ére interceptat peth canonge. Bismark non auec mes recors que heér-se un camisheth, amagar-se
darrér de Wamba, pujat en ua biga e demorar atau es eveniments.

Celedonio non s’estranhaue d’aquera visita. S’en brembaue d’auer vist forca viatges ath senhor
Magistrau pujar ena tor abans o dempts deth cor.

Qué anaue a her aquiu aqueth senhor tan respectable? Aquerd preguntauen es uelhs deth deuanter
as der acolit. Que tanben ac sabie Celedonio, mes caraue e arrie en tot gaudir dera pour deth son
amic.

Er estat capinaut der escolan s’auie convertit en umila actitud. Eth son rostre s’auie revestit de
ressabuda dera expression sociau. Celedonio auie dotze o tretze ans e ja sabie ajustar es muscles
dera cara de camus as exigéncies dera liturgia. Es sons uelhs éren grani, d’un color castanh lord, e
quan eth tafurel se vedie en foncions eclesiastiques les botjaue damb afectacion, de baish enta nau,
de naut enta baish, en tot imitar a molti preires e beates que coneishie e tractaue.



Megs, sense pensa’c, balhaue ua intencion lubrica e cinica ara sua guardada, coma ua hemna dera
vida, qu’andncie eth son trist comerci damb es uelhs, sense qu’era policia posque reivindicar es
drets dera morau publica. Era boca plan dubérta e desdentada seguie ara sua manera es movements
des uelhs; e Celedonio ena sua expression d’umilitat beatifica passaue de ¢o lég tolerable ath lég
hastigos.

Atau coma enes hemnes dera sua edat s’andncien per indicis de contorns turgents es elegantes
linhes deth séxe, en acolit sense ordes se podie endonviar futura e procha perversion d’instints
naturaus costada per aberracions d’ua educacion tor¢ada. Quan volie imitar, jos era sotana tacada de
cera, es acompausats ¢ ondulants movements d’en Anacleto, familhar deth Bisbe, credent
manifestar atau era sua vocacion, Celedonio se botjaue e gesticulaue coma hemna descarada, sirena
de quartér. Aquero ja ac auie notat Palomo, emplegat laic dera Catedrau, gossater, segontes fausnom
deth son mestiér. Més que non s’auie atrevit a comunicar €s sues apreensions a cap Superior,
aubedint a un critéri, gracies ath quau auie desvolopat pendent trenta ans seguits damb dignitat e
prestigi es sues foncions compléxes de netedat e susvelhanca.

En preséncia deth Magistrau, Celedono auie crotzat es braci e inclinat eth cap, dempus de gésser
dera hiéstra. Aqueth en Fermin qu’auie baish en carrér dera Rua semblaue un escrauat, be se
mostraue de gran as uelhs der escolan e as espaurits uelhs deth son companh! Celedonio a penes
I’arribaue ara centura ath canonge. Vedie ath son dauant era sotana neta de plecs escultorics, drets,
simetrics, ua sotana de miei temps, de ric vibre prim, ¢ que sus era flotaue eth mantel de seda,
abondanta, de molti plecs e volades.

Bismark, darrer de Wamba, non vedie deth canonge senon es baishi e les admiraue. Aquerd qu’ére
elegancia! Ne ua soleta taca! Es pes se retirauen as d’ua dauna; caugauen miches morades, coma se
siguessen de bisbe; e era sabata ¢re de trabalh fin e peth bona e ludie fibela de plata, simpla mes
eleganta, que didie molt ben sus eth color des miches.

S’es tafurels auessen gausat guardar cara a cara a en Fermin, 1’aurien vist, en pistar en campanau,
serios, arroncilhat de celhes; en notar era preséncia des campaners, leugerament trebolat, e de seguit
arridolent, damb ua suavitat esguitlada ena guardada e ua bontat estereotipada enes pots. Qu’auie
rason eth dauantér. De Pas non se pintaue, mesaléu semblaue estucat. Efectivament, era sua cara
blanca auie es reflexi der estuc. Enes pometes, un shinhau auangades, pro enta balhar energia e
expression ath rostre, sense enlaidir-lo, i auie un leuger coloret roi qu’a viatges se convertie ath
color deth faug col e des miches. Que non ére pintura, ne eth color dera salut, ne pregonér d’alcool;
qu’ére eth color roi que ges enes maisheres ath calor de paraules d’amor o de vergonha que se
prononcien aprop d’eres, paraules que semblen isamans qu’atiren eth hér dera sang. Aguesta sorta
de congestion tanben la coste er orgasme de pensaments deth madeish estil. Enes uelhs deth
Magistrau, verds, damb taques que semblauen povas de rape, ¢o0 mes notable ere era suavitat de
liqueén; mes a viatges, d’eth miei d’aquera espessor aganchosa gessie un resplendor punchant,
qu’eére ua suspresa desagradiua, coma ua agulha en un coishin de plumes. Aquera guardada la
resistien poqui; a uns le hége pour, a d’auti hastic; mes quan la patie quauque audag, eth Magistrau
I’umiliaue caperant-la damb eth telon carnos d’ues paupetes amples, grosses, insignificantes, coma
el tostemp era carn informa. Eth nas long, dret, sense correccion ne dignitat, tanben ere sobrat de
carn entar extrém e s’inclinaue coma arbe jos eth pes de frut excessiu. Aqueth nas qu’ere era obra
morta en aqueth rostre tot expression, encara qu’escrit en gréc, pr’amor que non ere aisit liéger e
traduir ¢0 qu’eth Magistrau sentie e pensaue. Es pots longui e prims, fini, aurios, semblauen,
obligadi a viuer pera barba que pujaue, menagant entara vielhesa, encara luenhana, qu’anauen a
comengar relacions damb era punta deth nas claudicant. En aqueri moments non daue aguest rostre
aparenca de vielhesa, senon expression de prudéncia, d’aquera que toque en covarda ipocresia e
anoncie hered e calculador egoisme. Se podie assegurar qu’aqueri pots sauvauen coma un tresor



era milhor paraula, era que james se prondncie. Era barba punchuda e levantisca semblaue eth
cadenat d’aqueth tresor. Eth cap petit e ben format, d’espés peu nere molt retalhat, descansaue sus
un robust coth, blanc, de forts muscles, un coth d’atleta, proporcionat ath tronc e as extremitats deth
fort canonge, qu’aurie estat en son poble eth milhor jogador de boles, eth mosso de mes partit; ¢ a
luder ajustada levita eth mes elegant rodaire de Vetusta.

Coma se se tractésse d’un personatge, eth Magistrau saludéc a Celedonio inclinant graciosament eth
coOs e estenent entada eth era man dreta blanca, fina, de molt agudents dits, non mens suenhada que
se siguesse era d’ua senhora aristocratica. Celedonio contestéc damb ua genuflexion coma es
d’ajudar a missa.

Bisrmark, amagat, vedec damb espant com eth canonge treiguie dera sua pocha un tuéu qu’ada eth
li sembléc d’aur. Vedec qu’eth tuéu se deishaue estirar coma se siguesse de goma e se convertie en
dus, e dempts en tres, toti seguidi, apegadi. Solide aquerd ere un canon petit, pro enta acabar damb
un dauvantér tan insignificant coma eth. Non; qu’ére un fusilh pr’amor qu’eth Magistrau se
I’apressaue ara cara e hége damb eth punteria. Bismark alendec: que non auaue damb eth aqueth
trait; qu’afustaue eth canon entath carrér pistant per ua hiéstra. Er acolit, de puntetes, sense her
bronit, s’auie apressat per darrér ath Provedidor e sajaue de seguir era direccion deth portavista.
Celedonio ére un escolan de mon, entraue coma un amic de confianga enes milhores cases de
Vetusta, ¢ se sabesse que Bismark cuelhie un portavista coma un fusilh, se n’aurie arrit dauant des
sOns nassi.

Un des divertiments soltaris d’en Fermin De Pas s’estaue en pujar enes nautades. Qu’ére
montanhard, e per instint cercaue es cimalhs des monts e es campanaus des gléises. En toti es paisi
qu’auie visitat auie pujat ena montanha mes nauta, e se non 1 ere, ena mes superba tor. Que non se
n’encuedaue que des causes que vedie a vista d’audéth en tot cuelher-la deth tot e des de naut. Quan
anaue entas pobles acompanhant ath Bisbe ena sua visita, totstemp auie d’escométer, a p¢ o a
shivau, coma podesse, ua excursion en ¢o6 de mes grana nautada. Ena provincia, qu’era sua capitau
ere Vetusta, abondauen pertot monts d’aqueri que se perden entre es bromes; donques eth pujaue
enes mes nauti e dificils deishant endarrér ath mes robust caminaire, ath més adreit montanhard.
Coma mes pujaue mes desiraue pujar; en sorta de fatiga sentie febre que li balhaue forca d’acer
enes cames ¢ alend de harga enes paumons. Arribar naut de tot qu’ere ua capitada voloptuosa enta
De Pas. Veir moltes legues de térra, aubirar eth mar luenhant, contemplar as sons pes es pobles
coma se siguessen jogalhes, imaginar-les as Omes coma infusoris, veir passar a ua agla o a un milan,
segontes es endrets, dejos des sons uelhs, en tot mostrar-li eth dorsier daurat peth solei, guardar es
bromes des de naut, éren plasers intensi deth son esperit capinaut, que De Pas se procuraue tostemp
que podie. Alavetz 0c qu’enes sues maishéres 1 auie huec e enes son uelhs fleches. En Vetusta non
podie assadorar aguesta passion; li calie contentar-se en tot pujar quauqui viatges ena tor dera
Catedrau. Qu’ac solie her ara ora deth cor, peth maitin o pera tarde, segontes li convenie. Celedonio
qu’en bera ocasion, en tot profitar un descuet, auie guardat per portavista deth Proveidor, sabie
qu’ére de poderosa atraccion; des des dusaus corredors molt mes nauts qu’eth campanau, auie eth
vist perfectament ara Regenta, ua plan berdia senhora, passejar-se, liegent un libre, pera sua oOrta
que se cridaue eth Parc des Ozores; Oc, senhor, 1’auie vist coma se la podesse tocar damb es mans,
encara qu’eth son palai ere ena cantoada dera Plaga Naua, pro luenh dera tor, donques qu’ath miei i
auie encara era placeta dera catedrau, eth carrér dera Rua e eth carrér de Sant Pelai. Qué mes?
Damb aqueth portavista se vedie un shinhau eth bilhard deth casino, qu’ere ath costat dera gleisa de
Santa Maria; e eth, Celedonio, auie vist passar es boles d’evori rodant pera taula. E sense eth
portavista, t¢! sonque se vedie eth balcon coma un hiestron d’ua gabia de grilhs. Mentre er acolit
parlaue atau, en votz baisha, a Bismark qu’auie gausat apressar-se, segur de qué non 1 auie perilh,
eth Magistrau, desbrembant-se des campanérs, passejaue lentament era guardada pera ciutat
escorcolhant es sons corners, lheuant es teulades damb era sua imaginacion, aplicant eth son esperit
ad aquera inspeccion peth menut, dera madeisha manéra qu’eth naturista estidie damb poderos



microscopi es causes petites des cdssi. Que non guardaue es camps, non contemplaue ena luenhor
es monts ne es bromes; es sues guardades non gessien dera ciutat.

Vetusta qu’ére era sua passion e era sua presa. Mentre es auti 1’auien coma sabent teolog, filosof e
jurisconsult, eth s’estimaue per dessus de tot era sua sciéncia de Vetusta. Que la coneishie pam a
pam, per laguens e per dehora, pera anma e peth cOs, auie escorcolhat es cornérs des consciéncies €
es cornérs des cases. CO que sentie en preséncia dera eroica ciutat ére gorjaria; hége era sua
anatomia, non coma eth fisiolog que solet vo estudiar, senon coma et gastronom que cerque es
bocades mes apetissentes; que non aplicaue er escalpel senon eth menudant.

E pro resignacion ére tier-se, de moment, damb Vetusa. De Pas auie soniat damb destins mes nauti,
e encara non renonciaue ada eri. Coma rebrembes d’un poéma eroic liejut ena joenessa damb
afogadura, sauvaue ena memoria ludents quadres qu’era ambicion auie pintat ena sua fantasia; en
eri se vedie oficiant de pontificau en Toledo e assistint en Roma a un conclau de cardenaus. Ne
enquia e tot era tiara li semblaue massa ampla; tot qu’ére en camin; ¢o d’important ¢ére seguir
caminant. Més aguesti sauneis, segontes se passaue eth temps s’anauen heént mes vaporosi, coma se
s’aluenhéssen. “Atau son es perspectiues dera esperanga, pensaue eth Magistrau, coma més mos
apressam ath térme dera nosta ambicion, mes luenhant semble er objecte desirat, donques que non
ei en avier, senon en passat; aquerd que vedem dauant ei un miralh que reflectis eth quadre soniador
que se quede ath darrer, en luenhant dia deth saunei...” Non renonciaue a pujar, a arribar coma mes
naut podesse, mes cada dia pensaue mens en aguestes vaguetats dera ambicion a long térme,
propries dera joenessa. Qu’auie arribat ja as trente cinc ans e era cobesenga deth poder ére més forta
e mens idealista; se contentaue damb mens, mes ac volie damb mes forca, ac necessitaue mes aprop,
qu’ére era hame que non demore, era set en desért qu’uscle e se satisf¢ ena badina impura sense
demorar a desnishar era hont qu’ei luenh en un loc desconeishut.

Sense cohessa’c, sentie a viatges estavaniments dera volontat e dera fe en eth madeish que
I’estrementien; pensaue en aguesti moments que dilhéu eth non serie james arren d’aquerd qu’auie
aspirat, que dilhéu eth limit dera sua corsa serie er estat actuau o un mau bisbat ena vielhesa, tot un
sarcasme. Quan aguestes idees lo cuelhien, enta vencer-les e desbrembar-les s’autrejaue damb forca
ath goi deth present, deth poder qu’auie ena man; s’avalaue era sua presa, era Vetusta levitica, coma
eth leon engabiat es bocins roins de carn qu’eth dondaire li lance.

Concentrada alavetz era sua ambicion en un punt concrét e tocable, €re molt mes intensa; era
energia dera sua volontat non trapaue obstacle capable de resistir en tota era diocesi. Eth qu’ére eth
patron deth patron. Qu’auie ath Bisbe en ua garra, presoér volontari que non de se n’encuedaue dera
sua preson. En aguesti dies eth Provedidor ere un uracan eclesiastic, un castig biblic, ua foetada de
Diu sancionat pera sua illustrissima.

Aguestes crisis d’animositat les solien costar noticies deth personau: eth nomentament d’un Bisbe
joen, per exemple. Hége es sons compdes: eth eére molt arreculat, non poirie arribar a ceértes
graneses dera jerarquia. Aquerd pensaue, mentre qu’eth beneficiat en Custodio ’auie en 0di mes
que mes perque ere Magistrau des es trenta.

En Fermin contemplaue era ciutat. Qu’ere ua presa que li disputauen, mes que s’acabarie avalant
deth tot. T¢! Tanben I’auien d’arringar aqueth mesquin emperi? Non, qu’ere son. Se ’auie guanhat
en bona luta. Enta qué ¢ren pecs? Tanben ath Magistrau li pujaue era nautada en cap, tanben eth
vedie a vetustensi coma escrauats; es sues cases vielhes e neres, estronhades, se pensauen es
vanitosi ciutadans qu’eéren palais e €ren tutes, cauves, molons de teérra, trabalh de bohéra... Qué
auien het es patrons d’aqueri palais vielhs e arroinadi dera Encimada qu’eth auie aquiu as sons pes?
Qu¢ auien het? Heretar. E eth? Qué auie het eth? Conquistar. Quan €re era sua ambicion de joen era
qu’usclaue dera sua anma, en Fermin trapaue estret eth recinte de Vetusta; eth qu’auie predicat en



Roma, qu’auie flairat e gustat er encens dera laudanga en molt nautes regions pendent un bréu
temps, se sentie postergat ena catedrau vetustensa. M¢es d’auti viatges, es mes, ere eth rebrembe des
sons sauneis de mainatge, preco¢ enta ambicionar, eth que 1’assautaue, e alavetz vedie en aquera
ciutat que soniaue enes sons pes er arras des sons desirs mes lhocos. Qu’eére ua sorta de plaser
materiau, pensaue De Pas, eth que sentie comparant es sues illusions dera mainadesa damb era
realitat presenta. Se de joen auie soniat causes mes nautes, eth son domeéni present semblaue era
térra prometuda as cavilacions dera mainadesa, plea de tardes solitaries e melancoliques enes
pradeéres e enes ports. Eth Magistrau comencaue a mespredar un shinhau es ans dera sua procha
joenessa, li semblauen a viatges un shinhau ridiculs es sons sons e era consciéncia non se compladie
repassant toti aqueri actes d’aquera epoca de passions reconcentrades, Oc, ¢ mau satisfetes.
S’estimaue mes recrear er esperit contemplant eth passat en ¢o mes luenhant deth rebrembe, era sua
mainadesa 1’atrendie, era sua joenessa lo desengustaue coma eth rebrembe d’ua hemna que siguec
molt estimada, que mos hec cométer mil lhocaries e qu’aué mos semble digna de desbrembe e
mespretz. Aquerd qu’eth cridaue plaser materiau e auie molt de mainadenc, ¢re eth consolament
dera sua anma enes freqiients estavaniments dera animositat.

Eth Magistrau auie estat pastor enes ports de Tarsa, e €re eth, eth madeish qu’ara manaue ara sua
manera en Vetusta! En aguest saut dera imaginacion i auie era esséncia d’aqueth plaser intens,
mainadenc e materiau que gaudie De Pas coma un pecat de lascivia.

Guaire viatges ena cadiéra, cenhut eth roquet ath robust e air6és cos, blanc e ondulat, jos eth
senhoriau capmalh, guardant entd aquiu baish, en rostre de toti es fidéus era admiracion e
encantament, auie auut de suspéner eth vol dera eloqiiéncia, pr’amor que 1’ofegaue eth plaser, e li
talhaue era votz ena gorja! Mentre er auditori demoraue en silenci, a penes alendant, a qu’era
emocion religiosa permetesse contunhar ar orador, eth entenie coma en extasi d’autolatria eth bualh
des candéles e des lampes; aspiraue damb estranha voluptuositat er ambient embaumat per encens
dera capera mager e pes emanacions caudes € aromatiques que pujauen des daunes que 1I’enrodauen;
sentie coma uns mormolhs dera brisa enes huelhes d’un bosc eth leuger croishiment dera seda, era
alada des ventalhs; e en aqueth silenci qu’era atencion demoraue, delirant, credie compréner e
gustaue ua adoracion muda que pujaue entada eth; e n’¢re segur de qué en tau moment pensauen es
fideus en orador elegant, de votz melodiosa, de corrécti movements ath qu’entenien e vedien, non
en Diu de qué les parlaue. Alavetz oc que, sense poder eth deishar de cornér aqueri rebrembes se li
presentaue era sua mainadesa enes ports; aqueres tardes dera sua vida de pastor melancolic e
cogités. Ores e ores, enquiath crepuscul, passaue soniant desvelhat, en un cimalh, entenent es
esquelhes deth bestiar escampilhat peth tico, € qué soniaue? qu’aquiu, aquiu baish, en ample mon,
plan luenh, i auie ua ciutat immensa, coma cent cops era de Tarsa, e encara mes; aquera ciutat se
cridaue Vetusta, ére molt mes grana que San Gil de la Llana, eth cap de partit, qu’eth tanpoc auie
vist. Ena gran ciutat botaue eth meravilhes que agradauen eth sens e aumplien era solitud deth son
esperit inquiet. Des d’aquera mainadesa ignoranta e visionaria enquiath moment que se
contemplaue eth predicador non i auie intervau; se vedie mainatge e se vedie Magistrau: aquero
present ¢re era realitat deth saunei dera mainadesa, e d’aquero gaudie.

Emocions semblables ocupauen era sua anma mentre eth portavista, reflectint damb viui
resplendors es arrais deth solei se botjaue lentament passant era guardada de teulada en teulada, de
hi¢stra en hiestra, de jardin en jardin.

Ar entorn dera catedrau s’estenie, en un airau estret, eth primitiu recinte de Vetusta. Comprenie
aquerd que se cridaue eth barri dera Encimada e dominaue tot eth poble que s’auie anat estenent
peth Noroest e eth Sudést. Des dera tor se vedie, en quauqui patis e jardins de cases vielhes e
roinoses, réstes dera anciana muralha, convertides en terrasses o en parets mejanceres, entre uarts e
corraus. Era Encimada qu’ére eth barri noble e eth barri praube de Vetusta. Es meés rics € es mes
praubi demorauen aquiu, aprop es uns des auti, aqueri ath son gust es auti sarradi. Eth bon vetustenc



¢re dera Encimada: Quauqui pocvaus estimauen en molt era proprietat d’ua casa, encara que
siguesse miserabla, ena part nauta dera ciutat, ara ombra dera catedrau, o de Santa Maria la Mayor o
de San Pedro, es dues plan ancianes glé¢ises vesies dera Basilica e parroquies que se repartien eth
noble territori dera Encimada. Eth Magistrau vedie as sons peés eth barri de grani linhatges
compausat de casotes damb ornaments de palais; convents grani coma pobles; e barraques, a on
s’apileraue era gent vetustensa, massa prauba enta poder abitar es barriades naues aquiu baish, en
Camp deth solei, en Sudést, a on era Fabrica Vieja lheuaue es sues augustes humeneges, ath torn des
quaus auie surgentat un poble d’obrers. Leéu toti es carrérs dera Encimada ¢€ren estrets, torgats,
umidi, sense solei; en béth 10c creishie era erba; era neteja d’aqueres que predominaue eth vesiat
noble o aumens de taus pretensions, ere trista, Iéu miserabla, coma era neteja des codines praubes
des ospicis; semblaue qu’era gréra municipau e era escampa dera noblesa pulcra auien deishat en
aqueres placetes e carrérs es tralhes qu’era brossa deishe ena tela rosigada. Que 1 auie per aquiu
molt poques botigues e non massa bones. Des dera tor se vedie era istoria des classes privilegiades
condada pes peires e malons de hanga en vielh recinte de Vetusta. Era gle¢isa dauant de tot: es
convents ocupauen léu era mitat deth terren; Santo Domingo solet, agarraue ua cincau part der airau
totau dera Encimada: seguie en volum es Recoletas, a on s’auien amassat en temps dera Revolucion
de Seteme dues comunitats de monges, qu’amassa ¢ren deétz e ocupauen damb eth son convent e
uart era siesau part deth barri. Qu‘ei vertat que San Vicente s’auie convertit en quartér e laguens des
sons murs ressonaue era indiscréta votz deth cornet, profanacion constanta deth silenci sagrat
secular; deth covent magnific e plateresc des Clarises auie het er Estat un edifici enta tota sorta
d’oficines, e per ¢o de San Benito ¢re escura preson de delinquents. Tot aquero ére trist; mes eth
Magistrau que vedie, damb amarum enes pots, aguestes despolhes que li balhaue eloqiienta
informacion eth portavista, podie daurir eth piéch ath consolament e ara esperanca contemplant,
dehora deth barri noble, entar Oest e entath Nord, grafics senhaus dera fe reviuida, enes entorns de
Vetusta, a on bastie era pietat naui domicilis entara vida conventuau, mes luxuosi, mes elegants
qu‘es ancians, encara que non tan solids ne tan grani. Era Revolucion auie esbaugat, auie panat; mes
era Restauracion, que non podie restituir, ahiscaue er esperit que se rebastie, € ja es Hermanas de los
Pobres auien coronat er edifici dera sua proprietat, tasseta de plata, que ludie aprop der Espolon, en
Oé¢st, non luenh des palais e chalets dera Colonia, ei a dider eth barri nau d’americans e comerciants
deth régne. Entath Nord, entre prats de velot tapis d’un verd escur, fort, se quilhaue era blanca
fabrica que damb quantitats fabuloses bastien es Saleses, de moment acornerades laguens de
Vetusta, aprop des abocadors dera Encimada, 1éu sepultades enes esgots, en ua casa vielha, qu‘auie
coma gleéisa un oratori mesquin. Aquiu, coma en rodols, demorauen mentre es sons pairs, frairs e
d’auti parents regalauen eth guiterds cos enes amplades des casaus tristi, encara qu’espaciosi dera
Encimada. Non solet ¢re era gléisa que podie desguiterar-se e estirar es cames en recinte dera
Vetusta de naut, senon tanben es ereters de pergamins e cases mairaus, auien agarrat entada eri grani
estables e jardins e uarts que podien passar coma bosqui, en relacion der airau deth poble, e que
efectivament se cridauen un shinhau iperbolicament, parcs, quan €ren tan extensi coma es d’Ozores
e es de Vegallana. E mentre non solet as convents, e as palais, senon tanben as arbes se les
deishaue camin dubeért enta agranir-se coma volien, es miserables plebeus qu‘a truca de praubi non
auien pogut evitar es cops de code der egoisme noble o regular, viuien apileradi en cases de terra
qu’eth municipi auie obligat a tapar damb ua capa de caudéa; e s’auie de veir com aqueres casotes,
apilerades, s’alugauen e sautauen ues sus es autes, ¢ se metien es teulades pes uelhs, o sigue es
hiéstres. Que semblauen un ramat de cabecut bestiar que sarrat en un camin, saute e se file enes
lombs d’aqueri que se trapen dauant.

A maugrat d’aguesta injusticia distributiua qu’en Fermin auie dauant des sons uelhs, sense que s’en
sentesse, eth brave canonge estimaue eth barri dera catedrau, aqueth hilh predilecte dera Basilica,
sus toti. Era Encimada ¢re eth son emperi naturau, era metropoli deth poder espirituau qu’exercie.
Eth hum e es fiulets dera fabrica li hégen dirigir guardades desconfiades entath Camp deth Solei;
aquiu s’estauen es rebels; es trabalhadors lords, néri peth carbon e eth hér amassadi damb sudor; es
qu‘escotauen damb era boca dubérta as energumens que les predicauen egalitat, federacion,



repartiment, mil causes absurdes, e ada eth non lo volien escotar quan les parlaue de prémis
celestiaus, de reparacions deth mes enla. Que non volie dider que non auesse cap influéncia aquiu,
mes n’auie mens. Qu’ei cért que quan aquiu era credenga pura, era fe catolica s’arraizaue, ¢re damb
arraics robustes, coma cadies de hér. Més se morie un obrér brave, credent, ne neishien dus, tres,
que ja james entenerien a parlar de resignacion, de leiautat, de fe e d’aubediéncia. Eth Magistrau
non se hége illusions. Eth Camp deth Solei se hége enla d’eri. Es hemnes defenien aquiu es sues
darreres trencades. Poc temps abans d‘eth dia que De Pas meditaue atau, diuérses ciutadanes deth
barri d’obrérs auien volut aucir a cops de peira a un forastér que se titolaue pastor protestant; mes
aguesti excessi, aguesti paroxismes dera fe moribonda [’entristien més que l’animauen ath
Magistrau. Non, aqueth hum non ére d’encens, pujaue naut de tot, meés non anaue entath céu; aqueri
fiulets de maquines li semblauen burles, fiulets de satira, fiulets de foet. Enquia e tot aqueres
humeneges primes, longues, coma monuments d’ua idolatria, semblauen parddies des agulhes des
gléises...

Eth Magistrau viraue eth portavista entath noroést, aquiu que i ére era Colonia, era Vetusta plan
naua, tirada damb corda, enludernanta de colors viui damb refléxi d’acér; semblaue un audéth des
bosqui d’ America, o ua india brava ornada damb plumes e cintes de tonalitats discordantes.

Egalitat geometrica, inegalitat, anarquia cromatica. Enes teulades toti es colors der iris coma enes
murs d’Ecbatana; galaries de cristaus panant as edificis pertot era beresa que podie supausar-se-les.
Mostres de péira inoportunes, solidesa afectada, luxe cridanér. Era ciutat deth saunei d’un indian
que va barrejada damb era ciutat d’un usurer o d’un mercadér de teles o de haries que se queden e
edifiquen desvelhats. Ua possibla pulmonia per ua paret méstra estauviada; ua incomoditat segura
per ua fastuositat ridicula. M¢es qu’ei parier, eth Magistrau non atie ad arren d’aquerd; que non se ve
aquiu que riquesa; Perd en miniatura, que d’eth preten ester eth Pizarro espirituau. E ja comence a
ester-ne. Es indians dera Colonia qu’en America enteneren molt poques misses, en Vestusta tornen,
coma en ua patria, ara pietat des sons ancessors: era religion damb es formes aprenudes ena
mainadesa ei entada eri ua des mes doces promeses d’aquera Espanha que vedien en sons en aute
costat deth mar. Ath dela es indians non volen arren que non sigue de bona tonalitat, que flaire a
plebéu, ne tansevolh poden rebrembar es origines umiles dera raga; en Vetusta es descreigudi non
son que quate tafurels, que non an a on queir morts; totes es persones poderoses cren e practiquen,
coma se ditz ara. Pdez, en Frutos Redondo, es Lacas, Antolinez, es Argumosa e d’auti illustres
Americo Vespucis deth barri dera Colonia seguissen escrupulosament, en aquerd que poden, es
costums distinguides des Corujedos, Vegallanas, Membibres, Ozores, Carraspiques e d’autes
familhes nobles dera Encimada, que se vanten d’ester molt boni e molt ranci cristians. E se non ac
hessen per propri impuls es Paez, es Redondo, etc, etc... es sues respectiues esposes, hilhes e era
auta familha deth s¢xe feble les obligarien a imitar en religion, coma en tot, es mancres, idees e
paraules dera envejada aristocracia. Per tot aquerd eth Provedidor guarde entath barri deth noroest
damb mes cobesenga qu’antipatia; s’aquiu 1 a molti esperits qu’eth encara non a sondejat, € se i a
molta térra entd descurbir en aquera America abreujada, es exploracions hétes, es factories
establides an balhat molt bon resultat, € non desconfie en Fermin d’amiar era lum dera fe meés
prigonda e damb era sua naturau influéncia, a toti es cornérs des ben arringlerades cases dera
Colonia, ara quau eth municipi mesurec es teulades damb un tracte.

Meées, mentretant, De Pas viraue amorosament eth portavista entara sua Encimada estimada, era
nobla, era vielha, era apilerada ena ombra dera enorma tor. Ua entd Orient e era auta enta Occident,
aquiu baish auie, coma heént garda d’aunor ara catedrau, es dues gleises plan ancianes que dilhéu la
vederen néisher, o aumens passar entd graneses e esplendors qu’eres james auien artenhut. Se
cridauen coma ja s’a dit, Santa Maria e San Pedro; era sua istoria se trape escrita enes croniques
dera Reconquista, e gloriosament se poirissen poc a poc victimes dera umiditat e hétes povas peth
pas des segles. Ar entorn de Santa Maria e de San Pedro 1 a escampilhades, per carrerons e placetes,
cases mairaus, qu’era sua mager gloria serie poder proclamar-se contemporances des roinosi



temples. Més que non poden, donques que delate era relatiua joenessa d’aguesti casalots era sua
arquitectura que revele eth mau gust decadent, pesant o recargat de seégles molt posteriors. Era péira
de toti aguesti edificis ei ennerida pes rigors dera intemperie qu‘en Vetusta era umida, non déishen
arren clar pendent massa temps, ne permeten era blancor duradéra.

En Saturnino Bermudez, que juraue auer documents que demostrauen ar inteligent en eraldica vier-
li eth Bermtidez deth rei Bermudo en persona, ¢re eth mes expért ena materia de condar era istoria
de cada un d’aqueri casalons, qu’eth consideraue coma glories nacionaus. Cada viatge que beth
Ajuntament radicau escometie o projectaue er esbaucament de quauques roines o era expropriacion
de beth terren d’utilitat publica, en Saturnino botaue eth crit en céu e publicaue en E/ Labaro, er
organ des ultramontans de Vetusta, longui articles qu‘arrés liegie, e qu’eth baile non aurie
comprenut, se les auesse entenut; en eri botaue pes bromes eth merit arqueologic de cada mur, e se
se tractaue d’ua paret méstra demostraue qu’ére tot un monument. Que non i a cap de dobte de qué
en Saturnino, per ¢O deth ben der art, mentie non poc, e abusaue de ¢o romanic e de ¢o mudejar.
Entada eth tot qu’ére mudejar o se non, romanic, ¢ més d’un viatge hec remontar-se as temps de
Fruela es fondaments d’ua paret fabricada per un modest pareder, encara viu. Aguesti lapsus non
damnatjauen era sua reputacion, pr’amor qu’es poqui que les podien descurbir les considerauen
pietoses exageracions, anacronismes benemerits, € es auti vetustensi non liegien arren d‘aquero.
Mges non per aquerd deishaue eth sabent de tréir a luder era sua retorica, qu’en era credie, ostentant
atrevides imatges, figures de grana energia qu‘entre eres destacauen es mes temeraries
personificacions e es epanadiplosis meés cadencioses: parlauen es muralhes coma libres e solien
dider: “tremolen es méns fondaments ¢ es mies muralhes tremolen®; e tau porta cochéra auec que
hec plorar damb es sons discorsi patetics; pera quau causa solie acabar er article der arqueolog,
dident: “En fin, senhors dera comission d’obres, sant lacrimae rerum!“

Mes de mieja ora empleguéc eth Magistrau en son observatori aqueta tarde. Cansat de guardar e non
podent veir aquerd que cercaue aquiu, ena Placa Naua, a on contunhament viraue eth portavista, se
hec enla dera hi¢stra, redusic ara sua mesura minima er esturment optic, se lo sauvec suenhosament
ena pocha e saludant damb era man e damb eth cap as campaners, baishec damb eth madeish pas
mejestuds d’abans, pera escala de cargolh. Tanleu dauric era porta dera tor e se trapec damb era nau
nord dera gléisa, recuperec er arridolet immobil, expression normau en son rostre, crotzeéc es mans
sus eth vrente, inclinéc eth cap enta dauant de forma mistica e romantica, e més endauant
s’esguitléc sus eth marme de pasiment que figuraue jocs de daunes, blanc e nere. Pes nautes hiéstres
e rosasses der arc dera tor e des lateraus entrauen bualhs de lum de molti colors que se retirauen a
troci der iris laguens des naus. Eth mantel qu’eth canonge botjaue damb eth ritme des passi e de
suau barrejadis anaue cuelhent enes sons amples plecs, quan flotaue I¢u ath ras deth pasiment,
tornasols de plumes de faisan, e d’auti viatges semblaue coa de pavon; quauques franges de lum
pujauen enquiath rostre de Magistrau e ja lo tintauen damb un color verd palle blanquinés, ja li
balhauen vistosa aparencga de planta submarina, ja eth pallitge d’un cadavre.

Ena gran nau centrau des trascor i1 auie quauqui fidéus, escampilhadi a molta distancia; enes capéres
lateraus, dubertes enes grossi murs, negades ena ombra, se vedie a penes grops de hemnes ajulhades
o seigudes enes pes, rodejant es confessionaris. Aquiu e enla s‘entenie eth leugér rumor dera platica
secreta d’un preire e ua devota en tribunau dera peniténcia. Ena dusau capéra deth Nord, era mes
escura, en Fermin aubiréc a dues senhores que parlauen en votz baisha. Seguic enta dauant. Eres
voleren anar ath son darrer, cridar-lo, més que non gauseéren. Lo demorauen, lo cercauen, e se
quederen sense eth.

- Que va entath cor, didec ua des daunes. E se seigueren sus era estrada qu‘enrodaue eth
confessionari, negat ena escurina. Qu’ere era capera deth Magistrau. En autar i auie dus
candelérs de bronze sense candéles, cuelhudi damb cadietes de hér. Dauant deth retaule 1
auie un Jesus Nazaren de talha; es uelhs de cristau, tristi, ludien ena escurina; es refléxi deth



veire semblauen ua umiditat hereda. Qu’ére eth rostre d’un anemic; era expression
amanerada deth gest anonciaue ua ideéa fixa petrificada en aqueri pots fini e e en aqueres
pometes ahilades, coma gastades peth heregament de punets devots.

Sense arturar-se passeéc eth Magistrau peth costat dera porta deth cor; arribéc en creuér; era barralha
que va deth cor ara capéra mager ¢re barrada. En Fermin, qu‘anaue entara sacristia, hec eth torn
pera nau peth darrér der autar costejada per ua auta seguida de capéres. Dauant de cada ua d’eres,
encastradi ena paret der absid 1 auie he¢ishi de colomnes qu’entre eres s’amagauen dus
confessionaris, invisibles enquiath moment de trapar-se dauant deri. Aquiu normaument estacauen e
destacauen es colpes es beneficiats. D’un d‘aguesti amagaders gessec, en passar eth Provedidor,
coma ua perditz acagada pes gossets, eth senhor en Custodio eth beneficiat, de rostre palle, mens es
maisheéres qu‘éren alugades damb un color roi. Sudaue coma ua paret umida. Eth Magistrau
guardec ath beneficiat sense cap arridalha, en tot punchar-li damb aqueres agulhes qu’auie entre era
mofla grossieretat des uelhs. Baishéc es sons en Custondio e passéc cap clin, confonut, aclapat, en
direccion ath cor. Qu’¢re grasset, afeminat, auie anament de comissionista francés vestit damb vestit
talar molt net e elegant. Eth cds ben tornejat se lo cenhie, dejos deth mantel ample, damb un roquet
que semblaue ua roba de hemna, que sus era ostentaue eth capmalh leuger, de seda, propri deth son
benefici. Aguest en Custonio qu’eére un enemic domestic, un beneficiat dera oposicion. Credie, o
aumens proclamaue, totes es injuries que damb eres se volie hér quéir ath Provedidor, e I’envejaue
per ¢O que podesse auer de cert ath hons de tantes calomnies. De Pas le mespredaue; era enveja
d’aqueth praube clérgue li servie enta veir, coma en un miralh, es sons propris merits. Eth beneficiat
admiraue ath Magistrau, credie eth son futur, se I’imaginaue bisbe, cardenau, favorit ena cort,
influent enes ministéris, enes salons, mimat per daunes e magnats. Era enveja deth beneficiat
imaginaue enta en Fermin més graneses qu’eth madeish Magistrau vedie enes sues esperances. Era
guardada d’aguest siguec de seguit, rapida e mesquina, entath confessionari que d’eth gessie er
envejos. Ajulhada en ua des sues gelosies vedec a ua joena esblancossida damb abit deth Carme.
Que non ¢re ua senhoreta; deuie ester ua puncela de servici, ua costurera, o causa atau, pensec eth
Magistrau. Auie es uelhs cargadi d’un curioser maliciés mes irritat que satisfét; se senhec, coma se
se volesse minjar eth senhau dera crotz, e se recuelhec, seiguda sus es pes, enta saborejar es detalhs
dera confession, sense botjar-se deth 10c, estacada ath confessionari plen encara deth calor e dera
flaira d’en Custodio.

Eth Magistrau seguic enta dauant, hec eth torn ara absida e entréc ena sacristia. Qu’ere ua capéra en
forma de crotz latina, grana, hereda, damb quate voutes nautes. Ath long de totes es parets i auie es
calaishi, de castanhér, a on se sauvaue era roba e es objectes de culte. Sus aguesti calaishi 1 auie
penjadi quadres de pintors vulgars, vielhs era mager part, e quauques copies non dolentes de boni
artistes. Entre quadre e quadre mostrauen eth son daurat quauques copies de cornes qu‘era sua lua
reflectie a penes es objectes, per tort deth povas e des mosques. Ath miei dera sacristia i auie ua
taula de marme nere, deth pais. Dus escolans damb roba roia, sauvauen casubles e capes ploviaus
enes armaris. Eth Palomo, damb ua sotana lorda e escotada, caperat eth cap damb ua endorma
cabeladura lancada entath cogot, acabaue d’escampar en un corner es immondicies de cert gat que,
non se sabie com, entraue ena catedrau e ac profanaue tot. Eth gossater ere furids. Es escolans se
hegen eth despistat, mes eth, sense guardar-les, les mentaue e menacaue damb terribles castigs
ipotetics, repugnants, mes que mes, entar estomac. Eth Magistrau seguic enta dauant simulant non
velr aguestes petiteses grossieres, tan estranhes ena santetat deth culte. S apresseéc a un grop qu‘en
aute extrém dera sacristia mormolhaue damb era votz amortada dera conveérsa profana que vo
respectar eth loc sagrat. Qu’eéren dues senhores e dus cavaliers: Es quate lheuauen eth cap enta
darrér. Contemplauen un quadre. Era lum entraue pes hi¢stres dubertes ena vouta e arribaue enes
pintures molt tor¢ada e amendrida. Eth quadre que guardauen ére Iéu ena ombra e semblaue ua
grana taca de nere mat. De un aute color non se vedie qu’eth front d’ua calavéra e eth tars d’un pe
nud e descarnat. Ca que la, cinc menutes amiaue en Saturnino Bermudez explicant eth merit dera
pintura ad aqueres senhores e ath cavalier que plei de fe e damb era boca dubérta escotauen ar



arqueolog. Eth Magistrau trapaue léu cada dia a en Saturnino en semblabla ocupacion. Quan
arribaue beth forastér d’importancia en Vetusta, se cercaue per un costat o per aute ua recomanacion
enta que Bermudez siguesse tan amable que I’acompanhésse a veir es antiquitats dera catedrau e
d’autes d‘Encimada. En Saturnino ére ocupat tot eth dia, mes de tres a quate e mieja tostemp 1’auien
ara sua disposicion guaires persones decentes, coma eth didie, volessen méter a prova es sons
coneishements arqueologics e era sua inveterada amabilitat. Pr’amor qu’ath dela d’éster eth prumer
antiquari dera provincia, credie éster, e aquero €re vertat, er 0me mes fin e cortes d’Espanha. Que
non ¢re clérgue, senon anfibi. En son vestit pulcre e nere de cap a pés se vedie quauquarren que
Frigilis, personautge darwinista que traparam mes endauant, cridaue era adaptacion ara sotana, ara
influéncia deth mejan, etc... ei a dider, que s’en Saturnino siguesse tan atrevit que decidisse
engendrar un Bermudez, aguest gesserie ja diacon aumens, segontes Frigilis. Qu’ére er arqueolog
baish, amiaue eth peu talhat coma ua brossa de peus neri; sajaue de deishar granes entrades en front
e se vedie qu’ua calvicia I’aurie agradat un shinhau. Non ¢re vielh: “era edat de Noste Senhor
Jesucrist®, didie eth, credent que hege ua galejada respectuosa, encara qu’un shinhau mondana.
Coma qu‘aquerod de semblar preire non €re ena sua intencion, senon enes leis naturaus, en Saturno,
atau lo cridauen, dempus d’auer perdut ceértes illusions en ua aventura seriosa qu‘en era lo cuelheren
coma preire, se deishaue era barba, d’un nere de tinta china, meés la retalhaue coma ath bois deth son
uart. Auie era boca grana, e quan arrie damb er in d‘agradar, es pots anauen d’aurelha a aurelha.
Non se sap se per qué, mes alavetz ére quan milhor se sabie que Bermudez non se queishaue de vici
quan se queishaue er escarrabilhat estomac, de digestions dificiles e sustot de perpetuaus
estrenhiments. Qu’ére un arridolet plen d’arrugues que semblaue a ua potéla provocada per un dolor
intestinau, aquera que Bermudez volie passar per 0me mes espirituau de Vetusta, e eth meés capable
de compréner ua passion prigonda e complicada. Pr’amor que mos cau avertir qu’es sues lectures
serioses de croniques e d’auti libres vielhs alternauen en son ambicids esperit damb es noveles mes
fines e psicologiques que s’escriuien alavetz en Paris. Aquerd de semblar un préire non €re senon
molt a maugrat son. Eth s’encargaue ues levites de punt coma es d’ua letuga, mes eth sarte vedie
damb estonament que vestir era prenda en Saturno e quedar convertida en ua sotana ere tot ua
causa. Tostemp semblaue qu‘anaue de dou, encara que non siguesse atau. Ca que la, poqui viatges
treiguie era gasa deth chapéu pr’amor que se credie parent de tota era noblesa vetustensa, € quan se
morie un aristocrata anaue de dou. Aquiu, ath hons dera sua anma, se credie neishut entar amor, e
era sua passion pera arqueologia ére un sentiment dera classa de succedancu. En veir qu‘enes
noveles mes acreditades de Franca e d’Espanha es personatges dera milhor societat sentien mes o
mens es madeishi prusors que patie eth, ja non trantalhéc en pensar qu‘aquerd que 1’auie mancat ere
un scenari. Es gojates de Vetusta eren incapables de comprener-lo, eth se confessaue ada eth
madeish que non gausarie james apressar-se a ua gojata enta dider-1i quauquarren mager en materia
d’amors.

Dilh¢u es maridades, aumens quauques ues, lo poirien compréner milhor. Eth prumér cop que
penséc aquero auec racacors pendent ua setmana; mes tornec era idea a presentar-se temptadora, e
coma enes noveles que saborejaue se passaue leu tostemp qu’éren maridades es eroines, pecadores
oc, mes a tot darrer redimides per amor e era molta fe, arribéc a desnishar e balhar coma evident
que podie estimar a ua maridada e enquia e tot dider-I’ac, s’er amor se tenguie enes limits deth mes
fort idealisme. Efectivament, en Saturno s‘enamoréc d‘ua senhora maridada, més 1’arribéc damb era
madeish que damb es celibataries; non gauséc dider-1’ac. Damb es uelhs plan qu’ac heége veir, e
enquia e tot damb certes paraboles e allegories que cuelhie dera Biblia e de d’auti libres orientaus;
mes era senhora des sons amors non ne heége cabau des uelhs de Saturno ne entenie es allegories ne
es paraboles; non hége que dider ena esquia de Bermudez:

- Sabi pas se com aguest en Saturno pot saber tantes causes: que semble un simple.

Aguesta senhora que cridauen en Vetusta era Regenta, pr’amor qu’eth son marit, ara jubilat, auie
estat regent dera audiéncia, james se’n sabec dera arderosa passion der arqueolog. Aguest joen



sentimentau e aimant dera sabenca se canseéc d’avalar-se en silenci aqueth amor unenc e sagéc
d’ester velleitos, d‘aclapar-se, e aquero darrér li costaue poc, donques que james se vedec 0me mes
aclapat qu’eth quan ua hemna lo volie marejar damb ua o dues guardades. Quate ans hége que non
perdie balh, ne reunion de confianca, ne teatre, ne passeg, € encara es daunes, cada cop que lo
vedien dangant un rigodon (non s’atrevie damb eth vals ne damb era polka) repetien:

- Més aguest Bermudez qu’ei desconeishut!

Toti, toti éren entestadi qu’ére un cartrds! Aquero lo desesperaue. Qu’ei cert que james auie tastat es
dogors grossiers e materiaus der amor carnau; mes aquero ac sabie eth public? Qu’ei cért qu’abans
mancaue eth solei qu’en Saturno ena missa de ueit; mes aguesta devocion, atau coma eth comuniar
dus cops ath mes, empedie en arren es titols d’0me de mon qu’eth reclamaue. S’ac sabesse era gent!
Qui ¢re un desguisat que de nets, ara ora des sirventes, coma diden en Vetusta, gessie plan
recatadament peth carrér deth Rosario, viraue entre es ombres peth de Quintana e arribaue enes
arcades dera plaga deth Pan e deishaue era Encimada aventurant-se pera Colonia, solitaria a taus
ores? Donques ¢re en Saturnino Bermudez, doctor en teologia, en ambdus drets, civiu e canonic,
licenciat en filosofia e letres e bachelier en sciénces: er autor ne meés ne mens de Vetusta Romana,
Vetusta Goda, Vetusta Feudau, Vetusta Cristiana, e Vetusta Transformada, a volum per Vetusta.
Qu’ére eth, que gessie desguisat de capa e chapcéu flexible. Que non ére possible que
I’arreconeishessen damb aguesta mina. E a on anaue? A lutar contra era temptacion ar aire liure; a
cansar era carn damb passegi inacabables; ¢ un shinhau tanben, a flairar eth vici, eth crim, pensaue
eth, crim qu’en eth n’¢ére segur de non queir, non tan per ¢o dera sua vertut coma pera invencibla
forca dera pour que non li deishaue jamés hér eth darrér e decisiu pas en camin der abisme.
Qu’arribaue aprop totes es nets, e solie ester ua porta espatracada, lorda e nera ena ombra de beth
carreron immund. Beth cop des deth hons d’aguest abisme lo cridaue era temptacion; alavetz
arreculaue eth sabent més I¢u, guanhaue eth terren perdut, tornaue enes carréers amples e alendaue
damb delicia er aire blos coma eth son cOs; e enta arribar abans enes regions der ideau qu’eren eth
son propri ambient, cantaue era Casta diva o er Spirto gentilo eth Sant Fort, e pensaue enes sons
amors de mainatge o en quauqua eroina des sues noveles.

A, be n’auie de felicitat en aguestes victories dera vertut! Qué clara e evidenta se li presentaue
alavetz era idéa d’ua Providéncia! Quauquarren atau deuie ester er extasi des mistics! E en Saturno
accelerant eth pas tornaue ena sua casa embriac d’idealisme, banhant es esboci dera capa damb es
lérmes que li hege plorar aqueth banh d’idealisme, coma eth didie ath son laguens. Er atrendiment
qu’ere eminentament pietds, mes que mes enes nets de lua.

Embarrat ena sua casa, ena sua cramba, dempus de sopar, o ben escriuie versi ara lum deth petroli o
manejaue es sons librots; e fin finau s’ajacaue, satisfét d’eth madeish, content damb era vida, erds
en aguest mon calomniat a on, se digue ¢0 que sigue, encara 1 a Omes bravi, animositats fortes.
Aguesta voloptuositat ideau deth ben obrar, barrejada ara sensacion agradiua dera caloreta deth suau
e mofle lhet, convertie de man en man a en Saturno en un aute ome; e alavetz imaginaue aventures
romantiques, amors en Paris, qu’ere eth pais des sons sauneis, per ¢o que hege a 0me de mon. Solie
tornar enes sues noveles dera ora de dormir-se, era imatge dera Regenta, ¢ comengaue damb era, o
damb d’autes daunes non mens beroies, dialogs molt saborosi qu’en eri botaue er engenh femenin
en luta damb eth serids e viril engenh son; e entre aguesti va-e-veni qu’en eri tot ere espiritualisme
e, coma molt, vagues promeses de futurs favors, I’anaue entrant eth dromilhon ar arqueolog, e era
logica se tornaue asenada e enquia e tot eth sens morau se pervertie e esbaucaue era fortalesa
d’aquera pour que poc abans auie sauvat ath doctor en teologia.

A londeman en Saturno se desvelhaue de mala encolia, damb mala tripa, plia era anma de
pessimisme desesperat e de flatuositat en cos. Memento homo! didie eth maleros, e se langaue deth
lhet damb rabia, sajant ua reaccion en esperit mejangant agudents e terribles remordiments e



prepausi de ben obrar, que facilitaue damb arrais d’aigua en cogot e lauant-se damb granes
esponges. Tau ¢€re era netedat, aguesta grana vertut que tan recomane Mahoma, era soleta que
possitivament auie er illustre autor de Vetusta Transformada . Dempus de ben lauat anaue a missa
sense manca, a cercar er ome nau que demane er Evangeli. Poc a poc er Ome nau venguie; e per
vanitat o per fe credie ena sua regeneracion toti es maitins aqueth devot deth Cor de Jests. Plan per
aquer0 er esperit non envielhie: qu’ére er estomac, er escarrabilhat estomac eth que non ne heége
cabau dera fervorosa contricion deth praube ome. E que li didessen a en Saturno qu’era matéria non
ei vila e grossiera!

Aqueth dia auie recebut abans de dinar un bilhet perhumat dera sua amigueta Obdulia Fandifio,
veuda de Pomares. Quina emocion! Non volec daurir eth misterids plec enquia dempus de préner
era sopa. Per qué non soniar?

Queé ere aquerd? O.F. didien dues letres enroscadas coma sérps en léma dera envolopa. De part dera
senhora Obdulia auie dit eth sirvent. Aquera senhora, tota Vetusta ac sabie, ére ua hemna
despreocupada, dilhéu massa; qu’ére ua originau... Alavetz... dilheu... per qué non?... ua cita...
Eri, ara fin, se comprenien un shinhau, non tan coma quauqui uns afirmauen maliciosament, se
comprenien... Era lo guardaue ena gléisa e alendaue. L’auie dit un cop que sabie mes qu’eth
Tostado, elogi qu’eth sabec valorar en tot aquerd que valie, per auer liejut ar illustre hilh d’Avila. En
certa ocasion era auie deishat anar eth mocador, un mocador que flairaue coma aquera carta, ¢ eth
I’auie recuelhut e ’ac auie autrejat tocant-li es dits e era auie dit: “Gracies, Saturno”. Saturno,
sense er en.

Ua net ena retlinion de Visitacion Olias de Cuervo, Obdulia 1’auie tocat ua cama damb un jolh.. Eth
non auie retirat era cama ne era eth jolh; eth auie tocat damb eth son eth pe dera beroia e era non
I’auie retirat... Ua culherada de sopa se I’enganaussec. Beuec vin e dauric era carta.

Que didie atau: “Saturnin: vos qu’etz tan brave volerietz heér-me eth present de vier ena mia casa
tas tres dera tarde? Vos demori damb... ““ Li calec virar era huelha.

- Impaciéncia, penséc eth sabent. Més didie: “Vos demori damb uns amics de Palomares que
volen visitar era catedrau acompanhadi d’ua persona intelligenta... etc, etc” En Saturno se
rogic tot coma se siguesse en ridicul dauant d’ua assemblada.

- Qu’ei pariér, se didec, aguesta visita ara catedrau ei ua desencusa.

E higec: Pro sap Diu que senti era profanacion ara quau se me convide!

Se vestic ¢0 mes corréctament que sabec, € dempus de guardar-se en miralh coma un Lovelace
qu’estidie arqueologia enes sues estones d’oci, partic entara casa dera senhora Obdulia.

Tau ére eth personatge qu’explicaue a dues senhores e a un cavaliér eth merit d’un quadre tot nere,
ath miei deth quau a penes se vedie ua calavera de color d’oliva e eth talon d’un p¢ descarnat.
Representaue era pintura a Sant Pau, prumér ermitan; eth pintor ere un vetustenc deth seégle détz-e-
sét solet coneishut pes especialistes en ancianitats de Vetusta e dera sua provincia. Plan per aquero
eth quadre e eth pintor eéren tan importants enta Bermudez.

Eth senhor de Palomares vestie un mantel d’ostiu molt long, de color de pansa, e amiaue ena man
dreta un chapeu impropri dera estacion, encara que de quate o cinc onzes (eth son pretz ena
Habana) e per aquero se pensaue que lo podie utilizar pendent tota era tardor. Se credie eth senhor
Infanzon en cas de compréner er entosiasme artistic deth sabent milhor qu’es senhores, que pera sua
naturau ignorancia auien beéra desencusa se non s’estonauen dauant d’un quadre que non se vedie.
Cerquec béra frasa avienta e de moment trapéc aquero:



- O! Molt! Evidentament! D’acord!

Dempus joquéc eth cap enquiath piech, coma enta meditar, més en realitat de vertat (estil de
Bermudez) enta descansar, damb ua reaccion proporcionada, dera postura incomoda qu’eth sabent
I’auie tengut pendent un quart d’ora. Fin finau eth deth chapeu exclameéc:

- Me semble, senhor Bermudez, qu’aguest plan famos quadre der illustre...
- Cenceio.

- Donques, deth plan illustre Cencefio, luderie mes se...

- Se se podesse veir, interrompec era esposa deth senhor Infanzon.

Aguest li lancec ua terribla guardada de repotec conjugau e rectifiquec, dident:

- Luderie mes... se non siguesse un shinhau ahumat... Dilheu era cera... er encens...

- Non senhor, ahumat! responec eth sabent, arrint d’aurelha a aurelha. Aquerd que credetz
qu’ei obra deth hum qu’ei era patina; precisament er encantament des quadres ancians.

- Era patina! exclaméc eth deth poble convengut. Oc, qu’ei ¢d més probable. E se juréc, en
arribar en Palomares, guardar eth diccionari enta saber se qué €re era patina.

En aqueth moment eth Magistrau s’apressaue a saludar a Saturno; arreconeishec a Obdulia e
s’inclinéc arridolent; encara que mens arridolent que quan saludéc a Bermudez. Dempus baishéc eth
cap e part deth cos dauant es de Palomares que 1i sigueren presentadi peth sabent.

- Eth senhor en Fermin de Pas, Magistrau e Provedidor dera diocési...

- 0, ja, ja,! exclaméc Infanzon que hége molt qu’admiraue de luenh ath senhor Magistrau. Era
senhora deth loc manifestéc desirs de punar-li era man ath Provedidor, mes era guardada
deth marit la tenguec un aute viatge, e non hec que doblegar es jolhs coma s’anesse a queir.
Eth Magisrau parlaue en votz nauta de sorta qu’es sues paraules ressonauen enes voutes € es
auti damb er exemple s’apresse€ren tanben a cridar. Leu es arridalhades d’Obdulia Fandifio,
frésques, perlades, coma les cridaue en Saturno, aumpliren er ambient, profanat ja pera flaira
mondana que s’auie infestat era sacristia des deth moment d’entrar. Qu’ere era flaira deth
bilhet, era flaira deth mocador, era flaira d’Obdulia que damb era eth sabent soniaue quauqui
viatges. Barrejat damb era dera cera e der encens ére entada eth coma gloria, qu’eth son
ideau ere amassar es flaires mistiques e es erotiques, mejancant ua armonia o martingala,
que credie eth auie d’ester en aute mon milhor era recompensa des qu’ena térra auien sabut
resistir tota sorta de temptacions.

Obdulia, que dissimulaue mau eth son engiieg mentre se parlaue de quadres, ogives, arcs deversi,
dovelles e d’autes pegaries que non auie comprenut james, s’encoragec damb era preséncia deth
Magistrau que d’eth ere hilha de confession, encara qu’eth auie sajat diuersi viatges d’autrejar-la a
en Custodio, ahaimat d’aguesta sorta de preses. Aquera hemna li crispaue es nervis a en Fermin;
qu’ere un escandal evident. Non calie se non veir era manéra com anaue vestida ena catedrau.
“Aguestes senhores desacrediten era religion”. Obdulia ludie ua capa de velot cremesin, dejos dera
quau gessien abondoses, coma cascades d’aur, retortilhs e mes retortilhs d’un aurio lord, metalic,
artificiau. Ueit dies abans eth Magistrau auie vist aqueth cap a trauers des gelosies deth confessonari
complétament nere! Era hauda deth vestit non auie arren d’estranh mentre era dauna non se botjaue;
¢re nera, de satin. M¢es ¢O pejor de tot ere ua corassa de seda escarlata que botaue eth crit en ceu.
Aquera corassa eére sarrada contra béra carcassa (non podie €ster mens) que formaue formes d’ua
hemna exageradament dotada pera natura des atributs deth son séxe. Quini braci! Quini piechs! Tot
semblaue qu’anaue a crebar! Tot aquerd encantaue a en Saturno mentre irritaue ath Magistrau que
non volie aqueri escandals ena gl¢isa. Aquera senhora entenie era devocion d’ua maneéra que poirie
passar en d’auti locs, en un gran centre, en Madrid, en Paris, en Roma; més non en Vetusta.



Cohessaue atrocitats en ton confidenciau, coma les poirie condar en son tocador a ua amiga dera sua
classa. Mentaue molt ath son amic eth Patriarca e ath divertit bisbe de Nauplia; prepausaue toies
catoliques, organizaue balhs de caritat, novenes e jubiléus a porta barrada, entas persones
decentes... mil absurds! Eth Magistrau I’anaue a man totemps que podie, mes non tostemps. Era
sua autoritat, qu’¢ére léu absoluda, non artenhie dominar aqueth argent que se le’escapaue pes
juntures des dits. Era senhora Obdulia lo fatigaue, lo marejaue. E era volie sedusir-lo, hér-lo son
coma ath bisbe de Nauplia, aqueth prelat tan fin que non se separaue d’era quan demoréren en otel
dera Paix, en Madrid, damb eth tenhat peth miei! Es guardades mes ardentes, meés neres d’aqueri
uelhs neri, grani e usclants qu’éren enta De Pas; es adoradors dera veuda se’n sabien e I’envejauen.
Meé¢s eth maudidie aqueth blocatge.

- “Peéga, se pense qu’a jo me conquistara coma a en Saturno?”

A maugrat d’aguesta cordiau antipatia, tostemp ére afable e cortés damb era veuda, pr’amor qu’en
aguest punt non distinguie entre amics € enemics. Que calie que ua auta persona siguesse dejos des
sons pes, estronhada, enta qu’en Fermin non tenguese damb era es normes avientes. Era urbanitat
qu’ére un dogma entath Magistrau, madeish qu’entd Bermudez, encara que non treiguien d’era
guaire despariér partit.

Mentre se parlaue de ¢o molt de bon que i auie ena catedrau e eth vilatan se pasmaue e era sua
senhora repetie aqueres admiracions, Obdulia se guardaue coma podie, enes nautes copies des
cornes.

Eth Magistrau se didec adiu. Que non podie acompanhar ad aqueres senhores, que li hege do... mes
lo demoraue era obligacion... eth cor. Toti s’inclinéren.

- €O prumer ei ¢o prumer, didec eth de Palomares, en tot hér mencion ara Divinitat e heér ua
reveréncia (non se sap s’ara Divinitat o ath Provedidor)

Erosament, segontes en Fermin, d’arren les servirie era sua inutilitat, mentre que Bermtdez ¢re ua
cronica viua des ancianitats vetustenses.

En Saturno estirec es celhes e déc senhaus de voler punar eth solér; dempus guardéc a Obdulia
damb guardada seriosa, penetranta, coma en ua sonda, coma dident-li:

- Ja ac entenes; que so jo, eth prumer antiquari de Vetusta, segontes era opinon deth milhor
teolog, que se declare esclau son. Tot aquerd volec dider damb es uelhs; mes era non ac
deuec compréner, pr’amor que se didec adiu deth Magistrau deishant-li era anma, coma se
vedie enes sons vistons, entre es plecs amples e ritmics deth mantel. D’aguest se despolhec
en Fermin, dempus d’apressar-se a un armari e plan gréument se vestic er ajustat roquet, era
senhoriau almussa e era capa de cor.

- Ben’esta de beroi! didec de luenh estant Obdulia, mentre es vilatjaires admirauen damb era
fe deth carboner un aute quadre que laudaue en Saturno.

Heren eth torn per tota era sacristia. Aprop dera porta i auie quauqui quadres naui qu’eren copies
non mau hetes de pintors celebres. Ara Infanzon li deueren agradar més qu’es meravilhes de
Dencefio, solide perque se vedien milhor. Més eth son prudent espos, considerant que Bermudez
passaue damb manifeést mespretz dauant d’aqueri viui e flamants colors, li fotéc un cop de code ara
sua esposa enta que comprenesse que per aquiu se passaue sense hér mingancles. Entre aqueri
quadres 1 auie ua copia pro fidéu e molt discrétament formada deth celebre quadre de Murillo San
Juan de Dios, der Espitau d’incurables de Sevilla. Ara senhora deth poble li tustéc era atencion eth
cap deth sant, que quan se ve un cop ja non se desbrembe.



- Ben’ei de beroi! exclaméc sense poder tier-se.
Campeéc en Saturno damb un arridolet de pietat e didec:
- Oc,ei polit; mes molt coneishut.

E viréc era esquia a Sant Joan, qu’amiaue sus es sues espatles ath quistaire malaut, entre es
tenebres.

Eth senhor Infanzon li fotec un pecic ara sua hemna, se rogic tot € en votz baisha la repoteguec
d’aguesta sorta:

- Tostemp m’as d’avergonhar. Non ves qu’aquerd non a... patina?
Gesseren dera sacristia.

- Per aquiu, didec Bermudez senhalant entara dreta: e trauessérren era crosilha non sense
escandal de quauques beates qu’interromperen es sues oracions enta descoser e talhar era
corassa de huec d’Obdulia. Era hauda de satin, que non auie arren d’especiau mentre non la
botgessen, ere ¢o mes subversiu deth vestit tanléu era veuda se metie a caminar. Se li sarraue
de tau manera ath cos, qu’aquerd qu’ére hauda semblaue un calgon sarrat que cenhie es
esculturauas formes, qu’atau mostrades, non s’avenguien ara santetat deth 1oc.

- Senhors, anem a veir eth Panteon des Reis, gasulhéc molt hloish er arqueolog, que ja anaue
premanint uns quants trocets dera sua Vetusta Goda e dera sua Vetusta Cristiana. E en aunor
dera vertat mos cau dider qu'un rei se I’anaue e I’aute li venguie; ei a dider, que les
barrejaue e confonie, en éster era hauda d’Obdulia era causa de taus confusions, pr’amor
qu’eth sabent non podie mens d’admirar aquera plan atrevida invencion, naua en Vetusta,
mejancant era quau campauen as sons uelhs gracioses e significatiues corbes qu’eth james
auie vist senon en sauneis. Damb grana pena comprenie eth devot antiquari qu’eth contrast
deth loc sagrat damb es insinuacions talares dera Faldifio, en sorta d’amortar es sons huecs
interiors, €ren aliment dera combustion que deploraue, coma s’a ua hoguera li lancessen
petroli...

Entréren ena capera deth Panteon. Ere ampla, escura, hereda, de basta fabrica, mes d’ua grana
majestuosa e imponenta simplicitat. Eth trepadis irrespectuds des botes imperiaus, color bronze, que
mostraue Obdulia dejos dera hauda cuerta e sarrada; er estrepit dera seda heregant es jupons; eth
croishir der amidon d’aqueri baishi de nheéu e esgluma qu’atau li semblauen a en Saturnino, que les
auie vist d’auti cops; aurien estat part entd desvelhar deth son saunei de segles as reis aquiu
sepultadi, se siguesse cert aquerd qu’er arqueolog didec sus eth repaus etérn de tan respectables
senhors:

- Aciu repausen des dera ueitau centuria es senhors reis en... e prononciec es noms de sies o
set sobeirans damb variacions enes vocaus, ena pensada deth vilatjaire, que seguint
corrupcions vulgares, didie ue en sorta de oi e d’autes extravagancies.

Qu’¢re eth deth poble prigondament meravilhat dera sabenga e eloqiiéncia d’en Saturnino.

Laguens d’ua cripta hotjada en un des murs, i auie un sepulcre de péeira de grana mida caperat de
reléus e inscripcions illegibles. Entre eth sepulcre e eth mur i1 auie un estret correder, d’un pe
d’ample, e der aute costat, ara madeisha distancia, ua re¢isha de hér. Ena part inferiora era escurina
qu’ére absoluda. Deth costat dera r¢isha quederen es vilatjaires. Bermudez, e darrér d’eth Obdulia,



se perderen de vista en correder negat en tenebres. Dempus dera enumeracion d’en Saturno, i auec
un silenci solemne. Eth sabent auie tossit, anaue a parlar.

- Alugue vosta merce un luquet, senhor Infanzon, didec Obdulia.

- Que non n’¢ aciu. Podem demanar ua candéla.

- Non, senhor, que non cau. Jo me sai es inscripcions de memoria... e ath dela, non se poden
liéger.

- Son en latin? gauseéc a dider era Infanzon.

- Non senhor. Que son esfacades.

Non se hec era lum. Er arqueoldg parléc pendent un quart d’ora. Recitéc, simulant eth tafurel
qu’improvisaue, es capitols 1°, 2°, 3° e 4° d’ua des sues Vetustes e ja anaue a acabar damb er epilog
que copiaram ara letra, quan Obdulia I’interrompec dident:

- Mon Diu! I aura mes arrats? Jo me pensi enténer...

E deishéc anar un sorriscle e s’agarréc a en Saturno que, ajudat pes tenébres, gauséc cuélher damb
es sues mans aqueres que sarrauen eth son coth; e dempus de padegar a Obdulia damb ua forta
sarrada, acabéc d’aguesta sorta:

- Taus sigueren es preclari barons que premiéren damb repais de rics presents, envejables
privilegis e fondacions pietoses en aguesta Santa Gleisa de Vetusta, que les autregéc perenne
ostau ultrateluric entas sues mortaus despolhes; damb era majestat d‘aguest depaus creishec
era sua fama, que leu se vedec coma empori, e gaudic d’egemonia, enta dide’c atau, sus es
non mens santes gleises de Tuy, Dumio, Braga, Iria, Coimbra, Viseo, Lamego, Celeres et sic
de coeteris.

- Amen!, esclaméc era vilatjaira sense poder-se tier mes; mentre Obdulia felicitaue a
Bermudez damb ua sarrada de mans, ena ombra.



Capitol 11

Eth cor auie ja acabat: es venerables canonges deishauen complit aqueth dia eth son déuer de laudar
ath Senhor entre badalh e badalh. Un darrér der aute anauen entrant ena sacristia damb era mina
engiiegiua de tot foncionari que desvolope cargues oficiaus mecanicament, tostemp dera madeisha
mangera, sense creir ena utilitat der esfor¢ que damb eth se guanhe eth pan de cada dia. Era
animositat d’aqueri aunésti preires €re gastada peth heregament contunh des cantics canonics, coma
era mager part des roquets, capmalhs e capes que se treiguien enta recuperar eth mantel. Se notaue
ena sala capitular de Vetusta aquerd qu‘ei normau en moltes corporacions: quauqui senhors
prebendadi non se parlauen; d’auti ne tansevolh se saludauen. Més a un estranh non 1’¢re aisit
encuedar-se’n d’aguesta manca d’armonia: era prudéncia dissimulaue totes es aspreses, € en
generau regnaue era mager ¢ mes alégra concordia. Qu‘auie sarrades de man, copets enes espatles,
bromes etérnes, facécies, arridolets, secrets ena aurelha. Quauqui uns, taciturns, se didien adiu I¢u e
abandonauen eth temple; € non maucaue qui gessesse sense dider-se adiu.

Quan entraue eth Magistrau, eth plan illustre senhor Cayetano Ripamilan, aragonés, de Calatayud,
apuaue ua man en marme dera taula, pr’amor qu’es codes non I’arribauen en tau nautada, e
exclamaue dempus d’auer flairat diuérsi viatges, coma gosset que seguis un rastre:

- Qu’¢ en nas ua flaira de...
Era preséncia deth Provedidor arturéc ath senhor Archipreést, que, talhant era cita, higec:
- Semble qu‘auem auut haudes per aquiu, senhor De Pas?

E sense demorar responsa hec picaresques allusions educades, ara beresa esplendorosa dera
veudeta.

Qu’ére en Cayetano un vielhet de setanta sies ans, escarrabilhat, alégre, aflaquit, sec, de color de
cuer vielh, arropit coma un pergamin en huec, e eth conjunt dera sua personeta rebrembaue, sense
que se sabesse exactament eth perqué, era siloeta d’un voltor de mida naturau; encara que, segontes
d’auti, mes se retiraue a ua agaca, o a un tord arraulit e desplumat. Qu’auie sense cap de dobte
moltes causes d’audéth ena figura e enes gésti, e encara més vist ena sua ombra. Ere angulés e
punchut, tenguie chapeéu de feula des ancians, long e estret, d’ales molt recuelhudes, ar estil d’en
Basilio, e coma que se lo metie entath cogot semblaue qu‘amiaue en cap un telescopi; ére miop e
corregie es defectes damb uelheres d’aur montades en un long nas e corbat. Darrer des cristaus
ludien uns uelhs inquiets, molt neri € molt redons. Se metie eth mantel ar estil estudiant, solie botar
es braci en gerla, e s’era conversa ere d’aher teologic o canonic, estenie era man dreta e formaue un
portavista damb eth dit podo e er ensenhador. Coma qu‘er interlocutor solie e€ster meés naut, enta
veder-li era cara, Ripamilan tor¢aue eth cap e guardaue solet damb un uelh, coma tanben hen es
audeths de corrau soent. Encara qu‘en Cayetano €re canonge e auie arren mens qu’era dignitat
d’Archiprest, que li daue er aunor de s¢ir-se en cor ara dreta deth Bisbe, se consideraue, eth, digne
de respécte e enquia e tot d’admiracion non per aguestii vulgars titols, ne pera crotz que lo hege
plan illustre, senon peth don inapreciable de poéta bucolic e epigramatic. Es sons dius qu’éren
Garcilaso e Marcial, eth son illustre paisan. Tanben estimaue molt a Meléndez Valdés e non poc a
Inarco Celenio. Auie vengut en Vetusta de beneficiat tas quaranta ans; trenta sies auie assistit ath cor
d’aquera gleisa e podie considerar-se tan vetustenc coma eth prumeér. Molti non sabien qu’ére de ua
auta provincia. Ath dela dera poesia auie dues passions mondanes: era hemna e era escopeta. Ara
darréra auie renonciat; non ara prumera, que seguie adorant damb eth madeish pudibond e candorés
culte des trenta ans. Ne un solet vetustenc, enquia e tot compdant as liurepensadors qu’en cert
restaurant minjauen carn eth Diuendres Sant, ne un de solet aurie gausat dobtar dera castetat 1¢u



seculara d’en Cayetano. Que non ¢re aquero. Eth son culte ara dauna non auie arren a veir damb es
exigéncies deth sexe. Era hemna qu’ére eth subjécte poetic, coma eth didie, donques que se preciaue
de parlar coma es poétes des milhors ségles e ar ahér lo solie cridar subjecte. Sentie des dera
joenessa, imperiosa necessitat d’éster galan damb es daunes, soentejar eth son tracte e her-les
objécte de madrigaus tan innocents ena intencion, coma plei de astlicia e pébe en concepte. Que i
auec en Capitol epoques de nera intransigéncia qu‘en eres se perseguic era mania de Ripamilan
coma se siguesse un crim, e se parléc d’escandal, e d’usclar un libre de veérsi qu‘auie publicat er
Archiprest a costa deth marqués de Corunejo, gran protector des letres. Pendent aguest temps siguec
quan se volec excomuniar a en Pompeyo Guimaran, personatge que traparam mes endauant.

Passéc aquéra galérna deth fanatisme, e er Archiprést, que non n’ére alavetz, suberviuec damb eth
son cargament de bucoliques innocentades, ben vist de toti, mens de conilhs e perditzes enes monts.
Mgs, be n’éren de luenh aqueri tempsi! Qui se’n brembaue ja de Meléndez Valdés, ne des Eglogues
e Cancons per un Pastor de Bilbilis, o sigue en Cayetano Ripamilan? Eth romanticisme e eth
liberalisme auien hét estralhs. E auie passat eth romanticisme, mes eth genre pastorau non auie
tornat, ne es epigrames costauen cap efecte per maliciosi que siguessen. Que non ére en Cayetano
un d’aguesti canonges laudatores temporis acti, coma didie eth; que non laudaue eth temps passat
sistematicament, mes en aquerd dera poesia calie cohessar qu’era revolucion non s’auie hét a vier
arren de bon.

- Que viuem en ua societat ipocrita, trista € mau educada (solie dider eth as joeni de Vetusta,
que I’estimauen forca). Vosati, per exemple, non sabetz dancar. Didetz-me se non, d’a on se
tré que pot ester bona educacion eth heét de cuélher a ua senhoreta pera centura e sarrar-la
contra eth piech?

Credie que se dancgaue enes salons era polka intima qu’eth, ans endarrer, auie vist dancar en Madrid,
damb era ocasion d’un viatge curids.

- Enes mens tempsi dancauem de ua auta manéra.

Er Archiprest desbrambaue de bona fe qu’eth james auie dancat senon damb ua cagira. Aquero oc;
aquiu, de seminarista, auie estat gran tocador de flaiita e dancaire sense parelha. Ca que la,
imaginant-se damb era abondosa e poetica fantasia que Diu 1’auie balhat, es rigodons qu‘auie ludut
gracia e figura, solie, en petit comité, segontes didie, terciar eth mantel, botar era teula dejos deth
brag, lheuar un shinhau era sotana e dangar uns solets molt puntejadi de pés e conceptuaus, plei de
viroletes, genuflexions e enquia trenatges.

Que se n‘arrien de tot cor es gojats e eth brave Archiprést quedaue enes sues glories, artenhent
damb es pes trionfs que ja era sua pluma non artenhie enes tempsi de prosa qu‘auiem arribat.
Aquero des balhs se solie passar enes reiinions a on eth setanter acodie sense manca, pr’amor que
des de qu’es metges 1’auien proibit escriuer e enquia e tot liéger pes nets, non podie tier-se sense era
societat mes animada e galanta. Eth tresillo ’engiiejaue e es conciliabuls de canonges e bisbes de
levita, coma eth didie tostemp, lo deishauen trist. “Non ére liberau ne carlista. Ere un préire“. Era
joenessa lo tirassaue e s’estimaue mes eth son tracte qu’eth des mes senadi vestustensi. Es poctes e
gacetilhers dera /ocalitat auien en eth un censor burlesc e malicios, encara que tostemp cortés e
afable. Se trapaue en carrér, per exemple, damb Trifon Carmenes, eth poéta de mes alend de
Vetusta, er etérn vencedor enes justes incruentes, dera vistosa sciéncia, lo cridaue damb un dit,
apressaue eth son nas corbat ara ampla aurelha der endonviaire e li didie:

- Qu’¢ vist aquero... non esta mau, mes non cau desbrembar ¢o de versate manu. Es classics,
Trifoncillo, es classics sustot! A on i a ua simplicitat coma aquera:



Jo e vist un auderet
posar-se en ua frigola?

E recitaue era trenda poesia de Villegas enquiath darrér vers, damb lérmes enes uelhs e aigua enes
pots. Era majoritat deth capitol perdonaue aguesta fauta de formalitat ar Archiprést damb era
condicion de qué se I’auesse coma un ancian.

- Enquia e tot atau, didie un canonge plan bon mosso, nau en Vestusta e en mesticr, parent
deth ministre de Gracia e Justicia, enquia e tot atau non se pot amiar tranquillament era
imprudéncia de qué s’en parle de tot; que ges complétament liura e jutge precipitadament, e
tie paraules e allusions impropries d’ua dignitat.

Ad aguest madeish senhor canonge que d‘amagat I’auie repotegat quauqui viatges per ¢o deth pebe
des sons epigrames, solie tapar-li era boca er Archiprest dident:

- Arren, arren, que repetisqui ¢0 qu‘eth men paisan e poeta Marcial deishéc escrit enta taus
cassli, el a dider:

Lasciva est nobis pagina, vita proba est.

Damb aquero hége veir, e ére vertat, qu‘eth auie es verdors ena lengua e d’auti, non mens canonges
qu’eth, en un aute costat. E non ere d’aguesti dies eth het d‘ester en Cayetano molt aunést en orde
mentat, senon que tota era vida auie estat un charraire en tau materia, mes arren meés qu’un
charraire. E aguesta ére era traduccion liura deth vers de Marcial.

Er Archiprest ére molt loquag aquera tarde. Era visita d’Obdulia ara catedrau auie desvelhat es sons
instints anafrodites, era sua passion desinteressada pera hemna, se diderie milhor, pera senhora.
Aquera flaira a Obdulia, qu‘arrés notaue, la sentie encara Cayetano.

Eth Magistrau contestaue damb arridolets insignificants. Més que non se n‘anaue. Que ’auie de
dider quauquarren ar Archiprest. Non ere De Pas d’aqueri que se solien quedar ena reiinion, coma
cridauen ara saborosa platica dera sacristia dempls deth cor. Se hége bon, es dera reilinion
acostumauen a gésser amassa a passejar pera carretera o a anar en Espolon. Se ploiguie o menagaue
de ploja, alongauen era charrada enquia qu’eth Palomo hége un discrét bronit damb es claus dera
catedrau e cada canonge se n’anaue ena sua casa. Que non se pense per aquero qu’eren intims amics
es afeccionats a charrar dempus deth cor. Que se passaue aquiu aquerd qu’ei léu generau enes
rotléus. Entre toti mormolhauen des absents coma s’eri non auessen deféctes, siguessen just ath
miei de tot ena vida e james s‘auessen de separar. Mes partie un, € es auti sauvauen cért respecte
pendent beéri menutes. Quan ja deuie €ster ena sua casa eth temerari, quauqu’un des que quedauen,
didie de pic:

- Coma aguest aute... E toti sabien qu‘aqueth gest de senhalar era porta e taus paraules
significauen:
- Povora! E non li quedaue un solet uas san ad aguest aute.

Er Archiprest non ére des que mens mormolhauen.

Eth 1’auie botat eth fausndm qu‘amiaue sense sabé’c, coma ua maga, ath senhor Arcedian en
Restituto Mourelo. En capitol arrés lo cridaue Mourelo, ne Arcedian, senon Glocester.

Qu’ére un shinhau torcat d’espatla dreta en Restituto, per ¢o6 d’aute bon mosso, (Iéu tan naut coma
eth parent deth ministre) e coma qu‘aguest defécte incurable ére un obstacle entas pretensions de
galhardia que tostemp auie alimentat, decidic hér de tripa cor, coma se ditz, ei a dider, tréir-ne



benefici, en qualitat de gracia, d’aqueth defécte qu’ére senhalat. En sorta de dissimular-lo
soslinhaue eth vici corporau en tot torcer-se mes € mes entara dreta, en tot inclinar-se coma un saiic
ploraire. Resultaue d’aquera estranha postura que semblaue Mourelo en perfécta demora, auangant-
se as rumors, auangaue ad eth madeish enta saber noticies, cacar intencions € enquia e tot escotar
pes traucs des barralhes. Trapaue er Arcedian, sense auer liejut a Darwin, cérta misteriosa e léu
cabalistica relacion entre aquera manera de F' que semblaue eth son cOs e era sagacitat, era astucia,
era dissimulacion, era malicia discréta e enquia eth maquiavelisme canonic qu’ére ¢O que mes
I’importaue. Credie qu’eth son arridolet, un shinhau copiat deth que tenguie eth Magistrau,
enganhaue ath mon sancer. Oc, qu’ére cért qu’en Restituto gaudie de dues cares: anaue damb es
dera heiria e tornaue damb es deth mercat. Dissimulaue era enveja damb ua amabilitat pegosa e
simulaue un aclapament qu‘en eth non s’i calaue james. Mes, didie er Archiprest, ne era sua
amabilitat enganhe a toti, ne encara que siguesse un astut viuidor ei tan Maquiavel coma eth
supause.

Parlaue, tostemp que podie, ara aurelha der interlocutor, guinhaue es uelhs alternatiuament,
I’agradauen es frases de dusau e e enquia de tresau intencion, coma gobelets de prestidigitador e ere
un ipocrita que simulaue ceérts descuets enes formes deth culte extérn, enta qu‘era sua pietat
semblésse espontanea e simpla. Tot se tornaue secrets. Didie eth que daurie eth cor un solet viatge
ad aqueth que volie entener-lo.

- Pera boca moris eth peish, que ja ac sai. Non so jo des que desbremben qu’en boca barrada
non entren mosques; mes damb vos non € inconvenent enta ester explicit e sincer, dilhéu per
prumer viatge ena mia vida. Plan, donc, escotatz eth secret.

E lo didie. Parlaue en votz baisha, damb misteri. Entraue ena sacristia forca viatges dident de sorta
qu’a penes se I’entenie:

- Qu’auem bon temps, senhors! Que se tarde molt!

Ripamilan, qu’ans endarrér anaue d’amagat ath teatre béth cop, en tot amagar-se ena escurina d’ua
platéa de prosceni, o sigue bolsa, vedec ua net eth drama titolat: Es hilhs d’Eduardo, apraiat per
Breton de los Herreros, e quan gessec en scena Glocester, eth Regent gibos e torcat e plen de
malicies, exclaméc:

- Vaqui ar Arcedian!

Era frasa hec fortuna e Glocester siguec en avier, en Restituto Mourelo, enta tota Vetusta illustrada.
Qu’ere aquiu, escotant damb simulada complacéncia es facécies e picar'rsques der Archiprést,
qu’era sua lengua cranhie, present e absent. Quan en Cayetano viréc era esquia, donques que
parlaue normaument virant-se soent sus es talons, Glocester guinhaue un uelh ath Dean e barrinaue
damb un dit eth front. Que volie exprimir era holia deth pocta bucolic. Eth quau seguie dident:

- Non senhors, que non parli sense motiu; jo sai era vida qu‘amiaue aguesta senhora veuda
ena cort, pr’amor qu’ere molt amiga deth celeébre bisbe de Nauplia, ath quau jo tracte aquiu
damb grana intimitat. En un ostau deth carrér der Arenal aui era ocasion de conéisher a
Obdulia, ara quau abans a penes saludaua aquiu, a maugrat de qué €re enes relinions ena
casa deth Marqués de Vegallana. Ara qu’ém grani amics. Qu’ei epicurista. Non cre en
siesau.

I auec uva arridalhada generau. Solet eth Provedidor se contentéc hént un arridolet, inclinar-se e
botar cara de sant que patis per amor de Diu er escandal enes aurelhes. Er Arcedian arric sense
talents.



Era istoria d’Obdulia Fandifio profanéc eth recinte dera sacristia, coma pdc abans 1’auien profanat
era sua arridalha, eth son vestit e es sons perhums.
Er Archiprest condaue es aventures dera dauna coma ac aurie heét Marcial, exceptat deth latin.

- Senhors, a jo m’a dit Joaquinito Orgaz qu‘es vestits que lutz en Espolon aguesta senhora...

- Son molt escandalosi... didec eth Dean.

- Mes molt rics, observec eth parent deth ministre.

- E molti; james amie eth madeish; cada dia un cerfu¢lh nau, higec er Arcedian. Jo non sai
d’a on les tre, donques qu’era non ei rica; a maugrat des sues pretencions de nobla, e non a
qu’ua renda miserabla e un veudatge irrisori...

- Donques aquiu vau jo, interrompec trionfant en Cayetano. Que m’a dit eth gojat d’Orgaz,
qu’acabec era carrera de metge en Sant Carlos, qu‘aguesti darrérs ans Obdulia servie en
Madrid ara sua cosia Tarsila Fandifia, era celébra aimanta deth celébre...

- Oc, qué? Que li servie d‘entremeteira, enta dideé’c atau. Ei a dider, non tant: mes, t€, que
I’acompanhaue e... plan, era auta agraida...li mane ara es vestits que déishe, e coma que les
deishe naus e n’a tants e tan rics...

Eth capitol, que hege veir qu‘escotaue per educacion, arren mes, ar Archiprest, s’interessaue de
vertat pera cronica. Ripamilan saborejaue era platica lasciua solet per ¢o qu‘auie de gracids. Es auti
comenceren a enredar-se entenent amassa aqueres petofies. Er Archiprést tachaue es uelhs neri e
punchents en Magistrau, confessor d’Obdulia, semblaue cercar eth son testimoni.

Eth Provedidor non ere aquiu senon enta parlar tot solet damb en Cayetano. Patie es sues
impertinéncies damb paciéncia. L’estimaue. Li perdonaue aqueri innocents vams d’erotisme retoric
pr’amor que coneishie es sons costums irreprochables e eth son cor d’aur. Qu’éren boni amics, €
Ripamilan eth més decidit e afogat partidari d’en Fermin enes peleges deth capitol catedralici.
D’auti lo seguien per interes, molti per pour; en Cayetano, incapable de cranher ad arrés, lo servie e
I‘estimaue pr‘amor que, sivans eth, ére eth solet Ome superior dera catedrau. Eth Bisbe qu’ére un
benedit, Glocester un tafurél damb mes malicia que talent; eth Magistrau un sabent, un literat, un
orador, un ome de govern, e ¢O que valie mes de tot, ena sua opinion, un Ome de mon. Quan se li
parlaue des supausadi hets deth Provedidor, dera sua tirania, deth son comerci sordid, s’indignaue er
ancian e remie en redon enquia e tot es cassi de simonia mes probables. Se 1i hégen saber eth capitol
d’aventures amoroses, que non passauen d’eéster rumors anonims, sense fondament que les
probesse, er Achiprest arrie quan remie, hént veir qu‘aquero ere possible, meés que non importaue
massa.

- Era vertat ei qu‘en Fermin ei un bon mosso, €, s’es beates s’enamoren d’eth en veder-lo
galhard, pulcre, elegant e parlant coma un Crisostomo ena cagiéra, eth non n’a eth tort ne
era causa ei contraria as sabentes leis naturaus.

Eth Magistrau sabie tot ¢o que Ripamilan pensaue d’eth e lo consideraue eth mes fidéu des sons
partidaris. Plan per aquerd lo demoraue. Que ’auie de hér preguntes que, en non ester sus er
Archiprest, poirien ester perilhoses. Glocester auie flairat quauquarren.

“Com non se n’anaue eth Magistrau? Com patie aqueth mau de cap? Non, te, eth tanpoc
deishaue eth 1oc*. Qu’¢re eth de Moruelo eth mes corau enemic qu‘auie eth Provedidor.
Precisament eth trabalh de maquievelisme mes refinat der Arcedian s’estaue en mantier en
aparenca bones relacions damb eth “despota®, passar coma partidari son e minar-li eth
terren, premanir-li ua queiguda que ne era d’en Rodrigo Calderon. Qu’éren molt vasti es
plans de Glocester, pleis de virades e revirades, emboscades e laberints, params e petards e
enquia e tot maquines infernaus. En Custodio eth beneficiat ¢re eth son loctenent. Aguest
I’auie balhat aquera tarde era noticia de qué era Regenta ere ena capera deth Magistrau



demorant-lo enta cohessar-se. Nauetat fantastica. Era Regenta, plan principau senhora, ¢re
esposa d’en Victor Quintanar, Regent en diuerses Audiéncies, darrérament ena de Vetusta, a
on se jubiléc damb era desencusa d’evitar petofies sus cértes dobtoses incompatibilitats; mes
en realitat ¢re pr’amor que ja ere cansat e podie viuer comodament gessent deth servici
actiu. Ara sua hemna se la seguic cridant era Regenta. Eth successor de Quintanar ére fradin
e non auec cap conflicte; se passéc un an, venguec un aute regent damb senhora e aquiu
siguec era. Era Regenta en Vetusta qu’ére ja entd tostemp era de Quintanar dera illustra
familha vetustenca des Ozores. Per ¢0 dera nauéth arribada s’auec de contentar en éster: era
auta Regenta. Ath dela, eth conflicte durarie poc pr’amor que ja comengaue a tier-se eth
nom de “president™ e 1€u 1 aurie nom desparier entada cada quau. Mentretant era Regenta ¢re
era d’Ozores. Era quau tostemp auie estat hilha de confession d’en Cayetano, més aguest,
que de hége quauqui ans solet cohessaue a molt poques persones, senhores I¢u totes, de
nauta categoria, plan amagadi amics e amigues, fin finau s’auie cansat tanben d’aguest
leugér trabalh, pesat entas son ans; e decidit a retirar-se complétament deth confessionari,
auie suplicat as sues hilhes de confession que lo desliuréssen d’aguest trabalh e enquia
senhalar successor en tan gréu e interessant ministeri; successor desparier segontes es
persones. Aguesta sorta d’eréncia, o milhor, succession infer vivos, ¢re molt cobejada en
capitol e per toti es dependents deth clergat dera catedrau. Abans dera reaccion religiosa
qu’en Vestusta, coma en tota Espanha, auien costat es excessi des liurepensadors
improvisadi en tauérnes, cafés e congressi, ere er Archiprést confessor dera gent importanta
dera Encimada, donques qu’auie era manja ampla en cértes matéries; mes que ja era moda
auie cambiat, se hilaue mes fin en ahérs pecaminosi e eth Magistrau qu’anaue damb pes de
plomb ¢re eth preferit. Ca que la, ues per costum, d’autes per non aufensar a en Cayetano, e
quauques per seguir contentes en aqueth sisttma dera manja ampla, quauques daunes
seguien assistint ath tribunau deth latitudinari, enquia qu’eth madeish se canséc e de bones
maneres comencec a secodir-se es mosques.

En Custodio, joen plan arderds enes sons desirs, credie massa enes miracles de fortuna que he era
confession d’aurelha e les atribuie ada eri sense motiu eth progrés deth Magistrau; plan per aquero
espiaue era succession der Archiprést damb mes cobesenca qu’es auti, damb ua passion imprudenta.
Auie sabut qu’era senhora Olvido, era orgulhosa soleta hilha de Paez, un des mes rics americans de
Era Colonia auie passat, temps endarrer, deth confessionari de Ripamilan ath d’en Fermin. Aquero
ja ere ua grossieretat. Mes, 0 escandal! ara (en Custodio se n’auie sabut escotant darrer d’ua porta),
ara eth vielh ancian poeta bucolic deishaue ath Magistrau era mes apetissenta des sues joies
penitenciaries, coma n’¢re solide era digna e vertuosa e plan beroia esposa d’en Victor Quintanar. E
en Custodio sentie era allegorica baua dera enveja que manaue des sons pots! Dempus d’auer tumat
darrér der autar damb eth Provedidor, se n‘auie anat entath transcor, e laguens dera capera der aute,
auie vist, guardant de reuelh, dues senhores; naues sense cap de dobte, donques que non sabien
qu‘aquera tarde non se seiguie en Fermin. Auie tornat a passar, auie guardat milhor e
dissimuladament, e podec conéisher, a maugrat des ombres dera capera, qu’ua d’aqueres daunes ere
era Regenta en persona.

Entréc en cor, e ’ac didec a Glocester. Er Arcedian volie aguesta succession particulara; credie que
li pertanhie per rason dera sua dignitat er aunor de cohessar ara senhora Ana Ozores. “Damb eth
Bisbe que non s’auie de compdar; eth Dean ére un vielh que non hége que minjar e tremolar; en ua
procession de reparacions quate embriacs 1’auien fotut un espant, que d’eth solet se remetec eth son
estomac; digerie plan ben, m€s que non rasonaue; non pensaue mes que ¢oO qu’eére pro enta seguir
vegetant e assistint ath cor; tanpoc s’auie de compdar damb eth. Er Archiprést renonciaue ara
Regenta, donques quina dignitat seguie? era sua: era jerarquia senhalaue ar Arcedian. Se tractaue,
donc, d’un abus, d’ua injusticia que clamaue ath céu, e non podie clamar ath Bisbe pr’amor qu’ere
esclau d’en Fermin®. Aguesta opinion de Glocester 1’aprovaue en Custodio; non auie eth beneficiat
era pretension excessiua de cuélher entada eth tan bona bocada, més volie qu‘aumens non se la



mingesse eth son enemic. Vantaue a Glocester e I’encoratjaue a lutar pera justa causa des sons drets.
Glocester, vantat, e damb color de carrota, li didec ara aurelha deth confident:

- Sera liura eleccion aguesta senhora? E separant-se un shinhau, enta veir er efécte dera sua
malicia, guardéc ath beneficiat damb uelhs de picaresca intencion, mentre es gautes roies e
holades delatauen un gest d’arrir, proche a escampilhar-se pes comissures des pots.

- Que pot ester, contestéc en Custodio, soslinhant es sues paraules, enta hér veir que se n‘auie
encuedat des intencions der aute.

Mentre er Archiprest profanaue es quate costats dera crotz latina, qu’ére sacristia, damb eth relat
mondan dera vida e miracles d’Obdulia Fandifio, Glocester, arrint, pensaue enes motius que podie
auer eth Magistrau enta enténer a en Cayetano, en sorta de correr entath confessionari qu‘ath son pe
lo demoraue era més cobejada penitenta de Vetusta era nobla.

Se juraue ada eth madeish eth Maquiavel deth capitol non abandonar eth loc sense saber a qué atier-
se.

Eth Magistrau auie decidit non entrar aqueth dia ena capéra que cridauen sua. Cohessar aquera tarde
qu‘aurie estat ua excepcion, motiu enta hér parlar. Serien aquiu encara aqueres senhores? Quan
baishéc dera tor e passéc peth transcor les auie vist, les auie arreconeishut, eéren era Rgenta e
Visitacion, n’ére segur. Com ei qu‘auien vengut sense avisar? En Cayetano ac deuie saber. Quan ua
senhora des principaus, coma n’ére era Regenta, volie hér-se hilha de confession deth Magistrau,
I’avisaue damb temps, li demanaue ora. Es persones desconeishudes, es hemnes de poble non
s‘atrevien a tan, e es poques d’aguesta classa que se cohessauen damb eth acodien en molon ena
capera escura qu‘es sons secrets envejaue en Custodio; aquiu demorauen eth son torn es penitentes
anonimes. Aguestes umiles devotes ja sabien quini eren es dies de repaus deth Magistrau. Aqueth
ere un e plan per aquero era capeéra ere deserta enquia qu’arribéren es dues senhores. Visitacion se
cohessaue cada dus o tres mesi, non sabie damb certitud es dies fastos e nefastos, ignoraue quan se
seiguie eth Provedidor e quan non. Era Regenta venguie per prumeér viatge, “per qué non I’auie
avisat? er eveniment €re pro solemne e auie de sonar pro enta meritar preliminars mes ceremoniosi.
Ere orgulh? Ere qu‘aquera senhora pensaue qu‘eth auie de béuer es vents entd saber quan vierie a
favorir-lo damb era sua visita?... Ere umilitat? Ere que damb delicadesa e bon gust cristian e non
comun enes daunes de Vetusta, volie confoner-se damb era pleba, cohessar-se d’amagat, ester ua de
tantes?“ Aguesta ipotési vantaue forca ath Magistrau. Li semblaue un trait poetic e sincérament
religios. “Qu’ere cansat d’Obdulies e Visitacions. Eth poc sen d’aguestes, e de d’autes daunes, les
hege ester irreverentes, grossieres, Oc, grossieres, damb eth sacrament e en generau damb tot eth
culte. S‘agarrauen confiances qu’éren profanacions; aquerien léu ua familiaritat inoportuna que
daue ocasion as calomnies des pécs e des maus intencionadi®.

“Que non ere eth un en Custodio, ignorant de ¢o qu‘ei eth mon, plen d’imaginacions, ambicios de
cert ornament eclesiastic, que dilhéu se guanhe en confessionari enta que lo vantéssen encara
revelacions imprudentes, que sonque servien enta negar-li era anma de hastic. Que demoraue
quauquarren nau, mes delicat, mes selecte®. Sabie, per rumors, qu‘er Archiprést 1’auie conselhat ara
Regenta qu‘acodisse ara cadiéra deth Magistrau, pr’amor qu‘eth se hege enla ja deth confessionari.
Mes en Cayetano non l‘auie dit arren. Ath dela, coma qu’en materia de confession es bravi des
clergues son molt reservadi, Ripamilan, que sabie tractar seriosament es ahérs seriosi, james 1‘auie
parlat ath Magistrau de ¢o0 que podie ¢ster era Regenta, jutjada des deth tribunau sagrat. Aquera
tarde demoraue De Pas saber quauquarren. Més Glocescer non se n’anaue. Que ja non se parlaue
d’Obdulia ne dera sua cosia era de Madrid, eth son mod¢u; se parlaue deth temps; e Glocester non
se botjaue. S’auien anat dident adiu toti es senhors canonges, quedauen es tres e eth Palomo, que
daurie e barraue calaishi damb sorrolh ¢ mormolhaue; malediccions sense cap de dobte.



En Cayetano tenguec era sua verbositat, comprenec que desiraue dider-li quauquarren ath
Magistrau, que shordaue Glocester; s’en brembec de pic qu‘eth tanben volie parlar-1i ath Provedidor
€ coma qu‘en taus cassi non se mossegaue era lengua, talhéc era convérsa, dident:

- A, mala memoria! En Fermin, ua paraula, damb eth permis deth senhor Arcedian... ei a
dider, non ei ua paraula, qu‘auram de parlar longament... que son interéssi espirituaus.

Glocester se mosseguec es pots, saludéc damb eth tronc torcat, en tot hér un arc de pont, e gessec
dera sacristia dident entada eth:

“Aguest mau vielh e mau educat me les pagara totes amassa!“

Er Archiprest se n‘auie burlat dera diplomacia e deth maquiavelisme der Arcedian damb gessudes
de ton, indireéctes deth Padre Cobos e d’auti expedients d‘aguesta sorta.

“Se toti siguessen coma jo, Glocester non saberie se qué hér dera sua abiletat e simulacion.
Ai des vops, s’es garies non siguessen garies!“

Glocester gessie tostemps pera porta deth claustre, dubérta pera part Nord dera crosilha; per aquiu
arribaue abans ena sua casa; mes aguest cop volec gésser pera porta dera tor, pr’amor que d’aguesta
manera passaue per dauant dera capéra deth Magistrau. Guardéc; non i auie arrés. Alavetz s’arturec,
torneéc a guardar un shinhau mes, hec un pas enta laguens dera capera; non i auie arrés; n’ére segur.
“Per tant aqueres senhores se n’auien anat sense cohessar-se; per tant eth Magistrau se permetie eth
luxe de mespredar arren mens qu’ara Regenta!* Er Arcedian vedec un mon d’intrigues que se
podien fondar en aqueth descuet deth Provedidor. Cuelhec aigua senhada en un aiguasénher gran de
marme nere, € mentre se senhaue, en tot inclinar-se dauant der autar deth transcor, didie entada eth:

- Aguest sera eth talon d’Aquiles. Aguest mespretz li costara car. Lo profitare.

E gessec dera catedrau hént calculs damb es dits, que li semblauen pensaments, intrigues,
espionatge, e enquia contravents secrets e escales sosterranhes.

Er Archiprést auie dubért era boca en enténer a De Pas qu‘era Regenta ere ena catedrau, segontes
I’auien dit, e qu’eth non auie corrut a saludar-la e a cohessar-la, s’ei que venguie entad aquero,
coma ere de supausar.

- Megs que pensara aguest angel de bontat? cridaue en Cayetano, espaurit de vertat.
- A veir, Rodriguez (eth Palomo) cor entara capéra deth senhor Magistrau, e se i € aquiu ua
senhora...

Que non calie. Entraue en aqueth moment Celedonio er acolit que se metec ena conversa dident:

- Non, senhor. Que ja se n’an anat. Eren era senhora Visita e era senhora Regenta. Se n’an
anat. Jo parlé damb eres. Les didi qu’aué non se seiguie eth senhor Magistrau; e era senhora
Visita que s’en volie anar abans, cuelhec deth brag ara senhora Ana e se la hec a vier.

- E qué didien?, preguntéc en Cayetano.

- Era senhora Ana caraue. Era senhora Visita ére incomodada perque era senhora Regenta auie
volut vier sense manar abans un avis. Me pensi que se n’aneren de passeg, pr’amor qu‘era
senhora Visita didec sabi pas qué der Espolon.

- En Espolon! cridéc Ripamilan, cuelhent damb ua man eth bra¢ deth Magistrau e damb era
auta era teula. En Espolon!



- Megs en Cayetano! Qu’ei qiiestion d’aunor enta jo; d’aguest mespretz n’¢ jo eth tort de bera
manera.

- Més que non ei mesprétz, repetie eth Provedidor deishant-se anar, e damb eth rostre
illuminat per ua sorta de lum espirituau d’alegria que lo negaue.

- Oc, senhor; e de totes manéres, mespretz o non, jo li voi balhar ua explicacion ara mia
estimada amiga... En Espolon! Peth camin ne parlaram. Que voi que vosta merce coneishe
ben ad aguesta hemna, psicologicament, coma diden es pedants d’ara; ei ua grana hemna,
un angel de bontat coma vos ¢ dit; un angel que non se merite un mespretz.

- Més se non auec mespretz... Ja vos explicare ... Jo non sabia...

E parlauen en votz baisha, pr’amor que ja caminauen pera nau Sud dera catedrau en tot filar-se
entara porta. Era darréra capéra d‘aguest costat ére era de Santa Clementina. Ere grana, bastida
ségles dempus qu‘es autes capéres, en detz-e-sét. Auie quate autars en centre; es parets eren
ornades damb profusion damb huelharasca, arabesqui e d’auti cosmetics deth genre decadent que
pertanhie.

Eth Magistrau e er Archiprest enteneren votzes ena capera. De Pas non paréc atencion en eres, mes
Ripamilan s‘arturéc, flairant, e estiréc en coth en actitud d’escotar.

- Dium’en age!, son eri!, didec estonat.
- Qui?

- Eri; era veudeta e en Saturno; reconeishi eth sorriscle d’aguest grilh furios.

E er Archiprést qu‘auie manifestat poc abans era pressa enta gésser deth temple, s’entestéc a entrar
en Santa Clementina. Eth Magistrau lo seguic, enta amagar eth son desir d’arribar en Espolon ¢o
mes leu possible.

Qu’¢ren eri, plan que oc.

Ath miei dera capéra, en Saturnino sudant copiosament, caperada era levita de telaranhes e taques
de caudea, rogit de cara, roies es aurelhes, arengaue ath son auditori, damb un bra¢ estenut en
direccion dera vouta. Qu’ére indignat, per ¢o que semble, e era sua indignacion la comunicaue de
bon o mau voler as Infanzones.

- Senhors, exclamaue, que ja ac vedetz: aguesta capera ei eth pigalh, eth leg pigalh, eth borron
dider¢ milhor, d’aguesta joia gotica. Qu‘auetz vist eth panteon, de sevéra arquitectura
romanica, sublim ena sua nudesa; auetz vist eth claustre, ogivau blos; auetz recorrut es
galaries dera vouta, d’un gotic sobri e bric amanerat; auetz visitat era cripta cridada Capera
des reliquies, e auetz pogut veir un esbo¢ des primitiues gléises cristianes; en cor auetz
saborejat es primors deth reléu, se non d’un Berruguete, d’'un Palma Artela, desconeishut,
encara que sublim artiféx; en retaule dera Capera Major auetz admirat e gustat era delicia
des arrancaments geniaus, Oc, geniaus posqui dider, deth pincéu d’un Grijalte; e reasumint,
en tota era Santa Basilica auetz pogut apreciar era ideéa de qué aguest temple ei Obra d’art
sever, blos, simple, delicat... Més aciu, senhors, m’ac cau cohessar, eth mau gust desbordat,
eth holament, era redundancia s’a balhat cita enta laurar aguestes peires qu‘en eres aquero
d’amanerat va dera man damb era extravagancia, eth recargament damb ¢o deforme.
Aguesta Santa Clementina, parli dera sua capéra, ei un desaunor der art, era ignominia dera
catedrau de Vetusta.

Caréc un moment enta netejar-se era sudor deth front e deth cogot damb un mocador perhumat
d’Obdulia, pr’amor qu’eth son ere banhat ja hége temps dera eloqiiencia liquida.



Es Infanzones sudauen tanben. Eth marit auie en cap ua ola de grilhs. Qu’auie entenut en ora e
mieja un cors peripatetic (a pé e caminant tot eth temps!) d’arqueologia e arquitectura e un aute cors
d’istoria pragmatica. Eth malerds ja confonie as califes de Cordoba damb es colomnes dera
mesquita, e ja non sabien quines ¢ren mes de ueit centes, s’es colomnes o es califes. Er orde doric,
e jonic e eth corinti les barrejaue damb es Alfonsos de Castelha, e ja dobtaue s’era fondacion de
Vetusta ¢ére deguda a un fraire descaug o ar arc de miei punt; reasumint, coma didie eth sabent,
sentie nausees invencibles e a penes entenie ar arqueolog, en preocupar-se mes des sons esforci enta
contier es impulsi der estomag qu’era sua expansion aurie estat ua irreveréncia.

- Se siguéssem en un vaishéth, non serie tan inoportun, pensaue, mes en ua catedrau!

Er Infanzon ére en rigor coma en nauta mar, ¢ cada cop qu‘entenie dider era nau deth Nord, era nau
deth sud, era nau principau, se credie ath cap d’ua esquadra e s’imaginaue qu’en Saturno flairaue a
quitran. M¢s et praube vilatan seguie dident que oc a tot.

“Qu’ere conforme, aquero €re ua profanacion. Quina pesadesa era d’aqueri cubricels, era d’aqueres
fornicules! Be n’¢éren de pesadi! Coma qu’er Infanzon cranhie que li queiguessen ath dessts,
priamor que sense cap de dobte se botjauen. Més, bon Diu, se dedie ath son laguens, s’eth genre
plateresc ei cargant e plan pesant, a on i aura causa mes plateresca qu’aguest senhor en Saturnino?“
Li passec pera imaginacion se serie en tot burlar-se‘n d’eri perque eéren d’un poble de pesca. M¢s,
non; aquera cara non deuie de mentir; parlaue de vertat; ére vertat ¢o deth rei Veremundo e ¢o dera
emigracion dera pinha persa as colomnes arabes; solet que tot aquerd, qué I’importaue ada eth
qu’ére un compromisari!

Era digna esposa der Infanzon tanben ére cansada, engiiejada, mes non aclapada. que ja heége mes
d’ua ora que non escotaue ua soleta paraula de guaire didie aqueth charraire, sense vergonha e
libertin. “O, se non siguesse perque eth son marit tot ac consideraue coma ua inconvenéncia e
manca d‘educadion! Se non siguesse perque €ren ena casa deth Senhor!... Qu’ére escandalizada e
furiosa. Be n’¢re de polit eth paper que representauen era e eth son marit! L’auie hét senhaus, mes
en vaganaut. Eth se pensaue que hége allusion ad aquero dera arquitectura e se hége eth despistat. E
era senhora Obdulia? Te¢, que semblaue mestra en aquesti va-e-veni. Non auien desaprofitat ne ua
soleta ocasion. Plan! E atau les auien amiat per trasti e tauérnes, morts de cansament. Quan ére
escur, plan, se balhauen era man... Era ac auie vist un cOp e ac auien supausat es auti. E era li
cauishigaue eth pe... e tostemps amassa; e tanléu i auie quauquarren estret volien passar es dus ath
cop... e passauen, quina desmesura! Mes d’a on li venguie ath son marit era amistat d’aquera
senhora? enquia e tot gelosia auie era nobla vilatana. Non badaue boca; e s’Obdulia e Bermtdez
auessen estat mens preocupats damb era Renaissenga aurien notat es celhes arroncilhades e era
sequetat dera abans amabla senhora de poble. En Saturno seguic eth son discors. Se tractaue de
demostrar es sues injurioses afirmacions.

- Vedetz se non, seguie, ¢cO que saute as uelhs, as uelhs dera anma voi dider, de tota persona
de gust. Maudit sigue eth Bisbe, damb eth respécte degut, maudit sigue eth plan digne Bisbe
en Garcia Madrejon que consentic aguest confonut rambalh d’ornaments e huelhatges quinta
essencia deth barroc, dera profussion trincada e dera fausetat. Etiquéetes, midalhes, nichos (e
senhalaue damb eth dit), capitels, frontons trincadi, garlandes, penjadissi, huelharasca,
arabesqui que pullulatz pes decoracions de portes, hiestres, lucanes e cauquilhatges; en nom
der art, dera santa idea dera sobrietat € dera non mens immortau € immaculada armonia, jo
vos condemni ara malediccion dera istoria!

- Escotatz, donc, gauséc dider era Infanzon sense guardar ath son espds. Digatz ¢o que
volgats, aguesta capéra me semble a jo molt polida; e me semble molt lég profanar eth
temple... renegant atau de Diu e des sons sants!



Te, que ja s’auie cansat; volie balhar batalha ath libertin e alistaue, damb un pudor evident, eth
terren neutrau, der art, blos e desinteresat. Ath dela era capéra I’agradaue de vertat e non volie mes
contemplacions.

Eth vilatan credec qu’era sua hemna s‘auie tornat lhoca.

“Que deuie ester marejada coma eth®. Volec parlar, més que non ac artenhec en moment que volec.
Obdulia deishéc anar er aire en ua arridalhada, qu‘entenec en Cayetano de dehora estant. E
Saturno, talhat e sospechant quauquarren deth motiu d’aquera inesperada oposicion, se contenguec
en tot inclinar-se ar estil Magistrau e virar era boca e es celhes d’ua manéra inventada per eth
madeish dauant deth miralh. Que volie dider aquerd qu’un Bermudez non discutie damb senhores.
Sonque contestec:

- Senhora.... jo non profani arren... Er Art...

- Oc que profanatz!

- Més hemna, meés Carolina!

- 0, deishatz-la, senhor Infanzon; jo respécti totes es opinions.

E cranhent qu‘era vilatana amiésse era milhor part en aquerd de profanar o non profanar, hec Iéu a
dider:

- Ath dela, coma ja compreneratz, amic men, jo seguisqui es canons dera beresa classica
condemnant energicament eth gust barroc... Aquero ei plateresc...

- Churrigueresc! exclameéc eth crompromisari, volent d’aguesta manéra compensar era
protesta asenada dera sua hemna.

- Churrigueresc! repetic, que balhe hastic! e se vedec clarament que ne sentie.

- Churrigueresc! podec dider encara un aute viatge.

- Rococo! concludic Obdulia

En aqueth moment er Archiprest s’inclinaue enta saludar-la coma s’anésse a punar-li es botes color
bronze.
Gesseren en carrer toti amassa. En Saturno hec léu a dider-se adiu. Des sues caroles brotaue huec.
Qu’anaue a cos ¢ auie hered. Eth vent caud li sabie a cérg.

“Que cranhi ua pneumonia®, didec, mentre se n‘anaue cordant-se era levita pera centura.

Qu‘auie necessitat de saborejar solet es emocions d’aquera tarde.

“Estimaue e credie €ster estimat.



Capitol 111

Aquera tarde parléren era Regenta e eth Magistrau en passeg. Er Archiprést sagec que se trapéssen e
per ¢0O dera sua confianga damb era Regenta apraiéc era entrevista.

Pr’amor que poqui viatges s’auien crotzat es paraules era beroia dauna e eth Provedidor e james
s’auie passat era conversa enes 1ocs comuns qu’obligue eth tracte sociau.

Era senhora Ana Ozores non ¢re de cap confraria. Pagaue ua quota mensuau enes Escoles
Dominicaus, mes non assistie as legons ne as conferéncies; s’estaue luenh deth cércle qu’eth
Provedidor regnaue. Aguest visitaue poc as persones que non podien o non volien servir-lo enes
sons plans de propaganda. Quan eth senhor en Victor Quintanar ére Regent de Vetusta, eth
Magistrau lo visitaue en totes es solemnitats qu‘exigien aguest acte de cortesia es costums deth
poble; aguestes visites les pagaue damb era exactitud que tenguie en aguesti ahérs eth senhor
Quintanar, eth més complit cavaliér dera ciutat, dempis de Bermudez. Es compliments deth
Magistrau anéren amendrint, sense saber per qué, quan se jubiléc en Victor, e finaument cesséren es
visites. En Victor e en Fermin se parlauen de quan en quan peth carrér, en Espolon; se saludauen
tostemp damb era mager amabilitat. S’estimauen mutuaument. Es calomnies que la maudidenga
perseguie a De Pas auien un isolador damb en Victor; a trauérs son non se propagauen, € enquia e
tot se n’encuedaue de des.h¢ir era sua perniciosa influéncia. Era senhora Ana jamés auie parlat
soleta damb eth Magistrau, ¢ dempus que cesseren es visites a penes lo tornéc a veir d’aprop.
Aumens era non se’n brembaue. En Cayetano que sabie aquero, hec ua simulacion de presentacion
diplomatica en ton burlesc que james abandonaue. Eri, era Regenta e eth Magistrau, auien parlat
poc; leu tot I’ac auien dit a Ripamilan e era resta a Visitacion, qu’acompanhaue ara Quintanar. Era
senhora Ana tornéc léu ena sua casa. Se retiréc d‘ora aquera net.

Dera bréu convérsa dera tarde non se’n brembaue que d’aquerod: qu‘a londeman, dempus deth cor,
eth Magistrau la demoraue era capéra. L’auie indicat, encara que mejancant indiréctes, qu’ere
convenent, en cambiar de confessor, hér ua confession generau.

Qu‘auie parlar damb molta afabilitat, damb votz doga, més poc, damb un cert ton hered, e distrét
campar. Que non 1’auie vist es uelhs. Non 1’auie vist senon es paupetes, cargades de carn blanca.
Dejos des pestanhes pistaue ua ludentor singulara.

Aprop deth lhet, ajulhada, preguéc pendent quauques menutes era Regenta.

Dempus se seiguec en un amac ath costat deth tocador, ena cramba, luenh deth lhet enta non queir
ena temptacion d’ajagar-se, e liegec pendent un quart d’ora un libre devot qu’en eth se tractaue deth
sacrament dera peniténcia damb preguntes e responses. Que non passaue era huelha. Deishéc de
liéger. Era sua guardada ere tachada en ues paraules que didien: Se mingec carn...

Mentaument e coma ua maquina repetie aguestes tres votzes, qu’entada era auien perdut tot eth
significat; les repetie coma se siguessen d’un idioma desconeishut.

Dempts, gessent sabi pas de quin potz nere eth son pensament, metec atencion en aquero que liegie.
Deishec eth libre sus eth tocador e crotzeéc es mans sus es jolhs. Era sua abondiua cabeladura, d’un
castanh non massa escur, queiguie en ondades sus era esquia e arribaue enquiath seti der amac, per
dauant lo caperaue era hauda; entre es dits crotzadi s’auien enredat quauqui peus. Sentec un
esglaisament e se trapéc damb es dents sarradi enquia costar-1i dolor. Se passéc ua man peth front;
se cuelhec eth pos, e demptis se metec es dits des dues mans dauant des uelhs. Qu’ére aquera era
sua manera d’experimentar se se I’anaue o non era vista. Se quedec tranquilla. Non ére arren. Serie
milhor non pensar en aquero.



“Confession generau!“. Oc, aquerd l‘auie hét compréner aqueth senhor préire. Aqueth libre non
servie enta tant. Qu’ere milhor ajacar-se. Er examen de consciéncia des sons pecats dera temporada
qu’l’auie ja heét des dera vesilha. Er examen d’aquera confession generau lo podie hér ajagada.
Entréc en dormitori. Ere gran, de nauti caissons, estucat. Lo separaue deth tocador ues colomnes
d’elegantes cortines de satin roi. Era Regenta dormie en un vulgar lhet de matrimoni, daurat, damb
baldaquin blanc. Sus eth tapis, as pés deth lhet, i auie ua péth de tigre, autentica. Que non i auie mes
imatges santes qu‘un crucific d’evori penjat sus eth cabecau; en tot inclinar-se entath lhet semblaue
que guardaue a trauérs deth tul deth baldaquin blanc.

Obdulia, a truca d’indiscrecion, auie artenhut entrar aquiu diugrsi viatges.

- “Quina hemna, aguesta Anita! Qu’ére neta, non se podie remir, neta coma era ermina;
aquero, a tot darrér, eére un merit... € un avis enta moltes daunes vetustenses*.

Mes higie Obdulia: “Dehora dera neteja e der orde, arren que hésque a veir ara hemna eleganta. Era
peth de tigre, a un cachet? T¢... que non ac sai. Me semble un caprici car e extravagant, oc, femenin
a tot darrer. Eth lhet un orror! Molt bon entara bailesa de Palomares. Un lhet de matrimoni! E quin
lhet! Ua grossieretat. E tot ¢co d’aute? Arren. Aquiu que non i a séxe. A despart der orde, semble eth
quarto d’un estudiant. Ne un solet objecte d’art. Ne un mau bibelot, arren de ¢o que demanen eth
confort ¢ eth bon gust. Era cramba ei era hemna coma er estil ei er ome. Ditz-me damb qui
dormisses e te didere qui ¢s. E era devocion? era pietat ei representada per un Crist vulgar placat
d’uva manera contraria as convenences*.

- “Malastre, acabaue Obdulia, sense sénter pietat, qu'un bijou tan precids se sauve en tan
miserable joier!*

A! auie de cohessar qu’eth joc de lhet eére digne d’ua princessa. Quini lingds! Quines coishineres!
Era auie passat era man per tot aquero, quina suavitat! Eth satin d’aqueth cos de regal non senterie
asprors en heregament d’aqueri lingos.

Obdulia admiraue sincérament es formes e era peth d’Ana, e ath hons deth son cor, ’envejaue era
peth de tigre. En Vetusta non 1 auie tigres; era veuda non podie exigir as sOs aimants aguesta

prova d’afeccion. Era auie as pes deth lhet era caga deth leon, encara qu’estampada en miserable
tapis!

Ana correc damb for¢a suenh es cortines granades, coma se quauquarrrés la podesse veir deth
tocador estant. Deishéc queir damb negligéncia era sua bloda blua damb encaishi de crema, e
apareishec tota blanca, coma se I’imaginaue en Saturno poc abans d’esclipsar-se, encara que mes
berdia qu’era que podesse representar-se Bermudez. Demptis d’abandonar tota era roba que non
auie d‘amiar en lhet, quedéc sus era peth de tigre, metent es pes nuds, petits € poputs ena espessor
des taques castanhes. Un bra¢ nud d’emparaue en cap inclinat, e er aute penjaue ath long deth cos,
seguint era corba graciosa dera robusta anca. Que semblaue ua impudica modéu desbrembada d’era
madeisha en ua postura academica impausada per artista. James er Archiprest, ne cap aute confessor
I’auie enebit ara Regenta era voloptuositat d’estirar quan ere soleta es sons garrotadi mémbres e
sénter eth contacte der aire fresc per tot eth cds ara ora d’ajagar-se. James auie creigut era que tau
abandonament siguesse materia de confession.

Dauric eth piech. Sense botjar es pés, se deishéc queir capenjos sus aquera molesa suau damb es
braci estiradi. Emparaue era maishéra en lingd e auie es uelhs molt dubérts. L’agradaue aqueth
plaser deth tacte que corrie des dera centura enquias possi.



“Confession generau!“, pensaue. Aquero ei era istoria de tota era vida. Ua lérma pistéc enes
sons uelhs, qu’éren blusi, e baishéc enquia banhar eth lingo.

S’en brembéc de qué non auie coneishut ara sua mair.
Dilhéu d‘aguesta desgracia neishien toti es sons pecats mes grani.

“Ne mair ne hilhs*. Aguest costum d’amorassar eth lingd damb era maishéra s’auie sauvat des dera
mainadesa. Ua hemna seca, prima, hereda, ceremoniosa, 1’obligaue a ajacar-se totes es nets abans
d’auer dromilhon. Amortaue era lum e se n’anaue. Anita ploraue sus era vana, dempus sautaue deth
lhet; meés que non gausaue caminar ena escurina ¢ apuada en lhet seguie plorant, estirada atau,
capenjos, coma ara, amorassant damb eth rostre eth lingd que tanben banhaue damb Iérmes. Aquera
molesa des matalassi ere tot ¢ de mairau qu’era podie compdar; que non i auie mes suavitat entara
prauba mainada. Alavetz deuie auer, segontes vagui rebrembres, quate ans. N’auie passat vint-e-tres
e aqueth dolor encara I’atrendie. Dempus, 1éu tostemp, auie auut granes contrarietats ena vida, mes
ja mespredaue era sua memoria; un grop de pecs s’auie conjurat contra era; tot aquero li repugnaue
de rebremba’c; mes era sua pena de mainada, era injusticia de hér-la ajacar-se sense dromilhon,
sense condes, sense amorasses, sense lum, la revoutaue encara e 1’inspiraue ua plan doga pena d’era
madeisha. Dera madeisha manéra qu‘aqueth que, abans de descansar en son lhet eth temps
necessari, I’obliguen a lheuar-se, sent ua sensasion estranha que poirie cridar-se nostalgia de molesa
e de calor deth son saunei, atau, damb semblabla sensacion, auie Ana sentut tota era sua vida era
nostalgia dera hauda dera sua mair. James auien sarrat eth son cap de mainada contra un piech
mofle e caud; e era, era gojateta, cercaue quauquarren semblable pertot. S’en brembaue vagament
d’un gosset nere, noble e beroi; que deuie ester ua ferranova. Qué 1’aurie arribat ada eth? Eth gosset
s’estiraue ath solei, damb eth cap entre es pautes, e era s’ajacaue ath son costat e apuaue era sua
maishéra sus eth lomb crespat, amagant d’aguesta manera tot eth son rostre ena lan suau e cauda.
Enes prats se langaue d’esquia e de bocadents sus es molons d’¢rba segada. Coma qu’arrés la
consolaue quan s’adormie plorant, acabaue en tot cercar consolament en era madeisha, condant-se
condes plei de lum e d’amorasses. Qu’cre eth cas qu’era auie ua mair que li balhaue tot ¢o que
volie, que la sarraue contra eth son piech e que la hége dormir cantant aprop dera sua aurelha:

Dissabte, dissabte, morea
queiguec er audeth en trena
damb grilhs e damb cadeaaaa...

E aguest aute:

Qu’ere era audera pinta
ara ombra d’un verd citron...

Aguestes cancons les escotaue en ua placa grana as hemnes deth poble quan bailinauen as sons
hilhs...

E atau s’adormie era tanben, imaginant-se qu’ere eth coishin eth pie¢th dera sua mair soniada e que
reaument entenie aqueres cangons que sonauen laguens deth son cerveth. Poc a poc s’auie anat
acostumant ad aquero, en non auer mes plasers purs e trendes qu’es dera sua imaginacion.

Pensant era Regenta en aquera mainada qu‘auie estat era, I’admiraue e li semblaue qu’era sua vida
s’auie esmiejat en dues, ua era d’aqueth angelet que s’imaginaue mort. Era mainada que sautaue
deth lhet ena escurina eére mes energica qu‘aguesta Anita d’ara, auie ua forca interior estonanta enta
resistir sense umiliar-se es exigéncies e es injusticies des persones heredes, seques e que 1’elevauen.



- “Vai quina manéra de hér examen de consciéncial® penséc era senhora Ana un shinhau
avergonhada.

Gessec descauca deth dormitori, cuelhec eth devocionari qu’ére sus eth tocador e correc entath son
lhet. S’ajaceéc, apresséc era lum e liegec damb eth cap en.honsat enes coishins. Se mingec carn,
torneren a veir es sons uelhs cargadi de dromilhon; més passéc enta dauant. Ua, dues, tres huelhes...
liegie sense saber qué. Fin finau, s’arturéc en ua hilera que didie:

“Es par¢ans per a on caminaue...*

Aquero ac comprenec. Qu’auie estat, mentre passaue huelhes e huelhes, pensant, sense saber com,
en senhor Alvaro Mesia, president deth casind de Vetusta e cap deth partit liberau dinastic; mes
quan liegec: “Es parcans per a on caminaue“ eth son pensament tornéc de pic entas tempsi
luenhants. Quan ¢re mainada, més ja se cohessaue, tostemp qu’eth libre d’examen didie, ““ que passe
era memoria pes 10cs qu‘a recorrut™ s’en brembaue sense voler dera barca de Trebol, d’aqueth gran
pecat qu‘auie cometut, sense sabe’c era, era net que passec laguens dera barca damb aqueth
German, amic son... Infames! Era Regenta se rogie ¢ s’emmaliciaue quan s‘en brembaue d’aquera
calémnia. Deishec eth libre sus era tauleta de net (un aute moble vulgar qu’irritaue eth bon gust
d’Obdulia), amortéc era lum... e se trapéc ena barca de Trebol, tara mieja net, ath costat de German,
un gojat roi de dotze ans, dus mes qu’era. Eth 1‘abriagaue sollicit damb ua saca de tela qu‘auien
trapat en hons dera barca. Era 1‘auie demanat que s’abriguésse eth tanben. Dejoés dera saca, coma se
siguesse un vana, s’estauen es dus estiradi sus eth solér dera barca qu’es sues bandes escures les
empedien veir eth camp; sonque vedien aquiu naut bromes que corrien dauant dera cara dera lua.

- As hered? preguntec German.
E Ana contestaue, damb es uelhs plan duberti, tachadi ena lua que corrie darrer des bromes:

- Nonl.

- Te cau pour?

- Que non!

- Qu’ém marit ¢ hemna, didie eth.

- Jo que sO ua mama! E entenie dejos deth son cap un rumor dog¢ que la bailinaue coma enta
adormir-la; qu’ere eth rumor deth corrent.

S’auien condat molti condes. Eth auie condat ath dela era sua istoria. Qu‘auie pair en Colondres e
mama tanben.

- Com ¢re ua mama?
German I’ac explicaue coma podie.

- Balhen molti punets es mames?

- Oc.

- E canten?

- Oc, jo qu’¢ ua fraieta que li canten. Jo ja sO gran.

- E jo s0 ua mama! Dempus venguie era istoria d’era. Viuie en Loreto, un poble, un shinhau
luenh dera ria per aqueth costat, més tocant damb eth mar pera part de naut, pera plaja. Viuie
damb ua sehora que se cridaue hilhuquéra e senhora Camila. Non 1’estimaue. Aquera
senhora hilhuquéra auie sirvents e sirventes e un senhor que venguie de nets e li balhaue
punets ara senhora Camila, que lo pataquejaue e li didie: “Dauant d’era non, qu‘ei molt
maliciosa®.



Li didien qu‘auie un papa que I’estimaue molt e €re eth que manaue es vestits e es sos e tot. Mes
non podie vier, pr’amor qu’ere lutant contra es moros. La castigauen for¢a, meés non la picauen; que
li hégen embarraments, dejuni e eth castig pejor, eth d’ajagar-se 1¢u léu. S’escapaue pera porta deth
jardin e corrie plorant entath mar, volie calar-se en un vaishéth e navegar entara térra des moros e
cercar ath son pair. Quauque mariner la trapaue plorant e I’amorassaue. Era li prepausaue eth viatge,
eth marinér arrie, li didie que oc, la cuelhie en braga, mes eth brigand 1’amiaue entara hilhuquéra e
la tornauen a embarrar. Ua tarde s’auie escapat per un aute camin, mes que non trapaue eth mar.
Auie passat peth costat d’ua mola; un gosset 1’auie barrat eth pas en trauessar eth pont dera séquia,
hét damb un tronc uet de castanhér. Ana s’auie lancgat sus eth tronc pr’amor que se marejaue en veir
era aigua blanca que lairaue dejos coma eth gosset dauant d’era. Eth gosset auie passat per dessus
d’Anita; non I’auie volut mossegar. Era alavetz, des der aute costat, lo cridéc e li didec:

- Tg¢, cuelh, aciu qu‘as aquero.

Qu’ere eth son vrespalh qu’amiaue en ua pocha; un shinhau de pan damb boder banhat en lérmes.
Léu tostemp minjaue eth pan deth vespralh, salat, per ¢o des lérmes. Quan ére soleta ploraue de
pena; mes dauant dera hilhuquéra, des sirvents e der Ome, ploraue de rabia. Qu‘auie trapat dempus
dera mola un bosc e ’auie trauessat corrent, cantant, encara qu’auie es uelhs plei de lérmes, més
cantaue de pour. En gésser deth bosc vedec un prat d’¢rba molt verda e molt nauta...

- E aquiu era jo, vertat? cridéc German.

- Ei vertat.

- E te didi se volies embarcar-te ena barca de Trebol, qu’eth barquér auie estat eth men
sirvent, e jo era de Colondres, qu‘ei en aute costat dera ria.

- Ei vertat. Era Regenta rebrembaue tot aquerd coma se siguesse escrit, enquia e tot eth
dialog; mes credie que, damb rigor, ¢0 que s’en brembaue non €ren es paraules madeishes,
senon eth rebrembe posterior qu’era mainada auie animat e botat en forma de novela es
eveniments d’aquera net.

Dempts s’auien adormit. Ja ¢re de dia quan les desvelhéc ua votz que cridaue dera arriba de
Colombres. Qu’ere eth barquer que vedie era sua barca en un illot que deishaue era aigua ath miei
dera ria quan baishaue era marea. Eth barquer les repoteguec forga. Ada era I’amiec enta Loreto un
hilh d’aqueth dme; meés peth camin les trapec un sirvent dera hilhuquera. Qu’eren en tot cercar-la
pertot. Se pensauen qu‘auie queigut en mar. Era senhora Camila €re malauta der espant, en lhet. Er
ome que punaue ara hilhuquera cuelhec a Ana d’un brag e 1’ac sarréc enquia her-li sang. Mes era
non plorec.

Li preguntéren a on auie passat era net € non volec contestar per pour de qué castiguessen a German
se s’en sabien. L’embarréren, non li balhéren minjar en tot et dia, més non didec arren. A londeman
era hilhuquéra hec cridar ath barquér de Trebol. Segontes aqueth ome, es mainatges s’auien trapat
enta passar ua net ena barca. Qui ac diderie? Ana cohesséc fin finau qu‘auien dormit amassa, mes
qu‘auie estat sense voler. Era sua intencion €re her-se patrons dera barca pendent ua net, encara que
les pelegéssen en casa, passar d’un costat en aute eri solets, tirassant dera corda, e dempus tornar eth
enta Colombres e era enta Loreto. Més era aigua dera ria se n‘auie anat, era barca toquec hons ena
mitat de paratge e per mes esforci que heren non auien artenhut botjar-la. E s’auien ajagat e s’auien
adormit. S’auessen pogut trincar era corda qu‘estacaue era barca se n’aurien anat entara terra deth
moro, donques que German sabie eth camin peth mar; era aurie cercat ath son pair e eth aurie aucit
a molti moros; mes era corda €re molt forta. Non la poderen trincar e s’ajacéren enta condar-se
condes de dormir.

Madeish auie condat German ath barquer, encara que non se credec era istoria.



Quin escandol! era senhora Camila cuelhec a Anita pera gorja e léu I’estofe. Dempus hec un
arreperveri desvergonhat qu’en eth insultaue ara sua mair e a era, segontes comprenec forga mes
tard, pr’amor qu’alavetz non comprenie aqueres paraules.

Era senhora Camila balhaue eth tort ar 0me que la punaue, des picardies dera mainada.
- Tu que I’as dubért es uelhs damb es tues imprudéncies.
Anita non comprenie e er 0me, eth senhor dera hilhuqueéra, arrie a arridalhades.

Des d’aqueth dia er o0me la guardaue damb uelhs usclants, e arrie, e tanléu gessie dera cramba era
hilhuquéra li demanaue punets ada era, mes que james les ac volec balhar.

Venguec un preire e s’embarréc damb Ana ena cramba dera mainada e li preguntéc ues causes
qu’era non sabie se que eren. Mes endauant, meditant forca, venguec de compréner quauquarren
d’aquero. La volien convéncer de qué auie cometut un pecat gran. Se la heren a vier ena gléisa deth
poble e heren que se cohessesse. Que non sabec responer-li ath préire e aguest li didec ara
hilhuquéra qu‘era mainada non servie entar ahér encara, pr’amor que per ignoréncia o per malicia,
amagaue es sons pecats. Es mainatges deth carrér la guardauen coma er ome que punaue ara
senhora Camila. [’agarrauen d’un brag e volien hér-se-la a seguir enta on non sabie. Que non tornéc
a gésser sense era hilhuquéra. A German non l‘auie tornat a veir.

- L’¢ escrit ath ton pair dident-li ¢o que tu ¢s. Tanléu complisques es onze ans, anaras en un
collegi de Recoletes.

Aguesta menaga dera senhora Camila non passéc de menaca, mes Ana non sentie gésser de Loreto,
anar enta on volie.

D’alavetz enca la tractéren coma a un animau precog. Sense encuedar-se’n ben de ¢o0 qu‘entenie,
auie comprenut que li cargauen as colpes dera sua mair es pecats que 1’atribuien ada era...

En arribar en aguest punt des sons rebrembes era Regenta sentec que se sufocaue, es sues caroles
usclauen. Aluguec era lum, hec enla era vana pesanta e es sues formes de Venus, un shinhau
flamenca, se reveléren exagerades jos era hlacada dera plan fina lan de colors sarrada ath cos. Era
vana quedec arropida enes pes.

Aqueri rebrembes dera mainadesa hugeren, mes era coléra que desvelhéren, a maugrat d’ester tan
luenhants, non s’esbugasséc damb eri.

“Quina vida tan estupida!‘ penséc Ana, passant a reflexions de ua auta sorta.

Aumentaue era sua mala encolia damb era consciéncia de qué €re en tot passar ua estona de
rebellion. Credie viuer sacrificada a déuers que s’auie impausat; aguesti déuers qu‘auie viatges se
les representaue coma poetica mission qu’explicaue eth perqué dera vida. Alavetz pensaue:

“Era monotonia, era estupiditat d’aguesta existéncia ei evidenta; es méns dies son ocupadi
per granes causes; aguest sacrifici, aguesta luta ei més grana que quinsevolh aventura deth

mon .

En d’auti moments, coma ara, trabalhaue eth fren era passion subjugada; protestaue er egoisme, la
cridaue hola, romantica, pega e didie: “Quina vida tan estupida!*



Aguesta consciéncia dera rebellion la desesperaue; volie padegar-la e s’irritaue. Que sentie cardets
ena anma. En aguestes ores non volie veir ad arrés, non auie pietat d’arrés. En aqueri moments
desiraue escotar musica; que non podie auer ua votz mes oportuna. E sense saber com, sense voler,
se 1‘apareishec eth Teatro Real de Madrid e vedec a en Alvaro de Mesia, eth president deth Casino,
ne mes ne mens, embolhat en ua capa grana, cantant jos es balcons de Rosina:

Ecco ridente il ciel... Era respiracion dera Regenta ére forta, accelerada; eth son cor bategaue en tot
amplar-se, es sons uelhs auien bualhs de febre e ¢ren tachadi ena paret, guardant era ombra sinuosa
deth cos cenhut pera hlagada de colors.

Que volec pensar en aquerd, en Lindoro, en Barber, enta adocir era aspror d’esperit que la
mortificaue.

- Sejo auessa un hilh!... ara... aciu... punant-lo, cantant-li...

Hugec era vaga imatge deth beb¢, e un aute cop se presentec er elegant en Alvaro, encara que damb
abric blanc estalhat, saludant-la coma saludaue eth rei Amadeo.

Mesia quan saludaue baishaue es uelhs, cargadi d’amor, dauant des d’era, imperiosi, imponents.
Que sentec hloishéra en esperit. Era sequetat e rigidesa que la mortificauen s’anéren convertint en
tristesa e desconsolament...

Que ja non ere dolenta, ja sentie coma era volie sénter; e era idéa deth son sacrifici se 1’apareishec
de naucth; mes ara grana, sublima, com un corrent de trendesa capable de negar eth mon. Era
imatge d’en Alvaro taben s’anec esbugassant coma un quadre dissolvent, ja non se vedie qu’er abric
blanc e darrer, coma un arrai de lum, s‘anaue destacant ua bloda escocessa a quadres, ua gorra
verda de velot e d’aur, damb ornament, ua mostacha e ua pereta blanques, ues celhes grises molt
espesses... E ath finau, sus un hons nere, ludec sancera era respectabla e familiara figura d’en Victor
Quintanar damb un nimbus de lum ar entorn. Aqueth qu’ere eth subjecte deth sacrifici, coma diderie
Cayetano. Ana Ozores depausec un cast punet en front deth cavalier.

E sentec veements desirs de veder-lo, de punar-lo en realitat coma un quadre dissolvent.

Mala ora aquera, sense cap de dobte. Més er edart venguec a favorir eth desir dera casta esposa. Se
cuelhec eth pos, se guardéc es mans; non vedie ben es dits, eth pos bategaue damb violéncia, enes
paupetes se I’estarnauen es esteles, coma huecs d’artifici, oc, Oc, €re mau, I’anaue a cuélher un atac;
s’auie d’avisar, cuelhec eth cordon dera campaneta e cridéc. Se pass€ren dues menutes. Non
I’entenien?... Arren. Tornéc a agarrar eth cordon... cridéc. Entenec passi precipitadi. Ath madeish
temps que per ua porta d’escapament entraue Petra, era sua puncela, espaurida, 1éu nuda, se dauric
era cortina granada e apareishec eth quadre dissolvent, er d0me dera bloca escocesa e era gorra
verda, damb ua candéla ena man.

- Queé te cau, hilha mia? cridéc en Victor apressant-se ath lhet. “Qu’ere er atac, encara que non
n’¢re segura de qué venguesse damb tot er aparelh nervios de tostemp; mes es sintdmes es
de tostemp; non vedie, li crebauen bualhs de braseér enes paupetes e en cerveth, se li
heredauen es mans, e de pesades non li semblauen es sues...“ Petra correc entara codina
sense demorar ordes, donques que ja sabie se qué li calie: telh e flor d‘irangeér.

1 uec: “Qu’e u u i : i S
En Victor se padeguéc: “Qu’ére acostumat ar atac dera sua estimada esposa; era malerosa patie, més
que non ere arren important.*

- Non penses en aquerod, que ja sabes qu’ei ¢o de milhor.



- Oc, qu’as rason; apressa-te, parla-me, sé-te aciu.

En Victor se seiguec sus eth lhet e depausec un punet pairau en front dera sua senhora esposa. Era li
sarrec eth cap contra eth son piech e vesséc quauques lérmes. E notades aguestes per en Victor
exclaméc aguest:

- Ves? ja plores; bon senhau. Era tormenta de nérvis se des.hé en aigua; er atac ja ei vencut,
veiras se com non seguis.

Efectivament; Ana comencéc a senter-se milhor. Parléren. Era manifestéc ua trendesa qu’eth
I’agraic en ¢o que valie. Torneéc Petra damb eth telh.

En Victor observec qu‘era gojata non auie reparat eth desorde deth son vestit, que non ¢ére vestit,
pr’amor qu’ere format pera camisa, un mocador de lan, cuert, botat sus es espatles e ua hauda que,
mau estacada ath cos, deishaue endonviar es encantaments dera puncéla, s’ei que siguessen
encantaments, pr’amor qu’en Victor non entraue en taus escorcolhs, encara que sense voler
aventurec, ath son laguens, era ipotesi de qué es carns deuien éster molt blanques, pr’amor qu’era
gojata ¢re roia safran...

Damb eth telh e era flor d’iranger Anita acabéc de remeter-se. Alendéc damb forca; sentec un
beneéster que I’aumplic era anma d’optimisme.

“Be n’ére de sollicita Petra! e eth son Victor be n’ére de brave!“

“E auie estat beroi sense cap tipe de dobte. Qu’eére vertat qu’as sons cinquanta e tans ans semblaue
que n’auie seishanta; mes seishanta d’ua robustesa envejabla; era sua mostacha blanca, era sua
pereta blanca, es sues celhes grises li dauen venerable e enquia e tot eroic aspecte de brigadier e
enquia de generau. Que non semblaue un Regent d’Audiéncia jubilat, senon un illustre capitan en
situacion de quarter.

Petra, tremolant de hered, damb es braci crotzadi, uns plan blancs braci ben héti, se retirec
discrétament, mes se quedec ena sala deth costat ara demora d’ordes.

Ana s’entestéc entd que Quintanar, léu tostemp lo cridaue atau, beuesse aqueth poc telh que
quedaue ena tassa.

Meés s’en Victor no credie enes néervis! S’estaue seren! Mort de saunei, meés tranquil.
b
“Qu’ere parier. Se tractaue d’un caprici. Non ac sabie eth, mes s’auie espaurit®.

- Que non, hilha mia, te juri...

- Que oc, que oc...En Victor prenec telh, ara seguida badalhéc energicament.

- As hered?

- Hered jo! e penséc qu’en tres ores, abans de he dia, gesserie en silenci pera porta deth parc
(era porta des Ozores) Alavetz oc que n’aurie de hered, més que mes, quan arribe€ssen en
Montico, eth e eth son estimat Frigilis, eth son Pilades cinegetic coma lo cridaue.

Qu‘anauen de caca; ua caca proibida, ad aguestes ores, pera Regenta. Anita non deishéc a en Victor
tan l1éu coma eth aurie volgut. Qu’eére molt charraira era sua estimada hemneta. Li rebrembec mil
episodis dera vida conjugau tostemp tranquilla e armoniosa.



- Non t’agradarie auer un hilh, Victor? preguntéc era esposa apuant eth cap en picch deth
marit.

- Plan que oc! contestéc er ex-regent cercant en son cOr era fibra der amor pairau. Que non la
trapec; e enta imaginar-se quauquarren semblable penséc en son reclam de perditz, plan
alistat present de Frigilis.

- “S’era mia hemna sabesse que solet posqui dispausar de dues ores € mieja de repaus, me
deisharie tornar en lhet®.

Mgs era praubeta ac ignoraue tot, ac auie d’ignorar. Més de mieja ora se tardéc era Regenta en
cansar-se d’aquera charréra nerviosa. Quini projéctes! Quini orizons de color rosa! E tostemp,
tostemp amassa Victor e era.

- Vertat?
- Oc, hilha mia, oc, mes te cau descansar; t’excites parlant...
- Qu’as rason, senti ua fatiga doga... Vau a dormir.

Eth s’inclinéc enta punar-li eth front, mes era lancant-li es braci en coth e enta darrér deth cap,
recebec enes pots eth punet. En Victor se rogic un shinhau; sentec borir era sang. Més que no
gauséc. Ath dela, abans de tres ores auie d’éster camin de Montico damb era escopeta ena espatla.
Se se quedesse damb era sua hemna, adishatz cacera... E Frigilis ére inexorable en aguesta materia.
Qu’ac perdonaue tot mens mancar o arribar tard en ua maitiada d’aguesta sorta.

“Que se sauven es principis*, penséc eth cagador.
- Bona net, tortora mia!
E se’n brembec des qu‘auie ena gabiola.

E dempus de depausar un aute punet, per iniciatiua propria, en front d’Ana, gessec dera cramba
damb era cand¢la ena man dreta; damb era querra lheuéc era cortina roia, se viréc, saludec ara sua
esposa damb un arridolet, e damb pas majectuds, a maugrat d‘amiar brodades simbosses, tornec ena
sua cramba qu’ére en aute costat dera casa des Ozores.

Trauessec un gran salon que se cridaue era estrada; caminec per corredors amples e longui, arribéc
en ua galaria de cristaus e aquiu trantalhéc un shinhau. Hec repé, e discrétament piquec en ua porta.
Petra se presentec damb eth madeish desorde qu‘abans.

- Qué se passe? S’a botat pejor?
- Que non ei aquero, gojata, contestéc en Victor.

“Quina poca vergonha! Aquera joena non se n’encuedaue qu’ére léu nuda?“

- Qu‘ei que... ei que...per s’un cas Anselmo s’adormis e non enten eth senhau d’en Tomas
(Frigilis)... Coma qu’ei tan bestia Anselmo... Voi que tu me crides s’entenes es lairaments...
ja sabes... en Tomas...

- Oc, que ja ac sai. Non vo’n hescatz, senhor, tanléu laire en Tomas vieré a cridar-vos. Arren
mes? higec era roia safranada, damb uelhs ahiscadors.

- Arren mes. E ajaga-te, que vas molt leugera e he hered.

Era hec veir que se rogie, causa qu’ere molt luenh dera sua animositat e viréc era esquia non massa
caperada. En Victor lheuec alavetz es uelhs e podec apreciar qu’éren, efectivament, encantaments es
que non tapaue ben aquera gojata.



Se barréc era porta deth quarto de Petra e en Victor seguic de nauéth era sua majestuosa marcha pes
corredors. Més abans d’entrar en son quarto, se didec:

“Te, donques que ja soO lheuat vau a hér-li un cop de uelh ara mia gent™.

En un extrém dera galaria de cristaus i auie ua porta; la posséc dogcament e entréc ena casa-abitacion
des sons audéths que dormien eth saunei des justi.

Damb era man qu‘amiaue liura hec ua pantalha entara lum dera candéla, e de puntetes s’apressec
ara gabia de canaris. Que non i auie nauetat. Era sua visita inoportuna non siguec notada que per
dus o tres canaris, que botgeren es ales estrementint-se ¢ amaguéren eth cap dejos des plumes.
Seguic enta dauant. Es tortores tanben dormien; aquiu i auec cérts mormolhs de desaprovacion, e en
Victor s’aluenhéc entd non éster indiscret. S’apresséc ara gabia deth tord meés filarmonic dera
provincia, sense vantaria. Eth tord ¢re dret sus ua trauéssa, damb es espatles arropides; me&s non
dormie. Es sons uelhs se tachéren d’ua manéra impertinenta enes deth son patron € non volec
arreconeisher-lo. Que s’aurie estat tota era era net er animalhon, damb mina desfisanta, sense
baishar era guardada; que lo coneishie pro ben, ére molt aragonés. E com se retiraue a Ripamilan!
Seguic enta dauant. Volec veir era catla; més era sauvatja africana se fotie cops de cap espaurida,
contra eth tet de tela dera sua gabia camusa e la deishéc padegar-se. Dauant deth reclam dera perditz
quedeéc extasiat. Se beth pensament impur auie pogut tacar dilhéu era sua consciéncia poc abans, era
contemplacion deth reclam, aquera Obra meéstra dera natura, I’entornéc tota era elevacion de
guardada e granesa d’esperit que convenguie ath prumeér ornitolog e ath cagador sense rivau de
Vestusta.

Equilibrada era animositat, tornéc en Victor ar amor des lingos.

En aquera cramba dormien ans endarrér, en lhet daurat d’Anita, eth e era, aimants esposi.
Meés...auien coincidit en ua idéa.

Ada era la shordauen es maitiades deth cagador, ada eth li shordaue era perque lo hege sacrificar e
maitiar mens de ¢0 que deuie, entda non desvelhar-la. Ath dela, es audéths eren en ua sorta de
despatriament, molt luenh deth patron. Her-se-les a vier aquiu aprop d’Anita serie ua crudeutat; que
non la deisharien dormir peth maitin. Més eth, damb quin deléri aurie saborejat eth prumer fiulet
deth tord, era roconada voluptuosa des tortores, eth monoton ritme dera catla, eth tric-trac, eth tric-
trac cacofonic, dog entath cacador, dera perditz esquiua!

Non se’n brembaue ben, mes credie qu’Anita, gauséc manifestar eth desir d’ua separacion per ¢o
deth talamus (quo ad thorum). Siguec acuelhuda damb mau simulada alegria era proposicion
timida, e eth matrimoni milhor avengut deth mon dividic era jaga. Era se n’anéc en aute costat dera
casa, qu‘ere caud pr’amor que daue tath Meddia, e eth se quedec ena sua cramba. Alavetz ja podec
dormir Ana pes maitins sense qu‘arrés I’interrompesse aguesta delicia; e podec Quintanar lheuar-se
damb era aurora e recrear era audida damb es proxims concerts maitiaus des catles, tords, perditzes,
tortores e canaris. Se béra causa mancaue abans entara compléta armonia d’aquera parelha, ja ere
emplida era sua felicitat domestica, per ¢o que he ara concordia.

E damb aguesta intencion solie dider en Victor, rebrembant era sua magistratura:

“Era libertat de cada un s’esten enquias limits que comence era libertat des auti; e en auer
auut en compde aquero, ¢ estat tostemp erds en men matrimoni*.



Que volec dormir eth poc de temps que li quedaue entad aquerd, mes no podec. Tanléu se quedaue
esclipsat, soniaue qu‘entenie es tres lairaments de Frigidis.

Causa estranha! D’auti viatges non li passaue aquerd, dormie coma un soc e se desvelhaue en
moment avient.

Qu’auie estat eth telh! Tornéc a alugar era lum. Cuelhec eth solet libre qu‘auie ena tauleta de net.
Qu’ére un volum de molt embalum. “Calderon de la Barca“ didien ues letres daurades en lomb.
Liegec.

Tostemp auie estat molt afeccionat a representar comedies, e 1’agradaue especiaument eth teatre
deth ségle détz-e-set. Deliraue pes costums d’aqueth temps qu‘en eth se sabie se qué €re er umor e
tier-lo. Segontes eth, arrés coma Calderon s’en sabie d’aclapaments der aunor, ne arrés balhaue es
estocades que lauen reputacions tan a temps, ne en mormolh d’aquerd qu‘ei amor o non n’ere,
I’arribaue cap autor ara sola dera sabata. En aquerd de cuélher saborosa e justa resvenja es marits
otratjats, eth divin Pedro auie pensat coma degun e sense treir-li a “Eth castig sense resvenja“ e
d’auti causes importantes de Lope, eth merit qu‘auien, en Victor arren trapaue coma “Eth meétge
deth son aunor*.

- S’era mia hemna, didie Frigilis, siguesse capabla de quéir en leugeresa digna de castig...
- Aquerd qu‘ei absurd.
- Ben, meés supausant que non ne siguesse... jo li foteria ua bona sagnada.

E enquia e tot nomentaue eth veterinari ath quau auie de cridar e tapar-li es uelhs, damb tot ¢o
d’aute der argument. Tanpoc li semblaue mau calar huec ena casa e resvenjar secretament eth
supausat adulteéri dera esposa. S’arribesse eth cas, que plan que non arribarie, eth non pensaue
estarnar-se en ua preciosa tirada de versi, pr’amor que ne ere poeta ne volie cauhar-se ath calor dera
sua casa alugada; mes en tot ¢o d’aute auie d’¢ster, arribat eth cas, non mens rigords que taus e
d’auti cavaliérs semblables d’aquera Espanha de dies milhors.

Frigilis opinaue que tot aquerd estaue ben enes comedies, mes qu’en mon un marit non ei enta
divertir ath public damb emocions fortes, e ¢o que li cau heér en tan apurada situacion ei perseguir
ath seductor dauant des tribunaus e sajar qu’era sua hemna se’n vage en un convent.

- Absurd! Absurd! cridaue en Victor, james s’a het causa d’aguesta manera enes gloriosi
segles d’aguesti insignes poetes.

- Erosament, higie padegant-se, jo non me veir¢ james ena dolorosa situacion d’alistar
mejans enta resvenjar taus escarnis; mes juri per Diu que, arribat eth cas, es mies atrocitats
seran dignes d’¢ster botades en desens calderonians.

E ac pensaue tau quau ac didie. Totes es nets, abans de dormir, se fotie ua goludaria d‘aunor ara
anciana, coma eth didie; aunor charraire, atau damb era espada coma damb era discréta lengua.
Quintanar manejaue eth floret, era espada espanhola, era daga. Aguesta afeccion I’auie vengut dera
sua passion peth teatre. Quan trabalhaue coma afeccionat, auie comprenut enes nombrosi duels
qu’auec ena scena era necessitat dera esgrima e damb tau calor s’ac cuelhec, e tau disposicion
naturau auie, qu‘arribéc a ester poc mens qu’un mestre. Plan que oc, non entraue enes sons plans
aucir ad arrés, qu‘ére un espadassin liric. Més era sua mager abiletat s’estaue en manejament dera
pistola, alugaue un luquet damb ua bala a vint-e-cinc passi, aucie a un mosquit a trenta e se hége
veir damb d’auti exercicis per estil. Més que non ¢€re vantariou. Estimaue en poca causa era sua
adretia. Leu arrés se’n sabie d’era. CoO principau €re auer aquera sublima idéa der aunor, tan propria
enta quartets e enquia e tot enta sonets. Eth qu‘ére pacific; james auie picat ad arrés. Es morts



qu‘auie signat coma jutge, I’auien costat tostemps desengust, maus de cap, encara que se credesse
irresponsable.

Liegie, donc, en Victor, a Calderon, sense cansar-se, e ere ja aprop de veir se com trauessauen damb
ses sons quintets dus valerosi cavaliérs que hégen era aleta ara madeisha dauna, quan entenec
luenhants lairaments; “Qu’¢ere Frigilis!“

Era senhora Ana se tardéc forca en esclipsar-se, mes era sua vesilha ja non siguec impacienta,
desagradiua. Er esperit s’auie heredat damb eth nau biais des pensaments. Aqueth noble espds ath
quau li deuie era dignitat e era independéncia dera sua vida, pro se meritaue era abnegacion
constanta ara quau era ¢re decidida. L’auie sacrificat era sua joenessa, per qué non contunhar eth
sacrifici? Non pens€c mes en aqueri ans que i1 auie ua caldémnia capabla de corromper era mes pura
innocencia; penséc en present. Dilhéu auie estat providenciau aquera aventura dera barca de Trebol.
S’ath principi, per ¢0 d’éster tan mainada, non auie trét cap ensenhament d’aquera injusta
persecucion dera calémnia, més endauant, gracies ada era, aprenec a sauvar es aparences; sabec,
rebrembant eth passat, qu‘entath mon non i a vertut qu‘era ostensibla e aparatosa. Era sua anma
s‘alegréc contemplant ena imaginacion er olocaust deth generau respécte, dera admiracion que
coma vertuosa e beroia se li tributaue. En Vetusta, dider era Regenta qu‘cre dider era perfecta
maridada. Que ja non vedie Anita era estupida existéncia d‘abans. Se’n brembaue que la cridauen
mair des praubi. Sense eéster beata, es mes arderoses fanatiques la considerauen bona catolica. Es
mes atrevits Tenoris, famosi pes sues temeritats, baishauen es uelhs dauant d’era, e era sua beresa
s’adoraue en silenci. Dilhéu molti I’estimauen, mes arrés ’ac didie... Aqueth madeish en Alvaro
qu’auie fama d’atrevir-se damb tot e artenhé¢’c tot, I’estimaue, 1’adoraue sense cap de dobte, n‘ére
segura; hege mes de dus ans qu‘era 1‘auie coneishut, mes eth non auie parlat que damb es uelhs, a
on Ana simulaue non endonviar ua passion qu’€re un crim.

Qu’ei vertat qu’en aguesti darrérs mesi, sustot quauques setmanes d’aguesta part, se mostraue mes
atrevit... enquia e tot imprudent, eth qu’ére era madeisha prudéncia, e sonque per aquerd digne de
qué era non s’irritésse contra et son infame assag... mes que ja saberie contier-lo; oc, era li harie
botar es pes en caucér en tot gelar-lo damb ua guardada...E pensant en convertir en candela a en
Alvaro Mesia, mentre eth s‘entestaue en eéster huec, se quedec adormida dogament.

Mentretant, aquiu baish, en parc, guardaue eth balcon barrat dera Regenta en Victor, palle e
uelhimacat, coma se gessesse d’ua orgia. Fotie petits cops de pe¢ en solér enta secodir eth hered e li
didie a Frigilis eth son amic...

- Praubeta! be n’estara d’alienada, aquiu en saunei tranquil, de qué eth son espos I’enganhe e
ges de casa dues ores abans de ¢O qu’era se pense!...

Frigilis arric coma bon filosof e se metec a caminar dauant. Qu’ére un senhor ne naut en baish,
quadrat; vestie ua cagadora de tela castanha; anaue caperat damb ua gorra nera damb aurelheres e
coma solet abric amiaue un gran tapaboques, a quadres, que li daue détz torns ath coth. Tot ¢o
d’aute eren utisi e atributs de caca, encara que sobris, coma es d’un Nemrod.

En Victor, quan arribéc ena porta deth parc, torneéc a guardar entath balcon, plen de racacors.

- Au, au, que ja ei tard, gasulhec Frigilis.

Encara non auie clarejat eth dia.



Capitol IV

Era familha des Ozores ére ua des més ancianes de Vetusta. Qu’ere eth tau cognom de molti comdes
€ marquesi, € poqui nobles auie ena ciutat que non siguessen, per un costat o per aute, parents de tan
illustre linhatge.

En Carlos, pair d’Ana, ere eth primogenit d’un cabdet deth comde d’Ozores. En Carlos auec dues
fraies, Anunciacion e Agueda, que damb eth son pair s’estéren forca temps en ostalas des sons
ancessors. Era rama principau, era des comdes, viuie emigrada hége ans.

Eth primogenit deth cabdet volec hér ua carréra, ester quauquarren mes qu’ereter de quauqui
ostalasi, uns quants forum e un palai claufit de gotéres. Siguec engenhér militar. Se portéc coma un
valent; en moltes batalhes demostreéc grani coneishements en art de Vauban, bastic duraders forts en
diuérses costes, e arribéc rapidament a coronel dera armada, comandant de cos. Cansat de
casamates, cortines, paralléles e castéths, se cerquéc un empléc ena cort e aneéc perdent es sues
afeccions militares, en tot quedar-se solet damb es scientifiques: s’estiméc més era fisica, es
matematiques, abans qu‘es aplicacions de taus sciéncies, er art, e cada dia siguec mens guerrér. Mes
ath madeish temps s’autrejaue as delicies de Capua, e fin finau, dempus de moltes aventures
amoroses, auec un amor serios, ua passion de sabent (o causa semblabla) que ja non ei joen.

Hol d’amor, se maridéc en Carlos Ozores tas trenta cinc ans damb ua umila modista italiana que
s’estaue ath miei de seduccions sense compde, aunésta e prauba. Aguesta siguec era mair d’Ana
que, en néisher, se quedéc sense era.

- “Mens mau!“ pensauen es fraies d’en Carlos aquiu en ostalas de Vetusta.

Eth son matrimoni auie ocasionat ath coronél un trincament damb era sua familha. S’escriueren
dues cartes seques e non auec mes relacions.

- Se visquesse eth men pair, pensaue Ozores, solide perdonarie aguest matrimoni desparier.
- Se visquesse eth pair moririe deth desengust! didien es fadrines implacables.

Tota era noblesa vetustensa aprovaue era conducta d’aqueres senhores, que vederen un castig de
Diu era malerosa puerperalitat dera modista italiana, era sua cunhada indigna.

Eth palai des Ozores ere d’en Carlos; es sues fraies I’ac dideren en ua auta carta hereda e laconica:
“Qu’eren prestes a abandonar-lo, s’eth ac volie; sonque li demanauen que pens€sse com s’auie de
conservar aquera resta preciosa de tanta noblesa“.

Eth coronél contestéc “que per Diu e toti es sants seguissen viuent a on auien neishut, qu’eth les ac
suplicaue peth ben dera madeisha proprietat, que sense eres queirie en soler”. Es fadrines, sense
contestar ne transigir en aquero deth matrinmoni se quedéren en palai enta que non s’esbaucesse.

A en Carlos li hec do que ne tansebolh li preguntéssen sus era sua hilha. Era noblesa vetustensa
opineéc que mort eth gosset non acabésse era rabia; qu’era mort providenciau dera modista non ere
pro motiu enta her es patzes damb er infame en Carlos ne enta preocupar-se dera sort dera dera sua
hilha.

Que ja aurie temps enta protegir ara mainada, sense perta dera dignitat, se, coma ére de pensar, era
hola conducta deth son pair I’arrossegaue entara praubetat. Ath dela, se correc per Vetusta qu‘en
Carlos s’auie hét masson, republican e per tant atéu. Es sues fraies se vestiren de nere e en gran
salon, ena estrada, receberen a tota era aristocracia de Vetusta, coma se se tractésse de visites enta
acompanhar eth dou.



Era cramba ere léu en escurina; pes grani balcons non se deishaue passar qu‘un arrai de lum; se
parlaue poc, s’alendaue e s’entenie era alada des ventalhs.

- Guaire milhor aurie estat que s’auesse tornat lhoco! exclaméc eth marqués de Vegallana, cap
deth partit conservador de Vetusta.

- Qué... Ihoco! contestec ua des fraies, era senhora Asuncion. Didetz vos, marqués, que pro
que Diu se’n brembeésse d’eth, abans que veder-lo atau.

Que 1 auec ua aprovacion unanima per senhaus. Molti caps s’inclinéren lanfiosament; e se tornec a
alendar. Aquero deth republicanisme que non auie besonh de comentaris.

En Carlos, plan que oc, s’auie hét liberau des auangadi; e des estudis fisics € matematics auie passat
as filosofics; e coma conseqiiéncia ja ére un dme que sonque credie en aquerd que tocaue, exceptat
dera libertat que non la podec tocar james e credec en era pendent molti ans. Era vida de liberau en
exercici d’aqueri tempsi auie poc de tranquilla. En Carlos se tenguec a éster filosof e conspirador,
qu’entad aquero credec convenent demanar era absoluta.

- “Jo coma engenher, non poiria conspirar james (credie en esperit de cOs); coma particular
posqui sajar era sauvacion deth pais pes mejans mes avients®.

Non s’a de pensar qu’ére pec en Carlos, senon un bon matematic, ben ensenhat en diuérses
materies. Podec amassar ua mejana bibliotéca a on i auie non poqui libres d’aquero condemnat en
Index. Estimaue era literatura damb ardor e ¢re, alavetz, tot ¢o de romantic que cau enta conspirar
damb progressistes.

Aquerd que podesse auer de faus e de contradictori en caractér d’en Carlos, qu’eére obra deth son
temps. Non li mancaue talent, ¢re apassionat e assimilaue aisidament idées que comprenie
rapidament, mes que non se caracterizaue per ¢o d’originau ne prudent. Eth son amor propri de liure
pensador non auie arribat en aguesta jerarquia der orgulh qu’en era solet s’admet aquerd qu‘un cree
entada eth madeish. Ca que la, ere simpatic.

Des sons deféctes era hilha ne siguec era victima. Dempus de plorar molt era mort dera sua esposa,
en Carlos tornec a pensar en ahers qu‘ada eth 1i semblauen seriosi, coma per exemple, propagar eth
liure examen laguens de determinat cercle d’espanhous; procurar eth trionf deth sistema
representatiu en tota era sua integritat. Autant valie alavetz aquerd, coma dedicar-se a bandoler
sense proteccion, per ¢o que he ath besonh de viuer ara imprevista. Un conspirador non pot auer
damb eth a ua mainada sense mair. Li parléren de collegis, mes les auie en odi. Cuelhec ua
hilhuquera, va espanhola anglesa qu’en arren se retiraue ara de Cervantes, pr’amor que non auie
encantaments moraus, ¢ des corporaus, se n’auie beéth un, ne hége un mau usatge. Aquerd ac
ignoraue en Carlos, qu‘admetec ara hilhuquera en qualitat de catolica liberau. L’auien dit:

“Qu‘ei ua hemna illustrada, encara qu’espanhola; educada en Anglatérra a on a aprenut eth
noble esperit dera tolerancia®.

E ath dela, guarie er enteniment e eth cor des mainatges damb pilules dera Biblia e pastilhes de
novela anglesa enta usatge des familhes. Qu’ere, plan, ua ipocrita des que saben qu’as dmes non les
agraden es hemnes beates, encara que tanpoc descreigudes, senon un térme mejan, qu’es Oomes
madeishi non saben se com a d’¢ster. Era ipocresia dera senhora Camila arribaue enquiath punt
d’auer-la en temperament, donques qu’en ¢ster era sua portadura eth d’ua estatua anafrodita, eth
d’un ¢sser sense séxe, era sua passion principau ere era luxuria, satisféta ara anglesa: ua luxuria que
se poirie dider metodista se non siguesse ua profanacion.



Li calec emigrar a en Carlos e Ana quedéc en poder de Camila, que per imprudeéncia imperdonabla
d’Ozores se trapec dispausant ath son gust dera mager part des rendes deth son patron, cada cop
mes aflaquides, pr’amor qu‘es conspiracions gessen a naut prétz ad aqueth que les pague.

Aconselhéren es metges aires deth camp e deth mar entara mainada e era hilhuqueéra, I’escriuec a en
Carlos qu’un amic son, Iriarte, eth que 1’auie recomat ara senhora Camila, venie en ua provincia
deth Nord, ath costat de Vetusta, ua casa de camp en un poble pintoresc, damb port de mar e
saludable a toti es vents. Ozores déc era orde de qué se venesse coma se podesse ena provincia de
Vetusta era poca isenda que non auie degalhat abans, e era mitat deth producte de tan hola venda la
dediquéc ara crompa d’aquera finca deth son amic Iriarte. Era auta mitat siguec destinada ara ajuda
des patriotes meés o mens autentics. En Vetusta non i quedaue qu’eth palai que s’estauen, sense
pagar renda, es fadrines. Era casa de camp e es abitatges que I’enrodauen e pertanhien, valie molt
mens de ¢0 que se pensaue eth conspirador, s’ac jutjaue per aquerd que li costauen, més non ne
hege cabau de taus causes: que s’anaue arroinant ne mes ne mens qu’era sua patria; mes atau coma
era lista civiu li dolie madeish que se 1’auesse de pagar eth sancera, des embolhs e enganhes que
heégen damb es sons bens non ne heége cabau. Que non ére tot generositat; vagament vedie ena
luenhor un futur d’indemnizacions patriotiques qu’encara qu’éren en programa deth son partit, ada
eth non I’artenheren.

As naues proprietats d’en Carlos se n’anéren Anita, era hilhuquera, es sirvents e ath son darrer er
ome, coma cridéc tostemp era mainada ath personatge que trebolaue non poqui viatges eth son dera
sua innocéncia. Qu’¢ere Iriarte, er aimant dera senhora Camila e ancian patron dera casa de camp.
Era hilhuqueéra auie sajat de sedusir a en Carlos, sabie qu‘era sua defuntada esposa ¢ére ua umila
modista, e era, senhora Camila Portocarrero, que se credie descendenta de nobles, pro podie aspirar
ara succession dera italiana. Credec qu’en Carlos s’auie maridat per compromis, qu’€re un ome que
se maridaue damb era servitud. Coneishie aguest tipe e sabie com s’auie d tractar. Més que siguec
inutil. En poc temps que podec profitar enta hér era prova deth son sabent e complicat sistéma de
seduccion, en Carlos non vedec ne tansevolh que li langaue un hilat amorés. En aqueri moments eth
qu’ere leu sansimonian. Emigréc Ozores e era senhora Camila juréc 0di etérn ar ingrat, e consagrec,
damb era paciéncia des reformistes anglesi, un culte d’enveja postuma ara modista italiana qu‘auie
artenhut maridar-se damb aqueth estuc. Anita ac paguec pes dus.

Era hilhuquéra afirmaue pertot, entre interjeccions aspirades, qu‘era educacion d’aquera senhoreta
de quate ans exigie suenhs molt especiaus. Damb allusions malicioses, vagues e enrodades en
misteris ara condicion sociau dera italiana, daue a enténer qu‘era sciéncia d’educar non demoraue
arren de bon d’aquera hilha de meridionaus concupiscéncies. En votz baisha didie era hilhuquera
que “era mair d’Anita dilhéu abans que modista auie estat dancaira.*

De totes maneres, era senhora Camila s’enrodec de precaucions pedagogiques e premanic entara
infantesa d’Ana Ozores un vertadér gimnas de moralitat anglesa. Quan aquera planta trenda
comencec a treir era flor se trapec ja un ramador ath costat enta que creishesse dreta. Era hilhuquera
asseguraue qu’Anita necessitaue aqueth pau sec ath son costat e auie d’¢ster estacada ada eth
fortament. Eth pau sec qu’ere era senhora Camila. Er embarrament e eth dejun sigueren es sues
disciplines.

Ana, que james trapaue alegries, arridolets e punets ena vida, se metec a soniar en tot aquero dés es
quate ans. En moment de pérder era libertat se desesperaue, mes es sues lérmes s’anauen secant ath
huec dera imaginacion, que I’escauhaue eth cerveth e es caroles. Era mainada pantaishaue prumer
miracles que la desliurauen des sues presons, qu’éren ua mort, s’imaginaue vols impossibles.

“Jo qu’¢ ues ales e voli pes teulades, pensaue; m’en vau coma aguestes parpalholes®; atau dit atau
hét, ja non ére aquiu. Qu‘anaue volant peth blu que vedie aquiu naut.



S’era senhora Camila s’apressaue ena porta pr’amor d’escotar peth uelh dera sarralha, non entenie
arren. Era mainada damb es uelhs plan dubérts, ludents, es cardles rogides, s’estaue ores e ores
recorrent espacis qu’era creaue plei de sons confusi, encara qu’illuminadi per uva lum difusa que
ludie en son cerveth.

Jamés demanaue perdon; que non li calie. Gessie der embarrament cogitosa, capinauta, carada;
seguie soniant; era dieta li balhaue naua forca entad aquero. Era eroina des sues noveles d’alavetz
¢re era sua mair. Tas sies ans auie hét un poéma en son cap crespat d’un roi escur. Aqueth poéma
qu’ére format pes lérmes des sues tristeses d’orfancla mautractada, de fragments de condes
qu‘entenie as sirvents e as pastors de Loreto. Tostemp que podie s’escapaue de casa; corrie soleta
pes prats, entraue enes cabanes a on la coneishien e amorassauen, meés que mes es gossets grani.
Solie minjar damb es pastors. Tornaue des sues excursions pes prats, coma era abelha en chuc des
flors, damb materiau entath son poéma. Coma Poussin cuelhie ¢rbes enes prats enta estudiar era
natura que trasladaue en teishut de lin. Anita tornaue des sues gessudes de sauvatja damb es uelhs e
era fantasia plei de tresors que sigueren ¢O que milhor gaudic ena sua vida. Tas vint-e-set ans Ana
Ozores aurie pogut condar aqueth poéma des deth principi enquiath finau, a maugrat de qué en cada
naua edat I’auie hijut ua part. Ena prumera i auie ua paloma encantada damb ua agulha nera clauada
en cap; qu’ére era reina mora; era sua mair, era mair d’Ana que non apareishie. Totes es palomes
damb taques neres en cap podien €ster ua mair, segontes era logica poetica d’Anita.

Era idéa deth libre, coma hont de mentides berdies, siguec era revelacion mes grana dera sua
mainadesa. Saber liéger! aguesta ambicion siguec eth son prumeér desir. Es dolors, qu’era senhora
Camila li hec patir abans d’arténher qu‘aprenésse es sillabes, les ac perdonéc era de tot cor. Fin
finau, sabec liéger. M¢s es libres qu‘arribauen enes sues mans, non li parlauen d’aqueres causes que
soniaue. Qu’ere paricr; era les harie parlar de ¢o que volesse.

L’ensenhauen geografia; a on i auie enumeracions fatigoses d’arrius e de montanhes, vedie Ana
corrents d’aigua, e era montanha damb es sons pins plan nauts e superbs troncs; james desbrembec
era definicion d’isla pr’amor que s’imaginaue un jardin enrodat peth mar; e ¢re ua alegria. Era
istoria sagrada siguec eth manna dera sua fantasia ena sequedat des lecons dera senhora Camila.
Cuelhec eth son poéma formes concrétes, ja non siguec bromos; enes botigues des judius qu’era
brodéc damb franges de colors, acamperen armades de valents mariners de Loreto, de cama nuda,
musculosa e peluda, de gorro catalan, de rostre aguerrit, trist € bontados, barba espessa e crespada e
uelhs neri.

Era poesia epica predomine madeish qu‘ena mainadesa des pobles ena des omes. Ana sonieéc mes
endauant batalhes, ua Iliada, milhor, ua Ramayana sense argument. Li calie un eroi e lo trapéc:
German, eth mainatge de Colondres. Sense qu’eth sospechésse es aventures perilhoses quera sua
amiga lo botaue, se deishaue estimar e acodie as cites qu’era li balhaue ena barca de Trebol.

Arren li didie d’aqueres granes batalhes que 1’obligaue a guanhar en extrém Orient, qu‘en eres era
I’assistie hent eth papér de reina consorta, damb traits d’amazona. Quauqui viatges li prepausec,
parlant-li ara aurelha, viatges molt riscadi en paisi luenhants qu’eth ne de nom coneishie. German
acceptaue de seguit, e ere prest a convertir-se en diligéncia s’ Ana acceptaue eth cargue de mula, o
viceversa. Que non ere aquerd. Era mainada volie anar en térra de moros de vertat, entad aucir
infideéus o enta convertir-les, coma volesse German. Aguest s’estimaue mes aucir-les; e atau dit atau
het, se calauen ena barca, mentre eth barquér dormie ara ombra d’ua cabana ena arriba. A truca de
granes sudors artenhien un leuger balanceg deth gran vaishéth que tripulauen e alavetz ére quan se
credien navegant a tota vela per mars james navegadi.

German cridaue:



- Orzal... a babor, a estribor! Ome ar aigua!... un verdon!...

Mgs que tanpoc ere aquerd ¢o que volie Anita; que volie partir de vertat, molt luenh, hugent dera
senhora Camila. Era soleta ocasion que German corresponec ath tipe ideau que deth son caracter
s’auie imaginat Aneta, siguec quan acceptéc era hujuda nueitiua enta veir amassa era lua, dera barca
estant, e condar-se condes. Aguest projecte li sembléc mes viable qu’eth d’anar entara Moreria e se
metec en practica. Que sabem com entenec era grossiera e lasciua Camila era aventura des
mainatges. Qu’ére de tau sorta era malicia dera hemna, que balhaue per bones es desgracies qu’er
ahér 1i podien costar, per ¢0 dera responsabilitat qu‘era auie, damb era condicion de veir
comprovadi es sons desirs pes héts.

“Coma era sua mair! didie as persones dera sua confianga, improper! improper! Que ja ac
didia jo! Er instint... era sang...Que non ei pro era educacion contra era natura®.

Des d’alavetz eduquéc ara mainada sense esperancga de sauvar-la; coma s’elevesse ua flor poirida ja
pera mossegada d’un verme. Non demoraue arren, mes complie eth son déuer. Loreto ere ua vila, e
coma era senhora Camila referie era aventura ad aqueth que lo volie escotar, plorant era malerosa,
renduda jos eth pes dera responsabilitat (e era poc podie contra era natura), er escandal correc de
boca en boca, e enquia e tot en casind se sabec aquerd dera confession que s’obliguéc ar acusat. Se
discutic eth cas fisiologicament. Se forméren partits; uns didien que pro podie &ster, e se mentauen
molti exemples de precocitat semblabla.

- Credetz-ac, didie er aimant dera senhora Camila, er ome neish dolent per natura, ¢ era
hemna tanben.

D’auti remien era versemblanca deth hét aumens.
“Se botatz aquero en un libre arrés s’ac creira®.

Ana siguec objecte de generau curiosér. La volien veir, analizar es sons gésti, es sOns movements
enta veir se se le vedie en bera causa.

- Per ¢0 de desvolopada plan que n’ei e molt entara sua edat... didie er 0me dera senhora
Camila, que saborejaue per auanca era luxuria der avier.

- Plan que oc, semble ua hemneta. e se ’avalauen damb es uelhs; desirauen un miraculos
creishement instantanéu des sons encantaments que non €ren ena mainada senon ena
imaginacion de socis deth casino.

A German, que non campec per Loreto, li hégen quinze ans. “Per aguest costat non i auie cap
problema®. Era senhora Camila se credec obligada en consciéncia a indicar-li quauquarren ara
familha. Ath pair non. Qu’aurie estat un cop de mort. Escriuec as ties de Vetusta.

“Qu’ere eth darrer cop! Eth nom des Ozores desonorat! pr’amor que fin finau, Ozores ére era
mainada, encara qu’indigna!*

Alavetz era senhora Anuncia, era fraia mager, 1’escriuec a en Carlos, donques qu’eth cas ¢re
important. Que non li condaue er ahér deth desaunor ¢ per b, donques que ne sabie com s’auie
passat, ne ere decent condar a un pair taus escandals, ne ua senhoreta, ua fadrinaa, encara qu‘auesse
mes de quaranta ans podie baishar tan peth menut. L’escriuec a en Carlos sonque aquero: qu’ére de
bessonh que se hesse a vier a Anita damb eth, pr’amor que s’era mainada non s’estaue ath costat
deth son pair, corrie grani perilhs, s’ei que ja non n’auesse corrut, er aunor des Ozores. En Carlos
alavetz non podie tornar ena patria, coma eth didie.



Se passeren es ans, podec e s’aucuelhec a ua amnistia e tornéc desenganhat. Era senhora Camila e
Ana aneren enta Madrid e aquiu s’estauen part der an es tres amassa, mes er ostiu e era tardor les
passauen ena finca de Loreto.

Era calomnia qu’era hilhuquéra auie volut tacar enta tostemp era puretat virginau d’Aneta s’anéc
esbugassant; eth mon s’en desbrembéc de semblable absurd e quan era mainada arribéc as catorze
ans ja arrés se’n brembaue dera grossiera e crudéu impostura, exceptat era hilhuqueéra, eth son ome,
que seguie demorant, e es ties de Vetusta. M¢s pro que se’n brembaue e molt era madeisha Ana. Ara
prumeria era caldmnia 1’auie hét poc mau, qu’ére ua de tantes injusticies dera senhora Camila; mes
de man en man ancc entrant en son esperit ua sospecha, apliquec era su for¢a damb incredibla
intensitat ar enigma que tanta influéncia auie ena sua vida, qu’obligaue ara hilhuquéra a tantes
precaucions; que volec saber se que €re aqueth pecat que 1’acusauen, e ena maudat dera senhora
Camila e ena maganhada vida, mau dissimulada, d’aguesta hemna, s’ahiléc era malicia dera
mainada qu’anéc comprenent en qué consistie auer er aunor ¢ en qué perder-lo; e coma que toti
hégen veir qu’aquera aventura dera barca de Trebol auie estat ua vergonha, era sua ignorancia
balhéc coma cert eth pecat. Molt dempus, quan era sua innocéncia perdec eth darrér vel e podec era
veir clar, ja ére molt luenh aquera edat; s’en brembaue vagament dera sua amistat damb eth
mainatge de Colondres, sonque distinguie ben eth rebrembe deth rebrembe, e dobtaue, dobtaue
s’auie estat culpabla de tot aquerd que didien quan ja arrés pensaue en tau causa, era pensaue
encara e confonie actes innocents damb vertaderes culpes, e de tot anaue desconfiant. Credec en ua
grana injusticia qu’ére era lei deth mon, perque Diu volie, auec pour d’aquerd qu‘es dmes opinauen
de totes es accions, ¢ contradident poderosi instints dera sua natura, viuec en perpetuau escola de
simulacion, tenguec es impulsi d’espontanéa alegria; e era, abans orgulhosa, capabla d’opausar-se
ath mon sancer, se declaréc venguda, seguic era conducta morau que I’impauseren, sense discutir-la,
cegament, sense fe en era, mes sense her cap traison james.

Que ja ere atau quan venguec eth son pair dera emigracion. Que non la satisféc aqueth caracter.

Non l’auien dit qu’era mainada ére un perilh entar aunor des Ozores? Donques eth vedie, ath
contrari, ua gojata massa timida e reservada, d’ua prudéncia exagerada entara sua edat. Ja li hege do
d’auer autrejat ara sua hilha ara tartufaria anglesa, que, segontes eth, non servie entara raga latina.
Que tornaue dera emigracion forca latin. Erosament aquiu ére eth enta corregir aquera educacion
viciosa. Hec enla ara senhora Camila e s’encarguéc dera instruccion dera sua hilha. En estranger
s’auie hét en Carlos més filosof e mens politic. Entd Espanha que non i auie remédi. Ere un poble
gastat. Ath dela, America s’avalaue a Europa. Lo preocupauen molt es carns en consérva que
venguien d’Estats Units.

“Se mos avalen, se mos avalen. Qu’ém praubi, molt praubi, uns miserables que solet sabem
cuélher eth solei*.

E plan qu’ére praube, e cada dia mes, mes balhaue era culpa dera sua estretesa ara decadéncia
generau, ara manca de sang ena raca e a d’autes asenades. Li quedaue era bibliotéca, qu‘auie
milhorat, e es naui amics, plan que oOc.

Cada dia se metie a discusion dauant d’Ana, quan prenie eth caf¢, era divinitat de Crist. Uns lo
cridauen eth prumeér democrata. D’auti didien qu’ére un simbol deth solei e es apostols es
constelacions deth Zodiac.

Ana procuraue retirar-se tanléu podie sense oféner era susceptibilitat d’aqueth liure pensador qu’ere
eth son pair. Damb quina tristesa pensaue era mainada, sense voler pensa’c, qu’es amics deth son
pair €ren persones poc delicades, charraires temeraris! E eth son madeish papa, aquerd ¢ere pejor, e
s’auie de pensar tanben, eth son papa estimat ¢re un Ome de talent, capable d’inventar era povora,



un relotge, eth telegraf, quinsevolh causa, s’anaue tornat hol a truca de filosofar, e non sabie viuer
damb ua hilha que ja sabie mes qu’eth d’ahérs religiosi.

Aquera submission exteriora, aqueth sacrifici dera vida ordinaria, des relacions vulgares as
preocupacions e as injusticies deth mon non €ren ipocresia en Anita, non €ren era masca der orgulh,
mes que non podie jutjar-se per taus aparences de ¢o que se passaue ath son laguens. Atau coma ena
mainadesa se refugiaue ena sua fantasia entd huger dera prosaica e péga persecucion dera senhora
Camila, ja adolescenta s’embarraue tanben laguens deth son cerveth enta compensar es umiliacions
e tristeses que patie eth son esperit. Que non gausaue ja opausar es propris impulsi ad aquerd que
credie conjuracion de toti es pecs deth mon, meés quan ¢ére soleta se resquitaue. Er enemic eére mes
fort, més ada era li quedaue aqueth refugi inexpugnable.

Jamés 1’auien ensenhat era religion coma un sentiment de consolacion; era senhora Camila
consideraue eth Cristianisme coma era Geografia o er art de cdser e planchar; qu’ére ua assignatura
d’ornament o ua necessitat domestica. Arren li didec contra eth dogma, més james era dogor de
Jests sagec d’explicar-la damb un punet de mair. Maria Santissima €re era Mair de Diu, plan que
Oc; mes tanléu Ana tornéc en camp dident qu’era Verge, segontes li constaue ada era, lauaue en
arriu es borrasses deth Mainatge Jesus, era senhora Camila, indignada, exclameéc:

- Improper! qui li deu inculcar ad aguesta mainada aguestes pegaries deth vulgar?

En aguest ahér en Carlos aprovaue eth critperi dera senhora Camila, precisament eth credie qu’eth
misteri dera encarnacion ¢ére coma ua ploja d’aur de Jupiter; e remontant-se mes, segontes era
mitologia comparada, trapaue ena religion des indis dogmes semblables.

Ana ena casa deth so pair non dispausaue de libres devots. Mes, totun, sabie molta mitologia, damb
vels e sense eri.

Sonque aquerd qu’eth rubor mes elementau ordene que se tape, €re ¢o que I’amagaue en Carlos ara
sua hilha. Tot ¢0 d’aute ac podie e ac auie de conéisher. Per qué non? E damb multitud de cites
explicaue e recomanaue Ozores era educacion omnilaterau e armonica, coma eth I’entenie.

- Jo voi, acabaue, qu’era mia hilha sapie eth ben e eth mau enta que liurament aliste eth ben;
pr’amor que se non ei atau, quin merit auran es sues obres?

Ca que la, s’era sua hilha siguesse funambula e trabalhésse en un hiu de her, en Carlos botarie un
hilat dejos, encara qu’er exercici perdesse merit.

Des noveles modeérnes, quauques ues 1’enebie lieger-les, mes en tot aquerd der art classic, “de
vertadér art, ja non auie vels, qu’ac podie liéger tot. Eth romantic Ozores qu’ere classic dempts
deth son viatge per Italia.
- Er art que non a sé¢xe! cridaue. Guardatz, jo autregi ara mia hilha aguesti gravats que
representen er art ancian, damb totes es bereses deth nud qu’en bades voleriem imitar es
moderns. Que ja non i a nud! E alendaue.

Era Mitologia arribec a coneisher-la Anita coma ena sua mainadesa era istoria d’Israel.

- Honni soit qui mal y pense! repetie en Carlos; e aquerd d’aute de: Oh, procul, procul estote
prophant.

E non cuelhie meés precaucions.



Erosament en esperit d’Ana era impression mes forta der art ancian e des fabulacions gregues,
siguec purament estetica; s’aluguéc era sua fantasia, meés que mes, e, gracies ada era, non a en
Carlos, aqueth inoportun estudi deth nud classic non costéc estralhs.

Era gojata envejaue as dius d’Homero que viuien coma era auie soniat que s’auie de viuer, ar aire
liure, damb molta lum, moltes aventures e sense era ferula d’ua hilhuquéra miei anglesa.

Tanben envejaue as pastors de Teocrito, Bion e Mosco; soniaue damb era tuta fresca e ombriua
deth Ciclop enamorat, e gaudie molt, damb cérta melancolia, trasladant-se damb es sues illusions en
aquera Sicilia arderosa qu‘era s’imaginaue coma un nin d’amors. Més coma per abandonar-se as
sOns instints, as sOn sauneis € quimeres s’auie originat era bromosa aventura dera barca de Trebol,
qu’encara 1’avergonhaue, guardaue damb mesfisanga, e enquia e tot repugnancia morau, guaire
parlaue de relacions entre dmes e hemnes, se d’aguest neishie béth plaser, per mes ideau que
siguesse. Aqueres confusions, barreja de malicia e d’innocéncia, qu’en eres ’auie negat era
calomnia dera hilhuquera e es grossiers comentaris deth vulgar, la heren hereda, esquéra, morruda
enta tot ¢O que siguesse amor, segontes s’ac imaginaue. Se 1’auie separat sistematicament deth
tracte intim des Omes, coma se separe deth huec ua materia inflamabla. Era senhora Camila
I’educaue coma se siguesse un polvorin. “S’auie enganhat eth son naturau instint dera mainadesa.
Aquera amistat de German auie estat un pecat, qui ac diderie? Co milhor qu’ére htiger der 6me. Non
volie mes umiliacions®. Aguesta aberracion deth son esperit la facilitauen es circonstancies. En
Carlos non auie mes amistat que d’uns quants fongs, filosofastres e conspiradors; aguesti cavaliers
deuien éster solets en mon; s’auien hilhs e hemna non les presentauen ne parlauen d’eri james.
Aneta non auie amigues. Ath dela en Carlos la tractaue coma se siguesse era er art, coma se non
auesse seéxe. Qu’ere aquera ua educacion neutra. A maugrat de qué Ozores demanaue a crits era
emancipacion dera hemna e aplaudie cada cop qu‘en Paris ua dauna li cremaue era cara damb vitriol
ath son aimant, ath hons dera sua consciéncia auie ara hemna coma ¢&sser inferior, coma un bon
anmau domestic. Non se paraue a pensar ¢o0 que podie necessitar Anita. Ara sua mair I’auie estimat
forga, I’auie punat es pes nudi pendent era lua de meu, qu‘auie estat exagerada; mes poc a poc,
sense voler, auie vist tanben eth en era ara anciana modista, ¢ la tractéc fin finau coma un bon
patron, suau e content. Siguesse per ¢O que siguesse, eth credie complir damb Anita amiant-la
entath Museu de Pintures, entara Armeria, quauqui cops entath Reiau e léu tostemp a passeg damb
quauqui liure pensadors, amics sons, que s’artureuen enta discutir cada detz passi. Qu’cren
d’aguesti Omes que james an parlat damb hemnes. Aguesta sorta de barons, encara que semble rara,
abonde mes de ¢o que se pot pensar. Er 0me que non parle damb hemnes se sol coné€isher en que
parle molt dera hemna en generau; mes es amics d’Ozores ne tansevolh aquerd hégen; qu’éren pins
solitaris deth Nord que non alenden per cap palméra deth Meddia.

Encara qu’Ana arribaue ara edat que ja pot agradar coma hemna, non cridaue era atencion. Entre era
senhora Camila e en Carlos, auien heét a maubé es roses deth son rostre; aquera turgéncia e
expansion de formes qu’ar aimant dera hilhuquera li treiguien bualhs des uelhs, auien contengut eth
son creishement. Anita anaue a transformar-se en hemna quan semblaue molt luenh encara
d’aguesta crisi; €re prima, palla, aflaquida; es sons quinze ans éren ingrats; tas detz auie era
aparenca de tretze, e tas quinze ne representaue dus mens. Coma qu‘encara noin s‘auie convengut
mantier a costa der erari public as filosofs, en Carlos que non se tenguie qu’apraiar eth mon e
condemnar-lo tau coma ére, se vedec léu en ua apurada situacion economica.

- “Que ja ere cansat; ja auie combatut pro ena vida“, segontes eth, e non se I’acodic cercar
trabalh; non volie trabalhar més. S’estimeéc més retirar-se ena sua finca de Loreto, accedint
as supliques d’Anita que 1‘ac demanaue damb es mans en crotz. Era prauba gojata
s’engiiejaue molt en Madrid. Mentre ara sua imaginacion I’autrejauen Grecia, er Olimp, eth
Muséu de Pintures, era, Ana Ozores, era de carn e uas, auie de viuer en un carrér estret e



escur, en un miserable entresol que li queiguie sus eth cap. Quauques vesies volien hér-se-la
a vier a passeg, a ua relinion ¢ as teatres amagats qu’eres soentejauen. Era praubetat en
Madrid a d’éster o resignada o cursi. Aqueres vesies eren cursis. Anita non les podie veir; i
hégen hastic eres, es sues relinions ¢ es sons teatres. Léu la cridéren eth comin orgulhos, eth
monard sabent. Es sies mesi de poble les passaue for¢a milhor, enquia e tot estant aqueth un
loc, eth deth son ancian captiveri e eth dera aventura dera barca, e era calomnia sabuda. Mes
de guairi li podien rebrembar aquera vergonnha, solet vedie era ath senhor Iriarte, er dOme
dera hilhuqueéra, que visitaue a en Carlos e guardaue ara mainada damb uelhs de coelhedor
que se premanis a recuclher es fruts.

Quan en Carlos decidic estar-se en Loreto tot er an, enta despéner mens, Ana lo punec enes uelhs e
ena boca e siguec pendent un dia sancer era mainada expansiua e alégra qu’auie comengat a brotar
abans d’éster transplantada en iuernacle pedagogic dera senhora Camila. D’auti viatges se hége a
vier en poble quauque tirador de libres; aguest cop se hec a vier damb eth maragater era biblioteéca
sancera, orgulh legitim d’en Carlos.

Un dia de solei, en mai, Ana que se premanie a ua vida naua, per laguens, cantaue contenta netejant
era estatgeria dera bibliotéca ena casa. Plagaue enes tiradors es libres, dempus de treir-les eth povas,
per orde senhalat en catalog escrit per en Carlos.

Vedec un volum en francés, folrat de carton aurio; credec qu’ére ua d’aqueres novéles qu’eth son
pair I’enebie liéger e ja anaue a deishar eth libre quan liegec en volum: Confessions de Sant Agustin.
Qué hege aquiu Sant Agustin?

En Carlos ére un liure pensador que non liegie libres de sants, ne de preires, ne de neos, coma eth
didie. Més Sant Agustin ere ua des poques excepcions. Lo consideraue un filosof.

Ana sentec un impuls irresistible; volec liéger aqueth libre immediatament. Sabie que Sant Agustin
auie estat un pagan libertin, ath quau auien convertit votzes deth ceéu per influéncia des lermes dera
sua mair Santa Monica. Non sabie arren mes. Deishéc queir eth plumalh que secodie eth povas; e
de pés, banhadi per un arrai deth solei eth son petit cap e eth libre dubert, liegec es prumeres
pagines. En Carlos non ¢re en casa. Ana gessec damb eht libre dejos deth brag; anéc entath uart.
Entréc ena glorieta, caperat d’espes escalaire perénne. Es ombres des huelhes dera vouta verda
joguetejauen sus es huelhes deth libre, blanques e neres ludentes. S’entenie aprop, darrér, eth
mormolh discrét e fresc dera aigua d’ua sequia que corrie dogament escauhant-se ath solei. Dehora
deth uart sonauen es arrames des albars damb eth suau mormolh des huelhes naues e clares que
ludien coma lances d’acer.

Ana liegie damb era anma agarrada as letres. Quan acabaue ua pagina, ja eth son esperit ere en tot
lieger era auta. Aquerd plan qu’ére nau. Tota era Mitologia ¢re ua holia, segontes eth sant. E er
amor, aqueth amor, ¢0 qu’era s’imaginaue, pecat, petitesa; un error, ua ceguetat. Qu‘auie heét ben
era de viuer prevenguda. Rebrembec qu‘en Madrid dus estudiants 1’auien escrit cartes qu‘ada eres
non contestaue. Qu’ere era sua soleta aventura, dempts dera vergonha dera barca de Trebol. Eth
sant didie qu’es mainatges son per instint dolents, qu’era sua perversion innata he gaudir e arrir ad
aqueri que les estimen, mes es sues gracies son deféctes; er egoisme, era ira, era vanitat les possen.

“Qu’ei vertat, ei vertat* pensaue era, empenaida.

Megs alavetz li hége manca ua auta causa. Aqueth uet deth son cor s’aumplirie? Aquera vida sense
allicients, nera en passat, nera en futur, inutila, enrodada d’inconvenents e pegaries, acabarie? Coma
se siguesse un lampit, sentec laguens deth son cap un “oc* terrible que se des.heiguec en bualhs
ludents laguens deth cerveth. Se passaue aquerd mentre seguie liegent e encara ¢re aclapada, 1éu



espaurida per aquera votz qu‘auie entenut ath son laguens, quan arribéc ath passatge a on eth sant
conde qu’en tot passejar-se eth tanben per un jardin entenec ua votz que li didie “7Tole, tole* e que
correc ath téxte sagrat e liegec un versicle dera Biblia... Ana cridéc, sentec ua tremoladera per tota
era peth deth son cos e ena basa des peus coma ua bohada que les quilhéc e les deishéc quilhadi
moli segonds.

Qu’auec pour de ¢o subernaturau; credec que se I’anaue a aparéisher béra causa... Més aquera pour
passec, e era prauba mainada sense mair sentec un dog corrent que li padegaue eth piech en arribar
enes honts des uelhs. Es lérmes negant es uelhs li treiguien era vision.

E ploréc sus es Confessions de Sant Agustin, coma sus era hauda d’ua mair. Era sua anma se hege
hemna en aqueth moment.

Pera tarde acabec de liéger eth libre. Deishec es darrers capitols que non comprenie.

De net, ena bibliotéca, discutien en Carlos, un clérgue de Loreto e diuersi afeccionats ara filosofia e
ara bona cidra, que prodigaue er arroinat Ozores damb er in d’auer contrincants. Didie que pensar
en solitari ere pensar a mieges. Qu’auie besonh d’ua oposicion. Eth caperan volie deishar ben plagat
eth pabilhon dera Gleisa e passar agradiuament es nets que se hégen etérnes en Loreto, enquia e tot
en primauera.

Ana, seiguda luenh, léu en.honsada e perduda en ua gran cagira de gutapercha, de granes aurelhes, a
on era auie soniat forca cops desvelhada, soniaue tanben ara damb es uelhs dubérts, immobils.
Pensaue en Sant Agustin; se I’imagiaue damb ua gran mitra daurada e capa de satin e d’aur,
recorrent eth desert d’Africa qu’era poblaue de feres e de palmeres qu‘arribauen enquias bromes.
Qu‘ere, coma ena mainadesa, un deligidés imaginar; un aute cant deth son poe¢ma. Sonque
rebrembant era docor de Sant Agustin quan se reconcialiaue ena sua cadiéra damb un amic que
venguec a escotar-lo, que d’eth viuie separat, sentie Ana inefabla trendesa que li hege estimar er
univers sancer en aqueth bisbe.

En madeish instant juraue en Carlos qu’eth cristianisme ere ua importacion dera Bactriana.

Non n’ere segur de qué siguesse Bactriana ¢o qu‘auie dit, mes enes sues discusions ena vila ére poc
escrupulds damb es donades istoriques, pr’amor que compdaue damb era ignorancia des partipants.

Eth caperan non sabie se qu¢ ére era Bactriana; e atau li semblaue era mes ridicula e graciosa
bajanada era ocurréncia de hér a vier d’aquiu eth cristianisme.

E mort d’arrir, didie:

- Mgs, te, bona Bactriana te balhe Diu. A on a liejut aquero eth senhor Ozores?
“Eth caperan non eére un Sant Agustin, pensaue Anita; non, pr’amor que Sant Agustin non beuerie
cidra ne refusarie damb tan dolents arguments coma es deth son pair. Qu’ere parier, eth clérgue auie
rason e aquero €re pro; que didie granes vertats sense sabe’c*. En Carlos en aqueth moment se

metec a deféner as maniqueus.

- Mens absurd me semble creir en un Diu brave e en un aute dolent, que creir en Jehova
Eloim qu’ere un despota, un dictador, un polac.



“Eth son pair ére maniquéu! Ben que les botaue Sant Agustin as maniquéus!, que tanben auie
creigut errors atau. Més eth son pair arribarie a convertir-se; coma era, qu‘auie plen eth cor d’amor
enta toti e de fe en Diu e en sant bisbe de Hiponax*.

Dempus, cercant ena bibliotéca, trapec eth Geni deth Cristianisme, que siguec ua revelacion entada
era. Demostrar era religion pera beresa, li sembléc era milhor pensada deth mon. S’era sua rason se
resistie as arguments de Chateaubriand l¢u era fantasia se declaraue venguda e damb era er arbitri.

“Valent pocvau ¢ere eth senhor Chateaubriand, segontes en Carlos. Eth auie es sues oObres
priamor qu’er estil non ére dolent. Se parlaue molt mau de Chateaubriand en aqueri tempsi
pertot. Dempus liegec Ana Es Martirs. Era qu’aurie estat de bon voler Cimodocea, eth son
pair poirie passar coma un Demodoco pro regular, sustot dempts deth son viatge per Italia
que l’auie heét pagan. Més, Eudoro? a on ére Eudoro? Penséc en German. Qué 1’aurie
arribat?

Que li siguec de mau her trapar entre es libres deth son pair d’auti que parléssen, entd ben se
compren, de religion. Un volum deth Paradis Espanhou ére consagrat ara poesia religiosa. Era
mager part qu’eren versi pesants, escurs, mes entre eri ne vedec quauqui uns que li costéren milhor
impression qu’eth madeish Chateaubriand. Uns quintets de Luis de Leon comengauen atau:

Se vos, coma un dia,
laudar rois peus,

lauda es de Maria,

mes dauradi e mes berois
qu ‘eth solei clar de meddia.

Eth poéta eclesiastic que desbrembaue d’auti peus enta laudar es de Maria li semblec sublim ena sua
trendesa; aqueri cinc versi desvelhéren en cor d’Ana aquero que se porie cridar eth sentiment dera
Verge, pr’amor que non se semblen a cap aute. E aquera siguec era sua holia d’amor religios.

Maria, ath dela dera Reina des Ceus, ¢re ua Mair, era des afligits. Encara que se 1‘auesse apareishut
non aurie auut pour. Era devocion ara Verge entréc damb mes forca que Sant Agustin e
Chateaubriand en cor d’aquera mainada qu‘ere en tot convertir-se en hemna. Er Ave Maria e era
Salve aqueriren entada era un nau sens. Pregaue sense parar. Més non ére pro aquero, volie mes,
volie inventar, era madeisha, oracions.

En Carlos auie tanben eth Cantar des Cantars, ena version poetica de Sant Juan de la Cruz. Qu’ere
entre es libres proibidi enta Aneta.

- A jo non me la foten, didie en Carlos guinhant un uelh; aguesta estimada poira éster era
Gleisa, mes... jo non m’en fidi... non me’n fidi...

E didie asenades sense consciéncia; pr’amor qu’eth, incapable de calomniar as sons semblables,
quan se tractaue de sants e de preires credie que non €re mau.

Ana liegec es vérsi de Sant Joan e alavetz sentec era lengua liura entd improvisar oracions; les
recitaue en vers pendent es sons passegi solitaris peth mont de Loreto que flairaue a romanin e
queiguie de pic sus eth mar.

Veérsi ar estil de Sant Joan, coma se didie era, li gessien a sarpats dera anma, héti en ua pega,
simples, doci e apassionadi; e parlaue damb era Veérge d’aquera manera.



Notaue Anita, excitada, nerviosa, (e sentie un dolor estranh en cap quan ac notaue) ua misteriosa
analogia entre es versi de Sant Joan e aquera fragancia de romanin qu’era cauishigaue pujant peth
mont.

Qu’ére vertat que de heége beth temps eth son pensament, sense qu’era volesse, cercaue e trapaue
secretes relacions entre es causes, € per totes sentie ua afeccion melancolica qu‘acabaue en €ster un
mau de cap agudent.

Ua tarde dera tardor, demptis d’adméter ua copa de cumin qu‘eth son pair volec que beuesse darrér
deth café, damb er in de comengar a escriuer un libre, aquiu naut, ena fonza des pins qu’era pro
coneishie ben; qu’ére ua obra que dies endarrér auie imaginat, ua colleccion de poesies “Ara
Verge®.

En Carlos li permetie passejar sense companhia quan pujaue en mont des romanins pera porta deth
jardin; per aquiu arrés la podie veir, e en mont non se pujaue qu‘enta cercar lenha.

Aqueth dia eth son passeg siguec mes long que d’auti viatges. Era pala ¢ére dura, eth camin coma de
crabes, terribles malhs ara dreta queiguien a pic sus eth mar, que des.heiguie era sua rabia en
esgluma damb brams qu‘arribauen naut de tot coma sorrolhs sosterranhs. Ara quérra es romanins
acompanhauen eth camin enquiath cimalh, coronat per pins qu‘enes sues rames eth vent imitaue
coma ua sorta de resson, era queisha inextingibla der ocean. Ana pugéc a longues camalhardades. Er
esfor¢ qu‘exigie era pala I’excitaue; se sentie escauhada; des sues caroles, alavetz tostemps heredes,
brotaue huec, coma enes luenhants dies. Pujaue damb ua angoisha apassionada, coma s’ancsse
camin deth céu pala ensus.

Dempus d’ua virada deth caminou que seguie Ana, vedec cOp sec un nau panorama. Dauant i auie
eth mar, qu’abans entenie sense veder-lo; eth mar, forca mes gran que vist des deth port, mes
pacific, meés solemne; des d’aquiu es ondades non semblauen secodides violentes d’ua fera
engabiada, senon eth ritme d’ua cangon sublima, vibracions de plaques sonores, egales, simetriques,
qu‘anauen d’Orient enta Occident. Enes darrérs moments dera coga deth solei se vedie un anfiteatre
de montanhes que semblauen escala de gegants enta pujar en ceu; bromes e cimalhs se confonien, e
se manauen reflexadi es sons colors. En ¢0 més naut d’aqueth cumulus de péira blua Ana aubirec un
punt; sabie qu’ere un santuari. Aquiu i auie era Verge. En aqueth moment tot eth céu blu dera coga
se trincaue brotant lums des sues entralhes entd formar ua aureola ara Mair de Diu, qu‘auie en
aqueth cimalh eth son temple. Era coga deth solei qu’ére ua apoteosi. Es veles des barques de
Loreto, en.honsades ena ombra deth mont, aquiu baish, semblauen palomes que volauen sus es
aigiies.

Fin finau arribéc Ana ena honza des pins. Qu’ere ua val entre dus ticolets coronadi d’arbilhons e
damb quauqui exemplars molt lucids der arbe que li balhaue eth nom. Era mair d’un torrent sec
deishaue veir eth hons de péira blancosa ath miei dera val; un audéth, qu‘ara mainada li sembléc un
rossinhol, cantaue amagat enes arbilhons deth ticolet de cogant. Ana se quedéc sus ua peira aprop
deth canau seca. Se pensaue qu’ere en desert. Que non 1 auie aquiu cap sorrolh que rebrembesse ar
ome. Eth mar, que ja non vedie era, tornaue a sonar coma un mormolh sosterranh; es pins sonauen
coma eth mar e er audéth coma un rossinhol. Qu’ere segura dera sua solitud. Dauric un libre de
memories, se lo metec ena hauda, e escriuec damb creion ena prumeéra pagina: “Ara Veérge*.

Meditéc, demorant era inspiracion sagrada.

Abans d’escriuer deishéc parlar ath pensament.



Quan eth creion tracéc eth prumér vers, ja ¢re acabada, laguens dera anma, era prumera estrofa.
Seguic corrent eth creion sus eth papér, més tostemp era anma anaue mes ara pressa; s versi
engendrauen es veérsi, coma un punet ne coste cent; de cada concépte amoros e ritmic brotauen
eishames d’idées poetiques, que neishien vestides damb toti es colors e perhums d’aqueth dider
poetic, simple, apassionat, noble.

Quan encara eth pensament seguie dictant ar arras, li calec ara man renonciar a seguir-lo, pr’amor
qu‘eth creion ja non podie escriuer; es uelhs d’Ana non vedien es letres ne eth paper; qu’éren plei
de lérmes. Sentie foetades enes possi, € ena gorja ua man de her que la sarraue.

Se metec de pes, volec parlar, cridéc; fin finau era sua votz ressoneéc ena val; caréc eth supausat
rossinhol, e es versi d’Ana, recitadi coma ua oracion entre lérmes, gesseren ath vent repetidi pes
ressons deth mont. Que cridaue damb paraules de huec ara sua Mair Celestiau. Era sua propria votz
I’afoguéc, sentec caudheireds, e ja non podec parlar. Se dobléren es sons jolhs, apuec eth front en
soler. Un espauriment mistic la cuelhec pendent un moment. Non gausaue lheuar es uelhs. Cranhie
¢ster enrodada de subernaturau. Ua lum mes forta qu‘era deth solei trauessaue es sues paupetes
barrades. Sentec sorrolhs aprop, cridéc, lheuéc eth cap espaurida... que non i auie cap de dobte, ua
arrominguera deth ticolet de dauant se botjaue... e damb es uelhs dubérts ath miracle, vedec un
audeth escur que gessie volant d’un matarras e passar sus eth son front.



Capitol V

Era senhhoreta Anunciacion Ozores auie arribat as quaranta s¢t ans sense gésser dera provincia de
Vetusta. Qu’eére per tant ua gran molestia, dilhéu un perilh, aventurar-se a recérrer en vint ores de
diligéncia era carretéra dera costa quarribaue enquia Loreto. L‘acompanhéren en son viatge en
Cayetano Ripamilan, canonge respectable pera sua condicion e pes sons ans, € ua anciana sirventa
des Ozores.

Que s’auie mort en Carlos sobtadament, de nets, sense confession, sense cap sacrament. Eth meétge
didie que beth vessament, béra artéria... Materialisme blos. Era senhora Anuncia vedie era man de
Diu que castigue sense pau ne peira. Aquerd non empedic que pendent eth viatge manifestésse era
senhoreta Ozores, vestida de rigor6s dou, un dolor a penes padegat pera resignacion cristiana.

“Ana, era hilha dera modista, auie queigut en lhet; qu’ére soleta, en poder des sirvents; non auie
mes remedi que vier a cuelhar-la. Dauant d’aquera mort acabauen es diferéncies de familha®.

- “Mort eth gosset, morta era rabia®, auie dit un des nobles de Vetusta.

Era senhora Anuncia e en Cayetano traperen ara joena en perilh de mort. Qu’ére ua fébre nerviosa;
ua crisi terribla, auie dit eth meétge; era malautia auie coincidit damb cértes transformacions propries
dera edat; propries 0c; mes dauant de senhoretes non s‘auie d’explicar damb claretat es menudalhes
que tenguie eth doctor. En Cayetano ac podie enténer tot, mes era senhora Anuncia aurie preferit
metafores e perifrasis. “Eth desvolopament contengut®, “era critica e misteriosa metamorfosi, “era
crisalida que se trinque®, tot aquerd estaue ben; mes eth metge higie uns detalhs qu’era senhora

Anuncia non dobtaue en qualificar de grossiers.
“Quina sorta de gent tractaue ath men frair!* didie botant es uelhs en blanc.

Quinze dies auie estat soleta en poder de sivents aquera prauba mainada, orfanela e malauta,
pr’amor qu’era senhora Anuncia non se decidic a comengar eth viatge des vint ores enquia que se li
demanéc aguesta obra de caritat en nom dera sua neboda moribunda. Ana qu’ére ja malauta quan la
cuelhec eth desastre. Era sua malautia ere melancolica; sentie tristeses que non s’explicaue. Era
perta deth son pair I’espauric mes que l’aclapéc, ath principi. Non ploraue; passaue eth dia
tremolant de hered en uns sauneis abondosi en pensaments asenadi. Sentec un egoisme orre plen de
racacors. Mes qu‘era mort deth son pair li hege do alavetz eth son abandonament, que I’espaurie.
Tota era sua valentia despareishec; se sentec esclaua des auti. Que non €re pro patir en silenci, ne
refugiar-se ena vida interiora; qu‘auie besonh deth mon, d‘un asil. Sabie qu’ére molt prauba. Eth
son pair, poqui mesi abans de morir, auie venut a un pretz molt baish eth palai de Vetusta as sues
fraies. Aqueth ere eth darrér reste dera sua eréncia. Eth producte de tan mala venda auie servit enta
pagar es sons deutes ancians. M¢és encara ne quedauen d’auti. Era madeisha finca ere ipotecada e
eth son valor non podie treir ad arrés d’embolhs. Enes mans deth filosof non auie hét qu’anar
perdent.

“FE1 a dider, que so0 leu ena miseria“.

Es sons drets d’orfan¢la, que li dideren que serie ua ajuda ridicula, poc mes qu‘arren, se tardarie en
crubar-les; e non auie qui I’expliquésse com e a on s’auien de demanar. Qu’ére soleta, totafét soleta;
qué serie d’era? Es amics deth filosof non li serviren d’arren. Non sabien senon discutir. Eth
caperan non campec per aquiu; era mort sobtada d’en Carlos flairaue un shinhau a softre.



Un dia, tres o quate dempus d’auer acogat ath son pair, Ana volec lheuar-se e non podec. Eth lhet la
tenguie damb braci invisibles. Era net anteriora auie dormit damb es dents sarradi e tremolant de
hered. Auie volut escriuer as sues ties de Vetusta e non auie pogut coordinar es paraules; enquia e
tot dobtaue dera sua ortografia.

Qu’auec malajadilhes e encara que hec esforci enta non declarar-se malauta, eth mau podec mes, la
rendic. Eth metge parléc de febre, de grani suenhs necessaris; li hec preguntes qu’era non sabie ne
volie contestar. Qu’cre soleta e ¢re absurd. Eth doctor didec que non auie manéra d’entener-se;
higec péstes dera incuria des sirvents.

“Que vos deisharan morir, hilha mia®.

Ana hec crits, s’espauric forga, se sentec molt covarda; plorant ¢ damb es mans en crotz demanéc
qu‘aviseéssen as sues ties, ues fraies deth son pair que s’estauen en Vetusta e qu‘auie entenut qu’eren
molt bones cristianes.

Es ties sentien un vague racacor per ¢o dera crompa deth palai. Comprenien que valie mes, molt
mes de ¢O quauien pagat per eth, en tot abusar dera situacion delicada d’en Carlos, qu‘ath dela ere
un inépte en materia d’interéssi. Eth, qu‘auie renegat dera fe des Ozores! “per non &ster victima
d’ua mixtificacion®.

Qu’arribaue era ocasion de padegar era consciéncia en tot emparar ara malerosa hilha deth frair des
sons pecats.

Era senhora Anuncia podec apreciar milhor era granesa dera sua bona obra quan vedec qu’Ana “ere
en carrér o poc mens. Era finca qu’eres auien imaginat digna d’un Ozores, encara que siguesse un
perdut, ¢re ua casa de poble pintada, encara que sense valor, damb un uart de mejanes utilitats. E ath
dela ére estacada a un deute que mau se poirie pagar damb aquerd que i auie en era. Qu‘estaue
fresca era bona Anita! Ne tansevolh s‘auie sabut hér ric eth maleros atéu. Pérder era anma e eth cos,
eth céu e era terra! Negoci redon. Mes, qué se podie her, piech ad aquero que ja ei het!

Qu‘auie botat sus es sues espatles ua carga ben pesada: mes, qui ei eth que non a era sua crotz?

Ana se tardec un mes en deishar eth lhet.

Mgs era senhora Anuncia s’engiiejaue en Loreto, a on non i auie societat; e eth viatge, era tornada
enta Vetusta, s’auancec contra es conselhs de metge grossier, que prodigaue es térmes tecnics mes

transparents.

Tanleu arribéren en Vetusta, era orfanela auec “un retardament ena sua convalescéncia®, segontes
eth metge dera casa, qu’ere prudent e non cridaue as causes peth son nom.

Eth retardament siguec ua auta fébre qu’en era era vida d’Ana siguec de naueth en perilh.
Es senhoretes d’Ozores e era noblesa de Vetusta arturéren eth judici qu’auie de balhar-les era hilha
d’en Carlos e dera modista italiana, enta poder arremassar pro donades. Mentre era joena siguec

entre era vida e era mort, era senhora Anuncia trapec irreprochabla era sua conducta.

En aunor dera vertat, arren auie de dider contra era sua educacion e contra eth son caractér: qu’ere
ua bona malauta. Non demanaue arren; tot ¢o que li balhauen ac cuelhie, e se li preguntaue:

- Com te va, Anita?



- Un shinhau milhor, senhora, responie era joena tostemps que podie.

D’auti viatges non contestaue arren pr’amor que li mancauen forces enta parlar. E a viatges non
entenie arren.

Pendent era naua convalescéncia non siguec impertinenta.
Non se queishaue; tot ac trapaue ben; non se permetie excessi.

En cercle aristocratic de Vetusta, ath quau pertanhien naturaument es senhoretes d’Ozores, non se
parlaue que dera abnegacion d’aguestes santes hemnes.

Glocester, ei a diider en Restituto Mourelo, canonge ras alavetz, didie damb votz doca e misteriosa
enes tertolies deth marqués de Vegallana:

- Senhors, aguesta qu‘ei era vertut anciana; non ei faussa e peéga filantropia modérna. Es
senhoretes d’Ozores son en tot amiar a térme ua obra de caritat que, se la voléssem analizar
peth menut, mos autrejarie coma resultat ua longa seria de bones accions. Non solet se tracte
de cargar sus un madeish era endorma carga de mantier, € me pensi qu‘enquia e tot de vestir e
caugar, a ua persona que les depassara en vida, segontes totes es probabilitats, carga que per
tant ei vitalicia e enta tota era vida, senon que ath dela, aguesta joena represente ua
abdicacion, que m’abstengui de qualificar, ua abdicacion deth son senhor pair...

- Ua abdicacion abominabla, gauséc dider un baron tronat.

- Abominabla, higec Glocester en tot inclinar-se. Que represente ua allianca nefasta qu’en era
era sang, damb pro claretat, des Ozores, se barregéc en mala ora damb era sang plebeua, e
¢O qu‘el pejor... segontes toti sabem, represente aguesta mainada era poca moralitat dera sua
mair, dera sua malastrada...

- Oc, senhor, interrompec era marquesa de Vegallana, que non suportaue es discorsi de
Glocester; oc senhor, era sua mair ere ua perduda, plan; mes era gojata se presente ben,
segontes diden es sues ties; ei molt aubedienta e molt carada.

- Pro que m’ac pensi que n’ei de carada; donques qu‘encara non pot parlar per ¢o deth son
flaquitge.

Aquero ac didec eth metge dera aristocracia, en Robustiano, qu‘assistie a Anita.

Aquera net s’acordec ena tertolia acuélher ara hilha d’en Carlos coma ua Ozores descendenta dera
milhor noblesa. Que non se parlarie ja dera sua mair; aquerd quedaue proibit, mes era serie
considerada coma ua neboda de qui tanti elogis meritaue.

Que receberen ua gran consolacion era senhora Anuncia e era senhora Agueda en saber-se’n peth
metge d’aguesta resolucion dera noblesa vetustensa.

Ana s’estaue moltes ores soleta. Es sues ties auien eth costum de trabalhar (hér cauceta e vana) en
minjador; era cramba dera neboda €re en aute costat dera casa.

Ath dela, es daunes illustres passauen molt de temps dehora deth trist casalon des sons ancessors.
Visitauen ¢o milhor de Vetusta sense compdar era visita ath Plan Sant e ara Vela que les tocaue un
cOp per setmana. Assistien a totes es novenes, a toti es sermons, a totes es confraries, e a totes es
tertolies de bon ton. Dinauen dus o tres cOps per setmana dehora de casa. Era mager part deth temps
la passauen en visites. Aguesta qu’ere era ocupacion que li balhauen mes importancia entre totes es
dera sua ocupada existéncia. Non hér ua visita de classa, les semblaue eth mager crim que se podie
cométer en ua societat civilizada. Estimauen era religion, donques qu’¢re un timbre dera sua



noblesa, encara que non ¢ren massa devotes; en son cor eth culte principau qu’ére eth dera classa, e
s’auessen estat incompatibles era Visita ara Cort de Maria e era tertolia de Vegallana, Maria
Santissima, ena sua immensa bontat, les aurie perdonat, més eres aurien assistit ara tertolia.

Era etiqueta, segontes s’entenie en Vetusta, ere era lei que per era se governaue et mon; ada era se
deuie era armonia celésta.

Suprimida era etiqueta, es esteles tumarien e se trincarien probablament. Qué sabie d’aguestes
causes era nebodeta? Aguesta qu’ére era qiiestion. Es guardades dera senhora Agueda, un shinhau
mes grossa, mes joena e mes bontadosa qu‘era sua fraia, anauen cargades d’aguestes preguntes quan
se tachauen en Anita, balhant-1i un bolhon.

Era orfané¢la tostemp arrie; daue es gracies tostemp: Qu’ére d’acord damb tot. Es ties vedien damb
impaciéncia que s’alongaue aqueth estat. Era mainada non acabaue de guarir-se, ne requeiguie; non
campaue cap solucion. Ath dela, d’aguesta manéra non se podie conéisher eth son vertadér caracter.
Aquera submission absoluda podie ¢ster un efécte dera malautia. En Robustiano didec qu’ere
aquero.

Ua tarde, dilhéu pensant que dormie era nebodeta, e sense brembar-se’n de qué eére aprop, ena
cramba deth costat parléren es dues fraies d’un ahér molt important.

- Que s0 tremolant, e sabes se per qué? didie era senhora Anuncia.

- Sera per aquerd madeish que me preocupe a jo?

- Quéei?

- S’aguesta gojata...

- S’aquera vergonha...

- Qu’ei aquero!

- T’en brembes dera carta dera hilhuquera?

- Qu’encara me la sauvi.

- Auie era mainada dotze o catorze ans, vertat?

- Un shinhau mens, mes pejor encara.

- Etucres que...

- Te! Plan que oc.

- Que deu ester ua Obdulia.

- O ua Tarsilita. T’en brembes de Tarsila qu‘auec aqueth ahér damb aqueth cabdet, e dempts
en Alvarito Mesia sabi pas se quini amorets?

- Tot qu’ere innocéncia, didien es pocvaus d’aquiu.

- Guarda, donc, era innocéncia; me pensi qu‘en Madrid son es aimants atau (amassant e
separant toti es dits).

- Qu’ei evident, geni e figura...

- Quan manque ua basa férma...

- S’ac sabere jo!...

- Obdulita, donc? Ja ves ¢O que didec er an passat; dempus se remic, s’assegurec qu’ere ua
calomnia...

- Ajo que so tambor de marina!

- Pro qu’ac sai! S’ua auesse volut! E alendéc aguesta senhoreta d’Ozores. Alendec tanben era
sua fraia.

Ana que descansaue, vestida, sus eth son praube lhet, sautéc d’eth as prumeres paraules d’aquera
conversa. Era sang dera cara perduda, damb dues lérmes gelades enes paupetes, damb es mans
aflaquides en crotz, entenec tot eth dialog des sues ties.



Que non parlauen quan ¢ren soletes coma ac hégen dauant des senhors de classe; non éren
prudentes, non ¢res educades, non cercauen es frases damb suenh. Era senhora Anuncia didie
paraules que ’aurien escandalizat en pots autri. Era convérsa se tardéc a tornar en pecat d’Ana,
ena vergonha que les hége era carta dera senhora Camila. Era orfan¢la entenie, dera sua cramba
estant, istories que revoutauen eth son pudor, que li mostrauen mil nudeses que non auie vist ne
enes libres de Mitologia. M¢és aqueres hemnes ja se n’auien desbrembat d’era. Tarsila, Obdulia e
Visitacion, un auta puncela que s’escapaue peth balcon en companhhia deth son novi, era madeisha
marquesa de Vegallana, es sues hilhes, es sues nebodes dera vila, tot Vetusta, enquia e tot dera de
classa, gessie aquiu ara vergonha, en aquera resvenja solitaria des dues senhoretes incansables
d’Ozores. En aqueth mont de flaquitges, d’escandals, qui rebrembaue ja era aventura, poc
coneishuda a tot darrér, dera sua nebodeta malauta?

Tornéren, totun, es fadrines en punt de gessuda; segontes eres, se tractaue d’un marinér qu‘auie
abusat dera innocéncia o dera precocitat dera mainada. Se discutic, coma en casind de Loreto, era
versemblanga deth delicte des deth punt d'enguarda fisiologic. Parléren aqueres senhoretes coma
dues lheuadores matriculades. Quina riquesa de donades! Quin empirisme tan provedit de
documents! Era senhora Anuncia auie era boca plia d’aigua. Cercaue en cada moment eth recipient
de porcelana qu’ere as pes dera sua cagira.

“Per ¢0 dera morau, tanpoc ere gréu eth cas, pr’amor qu‘en Vetusta arrés s‘en sabie. Eth mau
s’estarie en qu‘aquera gojata auesse contunhat damb aquera vida tan leugéra. Més que non auie
motius enta pensa’c. Que non sabein arren mes que la condemnésse. Més, 1¢u s’aurie de veir.

Ana, qu‘auec forga ta patir enquiara darréra paraula, comprenec qu‘es sues ties 1’ac perdonauen tot
mens es aparences: que mentre seguisse en avier coma eres, s’auie de desbrembar eth passat,
siguesse coma siguesse. Com €ren eres ja ac anaue coneishent. Mes encara estudiarie mes.

Que 1 auie auut quauques menutes en silenci.
Era senhora Agueda lo trinquéc, dident:

- Jo me pensi qu’era mainada, se se remet, sera beroia.

- Me pensi qu‘ere un shinhau raquitica o aumens poc desvolopada...

- Aquerd qu‘ei pariér; qu‘atau sigui jo, e dempls que... (Ana sentec huec enes caroles)
comence a engrassir-me, a minjar ben e me bote coma un corron de boder.

E alendéc un aute viatge era senhora Agueda, en tot brembar-se’n deth corron qu‘auie estat.

Era senhora Anuncia auie auut es sons motius enta non engrassir-se: uns amors romantics rabiosi.
D’aqueri amors 1’auien quedat diucrses cangons ara lua en ua sorta de cant planér qu‘era madeisha
acompanhaue damb era guitarra. Ua des cangons comencaue dident:

Aguesta lua que lutz en ceu
melancolicament m’inspire:

qu ‘ei eth darrer son dera mia lira
que per darrer viatge ressonec.

Que se tractaue d’un condemnat a mort.
Eth beroi ideau dera senhora Anuncia auie estat tostemp un viatge a Venecia damb un aimant; mes

un cop eth segle eére metalizat e es gojates non sabien enamorar-se, era volie tier, se siguesse
possible, era beresa d’Ana, que se se neurie ben serie beroia coma eth son pair e toti es Ozores,



donques que n’éren de raga: Oc, qu’ére de besonh neurir-la ben, engrassir-la. Dempis li cercarien
un novi. Causa dificila, meés non impossibla. En un noble ja non se i auie de pensar. Aguesti qu’éren
molt fini, molt galants damb es dera sua classa, mes se non auien dot se maridauen damb es hilhes
des americans e des pocvaus rics. Qu‘ac sabien eres per dolorosa experiéncia! Es gojats innobles,
que poirie dider-se, de Vetusta, non éren en granes proporcions; mes encara que se volesse cargar
(carcar didie era senhora Agueda en sen dera confianca), damb quauque avocadot, cap d’aqueri
pocvaus gausarie enamorar a ua Ozores, encara que se morisse per era. Era soleta esperanga ¢re un
american. Es indians desirauen mes era noblesa e s’atrevien a mes, confiauen en prestigi des sons
s0s. Cercarien per tant a un american. Més prumer de tot calie qu’era gojata se guarisse e
s’engrassisse.

Ana comprenec era sua obligacion immediata: guarir-se léu.

Era convalescéncia qu‘anaue estant impertinenta. Tota era sua volontat la tenguec e recuperar ¢o
mes léu possible era sua salut.

Des deth dia qu’eth meétge didec que minjar ben ére ja necessari, era, damb lérmes enes uelhs,
mingec tot ¢o que podec. Se non auessse entenut aquera conversa des sues ties, era prauba orfanéla
non aurie gausat minjar tant, encara qu’auesse auut hame, pr’amor de non aumentar eth pes
d’aquera carga: era. M¢&s que ja sabie a qué tier-se. Volien engrassir-la coma a ua vaca qu‘a d‘anar
en mercat. Li calie avalar encara que costésse un shinhau de plors ath principi passar per erbe es
bocades.

Era natura venguec léu en ajuda d’aqueth terrible esfor¢ dera volontat. Ana volie forces, salut,
colors, carn, beresa, volie poder liurar Ieu as sues ties dera sua preséncia. Eth het de suenhar-se
for¢a, de neurir-se ben li sembléc alavetz eth déuer suprém. Er estat dera sua animositat non
s’opausaue ad aguesti prepausi.

Aqueri accessi de religiositat qu’era auie creigut revelacion providenciau d’ua vocacion vertadéra,
auien despareishut. Eri costéren era crisi violenta que botéc en perilh era sua vida, mes en tornar era
salut non tornéren damb era: era naua sang non se les hec a seguir.

Enes insomis, enes exaltacions nervioses, que tocauen eth deléri, es visions mistiques, es
institucions poderoses dera fe, es atrendiments sobtadi, I’auien servit de consolacion uns viatges e
de torment d’auti. Auie notat damb tristesa qu’aquera fe sua eére massa vaga; credie molt e non sabie
exactament en qué; era sua desgracia mes grana, era mort deth son pair, non auie auut consolacion
tan forta coma era la demoraue ena pietat que s’auie creigut tan férma e tan prigonda, encara que
naua. Entad aquera abséncia, entara necessitat que sentie de creir que vederie ath son pair en aute
mon, li servie era religion; meés molt poc enta consolacion des propris maus, enta remediar es
angoishes der egoisme espaurit, des trebucs deth moment que neishien dera solitud e dera praubetat.
Era pour deth son abandonament, que siguec eth sentiment que vencec a toti es auti, non lo guairie
era fe.

- “Era Verge qu’ei damb jo* pensaue Ana en lhet, aquiu en Loreto, e acabaue plorant, pregant
fervorosament e notant sus eth son cap es amorasses dera man invisibla de Diu: mes
I’arribaue un atac nervids, sentie era pena dera solitud, deth hered ambientau, der
abandonament sord e mut, e alavetz es imatges mistiques non acodien. Li calie ua ajuda
visibla. Plan per aquerd penséc enes sues ties que non coneishie, que d’eres sabie poques
causes bones, e volec era sua preséncia, credec fermament ena forgca dera sang, enes laci de
familha.



Pendent era convalescéncia dera prumeéra feébre, es prumeres forces qu‘auec les despenec eth
cerveth imaginant poémes, noveles, drames e poesies soltes. Comencaue aguesta mania de
compausar constantament, aguest imaginar sense posa per ¢ster d’agradiu entreteniment e ath dela
vantaue era sua vanitat; mes a tot darrér qu’ére un torment. Tot ¢O qu’imaginaue li semblaue
excellent, e en contemplar era beresa que venguie de crear, I’admiraue tant que ploraue atrendida.
Ploraue madeish que quan pensaue en Mainatge Jesus e ena sua Santa Mair. En quauqui moments
de reflexion serena examinaue damb desplaser era semblanga d’aqueres dues emocions. Tan
prigonda e sincerament atrendida se sentie quan contemplaue era beresa artistica qu’era creaue,
coma contemplant era beresa dera idéa de Diu. Serie qu’ambdus sentiments €ren religiosi? O ére
qu‘ena vanitat, en egoisme i1 auie era causa d’aqueth atrendiment? Ca que la era patie molt.
S’imaginaue que tota era vida 1’auie pujat en cap; qu’er estomac €re ua maquina arturada, e qu’eth
cerveth un horn qu’en eth usclaue tot aquerd qu’ere era peth laguens. Eth hét de pensar sense voler,
contra era sua volontat, quauquarren complicat, originau, delicat, esquist, arribéc a costar-1li nausées,
e se ’acodic envejar as animaus, as plantes, as peires.

Ena convalescéncia dera dusau fébre, en Vetusta, tornéc aguesta activitat indomdabla deth
pensament a shordar-la; més poc dempus d’auer comengat a minjar ben, mejangant aqueri esforci
supréms, notec qu’ues rodes que li hégen torns laguens deth cap se botjauen mes lentament e damb
movement mes armonic. Ja non s’imaginaue tanti erois e eroines, € es que li quedauen en cap ¢ren
mens fantastics, es sons sentiments mens complicadi, e se compladie descriuent era sua beresa
exteriora; les plagcaue en entorns deliciosi e pintoresqui e acabauen totes es aventures en batalhes o
en scénes d’amor.

Quan se desvelhaue peth maitin se trapaue Aneta damb un arridolet ena anma e ua placida guitéra
en cos. Es ties li permetien lheuar-se tard, e gaudie damb era delicia d’aqueres ores. Entada era
aqueth lhet non ¢re ja en aqueth casalon des sons ancessors, ne en Vetusta, ne ena terra; se sentie
flotant en aire, non sabie a on. Era se deishaue balancejar laguens dera mofla barca en aqueth
navegar aerian des sons sauneis... E mentre es personatges dera sua fantasia se didien trendeses, era
se premanie un suculent esdejoar en un jardin de fragancies plan pures e penetrantes. Ana aspiraue
damb plaser voluptuds es flaires ideaus des sues visions turgentes.

Quauqui viatges, malerosament, eth prince rus, vestit damb péeths fines, o eth noble escoces que
ludie tornejada e robust pompilh damb micha de quadres ludents, se convertien de pic en un
cavalier malaut deth hitge, esblancossit, prim, caperat damb chapéu de jipijapa, que se didie adiu
dera senhora des sons pensaments, dident:

- “Adishatzet. Areta torni“, damb un balanceg d‘amac enes diminutius. Qu’ere er indian que
vedien ena luenhor era e es sues ties.

Era senhora Agueda ére molt bona codinéra; coneishie er emperisme der art, e ath dela lo
professaue coma principi. Sabie de memoria “Eth Codiner Europeu’ un libre que contie er art de
confeccionar toti es plats dera codina anglesa, francesa, italiana, espanhola e d’autes. M¢és que
gessie a molt naut pretz eth het de codinar coma er Europeu, segontes era senhora Agueda. Quan se
tractaue d’un gran dinar e vrespalhada dera aristocracia, era dirigie es sues operacions ena codina
deth marqués de Vegallana e alavetz acodie ar Furopeu. Ena sua casa 1 auie poqui sOs € aquiu se
contentaue damb es receptes qu‘auie eretat des sons ancessors. Meravilhes e priors dera codina
casolana mingéc Anita tanléu eth son estomac podec tolerar-les. Era senhora Agueda damb uelhs
plan doci, inutilament grani, qu’arrés les aurie volgut entada eth, guardaue extasiada ara
convalescenta que s’anaue engrassint a uelhs vedents, segontes es Ozores. Mentre era joena
saborejaue aquera parva balhant-li un elogi ara codinéra en cada bocada, era senhora Agueda,
satisféta ar arras era sua vanitat, passaue era man petita ¢ gordeta damb dits coma sausisses plei



d’aneths, peth peu crespat entre roi e castanh dera nebodeta des sons pecats, coma era didie. Er
artista e era sua oObra se balhauen mutuaus arridolets entre plat e plat.

Era senhora Anuncia non codinaue, mes anaue a crompar damb era sirventa e se hége a vier ¢o de
milhor e més barat. Que I’ajudaue a crompar ben un ancian catedratic de piscologia, logica e etica,
gran partidari dera escola escocesa e des botifarres casolanes. Non s’en fidaue guaire ne deth
testimoni des sons sensi ne des botifarres dera plaga. Ere molt amic dera senhora Anuncia e
I’ajudaue a regatejar.

Era fadrina dempts deth mercat recorrie es cases dera noblesa enta pregonar aqueth excés de caritat
qu’era e era sua fraia balhauen exemple ath mon.

- Se la vedéssetz, didie, qu’ei desconeishuda; se la ve engrassir. Semble un globus que se va
holant poc a poc. Qu’ei vertat, plan, qu‘aquera Agueda a ues mans... En fin, ja sabetz per
experiéncia com codine era mia fraia. Jo me des.heigui pera mainada. En casa que non
entenem era caritat a mieges. Cada dia vedem recuélher a un parent praube, entad qué? enta
estauviar un sirvent o ua puncela; se li balhe un croston e non se li pague era sodada. Més
nosates entenem era caritat de ua auta manera. En fin, que ja veiratz ara mainada. E que sera
beroia. Ja ac veiratz.

Efectivament, era noblesa anaue en romieuatge a veir eth prodigi, a veir engrassir ara mainada.

Er element masculin notéc for¢a abans qu’eth femenin era extraordinaria beresa d’Anita. Poqui
mesi dempus dera fébre, Ana auie creishut miraculosament, es sues formes auien cuelhut ua
amplitud armonica que tenguie orgulhosa ara noblesa vetustenca. Era vertat ¢re qu’eth tipe
aristocratic non se perdie, maugrat era pleba que non vo classes. Aquera mainada quan la separcéren
dera sua vida vulgara en poder d’ua pair perdut e liberau e 1’auien neurit ben, auie recuperat eth tipe
dera raga. Se voteéc per uanimitat qu’ére plan beroia. Era pléba opinaue madeish qu’era noblesa, e
era classa mejana ere dera madeisha pensada. En poc de temps se consolidéc era fama d’aquera
beresa e Ana Ozores siguec per aclamacion era gojata mes polida deth poble. Quan arribaue un
foraster, se li mostraue era tor dera catedrau, eth Passeg d’Ostiu e s’eére possible, era neboda des
Ozores. Qu’eren es tres meravilhes dera poblacion.

Era senhora Agueda agraie aguest trionf coma Fidias podie auer agrait era admiracion qu’eth mon
tributéc ara sua Minerva.

- Qu’ei ua estatua grega! auie dit era marquesa de Vegallana, qu’imaginaue es estatues
gregues segontes era ideéa que 1’auie balhat un adorador son, aimant des formes
voluminoses.

- Qu’ei era Venus deth Nil!, didie damb embelinament un poret cridat Ronzal, alias er
Estudiant.

- Mes léu qu’era deth Nil, era de Medicis, rectificaue eth joen e ja sabent Saturnino
Bermudez, que sabie mes o mens ¢o que volie dider.

- Qu’ei un Fidias! exclamaue eth marqués de Vegallana, qu‘auie viatjat e se’n brembaue que
se didie: “un Zurbaran®, “Murillo®... etc, etc, quan se tractaue de quadres...

E Bermudez gausaue tanben rectificar:
- Ena mia pensada més me semble a Praxiteles.

Eth marqués arroncilhaue es espatles.



- Que sigue Praxiteles. Es senhores ¢ren es que podien jutjar milhor, pr’amor que moltes
d’eres auien artenhut veir a Anita coma se ven es estatues. Que non sabien s’ére un Fidias o
un Praxiteles, més Oc qu’ére ua reiau mossa; un bijou, didie era baronesa tronada qu‘auie
estat ueit dies ena Exposicion de Paris.

Era sua beresa sauvec ara orfancla. Se I’admetec sense posa ena classa, ena intimitat dera classa per
¢0 dera sua beresa. Arrés se’n brembaue dera modista italiana. Tanpoc Ana la deuie mentar segontes
orde expressa des ties. Que s’auie desbrembat tot, enquia e tot eth republican deth pair, tot: qu’ére
un perdon generau. Ana ¢re dera classa; 1’aunoraue damb era sua beresa coma un shivau de sang e
de péth de seda aunore ara cavalaria e enquia e tot ara casa d’un poderos.

Es senhoretes nobles non envejauen massa a Anita, pr’amor qu’ere prauba. Entada eres era beresa
qu’ere causa secundaria; balhauen mes valor ara dot e as vestits, € pensauen qu’es proporcions (es
novis acceptables) harien madeish. Pro sabien a qué tier-se. Enes tertolies, enes balhs, enes
excursions peth camp non li mancarien ara neboda, adoradors; es gojats dera aristocracia €ren leu
toti libertins meés o mens dissimuladi; les tirarie era beresa d’Ana, més non se maridarien damb era.
Cada mainada aristocratica non li calie meés suenh que proibir ath son novi formau (eth futur espos)
her er amor ara orfanela, aumens en preséncia dera sua futura. S’ Anita se descuedaue, pensauen es
ereteres, podie veder-se comprometuda inutilament. Laguens dera noblesa non ere probable que se
marideésse. Es nobles rics cercauen as aristocrates riques, es sues parieéres; es nobles praubi
cercauen era sua ubicacion ena part naua de Vetusta, ena Colonia india, coma cridauen ath barri des
americans es aristocrates. Un indian plebeéu, un vespuci, coma tanben les cridauen, pagaue car eth
plaser de veder-se soér deth titol o d’un cavaliér aumens.

Eth calcul des ties sus eth matrimoni d’Ana non s’auie modificat a maugrat dera gran beresa dera
sua neboda. Per ¢o0 de berdia non se maridarie damb un noble; qu’eére de besonh abdicar, deishar-la
maridar-se damb un ric plebeu. Mentretant, s’auie de susvelhar molt e mantier avertida ara mainada.

- En gran mon de Vetusta, didie era senhora Anuncia, cau un anament dificil d’apréner.

Encara qu’era explicacion d’aguest equilibri o anament €re un shinhau complicat, € mes enta ua
senhoreta qu’oficiaument ac auie d’ignorar tot, e en aquero s‘estaue era senhora Anuncia, acorderen
es fraies qu’ere indispensable balhar instrucccions ara gojata.

Poqui viatges se permetie Ana manifestar desirs, gusti o repugnancies, € mens aguestes, en tractar-
se des gusti e predileccions des sues ties; mes ua net non podec mens d’exprimir era sua opinion
quan tornéc soleta dera tertolia intima de Vegallana.

- T’as divertit molt? preguntéc era senhora Anuncia, que s’auie quedat en minjador, ath cant
dera humene¢ja, liegent eth huelheton de Es Nauetats. (Qu’ére liberau en matéria de
huelhetons).

- Non, senhora, non m’¢ divertit. E non voleria tornar aquiu sense quauqu’ua des vostes
mercés. Quan i vau soleta...

- Qué? exclamec era senhora Anuncia, convidant ara sua neboda damb eth ton aspre d’aqueth
monosilab a que non deishésse anar censura de cap sorta contra era tertolia dera sua
predileccion.

- Quan i vau soleta... m’engliegen massa aqueri cavalierets.

Que non ¢€re aquerd ¢o que volie dider. Pro qu’ac comprenec era sua tia; mes volie mes claretat, e
repliquec:



- Engiiegen! Engliegen! Explicatz-vos, senhoreta. Qu’ei que vos semble pdc fina era societat
de Vetusta?

Peth tractament e pera ironia comprenec Ana qu’era senhora Anuncia s‘auie desengustat.

- Que non ei aquero, tia; ei que 1 a quauqui uns... molt atrevits... Sabi pas se qué se pensen.
Vosates non voletz que siga jo escura, seriosa, forena...

- Plan que non...

- Donques que non siguen eri atrevits. S’Obdulia les permet cértes causes... jo non voi, jo non
Vol.

- Ne jo tanpoc voi que te compares damb Obdulia. Era ei... ua causa quinsevolha que sabi pas
se com 1’admeten ena tertolia; e enta hér-se a veir, dident qu’ei intima dera marquesa e des
sues hilhes, passe per tot. Tu qu’¢s de classa.

- Qu’ei que non solet ei Obdulia era que permet aquerd que jo non voi permeter. Es madeishes
Emma, Pilar e Lola permeten confiances...

- Non me toques as hilhes deth marqués! cridéc era tia, metent-se de pes e deishant queir eth
Werther sus eth rosigat tapis.

- “Que sO ua bestia, pensec; auria d’auer carat. Cada cop que mancaue ath son prepaus de
non contradider as ties, sentie ua sorta de racacor, coma eth der artista que s’enganhe.

Entréc era senhora Agueda. Qu’auie entenut era conversa dera cramba estant. Es dues fraies se
guardéren. Qu‘auie arribat era ocasion d’esplicar aquerd der anament.

- Escota, Anita, didec damb votz doga era perfécta codinéra; tu qu’es ua mainada; e encara
que nosates sabem poques causes de mon, auem bera experiéncia, per ¢O que se campe.

- Qu’ei aquero, per ¢O que se campe enes auti.

- En mon que t‘as botat, e ath quau pertanhes de dret, ei de besonh... un anament especiau.

- Un anament, qu’ei aquerd. Més que mes en tractament damb es omes. Tu auras notat qu’en
public es dera classa james manquen ara mes estricta € meticulosa... aquero, decéncia.

- Qu’ei ¢0 mes important, didec era senhora Anuncia, coma se recitésse un decalog.

- James auras vist a Manolito ne a Paquito ne ath baronet ne ath vescomde, ne a Mesia, que
non ei noble, mes van damb eri, depassar-se en quinsevolh causa... Més en tractament intim,
aqueth que non ei mes que dera classa, ja ei ua auta causa.

- Ua auta causa plan desparié¢ra, didec era senhora Anuncia, comprenent qu‘ada era, per ¢o
dera mager edat, li tocaue seguir explicant aquerod der anament.

- Coma que toti ém parents, seguic, d’aprop o de luenh, mos tractam coma taus. E encara que
se t’apréssen molt enta parlar-te, e te hésquen allusions picaresques, e tostemps plies de
gracia, ara beresa des tues espatles, ar entorn d’aquerd poc o plan poc deth pompilh que
t’agen vist en baishar deth coche; per arren d’aquero, ne enquia e tot per quauquarren mes,
tostemp que non sigue molt, te cau espaurir, ne escandalizar-te, ne tier-te per ofensada.

- De cap mang¢ra, apuec era senhora Agueda.

- €O contrari ei hér veir ua malicia que non te cau auer. Era tua innocéncia te servis enta
perméter tot aquero.

- Qu’atau ac hen Pilar, Emma e Lola.

- Megs...

- Mes, hilha...

- Mes, ¢0 que non ei de demorar...

- De cap manéra... Se quauqu’un se passesse a causes majores, ¢0 que se ditz majores, sustot,
cuelhent-t’ac seriosament e obsequiant-te (paraula dera joenessa dera senhora Anuncia)
obsequiant-te en régla, alavetz non te’n fides; deisha-lo parlar, més non te deishes tocar. Ad
aqueth que te prepause amors formaus, non li permetes pecics, ne arren que non sigue



inofensiu. Escandalizar-se ei ua causa ridicula, ei coma non saber damb qué se minge bera
causa...

- Qu’ei ua manca d’educacion entre era classa...

- E perméter massa ei expausar-se. Tu non t’as de maridar damb degun d’eri...

- Ne peth mau de morir, tia , didec Anita sense poder tier-se, en tot empenair-se’n de seguit
per au¢’c dit.

Era senhora Agueda arric.

- Aquero deth mau de morir t’ac sauves enta tu, exclamec era senhora Anuncia, botada de pés
un aute cop e deishant quéir eth Werther en solér.

- Qu’es molt orgulhosa, higec.

- Deisha-la, aqueth que non se consdle...

- Qu’as rason; son verdes. M¢és ¢0 mes important ei que tu non desbrembes aquerod que t’¢ dit.
Te cau deishar abans d‘entrar ena casa dera marquesa aguesta mina displicenta e aguest
tonet sec, pr’amor qu‘ei ua impertinéncia. Aquerd qu’esta ben, molt ben, e ja veiras coma ¢o
de bon t’ac lauden, ei qu’en public mantengues eth serids continent que se merite non mens
elogis deth public qu’era tua aparenca e bona figura.

- Oc, hilha mia, interrompec era senhra Agueda. Te cau tréir partit des dons qu’eth Senhor t’a
prodigat a mans plies.

Ana se morie de vergonha. Aguesti elogis eren eth mager martiri. S’imaginaue que la treiguien en
publica subasta. Era senhora Agueda e dempus era sua fraia tractéren amplament er ahér dera
cotizacion probabla d’aquera beresa que considerauen ua Obra sua. Entara senhora Agueda era
beresa d’Ana ere ua des milhores botifarres; ere orgulhosa d’aquera cara coma ne podie ester d‘ua
sausissa. Co d’aute, aquerd que se referie ara elegancia, ac auie hét era raca, didie era senhora
Anuncia, que s’auie coma eleganta, pr‘amor qu’ére prima.

En remenar semblable negoci, eth tipe d‘entremeteire de salon, que solet se diferéncie des autes en
que non he bronit, pistaue ara figura d’aqueres fadrines, coma un anonci de vielhesa de bruisha; era
humen¢ja langaue ena paret es ombres mauhetes d’aqueres senhoretes, € es movements dera ahlama
e es gesti d’eres costauen ena ombra un embrion d’aquelarre.

(o qu’eren es Omes, e especiaument es indians, causa que non les agradaue, era manera de marejar-
les, ¢0 que s’auie d‘autrejar abans, ¢0 que non s’auie de perméter dempus, tot aquero se discutic
pendent forca temps, tostemp acabant damb era protésta de qué ere hilha tanta sabenca dera
observacion en cap autru.

- Per ¢o0 d’aute, ne era tua tia Agueda ne jo manifestam james afeccion ath matrimoni.
Atau siguec coma se I’expliquéc ara orfanela aquerod der anament.

Aquera net ploréc en son lhet Ana dera madeisha manéra que ploraue jos es poder dera senhora
Camila. Més auie sopat molt ben. En desvelhar-se sentec era deliciosa guitéra quere léu eth solet
plaser en aquera vida. Coma alavetz ja non auie motiu enta non maitiar e eth trabalh la reclamaue en
aquera casa des de molt maitin, sajaue de desvelhar-se molt abans de ¢o que calie enta gaudir
d’aqueri sauneis deth maitin, embolhada en aqueri calors doci des lingos.

Un a un mespredaue toti es elogis qu‘ara sua beresa tributauen es senhorets nobles e es avocatets de
Vetusta e guairi la vedien; mes en desvelhar-se, coma ua broma d’encens ben flairés embolhauen
era sua voluptuosa auba dera anma aqueres doces laudances de tanti pots condensades en ua de
soleta, e damb del¢it saborejaue Ana aqueth perhum. E coma qu‘era istoria ac a de condar tot,



segontes mane Tacito, mos cau saber qu’Anita, casta per vigor de temperament, trapaue esquist
deleit en verificar era justicia d’aqueres laudances. Qu’cre vertat, ere beroia. Comprenie aqueri
ardors que damb guardades uns, damb paraules misterioses d’auti, dauen a enténer toti es joeni de
Vetusta. Més er amor? Ere aquerd amor? Non, aquerd ére en un avier luenhant encara. Que deuie
¢ster massa gran, massa beroi enta ¢ster tan aprop d’aquera miserabla vida que 1’estofaue, entre es
necitges e petiteses que 1’enrodauen. Dilhéu er amor non arribarie james; meés s’estimaue mes
perder-lo que profanar-lo. Tota era sua resignacion aparenta ére per laguens un pesimisme
invencible: s’auie convengut de qué ¢re condemnada a viuer entre pecs; eth son pensament
principau ére desliurar as sues ties d’aquera carga, d’aquera obra de caritat que cada dia pregonauen
mes solemnament es vielhes.

Que volie emancipar-se; meés com? Era non podie guanhar-se era vida trabalhant; abans I’aurien
assassinat es Ozores; que non auie cap manera decorosa de gésser d’aquiu se non siguesse eth
matrimoni o eth convent.

Me¢s era devocion d’Ana ya ¢re qualificada e condemnada pera autoritat competenta. Es ties,
qu‘auien pensat mau d’aqueth misticisme passatger, se n’auien burlat d’eth, crudéument. Ath dela,
era faussa devocion dera mainada venguie complicada damb eth mager e mes ridicul defécte quen
Vetusta podie auer ua senhoreta: era literatura. Qu’ére aguest eth solet vici gréu qu‘es ties auien
descubert ena joena e ja 1’ac auien talhat d’arraic.

Quan era senhora Anuncia trapéc ena tauleta de net d’Ana un quadérn de versi, un tintér e ua pluma,
manifestéc eth madeish estonament que s’auesse vist un revolver, ua baralha o ua botelha
d’aiguardent. Aquerd qu’ére ua causa omenenca, un vici d’omes vulgars, plebéus. S’auesse humat,
non aurie estat mager era estupefaccion d’aqueres fadrines. “Ua Ozores literata!*

“Per aquiu, per aquiu pistaue era aurelha dera modista italiana que, efectivament, deuie auer
estat dancgaira, coma insinuaue era senhora Camila ena sua celébra carta®.

Eth quadern de veérsi s’auie presentat as pairs greus dera aristocracia e deth capitol.

Eth marqués de Vegallana, ath quau es sons viatges balhauen fama d’instruit, declaréc ques versi
eren liures.

Era senhora Anuncia se tornaue lhoca de rabia.

- Atau, donc, liures indecents? Qui ac aurie dit! Era dangaira...

- Non, Anuncia, non te revoutes. Liures vo dider blanqui, que non an consonantes; causes que
tu non comprenes. Per ¢o d’aute, es versi non son dolents. Més que vau mes que non les
escriue. Non ¢ coneishut cap literata que siguesse hemna de ben.

Madeish opinec eth baron tronat, qu‘auie viscut en Madrid mantengut per ua poetesa traductora de
huelhetons.

Eth senhor Ripamilan, canonge, didec qu’es versi eren regulars, dilhéu boni, meés d’ua escola
romantica-religiosa qu‘ada eth ’embafaue.

- Que son imitacions de Lamartin en estil pseudoclassic; non m’agraden, encara que
demostren grana abiletat en Anita. Ath dela, es hemnes les cau tier-se en prétzéths mes doci;
€S muses non escriuen, inspiren.



Era marquesa de Vegallana, que liegie libres escandalosi damb particular interés, condemneéc es
versi per beati. “Que non li barregeéssen ada era ¢o d’uman damb ¢o de divin. Ena gléisa coma ena
gléisa, e ena literatura, ampla ei Castelha®. Ath dela, non 1’agradaue era poesia; s’estimaue mes es
noveles qu’en eres se pinte tot ath viu, € tau coma se passe. “Pro sabie era ¢o qu’ére eth mon! Per ¢o
dera nebodeta, ére indobtable que se 1’auien de talhar aqueres gessudes de faussa pietat novelesca.
Enta éster literata, ath dela, calie molt de talent. Era n’aurie estat s’auesse viscut en ua auta
atmosféra. Qué non aurien vist aqueri uelhs!* E rebrembaue ues Avestures d’ua cortesana, qu’era
auie projectat aquiu enes sons verdors, rics d’experiéncia.

Tan generau e viua siguec era protésta deth gran mon de Vetusta contra es assagi literaris d’Ana,
qu’era madeisha se credec en ridicul e enganhada pera vanitat.

Soleta ena sua cramba quauques nets qu’era tristesa la tormentaue, tornaue e escriuer versi, mes les
trincaue de seguit e langaue eth paper peth balcon enta qu’es sues ties non estramunquessen damb
eth cos deth delicte. Era persecucion en aguesta matéria arribéc a tau extrém, taus desengusti li
costéc es sons talents d’exprimir per escrit es sues idées e es sues penes, qu’auec de renonciar
complétament ara sua pluma; se juréc ada era madeisha non ester “literata®, aquera entitat ibrida e
abominabla que se parlaue en Vetusta, coma de monstri asquerosi e orres.

Es amiguetes, que se n’auien sabut de quauquarren, e james auien censurat a Anita, profitéren
aguest defécte enta meter-la en berlina dauant des Omes, ¢ a viatges ac artenheren. Non se sabie qui,
mes se pensaue qu’Obdulia auie endonviat un fausnom enta Ana. La cridauen es sues amigues € es
joeni anutjosi, Jorge Sandio.

Forca temps dempus d’auer abandonat tota pretension de poetesa, encara se parlaue dauant d’era
damb maliciosa complasenga des literates. Ana se trebolaue, coma se se tractésse de beth crim son
que s’auesse descubert.

- En ua hemna beroia ei imperdonable eth vici d’escriuer, didie eth baronet, tachant es uelhs
en Ana e credent agradar-la.

- E qui se maride damb ua literata? didie Vegallana sense mala intencion. A jo non
m’agradarie qu’era mia hemna auesse mes talent que jo.

Era marquesa arroncilhaue es espatles. Credie fermament qu’eth son marit €re un péc. “A qué
cridaran talent es marits!* pensaue satisféta deth passat.

- Jo non voi qu‘era mia hemna se bote es pantalons, higie er afeminat baronet. E era
marquesa, resvenjant en eth ¢o deth son marit, didie:
- Donques, hilh mén, que seratz vosati un matrimoni sans-culotte.

Dehora d’aguestes defenses relatiues dera marquesa, qu’ére unanima era opinion: era literata ére un
absurd viuent.

- “Qu’auien rason en aguest punt aqueri pecs, arribéc a pensar Ana; non escriuerie mes*. M¢es
era se resvenjaue des burles, mespredant-les e mespredant es presents d’aqueri qu’eth son
orgulh auie coma pocvaus aristocratics. Admetie eth culte que se li tributaue ara sua beresa,
mes coma quauqui omes eminents estavanidi, un a un mespredaue as fidéus que s’ajulhauen
dauant dera idola. Entada era qu’éren incompatibles er amor e quinsevolh d’aqueri nobles,
audaci abans, covards ja dauant deth son mesprétz suprém. Qu’ére massa credula en aquero
que se referie as causes vanes e repugnantes deth mon que viuie; entad aguestes causes
preferie es avertiments dera senhora Anuncia ath propri critéri. Ara prumeria s’auie pensat
era, damb un shinhau d’art, qu’aurie pogut conquistar a quinsevolh d’aqueri nobles rics que



se divertien damb totes e se maridauen damb era de mager dot. M¢s li sembléc ua indignitat
hastigosa semblabla idéa; ne un solet viatge sagéc de provar es sons recorsi € s’estimec mes
creir ara sua tia: aqueri aristocrati interessadi non &ren marits avients. S’acostuméc ad
aguesta idéa e guardaue as sOns amics e parents coma as manequins des sartaries:
efectivament, les vedie tan aflaquidi d’esperit que li semblauen de papér barat.

Es porets dera aristocracia acabéren confessant qu’Ana ére ua excepcion; o calculaue mes qu’es

sues propries ties, o €re ua vertut efectiua.

- “Qué diables, n’auie d’auer quauqu’ua!“ Es seductors dera classa mieja que desirauen
tostemps méter eth cap ena aristocracia, declaréren ¢o madeish: “Ana qu’ére invulnerabla®.

- Demorara a béth prince rus, didie Alvarito Mesia, que viuie entre plebéus e nobles. Alvaro
non I’auie dit james a Anita: “qu’as uns uelhs berois®. Qu’éren dus orgulhs paralléls.

Se n’anéc a Madrid, Mesia, enta brossar un shinhau eth provincianisme. Deishaue ja en Vetusta
moltes victimes dera sua bona figura e art d’enamorar, mes es asenades mes granes les pensaue her
en tornar.
Era tarde qu’Alvaro cuelhec era diligéncia, Ana auie gessut a passeg damb es sues ties pera
carretéra de Madrid. Trapéren eth coche. Alvaro les vedec e les saludéc dera berlina estant. Se
traperen es uelhs d’Ana e de Mesia. Se guardéren coma s’abans non s’auessen vist ben.

“Boni uelhs, penséc eth Tenori, que non me m‘auia jo encuedat enquia ara“.

E seguic: “Aguesta sera ua des prumeres*®.

Mes d’ua ora anéc vedent aquera broma de povas que semblaue de lum e ath miei es uelhs dera
neboda.

Era neboda tanben se hec a vier enta casa era imatge d’en Alvaro entre celha e celha.

E pensaue: “Aguest qu’eére des mens dolents. Semblaue més distinguit; e non €re pesant; auie certa
dignitat... ere educat... hered damb elegancia... e solide mens pec®.

Eth pesimisme la hec repetir molti dies seguits:
“Se n’a anat eth mens péc®.

Meées ath cap d’un mes ja non se‘n brembaue d’en Alvaro. Ne en Alvaro d’Ana quan arribéc en
Madrid.

“O! eth convent, eth convent; aguest qu’eére eth son recors mes naturau e decords. Eth
convent o er american®.

Eth confessor d’ Anita, Ripamilan, entenec era prepausa dera joena coma aqueth qu’enten ploir.

- Ta, ta, ta, ta! didec en votz nauta sense pensar qu‘cére ena gle¢isa. Hilha mia, es esposes de
Jesus non se hén dera tua husta. He erds a un cristian, que ben pos, e deéisha-te de vocacions
improvisades. Eth tort lo tie eth romanticisme damb es sons drames escandalosi de monges
que s’escapen en braci de trobadors damb plumalh e capitans de bandolérs. Te cau saber,
Anita mia, que jo € entd tu un novi, compatriota meén. Torna enta casa, que ja viere jo e
parlar¢ der ahér. Aciu serie ua profanacion.



Eth candidat de Ripamilan qu’ére un magistrat, naturau de Saragossa, joen enta auditor ¢ un shinhau
madur, enta novi. Qu’auie alavetz era senhoreta Ana Ordofiez détz-e-nau ans e eth senhor en Victor
Quintanar passaue des quaranta. Més qu’estaue plan ben conservat. Ana supliquéc a en Cayetano
que non les didesse arren as sues ties d’aquera prepausa, enquia qu’era tractésse pendent beth temps
a Quintanar; pr’amor que s’era senhora Anuncia se’n sabesse, impausarie ath novi sense mes
examen.

“Arren mes just; m’estimi mes qu‘aguestes causes les resolve eth cor; Moratin, eth mén
estimat Moratin, mos ac mostre galhardament ena sua immortau comedia: Er oc des
mainades.

Quederen atau. Qui P’aurie dit ara senhora Anuncia qu‘aqueth novi soniat, que ja se comencaue a
tardar, passaue cada dia aprop d’eres, en Espolon, eth Passeg d’iuern, o ena carretéra de Madrid,
ornada de nauti albars que s’amassauen ena luenhor! Ana auie notat que totes es tardes se trapauen
damb en Tomas Crespo, er intim dera casa, € un cavaliér que se les minjaue damb es uelhs. En
Tomas ére ua des poques persones qu’era estimaue de vertat, per veir en eth presents moraus rars en
Vetusta, per exemple: era tolerancia, era alegria expansiua e era despreocupacion en materies
supersticioses.

Eth cavaliér les guardaue de luenh, mentre en Tomas s’arturaue a saludar-les. Aqueth senhor qu’ére
Quintanar, eth magistrat. Efectivament, non ¢re mau conservat. Ere molt net de vestit e de mina
simpatica.

“Qu’ere un foraster, paraula de sens especiau en Vetusta, entas senhoretes d’Ozores, que non
’auien vist encara en cap casa des sues*.

- Qu’ei un magistrat, les auie dit Crespo un dia; un aragonés molt cabau, valent, gran cagador,
molt delicat e gran afeccionat as comedies; represente coma Carlos Latorre. Sustot en teatre
ancian qu’ei a on s'a de veir.

Aquero ere tot ¢O qu’es ties sabien deth novi que les premanien d’amagat.

Ua tarde, Crespo, enterat de qué era mainada sabie béra causa, sense encomanar-se a Diu ne ath
diable, arturéc as Ozores ena carretéra de Castelha, e les presentec ath senhor en Victor Quintanar,
magistrat. Les acompanhéren aqueri senhors pendent eth passeg enquia deishar-les en ombriu
lumedan deth palai des Ozores. Era senhora Anuncia 1’aufric era casa a en Victor. Aguest se
pensaue qu’es ties coneishien era sua aunésta pretension, € a londeman, damb levita e pantalon nere,
visitec as nobles daunes. Ana lo tractéc damb molta amabilitat. Li semblec forca simpatic.

Era soleta persona que damb era gausaue parlar quauquarren de ¢o que li passaue per laguens €re en
Tomas Crespo, liure, didie eth, de totes es preocupacions, enquia e tot es de non auer-les, qu’éren
des mes pegues.

Ana observaue molt. Se credie superiora as que I’enrodauen e pensaue que deuie auer en ua auta
part dera societat qui viuesse coma era volie viuer e qu‘auesse es sues madeishes idées. Mes,
mentretant, Vetusta ere era sua preson, era pega rotina, un mar de géu que l’auie cuelhuda,
immobila. Es sues ties, es joenes aristocrates, es beates, tot aquerd ére mes fort qu‘era; non podie
lutar, se rendie a discrecion e se sauvaue eth dret a mespredar ath son tiran, viuent en sauneis.

Meées Crespo ere ua exceptcion, un amic vertader, qu’entenie a mieges paraules aquero qu‘es ties, eth
baron, etc. etc. non aurien entenut en volums coma cases.



A en Tomas lo cridauen Frigilis, pr’amor que se li referie ua eslingada des que solen castigar es
pobles damb ipocrits gesti de moralitat paurga, eth arroncilhaue es espatles, non per indiferéncia,
senon per filosofia, e exclamaue arrint:

- Qué voletz? qu’eém frigilis; coma didie er aute.
Frigilis volie dider fragils. Que tau ere era divisa d’en Tomas: era fragilitat umana.

Qu‘eth madeish auie estat fragil. Auie creigut massa enes leis dera adaptacion ath miei. Mes
d’aquero ja ne parlaram en son dia. Ueit ans mes endauant ludie en tot eth son esplendor era sua
nobla mania de perdona’c tot.

Ere sagac enta cercar eth ben ath hons des anmes, e auie endonviat en Anita tresors espirituaus.

- QGuardatz, en Victor, li didie ath son amic, aguesta mainada se merite un rei, 0 aumens un
magistrat que 1éu sera Regent, coma vos. Imaginatz-vos ua mina d’aur en un pais a on arrés
sap espleitar es mines d’aur; aquerod ei Anita ena mia estimada Vetusta. En Vetusta ¢o milhor
ei er arbratge.

- Deishatz era flora, Tomas.

- Qu’auetz rason, me perdi... Didia qu’Anita ei ua hemna de prumeér orde. Vedetz guaire beroi
ei eth son cos que vos tie a vos heét un caraméu? Donques quan veigatz era sua anma, se
delira coma aguest carameu botat ath solei. Me cau avertir-vos qu’enta jo ua anma bona ei
mes qu’ua anma sana; era bontat que neish dera salut.

- Qu’etz un shinhau materialista, meés non m’enfadi. Didietz qu‘era mainada...

- Que s0 ua corna! senhor men; desencusatz-me. A jo non m’an de botar fausnoms. Que so en
tot aborrir es sistemes. CO que digui ei que solet creigui ena bontat qu‘autrege era natura; a
un arbe era salut 1’a d’entrar pes arraics... donques ei madeish, era anma...

E seguie filosofant enta arribar a parar en qu’Anita ere era milhor gojata de Vetusta.

Crespo, segontes eth didec, cuelhec un dia peth son compde ara joena enta recomanar-li ath senhor
Quintanar.

“Qu’ere eth solet novi digne d’era. E quaranta tants ans €ren coma es des arbes que duren segles, ua
joenessa, era prumera joenessa. Qu’ei mes vielh un gosset de deétz ans qu’un corbas de cent s’ei
vertat qu’es corbassi duren ségles®.

Ana apreciaue molt es conselhs de Frigilis. Admetec eth tracte de Quintanar, mes a benefici
d‘inventari e damb es autes condicions qu‘auie impausat en Cayetano; non se n’auien de saber

d‘arren es ties. En Victor acceptéc aquera manera d‘ester pretendent.

- Quardatz, didie Frigilis, eth secretet qu‘ei era saussa d’aguesti negocis; era gojata picara
l€u... ja veiratz se com pique...

Ana passaue eth temps sense encuedar-se’n ath costat de Quintanar.
“Qu’auie idees pures, nobles, nautes e enquia poetiques*.
Non se tintaue es peusblanqui, ¢re simple, encara qu’en lenguatge un shinhau declamador e

altisonant. Aguest vici lo deuie as molti vérsi de Lope e de Calderon que sabie de memoria; li
costaue trabalh non parlar coma Sancho Ortizo en Gutierre Alfonso.



Més quan ¢€re soleta se didie Anita: “Non ei ua temeritat maridar-se sense amor? Non didien qu‘era
sua vocacion religiosa ére faussa, qu’era non servie enta esposa de Jesus perque non 1’estimaue pro?
Donques se tanpoc estimaue a en Victor, tanpoc s’auie de maridar damb eth®.

Consultat Ripamilan, contestec:

- “Entre un magistrat, que ne tansevolh ei President de Sala, e eth Sauvador deth mon, i1 a
molta diferéncia. Non didie Anita que I’agradaue en Victor? Oc. Donques cada dia li traparie
mes gracia. Mentre qu’en convent, era que comence sense amor acabe desesperada®.

En Cayetano, que sabie meter-se serios, arribat eth cas, sagéc de convéncer ara sua amigueta de qué
era sua pietat, s’ére pro enta ua hemna aunésta en mon, non €re pro entas sacrificis deth claustre.

- “Tot aquerd d’auer plorat d’amor liegent a Sant Agustin e a Sant Juan dera Cruz non valie
arren; qu’auie estat causa dera edat critica que trauessaue alavetz. Per ¢o de Chateaubriand,
non se n’auie de hér cabau d’eth. Tot aquerd de hér-se monja sense vocacion, qu’estaue ben
entath teatre; més en mon non auie Manriques ne Tenoris qu’escaléssen convents, gracies a
Diu. Era vertadéra pietat s’estaue en heér eros a tan educat e enamorat cavalier coma eth
senhor Quintanar, compatriota e amic son.*

Ana renonciec de man en man ara idéa d’¢ster monja. Era sua consciéncia li cridaue que non ere
aqueth eth sacrifici qu’era auie de hér. Eth claustre ére probablament madeish que Vetusta; non ére
damb Jesus qu’auie de viuer, senon damb fraies meés semblables solide as sues ties qu’a Sant
Agustin e a Santa Teresa. Quauquarren se sabec en cercle dera noblesa des “velleitats
mistiques* d’Aneta, e aqueres que 1’auien cridat Jorge Sandio non se mossegueren era lengua e
critiqueren damb mager crudeutat eth nau caprici.

Se cohessaue qu’ere vertuosa, donques que non se li coneishie cap trecimaci; mes aquero ere poc
enta creder-se damb vocacion de santa.
“Dilhéu es autes eren ues taus?“

- Qu’ei beroia, mes orgulhosa, didie era baronesa tronada, qu’auie ath son marit e ath son hilh
enamoradi en bades dera nebodeta.

Que non siguec Ana era qu’acceleréc era resolucion, coma demoraue Frigilis; sigueren es ties que
descurbiren un novi entada era. Eth nau pretendent €re er american desirat e temut, en Frutos
Redondo, provient de Matanzas damb cargament de milions. Que venguie prest a bastir eth milhor
chalet de Vetusta, a auer es milhors coches de Vetusta, a ¢ster diputat per Vetusta e a maridar-se
damb era hemna mes beroia de Vetusta. Vedec a Anita, li dideren qu‘aquera ¢re era beresa deth
poble e se sentec herit de punta d’amor. Se I’avertic que non €ren pro es sOs enta conquistar aquera
placa. Alavetz s’enamoréc molt mes encara. Hec que lo presentéssen en casa des Ozores e li
demanéc ara senhora Anuncia era man dera neboda.

Dempts era senhora Anuncia s’embarréc en minjador damb era senhora Agueda, e acabada era
conversa campec Anita. Era senhora Anuncia se metec de pes ath costat dera humengja pseudo-
feudau: deisheéc queir sus eth tapis Era Etelvina, novela qu’auie encantat ara sua joenessa, €
exclameéc:

- Senhoreta... hilha mia. Qu’a arribat eth moment que pot éster decisiu ena tua vida. (Ere er
estil de Era Etelvina). Era tua tia e jo auem hét per tu tota sorta de sacrificis; ne era nosta
miséria, mau dissimulada dauant de toti, mos a empedit enrodar-te de totes es comoditats



possibles. Era caritat ei inagotabla, meés que non ne son es nosti recorsi. Nosates non t’auem
rebrembat james ¢0 que mos deues (I’ac rebrembauen ath dinar e ath sopar cada dia),
nosates auem perdonat era tua origina, ei a dider, eth dera tua malerosa mair, tot, tot a estat
aciu desbrembat. Plan, donc, tot aquerd ac poiries pagar tu damb era mes nera ingratitud,
damb era ingratitud mes criminau, s’ara prepausa que te vam a hér contestésses damb ua
negatiua... inqualificabla.

- Inqualificabla, repetic era senhora Agueda. Més pensi qu‘ei inutil tot aguest sermon, higec,
pr’amor qu‘era mainada sautara d’alegria tanléu sapie de qué se tracte.

- Qu’ei aquerd que voi; saber en qué posqui jo servir a vostes merceés que tantes causes les
deui.

- Tot.

- Oc, tot, estimada tia.

- Coma supausi, seguic era senhora Anuncia, que ja non te’n brembaras d’aquera holia deth
convent...

- Non senhora.

- Alavetz, interrompec era senhora Agueda, coma que non voleras quedar-te soleta en mon eth
dia que nosates manquem...

- Ne deues auer cap amoret amagat, causa que serie indecenta...

- E coma que nosates non podem mes...

- E coma ei eth ton déuer acceptar era felicitat que se t’auftis...

- Te moriras de gust quan sapies qu‘en Frutos Redondo, eth més ric der Espolon, a demanat
aué madeish era tua man.

Ana, contra er exprés manament des ties, non se moric de gust. Caréc. Non gausaue balhar ua
negatiua categorica.

Meées era senhora Anuncia non li calec enta deishar anar eth basilisc qu‘amiaue laguens des sues
entralhes. Era sua ombra enes ombres dera paret, semblaue ara era d’ua bruisha gegantina; d’auti
cops, multiplicant-se pes sauts dera ahlama e pes sauts e viroletes dera vielha, semblaue tot eth
lunférn desencadenat; i auie moments qu’era ombra dera senhoreta d‘Ozores auie tres caps ena
paret e tres o quate en tet e se diderie que de toti eri gessien crits e sorriscles, segontes cridaue era
senhora Anuncia soleta.

Enquia e tot era senhora Agueda ére orrificada.

Era neboda s’estéc ueit dies embarrada ena sua cramba dempus d’aquera scéna. En complir-se era
novena der embarrament, qu’auie béra causa de castig, era senhora Anuncia se presentec tranquilla,
digna, severa enta liéger era senténcia. “Non li mancarie ara hilha dera dangaira (qui dobtaue ja
qu‘era modista auie dancat) non li mancarie un lhet coma en palai des sons ancessors, mes eres, €s
ties, non auien de botar era taula; tot s’ac auie avalat era mainada“.

Ana escriuec a Frigilis.

E a londeman en Victor Quintanar, a longues camalhardades, coma eth dia dera prumeéra visita,
entréc ena casa des Ozores. Que venguie a demanar era man d’Ana, “ara quau credie que non ere
indiferenta®.

“Que balhaue aqueth pas abans de ¢0 qu’auie pensat, pr’amor que venguie d’éster ascenut; anaue
enta Granada en qualitat de President de Sala e volie hér-se a vier ara sua esposa, s’eth son arderds
desir ére complit. Compdaue damb era sodada e quauques vinhes e non pocs ramats de bestiar en
Almunia d’en Godino. James aurie gausat demanar era man de tan preclara, illustra e beroia joena
sense poder aufrir-1i, se non era opuléncia, ua aurea mediocritas, coma auie dit eth latin®.



Era senhora Anuncia quedéc enludernada... En Godino... mediocritas... era Crotz d’Isabel era
Catolica!... Qu’ere molta temptacion.

Frigilis auie avertit a en Victor, en botar-li era crotz en piéch qu’ara senhora Anuncia I’enamorauen
es discorsi que no comprenie € es condecoracions.

Quintanar mentre parlaue se sentie ridicul; mes era vielha ére fascinada.

“En Frutos, pensaue era auie sarrat calhaus enes banlégues de Vetusta, dotze ans abans; se’n
brembaue d’auer-lo vist en manja de camisa®.

Era Ozores contestéc: “Qu’era non podie dispausar dera man dera sua neboda, encara qu’era
consentisse, sense consultar, sense cuélher era vénia dera noblesa, dera classa®.

Es senhors deth marge, es dera Audiéncia, ¢ren era dusau aristocracia de Vetusta, encara que non
figurauen tant coma en d’auti tempsi.

Era justicia ere respectada damb un temor supersticids eretat de molti seégles. Es més revoutadi
liberaus de Vetusta que parlauen d’anarquia e d’uscla’c tot, tremolauen dauant dera votz d’un ussier
dera Sala de ¢o Criminau que cridaue perque un testimoni crotzaue es cames:

- Guardatz es manéres! Era aristocracia, era prumera, opinéc qu‘Anita hége ua noga hola.

Que la hec. En Frutos entornéc en Matanzas, prometent tornar resvenjat, ei a dider, damb molti mes
milions. Complic era sua promesa.

Se passec un mes, e Ana Ozores de Quintanar damb eth son espos cavaleresc gessie pera carretéra
de Castilha ena berlina d’aquera diligéncia qu‘auie vist partir a en Alvaro Mesia peth madeish
camin.

Tota Vetusta venguec a dider-les adiu; era noblesa e era classa mieja: Frigilis auie lérmes enes uelhs.

- Tanléu pogatz tornar... tornatz, didie damb un pe en estriu e eth cap laguens deth coche. Que
seratz vos era Regenta de Vetusta, Anita.

- Que non ac permet era lei per tort des ties, contestaue en Victor.

- Au! au! Ja s’apraira aquero... Seratz vos era Regenta.

En Cayetano volec tanben pujar en estriu, mes non podec.

Era senhora Anuncia e era senhora Agueda s’auien quedat ena estrada, Ieéu ena escurina, alendant,
enrodades de quauqui amics e amigues, dilhéu es madeishi que les balhéren en ua auta ocasion eth
dou pera mort civiu d’en Carlos.

- E era va contenta, didie eth baron.
- Al jam’ac pensi. Era joenessa ei ingrata... Senhors que vam a partir, hétz-vos enla, cridec
eth mosso dera diligéncia.

E partic eth coche. En Victor sarraue entre es sues es mans d’aquera esposa que 1’envejaue un poble
sancer.



Un adiu! aumplic es ambits dera Plaga Naua: qu’ére un adiu trist de vertat, ére er adiu dera
meravilha deth poble; Vetusta en massa vedie anar-se’n ara naua Presidenta de Sala coma aurie
pogut veir que se li hégen a vier era tor dera catedrau, ua auta meravilha.

Mentretant, Ana pensaue que dilhéu non i auie entre aquera multitud qu’admiraue era sua beresa un
aute mes digna de possedir-la qu‘aqueth Victor, a maugrat des sons quaranta e tants ans, un tants
misterios.

Quan, ja apressada era net, mentre pujauen pales qu’eth bestiar se cuelhie ath pas, eth nau President
de Sala li preguntaue s’¢re eth dilhéu eth prumér Ome qu‘auie estimat. Ana inclinaue eth cap e didie
damb ua melancolia que li sonaue ath marit a voluptu6s abandonament:

- Oc, 0c, eth prumér, eth solet.
“Non I’estimaue, non; mes sajarie d’estimar-lo*.

Barréc era net. Ana, emparat eth cap enes coishins d’aqueth vielh coche, barraue es uelhs, simulaue
dormir e escotaue eth bronit terrible e confonut des cristaus, hers e hustes dera diligéncia
desvalisada, e s’imaginaue enténer en aqueth ramblah es darrérs crits der adiu.

Ne un solet d’aqueri 0mes que quedauen aquiu baish 1’auie parlat d’amor, d’amor de vertat, ne les
ac auie era inspirat. En tot repassar toti es ans dera sua inutila joenessa, rebrembaue, coma era
mager delicia que podesse cargar-se ath capitol d’amor, dilhéu, quauqua guardada de béth
desconeishut en un d’aqueri passegi pes carretéres ornades d’arbes pobladi de parrats e rossinhols.

Entre era e es joeni dera societat que s’estaue, 1éu auie botat er orgulh d’Ana e era peguesa des auti
un mur de geu.

“Que non se maridarien damb era, auie dit era senhora Anuncia, perque ere prauba; mes era les
cuelhie era davantéra, e les mespredaue per pécs e vulgars®.

Se beth un auie volut tractar-la coma a Obdulia, 1¢u auie trapat un mespretz capinaut e ua ironia
crudeu capables de gelar ua brasa.

“Dilhéu, encara que non ere segur, plan que Oc, entre aqueri omes que l’admirauen de luenh,
avalant-se-la damb es sons uelhs, n’aurie quauqui un digne d’éster estimat.. mes es ties
s’encargauen de mantier es distancies qu’exigie eth ton, e es praubi avocadets, o ¢O que siguessen,
dilhéu democrates teorics, respectauen aqueres preocupacions, € participauen, a maugrat son,
d’eres. Non s’apressauen®. Toti es qu‘auien costat béth efécte en Ana, encara que petit, parlant
damb es uelhs, eren quinsevolh causa mens proporcions. En Vetusta era joenessa prauba non se sap
guanhar era vida, coma molt, se guanhe era miseria; gojats e gojates s’avalen damb guardades,
s’estimen, enquia e tot s’ac diden... mes ac deéishen; manque ua posicion; es gojates perden era sua
beresa e acaben en beates; es gojats déishen eth ludent chapéu de copa, s’embolhen en ua capa e se
heén jugadors.

Es que volen pujar de categoria se’n van deth poble; aquiu non i a mes rics qu’es qu’ereten o heén
béra fortuna luenh de Vetusta.

“Entre americans, plebéus e eretérs presomptuosi, basti e grossi€rs aurie pogut alistar, seguie
pensant Ana. Qu’ac didesse eth senhor Frutos Redondo... Més ath dela, enta qué enganhar-se ada
era madeisha? Non €re en Vetusta, non podie estar en aqueth praube cornér era realitat deth saunei,
er eroi deth poéma, que prumer s’auie cridat German, demptis Sant Agustin, bisbe de Hiponax,



dempus Chateaubriand e dempus damb cent noms, tot granesa, tot esplendor, dogor delicada, rara e
escuelhuda...”

“E ara ¢re maridada. Qu’ére un crim, mes un crim vertadeér, non coma eth dera barca de Trebol,
pensar en d’auti Omes. En Victor qu’ére era muralha dera China des sons sauneis. Quinsevolh
aparicion fantastica que depassésse aqueri cinc pes e diucrses poci d’0me qu’auie ath costat, ere ja
un delicte. Tot s’auie acabat... sense auer comengat.

Dauric Ana es uelhs e guardéc ath son Victor qu’ara lum d‘ua lampa de viatge calada enquias
aurelhes ua gorra de seda, liegie tranquillament, un shinhau arroncilhades es celhes, Eth Mager
Monstre era gelosia o eth Tetrarca de Jerusalem, der immortau Calderon de la Barca.



Capitol VI

Eth Casino de Vetusta ocupaue un casalot solitari, de peira ennerida pes otratges dera umiditat, en
ua placeta lorda e trista aprop de San Pedro, era gl¢isa anciana, vesia dera catedrau. Es socis joeni
se volien cambiar, mes eth cambiament de domicili serie era mort dera societat segontes er element
serids e mes impoertant. Non se cambicc eth Casino e seguic apraiant coma podec es sues gotéres e
es auti problemes deth temps. Tres generacions auien badalhat en aqueres sales estretes e escures, €
aguesta solemnitat der engilieg eretat non deuie cambiar-se pes azards d’un avier dobtos ena part
naua deth poble, ena Colonia. Ath dela, didien es vielhs, s’eth Casino déishe d’estar ena Encimada,
adiu ath Casino. Qu’ére un aristocrata.

Generaument eth salon de balh se mostraue as forastérs damb orgulh; ¢o6 d’aute se cohessaue que
valie poc.

Es dependents dera casa vestien un uniforme semblable ath dera policia urbana. Eth forastér que
cridaue a un mosso de servici podie pensar, per manca de costum, que venguien a agarrar-lo. Que
solien auer molt mala educacion es crambers, tanben eretada. Er uniforme se les auie botat enta que
se vedesse en quauquarren qu’eren es sirvents.

En vestibul i auie dus portérs aprop d’ua taula de pin. Qu’ére costum immemoriau qu’aqueri
senhors non saludéssen as socis qu’entrauen o gessien. Mes des de qué ¢re dera Junta Ronzal,
qu’auie vist d’auti usatges enes sons cuerts viatges, es portérs s’inclinauen quan passaue un soci
sense importancia, € enquia e tot deishauen anar un mormolh, que ben interpretat se podie cuélher
coma ua salutacion; s’ére un individu dera Junta se lheuauen dera sua cagira un miei pam, s’ere
Ronzal se lheuauen un pam sancer e se passaue en Alvaro Mesia, president dera societat, se botauen
de pés e se quadrauen coma recrutes.

Dempts deth vestibul i auie tres o quate corredors convertidi en sales de demora, de repaus, de
conversa, de joc de domino, tot aquerd amassa e sense orde. Mes dauant 1 auie ua auta sala mes
luxuosa, damb granes humeneges que despenien molta lenha, encara que non tanta coma didien es
mossos. Aquera lenha ahiscaue granes polemiques enes juntes generaus de finau d’an. En aquera
cramba se proibie er estrident domino, € aquiu s’amassauen es mes seriosi € es mes importants
personatges de Vetusta. Aquiu non auien de formar rambalh pr’amor qu’en costat orientau, darrer
d’ua majestuosa cortina de velot cremesin, 1 auie era sala deth tresilho, que se cridaue eth gabinet
roi. En aguest auie de regnar eth silenci, e s’ére possible tanben ena sala deth costat. Abans eth
tresilho ere aprop des bilhards, meés eth sorrolh des boles e des bastons shordaue as tresilhers que se
n’ancren en gabinet roi, a on 1 auie alavetz eth de lectura. Eth gabinet de lectura anéc demptis aprop
des bilhards. Era sala deth tresilho jamés recebia era lum deth solei: tostemp s‘estaue en tenébres
caliginoses, que heégen paupables es tristes ahlames des halhes, semblables a lampes de minér enes
entralhes dera terra.

En Pompeio Guimaran, un filosof qu‘auie en odi ath tresilho, cridaue as deth gabinet roi es
moneders faussi. S’imaginaue qu’en aquera tuta a on s’entraue en silenci misterids, a on se tenguie
quinsevolh alegria, quinsevolh expansion dera animositat, non se podie her arren licit. Es mes
rambalhosi gojats quan entrauen en gabinet deth tresilho se revestien d’ua seriositat prematura; que
semblauen preires joeni d’un culte estranh. Entrar aquiu €re entas vetustensi coma deishar era toga
pretéxta e cuélher era virila. Jogant o vedent jogar i auie tostemp béth joen palle, pauhicat, que
semblaue mespredar es vans plasers, cansat dilhéu, e estimant-se mes es seriosi suenhs deth sol e
eth codilho. Examinar peth menut as abituaus preires d’aguest culte ceremonids e circonspecte dera
espasa ¢ eth basto, ei coné€isher a Vetusta intelectuaument en un des sons aspéctes caracteristics.



Efectivament, encara qu’eth cap de Foment asseguraue que toti es vetustensi €ren uns jogaires, non
¢re aquerd senon ua desencusa enta pujar en quarto deth crim ara cérca de mes abondosi e rapidi
guanhs; pr’amor que jogar se jugaue en Casino de Vetusta damb ua perfeccion que ja ¢ére famosa.
Que non mancauen es inexperts, € enquia € tot €ren necessaris, pr’amor que se non, qui guanharie a
qui? Mg¢s contra era afirmacion deth cap de Foment protestauen es héts. De Vetusta e solet de
Vetusta gesseren aqueri insigni tresilhérs que, un cop en locs més nauts, cuelheren volada e
ocupéren locs eminents ena administracion der Estat, en tot deue’c tot ara sciéncia des estugi.

I a quate taules enes quate cantons e uns auti dus parelhs ath miei. Des ueit, era mitat son ocupades.
Ar entorn, seigudi o de pes diuérsi guardaires, es mes esclaus deth son vici. Se parle poc. Era mager
part des cops enta demanar ua cigarreta. Se balhen poqui conselhs. Que non son de besonh o non
servissen. Basilio Méndez, emplegat der Ajuntament, ei eth milhor espasa des presents. Ei
esblancossit e aflaquit. Non se sap se vestis d’artesan o de persona decenta, coma diden en Vetusta.
Era sodada non I’ére pro entas sues necessitats; qu’a hemna e cinc hilhs; s’ajude damb eth tresilho;
se le respecte. Jogue coma aqueth que trabalhe sense gust; de mala encolia; ei brusc; a penes
conteste se li parlen. Eth va ara sua: ua casa de tres estatges qu’ei en tot bastir a costa deth tresilho
en Espolon. Ath son costat i a en Matias eth procurador: que jogue ath tresilho enta huger deth
mont. Quan era sort 1’ei contraria naut, baishe e s’expause a guanhar ath tresilho tot ¢o que pot e a
perder molt pdc, pr’amor que se perd ac deishe. Eth que descanse en aguest moment, pr’amor que
ven de repartir es cartes, e joguen quate, ei era garia des ueus d’aur deth Procurador e d’en Basilio.
Lo van aucint, més damb moderacion. Qu’ei un ereter de poble; lo criden Vinculete. Abans venguie
deth son poble pendent es heires a jogar ath tresilho; dempts se hec diputat provinciau enta vier
tanben a jogar ath tresilho, e fin finau se hec vesin de Vetusta enta non separar-se jameés d’aqueres
espades qu’admiraue, ath cop que les hége ric sense saber-se’n. Eth tresilho deth son poble non lo
divertie.

Vinculete jogaue des es tres dera tarde enquias dues dera maitiada sense mes repaus queth de
besonh enta sopar de mala manéra. En Basilio e eth Procurador s’alternauen en aquerd de
desplumar-lo; se relevauen; mes a viatges lo desplumauen amassa. Eth quatau jogador ere
quinsevolh. Enes autes taules es partides eéren mes parieres. Jogauen molti forastérs, léu toti
trabalhadors.

Qu’ei un axioma qu’en joc se coneish era bona educacion. I auie aquiu moltes persones plan ben
educades, mes coma i auie molta confianga s’entenien frases coma aguestes:

- Vos digui, que me ’auetz balhat vos.
- Jo vos digui que non.

- Jo vos digui que oc.

- Donques mentitz.

- Ben’¢tz de pocvau!

- Mens que vos...

Que se tractaue d’un duro faus. Enta qu’era armonia podesse subsistir, per ¢o d’ua sorta d’equilibri
qu’era natura establie entre es temperaments, se passaue qu’uns tresilheérs éren paurucs, e d’un géni
endiablat, e d’auti, per exemple Vinculete, pacifics coma corders e paurucs coma palomes.

En Basilio asseguraue qu’er ereter de poble non jogaue damb tota era netetat necessaria.

Vinculete solie sostier es fors dera sua dignitat, e alavetz cridaue eth der Ajuntament:

- Damb jo qu’arrés s’insolente! E fotie un cop ena taula.



Vinculete caraue e seguie recebent codilhos.

Aguestes discusions, bric freqiientes, interrompien eth silenci pendent béri instants; era cauma
tornaue Iéu e aquerd venguie a ester un aute cop un temple james profanat per arrius de sang.

Eth gabinet de lectura, que tanben servie de bibliotéca, ére estret € non massa long. Ath miei 1 auie
ua taula longa caperada de tapis verd e enrodada de sétis de velot d’Utrecht. Era bibliotéca consistie
en ua estatgéra de noguer non massa grana, encaishada ena paret. Aquiu éren representant era
sabenga dera societat eth Diccionari e era Gramatica dera Académia. Aguesti libres s’auien crompat
damb motiu des repetides discusions de quauqui socis que non ¢ren d’acord damb eth significat e
enquia dera ortografia de certes paraules. I auie ath dela ua colleccion incompléta dera Revue des
deux mondes e d’autes de diuérses illustracions. Era [lustracion francesa s’auie deishat en un atac
de patriotisme; per tort d’un gravat qu‘en eth apareishien un sabi pas quin rei d’Espanha aucint
taures. Damb ocasion d’aguesta mesura radicau e patriotica se prononciéren ena junta generau molti
e molt boni discorsi qu’en eri se citéren oportunament es erois de Sagunto, es de Covadonga, e fin
finau es der an ueit. Enes calaishi interiors dera estatgera i auie quauqui libres de mes solid
ensenhament, mes era clau d’aqueth departament s’auie perdut.

Quan un soci demanaue un libre daqueri, eth conserge s’apressaue de mala encolia ath demanaire e
1i hege repetir era demanda.

- Oc, senhor, era cronica de Vetusta...

- Meés, vos sabetz s’ei aquiu?

- Oc senhor, que i é...

- Eth cas ei que... e se grataue era aurelha eth senhor conserge, coma que non ei costum...
- Costum de qué?

- En fin, vau a cercar era clau.

Eth conserge hége mieja virada e se n‘anaue a pas de tortuga.

Eth soci, qu’auie d’éster naucth necessariament enta meter-se en taus pretensions, podie mentretant
entretier-se guardant eth mapa de Rusia e Turquia e eth Padre nuestro en gravadi, qu’ornauen es
parets d’aqueth centre d’instruccion e passatemps. Tornaue eth conserge damb es mans ena pocha, e
un arridolet malicids enes pots.

- Queja ac didia jo, senhoret... s’a perdut era clau.
Es socis ancians guardauen era bibliotéca coma se siguesse pintada ena paret.

Des jornaus e des illustracions se hége mes usatge; autant qu’aqueri despareishien léu totes es nets e
es gravats de merit €ren suenhosament arrincadi. Aguesta qiiestion deth panatori de jornaus ére des
mes dificiles quauien de resolver es juntes. Qué se heége? Les botauen cadies as papers? Es socis
arrincauen es huelhes o se hégen a vier paper e her. Se decidic a tot darrer, deishar es jornaus liuri,
encara que her ua grana susvelhanga. Qu’eére en bades. En Frutos Redondo, eth més ric american,
non podie dormir sense liéger en lhet er Imparcial deth Casino. E non auie de trasladar eth lhet ath
gabinet de lectura. Se heége a vier eth jornau. Aqueri cinc centims que s’estauviaue d‘aguesta
manera, li sabien a gloria. Per ¢o deth paper de cartes que despareishie tanben, e €re mes car, se
cuelhec era decision d’autrejar un plec, e gracies, ath soci que lo demanaue damb molta necessitat.
Eth conserge auie aquerit un umor d’alcaide de preson en aguest tracte.. Guardaue as socis que
liegien coma a gent de sospechosa probitat; non les hege massa condideracions. Non tostemp que lo
cridauen acodie, e solie remir-se a cambiar es plumes rovilhades.



Ar entorn dera taula i cabien dotze persones. Poqui viatges i auie tants lectors, se non €re ara ora
deth corréu. Era mager part des socis aimants de saber non liegien que noticies.

Eth mes digne de consideracion, entre es abonadi ath gabinet de lectura, ére un cavaliér apopletic,
qu‘auie amiat grani entd Anglatérra e se credie ena obligacion de lieger era premsa estrangera.
Arribaue tas nau dera net sense manca, cuelhie Le Figaro, dempus The Times que plagaue ath
dessus, se botaue es ulhéres d’aur e bailinat per cert fiulet suau des alugaders de gas, se quedaue
dogament adormit sus eth prumer jornau deth mon. Qu’ére un dret qu’arrés li discutie. Poc dempus
de morir aguest senhor, d’apoplegia, sus The Times, se sabéc que non sabie anglés. Un aute lector
assidu €re un joen opositor a fiscalies e registres que s’avalaue era Gaceta, sense deishar ua soleta
subasta. Qu’ere un Alcubilla en un volum: sabie de memoria tot ¢o que s’auie het, des.het, apraiat e
tornat e trincar ena nosta administracion publica.

Ath soOn costat se solie s€ir un cavaliér qu’auie un vici secret: escriuer cartes as jornaus dera cort
damb es noticies mes contradictories. Signaue “Eth Corresponsau® e tostemp qu’un paper de
Madrid didie “C0 de Vetusta® qu’ere causa d’eth. A londeman desmentie en un aute jornau es sues
noticies e se passaue que “CoO de Vetusta™ non ¢ére arren. D’aguesta manéra s’auie hét un astut
esceptic en materia de premsa. “Pro sabie eth com se hégen es jornaus!* Quan francesi e alemans
vengueren enes sues mans, Eth Corresponsau dobtaue dera guerra: qu’eére causa des borsers dilhéu;
non se convencec de qué béra causa i auie enquiara rendicion de Metz.

Eth poéta Trifon Carmenes tanben acodie sense manca ara ora deth corréu: passaue revista a diuérsi
jornaus damb grana ansietat e despareishie de seguit damb un desenganh més ena anma. Qu’ére
perque “non l’ac auien publicat®. Se tractaue de béra poesia o conde fantastic qu‘auie manat a
quauque jornau e que non acabaue de gésser. Carmenes, enes certamens de Vetusta se hege a vier
totes es roses naturaus, non podie arténher qu’es sons versi auessen cabuda ena premsa madrilenha;
a maugrat que tenguie enes cartes que recomanaue es composicions, tota era finesa deth mon: era
formula solie éster aguesta: “Molt senhor meén e dera mia mes considerada estimacion: adjunt vos
remeti ues versions enta que, se les estimatz dignes de tan senhalat aunor, veiguen era lum publica
enes colomnes deth voste acreditat jornau. Que son escrits sense cap pretension... etc. etc*. Mes,
arren; non gessien. Demanaue, dempus d’un an que les entornéssen. Més “non 1’entornauen es
originaus®“. Profitaue eth borrador e publicaue aquerd en El Ldbaro, eth jornau reaccionari de
Vetusta.

Un aute lector constant ere un vielh miei-péc que james s’ajagaue sense auer liejut es hons dera
premsa qu’arribaue ath Casino. L’agradaue en particular era prosa atapida d’un jornau qu‘auie fama
d’abil e circonspecte. Es conceptes €ren embolhadi en taus eufemismes, pretericions e perifrasis,
qu‘autant se trincauen de subtils, qu‘eth vielh se quedaue tostemp sense enterar-se’n.

- Quina abiletat! didie sense compréner ua soleta paraula.

Per aquero credie ena abiletat, pr’amor qu’eth, se I’auesse vist, ja non 1’aurie.
Ua net desvelhéc ara sua esposa eth lector de hons dident:

- Escota, Paca, sabes que non posqui dormir?... A veir se tu comprenes aquero qu’e liejut aué
en jornau. “Non deishe de deishar de semblar-mos reprensible...“ Ac comprenes tu, Paca? Ei
que les semble reprensible o non? Enquia que m’en sapia non poir¢ dormir...

Aguesti e d’auti lectors asidis se passen es jornaus de man en man, en silenci, avalant noticies que

liegen repetides en ueit o détz papers. Atau se neurissen aqueri esperits qu‘abans des onze dera net
s’en van a dormir contents, convengudi de qué eth caisher de tau loc s’a escapat damb es hons.



Qu’ac an liejut en ueit o detz honts desparieres. Toti aguesti cavaliérs respectables e digni
d’estimacion viuen esclaus de tau servitud, era servitud des noticies cortesanes. Molt més dera mitat
deth cabdau hujutiu des sons coneishements s’esta enes retalhs dera Correspondéncia qu’es jornaus
praubi van lancant, coma pilotes, de scis€us en sciseus.

Molti viatges, quan regnaue aqueth silenci dera bibliotéca, qu’en era semblaue entener-se eth bronit
dera elaboracion cerebrau des sons senadi lectors, cop sec un estrepit de terratrém heége tremolar eth
soler e es cristaus. Es socis ancians non ne hégen cabau, ne lheuauen es uelhs; es naui, espauridi,
guardauen entath tet e entas parets demorant veir esbaugar-se er edifici... Que non ¢€re aquero. Se
passaue qu‘es senhors deth bilhard picauen eth pasiment damb es paus de bilhard. Qu’cre
proverbiau er engenhds bon umor des senhors socis.

Tas onze dera net ja non quedaue arrés en gabinet de lectura. Eth conserge, miei adormit, doblaue es
papers, hége miei torn ara clau deth gas, e deishaue 1éu enes tenébres era estanga. E se’n tornaue a
dormir ena porteria.

Alavetz ere quan entraue en Amadeo Bedoya, capitan d’artilheria, en vestit non militar, embolhat en
un carrick d’ampla capa. Guardaue ben... non i auie arrés... era escurina lo favorie. s’apressaue ara
estatgera damb molt de compde; treiguie ua clau, daurie eth tirador inferior, cuelhie un libre, ne
deishaue un aute qu’amiaue amagat jos era capa, amagaue eth prumeér entre es sons plecs e barraue
eth calaish. S’apressaue ara taula, dempts d’alendar fort, fiulaue era marcha reiau e simulaue hér un
cop de uelh as jornaus. Jornaus ada eth! Enta hér veir que hége béra causa s’estaue aquiu cinc
menutes, e gessie trionfant. Que non ¢re un lairon, eére un bibliofil. Era clau de Bedoya ¢re era
qu‘auie perdut eth conserge. En Amadeo ¢re en Saturnino Bermudez de tropa. Qu’auie estat un
valent militar; mes coma qu‘auie auut er aunor, ans endarrér, d’éster nomentat president d’un
Atenéu d’infanteria, e se vedec ena necessitat d’estudiar e prononciar un discors, se trapec damb
gran estonament coma un excellent orador segontes era sua opinion e era des sons caps € d’un en
aute venguec a parar en ome de letres, enquiath punt de jurar-se solemnament e damb era energia
que tan ben qué as defensors dera patria, éster un erudit. Comenceéc a atirar era atencion des
vetustensi aqueth militar que sabie de letres mes que molti ciutadans, e eth madeish Bedoya
s’encoratjaue ath trabalh damb era gracia de ¢o qu‘ada eth 1i semblaue contrast dera artilheria e era
literatura. De man en man arribéc a ester membre, ja corresponent, ja de numero, de moltes
societats scientifiques, artistiques o literaires. Destacaue ena Arqueologia e ena Botanica, més que
mes ena relacion d’aguesta damb era Orticultura. Qu’ere un especialista enes malauties dera truha, e
auie het un trabalh en aguest particular que non acabaue de premiar-li eth Govern. Tanben 1i daue
era causa pera biografia militara. Sabie de diuérsi tinents generaus qu‘auien estat d’auti tants
Farnesis e Spinoles sense qu’ac sospechesse eth mon; e treiguie a luder era istoria de tau brigadier
que se, atau coma non manec, auesse manat era accion de tau part, aurie conquistat era gloria d‘un
Napoleon, en sorta de perder es posicions, coma efectivament les auie perdut eth generau inépte.

D’aguesta sorta de bibliografies de persones qu‘aurien pogut ester importantes, eren es honts en
libres coma aqueri que i auie en calaish inferior dera estatgera deth Casino. Més exemplars deuie
auer peth mon, mes non se’n sabie d’eri, ¢ Bedoya ere d’aguesta classa d’erudits que trapen eth
merit en copiar aquerd qu‘arrés a volgut liéger. Tanléu eth vedie en paper dera sua proprietat es
paragrafi qu‘anaue copiant damb aquera letra anglesa eleganta e blosa que Diu I’auie autrejat, ja
s’imaginaue que tot aquero ere obra sua. Mes eth son fort s’estaue enes ancianitats. Entada eth un
objécte d’art non auie cap merit encara que siguesse deth temps de Nog¢, se non ére son. Atau coma
Bermudez estimaue era ancianitat per era madeisha, eth povas per ¢o deth povas, Bedoya ¢re més
subjectiu, coma eth didie, auie eth besonh de qué er objécte estimat li pertanhesse. “S’eth podesse
parlar! Com se quedarien Bermudez e eth Magistrau e tutti quanti. Més que non podie parlar.
Qu’anarie a preson solide, se parlésse. “En fin, en puretat, auie... (e guardaue entas costats quan ac



didie) auie un precios manuscrit de Felip II, un document politic de grana importancia“. Que I’auie
panat en archiu de Simancas. Com?, aguest ere eth son orgulh.

Atau, donc, Bedoya, segur d’aquera superioritat, guardaue per dessus dera espatla as auti antiquaris
e caraue. Caraue per pour ara preson.

Eth quarto deth crim, era sala de jocs d’azard, e meés concretament dera rotleta e eth mont, ¢re en
dusau estatge. S’arribaue ada eth dempts de recérrer molti corredors escuri e estrets. Era autoritat
non auie trebolat james era cauma d’aqueth refugi restablit e amagat der art aleatori, ne enes tempsi
de mager moralitat publica. A prec des gacetilhérs, meés que mes eth deth Labaro, se perseguie
crudéument era prostitucion, mes eth joc non se podie perseguir. Per ¢o des “infames que
comerciauen damb eth son cos*, coma didie Carmenes escriuent d’incognit des hons deth Ldbaro,
com non auien d’¢ster mautractades, se cada dia se publicauen incitacions d’aguest geénre ena
premsa locau?

Leu toti es dies gessie ara lum ua gaceta que se titolaue, per exemple: Aguestes palomes! o Huec en
eres! e en ua ocasion eth madeish en Saturnino Bermudez escriuec era sua gaceta corresponenta que
se cridaue: Meretrices e acabaue dident: “dera impudica scortum®.

Tornant entath joc, se beth governador energic auie menacat as socis deth Casino damb costar-les
un espant, es jogadors influents 1’auien pronosticat ua revocacion. Normaument hége era vista
grossa, € enquia e tot a viatges non manqueren subvencions ena forma mes decorosa possibla, que
didien es parts contrantantes. Es jogadors vetustensi auien ua vertut: non velhauen. Qu’éren omes
ocupadi que les calie maitiar. Tau metge se recuelhie tas detz dempus de pérder es guanhs deth dia:
se lheuaue tas sies deth maitin, recorrie tot eth poble entre badines e hanga, desfisaue era nhéu, era
granissa, eth hered, eth vent. E dempus de molt de trabalh, tornaue, coma damb ua ofrenda en autar
a botar sus eth tapis verdes pessetes guanhades. Avocats, procuradors,, escrivans, comeciants,
industriaus, emplegats, proprietaris, toti hégen madeish. En tresilho, en gabinet de lectura, en
bilhard, enes sales de conversa, de domino e d’escac 1 auie tostemp es madeishes persones, es
respectius afeccionats. Mées eth quarto deth crim ¢ere eth 10c a on s’amassauen toti es mestiers, totes
es edats, totes es idees, toti es gusti, toti es temperaments.

Non en bades s’afirmaue que Vetusta se distinguie peth son fort patriotisme, era sua religiositat, e
era sua afeccion as jocs proibidi. Era religiositat e eth patriotisme s’explicauen pera istoria; era
afeccion ath joc per ¢o de molt que ploiguie en Vetusta. Qué auien de hér es socis se non se podie
passejar? Plan per aquerd prepausaue en Pompeyo Guimaran, eth filosof, qu’era catedrau se
convertisse en un passeg caperat. “Risum teneatis!* contestaue Carmenes ena gaceta deth Ldbaro.

Era religiositat, encara qu’ena forma lamentabla dera supersticion, se manifestaue en madeish vici
dera tricharia. Se condauen en Casino granes causes de credulidad des jogadors mes famosi. Un
comerciant, liberau e bric pauruc, auie caladi ena porta d’aqueth centre de diversion un parelh de
sabates vielhes. Arribaue ath Casino, se caucaue es sabates de sola trincada e pujaue a sajar fortuna.
Juraue que james caugant botes naues 1’auie favorit era sort. Semblaue ester un jogador dera orde
des descauci. Damb era sua fe e cérta maliciosa experiéncia l‘arribauen guanhs segurs. Un an hec ua
esplendida novena a Sant Francesc, ara quau acodic tota era Vetusta edificada, coma didie
Bermudez.

Dempus que Bedoya gessie deth Casino, passant sense &ster vist pes portérs, que dormien
dogament, non quedauen aquiu mes socis que ueit o detz velhadors juradi. Poqui e tostemp es
madeishi. Uns éren personatges espatracadi, qu’auien cuelhut eth costum de velhar en Madrid,
d’auti elegants e calaveéres de Vetusta que les imitauen. M¢és d’aguesta tertolia de darréra ora



n’auram de parlar meés endauant, pr’amor qu‘ada era assistien personatges importants d’aguesta
istoria.

Qu’eren es tres e mieja dera tarde. Ploiguie. Ena sala deth costat deth gabinet vielh i auie es socis de
costum, es que non jogauen ad arren e es sies que jogauen ar escac. Aguesti auien plagat eth
respectiu taulér ath costat deth balcon, pr’amor d’auer meés lum. Ath hons dera sala semblaue
qu‘anaue a barrar era net. Sus ua taula de marme ludie entre hum espés de tabac, coma ua estela
darrér dera broma baisha, era ahlama d’ua halha que servie enta alugar es cigars. Amagadi ena
ombra d’un corner, ath torn d’aquera taula, estiradi en un sofa es uns e en balangador de palha es
auti, i auie mieja dotzeéna de socis fondadors, que de temps immemoriau acodien tas tres en punt a
préner eth café e era copa. Parlauen poc. Degun gausaue aventurar ua afirmacion que non podesse
¢ster admetuda per toti. Aquiu se jutjaue as Omes e as eveniments deth dia, mes sense passion; se
condemnaue, sense ofener-lo, a tot innovador, ad aqueth qu‘auie hét quauquarren dehora de ¢o
ordinari. Se laudaue, sense grana afogadura, as ciutadants que sabien ester mesuradi, cortesi e
incapables d’exagerar arren. Abans mentir qu’exagerar. En Saturnino Bermudez auie recebut mes
d’un cop er aumenatge d’ua admiracion prudenta en aqueth cercle de senhors respectables. M¢s en
generau s’estimauen més parlar d’animaus que de tot aquerd: per exemple, er instint de quauqui
uns, coma eth gosset e er efefant, encara que tostemps remint-les, plan que oc, era intelligéncia: “eth
castor fabrique aué era sua casa madeish qu’en temps d’Adam; que non i a intelligéncia, ei instint®.
Parlauen tanben dera utilitat de d’auti irracionaus; eth porceth, que d‘eth se profitaue tot, era vaca,
eth gat, etc, etc. E encara les semblaue era convérsa mes interessant se se referie a objéctes
inanimats. Eth dret civiu tanben les encantaue en aquerd que he ath parentiu e ara eréncia. Passaue
un soci quinsevolh e se non lo coneishie degun d’aqueri fondadors, preguntaue:

- Qui ei aguest?
- Aguestei hilh de... arrehilh de... que se maridéc damb... qu’ére fraia de...

E coma es cerides, gessien aganchadi peth parentiu leu toti es vetustensi. Aguesta conversa acabaue
tostemp damb ua frasa:

- Atot darrer, aciu toti €m un shinhau parents.

Era meteorologia tanpoc mancaue enes topics des conferéncies. Eth vent que bohaue auie tostemp
molt preocupadi as socis benemerits. Er iuérn actuau tostemp ére mes hered que toti es que
rebrembauen, mens un.

Tanben a viatges se mormolhaue un shinhau, encara que damb era mager educacion, sustot se se
parlaue de cleérgues, senhores o autoritats.

A maugrat deth divertiment de taus convérses, eth grop de venerables ancians, que damb eri sonque
1 auie un joen, e cauvet, preferie era mes grata charrada qu’eth silenci; e ada eth se consagraue
principaument aquera sorta de meddiada que dormien desvelhats. Léu tostemp carauen.

Non luenh d’eri, e per cert shordant-les a viatges non poc, i auie dus o tres grops de rambalhosi, e
de luenh s‘entenie er antipatic tarrabastalht deth domino, qu’auien despatriat dera sua sala de
venerables. Es deth domino eren tostemp es madeishi: un catedratic, dus engenheérs civius e un
magistrat. Arrien e cridauen forga; s’insultauen, mes tostemp de broma. Aqueri quate amics,
estacadi peth sies doble, aurien venut era sciéncia, era justicia e es Obres publiques per sauvar a
quinsevolh dera partida. Ena sala de balh, a on non se permetie jogar ne préner cafe, se passejauen
es senhors dera Audiéncia e d’auti personatges, per exemple, eth marqués de Vegallana, es dies de
molta aigua, quan non podie passejar.



Era animacion ¢re enes grops des rambalhosi abans mentadi.

“Aquiu non se respectaue arren ne arrés“ didien es vielhs deth cornér. Encara qu’ére a dues
passes d’eri, léu james se barrejauen es conveérses. Es ancians carauen e jutjauen.

- Quina pegaria! didec un venerable en votz baisha.

- Guarde vosta merce, li responeren, que james parlen d’interéssi reaus dera provincia.

- Sonque quan arribe eth senhor Mesia...

- O, qu’ei queth senhor Mesia...ci ua auta causa.

- Oc, qu’ei un gran ome. Molt entenut en Isenda e en aquerd que criden Economia politica.

- Jo tanben creigui ena Economia politica.

- Jonon i creigui, mes respécti molt era memoria de Florez Estrada, ath quau ¢ coneishut.

Tot mens discutir; tanléu campaue ua discusion, se li lancaue térra ath dessts e a carar toti.

Ena taula deth dauant, cridaue un senhor qu‘auie estat baile liberau e ¢re usurér damb toti es
sistémes politics; maliciés, e enemic des preires, pr’amor qu‘atau credie demostrar eth son
liberalisme damb poc de trabalh.

- Més, vam a veir, didie, qui vos a assegurat a vos qu’eth Magistrau non a volgut cohessar ara
Regenta?

- Que m’ac a dit un que vedec damb es sons propris uelhs ara senhora Anita entrar ena capéra
d’en Fermin e a en Fermin gésser sense saludar ara Regenta.

- Donques jo les ¢ vist saludar-se e parlar en Espolon.

- Qu‘ei vertat, cridéc un tresau, jo tanben les vedi. De Pas anaue damb erh Archiprest e era
Regenta damb Visitacion. Qu’ei mes, eth Magistrau se rogic tot.

- Ome, dme! exclaméc er ex-baile hént veir que s’escandalizaue.

- Dongques jo sai molt mes que toti vosati, cridéc un poret qu’imitaue a Zamacois, a Lujan, a
Romea, eth nebot, a toti es actors comics de Madrid, a on acabaue de licenciar-se en
Medecina.

Baishec era votz, hec un senhau que significaue silenci, toti es deth rondeu s’apresseren ada eth e
damb era man botada ath costat dera boca, coma un paravent, deishant quéir era cagira qu’eére
seigut, enquia apuar eth dorsiér ena taula, didec:

- M’ac a condat Paquito Vegallana; er Archiprest, eth celebre en Cayetano, I’a pregat a Anita
que cambie de confessor, perque...

- Ome, ome! Qué sabes tu per qué?, interrompec er enemic deth clergat. Eth secret dera
confession!

- Plan, plan! Jo qu’ac sai de bona tinta. M’ac a dit Paquito. Mesia, e baishec molt era votz,
Mesia li fot cops ara Regenta.

Escandal generau. Mormolh en un cornér escur.
“Aquero ere massa‘

“Se podie mormolhar, parlar sense fondament, mes non tant. Qu’esta ben damb eth Magistrau e eth

secret de confession; mes tocar ara Regenta! Qu’e¢re un imprudent aqueth sétmeson, sense cap de
dobte®.

Senhors, jo non digui qu‘era Regenta recebe cops, senon qu’Alvaro vo foter-se-les, causa qu’ei
molt diferenta.



Toti remiren era probabiliotat dera afirmacion.
- Ome... era Regenta... qu‘ei massa!
Eth poret arroncilhéc es espatles.

- “N’¢ére segur. L’ac auie dit eth marqueset, er intim de Mesia®.
- E, vam a veir, preguntéc eth senhor Foja, er ex-baile, qué a a veir aquero des cops que Mesia
li vo foter ara Regenta damb eth Magistrau e era confession?

Que non volie deishar era sua presa. Non tostemp en Casino se podie parlar mau des préires.

- Donques qu’a molt a veir; pr’amor qu‘er Archiprest I’a demanat ajuda ar aute; vo deishar-li
era carga dera consciéncia dera auta.

- QGojat, gojat que t’esguitles, avertic eth pair deth lengua longa qu’ére present e admiraue era
poca vergonha deth son hilh, aquerida positiuament en Madrid, e molt a maugrat son.

- Voi dider qu’Anita ei molt cogitosa, coma toti sabem, e seguie baishant era votz, e es auti
apressant-se, enquia formar un arradim de caps, digni de ua auta Campana d’Osca, ei
cogitosa ¢ léu age notat es guardades... e ¢o d’aute, ¢?, der aute... ¢ volera guarir-se en
salut... e er Archiprést non esta ja enta cassi complicadi de consciéncia, e eth Magistrau sap
molt de tot aquero.

Eth rondéu non podec mens d’arrir en senhau d’aprobacion.

Ath papa deth maudident se li queiguie era baua, e guinhaue un uelh a un amic. Qu’ere evident
qu’es mainatges sonque s’escarrabilhauen en Madrid. Coste car, mes a tot darrér se toquen es
resultats.

Era desinvoltura deth gojat solie suscitar protéstes, mes dempus vencie era eloqiiéncia des sons
maliciosi epigrames e deth rintintin manolesc des sons gesti e accent.

Comencaue alavetz eth cridat génre flamenc a ester de bon ton en certs barris der art e en quauques
societats. Eth metget vestie pantalons ajustadi € combinaue sabiament es cornes qu‘alavetz
s’amiauen sus eth front damb es meques qu’es toreros boten sus es possi. Eth son pientat semblaue
ua perruca de marqueteria.

Se cridaue Joaquin Orgaz e se tumaue damb totes es mainades maridables dera poblacion, era quau
causa volie dider que les guardaue tu per tu e auie eth gust d’¢éster guardat per eres. Auie acabat era
carréra aqueth an e eth son prepaus ere maridar-se ¢o mes léu possible damb ua gojata rica. Era
aportarie era dot e eth era sua figura, eth titol de métge e es abiletats flamenques. Non ére pec, mes
era esclavitud dera moda lo heégen semblar mes vulgar de ¢o que dilheu siguesse. S’en Madrid ére
un de tanti, en Vetusta non podie cranher a més de cinc o sies rivaus importadors de semblables
maneres. Pendent es mesi de vacances profitaue eth temps cercant eth tracte des familhes riques o
nobles de Vetusta. S’auie heét amic intim de Paquito Vegallana e, encara que de luenh, quauquarren
tocaue der esplendor que ludie eth celebre Mesia, flor e boder des elegants de Vetusta. Orgaz lo
cridaue Alvaro per ¢0 de familiar qu’ére eth tracte de Paco e de Mesia, e coma eth tutejaue a
Mesia... per aquero.

S’encoratgéc Joaquin damb era bona capitada des sues petofies e tenguec qu’ere cursi aqueth
respecte e admiracion qu’inspiraue era Regenta.



- Qu’ei ua hemna beroia, plan beroia; se voletz, de talent, digna de un aute teatre, de volar
mes naut... se m’apuratz dideré¢ qu‘ei ua hemna superiora, s’ei que i a hemnes atau, mes a tot
darrér ei hemna, et nihil humani...

Que non sabie se qué significaue aguest latin, ne a on anaue a parar, ne de qui ¢re, mes lo tenguie
tostemp que se tractaue de febleses possibles.

Es socis s’estarneren d‘arrir: “enquia e tot en latin sap maudider eth pigret!* penséc eth pair mes
satisfét cada viatge des sacrificis que li costaue aqueth enemic.

Joaquinitot, rogit de plaser, e un shinhau tanben per anis deth mono qu‘auie begut, volec coronar er
edifici dera sua gloria cantant quauquarren nau. Se metec de pés, estiréc ua cama, virec sus un talon
e cantéc, o se cantéc, coma eth didie:

Dauris-me era porta,
porta deth lumedan...

- “Que calie acabar damb es copacaps deth poble. Era Regenta! Deisharie d’ester de carn e
uas? E Alvaro tostemp auie estat irresistible...“ Orgaz hilh arturéc eth balh, qu‘auie
comengat mentre hége observacions. Ena sala vesia auien sonat ues cauishigades que hegen
tremolar eth pasiment.

- Vaqui ar anglés, didec entre dents eth flamenc e se metec un shinhau palle.

Efectivament, qu’ére Ronzal. Pepe Ronzal, alias eth Trabuco, sabi pas per qué, naturau de
Pernueces un poble dera provincia. Hilh d’un ramadér ric, podec her sstudis que ja se veira quini
sigueren, ena capitau. Afeccionat ath mont, coma Vinculete ath tresilho, des dera adolescéncia, ne
pendent es vacances volie tornar a Pernueces, damb talents de non perder ne ues mongetes. Non
podec acabar era carréra. Era tradicionau benvolenga des professors non siguec pro enta que
Trabuco artenhesse era licenciatura en ambdus drets.

Un cop li pregunteéren en un examen:

- Qué ei un testament, hilh meén?
- Testament...eth madeish ac ditz, qu’ei aquero que heén es defuntats.

Ath dela de Trabuco lo cridauen er Estudiant, per ¢0 d’ua antonomasia ironica qu’eth non
comprenie.

Passec eth temps; moric eth ramader, Pepe Ronzal deishec d’ester er Estudiant, venec es teérres, se
n‘anéc ara capitau e comencec a ester Ome politic, non se sap ben, com ne per qué.

Siguec quan d’ua taula de collegi electorau passec a ester der Ajuntament, e de regidor passeéc a
ester diputat provinciau per Pernueces. Se james se podec secodir d’eth era primitiua ignorancia, en
anament, e en vestir, e enquia en saludar anec obtient lents progressi, e calie ester un shinhau ancian
en Vetusta enta rebrembar tot ¢0 d’agrést qu‘aqueth ome auie estat. A compdar der an dera
Restauracion passaue ja Ronzal coma ome d’iniciatiua, afortunat en amors de cert génre e en
negocis de quintes. Ere un gran decidit partidari des institucions vigentes. Se pientaue peth modéu
des sageths e des pessetes, e eth caucer lo tenguie molt fort, blindat. Credie qu‘aquero li balhaue un
cert aspecte de noble anglés.

“Que sO molt anglés en totes es mies causes, didie damb enfasi, sustot enes botes*.



“Militaue* en partit mes reaccionari des que se succedien en poder.
“Balhatz-me un poble saxon, didie, e ser¢ liberau®.

Me¢s endauant siguec liberau sense que li balhéssen un poble saxon senon ua auta causa que non
pertanh ad aguesta istoria.

Ere naut, gros e non mau format; auie eth cap petit, redon e eth front estret; uelhs esquius, sense
expression, que non botjaue tostemp que volie, senon quan podie. Parlar damb Ronzal, veder-lo
encoratjat, decidit, dident asenades damb grana energia e entosiasme, e veir qu‘es sons uelhs non se
botjauen, ne exprimien arren d’aquero, senon que se tachauen damb er estonament e confianca des
animaus deth mont, daue caudheireds.

Qu’ere de bon color moréu e auie era cama molt ben formada. En aquerd que s’auie auangat ath son
temps €re enes pantalons, donques que les amiaue molt cuerts. Tostemp portaue gants, autant se
hege hered o calor, siguessen avients o non. Entada eth tostemp auie estat eth gant eth distintiu dera
sua figura, coma didie, deth senhoratge, segontes tanben didie. Ath dela, 1i sudauen es mans.

Qu‘auie en 0di tot ¢o que flairaue a plebéu. Es republicanets auien en eth un enemic formidable. Un
dia de Sant Francesc non botéc damassi enes balcons deth Casino eth conserge. Ronzal, qu’ére ja
dera Junta volec langar per un d’aqueri balcons ath maler6s dependent.

- Senhor, cridaue eth conserge, s’aué ei Sant Francesc de Paula!
- Qu’ei pariér, animau! responec emmaliciat Trabuco. Que non i a Paula que valgue: s’ei Sant
Francesc ei dia de gala e se penge!

Atau entenie eth que se servie as Institucions.
Damb accions coma aguestes artenhec que se le respecteésse poc a poc.
Cara a cara, arrés se n‘arrie d’eth. Non li manquec perspicacia enta compréner qu‘eth mon daue
molt as aparences, e qu’en Casino passauen coma mes sabents es que cridauen mes, éren mes testuts
e liegien mes jornaus deth dia. E se didec:
“Aquero dera sabenga ei un complement necessari. Sere sabent. Erosament ¢ energia (auie molt
boni punhs) e a testut arrés me guanhe, e gaudisqui d’un paumon coma un manolit (monolit, plan
que oc). Sense mes qu’aquero e liéger La Correspondencia sere er Hipocrates dera provincia®.
Hipocrates qu’ere eth méstre de Platon, mestre ath quau james cridéc Socrates Trabuco, ne li calie.
A compdar d’alavetz liegec jornaus e noveles de Pigault, Lebrun e Paul de Kock, solets libres que
podie guardar sense dormir-se de seguit. Escotaue damb atencion es conveérses que li sonauen a

sabenga; e sustot sajaue d’impausar-se cridant e quedant tostemp ath dessus.

S’es arguments deth contrari lo tocauen un shinhau, treiguie aquero que non se pot cridar eth Cristo,
perque e€re un rotin, e blandint-lo cridaue:

- Que conste que jo tier¢ aquero en toti es terrens! en toti es terrens!

E repetie aquerd deth terren cinc o sies cOps enta qu‘er aute se fixésse en trop e en garrot € que se
balh¢sse per vencgut.



Comprenie qu‘aquiu es discusions de mens compromis eren es de mes volum e de causes remotes, €
atau, ¢re eth son fort era politica exteriora. Coma mes luenh se trapaue eth pais qu’es sons interéssi
se discutien, mes li convenie. En aguest cas eth perilh s‘estaue enes lapsus geografics. Solie
confoner es paisi damb es generaus que manauen es armades invasores. En cérta malerosa polemica
li calec arribar as mans damb eth capitan Bedoya que li remie era existéncia deth generau
Sebastopol.

Tanben credec qu‘era sua fama d’ome de talent s’arrefortirie provant es sues forces damb er escac e
se metec en aguest joc damb molta energia. Ua tarde que jogaue en presémcia de diuérsi socis e
auie perdut moltes peces, vedec era sua sauvacion en convertir en reina un peon.

- Aguest que va enta reina! exclaméc tachant es uelhs en son adversari.

- Que non pot ester.

- Com que non pot ester?

E eth contrari, per instint, retiréc ua peca que tapaue eth pas deth peon qu’auie d’¢ster reina.

- E areina va, e ac hésqui coma qiiestion personau, higec encoratjat Trabuco, fotent-se un
cop de punh en piech.

E eth contrari, sense voler, li deishéc un aute carréu liure.

E atau, d’ua o ua auta manéra, jogant-se era vida en totes eres, convertic eth peon en reina e
guanhéc eth joc er energic diputat provinciau de Pernueces.



Capitol VII

Aguestes e d’autes qualitats distinguien a Pepe Ronzal, ath quau Joaquinito Orgaz 1i hége pour.
Dilh¢u sabie eth de Pernueces que Joaquin imitaue perféctament es sues asenades e era manera de
dider-les. Ath dela, Ronzal aborrie a en Alvaro Mesia e a guairi lo laudauen e ¢éren amics sons.
Joaquin qu‘ere carn e ungla deth Marquesito (eth hilh deth marqués de Vegallana) e aguest, er amic
intim d’en Alvaro.

- Boma tarde senhors, didec Rozal en tot s€ir-se en rondéu.

Deishec es guants sus era taula, demanec café¢ e se metec a guardar de quan en quan a Joaquin,
qu’aurie volgut hér-se invisible.

- De qui se mormolhe, poret? preguntéc eth diputat hént unaun copet de man ena cueisha non
massa eleganta deth se¢tmeson.

Enta cueishes, Ronzal. Efectivament, les estiréc ath costat des deth joen enta que les podessen
comparar aqueri senhors. Joaquin contestec:

- D’arrés. E arrocilhéc es espatles.

- Que non m’ac creigui. Aguesti madrilenhets tostemp an quauquarren a dider des malerosi
provincians.

- Qu’ei vertat, didec er ex-baile. Eth voste amic eth Provedidor, qu’ére aué era victima.

Ronzal se metec serios.

- Ola! didec, tanben espifor (esperit fort en francés de Trabuco)

- Se tractaue, higec Foja, des banes que cuelh o non cuelh cérta dauna enquia aué molt
respectada, e des esforci espirituaus qu’era sua aclapada consciéncia cérque o non ce€rque
ena direccion morau d’en Fermin... a, a,...

Ronzal non comprenie.

- Avveir, a vier, me cau que se parle clar.
Joaquinito guardec ath son pair coma demanant ajuda.
Eth senhor Orgaz gaiséc mormolhar:

- Ome aquero d’exigir...

- Oc, senhor, exigir, e eiua causa personau!

- Megs, se qué ei ¢O que vos exigitz? preguntec eth gojat agotant eth son valor en aguest trait
d’energia.

- Exigisqui aquero qu’¢ eth dret d’exigir, qu‘ei tot; e torni a dider qu‘ei ua qiiestion personau.

- Mgs quina qiiestion?

- Aguesta!

Joaquinito torneéc a arroncilhar es espatles, esblancossit coma un mort. Comprenec qu’auer rason
¢re aquiu ¢0 de mens. A Ronzal ja li langauen bualhs es uelhs esquius. Que s’auie embolhat e
aquero0 ere ¢O que mes l‘irritaue tostemp, perder eth discors en ¢o de milhor.



- Oc, senhor, aguesta qiiestion; e voi que se parle clar!
Ne eth madeish sabie se qué exigie. Foja s’encarguéc de botar es causes clares.

- Eth senhor Ronzal vo que se I’explique se se pense qu’ei eth qui bote es banes qu‘aguesta
senhora cuelh o déishe de cuélher.

- Qu’ei aquerd! didec Ronzal, que non pensaue en tau causa, meés que se sentec vantat damb
era suposicion.

- Voi saber, higec, se se pense que jo sO capable de botar en dobte era vertut d’aguesta senhora
respectabla...

- Mg¢s quina senhora?

- Aguesta, en Joaquinito, aguesta; e de jo non s’en burle arrés.

Era discusion s’aumentec; les calec intervier as senhors venerables deth cornér escur; tan gréu
siguec er incident. Se meteren unanimament toti de part deth senhor Ronzal, encara que
reconeishien que s’emmaliciaue massa. L’expliquéren eth cas, donques qu‘encara non auie deishat
que I’ac didessen. Que non se tractaue de Ronzal. S’auie dit aciu damb mes o mens prudéncia,
qu’eth senhor Magistrau serie en avier eth confessor dera senhora Ana de Ozores de Quintanar,
pr’amor qu’aguesta illustra e plan vertuosa dauna, hugent des params d’un galant, que non ére eth
senor Ronzal...

- Qu’ei Mesia, interrompec Joaquin.

- Donques mentis eth que tau causa digue, cridéc Trabuco, molt desengustat damb era noticia.
E aguest senhor en Juan Tenorio pot picar en ua auta porta, pr’amor qu’era Regenta ei ua
fortalesa inexpugnabla. E per ¢o d’aqueth que se he a vier taus condes en un establiment
public...

- Eth Casino non ei un establiment public, interrompec Foja.

- E se parlaue entre amics, en confianga, higec Orgaz, pair. E aquerd deth Juan Tenorio anatz
a dider-’ac a Mesia, cridéc Orgaz dera porta estant, prést a meter-se a correr s’era facecia
metie dehora de se ath barbar de Pernueces.

Que non se passec tau causa. Se rogic tot Trabuco, mes non se botgec, e didec:

- Ne Mesia ne Sant Mesia m’espaurissen a jo! e ¢o que jo digui ac digui ena cara e dauant de
toti, surbicesorbi (ara ciutat e ath mon en latin ronzalesc). Non semble senon qu’en Alvarito
s’avale as mainatges crus, e que totes es hemnes se li ... e didec ua atrocitat qu’escandalizec
as senhors deth cornér escur.

- Silenci! gausec dider baishant era votz Joaquinito, sense deishar era porta.

- Com silenci? A jo arrés... cavalieret!

S’entenec ua arridalhada sonora, ressonanta, que geléc era sang de fogds Ronzal. Que non i auie cap
de dobte, ¢re era arridalhada de Mesia. Qu’¢re en tot parlar damb es senhors deth domino ena sala
deth costat. ’acompanhauen Paco Vegallana e en Frutos Redondo. Arribéren a on ¢re Ronzal.
Aguest s’auie tornat a seir e se queishaue de qué se 1’auie heredat eth cafe, que prenie a glopadetes.
Auie het un senhau as deth rondeu. Volie dider que caraue per pura discrecion.

En Alvaro Mesia ére mes naut que Ronzal e molt mes elegant. Se vestie en Paris e solie anar eth
madeish a cuelher-se es mides. Ronzal encargaue era roba en Madrid. Més en cada vestit li
demanauen eth valor de tres e james li queiguien ben es levites. Tostemp anaue ara penultima moda.
Mesia anaue forca viatges a Madrid e ar estranger. Encara qu’ére de Vetusta, non auie er accent
deth pais. Ronzal semblaue galhec quan volie prononciar en perfecte castelhan. Mesia parlaue en



francés, en italian e un shinhau en anglés. Eth diputat per Pernueces auie sobeirana enveja deth
President deth Casino.

Cap vestustenc li semblaue €ster superior ath hilh dera sua mair ne per valor, ne per elegancia, ne
per fortuna damb es daunes, ne peth pretigi politic, exceptat d‘en Alvaro. Trabudo li calie cohessar-
se inferior ad aguest qu’ere eth son beroi ideau. Dauant dera sua fantasia et President deth Casino
¢re tot un ome de novela e enquia e tot de poéma. Lo credie mes valent queth Cid, mes abil en
armes qu’eth Zuavo, era sua figura li semblaue un manequin irreporchable, aquera roba er etérn
modeu dera roba; e per ¢o dera fama qu‘en Alvaro gaudie d’audag e irresistible coquistador, la
consideraue autentica e eth mes envejable patrimoni que podesse cobejar un Ome amic de divertir-
se en aguest brigand mon. Encara que passaue era vida escampilhant rumors maliciosi que corrien,
sus era origina dera regulara fortuna que s’atribuie ath President, eth, Ronzal, non credie qu’un solet
centim 1’auesse aquerit de mala fe.

Ronzal ¢re reaccionari laguens dera dinastia ¢ Mesia, dinastic tanben, figuraue coma cap deth partit
liberau de Vetusta qu‘acataue es Institucions. Pertot se lo vedie dauant, més vencedor. Manauen es
de Ronzal, aguest ¢re diputat dera comission permanenta, ¢ totun, entraue en Alvaro ena
Diputacion, e eth quedaue ena ombra; que non ere Mesia dera casa, auie aquiu ua exigua minoria, €
des deth porter ath President toti se treiguien eth chapéu, e en Alvaro per aciu e en Alvaro per aquiu,
e non i auie baile d’en Alvaro que non vedesse aprovadi es sons compdes, ne cincau de Mesia que
non siguesse malaut de mort, ne fin finau, expedient qu’eth botgesse que non volésse.

E més que meés es hemnes! Forga viatges en teatre, quan toti tachauen era atencion en scenari, un
espectador, Ronzal, des dera platea deth prosceni clauaue era guardada en elegant Mesia, aqueth
poth 101, palle, de uelhs grisi, heredi tostemp mes cauds entara conquista de hemnes. Aqueth piech,
aqueth plaston (coma didie Ronzal) inimitable, d’ua ludentor que non sabien treir en Vetusta, que
non venguie enes camises de Madrid, atiraue es uelhs deth deputat provinciau coma era lum as
parpalholes. Atribuie supersticiosament ath plaston grana part des victories d’amor deth son
enemic.

Eth, Ronzal, tanben ludie molt eth piech, més de manera incosncienta preferie era gileta barrada e
era corbata cartonada. Tornaue a campar eth piéch der aute, e tornaue eth as giletes dubertes. Que
guardaue Mesia a Ronzal, e s’aplaudie eth son modeu aborrit aplaudie eth, mes lentament e sense
bronit, coma er aute. Botaue es codes ena baranda dera 10tja e crotzaue es mans, e se viraue enta
parlar damb es sons amics aqueth en Alvaro d’ua manera tan singulara que Trabuco non la podec
imitar ena sua vida. Se Mesia passejaue es alongavistes pes 1otges e pes butaques, seguie Ronzal es
movements d’aqueri que li semblauen dus canons de mortiféra metralha: malerosa era hemna
qu’afustesse aqueth assassin de cors! Senhora o senhoreta que ja I’auie Ronzal coma morta d’amor
o aumens desaunorada.

Milhor que toti coneishie es victimes qu’er En Juan de Vetusta anaue hént, I’espiaue, lo seguie, dera
madeisha manera qu‘es sues guardades e es sons passi, interpretaue es sons arridolets, e meés d’un
viatge (abans morir que cohessa’c), mes d’un viatge demorec eth temps que solie tardar er aute en
cansar-se d’ua dauna enta sajar de’agarrar-la enes bastrussi e grossiers hilats dera seduccion
ronzalesca.

En taus ocasions solie trapar-se qu’aqueri plats de dusau man se les minjaue Paco Vegallana, eth
Marquesito.

Tot aquero sabie Trabuco, més que non I’ac didie ad arrés.

Remie es conquistes de Mesia.



- Que ja ei vielh, solie dider; non digui qu’aquiu enes sons ans joeni, quan es costums €ren
perdudes, gracies ara gloriosa... non digui qu’alavetz non auesse auut quauqua aventureta...
Mé¢s aué en dia, en actuau moment istoric, (eth de Pernueces se creishie parlant d’aquero)
era moralitat des nostes familhes ei eth milhor escut.

Aguestes converses se repetien cada dia; er objécte dera murmuracion variaue poc, es comentaris
mens e es frases d’efécte bric. Leéu se podie anonciar ¢o que cada un anaue a dider e quan ac diderie.

En Alvaro se n’encuedéc qu‘era sua preséncia auie hét cessar quauqua conversa. Que ja i €re
acostumat. Se’n sabie der 0di que li consagraue eth de Pernueces e era admiracion que d’aguest odi
anaue acompanhada. Li divertie e convenie era mauvolenca de Ronzal, gran propagandista dera
legenda de qué Mesia ¢re er eroi; e aquera legenda ere molt utila entd moltes causes. Tanben auie
coneishut era grossiéra imitacion der Estudiant (eth lo croidaue atau encara) e se compladie
observant-lo coma se se guardésse en un miralh dera Rigolade. Que non lo volie mau. L’aurie hét un
favor, se siguesse ua causa ausida. Que 1’en auie hét ja béth un, sense qu’er aute se ne‘encuedesse.

Encara que sense mentar ja ara Regenta, se tornec a parlar de hemnes maridades.

Ronzal, coma en d’auti dies, defenie coma tesi generau era moralitat presenta, deguda ara
restauracion.

- Au, qu’en aguesti tempsi de moralitat, vos, Ronzadillo... didec er alcaide damb era sua
malicia de tostemp.

Arric un moment Trabuco, més cuelhent era serenitat de nauc¢th exclamec:

- Nejo ne arrés; credetz-me. En Vetusta era vida non a incentius entath vici. Non digui que tot
sigue vertut, més manquen es ocasions. E era sana influéncia deth clergat, meés que mes eth
clergat dera catedrau, hé molt. Qu’auem un Bisbe qu’ei un sant, un Magistrau...

- Ome, eth Magistrau... non me vengatz damb condes... se jo parléssa... ath dela, toti sabetz
que...

Eth que tenguie aguestes reticéncies ere Foja.
- Eth senhor Magistrau, didec Mesia, parlant per prumeér cop ath rondeu, non ei un mistic que
digam, encara que non me pensi que sigue sollicitant.

- Qué signifique aquerd? pregunteéc Joaquinito Orgaz.

L’ac expliquéc Foja. Se discutic s’eth Magistrau n’ere. Dideren que non Ronzal, Orgaz pair, eth
Marquesito, Mesia e quate mes; que oc, Foja, Joaquinito e dus mes.

Guanhada era votacion, enta contentar ara minoria, eth President deth Casino declaréc
imparciaument que "eth vertadér pecat deth Provedidor €re era simonia“.

Eth Marquesito, licenciat en dret civiu e canonic se hec explicar era parauleta.
Segontes en Alvaro, era ambicion e era avaricia €ren es pecats capitaus deth Magistrau, mes que

meés era avaricia; ath dela ére un sabent, dilhéu eth solet sabent de Vetusta; un orador
incomparablament milhor qu‘eth Bisbe.



- Que non ei un sant, higie, mes non se pot creir arren de ¢o que se ditz dera senora Obdulia,
ne ¢o d’eth e Visitacion; e per ¢0 des relacions damb es Paez, jo que so0 amic de cor d’en
Manuel, e coneishi ara sua hilha des de qu’ére atau (miei metre) protésti contra totes
aguestes calomnioses especies.

(Ronzal apuntéc era paraula; se pensaue que se didie especias)

- Quines especies? preguntec eth Marquesito, qu’entada aquero €re aquiu.

- Non ac sabes? Donques diden qu’Oblidito ei cuelhuda pera volontat d’en Fermin; que non
se maride ne se maridara perque eth la vo hér monja, e qu’en Manuel autorize aquero, e...

- Ejojuri qu’ei vertat, senhor Alvaro, didec Foja.

- Més credetz, vos, que tanben eth Magistrau h¢ er amor ara mainada?

- Aquero non ac sai.

- Ne ¢0 d’aute tanpoc, didec Ronzal.

Mesia lo guardéc aprovant es sues paraules damb ua inclinacion de cap e ua amabla arridalha.

- Senhors, higec Trabuco, en tot encoratjar-se, aquero ei escandalés. Aciu tot se convertis en
politica. Eth senhor Magistrau ei ua persona molt digna en toti es conceptes.

- Qu’ac didec Blas.

- Ac digui jo!

- Coma s’ac didesse eth gat.

Se hec ua pausa. Er ex-baile non ére un Joaquinito Orgaz. Aquerd de gat demanaue sang, Ronzal
n’ere segur, mes non sabie com contestar ath liberalot. A tot darrer, didec:

- Qu’étz vos un grossier.
Foja, que sabie insultar, mes tanben perdonaue es insults, non se tenguec coma ofensat.

- Jo aquerd que digui ac demostri, repliquec; eth Magistrau ei eth foet dera provincia: tie
empeguit ath Bisbe, calat en punh ath clergat; s’a hét milionari en cinc o sies ans qu‘amie de
Provedidor; era curia de Palai non ei ua curia eclesiastica senon ua sucursau de Montes de
Toledo. E deth confessionari non voi dider arren; e dera Junta des Paulines tanpoc; e des
mainades deth Catecisme... silenci, donques que vau mes non parlar; e dera Cort de Maria...
deishem-ac. En fin, que non i a per a on cuélher era causa. Aguesta qu’ei era vertat, era pura
vertat; eth dia que i age en Espanha un govérn miei liberau aumens, aguest Ome gessera
d’aciu damb era sotana entre es cames. Qu’ei tot.

Er ex-baile entenie atau era libertat; o se perseguie o non se perseguie ath clergat. Aguesta
persecucion e era libertat de comerci ere ¢o essenciau. Era libertat de comerci entada eth s’estaue
ena libertat der interes. Qu’encara ere mes usurer que clerofob.

Encara que maudident, non gausaue insultar as preires de tan descarada manera, e aqueth discors
costec estonament.

Com ei qu‘aqueth sornut, vantaire, tostemp ara demora, s’auie deishat amiar per aqueth cambiament
sobtat? Mes non ere atau. Qu’ere plan tranquil. Sabie molt ben eth son paper. Eth son prepaus ere
agradar a en Alvaro, per causes qu’eth coneishie; e encara qu’eth President deth Casino simulésse
deféner ath canonge, a Foja li constaue que non lo volie ben ne molt mens.

Senhor Foja, responec Mesia, segur de qué toti demorauen qu’eth parlésse, que 1 a aumens
ua notabla exageracion en tot aquerd qu’auetz dit.



- Vox populi...

- Eth poble ei un pocvau, cridéc Ronzal. Eth poble crucifiquéc a Noste Senhor Jesucrist, eth
poble li balhéc era ceguda a Hipocrates.

- A Socrates, corregic Orgaz, hilh, resvenjant-se jos era segura preséncia d’en Alvaro.

- Eth poble, seguic er aute sense hér-ne cabau, aucic a Lois XVI...

- Valguem Diu! que ja s’a deishat anar, interrompec Foja.

E cuelhent eth chapéu higec:
- Au, senhors, aquiu a on parlen es sabents que mos cau carar as ignorants.
E s’apressec ara porta.

- Ome, a prepaus de sabents, didec en Frutos Redondo, er american, qu’enquia alavetz non
auie parlat, qu’¢ pendent ua apdosta damb vos, senhor Ronzal... ja vo’n brembaratz... aquera
paraulota.

- Quina?

- Avena. vos didietz que s’escriuie damb #4...

- E tengui aquero que didi, e ac hésqui qliestion personau.

- Non, non, non me vengatz damb pegaries; vos auetz apostat ues tripes...

- Que van apostades.

- Plan ben, donc. Que se heésquen a vier eth Calepino, aguest qu’ei ena biblioteéca.

- Que se lo hésquen a vier.

Un mosso se hec a vier eth diccionari. Aguestes consultes qu’eren freqiientes.

- Cercatz-lo prumer damb /4, didec Ronzal damb votz de tron a Joaquinito qu‘auie cuelhut ath
son cargue, damb plaser, eth prétzhét d’estronhar ath de Pernueces.

En Frutos se banhaue en aigua de roses. Un milion, des molti qu’auie, aurie balhat eth per ua
victoria atau. Ara veirien se qui ere eth mes beéstia. Guinhaue es uelhs a toti, arrie satisfét, se
heregaue es mens.

- Quin silenci! Quin silenci!
Orgaz, solemnament, cerquec avena per h. Non apareishec.

- Que sera que la cercatz per b; cercatz-la damb v de cor.

- Arren, senhor Ronzal, que non apareish.

- Ara cercatz-la sense /4, exclaméc en Frutos, ja molt serios, volent cuélher un continent digne

en moment dera victoria.

Ronzal qu’estaue coma ua tomata. Guardec a Mesia, que hec veir qu’ére distret.
Fin finau Trabuco, prést a jogar-se eth tot peth tot se metec de pes ath miei dera sala e agarrec
bruscament eth diccionari de mans d’Orgaz, que se penseéc que se I’anaue a foter en cap. Non; lo

lancéc contra un divan e cridant didec:

- Senhors, age ¢O que sigue en aguest librot, jo asseguri, jos paraula d’aunor, qu’eth diccionari
qu’¢ en casa bote avena damb .

En Frutos anaue a protestar, meés Ronzal higec sense balhar-1i temps:



- Eth que m’ac remisque, me lance un mentitz, dobte deth mén aunor, me lance un gant, e en
tau cas... que so ara sua disposicion; que ja sabem se com s’apraien aguestes causes.

En Frutos dauric era boca. Foja, dera porta estant, gauséc dider:

- Senhor Ronzal, non me pensi qu’eth senhor Redondo, ne arrés, gause dobtar dera vosta
paraula. Se vos auetz un diccionari qu’en eth amie 4 era avena, qu’ei causa vosta; e encara
pensi jo quin diccionari deu éster aguest... Que deu ¢éster eth diccionari d’ Autoritats...

- Oc, senhor; ei eth diccionari deth Goveérn...

- Donques aguest ei eth que mane... e vos auetz rason e en Frutos confon era avena damb era
Habana, a on hec era sua fortuna...

En Frutos se déc per satisfet. Qu‘auie comprenut era facecia dera avena que s’auie de minjar er aute
e hec veir que se credie vengut.

- Senhors, didec, au! que non se parle meés d’aquerd; jo pagui era carada.

Leu tostemp pagaue aciu eth, peth més ignorant, e eth hét de veir a Ronzal objécte de burla generau,
lo botéc molt content.

Acorderen qu‘aquera net soparien toti es deth rondéu a cargue d’en Frutos. Estranh desprenement
en aqueth cor aimant dera economia! Ronzal credec qu’un cop mes s’auie impausat a truca
d’energia; e ara dauant d’en Alvaro! Acceptec eth sopar e eth paper de vencedor, per més qu’ere
segur de qué ena sua casa non 1 auie cap diccionari. Mes donques que Foja ac didie...

Auie deishat de ploir. Se dissolec era reiinion, dident-se adiu enquiara net. Aqueri eren, dehora
d’Orgaz pair, es ordinaris tranuitadors.

Eth sopar serie a darrera ora. Messia aufric assistir a maugrat des sues moltes ocupacions.

Guaire envegec aguesta frasa Ronzal! Comprenec que toti auien interpretat, madeish qu’eth,
aqueres “ocupacions®. Qu’eren, ai, cites d’amor. “Dilhéu damb era Regenta!* penseéc eth de
Pernueces e se prometec espiar-les.

En Alvaro Mesia, Paco Vegallana e Joaquin Orgaz gesseren amassa. Eth Marquesito comprenec
qu’a en Alvaro 1i shordaue Orgaz.

- Escota, Joaquin, ara que m’en brembi, sabes se qué se passe?

- Jam’ac dideras tu.

- Qu’as un rivau terrible.

- En quina... plaga?

- Qu’as rason, desbrembaua es tues moltes empreses... Se tracte d’Obdulia.

- Ola, ola, didec Mesia, arrint de pura pietat; atau, donc, auetz en sctge ara veudeta?
- Oc, didec Paco, qu’ei... eth Gran Sétge de Viena.

Joaquin, a maugrat de ¢o de flamenc, se trebolec, entre avergonhat e uet. Sabie possitiuament qu’en
Alvaro auie estat aimant d’Obdulia pr’amor qu’era madeisha 1’ac auie cohessat. “Eth
solet!* segontes era dauna. Mes Orgaz sospechaue qu’auie eretat aqueri amors Paco. Obdulia juraue
que non.



- Dongques eth ton rivau ei Saturnino Bermudez, eth descendent de cent reis, ja sabes, eth meén
cosin, segontes eth... Agé me pensi qu‘auec un escandal ena catedrau, qu‘eth Palomo li calec
hér-les enla poc mens qu’a cops d’escampa; qué te pensaues tu, qu’Obdulia solet auie cites
enes carboneres? Donques tanben enes palais e enes temples...

Pauperum tabernas, regumque turres.
Joaquinito, simulant plan mala encolia, preguntec:

- Mgs tu, com sabes tot aquerd?

- Qu’ei aisit. Era senhora d’Infanzon... ja sabes se qui ei.

- Oc, didec Mesia, era de Palomares...

- Aguesta, anéc ara catedrau damb Obdulia, les acompanhéc er arqueolog, e ena capera des
reliquies, en sosterranh, ena vouta, pertot me pensi que se fotien ues... sarrades... Era
Infanzon I’ac condéc ara mia mair que se morie d’arrir; era plebéua qu’ére furiosa... Aué era
mia mair, enta divertir-se (ja sabes qu‘ara prauba li shauten aguestes causes) volie veir a
Obdulia e a en Saturno amassa, en casa, enta veir quina cara botauen, en tot alludir mama ad
aquerod d’ager. La cridéc, mes Obdulia se desencuséc dident qu’aquera tarde auie d’anar ena
casa de Visitacion enta her es pastissi deth vrespalh...e... ja sabes... en fin, qu’esta eth horn
enta pastissi.

- En aunor dera vertat, observéc Mesia, era veuda ei saborosa de taus circonstancies. Jo que
1’¢ vist en casa d’aguest, damb eth son gran devantau blanc, era sua hauda baisha sarrada ath
cos, eth bot dera cama un shinhau ar aire e es braci un tot ath fresc... rogida, excitadota...

Eth flamenc s’avaléc era saliua.

- Qu’ei era hemna X, didec sense poder tier-se. E eth?, higec.

- Qui?

- Aqueth saberut...

- Al, en Saturnino? Donques tanpoc venguec en casa. Contestec molt finament en ua carta
perhumada, coma totes es sues, que semblen de cocotte de sacristia...

- Qué contestec?

- Qu’cre en lhet e que hesse mama eth favor de manar-li era recepta d’aquera purga tan
eficaca qu’era coneish. Eth praube Bermudez serie erds, se non siguessen aguestes
irregularitats des vies digestiues. Joaquin seguic parlant pendent quauqui menuts d’aqueres
badinades e se didec adiu.

- Praube diable! didec Mesia.

- Qu’ei pesant coma un plomb.

Careren. Vegallana guardaue de reuelh ath son amic de quan en quan. En Alvaro ére cogitos. Aqueth
silenci ére d’aguesti que precedissen a confidéncies interessantes de dus amics intims.

Aquera amistat ere coma era d’un pair joen e un hilh que lo tracte coma a un camarada respectable
e de mes sen. Més, ath dela, Paco vedie en Mesia a un eroi. Ne er éster er eretér deth titol mes
envejable de Vetusta, ne era sua bona figura, ne eth son partit damb es hemnes, vantauen tant a Paco
coma era sua intimittat damb en Alvaro. Quaranta ans e quauqu’un mes auie eth president deth
Casino, de vint-e-cinc a vint-e-sies eth futur Marqués e a maugrat d’aguesta diferéncia d’edat
congeniauen, auien es madeishi gusti, es madeishes idées, pr’amor que Vegallana sajaue d’imitar en
idees e gusti ara sua idola. Que non I‘imitaue en vestit, ne enes maneres, pr’amor que discrétament,
en notar quauqui assagi d’aquero, en Alvaro 1’auie hét compréner que taus imitacions eren ridicules
e cursis. En burlar-se de Trabuco auie het enla a Paco, qu‘auie instints de vertader elegant, de taus
prepausi. E atau ére eth Marquesito originau, vestie ara moda, segontes I’entenie eth son sarte de



Madrid, que lo cuelhie seriosament, que lo suenhaue, coma a un parroquian intelligent e de merit.
Non exageraue ne en ajustar massa era roba ne en deishar-la molt hloisha, ne s’excedie enes pics
des cochi, ne enes ales des chapéus.

Sajaue d‘auer un estil indumentari enta non semblar-se a cap manequin. Non credie enes sartes de
Vetusta e ne tansevolh ues atalhonaments crompaue ena sua térra. Arrés ere sarte ena sua patria. En
ostiu s‘estimaue mes es chapéus blanqui, es giletes clares e es corbates alégres. Era esséncia deth
vestir s‘estaue ena pulcritud e ena correccion, e eth perilh ena exageracion amanerada. Qu’cre
blanc, un shinhau rosat, més sense tralha d’afeminament, pr’amor qu‘auie ua berdia péeth, bona
sang, bona salut; es hemnes li laudauen sustot era boca, includidi es dents, era man e eth pe¢. Enquia
aqueri locs qu’es omes solen perder tot eth son encantament, pr’amor qu‘ei eth déuer, artenhie
conquistes vertadéres e d’aquerd s’en pagaue non poc eth Marquesito, que tractaue damb mespreétz
as estimades guanhades en bona luta e damb grani miraments e enquia e tot afectuoses que li
costauen es sons sos. Era sua literatura s‘auie redusit ara Istoria dera prostitucion per Dufour, ara
Dama des Camelias e es sons derivadi, amassa damb d’auti panegirics novelésqui dera hemna
queiguda. Credie en bon cor des que cridaue Bermudez prostitutes e ena corrupcion absoluda des
classes superiores. N’¢ére segur de qué se non arribaue ua auta invasion de barbars, eth mon se
poiririe d’un dia en aute. Li hege do, mes ac trapaue molt divertit.

Ath dela, pensaue qu’eth bon maridat li cau auer corrut moltes aventures. Eth qu’cre destinat a
certa eretera tan escanaulida coma vertuosa; e auie botat coma condicion, entd comprométer era sua
man, que li deishéssen molti ans de libertat qu‘en era se premanirie a €ster un bon marit.

Eth dobte que lo tormentaue e consultaue damb Mesia ére aguest:

- Me cau maridar léu enta qu‘era mia hemna non arribe enes meéns braci héta ua vielha? Me
cau preferir cuelher-la vielha e ester liure pendent mes temps enta gaudir de d’autes bereses?

Que non pensaue eth, plan, abstier-se der amor adultér quan se marideésse: mes, e era comoditat? e
eth caminar a pas brac seguit amagant-se coma un criminau?

S’estimaue mes seguir premanint-se enta ester un bon espos.

Dempus de Mesia, poqui seductors auie tan afortunadi coma eth Marquesito. Era vanitat lo solie
ajudar enes sues conquistes; non poques hemnes se rendien ath futur marqués de Vegallana; més
d’auti viatges, e aquerd ere ¢O que mes s’estimaue, vencien es sons uelhs blus, suaus e amorosi, era

sua manera d’enténer es plasers.

- Enta gaudir, didie, es de trenta a quaranta. Que son es que saben mes e milhor, e volen a un
per ¢oO des sues bereses personaus.

Coma ua dauna rica e eleganta deishe vestits léu naui as sues punceles, Mesia més d’un cop
deishaue enes braci de Paco amors a penes usadi. E Paco, per ester qui ere er aute, les cuelhie de

boni talents. Autant [’admiraue.

Paco ¢re de mejana estatura e agarrat deth bra¢ deth son amic semblaue baish, pr’amor que Mesia
ere mes naut qu’eth bon mosso de Pernueces.

- A on anem? pregunteéc Vegallana, volent provocar atau era confidéncia que demoraue.

En Alvaro arroncilhaue es espatles.



- Que pot ester qu’era sigue ena mia casa.
- Qui?
- Anita.

Te! En Alvaro arric guardant damb afeccion pairau a Paco.
Lo cuelhec pes espatles e lo sarreéc entada eth, mentre didie:

- QGojat, tu qu’es er enfant terrible! Quina ingenuitat! Me¢s, qui t‘a dit a tu...
- Aguesti.

E botec Paco es dits enes uelhs.

- Qué as vist? Non pot ester. Jo ne s segur de qué non ¢ estat indiscret.
- Eera?

- Era... non ne so segur de que sapie que m’agrade.

- Au! Jo ne s0 segur... E més. Ne so segur que tu I’agrades.

Ua man de Mesia tremoléc leugérament sus era espatla de Vegallana.

Eth Marquesito ac notec, e vedec en rostre deth son amic grani esforci enta amagar era alegria. Es
uelhs hereds deth dandy s’encoratgeéren. Shurléc era cigarreta e lancec eth hum entd amagar era
expression des sues emocions.

Caminéren quauqui passi en silenci.

- Qué as vist tu... en era?
- Te, te, semble que pique.
- Plan que oc! e a on te penses que pique?

Vegallana se virec enta guardar a Mesia.
Aguest senhalec eth cor damb gest alegre-serios.

- Uf! hec damb es pots Paco.

- Ac dobtes?

- Ac remisqui.

- Non sigues péc. Tu non cres ena possibilitat d’enamorar-se?

- Jo me’n enamori plan facilament...

- Que non ei aquero.

- Eterogisses?

- Oc; me hé vergonha, se qué vos? Aquerd que deu éster era vielhesa.
- Mgs, vam a veir, que sentes?

Mesia I’expliquec a Paco ¢o que sentie. L’enganheéc coma enganhaue a certes hemnes qu‘auien
educacion e sentiments semblables ath deth Marquesito. Era fantasia de Paco, es sons costums, era
especiau perversion deth son sens morau lo hégen afeminat ena anma en sens de retirar-se a tantes e
tantes senhores e senhoretes, sense maus umors, ocioses, de bon dent, elevades en oci e en regal, ath
miei deth vici aisit e corrent.

Qu’ere molt capable d’un sentimentalisme vag que, coma aguestes hemnes, cuelhie coma excessiua
sensibilitat, 1éu léu coma vertut. Més aguesta vertut enta daunes se regis per leis d’ua morau



privilegiada, plan mens severa qu’era desagradiua morau deth vulg. Paco, sense pensar massa en
aquer0, e sense pensar clarament, demoraue encara un amor blos, un amor gran, coma eth des
libres e des comedies; comprenie qu’ere ridicul cercar-lo e se declaraue exceptic en aguesta matéria;
mes ath son laguens, en regions deth son esperit qu‘en eth entraue beth cop, vedie vagament
quauquarren milhor qu’er ordinari galanteig, quauquarren mes seriés qu’es apetits carnaus satisfets
e era vanitat contenta. Qu‘auie besonh, enta que tot aquerod gessesse ara superficia, enta encuedar-
se’n d’aquerd, que fantasia mes poderosa qu’era sua, costeésse era activitat deth son cerveth; era
eloqiiéncia de Mesia, insinuanta, corrossiua, €re er incentiu mes avient. En un quart d’ora, tengut en
recorrer carrérs ¢ places, en Alvaro hec sénter ar aute aqueres longues definicions der amor
dosimetric, qu’ére era mes nauta idealitat ara quau arribaue er esperit deth Marquesito.

“Oc, tot aquero €re pur. Se tractaue d’ua hemna maridada, ei vertat; mes er amor ideau, er amor des
anmes elegantes e escuelhudes non s’arture enes barres. En Paris, e enquia e tot en Madrid s’estime
as senhores maridades sense cap inconvenent. En aquerd non i a diferéncia entre er amor pur e er
ordinari‘.

Qu’¢ére important entath partit liberau dinastic de Vetusta que Paquito lo credesse enamorat d’aquera
manera subtila e alambicada. Se se convencie dera puretat e for¢a d’aguesta passion, I’ajudarie
forca. Era amistat entre es Vegallana e era Regenta qu’ére intima. Paco james 1’auie dit ua soleta
paraula d’amor ara sua amiga Anita, e aguesta 1’estimaue molt; encara que poc expansiua ere era
damb Paco, n’auie estat meés que damb d’auti; ena casa deth Marqués, ath dela, se la podie veir
soent, en d’autes cases poqui viatges. Se Mesia volie arténher béra causa non ere possible prescindir
de Paquito: Supausem qu’Ana consentisse parlar damb en Alvaro solets, a on podie anar? Ena casa
deth Regent? Impossible, pensaue eth seductor, aquerd ja serie ua traison formau, d’aqueres
qu‘espaurissen as hemnes; semblables embolhs non les podie adméter era Regenta: aumens ara
prumeria. Era casa de Paco €re un terren neutrau; eth loc mes avient enta comengar coma cau un
assetjament e demorar eveniments. En Alvaro ac sabie per longa experiéncia. Ena casa de Vegallana
auie guanhat es sues mes eroiques victories d’amor. Eth son orgulh li conselhaue que non hesse en
favor d’Ana Ozores ua excepcion qu’a tota Vetusta li semblaue indispensabla.

Plan per aquero, volie véncer eth aciu enta que vedessen.

Qu’auie d’ester en salon aurio, en celebre salon aurid. Qué sabie Vetusta d’aguestes causes? Tan
hemna ére era Regenta coma es autes; per que s’entestauen toti en imaginar-la invulnerabla? Quin
blindatge amiaue en cor? Damb quin enguent singular, miraculos, hége impossible era carn flaca
aquera hemna? Mesia non credie ena vertut absoluda dera hemna; en aquerd pensaue que s’estaue
era superioritat que toti I’arreconeishien. Un 0me beroi, coma n’cre eth, sense cap de dobte, damb
aguestes idees auie d’ester irresistible.

“Creigui en jo e non creigui en eres. Aguesta qu’ére era sua divisa.

Entad aquerd que servie aqueth respecte supersticios qu’inspiraue a Vetusta era vertut dera Regenta
ere, pro qu‘ac sabie eth, enta ahiscar-li eth desir, enta her-li entestar-se mes e mes, enta que
siguesse poc mens que vertat aquerd der enamorament que li condaue ath son amiguet.

“Eth qu’¢re, abans qu‘arren, un Ome politic; un Ome politic que profitaue er amor e d’autes passions
enta créisher personaument“.Qu’eére aguest eth son dogma de heége mes de sies ans. Abans
conquistaue per conquistar. Ara peth son compde e rason; per quauquarren € enta quauquarren.
Precisament auie entre mans un plan vast projécte qu‘en eth entraue forca era senhora d’un
personatge politic qu‘auie coneishut enes banhs de Palomares. Qu’ere ua auta vertut. Ua vertut a
prova de bomba; deth gran mon. Plan, donc, auie comengat a guardar aquera fortalesa. Qu’ére tot un
plan! Demoraue ua bona capitada, més non se pressaue. Non se pressaue jame€s enes causes



dificiles. Eth, eth conquistador ar estil d’Alexandre, eth qu‘auie rendut era castetat d’ua robusta
plebéua en dues ores de luta, eth qu‘auie des.hét ua noca en ua soleta net, enta substituir ath novi,
eth Tenori improvisador, enes cassi gréus actuaue damb era paciéncia d’un estudiant timid
qu’estime platonicament. I auie hemnes que sonque atau sucombien; se non ei qu‘abondéssen es
ocasions des atacs brusqui damb era seguretat deth secret; alavetz s‘escuercauen molt es térmes de
rendement. Era senhora deth personatge de Madrid ¢re d’aqueres qu’exigien ans. M¢es eth trionf en
aguest cas asseguraue grani auancaments ena sua carréra € aquerd eére ¢0 mes important en Mesia,
er ome politic. Ara se comencgaue a parlar en Vetusta de s’eth tachaue o non es uelhs ena Regenta.
Que li hége vergonha conhessar-s’ac ada eth madeish! Dus ans hége qu’era deuie creder-lo
enamorat dera sua beresa! Oc, dus ans amiaue de prudent sigillds culte extérn, léu tostemp mut,
sense mes eloqiiéncia qu‘era des uelhs, cérts va-e-veni e determinades actituds ja de tristesa, ja
d’impaciéncia, ja de desesperacion. E mes vergonha encara! d’auti dus ans auie tengut en meritar
eth poéta Trifon Carmenes, enamorat liricament dera Regenta. Pro qu‘ac sabie en Alvaro, e encara
qu‘eth rivau non li semblaue temible, eére molt ridicul coincidir damb tau personatge ena data des
operacions e en sistéma d’atac. M¢és ara prumeria non auie mes remedi; s’auie d’actuar atau. Qu’ei
clar qu‘eth poeta s’auie quedat molt endarrér; non auie passat d’aguesta situacion, poc satisfasenta:
era Regenta non sabie qu‘aqueth gojat ¢re enamorat d’era. Lo vedie a viatges que la guardaue
fixament e pensaue:

“Be n’ei de distret aguest pocta de EIl Ldbaro! que deu ester molt preocupat per ¢o des
consonantes“. E de seguit s’en desbrembaue de qué i auie Carmenes en mon. Alavetz ja non li
quedaue ath poéta mes testimoni deth son dolor que Mesia, era soleta persona deth mon que
comprenie eth sens amagat e prigond des versi erotics de Carmenes. Aqueres elegies semblauen
endonvietes, es sonque les podie interpretar en Alvaro patron dera clau.

Aguesta part ridicula, segontes eth, dera sua intencion, botaue furids uns cops ath gentil Mesia e
d’auti de molt bon umor. Qu’ere divertit! Eth, rivau de Trifon! Auie de her un assaut. Que ja deuie
ester tot aquerd pro premanit. Aquero €re eth cor dera Regenta.

Eth president deth Casino apreciaue eth progres dera cultura per ¢o dera lentor e rapiditat en aguesta
classa d’ahérs. Vetusta qu’ere un poble primitiu. Qu’ac pot dider aquerd qu‘ada eth li passaue damb
Anita Ozores. Qu’¢re vertat qu’en aqueri dus ans auie rendut d’autes fortaleses. Més cap aventura
auie estat des rambalhoses; arren podie saber era Regenta de cért e er amor e era constancia deth
discrét adorador deuien éster entada era causa mes que segura. Damb aquerd e era naturau vanitat
qu’amie ara hemna a creder-se estimada de vertat, era Regenta podie, se I’importaue, creir qu’eth
Tenori de Vetusta auie deishat d’ester-ne enta convertir-se en fin, constant e platonic aimant dera
sua gentilesa. Qu’ere aquerd ¢o qu’eth volie saber damb seguretat. Crederie en eth? Se sacrificarie
era tranquillitat de consciéncia e d’autes comoditats qu‘ara gaudie ena sua aunésta casa?

Quauques insinuacions dilhéu temeraries I’auie heét a pérder terren, e damb eres auie coincidit eth
cambiament de confessors dera Regenta.

“Tot se’n poOt anar ara merda ara®, auie pensat en Alvaro. “Era devocion serie un rivau mes temible
que Carmenes; eth Magistrau un portér mes respectable qu’en Victor Quintanar, eth mén brave
amic®.

Non auie mes remedi que jogar eth tot peth tot.

Qu’auie arribat era epoca dera cuelheta: serien carabasses? Non ac demoraue; es simptomes non
¢ren dolents; mes, encara que s’ac amaguesse ada eth madeish, non les auie totes. Plan per aquero
I’irritaue mes era supersticiosa fe de Vetusta ena vertut d’aquera senhora; 1’irritaue mes perque eth,
sense voler, particiapaue d’aquera fe estupida.



“E totun aquero0, jo ¢ donades en contra, pensaue, certs indicis. E ath dela, non credie ena hemna
forta. Senhor, qu’ei qu’enquia e tot era Biblia ac ditz! Hemna forta? qui la trapara?*

S’auesse coneishut Paco Vegallana aguesti pensaments deth son amic, que demostrauen era
faussetat deth son amor, 1’aurie remit era sua eficaga ajuda ena conquista dera Regenta. Sonque er
amor fort, invencible, ac podie desencusar tot. Aumens atau ac didie era morau de Paco. Estimant
tan e tan ben coma didie en Alvaro, arren de mes harie era Regenta en corresponer-lo. Ua hemna
maridada, péque mens qu’ua celibataria cometent ua fauta, pr’amor que, plan, era maridada... non
se compromet.

- “Aguesta qu’ei era morau positiva!, didie eth Marquesito molt serids quan quauquarrés
’opousaue quinsevolh argument. Oc, senhor, aguesta qu’ei era morau modérna, era
scientifica; e aquerd que se cride eth Positivisme non predique cap auta causa; ¢O immorau
ei ¢0 que hé mau positiu a quauquarrés. Quin mau se li h¢ a un marit gue non se’n sap?*

Credie Paco qu’atau parlaue era filosofia de darréra nauetat, qu’eth estimaue excellenta enta taus
aplicacions, encara que, coma bon conservador, non la volie enes Universitats.

“Per qué? Pr’amor que saber aguestes causes non ei enta gojats*.

Quan arribéren en lumedan deth palai de Vegallana, eth son futur patron auie lérmes enes uelhs.
Autant 1’auie atrendit era anma era eloqiiéncia de Mesia! Qué gran contemplaue ara ath son en
Alvaro! Molt mes gran que james. “Atau, donc, eth scéptic astut, er ome hered, eth dandy
desenganhat, auie un aute ome laguens? Qui ac aurie dit! E qué ben maridauen aqueri dus colors
(aqueri matissi delicadi, volie dider en Paco), aqueth contrast dera aparenta indiferéncia, der
elegant pesimisme damb er amagat fervor erotic, d’un s’ei o non romantic!*. S’en sorta dera Istoria
dera prostitucion Paquito auesse liejut cértes noveles de moda, aurie sabut qu’en Alvaro non heége
senon imitar (¢ de mala manera, donques qu’eth eére abans qu‘arren un ome politic) as erois d’aqueri
libres elegants. Ca que la, béra causa trapaue Paco enes sues lectures semblabla a Mesia; qu’ére
aquer0 ua Margarita Gauthier deth séxe fort; un ome capable de redimir-se per amor. Qu’ere de
besonh redimir-lo, ajudar-lo tu per tu.

“E que perdonesse en Victor Quintamar, incapable d’éster sceptic, hered e prosaic per dehora,
romantic e dog peth laguens®.

Quan pujauen era escala, Paco Vegallana, eth gojat de mes partit entre es gojates der idem, ére
decidit:

1° A favorir tot ¢O que podesse es amors, qu’eth auie coma segurs, dera Regenta e Mesia. E

2° A cercar enta usatge propri, ua acomodacion neo-romantica, ua passion vertat, compatibla damb
era sua aficion as formes amples e as turgescéncies iperboliques, qu’eth non cridaue atau, plan que
oc.

- Qui i a aquiu naut? preguntec a un sirvent, segur de qué serie era Regenta “pr’amor que I’ac
didie eth cor®.

- Que i a dues senhores.

- Quison?

Eth sirvent meditéc.



- Ua me pensi qu’ei era senhora Visita, encara que non 1’¢ vist, mes se I’enten de luenh... era
auta... sabi pas.

- Plan, plan, didec Paco, virant-se entda Mesia. Que son eres. Aguesti dies Visita non se separe
d’Ana.

A Mesia li tremoléren un shinhau es cames, plan contra eth son desir.

- Escota, didec. Amia-me prumer ath ton quarto. Voi que m’expliques aquiu, coma se
t’anésses a morir, era vertat, arren mes qu‘era vertat de ¢O qu’ages notat en era, que me
posque ester favorable.

- Plan ben, pugem. Paco se treboleéc. Era vertat de ¢0 qu‘auie notat... non ere grana causa.
Megs, au! damb un shinhau d’imaginacion... e precisament eth ¢re tan alugat en aqueth
moment...

Es crambes deth Marquesito éren en dusau estatge. Quan arribéren en vestibul deth prumér,
enteneren granes arridalhades... Ere ena codina. Qu’ere era arridalhada etérna de Visita.

- Son ena codina! didec Mesia estonat e rebrembant d’auti tempsi.

- Escota, observeéc Paco, non demoraue Visita a Obdulia ena sua casa enta hér pastissi e sabi
pas que mes?

- Oc, era ac didec.

- Alavetz... com ei qu’ei aciu Visitacion?

- E qué hén ena codina?

Ua beroia tésta de hemna, caperada damb ua casqueta blanca de fantasia, apareishec ena hiéstra der
aute costat deth pati qu’auie ath miei dera casa. Dejos dera casqueta blanca flotauen graciosi e
abondosi retortilhs neri, ua boca fresca e alegra arrie, uns uelhs molt grani e charraires hégen gesti,
uns braci robusti e ben tornejadi, blanqui e massissi, rematadi per mans de moma, mostrauen,
lheuant-lo peth dessus dera casqueta, un poret espelat, que bategaue damb era ansia dera mort; deth
bec queiguien gotes de sang.

Obdulia, dirigint-se as estonadi cavaliers, hec senhaus de retorcer eth coth ara sua victima e cridéc
trionfanta:

- Jo madeisha! Qu’¢ estat jo madeisha! Atau a toti es omes!...

“Qu’ere Obdulia! Obdulia! Per tant era auta non i eére®.



Capitol VIII

Eth marqués de Vegallana ¢re en Vetusta eth cap deth partit més reaccionari entre es dinastics; mes
non auie afeccion ara politica e mes li servie d’ornament que de ua auta causa. Qu’auie tostemp un
favorit qu’ére eth cap vertader. Eth favorit actuau ére (0 escandal deth joc naturau des instituicions e
deth torn pacific!) ne meés ne mens qu’en Alvaro Mesia, eth cap deth partit liberau dinastic. Eth
reaccionari se pensaue ressolver es sons propris ahérs e en realitat aubedie as inspiracions de Mesia.
Mgs aguest non abusaue deth son poder secret. Coma un jogaire d’escacs que jogue solet e madeish
s’interésse pes blanques que pes neres, en Alvaro suenhaue es negocis conservadors madeish qu’es
liberaus. Qu’éren pans prestadi. Se manauen es deth Marqués, en Alvaro repartie taulatges,
comissions ¢ licéncies de caga, e soent quauquarren mes sucolent, coma se siguessen en govern €s
sons; mes quan venguien es liberaus, eth marqués de Vegallana seguie estant arbitre enes eleccions,
gracies a Mesia, e daue taulatges, emplecs e enquia prebendes. Atau ére eth torn pacific en Vetusta,
a maugrat des aparences d‘encarnassida discordia. Es soldats de fila, coma se cridauen eri, se
pataquejauen aquiu enes pobles, e es caps s’entenien, eren carn e ungla. Es mes escarrabilhadi
sospechauen quauquarren, mes non protestauen, sajauen de tréir dobla talhada, en tot profitar eth
secret.

Vegallana auie ua grana passion: “era d’avalar-se legues®, ei a dider, passejar molti quilometres.
L’engiiejauen es intrigues de politiqueta.

Qu’ére cacic aunorari; eth cacic en foncions, era sua man dreta, Mesia. En Alvaro qu’ére ath
Marqués en politica ¢0 qu’a Paco en amors, eth son Mentor, era sua Ninfa Egeria. Pair e hilh se
considerauen incapables de pensar enes respectiues materies sense era ajuda dera sua Pitonisa.
Aquiu s’estaue eth secret dera politica de Vegallana, coneishut per poqui.

Era majoria, en gésser d’ua junta deth “Salon d’ Antiquitats®, solien exclamar:

- Quin cap eth d*aguest Marqués! Que neishec enta asticies electoraus, enta manejar pobles.
- Non, e es ans non lo renden; tostemp ei eth madeish.

E tot ¢0 que laudauen ¢ére obra de un aute, de Mesia.

Quan aguest volie castigar a quauqu’un des sons, lo botaue dauant d’un candidat reaccionari ath
quau I’auie de deishar et trionf. Eth Marqués agraie a en Alvaro era sua abnegacion, e li pagaue
dident-li per exemple:

- Escotatz, coreligionari men, Fulano vo tau causa, més a jo me cargue aguest ome; hetz vos
que trionfe eth pretendent liberau. E alavetz Mesia premiaue es servicis de quauque servidor
fideu.

Qui ’auie de dider a Ronzal qu’eth se veirie diputat dera Comission en ua d’aguestes sabentes
combinacions!

Eth Marqués didie “qu’era fatalitat 1’auie amiat a militar en un partit reaccionari; eth neishement,

es compromisi de classe; meés eth son temperament cre liberau™. Auie “granes amistats
personaus‘ enes pobles, e repartie abracades pes districtes en moltes légues ar entorn. Pendent es
eleccions, coma molti, l¢u toti, lo credien manejant era complicada maquina des influéncies, eth
solet servici positiu e dirécte que prestaue ere eth d’agent electorau. Li demanaue un sarpat de



candidatures a Mesia e les repartie pes parroquies electoraus que visitaue enes sons passegi de Judiu
Errant.

Quan comengaue ua excursion per camin desconeishut, compdaue es passi, encara que i auesse
mesures oficiaus, pr’amor que non se’n fidaue des quilomeétres deth Govern. Compdaue es passi e
es milers les senhalaue damb péires petites que botaue enes poches dera giqueta. Arribaue en casa e
descargaue sus ua taula aqueres saques enta compdar mes satisfet es péires millenaries. Aquera net
ena tertolia se parlaue en prumeér loc deth passeg de Vegallana.

- A on de bon, Marqués? li preguntaue un amic que lo trapaue en camp.
- A Cardona pera Carbayeda... mil cent un... mil cent dus... tres... quate... e seguie mercant eth
pas, en tot emparar-se en un pau damb nuds e humat, coma eth des plebeus dera teérra.

Aqueth pau, era simpla giqueta e chapéu flexible d’amples ales eren era garantia dera sua
popularitat enes pobles. Qu’auie tot er orgulh e totes es preocupacions des sons companhs de
noblesa vetustensa, més simulaue ua simplicitat qu’eére er encantament des amnes simples.

Qu’auie ua auta mania, corollari des sons passegi, era mania des pesi e mesures. Sabie en numeros
decimaus era capacitat de toti es teatres, congréssi, gleises, borses, circs e d’auti edificis notables
d’Europa. “Covent Garden a tanti metres d’ample e tanti de longada, e tanti de nautada®; e trapaue
eth cub en un virament de uelhs. Eth Reiau a tanti metres cubics mens qu’era Grana Opera. Mentie
quan volie enludernar ar auditori, més podie ester exacte, estonadament exacte, se volie. “A jo hets,
donades, nombres, didie; as auti... filosofia alemana“.

En arquitectura lo preocupauen molt es proporcions. Enta qu‘auesse proporcion entre era catedrau e
era placeta, calie retirar tres o quate métres era catedrau. E eth ac aurie prepausat de boni talents.
Qu’ére er enemic naturau d’en Saturnino Bermudez en matéria de monuments istorics € ornament
public. Tot ac volie alinhat. Soniaue damb es carrers de New York (que james auie vist) e se li
treiguien aguest argument:

- “Mgs era noblesa s’opause pera sua propria esséncia ad aguestes egalitats®.
Contestau:

“Senhor men, distingue tempora... (non volie dider aquerd) non embolhem, post hoc ergo
propter hoc (tanpoc volie dider aquero). Era vertadera inegalitat qu’ei ena sang, mes es tets
s’an de mesurar damb ua mesura. Atau ac h¢ America, que mos amie un gran auantatge*.

Era Colonia, era part naua de Vetusta, gracies ara influéncia poderosa deth Marqués, s’auie mesurat
damb ua mesura.

Que non i auie ua casa mes nauta que ua auta.

Protestauen quauqui americans que volien hér palais de ueits estatges enta veir des des golfes eth
campanau deth son poble; mes en Municipi, jos era pression deth Marqués, anivelaue toti es tets
“deishant enta d’autes esféres dera vida es inegalitats dera societat que viuem*, coma didie eth
Marqués en un article anonim que publiquec en El Labaro.

Era Marquesa auie ath son esp6s coma un pocvau, condicion qu’era credie léu universau enes
marits. Era plan qu’ére liberau. Molt devota, més molt liberau pr’amor qu‘ua causa non tré era auta.
Era sua devocion s’estaue en presidir moltes confraries, demanar aumoina damb gran cinisme ena
porta des gléises, pataquejant era plata damb ua moneda de cinc duros, regalar plats de doci as



canonges, convidar-les a dinar, enviar-li capons ath Bisbe e fruta as monges enta que hessen
conserves. Era libertat, segontes aguesta senhora, se referie mes que mes ath siesau manament. “Era
non auie estat ne dolenta de bona, senon coma totes aqueres que non son complétament dolentes,
mes auie era vertut dera mes ampla tolerancia. Opinaue qu’era soleta causa bona qu‘era aristocracia
d’ara podie hér, ¢re divertir-se. Non podie imitar es vertuts dera noblesa anciana? Donques
qu’imitesse es sons vicis“. Entara Marquesa non auie Lois XV e Regéncia. Es mobles deth son
salon aurid e era humené¢ja deth son gabinet éren copiadi d’ua sala de Versalles, segontes
assegurauen eth tapissér e er arquitécte; mes er amor dera Marquesa a ¢0 mofle e as coishins auie
anat introduint granes modificacions en salon Regéncia.

Eth capitan Bedoya, eth gran antiquari, mormolhaue deth salon aurio, dident:

- “Era Marquesa s’enteste en cridar aquero estil dera Regéncia; per a on? coma non sigue era
regéncia d’Espartero...“ Es mobles ¢ren luxuosi, mes éren mautractadi e ¢o qu’ére pejor, des
deth punt d’enguarda arqueologic, convertidi en flagrants anacronismes.

Les auie hét quauqui cambiaments encara que tostemp sus era basa der aurid, caperant-les damb
cortines prumer, damb seda brodada dempus e fin finau damb satin embastat, capitoné, que didie
era, damb coishins grossi e petits, qu’a en Saturnino li semblauen impudics. Eth tapissér protestéc
en temps oportun; en salon non queiguie ben aquerd deth capitoné segontes eth son dogma, mes era
Marquesa se’n arrie d’aguestes imposicions oficiaus. Enes auti mobles deth salon, miralhs,
consoles, damassi, etc. s’auie passat d’aquerd qu’eth moblaire entenie per Regéncia ara barreja mes
escandalosa, segontes eth caprici e es comoditats dera Marquesa. Se se li parlaue de mau gust,
contestaue qu‘era moda modérna €re ¢o confortable e era libertat. Es ancians quadres dera escola de
Cenceio sense cap de dobte, mes ara fin venerables coma rebrembes de familha, les auie amiat en
dusau estatge e ath son loc metec alegres aquaréles, molt de forero e molt de de manola e quauque
fraire astut; e damb escandal de Bedoya e de Bermidez enquia e tot auie penjat enes parets quadres
verds e bric artistics. En gabinet deth costat, a on passaue eth dia era Marquesa, era anarquia des
mobles ere compléta, mes toti eren comodes; Ieu toti servien enta ajacar-se; cagires longues,
balangaders, marcassites, tamborets, tot qu’ere ua conjuracion dera guitéra; quan s’entraue aquiu
venguien talents d’estirar-se tot long. Eth sofa de matritz plan ampla e turgenta damb es sons botons
amagadi entre eth satin coma petals de roses aurioles, ére ua muda anacreontica, acompanhada dera
flaira excitanta des cent esséncies qu‘era Marquesa lancaue a toti es vents.

Era plan excellenta senhora Rufina de Robledo, Marquesa de Vegallana, se lheuaue tas dotze,
esdejoaue, e enquiara ora de dinar liegie noveles o hege croquet, seiguda o estirada en beéth moble
deth gabinet. Era grana humene¢ja auie huec des d’Octobre enquia Mai. De nets era senhora Rufina
anaue ath teatre tostemp que i auie bera foncion, encara que nheuésse o queiguessen arrais; entad
aquerO auie es carros. Se non i auie teatre, ¢ aquero ere freqiient en Vetusta, se quedaue en son
gabinet a on recebie as amics e amigues que volessen parlar des sues causes, mentre era liegie
jornaus satirics damb caricatures, revistes e noveles. Soent entraue ena conversa enta her beth
avertiment deth genre des epigrames der Archiprest, eth son brave amic. En aguestes bréus
interrompcions, era senhora Rufina demostraue un gran coneishement deth mon e un pessimisme de
bon ton respecte dera vertut. Entada era non auie meés pecat mortau qu‘era ipocresia; e cridaue
ipocrites a toti es que non deishauen veir passions erotiques que podien non auer. M¢és aquero era
non ac admetie. Quan quauqu’un gessie garant d’ua vertut, era Marquesa, sense deishar de uelh es
sues caricatures, botjaue eth cap d’un costat en aute e mormolhaue entre dents postissi, coma se
romiesse negacions. A viatges prononciaue clarament:

- Ajo damb aguestes causes... que sO tambor de marina.



Non ére tambor, mes volie hér veir qu‘auie estat mes fidéu as costums dera Regéncia qu‘as sons
mobles. Es sues cites istoriques solien referir-se as aimantes de Enric VIII e as de Lois XIV.

Mentretant, eth salon aurid ere en ua discréta escurina, s’ei qu’auesse poqui tertolians. Quan
passauen de mieja dotzéna, s’alugaue ua lampa de cristau talhat, penjada ath miei deth salon. Qu’¢re
a bona nautada. Solet podie arribar ara clau deth gas Mesia, eth milhor sirvent. Es auti se
queishauen. Qu’ére ua injusticia.

“Enta qué méter era lampa tan nauta?* didien quauqui uns un shinhau ofensadi.
Era senhora Rufina arroncilhaue es espatles.
- “Que son causes d’aguest”, responie alludint ath son marit.

Que non ¢ére massa escrupulds eth Marqués en matéria de morau privada; més ua net auie entrat
paupant es parets enta trauessar eth salon e arribar ath gabinet, qu’era sua porta eére miei barrada; era
sua man tumec damb un nas ena escurina, entenec un crit de hemna (n’¢re segur) e bronit de cagires
e passi amortadi en tapis. Carec per discrecion, meés ordenéc as sons sirvents que botéssen mes
nauta era lampa. Atau arrés li treirie era lum en amortar-la. Més se passéc ua inegalitat irritanta,
perque Mesia, botant-se de puntetes arribaue encara ara clau deth gas.

Des tres hilhes des marquesi, dues, Pilar e Lola, s’auien maridat ¢ s’estauen en Madrid. Emna, era
dusau, auie mort tisica. Aquera escassa susvelhanga qu‘era Marquesa se consideraue obligada quan
es sues hilhes demorauen damb era, auie despareishut. Qu’ére eth solet consolament de tanta
solitud. En temps de héires, era senhora Rufina heége vier a quauqua neboda des moltes qu‘auie pes
pobles dera provincia. Aqueres vilatgeses de linhatge demorauen damb ansietat era epoca des
heires, quan les tocaue eth torn d’anar enta Vetusta. Des de mainades s’acostumauen a guardar
coma un temps d’excepcionau plaser eth que se passaue damb era sua tia, ath miei de ¢o milhor
dera capitau. Quauqui pairs paurucs opausauen quauqui arguments d’aquera moralitat privada que
non preocupaue ath Marqués, mes fin finau era vanitat trionfaue e tostemp auie ara sua neboda era
senhora Marquesa enes heires. Es nebodetes ocupauen es crambes des hilhes absentes; era d’Emna
non tornéc a ester ocupada, encara que s’entraue en era s’¢ére de besonh. Es gojates animauen
pendent quauques setmanes damb eth bronit des sons milhors dies aqueres sales e correders,
crambes e gabinets, massa grani e tristi quan eren desérts. De nets, totun, non mancaue rambalh en
estatge principau, auesse o non nebodes. En dusau, de nets e de dia i auie aventures, encara que
silencioses. Un personatge d’eres ere tostemp Paquito. Quan e€re seren, juraue que non i auie causa
pejor que perseguir as sirventes femenines ena sua propria casa; mes que no podie tier-se. Videor
meliora, i didie en Saturno sense que Paco I’entenesse. Ena tertolia dera Marquesa, damb nebodes
o sense eres, predominaue era joenessa. Es gojates des familhes mes distinguides anauen soent a her
companhia ara prauba senhora que s’auie quedat sense es tres hilhes. Per auanga se balhaue cita ath
novi respectiu; € quan non, demorauen es eveniments. Aquiu se premanien es noviatges, ¢ deth
salon aurio auien gessut molti matrimonis in extremis, coma didie Paquito credent que in extremis
significaue ua causa molt divertida. Més ¢O que gessie mes viatges, €ren ahers entara cronica
escandalosa. Se respectaue era casa deth Marqués, mes s’espelaue as tertolians. Se condaue
quinsevolh aventureta e se higie léu tostemp:

“Co mes odiods ei qu’aguestes... taus agen escuelhut entas sons... quaus ua casa tan
respectabla, tan digna®“. Es liberaus auangadi, es que non s’estauen d’arren, sostenguien

qu‘era casa €re ¢O de pejor.

Ca que la, es maudidents sajauen d’ester presentadi en aquera casa a on auie tantes aventures.



Encara qu’es costums s’auien relaxat un shinhau e ja non ¢re un cércle tan estret coma en temps
dera senhora Anuncia e era senhora Agueda (q.e.p.d.) eth dera classa, encara non toti podien entrar
ena tertolia de confianca de Vegallana. Es madeishi tertolians procurauen barrar es portes, pr’amor
que d’aguesta manera se hégen veir e ath dela non les convenien es testimonis. “Qu’estauen milhor
en petit comité”. Er esperit de tolerancia dera Marquesa auie contagiat as sons amics. Arrés espiaue
ad arrés. Cada un ara sua. S’era patrona dera casa alugaue era tertolia, es mairs qu’arrés demorauen
ja des vanitats deth mon, deishauen anar as sues hilhes soletes. Ath dela, jamés mancauen
maridades encara damb talents de suenhar er aunor des sons hilhs o de divertir-se eres madeishes. E
qui podie dobtar qu’aguestes se harien respectar? Aquiu €re Visitacion per exemple. Quauques
mairs, totun, non passauen per aquero; mes €ren es ridicules, atau coma es marits que seguien ua
conducta pariéra. Quauque canonge solie balhar més garanties de moralitat damb era sua preséncia,
encara qu‘aquerod non ¢re massa freqiient, ne eth canonge s’estaue aquiu massa temps. Eth clergat
dera catedrau s’estimaue més visitar ara Marquesa pendent eth dia. As escrupulosi se les cridaue
ipocrites e pro.

Era Marquesa sabie qu’ena sua casa s’enamorauen es joeni un shinhau ath viu. A viatges, mentre
liegie, se n’encuedaue que quauquarrés daurie era porta damb compde, sense bronit, entd non
distreir-la; lheuaue es uelhs; mancaue Fulano: plan. Tornaue a notar madeish, tornaue a guardar,
mancaue Fulana, plan ben, e qué? Seguie liegent. E pensaue: “Totes son persones decentes, toti
saben se qué se li deu ara mia casa, e en qliestion de pecata minuta... aquiu es interessadi®. E
arroncilhaue es espatles. Aguest critéri ja I’aplicaue quan éren damb era es sues hilhes. Alavetz
seguie pensant: bones son es mies mainades; se quauqu’un se depasse, les coneishi, m’avisaran
damb un boet sonor... e ¢o0 d’aute... pegaries; mentre non avisen, pegaries. Efectivament, es sues
hilhes s’auien maridat e arrés les ac auie entornat queishant-se de cap lesion plan grossa. S’auie
auut bera causa, serien pegaries. E era auta s’auie mort perque Diu auie volgut. Ua tisi, era malautia
de moda. Quan se tractaue des sues hilhes, en notar beth simptoma de perilh, tostemps auie botat
damb franquesa e mestria eth remedi avient, sense escandal, mes sense embolhs.

Mées damb es amiguetes qu‘ara anauen a acompanhar-la pes nets, non cuelhie cap precaucion.

- “Que ja an mair*, didie, o “que s’ac hésquen.
E higie tostemp aquero de:

“Mentre non fauten ad aquero que se li deu ad aguesta casa...*

Un des que mes partit n‘auie tret d’aguestes idees dera Marquesa e dera sua tertolia ére Mesia.
“Mes ad aqueth ome se li podie perdonar tot. Quin tacte! Quina prudéncia! Quina discrecion!
“Entre monges poirie viuer aguest 0me sense pour de cap escandal®.
A Paco, ath son adorat Paco, 1’auie botat cent cops coma modeu era abiletat e discrecion de Mesia
quan susprenie ath hilh des sues entralhes en braca de quauqua costuréra, alisaira o puncela dera
casa.

Eth son Paco ére bastris, non sabie...

- “Qu’ei indecent que jo te cuelha enes tons excessi, gojat!... Non arribes ath plat e ja te vos
minjar es bocins... Apren prumer a ¢ster prudent e dempus... era tua anma era tua pauma*.

E higie, pensant qu‘auie estat massa indulgenta:



“Ath dela, aguestes aventures... non s’an de tier en casa... Pregunta-li a Mesia®“. Qu’ére era
sua mair era qu‘auie iniciat ath Marquesito en culte que tributaue ath Tenorio vetustenc.

Era Marquesa, en veir incorregible ath son hilh, decidic pujar tostemp en dusau estatge tossint e
parlant a crits.

Ena epoca que venguien es nebodes, auie ath dela de tertolies, concerts, dinars, excursions ath
camp, tot coma enes milhors tempsi. Era alegria corrie un aute cop per tota era casa; non auie
corners segurs contra er atreviment des amics intims; e enes gabinets, € enquia e tot enes crambes a
on i auie encara eth lhet virginau des hilhes de Vegallana, s’entenien a viatges arridalhades, crits
reprimidi, delators de jocs qu‘en aquero consistie era vida d’aquera Arcadia casolana.

Aquera Arcadia la vedie en Alvaro damb uelhs amorassadors; en aquera casa i auie eth teatre des
sons milhors trionfs; cada moble li condaue ua istoria en intim secret; ena seriositat des cagires
pamparrudes e des setis solemnes damb es sons braci e idoles orientaus, trapaue ua garantia der
etérn silenci que les recomanaue. Semblaue dider-li era husta de fin vernis blanc: non cranhes; arrés
didera ua soleta paraula. En salon aurio vedie eth galant un libre de memories, de memories doces e
alégres, non quan Diu volie, senon ara e tostemp; es penhores entada eth ben trapades ¢ren es tapissi
discrets, era seda des sétis, embastada, turgenta, mofla e muda; eth tapis tupid que se retiraue ath
madeish Mesia en aquerd d’amortar tot rumor que delatésse secrets amorosi.

Eth Marqués passaue de tot. Qu’eren causes de hemna.

“Se non auie pogut moralizar ada era, mau auie de moralizar as sons contertolians®. Eth demoraue
en dusau estatge.

Qu’auie comprenut qu’eth salon aurio auie anat perdent poc a poc era severitat propria d’ua estrada,
e s’auie decidit a convertir en sala de recéber era deth dusau, qu’ere ath dessus deth salon Regéncia.

Era Marquesa james pujaue en dusau estatge. Quinsevolh visita, siguesse de qui siguesse, la recebie
baish. Es deth Marqués, quan eren de compliment, se morien de hered en salon d’antiquitats. Eth
salon d’antiquitats e eth buréu deth Marqués, “constituien, coma eth didie, era part seriosa dera
casa®“. En bureu tot e¢re de casse escur; arren, absoludament arren, d’aur; husta e sonque husta.
Vegallana se’n hege forca dera severitat deth son buréu; arren mes serids qu‘eth casse en taus cassi.
Era “sobrietat deth moblatge* tocaue era praubetat.

- Eth meén croton! didie eth Marqués damb afectacion.

Hége hered dentrar aquiu e Vegallana i anaue poqui viatges. Des parets deth salon des antiquitats
penjauen tapissi mes o mens autentics, mes de mercada ancianitat.

Qu’ere era soleta causa qu‘ath capitan Bedoya li semblaue digne de respecte en aqueth muscu de
params, segontes era sua expression. Eth Marqués se vantaue d’éster antiquari per ¢o des sons so0s;
mes li costaue molta plata aquerd que resultaue ath cap dera obra des truqueurs, paraula deth
capitan. Er implacable Bedoya, assidu tertolian dera Marquesa, compadie a Vegallana e enquia e tot
lo mespredaue; mes enta non desengustar-lo, non auie volut balhar-li proves inequivoques d’ua
trista vertat, ei a dider: qu’es mobles Enrique II deth salon d’antiquitats, éren mens vielhs qu’eth
madeish Marqués. Aguest les auie coma autentics, coma coetanis deth hilh deth rei cavaliér; les auie
crompat eth madeish en Paris!... Atau, donc, Bedoya, ath que li balhaue aguest argument ena casa
de Vegallana, lo cridaue a despart, e sense qu’arrés lo vedesse, pujaue damb eth en dusau estatge;
s’apressaue ath salon d‘antiquitats, e damb eth madeish silenci de lairon que damb eth treiguie



libres deth Casino, se filaue enta ua cagira d’Enrique II, li daue mieja viroleta, cercaue cérta part
amagada d’un p¢ deth moble; aquiu auie hét eth diuérsi traucs damb un cotelon e les auie caperat
damb cera deth color dera cagira; treiguie era cera damb eth cotelon, grataue era husta e... 0 trionf!
aguesta non se des.heiguie en povas; sautaue en estéres molt petites, mes non en povas.

- Vedetz? didie Bedoya.

- Queé?

- Era husta ei naua, se siguesse deth temps qu’eth Marqués ditz, se des.heirie en povas; era
husta vielha tostemp deishe queir eth povas des rosegadors: aquerd ac sabem nosati, non es
afeccionats que non an mes que sos e credulitat; aquero ei truquage, pur truquage!

Botaue era cera enes traucs, deishaue era cagira en son 1oc, e baishaue trionfant dident pera escala:
- Queja ac vedetz! Sonque qu’ath praube Marqués, plan, non se 1’a de dider ua soleta paraula!

Se’n hec forca Paco Vegallana en prumer moment, de trapar a Obdulia ena sua casa aquera tarde.
Que non ¢re eth entd badinades. Es confidéncies d’en Alvaro ’auien atrendit e eth son esperit
volaue en ua atmosféra ideau; aqueth airegot romantic li hége saboroses gatalhéues enes entralhes,
mes punchantes per ¢o dera manca d’usatge. Poqui viatges se trapaue eth en semblabla disposicion
d’animositat.

Obdulia e Visitacion, des dera hiéstra dera codina que daue tath pati, les cridauen a granes votzes
arrint coma lhoques.

- Aciu! aciu! a trabahar toti! cridaue Visita lecant-se es dits plei de sirop.
- Mes se qué ei aquero, senhores? Non €retz ena casa de Visita premanint eth vrespalh?

Visita se rogic leugerament.

Se celebrec a arridalhades er estonament que se harie a vier Joaquinito Orgaz, quauie anat ara cagca
d’Obdulia...

Obdulia ac expliquec tot. Ena casa de Visita non auie es motles de cert flan, invencion dera
defuntada Agueda Ozores; ath dela, eth horn dera codina non auie tan d’espaci coma eth dera
codina dera Marquesa; en fin, que non l’ornauen d’autes condicions tecniques, qu’eri non
comprenien. Au, que ne es pastissi, ne es flans, ne es sir0Ops s’aurien pogut hér ena codina de Visita,
e sense dider, aigua va! auien trasladat eth son campament ena casa de Vegallana.

Era idea les auie semblat molt graciosa a Obsulia e a Visita. Qu‘auie susprenut ara Marquesa que
dormie era meddiada en son gabinet. Exceptat eth hét d’auer-la desvelhat tot I’aurie semblat ben. E

sense botjar-se auie balhat es sues ordes.

- A Pedro, eth codinér, a Colas, er ajudant, e as gojates, qu‘ajuden ad aguestes senhores e que
les autregen tot ¢o qu‘agen de besonh.

Era senhora Rufina, virant-se entas daunes, auie dit arridolenta:
- Au, dehora era gent lhoca ara; ara codina e deishatz-me en patz.

E s’auie calat ena lectura de Los Mohicanos de Dumas.



Visita hége plan soent aguestes invasions ena casa de quinsevolh amiga. Era entenie atau era
amistat. Mes s’era sua codina e¢re infernau! Era humenéja entornaue eth hum; non se podie entrar
aquiu sense asfixiar-se, ne en minjador que se trapaue aprop. Poqui vetustensi podien vantar-se
d’auer vist ne eth minjador ne era codina de Visita. E aquerd qu’auie tertdlies, e se presentauen
endonvietes e se corrie pes correders. Mes era barraue cértes portes enta que non passesse era hum;
e didie senhalant es estrets e escuri correders:

- Corretz per aquiu se voletz, lhoquetes, meés qu‘arrés me daurisque aguesta porta.

Tota era prodigalitat de senhora que recep en confianga, s’estaue a autrejar vestits e mocadors
d’estamina, tot vielh, entd qu’es porets d’imaginacion se desguiséssen de hemnes o de turcs.
Aqueres penhores se botauen en ua cramba a on i auie un lhet de desencusa, encara que sense
matalas ne roba, damb es cordes ar aire. Aqueth qu’ére eth vestuari des actors e actrices
d‘endonvietes. Se vestien toti amassa pr’amor que tot se botaue sus eth propri vestit. Ath dela Visita
non alugaue eth quarto, enta qué? Des dera sala s’entenie molt milhor darrér d’ues cortines de
tafatas verd:

- Pepe que vos foti un bohet.

- Au, au, aquero non €re en programa...

- Mainatges, mainatges, formalitat

- Per qué non les balhatz lum, Visita?

- Senhors, pr’amor qu‘aguesti lhocos son capables d’usclar era casa...

- Qu’as rason, Visita, qu’as rason, cridauen de laguens estant Joaquin Orgaz o eth Pepe deth
bohet.

A on Visitacion demostraue era sua intimitat damb es amics, era sua franquesa e tracte simple ¢re
ena casa des auti. Aquiu que hege lhocaries.

Parlaue molt, cridant, damb détz arridalhades en cada frasa. S’auie laudat eth son estabordiment
graciés tas quinze ans, e ja aprop des trenta cinc encara €re un revolum, ua cascada d’alegria,
segontes li didie en album Carmenes, eth pocta. Qu’ere ua cascada de mau elevament, segontes era
senhora Paula, era mair deth Provedidor, que james auie volgut pagar-li es visites. M¢és cascada,
revolum, tot ere a prepaus e de rason. Eth son estabordiment €re obra d’un estudi prigond e peth
menut: s’estabordie mentre eth son uelh viu cercaue ara presa.. quauque didi, ua lecaria,
quinsevolh causa mens sos... Credie, o milhor, simulaue creir, qu’es causes non valen arren, que
solet era moneda ei riquesa.

- Senhora, vos deui tres quarts dera aumoina que balhéretz per jo er aute dia.
- Que non,Visita, vai, quina quantitat... non m’avergonhetz.

- Non mancarie arren mes!... cuelhetz...! e quina agulha tan polida!

- Que non vau arren.

- Qu’ei preciosa!

- Qu’ei ara vosta disposicion

- Non m’ac digatz dus cops...

- Qu’ei ara vosta disposicion... vai quina joia!

- De vertat? donques me la hésqui a vier... guardatz que jo sO ua garsa...

E plan qu’ére ua garsa coma atau la cridaue era senhora Paula: era garsa panaira.
A on hége estralhs ére enes minjars

Arribaue ena casa d’ua vesia arrint a arridalhades.



- Sabes se qué me passe? Arren, que non ac semble. Qu’auem perdut era clau der armari o
dera recodina... e vaqui que sO morta de hame. A veir, a veir, balha-me quauquarren,
sornaruda; o vrespalhi o quéigui estavanida de hame.

Dus cops per setmana se jogaue ena sua casa ara loteria o ara doana. Se deishaue un hons entath
vrespalh en camp; se nomentaue ua comission entd qu’ac premanisse tot. Es sons integrants éren
invariablament Visita e un cosin son. Visita, per economia, ¢ perque li hége hastic eth pasteler e eth
confitér, fabricaue peth son compde, e jos era sua direccion, es huelhades, sirops, tot ¢co que podie
hér-se ena sua codina. Dempus se passaue qu‘ena sua codina non se podie heér arren. Eth maudit
hum! Er ostalér, que non apraiaue eth horn... diables coronadi! Que Diu la perdone.

Eth cas ei qu’acodie pendent eth trebuc ara codina de Vegallana, o ena de ua auta de bona casa, era
mager part des viatges ara d’aquera. Aquiu se hege tot. Visita dispausaue des sirvents deth Marqués,
dempus deth consentiment deth codiner, per ¢o que hége ara codina, treiguie quauques provisions
dera recodina; les enviaue ara botiga enta crompar sucre, panses, pebe, sau, diables coronats! s’eth
senhor Pedro non daurie es calaishi des sons armaris; qu’arribésse tot ¢o qu‘auie de besonh. “Sos?.
Te, que jo ¢ compde aquiu®. Dempus tot aquero apareishie en compde deth Marqués. Errors; coma
qu‘auien anat es sirvents a crompar... Se minjauen eth vrespalh. Ena pruméra net de tertolia se
heégen es comentaris.

- Visita, qué tau, mos auem empenhat?

- Poca causa, un shinhalet...

- Plan, donc, a veir, que se pague, arren mes just, a escot.
- Voletz carar? Non ne parlem mes, que non s’ac vau.

Visita auie prumers plats enta quauques setmanes e desserts enta mesi. Eth son espos ére un umil
emplegat de Banca, més de molt bona familha, parent de titols. Se Visita non s’esdegaue, com
poirien passar decentament enta seguir estant parents dera noblesa?

Quan Visitacion ere celibataria, se didec (de qui non se ditz) s’auie sautat o non auie sautat per un
balcon... non per causa d’encendi, senon per causa d’un novi que quauqui uns presumien qu‘auie
estat Mesia. Tot €ren conjecturas, de cert arren. Coma qu’era €re un shinhau leugéra... coma non
sauvaue es aparences...

Ja arrés se’n brembaue d’aquero; seguie estant estabordida, auie fama de goluda e de gorrona,
segontes era expression que se tenguie en Vetusta coma pertot, mes arren mes. Qu’eére insuportabla
damb era sua alegria intempestiua; meés en materia gréu, en aquerd que non s’admet petitesa de
materia, arrés 1’acusaue, aumens publicament. Plan que oc, que non se conde tau o quau petit
descuet...

Ere nauta, prima, rdia, graciosa, encara que non tant coma era se pensaue; es sons uelhs petits, que
barraue clucant-les enquia her-les invisibles, auien ua certa malicia, mé€s non er encantament
voluptuds per ¢o piquent, qu’era supausaue. En tocar-li era man quan non amiaue gant, se notaue
ath tacte eth greish de quauqua lecaria que Visita venguie de minjar.

En Alvaro en plia confianga parlaue damb mespretz de Visitacion e hége gesti mau dissimuladi de
hastic. Asseguraue qu‘auie un pe polit e un bot dera cama molt milhor de ¢o que se podie demorar;
mes que se caugaue mau... € jupons € miches deishauen molt que desirar... ja se I’entenie. E solie
netejar es pots damb eth mocador dempts de dider aquero.



Paco Vegallana, juraue que tenguie aquera senhora camaligues de cinta, e qu’eth I’en auie vist ua
de corda. Tot aquero, plan, se didie solet entre es Omes, e auien d’éster discrets.

Es baishi d’Obdulia, ¢a que la, éren irreprochables; non atau eth son anament: mes d’aquero ja non
se’n parlaue de tan ben sabut. Era, totun, remie a cada un des sons aimants totes es sues relacions
anteriores, mens es de Mesia. Qu’eren eth son orgulh. Aqueth ome I’auie encantat, enta qué remi’c?
Mgs solet eth. Qu’ére veuda e james rebrembaue ath son defuntat; semblaue era veuda d’Alvarito;
“qu’ére eth son unenc passat!“.

Aquera tarde qu’éren beroies es dues; ac calie cohessar. Aumens Paco Vegallana ac cohessaue
ingenuament. E sense renonciar a consagrar era résta deth dia ar idealisme, plan ben desvellhat pes
relacions deth son amic, consentic eth Marquesito passar ena codina dera sua casa, en flairar aquero
que codinauen aqueres senhores.

Ena codina des Vegallana se vedie era sua positiua granesa. Non, que non éren nobles capviradi:
abondancia, netedat, espaci, suenh, refinament en art de codina, tot aquero e mes se notaue des deth
moment d’entrar aquiu.

Pedro, eth codinér, e Colas, eth son ajudant, premanien eth minjar de cada dia, e semblaue que se
tractaue d’ua taulejada. Per tota era provincia auie escampilhadi es son domenis eth Marqués, en
forma d’arrendaments qu’aquiu se criden bordes, e ath dela dera renda, qu’ére baisha, donques que
s‘estaue eth luxe en aguesta matéria en non pujar-la mes, pagauen es colons eth tribut des milhors
fruts naturaus deth son corrau, der arriu vesin, dera caca des monts. Lebes, conilhs, perditzes,
arceas, salmons, trugites, en quauqua part dera provincia se premanien es provisions dera taula des
Vegallana; que se podie assegurar.

Tara mieja net, quan es horns eéren amortadi e dormie Pedro, e dormie eth patron, e arrés pensaue en
minjar, aquiu a dues légues de Vetusta, en arriu Celonio velhaue un praube vilatgés amiant ua
miserabla barca miei poirida e que hége aigua. Dejds dera malheda ombriua que coma tor inclinada
menagaue queir sus eth corrent, e hér mes escura era escurina der arriu en cauma, ere ara demora
deth salmon, agarrant damb era man un sarpat de palha alugada, qu’era sua ahlama se reflectie ena
aigua coma ua estela de huec. Aqueth salmon que pescaue eth colon deth magnat ara lum d’ua
hoguera portativa, ere eth madeish qu‘ara ere en tot sagnar, tot lesques, demorant eth moment
d’autrejar-se ara grasilha, sus ua taula de pin, blanca e neta.

Tanben de net, aprop dera auba, comencaue eth son viatge entath mont eth vilatgés que se vantaue
de regalar ath son senhor es prumers audeths, es milhores perditzes; e aquiu eren es perditzes, ena
taula de pin, aufrint eth contrast des sues plumes grises damb eth roi e plata deth salmon esmiejat.
Aprop d’aquiu, ena recodina, garies, coloms, anguiles monstruoses, pernilhs monumentaus,
sausisses blanques e neres, choricos rois, en aparent desorde jadien apileradi e penjauen de ganchos
retortilhats de heér, segontes eth son genre. Aquera recodina avalaue ¢o mes esquist dera fauna e dera
flora comestibla dera provincia. Es colors viui dera fruta milhor madurada e de mager mesura
animauen eth quadre, un shinhau melancolic s’auessen estat solets aqueri tons amortadi dera natura
morta, ja embotida, ja salada. Péres auriolenques, d’autes enta codinar, léu roies, pomes d’aur e
grani molons de nodes, auerassi e castanhes, dauen alegria, varietat e armoniosa distribucion de lum
e d’ombra ath conjunt, suculent solet de veder-lo, mentre ar olfacte 1’arribauen barrejadi es aulors
punchucs dera quimica culinaria e es aulors suaus e discréts de taronges, citrons, pomes € hen,
qu’ere eth blanc lhet dera fruta.

E tot aquer0 auie estat movement, lum, vida, bronit, cantant en bdsc, volant peth céu blu, serpejant
pes fresques linfes, ludent ath solei bualhs de tot er iris, penjades des arrames, enes camps, enes
prats, arrius, monts... “Sense cap de dobte Vegallana sabie ester un gran senhor!* pensaue alendant



Visita, que soniaue morta d’enveja en aquera recodina, exposicion permanenta de ¢6 mes saboros
qu’eléve era provincia.

Eth Marqués arrie quan li didien d’ampliar eth sufragi“. E qué? dilhéu non son toti colons mens?
non me regalen es milhors fruts? es que me balhen es bocades més saboroses me remiran eth vot
insubstanciau, flatus vocis?“.

Era vaishéra abondosa dera codina, rica, magnifica, deishaue anar arrais de totes es parets, sus era
casa, sus taules e males; qu’ére digne dera recodina; e Pedro, capinaut, displicent, ordenaue tot
aquerd damb votz imperiosa; manaue aquiu coma un tiran. Minjaue ¢0 de milhor; mantenguie es
tradicions dera disciplina culinaria; susvelhaue eth servici deth minjador de luenh estant, pr’amor
que non ere un codinér vulgar, ¢gida solet de topins e caudeérs, senon un capitan generau calat en
huec e atentiu ena taula. Non ¢ére vielh. Auie quaranta ans ben suenhadi, estimaue forca e se credie
coma un gomos ena propria esfera deth son cargue, quan deishaue eth davantau e se vestie de
senhoret.

Colas ¢re un ajudant de decidida vocacion, rosat e viu, de uelhs maliciosi ¢ mans escarrabilhades.
Es dus personatges, ath dela dera robusta montanhesa qu‘auie ath son servici Visita, ajudauen as
daunes en trabalh. Pedro, sense deishar ¢o principau, qu’ére eth minjar des patrons, colaboraue
sabentament. Qu’auie comengat sonque tolerant aquera invasion deth vrespalh. Era codina daue
espaci enta tot; aquerd non valie arren, e autregec eth codiner eth son idispensable permis damb un
mespretz mau dissimulat. De man en man passéc der estat de tolerancia ath de proteccion: prumer
se rebaisheéc enquia dar-1i conselhs ara montanhesa, dempus li hec un pecic. L’encoratgéc aquero.

- Colas, bota-te ara disposicion d’aguestes senhores, didec Pedro damb votz solemna.

Pr’amor qu’era orde dera Marquesa non ¢€re pro; er ajudant aubedie a Pedro e Pedro ath son déuer.
S’era Marquesa 1’auesse exigit quauquarren contrari as sues conviccions d’artista non aurie artenut
qu’era sua dimision. Ere eth son lenguatge. Liegie molti jornaus abans de convertir-les en cornets.

Quan Obdulia, ahiscada pera heredor deth capinaut codiner, comencéc a sedusir-lo damb guardades
de miei menut e quauqua tumada involuntaria, Pedro se rendec, e de tant en tant daue quauqui tocs
de mestre ath vrespalh de Visita.

Qu’arribéc a mes; volec enamorar ara senhora Obdulia damb proves dera sua abiletat, e acodie
tostemp que se presentaue ua qiiestion teorica o ua dificultat practica.

“Que se 1 met ara? Qué se codine prumer? Guairi torns se les balhe ad aguesti uéus? Com
s’estrope aguesta pasta? Amie peberot aquerod o non? Sera ua indiscrecion botar aciu can¢la?
Eth sirop ei ath son punt? Com se baten aguestes clares?*

A tot deren responsa avienta era intelligéncia e era abiletat de Pedro. Quan non ére pro ua
explicacion, metie eth era man en aher e ja ére causa heta.

Obdulia, qu’auie aprenut en Madrid dera sua cosia Tarsila a premiar damb es sons favors es engenhs
preclari, as hilhs illustres der art e dera sciéncia; non de ua auta manera qu’era tarde anteriora auie
tornar hol de plaser e voloptuositat ath senhor Bermudez, coma prémi dera sua erudicion
arqueologica, ara venguie a autrejar fortuits e subrepticis favors ath codinér de Vegallana damb
guardades caudes, coma sense voler, en enténer ua luminosa teoria sus eth greish deth porcéth; ua
sarrada de mans, coma per edart, en remoir ua massa madeisha, en botar es dits en madeish
recipient, per exemple un cauder. Eth codinér siguec a mand de queir d’esquia, de pur goi, quan, per
motiu deth punt que li convenie ara docor de persec, Obdulia s’apresseéc ath plan digne Pedro e



arrint li botéc ena boca era madeisha culhereta qu‘era auie tocat damb es sons pots de robin (aguest
robin ei eth codiner).

Ath personatge deth davantau se 1’apareishec ena luenhor era conquista d’aquera senhora coma ua
recompensa finau, digna d’ua vida sancera consagrada a saupicar de sau e pebre eth minjar de tanti
cavaliers e daunes, que gracies ada eth auien trapat més aisit e provocatiu eth camin des doci e
substanciaus amors.

Pedro arribéc a on poqui viatges ac auie hét; a consentir qu’es sirventes dera casa intervenguessen
enes ahers des neri topins de her. Eth estimaue ara hemna, a totes es hemnes, encara que non credie
enes sues facultats culinaries; eth son destin qu’ére un aute. Era codina e era hemna son térmes
antitetics, paraules qu‘auie aprenut des sons cornets de papér impres. Era libertat e eth goveérn son
antitetics, auie liejut en un jornau roi, e aplicaue era frasa ara codina e ara hemna. Aquerd que
pensaue Vetusta des literates, ac pensaue Pedro des codinéres. Les cridaue mariotes.

Se 1i didien qu‘es codiners son mes cars e despenen mes, responie:
- Amic, qui non sigue ric que non minge.
Per ¢o d’aute, ¢re socialista, més en d’autes matéries.

Quan entréren ena codina es senhorets, Pedro torneéc ath son continent abituau, ath gést mespredos
que tenguie damb es sirventes ¢ damb es caseros que se hégen a vier provisions, des deth poble,
luenhant a viatges. Eth fogon ére un Diu e eth, eth son Maxim Pontifex; es auti sacrificauen enes
ares deth fogon e Pedro celebraue misteriosament e en silenci. Tornéc ath son gest mespredds
pr’amor qu‘atau entenie eth respecte as patrons. A penes contestaue se li parlauen. Non se tardéc a
veir pes sons uelhs que /a donna é movile, coma cantaue eth soent. Obdulia, tanléu entréren es auti,
lo desbrembeéc totafet. Abans auie desbrembat a Saturnino que jadie en “lhet deth dolor* damb dus
emplastres de greish enes possi, autrejat ath plaser de rumiar es doci rebrembes d’aquera tarde
arqueologica!

Era conversa de metafisica erotica que Mesia e Paco venguien de deishar non les permetie, ara
prumeria, participar en aquera afogadura gastronomica e culinaria e qu’¢ren autrejades as daunes.
Qu’ei vertat que s’apressaue era ora de minjar e aqueres aulors ahiscauen eth son apetis. Més er
ideau non minge. Mesia gaudie der art suprém d’entrar enes carboneres, codines e enquia moles,
sense cué¢lher mascares, greish ne haria. Qu’ere ena codina deth Marqués coma en salon aurio, ara
sua comoditat e sense estramuncar en arren. Aquiu madeish auie repartit eth punets en plan
desparicres e luenhanes epoques. Que dilhéu non i auie un solet cornér en aquera casa liure de
semblables rebrembes enta en Alvaro. Per ¢o de Paquito, que non se digue. Eth son prumér amor
auie estat ua sirventa qu‘auie eth son dormitori en aquerd qu’aué ei era recodina. Sabie eth
Marquesito caminar pera codina ena escurina, a quate pautes, € ja auie mesurat damb eth son ajocat
cOs es dimensions dera carbonera provisionau qu’ére aprop deth fogon.

Que non se tardéren es senhorets, a maugrat der ideau, a cuélher part mes actiua ena afogadura
allegra e expansiua d’aqueri artistes. Tanben eri eren pintors. E, a maugrat des burles léu
irrespectuoses der ajudant de codina e der arridolet insultant de Pedro, es dus cavaliers voleren sajar
es sues abiletats metent era man en pastissi € sirOps € en tot aquerd que se premanie. Paco se metec
perdut. Mesia ére coma ua ermina calada a marmiton.

Obdulia auie estramuncat cinc cents cops damb eth Marquesito; se heregauen es sons braci, es sons
jolhs, es mans mes que mes, pendent minuts e simulauen non pensar en aquerd. Un movement brusc
dera dauna, qu’amiaue hauda cuerta, recuelhuda e sarrada ath cos damb es cintes deth devantau



blanc, deishéc veir a Pablo part, grana part d’'ua mieja escocesa d’un nau gust. Tostemp auie
considerat er aristocrata joen coma ua antinomia der amor aquera preferéncia qu’eth balhaue ara
escultura umana damb vels, sus eth nud blos. Per qué I’exitaue mes eth vel qu‘era carn? Non ac
comprenie. Vedie eth grosset bot dera cama d’ua vilatgesa descauga de p¢ e de cama, e arren! Vedie
ua mieja enquia détz dits mes amont deth cauilhar... e adiu idealisme! E atau siguec aguest cop. Més
encara; s’era mieja d’Obdulia non auesse estat escocesa dilhéu eth gojat non aurie perdut era
tranquillitat deth son repaus idealista; més aqueri quadres rois, neres e verds, damb linhes de d’auti
colors I’entornéren ena peéga e grossicra realitat, e Obdulia se n’encuedec de seguit de qué capitaue.

Entara veuda, un des plasers mes refinats ere “ua session‘ alégra damb un des sons ancians aimants;
aquerd de non comengar pes preliminars li semblaue deliciés. Dempus, es rebrembes auien un
encantament! Saborejar coma causa presenta un rebrembe! Quina milhor felicitat? Paco auie estat
eth son aimant. Era aurie preferit a Mesia qu’ere enes madeishes condicions e ére molt mes ancian.
Mes Alvaro ere tot un sauvatge! La tractaue coma en Saturnino, abans d’atrevir-se; damb era finesa
deth mon e la guardaue damb era indiferéncia hereda e aunésta que la guardaue eth senhor Bisbe.
N’¢re segura de qué ne ath Bisbe ne a Mesia les suggerie era sua preséncia un desir carnau. Qu’ere
intractable aqueth en Alvaro. Tanben n’¢re eth Bisbe. E ¢a que la, pro ac sabie Diu, era 1’auie estat
fidéu (a Mesia, plan); encara 1’estimaue o causa semblabla. Que 1’aurie preferit tostemp a toti. Més
eth ja non volie. Tanben sauvéc entre era hauda un paquet de té superior.

Cada un d’aguesti panatoris les amenizaue damb arridalhades, explicacions umoristiques que ja non
hegen arrir. Toti sabien qu‘aqueth ere eth vici dera senhora Visita.

Es senhores deishéren as sirvents eth suenh deth vrespalh e se n’anéren a lauar-se es mans, e aprair-
se es vestits e eth pientat. Que ja sabien a on ere eth tocador enta taus cassi. Qu’ere era cramba a on
auie mort era hilha dusau des Marquesi. Ja arrés pensaue en aquero. Aquiu ere eth lhet, més non
quedaue dera prauba mainada ne ua soleta penhora, ne un solet rebrembe.

Mesia e Paco entréren damb es senhores, per qué non? Se coneishien massa enta simular escrupuls.
Ath dela “non se les auie de veir arren® coma didec Obdulia. Paco e era veuda se lauéren amassa
es mans en ua madeisha gibrelha; es dits s’enrocauen entre es dits laguens dera aigua. Qu’ére un
plaser molt excitant, segontes era. Aquero les rebrembéc dies milhors. Eth solei que s’apressaue ara
coga, entraue enquias pes deth lhet e embolhaue en ua aureola ad aquera parelha d’empeguidi. Eth
calor de fogon, e badinades e eth trabalh auien alugat brases enes caroles d’Obdulia; ua aurelha
lancaue huec. Qu’ére excitada, volie quauquarren e non sabie se qué. Que non ere arren de minjar,
plan, donques qu‘auie tastat totes es lecaries e enquia quauquarren deth minjar deth Marqués coma
burla.

Visitacion e Mesia, mes tranquils, parlauen en balcon, emparadi en her hered dera baranda: “Que
non virarien era cara; era n‘ere segura“. Entre aguesti camarades, jamés se manque a certs pactes
tacits.

Eth Marquesito deishéc anar ua arridalhada.

- De qué te n’arrisses, didec Obdulia.
- De Joaquinito Orgaz, eth flamenc que te deu cercar pertot. Qu’ei gracios, non?

Obdulia meditec e fin finau arric a arridalhades. “Qu’ére gracios, efectivament™. S’auie seigut sus
eth lhet dera defuntada. Es pés dera veuda se botjauen balancejant coma penduls. Se vedie un aute
cOp era mieja escocesa. Ara se vedien es dues. Obdulia alendec. Se parléc deth passat. “De vertat,
tostemp s’auien estimat; i auie quauquarren que les junhie a maugrat son. Se tronaue perque era
constancia ei impossibla e a tot darréer hastigaue. Qu’éren ridicules ues relacions molt longues,



aquer0 ac auien aprenut es dus en Madrid. Es matrimonis se deuen engiiejar tas dus ans, coma molt;
es apraiaments poden durar un shinhau mes, non massa mes*.

- Mgs, de vertat, didec Obdulia, metent-se mes beroia, aquero de trapar-se de quan en quan se
retire  un shinhau a un dia de solei en iuérn, en aguesta térra maudita dera aigua e dera
broma baisha?

- Magnific! exclaméc Paco, ei vertat; ua causa sentia jo que non me sabia explicar... ¢ ere
aquero.

E coma que li semblaue complicat e poetic aqueth sentiment, se tenguec a enamorar de tot cor ara
veuda pendent aquera tarde.

Qu’ére ¢0 qu’era cridaue saborejar es rebrembes.

Visitacion tanben auie brases enes caroles e es sons uelhs petits les auien emberit eth calor dera
codina e era animacion des badinades, en tot arringar-les reflexi de simulada passion. Eth son peu
d’un aurio escur ¢re frussat e queiguie en plecs entortilhadi sus eth front. Parlauen era e en Alvaro
coma frairs amorosi. Eth auie estat eth son prumér amor serids, ei a dider, eth prumér que 1’auie heét
cométer imprudéncies, coma p.e. sautar de nets per un balcon. Mg¢s ére ja tan luenh tot aquerd! Era
vida auie botat ath miei toti es sons prosaics suenhs.

Era necessitat d’acodir a cada moment coma expedient e guarir es herides deth credit, a conjurar
era bancarrota, auie convertit er esperit d’aquera lhoca ath positivisme vulgar, e auie talhat es
excessi erotics dera sua fantasia joena.

Semblaue ua molt bona maridada, en opinion dera gent; ei a dider, atenguie damb gran suenh e
diligéncia era isenda e es ahérs domestics.

Mesia e Visita non auien en iuern des sons amors aqueri dies de solei que parlaue Obdulia. Més
quan se vedien solets e quauqu’un d’eri auie béra preocupacion, d’aguestes que demanen confidents
e conselhérs, s’ac condauen tot, o léu tot; se parlauen en votz baisha, molt aprop er un der aute, e
tornauen a tractar-se de tu coma en passat. Que semblauen un matrimoni ben avengut, encara que
sense amor ja, a truca des ans.

- Te! didie Visitacion damb un shinhau de tristesa vertadera, que daue interes ar decadéncia
dera sua beresa; te! tu as queigut aguest cop de vertat, que t’ac coneishi. M¢s tanben te digui
ua causa que te costara trabalh...

Mesia parlaue dera Regenta damb Visita damb més franquesa que damb Paco. Era sua politica auie
d’¢ster despariera. Ath Marquesito se 1’auie de parlar d’amor blos, per ¢o des motius explicadi
abans; a Visita d’ua conquista mes. Comprenie en Alvaro que Visitacion volie precipitar ara
Regenta en clot nere a on auie queigut era e tantes autes. Visita ¢ére amiga d’Ana des de qu‘auie
arribat en Vetusta damb era sua tia Anonciacion e damb Ripamilan, er au¢ Archiprest. Admiraue ara
sua amigueta, laudaue era sua beresa e era sua vertut, mes era beresa la shordaue coma a totes, e era
vertut la tornaue lhoca. Que volie veir tota aquera ermina ena hanga. L’engiiejaue tanta laudanca.
Tot Vetusta dident: “Era Regenta, era Regenta ei inexpugnabla!“. A tot darrér, aquera cangon etérna
arribaue a cansar. enquia e tot era manera de cridar-la eére péga. Era Regenta! Per qué? Non n’auie
ua auta? Era n’auie estat en Vetusta pendent poc de temps. Eth son marit auie deishat era carréra
léu. A qué venguie aquerd de Regenta per aciu, Regenta per aquiu? Poc temps auie era hemna der
emplegat dera Banca enta consagrar-lo ad aguestes males passions de pura fantasia e mala
intencion; auie besonh dera atencion entara prosa dera vida qu’ére ben dificila; mes beth
aleugeriment auie d’auer: plan, donc, ere aguest, sajar de qué Ana siguesse a tot darrér coma totes.



Non se separaue d’era se podie: ena gléisa, en passeg, en teatre, amassa anauen tostemp, encara
qu’Ana 1 anaue poqui viatges. Era deth Banc, des de qu’auie descubert cért interés per en Alvaro
ena sua amiga e en Mesia desirs de véncer aquera vertut, non pensaue mes qu’en precipitar aquerd
qu’ena sua pensada ere necessari. Que non credie ad arrés capable de resistir ath son ancian novi.

Quan se trapauen solets, parlauen d’aguest aher.
Alvaro remie que I’estimesse eth; ére un caprici fort calat en eth per ¢o des dificultats.

Visita simulaue que s’estimaue mes que siguesse ua passion vertadéra; simulaue eth plaser intim
que trapaue enes afirmacions der aute.

- Jaac ves, Visita; estimar non el enta totes es edats.
- Non parlem d’aquero.
- S’estime un cop, e dempus un s’apraie coma pot.

Mesia en dider aquero arroncilhaue es espatles damb un gest de desesperacion umoristica qu’ada
eth e as sues adoradores les semblaue molt interessant, byronian (s’es adoradores sabien de Byron)

- E era ei beroia, Alvarin, berdia, beroia; aquero t’ac juri jo.

- Plan, aquero qu‘ei evident.

- Non, que non ei evident coma te penses. E coma qu’era non hé madeish qu’era auta
(afustaue damb eth dit podo enta darrér, a on s’entenie eth mormolh de Paco e d’Obdulia),
coma qu’Ana james se sarre damb cintes e cordes es jupons e era hauda... ne s’embolhe... Se
la vedesses!

- Que ja m’ac imagini.

- Non ei madeish.

Se hec ua pausa. E seguic Visita:

- Ves aguesta cara doga, tranquilla, que sonque a quauquarren de passion enes uelhs, e
aguesta, coma ara ombra dejos des pestanhes, contenguda...?

- Vertat qu’a rason Frigilis?

- Qué ditz aguest somnambul?

- Qu’era Regenta se retire molt ara Vérge dera Cagira.

- Qu’ei vertat; era cara oc...

- E era expression; e aquera manéra d’inclinar eth cap quan ei distréta; semble qu‘ei en tot
amorassar a un mainatge damb era barba redona e pura...

- Tg, te, eth pintor!

Es bualhs des uelhs dera hemna gesseren coma es d‘un braser enventit.

- Ditz que non ei enamorat e la compare damb era Verge!...
- Me pensi qu’era prabua li h¢ do non auer auut un hilh.

Visita arroncilhéc es espatles, e dempus d’avalar-se quauquaren amarum qu’auie ena gorja, didec
damb votz raucosa e rapida:

- Que I’age.

Mesia simuléc era repugnancia que li costéc aquera frasa.



- Mes, ai! Alvarin! se la podesses veir en son quarto, sustot quan 1’agarre un atac d’aqueri que
la heén retortilhar-se!... Com saute sus eth lhet! Que semble ua auta... Alavetz, sabi pas per
qué, m’expliqui jo eth caprici dera peth de tigre que diden que li regaléc un anglés
american. T en brembes d’aqueth balh fantastic que balhauen es Bufos que vengueren est an
passat?

- Oc, per qué?

- T’en brembes d’aquera danga des Bacantes? Donques aquerd semble, encara que molt
milhor; ua bacanta que serie des de vertat, s’ei que sigueren aquiu, en aguesti paisi que
diden. Aquerd semble quan se retortilhe. Com se n’arris quan ei en atac! Qu’a es uelhs plei
de lérmes, e ena boca uns plecs temptadors, e laguens dera plan berdia gorja sonen uns
bronits, uns ais, ues queishes sosterranhes; semble qu‘aquiu laguens se planh er amor
tostemp carat e en preson, que me sai jo! Alende d’ua mancra, balhe ues abracades as
coishins! E s’arraulis damb ua guitéra! Quinsevolh pensarie qu‘enes atacs a malajadilhes, e
que rabie de gelosia e se moris d’amor... Aguest estupid d’en Victor damb es sons audeths e
es sues comedies, e eth son Frigilis eth des poths en empeut, non ei un 6me. Tot aquerd ei ua
injusticia; eth mon non deuie €ster atau. E non ei atau. Qu’etz es Omes es qu’auetz endonviat
tota aguesta comedia.

Caréc un shinhau, perdut eth hiu deth son discors, e higec:
- Jo me compreni.
Dempus de padegar-se tornec ath son aher.
- Selavedesses! Qu‘ei que non ei atau coma se volgue, Guarda... a uns braci...

E descriuie peth menut aquerd qu‘era podie explicar a un 0me qu‘auie estat eth son aimant e ere eth
son camarada, totes es turgéncies d’Ana, era sua perfeccion plastica, es sons encantaments veladi,
coma didie Carmenes en Eth Ldbaro. Més 11 balhaue eth son nom propri uns viatges, € quan non
’auien, o era les ignoraue, tenguie capriciosi diminutius endonviadi en d’auti tempsi per Alvaro
ena afogadura des doces confiances. Aqueri omes, efeminadi encara que siguessen masculins, eren
gravadi coma se siguessen de huec ena memoria de Visita; non gessien enes sons poOts senon quan
parlaue damb Alvaro e poqui viatges. L’agradauen ar arras ara deth Banc. Més dempus li quedaue
un regust amargant... “Tot aquerd ja coma s’arren: eth marit, es hilhs, era plaga, es sirvents, eth
casalér... diables coronadi!*

Visita anaue senhalant en son cOs, sense vantaria, sense pensar en ¢O que hege, es parts
corresponentes dera Regenta, que descriuie damb afogadura; e didec en acabar era sua descripcion
afustant enta darrer:

- Se vante “aguesta auta* de bones formes... que se pot comparar ben!

Era cita ¢re sabenta e avienta. Visitacion supausaue a en Alvaro enterat de ¢O qu’cre aguesta auta e
non auie comparagon!

Eth qu’ara s’avalaue era saliua ére eth President deth Casino, r0i coma ua passaveth. Que ja auie eth
enes sons uelhs, léu tostemp amortadi, es bualhs que sautauen des de Visita.

- Megs que I’aura de costar molt de trabalh...

- Dilhéu non tan, didec Mesia sense poder tier-se.
- Eraavalar... que ja s’avaléc eth ham.

- T’ac cres?



Oc, ne so segura. Més non te’n fides; t’en pots anar damb un trog e deishar eth peish ena
aigua.

En moment que jo veiga eth moment de langar...

Qu’amies molt de temps pensar-n’ac.

Qui t’ac a dit?

Aguesti. E botéc es dits enes uelhs

E ¢o d’era, com t’en sabes?

Curios! eth que non ei encamardat...!

Encamardat? ne peth mau de morir... més ei normau que volga saber se com esta era...enta
hér es meéns compdes.

Era que non esta coma un gant, mes era procession deu anar peth laguens. Soentegen es
atacs de nérvis. Ja sabes que quan se marideéc cesseéren, encara que dempus torneéren, mes
james coma ena freqiiéncia d’ara. Eth son umor ei desparier. Exagere era severitat que jutge
as auti, tot I’engiiege. Be ne passe d‘embarrades!

Au, au, au, aquero que non ei dider arren.

Qu’ei dider molt.

Arren a favor meén.

Tu qué sabes? Guarda, se li parlen de tu s’esblancossis o se bote coma ua tomata, amudis e
dempus cambie de convérsa tanléu pot parlar. En teatre, en moment que tu vires era cara, te
tache es uelhs, e quan eth public ei atentiu ara scéna e era se pense qu’arrés la guarde, te
tache er alongavistes. M¢s jo I’observi; per curiosér, plan. Pr’amor qu’a jo, a tot darrér qué?
Era sua amna era sua pauma.

Non ¢s era sua amiga intima?

Era sua amiga oc. Intima? Era que non a mes intimitats qu’es deth son cap. Qu’a un poetit
defecte, ei molt cogitosa e tot s’ac sauve. Per era non saberia arren james.

Un moment de silenci.

Se non ei qu’ara I’ac conde tot ath Magistrau... Ja saberas que I’a cuelhut coma confessor.
Oc, aquerd se ditz; me pensi qu’ei causa dera Archiprést que se canse d’assistir ath
confessionari.

Non, ei causa d’era; qu’a naui projectes de misticisme.

Visita cridaue misticisme a tota devocion que non siguesse coma era sua, que non ere devocion.

Ana, de petita, quan ére en Loreto, auec aquiu, segontes jo m’en sabi, atacs atau... coma de
lhoca... e vedec visions... en fin, pegaries. Ara torne; mes qu’ei per ua auta causa (e senhalec
eth cor) Qu’ei enamorada, Alvarito, non ac dobtes.

En Alvaro sentec un prigond e plan trende agraiment. Que I’encoratjauen aqueres paraules!

Non volie saber mes: o milhor, comprenec qu’arren milhor podie higer Visita.

Vedec en rostre d’aquera hemna un amarum que revelauen certs muscles, mentre d’auti lutauen per

esfacar aqueth gest. Era sua votz tremolaue un shinhau. Hége pena. Aumens Mesia la sentec.

- Deéisha aquero, didec, apressant-se ara sua amiga. Non parlem de d’auti; parlem de nosati.

Qu’estas plan beroia...
- Ara gesses... damb aquero? (semblaue que parlaue damb lengua metalica)
- Pegonha... Se non siguesses tan desconfiada...
- Quines nauetats son aguestes? pregunteren es pots e era lengua de plaques d’acér.
- Nauetats... les crides nauetats, ingrata?



En Alvaro apressec eth son rostre ath dera dauna gelosa. Arrés passaue peth carrér. Qu’eére des mes
deserts; creishie era e€rba entre es péires. Aqueth silenci ¢re ath que criddaue solemne e aristocratic
en Saturnino.

Es qu’éren darrér, Obdulia e Paco, non vedien arren; en Alvaro n’ére segur. S’apresséc mes a Visita.

Sonéc un bohet; e dempus era arridalhada estrepitosa dera deth Banc, que hec un pas enta darrér,
hugent d’en Alvaro.

- Lhoca! Pegal... gemeguéc Mesia netejant era sua cardla que notéc umida e pegosa.
- Torna a cercar-ne un aute! A jo que so tambor de marina, coma ditz era Marquesa.

Era dauna, complétament tranquilla, arridolenta, se metec un tarroc de sucre ena boca.

Qu’ére eth son sistema. Se proibie ada era madeisha, per desconfianga, es dogors des enganhes der
amor, ¢ les compensaue damb lecaries, que “s’apegauen en arnelh®.

Mesia rebrembéc damb tristesa, barrejada de racacor, era net qu’aquera hemna sautaue per un
balcon, plia de fe e enamorada.

Pera cantoada deth carrér, deth costat dera catedrau, apareishec ua senhora qu’es deth balcon
arreconeisheren de seguit. Qu’ere era Regenta. Anaue de nere, de mantelhina; I’acompanhaue Petra,
era sua puncela. Leu sigueren dejos d’eri, Ana anaue distréta, pr’amor que non lheuéc eth cap.

- Aneia, Anita, cridéc Visitacion.

Alavetz Mesia podec veir eth rostre dera Regenta, qu’arrie e saludaue. James 1’auie vist tan beroia.
Amiaue es caroles roies, e era ere esblancossida; tanben semblaue auer estat ath costat d’un fogon
coma Visita e Obdulia; enes sons uelhs i auie ua ludentor seca, bualhs d’alegria que se difonien en
reflexi per tot eth rostre. Anaue damb cara d’arrir as sues idées.

E ath dela d’aquero notec Mesia que 1’auie guardat sense impressionar-se, sense trebolar-se, coma a
Visita, ne mes ne mens; enquia e tot ena sua salutacion, mes franca e expansiua que d’auti viatges,
auie vist ua sorta de mespretz, era expression d’ua indiferéncia que D’irritaue. Qu’eére coma se
I’auesse dit: pegonh, tu me mosse€gues, non te cranhi. Que se verie. De moment aquera afabilitat ére
mespretz. Qué s’auie passat ena catedrau? Quin Ome ere aqueth en Fermin qu’en ua soleta
conferéncia auie cambiat ad aquera hemna?

Tot aquerd penseéc en un virament de uelhs, irritat, damb veement desir de gésser de dobtes e
trantalhaments. M¢s arren li venguec en rostre. Saludec damb era sua mina gréu, damb aquera mina
de gentleman que tan I’envejaue Trabuco, eth son admirador e mortau enemic.

- T as cohessat?

- Oc, ara madeish.

- Damb eth Magistrau, plan?

- Oc, damb eth.

- Qué tau? Excellent, vertat? Que ja t’ac didia jo. Non puges?
- Non, ara non posqui.

Obdulia entenec era votz d’Ana e correc entath balcon, sense encuedar-se’n de reparar eth desorde
deth son vestit e pientat.



- Ana, puja, au, pegonha! cridéc era veuda mentre s’avalaue ara Regenta damb es uelhs de cap
a pes.

Enta Obdulia es autes hemnes non auien mes valor qu’un manequin de penjar vestits; enta lirots,
eres; enta tot ¢o d’aute, es Omes.

Ana se desencuséc un aute cop; qu’auie causes a her. Saludéc damb gracios arridolet e seguic enta
dauant. Pendent un moment s‘auien trapat es sons uelhs damb es de Mesia, més non s’auien trebolat
ne amagat coma d’auti viatges; 1’auien guardat distréts, sense qu’era sageésse d’evitar eth contacte
d’aqueri vistons cargadi de lascivia e d’amor propri irritat, confonut damb eth desir.

Toti carauen en balcon mentre era Regenta s’aluenhaue e despareishie peth carrér desért. Toti la
seguiren damb era guardada enquia que passec era cantoada. Obdulia didec, volent balhar un ton
mespredos:

- Que va molt simpla. e se viréc entath gabinet.

- Minja-te-la!.. cridec ara aurelha d’Alvaro Visita damb ua votz que semblaue un shinhau de
burla. E higec molt seriosa:

- Compde damb eth Magistrau que sap molta teologia grisa!...



Capitol IX

Ena Placa Naua, en un cornér calat ja ena ombra i a eth palai des Ozores, de fagada pomposa,
recargada, sense elegancia, de carréus enneridi, coma es deth Casino, pera umiditat que puge
enquiath tet pes parets.

Quan arribéc en lumedan Ana s’arturéc, s’estrementic coma s’auesse hered. Guardéc entath carreron
proche; per aquiu er orizon se daurie plen des resplendors. Eth carrér dera Agla ¢re ua pala rapida
que deishaue veir ena luenhor es prats que formen era sua hauda, verds e reludents alavetz.
Crotzauen era placa e passauen sus es teulades aurongles cantaires, inquiétes, qu’anauen e
venguien, coma se hessen es sues visites d’adiu, proxim ja eth viatge d’iuern.

- Escota, Petra, non piques; vam a hér un passeg...

- Es dues soletes?

- Oc, es dues... pes prats... a camp trauers.

- Meés, senhoreta, es prats son molt banhadi...

- Per beth camin... perdut... per a on non 1 age gent. Tu qu’es d’aguesti pobles, e coneishes tot
aquerd, non sabes per a on poiram anar sense que trapem ad arrés?

- Mgs, que sera tot umid...

- Janon; eth solei aura secat era térra... Jo vau ben caugada. Au!... anem, Petra!

Ana suplicaue damb era votz coma ua mainada capriciosa e damb gést coma ua mistica que demane
favors celestiaus.

Petra guardéc estonada ara sua senhora. James ’auie vist atau. Qué ere d’aquera heredor abituau,
d’aquera tranquillitat que semblaue dobte e maufidanga dissimuladi?

Qu’auie era puncela un shinhau mes de vint-e-cinc ans; €re roia de color de safran, molt blanca, de
faccions corréctes; era sua beresa podie ahiscar desirs, encara que dificilament costar simpaties.
Sajaue de dissimular er accent desagradiu dera provincia e parlaue damb ua afectacion insuportabla.
Auie servit en moltes cases importantes. Qu’ere bona en tot, e s’engiliejaue ena casa de Quintanar, a
on non 1 auie aventures ne propries ne autrl. Patrons e sirvens semblauen d’estuc. En Victor €re un
vielh, dilhéu amic des amors facils, mes james auie passat eth son atreviment de quauqua guardada
persistenta, aganchosa, ¢ quauqua galantaria embolhada en perifrases que non lo comprometien.
Era patrona ere molt carada, molt cogitosa; o non auie arren enta amagar o ac amagaue molt ben. Ca
que la, Petra auie aquerit era conviccion de qué aquera senhora estaue molt engiiejada. Profitaue era
puncéla es poques ocasions que se I’aufrien enta cuélher era confianca dera Regenta. Ere sollicita,
discreta, e simulaue umilitat, vertut, era mes dificila en son concepte.

Un passeg a camp trauers, dempus de cohessar-se, soletes, en ua tarde umida, daue molt que pensar
a Petra. Era non desiraue cap auta causa, encara que persutaue ena sua oposicion enta veir a on
anaue a parar eth caprici dera patrona. D’autes auien comengat atau.

Baishéren peth carrér dera Agla. Ath son finau passaue, perpendicularament, era carretéra de
Madrid.

- Per aquiu non, didec era patrona. Per aciu; anem entara hont de Mari-Pepa.
- Ad aguestes ores non i a arrés per aguesti 1ocs, e eth solér ja sera sec; encara toque eth solei.
Guardatz, aquiu qu’ei era hont.



Petra mostréc ara senhora aquiu baish, ena vega, ua orla d‘albars que semblaue en aqueth moment
de plata e aur, segontes I’illuminauen es arrais oblics de cogant. Eth camin ére estret, mes uniforme
e férm. As sOn costats s’estenien prats d’érba nauta e espessa e camps d’ortalécia. Orts e prats les
adaiguen es aigiies dera ciutat ¢ son mes fertils que tota era campanha; es prats, d’un verd fort,
damb tornasols bluencs, 1éu neri, semblen d‘espés velot. Reflectint es arrais deth solei ena coga,
enludérnen. Atau ludien alavetz. Ana clucaue es uelhs damb gust, coma banhant-se ena lum
tamisada per aquera frescor deth solér.

Romegassi de maire-selva e arrominguéres ornauen eth camin, e de quan en quan se quilhaue eth
tronc d’un olm, robust e rabassot, d’enorme cap, coma un as de bastos, damb quauqui rebrots ena
cauvira, vaguetes febles qu’era brisa secodie hént ressonar coma castanholes es huelhes solitaries
des sons extrems.

- Guardatz, senhora, quina causa mes estranha! a deguna d’aguestes arrames li quéde mes
huelha qu‘era mes nauta, era dera punta...

Dempus d’aguesta observacion, ¢ de d’autes atau, Petra s’arturaue a cuélher floretes enes
romegassi, se punchaue es dits, s’aganchaue eth vestit enes arrominguéres, cridaue, arrie; anaue
cuelhent cérta confianca en veder-se soleta damb era sua patrona, ath miei des prats, per camins de
mala fama, solitaris, que sabien d’era tantes causes dignes d’¢ster carades.

Petra non se’n fidaue dera pietat sobtada dera Regenta.

“Meés d’ua ora de confession! Era careta coma illuminada en lheuar-se damb era absolucion ath
dessus... e ara aguest passeg pes camps... € arrir...e permeter-li cértes libertats... Non m’en fidi,
demorem®.

Era puncéla d’Ana eére amiga d’arribar enes sons calculs e fantasies enquias darreres conseqiiéncies.
Ja vedie ena luenhor gratificacions sonantes, en monedes d’aur. Més aqueth trait religios que
cuelhie era causa (qu’ére clar que i1 auie béra causa) amiaue complicacions qu’aufrien nauetats
entara madeisha Petra, qu‘auie vist ¢o0 qu’era e Diu e aqueri e d‘auti camins solitaris sabien.

Arriberen ena hont de Mari-Pepa. Qu’eére ara ombra de robusti castanhers, qu’auien era crospa
crivelhada de cretes en forma d’iniciaus e quauques ues exprimint noms sancers. Era orla d’albars
que se vedie de luenh servie coma de muralha enta her eth loc mes amagat e balhar-1i ombra ara ora
de cogar-se eth solei; per orient se lheuaue un tico que daue abric ath tranquil cornér format pera
natura ar entorn dera hont, encara que placada en ua fonza, des d’aquiu se vedie un magnific
paisatge, pr’amor qu’ena part d’occident d’autes ondades deth terren que semblauen ua ondada de
verdor, deishauen contemplar es luenhants térmes, e aquiu confonut damb era broma baisha, eth
Corfin, ua montaha qu’amagaue es sons cimalhs enes bromes e queiguie a pic sus es vals amagades
darrer des ticolets e monts mes proxims. Eth solei talhaue er ambient qu‘en eth semblaue flotar
povas luminos, darrer deth quau apareishie eth Corfin damb un tint morat.

Ana se seiguec enes arraics descubertes d’un castanhér que daue ombra ara hont. Contemplaue es
costats dera montanha illuminada coma per lums de bengala, e 1éu entre sauneis entenie ath son
costat eth mormolh discret dera hont e deth corrent que se precipitaue enta refrescar es prats. Sus es
rames deth castanhér sautauen parrats e pingons que non barrauen eth béc e non acabauen de cantar
james formaument, distréts en quinsevolh causa, inquiets, rambalhosi e vanament cantaires.
Huelhes seques queiguien de quan en quan dés es rames ena hont; flotauen hént torns damb marcha
lenta, e, apressant-se ath corrent estret per a on gessie era aigua, s’esguitlauen rapides, dretes, e
despareishen en corrent, a on era superficia lisa se convertie en rufada plata. Ua pastorela (en
Vetusta lavandera) picotejaue eth solér e sautaue as pés d’Ana, sense pour, confiada ena agilitat des



sues ales; hége torns, escampaue eth povas damb era coa, s’apressaue ara aigua, beuie, e en un bot
arribaue en romegas, s’amagaue un moment entre es rames baishes dera arrominguéra per pur
curioser, tornaue a campar, tostemp alégra, garlapada; se quedéc quieta pendent un instant, coma se
pensésse; e de ressabuda, coma espaurida, per pour, sense eth mendre motiu, cuelhec un vol dret e
rapid ara prumeria, e ondulant e lent dempus e se perdec ena atmosféra qu‘eth solei oblic tintaue de
porpra. Ana seguic eth vol dera lavandera damb era guardada mentre podec.“Aguesti animalets,
pensec, senten, estimen, e enquia e tot hén es sues reflexions... Aguest auderet a auut ua idéa cop
sec; s’a cansat d’aguesta ombra e se n’a anat ara cérca dera lum, deth calor, der espaci. Eros eth!
Cansar-se ei tan normau!“ Era madeisha, era Regenta, ¢re ben cansada d’aquera ombra qu’auie
viscut tostemp. Serie quauquarren nau, quauquarren digne d’ester estimat aquero qu’eth Magistrau
I’auie prometut? Quan era 1’auie dit qu’ena adolescéncia auie auut capricis mistics, € que dempus
es sues ties e es sues amigues de Vetusta ’auien hét mespredar aquera vanitat pietosa, qué auie
constestat eth Magistrau? Pro que s’en brembaue, li fiulaue encara enes aurelhes aquera votz doca
que gessie a troci, coma per tamis, pes quadradets dera gelosia deth confessionari. L’auie dit, damb
ues paraules molt eloqliéntes, qu’era non podie repetir ath pé dera letra, quauquarren semblable ad
aquero: “hilha mia, ne aqueri desirs vostes, cercant a Diu abans de coneisher-lo, éren provada pietat,
ne es mespretzi que dempus sigueren tractadi aueren bric de prudéncia®. Bric auie dit, n’ére segura.
Era eloqiiéncia deth Magistrau en confessionari non €re coma era que tenguie en pulpit; ara se
n’encuedaue. En confessionari profitaue es paraules familhares que diden tan ben cértes causes que
james auie vist era enes libres plei de retorica. E ’auie botat ua comparacion: “Se vos, hilha mia,
vos banhatz en un arriu, e remenant era aigua nadant, coma joc, coma solem her, trapatz ena arena
ua peireta d’aur, tan petita que non vau ua peseta, vos pensaratz que ja €tz milionaria? Pensaratz
qu’aqueth descurbiment vos hara rica? que tot er arriu arrossegara monedes de cinc duros damb era
cara deth rei e que tot sera enta vos?Aquerd serie absurd. Mes, per aguest motiu lancaratz era
peireta d‘aur damb mespretz e contunharatz jogant damb era aigua, botjant es braci e hent sautar eth
corrent en picar-la damb es pes e sense pensar ja james en aqueth poc aur que trapéretz entre era
arena?‘ Qu’ere plan ben botada era comparacion. Era s’auie vist damb eth son vestit de banh, sense
manges, botjant es braci en arriu, ara ombra des aueranérs e noguérs, e ara vora ere eth Magistrau
damb eth son roquet plan blanc, de jolhs, demanant-li, damb es mans juntes, que non lancesse era
peireta d’aur. Era eloqiiéncia qu’ére aquero, parlar atau, que se vedesse ¢O que se didie. S’auie
afogat damb aqueth anar e vier de paraules doces, naues, plies d’alegria celestiau; auie dubert eth
son cor dauant d’aqueth horat damb verguetes trauessades.Tanben era auie dit moltes paraules que
non auie tengut ena sua vida parlant damb es auti. Alavetz eth Magistrau, aquiu laguens, caraue; e
quan era acabec, era votz deth confessionari tremolaue dident: “Hilha mia, aguesta istoria des vostes
tristeses, des vosti sauneis, des vostes apreensions se merite que jo 1 pensa molt. Era vosta anma ei
nobla, e sonque pr’amor qu‘en aguest loc jo non posqui laudar ath penitent, m’abstengui de
senhalar a on ei er aur e a on era hanga... e de heér-vos veir que i a mes aur de ¢o que semble. Ca que
la, vos ¢tz malauta; tota anma que vie aciu ei malauta. Jo non sai com ei que i a gent que parle mau
dera confession; ath dela deth son caracter d’institucion divina, enquia e tot guardant-la coma coma
causa d’utilitat umana, non comprenetz vos, € pot compréner quinsevolh qu’ei de besonh aguest
espitau d‘anmes entas malauts d’esperit? “Eth Magistrau auie parlat des consultes qu’es jornaus
protestants meten enta elucidar cassi de consciéncia. “Es senhores protestantes que non an pair
espirituau, acodissen ara premsa. Non ei aquero ridicul?* Eth Provedidor auie het un arridolet damb
era votz.

E auie contunhat dident aquero: “Non deuie era acodir solet enta demanar era absolucion des sons
pecats; era anma a, coma eth coOs, era sua terapeutica e era sua igiena; eth confessor ei metge
igienista; mes atau coma eth malaut que non pren era medecina o qu‘amague era sua malautia e eth
san que non seguis eth regim que se 1’indique enta conservar era sua salut, se hén mau ada eri
madeishi; madeish s’enganhe e se hé mau ada eth madeish eth pecador qu‘amague es sons pecats, o
non les cohésse tau quau son, o les examine ara pressa € mau, o0 manque ath regim espirituau que se
I’impause. Que non €re pro ua conferéncia enta guarir a ua anma, ne acodir damb malauties vielhes



e descuedades, ¢re voler guarir-se de vertat. De tot aquero se dedusie racionaument, a despart tot
precepte religids, era necessitat de cohessar-se soent. Non se tractaue de complir damb ua formula:
cohessar-se non ¢re aquerd. Qu’ére indispensable alistar suenhosament ath confessor, quan se
tractaue de meter-se en garison; mes, un cop alistat, calie considerar-lo coma aquerd qu’cre
efectivament, pair espirituau, e parlant dehora de tot sens religids, coma frair mager dera anma, que
damb eth es penes s‘aleugerissen e es desirs se comuniquen, € es esperances s’assoliden e es dobtes
s’esbugassen. Se tot aquerd non ac ordenésse era nosta religion, ac ordenarie eth sen comun.. Era
religion ei tota rason, des deth dogma mes naut enquia era menudalha mens importanta deth ritus®.

Aquera conformitat dera fe e dera rason encantaue ara Regenta. Com ¢€re qu’era auie vint-e-sét ans e
non ac auie entenut? Non auie gausat a preguntar-1’ac ath Magistrau, més que ja aurie temps.

Un parrat damb un gran de horment en béc, se metec dauant d’Ana e s’atrevic a guardar-la damb
insoléncia. Era dauna se’n brembec der Archiprést quauie era gracia de retirar-se as audeths.

“Qu’¢re un bon senhor Ripamilan; mes, quina manera de cohessar! Ua rotina que james 1’auie
ensenhat arren. Se non ére eth son matrimoni, arren n’auie trét d’aqueres confessions. Didie eth
praube ome que se sabie de memoria es pecats dera Regenta e I’interrompie tostemp damb eth son
etern: Ben, ben, qué més? endauant, endauant... préga tres parenostes ¢ ua salve e repartis
aumoines! Quin Ome tan estranh! Quan 1’auie parlat en Cayetano de s’auie era tau o quau
temperament? Eth Magistrau, donc, de seguit I’auie dit qu’auie un temperament especiau, que tot
aquero e molt mes auie d’auer en compde. Aquero ¢re totafét nau®.

Ath dela, I’auie vantat molt eth hét de notar qu’en Fermin li parlaue coma a persona illustrada,
coma a un ome de letres: I’auie citat autors, balhant coma causa héta que les coneishie e usant sense
trebucs paraules tecniques que se sauvaue d’explicar-se-les.

“Quina elevacion! Qué €re era vertut? ere era santetat? Aquerd auie estat ¢o de milhor. Era vertut
¢re era beresa dera anma, era pulcritud, era causa mes facila entas esperits nobles e nets. Enta un
guiterds enemic dera roba neta e dera aigua, era pulcritud ei un torment, un impossible; enta ua
persona decenta (atau auie parlat) ua necessitat des mes imperioses dera vida. Era religion non
presentaue coma ua corsera arderosa era dera vertut, senon entas que viuen metudi en pecat; mes er
ome nau tostemp cre desvelhat en nosati; non calie mes que cridar-lo, e acodie; era vertut comence
per un esforg leuger, encara que contrari ath costum aquerit; a londeman, er esfor¢ ére mens costos e
era sua eficacia major per ¢o dera velocitat aquerida, pera inercia deth ben, aquerd €re mecanic
(atau ac auie dit eth senhor De Pas). Era vertut podie definir-se; er equilibri estable dera anma. Ath
dela, ¢re ua alegria; un bon dia de solei; arrais d’aire fresc embaumat; era anma vertuosa se
convertie en ua gabiola a on cantauen alégres es dons der Esperit Sant encoratjant eth cor enes
tristeses dera vida. Aquera melancolia qu’era se queishaue, era nostalgia dera vertut qu’arribarie, e
que per era alendaue eth son esperit coma pera sua patria. Era vertut ére qliestion d’art, d’abiletat.
Non solet s’artenhie peth dejun, per ascetisme; aguest ére un camin molt sant, més n’auie d’auti.
Ena vida rambalhosa dera nosta ciutat se pot aspirar tanben ara perfeccion®. (En aguest moment
s‘imaginaue era Regenta coma ua Babilonia aquera Vetusta que l’auie semblat tostemp petita,
monotona e trista) “Era, qu’auie liejut a Sant Agustin, non rebrembaue qu’eth sant Bisbe gaudie
dera musica sacra, non per deleit des sensi, senon perque lheuaue era anma? Donques d’aguesta
manera totes es arts, atau era contemplacion dera natura, era lectura des Obres istoriques, e des
filosofiques, en ester pures, poirien lheuar era anma e meter-la en diapason dera santetat ar unisson
dera vertut. Per qué non? A! e dempus, quan s’arribaue mes naut, ara seguretat d’un madeish, quan
ja non se cranhie era temptacion senon damb temor prudent, se trapauen exemplars molti
espectacles qu’abans €ren perilhosi. Atau, per exemple, era lectura de libres proibidi, podom entas
febles, purga entas forts. Ad aqueth qu’arribe a un cert grad de fortalesa, era preséncia deth mau
I’edifique ara sua manéra peth contrast”. Eth Magistrau non auie dit s’eth ére tan fort coma tot



aquerd, mes era supausaue que oc. Ca que la, era vertut e era pietat éren causes plan desparicres
d’aquerd que ’auien ensenhat es sues ties e era devocion vulgara (atau la cridéc ath son laguens)
qu’auie aprenut coma ua rotina. Oc, era religion vertadéra se retiraue definitivament as sons sauneis
d’adolescenta, as sues visions de Mont de Loreto més qu’ara fada e estupida disciplina que 1’auien
ensenhat coma pietat seriosa e vertadera. E guairi mes lecons 1’auie prometut eth Magiestrau enta
un aute dia! Guaires causes naues anaue a saber ¢ a sénter! E quina felicitat auer ua anma fraia, fraia
mager, ara quau poder parlar des sons ahers, es mes interessants, es mes nauti, sense cap de dobte!

Dera gqiiestion personau, ei a dider, des pecats d’Ana, se n’auie parlat poc. Eth Magistrau
generalizaue de seguit: “Non auie donades, necessitaue conéisher milhor ara hemna“.

Quan rebrembec aquerd sentec era Regenta escrupuls. L’auie balhat era absolucion e era non auie
dit arren dera sua inclinacion enta en Alvaro! “Oc, inclinacion. Ara que conssideraue vengut aqueth
impuls pecaminés volie acarar-lo de cara. Qu’ere inclinacion. Arren de desguisar es fautes. Qu’auie
parlat, sense precisar arren, de maus pensaments, mes li semblaue poc decords e injust entada era
madeisha, enquia e tot grossier, personificar aqueres temptacions, dider que se tractaue d’un solet
ome de taus penhores e senhalar es perilhs que i auie. M¢és ac auie d’auer heét? Dilhéu. Ca que la,
non aurie estat méter en ridicul a en Victor sense per qué ne enta qué, donques que de het ¢ra 1’¢re
fidéu de het e de volontat e ne serie eternament? E totun, ac auie d’auer especificat meés en aquera
confession. Ere ben absolta? Poirie comuniar tranquillament a londeman? Aquerd non, de cap
mangra; non comuniarie; se quedarie en lhet simulant un mau de cap: pera tarde s’anarie a
reconciliar, e ath dia a vier a comuniar. Aguest qu’¢re eth milhor plan. Era decision de non
comuniar a londeman li déc ua alegria de mainada: qu’ére coma un dia de repaus. Podie passar era
net pensant ena religion, ena vertut en generau, per aqueth nau sistéma, e non preocupar-se encara
damb eth suenh de recéber ath Senhor dignament. Qu’eére ua prorroga, ua alendada. E ja non li
semblaue mau balhar via liura ara alegria costada per forces moraus purament e que dilhéu ¢ere era
aubada deth dia esplendorés dera vertut.

“Be ne serie d’eros aqueth Magistrau, negat en lum d’alegria vertuosa, plia era anma d’audeths que
li cantauen coma cors d’angels laguens deth cor! Atau auie eth aqueth arridolet etérn, e se passejaue
damb tant de gracia per Espolon ath miei de guiterosi dera anma, d’esperits petits e... vestustencs. E
quin color de santat!

Vetusta, Vetusta embarraue aqueth tresor! Com non serie Bisbe eth Magistrau? Qui ac pot saber! Per
qué ere era, encara que digna de un aute mon, arren mes qu’ua senhora ex-regenta de Vetusta? Eth
loc dera scéna ére ¢O de mens; era varietat, era beresa €re enes anmes. Aguest auderet non auie
anma e vole damb ales de pluma, jo ¢ esperit e volar¢ damb es ales invisibles deth cor crotzant er
ambient pur, radiant, dera vertut”. S’estrementic de hered. Tornéc ena realitat. Tot quedéc ena
ombra. Eth solei amagaue entre bromes grises e espesses, darrér dera cortina des albars eth darrer
tro¢ dera sua lum que se ’auie quedat darrér, coma un drapet de porpra. Era ombra e eth hered
siguec repentins. Un cor estrident de gargolhes didec adiu ath solei des d’ua badina deth prat vesin.
Que semblaue un imne de sauvatges pagans as tencbres que s’apressauen per orient. Era Regenta
se’n brembeéc des carraques de Setmana Santa, quan s’amorte era lum der angle misterids e se
trinquen es catarates der entosiasme mainadenc damb oOrre tarrabastalh.

- Petra! Petra!, cridec.
¢ leta. A i cla?
Qu’ére soleta. A on auie anat era sua puncela’
Un grapaud ajocat guardaue ara Regenta, calat en ua arraic grossa que gessie dera térra coma ua

garra. [’auie a un pam deth son vestit. Ana deishéc anar un crit, auec pour. S’imaginéc qu’aqueth
grapaud 1’auie estat escotant com pensaue e que se‘n burlaue des sues illusions.



- Petra! Petra!

Era puncela non responie. Eth grapaud la guardaue damb ua impertinéncia que li hége hastic e un
temor pec.

Arribéc Petra. Venguie sudant, tota rogida, damb era respiracion fatigosa. Li queiguien entas uelhs
es retortilhs dauradi e menuts. Coma qu‘auie vist tan embadoquida ara senhora, se n’auie anat
entara mola deth son cosin Antonio qu’ére aprop d’aquiu, a un trait de fuselh.

Ana li tachéc es uelhs damb es sons, mes era desfiséc aquera guardada d’inquisidor. Eth son cosin
Antonio, eth molinér, ére enamorat dera puncela; era patrona ac sabie. Petra pensaue maridar-se
damb eth, encara que mes endauant, quan siguesse mes ric e era mes vielha. De quan en quan
I’anaue a veir enta que non s’amortésse aqueth huec que damb eth era compdaue enta escauhar-se
ena vielhesa: Guardaue era mola coma ua casa d’estauvis a on era anaue metent es sues economies
d’amor. Ana, sense saber perqué, sentec un shinhau d’ira. “Com serien aqueri amors de Petra e eth
molinér? Qué I'importaue ada era?...”“ M¢s era manéra de guardar a Petra, estudiant es detalhs deth
son vestit, un shinhau desapraiat, era fatiga que non podie amagar, era sudor, eth color des sues
caroles, revelaue ua curiositat que non podie amagar en bades era Regenta. “Qu¢ auie hét ena mola
aquera hemna?““ Aguest pensament fugac, obsesion estupida qu’eére léu un dolor, absorvie era
atencion d’Ana, a maugrat son.

- Au, au, que ja ei tard.

- Oc, senhora, ei tard. Arribaram en casa quan ja siguen alugats es fanaus.
- Non, non tant.

- Jaac veiratz.

- Senon t’auesses entrengut tant ena harga deth ton cosin...

- Quina harga? ei ua mola, senhora.

A Petra li sabec a malicia aquero qu’ere ua equivocacion.

Quan ja arribauen as prumeres cases de Vetusta, escurie. Era lum auriola deth gas ludie de trait en
trait, aprop des polsoses rames des raquitiques cacies qu’ornauen eth boulevard, nom popular deth
carrer per a on entrauen en poble.

- Com ei que m’as amiat per aquiu?
- Qu’ei pariér.

Petra arroncilhéc es espatles. En sorta de pujar peth carrer dera Agla auien het un rondeu e entrauen
per un des pocs carrers naus de Vetusta, de cases de tres estatges, paricres, cargades de galaries
damb cristaus de colors que cridauen era atencion. Eth trepader de tres metres d’amplada, un
trepader ipervolic enta Vetusta, eére ornat per ua hiléra de fanaus en colomna, de heér pintat de verd, e
ua auta hiléra d’arbes, presoers en estreta caisha de husta, verda tanben. Plan per aquero se cridaue
eth boulevard, o ¢o qu’¢re mes de rigor, Carrer deth Trionf de 1836. En escurir, ora que deishauen
eth trabalh es obrers, se convertie aqueth trepader en un passeg a on ere dificil caminar sense
arturar-se cada tres passi. Costureres, camiseres, alisaires, cimossaires, cigarreres, fosforeres, e
armers, sabaters, sartes, husters e enquia pareders e picapeirers, sense compdar moltes autes classes
d’industriaus se dauen cita jos es cacies deth Trionf e passejauen pendent ua ora per aquiu,
arrossegant es pes sus es peires damb rambalhosa cangoneta.

Qu‘auie comengat eth passeg ans endarrér coma ua sorta de parodia; imitauen es gojates deth poble
es maneres, era votz, es converses des senhoretes, e es obrérs joens simulauen ester cavaliérs,



cuelhudi deth brag e passejant damb afectada vantaria. De man en man era badinada se convertic en
costum e gracies ada eth era ciutat solitaria, trista de dia, s’animaue quan comengaue era net, damb
ua alegria exaltada, que semblaue ua excitacion nerviosa de tota era “praubetat®, coma didien es
tertolians de Vegallana. Qu’¢ere era forga des talheérs que gessie ar aire liure; es muscles se botjauen
peth son compde, ath son gust, liures dera monotonia deth trabalh diadeér. Cada un, ath dela, sense
encuedar-se’n, eére content d’auer hét quauquarren util; d’auer trabalhar. Es gojates arrien sense cap
motiu, se pecigauen, estramuncauen es ues damb es autes, s’amolonauen, € quan passauen es grops
d’obrers creishie eth rambalh, 1 auie cops ena espatla, arridalhades de malicia, crits de mentida
indignacion, de faus pudor, non per ipocresia, senon coma se se tractésse d’un pas de comédia. Es
repotetcs €ren simuladi, mes aqueth que se depassaue s’expausaue a gésser damb es caroles usclant.
Es vertuts que i auie aquiu se sabien deféner damb bohets. En generau, se botjaue aquera multitud
damb un cért orde. Se passejaue en hileéres d’anar e tornar. Quauqui senhorets se barrejauen damb es
grops d’obrérs. Ada eres les semblaue ben ua galantaria d’un estudiant o d’un pocvau; mes era
indignacion simulada ére mager quan un /levifa se depassaue e tostemp acompanhaue ara protesta
eth pudor deth sarcasme. Aqueres joenes, que non tostemp n’céren segures de sopar quan tornauen
en casa, insultauen ath caminaire que les cridaue beroies, en tot supausar qu’eth futraque auie
carpanta, ei a dider, hame. Coma molt autrejauen que minjauen semes. Es expérts non se’n hégen
d’aguestes injuries convencionaus, qu’eren aquiu eth bon ton. Persutauen e acabauen treiguent-ne
quauquarren, s’ei que i siguesse. Era vertut e eth vici se tractauen de tu a tu sense escrupul, madeish
qu‘es vestits qu’eren forca descuedadi. Encara que i auie joenes netes, d’aqueth molon de hilhes
deth trabalh que hé sudar, gessie ua flaira piquenta, qu’es abituaus caminaires ne tansevolh
notauen, me&s qu’ere shordaire, trist; ua flaira de miseria guiterosa, abandonada. Aqueth perhum de
lirot I’alendauen moltes hemnes berodies, ues fortes, elegantes, d’autes delicades, doces, mes totes
mau vestides, mau lauades era majoritat, ¢ mau pientades quauques ues. Eth tarrabastalh ere
infernau; toti parlauen a crits, toti arrien, uns fiulauen, d’auti cantauen. Mainades de catorze ans,
damb rostre d’angel, entenien sense trebolar-se renecs e obscenitats qu’a viatges les heégen arrir
coma lhoques. Toti eren joeni. Eth trabalhador vielh que non a aguesta alegria. Entre es omes dilh¢u
non n’auie cap de trenta ans. Er obrer léu se torne taciturn, léu pérd era alegria expansiua, sense
motiu. Que 1 a poqui vielhs verds entre es proletaris.

Ana se vedec enrodada, sense pensa’c, per aquera multitud. Non se podie gésser deth trepader. Auie
molta hanga e passauen carros e coches contunhament; qu’é¢re era ora deth corréu e aqueth eth
camin dera estacion.

Es grops se daurien enta balhar-li pas ara Regenta. Es gojats més atrevits apressauen ada era eth
rostre damb certa insoléncia, mes era beresa bontadosa d’aquera cara de Maria Santisima, les
impausaue admiracion e respecte.

Es sartrésses non mormolhauen ne arrien quan passaue Ana.

- Qu’ei era Regenta!
- Ben’ei de beroia!

Aquero didien eres e eri. Qu’ere ua laudanca espontanéa, desinteresada.
- Alegria! Visca era tua mair!, gauséc cridar un andaltis damb accent galhec.
Era sua afogadura li costéc ua galleta (un bohet d’un amic son, mes respectuds).

- Bestia! guarda qu’ei era Regenta!



Qu’¢re populara era sua beresa. A Petra tanben li didien es pochi qu’ére un arcangel; anaue
contenta. Ana arrie e acceleraue eth pas.

- A on mos auem metut...
- Qu’ei pariér, ja vedetz que non se vos mingen.

Moltes senhoretes aurien pogut apréner educacion d’aguesti pocvaus.

Béth aute cop auie passat per aquiu era Regenta a taus ores, mes en aguesta ocasion, ua sorta de
dobla vista, credie veir, sénter aquiu, en aqueth molon de roba lorda, en madeish aulor piquent dera
chusma, en revolum d’aqueres turbes, ua forma de plaser der amor; der amor qu’ére per ¢o que se
ve ua necessitat universau. Tanben i1 auie mormolhs secrets, ara aurelha, entre aqueth tarrabastalh;
rostri aflaquidi, cares d’enamoradi gelosi, guardades coma arrais de passion... Entre aqueth cinisme
aparent des dialogs, des brusques heregades, des estramuncades insolentes, dera brutalitat
vantariosa, auie flors delicades, vertader pudor, illusions pures, sauneis amorosi que viuien aquiu
sense consciéncia deth miasma dera miseria.

Ana parcipéc pendent un moment d’aquera voloptuositat esquigada. Penséc en era madeisha, ena
sua vida consagrada ath sacrifici, a ua proibicion absoluda de plaser, e cuelhec pena prigonda per ¢o
der egoisme excitat dauant des propries desgracies. “Jo sO mes prauba que totes aguestes. Era mia
sirventa a ath son molinér que li ditz ara aurelha paraules que 1’aluguen eth rostre. Aciu enteni
arridalhades deth plaser que costen emocions enta jo desconeishudes...*

En aqueth moment s’aueren d’arturar entre era multitud. I auie un drama en trepader. Un joen naut,
de peu nere e retortilhat, molt brun, vestit damb bloda blua, cridaue:

- Que l"aucisqui! ’aucisqui!. Deishatz-me, que la voi aucir.
Es sons companhs lo tenguien; volien heér-se-la a vier. Eth gojat langaue huec pes uelhs.

- Qué ei aquero? preguntec Petra.

- Arren, didec, un des celucos.

- Oc, cridéc ua joena, mes s’era se descuede 1’estofe.

- Que s’ac merite; ei ua tau. Eth joen dera bloda blua gessec deth passeg, ara forca, léu
arrossegat pes sons amics. Quan passéc peth costat dera Regenta la guardeéc cara a cara,
distret, pensant ena sua resvenja; mes era sentec aqueri uelhs enes sons coms un contacte
violent. Qu’éren es celucos! Atau cridauen ara gelosia! Ere ua beresa infernau, solide, era
d’aqueri uelhs, mes qué forta, qué umana!

Ara fin deishéren patrona e sirventa eth boulevard e entréren en carrér Comerci. Des botigues
gessien bualhs de lum qu’arribauen en arriuet illuminant es peires umides caperades de hanga.
Dauant des veirines d’ua confiteria naua, era mes luxuosa de Vetusta, un grop de tafurels de ueit a
dotze ans se discutien era qualitat e eth nombre d’aqueres lecaries que non eren entada eri, e qu‘es
sues excelléncies solet podien apreciar per conjectures.

Eth mes petit lecaue eth cristau damb extasi delicios, damb es uelhs barradi.

- Aguesta se cride pitisa, didec un en ton dogmatic.
- Vai, quina vantaria!; s’aquero ei un pionono, pro qu’ac sai jo...

Tanben aquera scena atrendic ara Regenta. Tostemp sentie sarrada era gorja e auie lérmes enes uelhs
quan vedie as mainatges praubi admirar es doci e es jogalhes des veirines. Non éren entada eri;



aquero li semblaue era mes terribla crudeutat dera injusticia. Més, ath dela, ara aqueri tafurels
discutint eth nom de ¢0 que non podien minjar, se les imaginaue per desgracia, frairs sons, sense
saber eth perqué. Volec arribar l1éu ena sua casa. Aquerd d’atrendir-se per tot I’espaurie. “Cranhie er
atac, ére molt nerviosa“.

- Cor, Petra, cor, didec damb votz molt fébla.

- Demoratz.. senhora... aquiu...semble que mos hén un senhau... dc, ei a nosates. A!, que son
eri, Oc...

- Qui?

- Eth senhoret Paco e en Alvaro.
Petra notéc qu‘era sua patrona tremolaue un shinhau e s’esblancossie.
- Aonson? A veir se podem, abans que...

Ja non se podien escapar. En Alvaro e Paco ¢ren dauant d’eres. Eth Marquesito les arturéc hént ua
cortesia exagerada, qu’ére ua des sues maneres de her esperit, coma didie ja eth madeish Ronzal.
Mesia saludec plan formaument.

Dera confiteria naua gessien arrais de gas qu’enludernauen as vetustensi, non acostumadi a taus
degalhades de gas. En Alvaro vedie ara Regenta enrodada en aquera claretat de bateria de teatre e
notéc ena prumera guardada que non ¢ére ja era hemna distréta d’aquera tarde. Sense saber se per
qué, l’auie descoratjat era guardada placida, franca, tranquilla, de poc abans, e sense mager
fondament, era d'ara, timida, rapida, temorosa, li sembléc ua esperanga mes, era submission d’Ana,
eth trionf. “Que non serie tant, mes se n’alegraue de veder-se encoratjat. Sense fe en eth madeish
non harie un solet pas. E se n’auie de hér molti e 1éu®.

En Vetusta plo léu tot er an, e es poqui dies boni se profiten enta alendar ar aire liure. Més es
passegi non eren concorrudi senon es dies de hesta. Es senhoretes praubes, que son es mes, non se
resignen a ensenhar eth madeish vestit ua tarde e ua auta tostemp. De net qu’ei ua auta causa; se ges
de drapets, se recor era part naua, eth carrer Comerci, era Placa deth Pan qu’a porges, encara que
son estrets, un shinhau meés tard eth boulevard, quan ja era chusma ei en tot dormir. E era
desencusa ei crompar bera causa. En ua casa manque plan tantes causes! S’entre enes botigues,
encara que se crompe poc. Eth carrer Comerci ei eth centre d’aguesti passegi nueitius e dissimuladi.
Es cavaliers van e vien per ample trepader e guarden damb mes o mens cinisme as daunes seigudes
ath costat deth mostrador. Damb un ueclh enes nauetats dera estacion e damb er aute en carrer,
regategen es pretzi, e cacen galantaries e senhaus ath vol. Es gojats son leu toti catalans; mes
prononcien eth castelhan damb pro correccion. Son amables, berois 1¢u toti: era majoritat an barba
talhada ar estil Jesucrist. Molti uelhs neri siropadi e roses es caroles. Inclinen eth cap damb ua
languina entre romantica e longanha; aquerd madeish pot significar “Senhoreta, amagui ua passion
secreta, que...“, “Senhoreta, non ¢ era paciéncia de Job... mes qu’aure paciéncia®.

- 0!, que so en tot cansar-vos! li ditz Visitacion a un roi damb coth de mariner, ath quau ja I’a
het cargar cinquanta peces de percala.

- A, non senhora! Qu’ei era mia obligacion...e ath dela ac hesqui damb era mager
volontat...“Eth joen li cau &ster incansable, per aquero ei aquiu®.

Visitacion tostemp li cau hér ua blosa tara sirventa, mes james se decidis. D’autes nets ei era qu’ei
despolhada.

“Me va a cuélher er iuérn sense un hiu sus eth cos*



Eth gojat arris damb amabilitat, en tot imaginar-se de bon gust ara dauna prima, més de bones
formes, tremolant en camisa jos es rigors d’ua nheuada...

- “Non sigatz dolent! Non sigatz tan materialista!* respon era, trebolant-se coma ua mainada
aclapada que sospeche auer estat indiscréta e tache en gojat es uelhs arridolents, arropits,
que Visitacion cre que lancen bualhs. Eth catalan simule que se deishe sedusir per aqueri
uelhs e en cada percala rebaishe un shinhau.

Visitacion trionfe. Més non sap qu’era madeisha percala 1’ac venec a Obdulia rebaishat molt més, e
damb ua ganancia superiora ara que podie demorar eth gojat arridolent e damb barba de judiu.

Es beroies vetustenses, coma ditz eth gasetaire de E/ Labaro, non saben gésser des botigues de
modes. Ac ven tot, ac remenen tot, e les quede temps enta marejar as horteras e cuélher percales ath
caire (frasa d’Orgaz) des senhorets que passegen peth trepader discutint en votz nauta enta mostrar
era sua preséncia. Domine aciu ua alegria rambalhosa, era alegria sense motiu qu’ei era mes
expansiua e de bon contentament. Qui ac diderie? Non solet er element joen d’ambdus séxes (de El
Labaro) senon es persones formaus; magistrats, catedratics, autoritats, avocats, enquia e tot
clérgues, son en tot desirar tot eth dia, sense encuedar-se’n, era ora des botigues, es dies que ke bon
e poden es daunes “decorosament cuélher era mantelhina e meter-se en carrér. Qu’ei aquera ua ora
de cita, que, sense saber-se’n eri madeishi, se balhen es vetustensi enta satisfér era necessitat de
veder-se e tractar-se, e enténer bronit uman. Cau saber qu‘es vetustensi s’estimen e s’aborrissen; se
necessiten ¢ se mespréden. Un per un eth vetustenc mauditz as sons conciutadans, mes defen eth
caracter de poble en massa, e se lo tréen d’aquiu alende per tornar. En passeg dera net, qu’ei
subreptici, aumens atau ac cride en Saturnino, 1 a ath dela er atractiu que li preéste era fantasia. Eth
gas non ei enta prodigar-lo per un ajuntament plen de deutes, e un fanau aciu, un aute a cinquanta
passi (se non he lua; enes nets romantiques non i a gas) non enludérnen ne li trén ara net eth son
misteri. Que se ve que non n’a. Cada un, segontes era sua imaginacion, atribuis as que passen era
figura que vo.

- Que semblen ues autes gojates, diden es porets.

Es vetustensi gaudissen damb era illusion de creder-se en un aute 1oc sense gésser deth poble. Tot se
torne cares naues que dempus non son naues.

- Quines son aguestes?

E se passe que son es de Minguez, ei a dider, es etérnes Minguez, es d’ager, es de delager, es de
tostemp. Mes mentre se tarde era illusion...! Enes pobles a on poqui viatges 1 a espectacles gratuits
n’ei e ei mes interessant eth de contemplar-se mutuaument. Un passeg, cuelhut pes peus, €i un
plaser delicat, intens, que gaudissen damb delicia inefabla es masses proletaries dera aunesta classa
mieja espanhola.

I a beth estudiant que s’ajace satisfét damb mieja dotzéna de guardades recuelhudes aciu e enla,
enes sons va-e-veni per Espolon e peth carrer Comerci; e mainada maridadéra que n’a enta ueit dies
damb ua flor amorosa que simuléc mespredar per impertinenta e que saborege quan ei soleta mentre
brode ues sabatilhes pendent sét dies mortaus, darrér deth cristau que pique era ploja incansabla.
Atau s’explique aqueth entrar e gésser des comerci, aqueth arrir per quinsevolh causa, aqueth trapar
gracia a cada frasa d’un pocvau, ara coquinaria d’un estudiant que met eth cap per ua veirina
duberta. Tot qu’ei movement, arrir, alegria. Aguest poble ei eth madeish qu‘assistis silencios, greu,
estirat, as passegi de solemnitat, e aclapat e cap clin, plen d’oncion (de E/ Labaro) as sermons, as
novenes, as oficis de Setmana Santa e enquia ath miserere. Ana credie veir en cada rostre era



ahlama dera poesia. Es vetustenses li semblauen mes beroies, més elegantes, meés seductores que
d’auti dies: e enes omes vedie mina distinguida, gesti decididi, talh romantic; damb era imaginacion
anaue amassant per parelhes a Omes e hemnes segontes passauen, € ja se pensaue que viuie en ua
ciutat a on sirventes, costuréres e senhoretes, estimauen e eéren estimades per moliners, estudiants e
militars dera reserva.

Sonque era non auie amor; era e es mainatges praubi que lecauen es cristaus des confiteries éren es
deseretadi. Ua ondada de rebelion se botjaue ena sua sang, camin deth cervéth. Cranhie un aute cop
er atac.

- “Qué ¢re aquero, Senhor, qué ere aquero? Per qué un dia semblable quan eth son esperit
ven d’entrar en ua vida naua, vida de victima, més non de sacrifici estérle, sense testimonis,
senon acompanhat pera votz encoratjadora d’uva anma fraia; per qué en ocasion tan
importanta se presentaue aqueth vam enes sues entralhes, qu’era credie causa de nérvis, enta
mortificar-la, enta cridar guérra! laguens deth cap, e entd remenar de naut en baish? Non
auie estat ena hont de Mari-Pepa autrejada ara esperanga dera vertut? Non se daurien naui
orizons ena sua anma? Non anaue a viuer enta béra causa en avier? O! Qui I’auesse botat ath
senhor Magistrau aquiu! Era sua man tumeéc damb era d’un ome. Sentec un calor do¢ e un
contacte pegds. Non ére eth Magistrau. Ere en Alvaro qu’anaue ath son costat parlant de
quinsevolh causa. Era a penes I’entenie, ne volie atribuir ara sua preséncia aqueth
cambiament de temperatura morau, que planhie ath son laguens, mentre vedie as joeni e as
famoses vetustenses her era aleta en trepader, e enes botigues enludernantes de gas. En
Alvaro opinaue ¢0 contrari, qu’ére pro era sua preséncia e contacte enta auangar es
eveniments. Enta auer ua ideéa de ¢O0 que Mesia pensaue deth pretigi deth son fisic, s’a
d’imaginar ua maquina electrica damb consciéncia de qué pot deishar anar bualhs. Eth se
credie ua maquina electrica d’amor. Eth cas eére qu’era maquina siguesse premanida. Qu’ere
peéc enquia aguest punt, mes mos cau dider a favor son qu‘arrés se’n sabie, e que podie
mentar nombrosi hets qu’acreditauen eth motiu d’aquera vanitat monstruosa. Se credie ome
de talent (“eth ére principaument un politic®), confiaue ena sua experiéncia d’0me de mon, e
en son art de Tenorio, més umilament se declaraue ada eth madeish que tot aquerd non ¢ere
arren en comparer damb eth prestigi dera beresa corporau. “Enta sedusir as hemnes
gastades, hartes d’amor, mimoses, de gusti estranhs, dilhéu non ei pro era figura, ne
tansevolh ei era causa mes importanta; mes es verges aunestes (coneishie eth ua auta classa)
e es maridades aunestes se renden ath bon mosso*.

- Non coneishi seductors gibosi ne natets, didie, arroncilhant es espatles, es poqui viatges que
damb es sons amics intims parlaue d’aguestes causes: solie &ster dempus de sopar
abondosament. Me parlen de pérta deth gust? Aquero ei excepcionau. M¢s arrés volera ester
en amor ¢O qu’ei era resina fetida enes aulors; e ¢a que la, es daunes romanes dera
decadéncia...

Paco Vegallana acodie alavetz damb eth testimoni des lectures tecnico-escandaloses. Descriuie totes
es aberracions de lubricitat femenila en ¢o ancian, ena Edat-Mieja e enes tempsi modérns. Non auie
arren de nau: “Madeish que hen es parisenques mes pervertides, ac sabien e ac hégen es meretrices
de Babilonia e de Cerbatana“. Paco patie distraccions cada cop que se remontaue ara istoria
anciana. Aguesta Cerbatana ¢re Ecbatana, mes eth la cridaue atau solide per equivocacion. Ja sabie
a quina ciutat se referie. Qu’ere ua qu’auie muralhes de colors despariérs. Ac auie liejut ena Istoria
dera Prostitucion; ena de Dufour non, en ua auta que coneishie molt, tanben. Qu’ere un sabent.

- Jo ¢ liejut, higie en Alvaro en taus cassi, que i1 a aut princesses e reines capriciades e metudes
damb monards, atau coma sone, monards.

- Oc senhor, acodie Paco a dider, ac afirme Victor Hugo en ua novéla quen francés se cride
Er ome qu ‘arris e en espanhou De orden del rey.



- Meés ath dela d’aquero, qu’ei ¢o d’excepcionau, seguie dident Mesia, mos cau desenganhar,
aquero que cerquen es hemnes ei un bon fisic.

- Aquerd me pensi jo, solie afirmar Ronzal, era hemna ei atau urbiceorbi (pertot en latin de
Trabuco).

Ath dela, en Alvaro ¢re prigondament materialista e aquerd non ac cohessaue ad arrés. Coma qu‘en
eth ¢c0 mes important ere eth politic, transigie damb era religion des ancessors de Paco e se n’arrie
dera separacion dera Gleisa e er Estat. Qu’ei mes, li semblaue de mau ton amiar era contraria as
catolics de bona fe. En Paris auie aprenut ja en 1867, quan anéc ara exposicion, que ¢O chic ére creir
coma eth carboner. Sport e catolicisme, aguesta ere era moda que seguie imperant. Més qu‘ei clar
que ¢o de creir ¢re dider que se creiguie. Eth non auie deguna fe, “ne li calie®, se non ei quan
I’entraue era pour dera mort. Quan queiguie malaut e se trapaue en ostau solet, abandonat de tot
amor vertader, alavetz sentie sincérament, a maugrat d’auer corrut tant, non éster un cristian sincer.
Mes quan se guarie didie: “T¢! Tot aquero ei per causa dera feblesa®. Ca que la, ¢re bon illustrar-se,
fondar en quauquarren aqueth materialisme que tan ben maridaue damb es sues idées sus eth mon e
sus era manera d’explorar-lo. L’auie demanat a un amic libres que li demostréssen eth materialisme
en poques paraules. Comenceéc aprenent que ja non auie tau metafisica, idéa que li sembléc
excellenta, pr’amor qu‘evitaue molti copacaps. Liegec For¢ca e Mateéria de Buchner e quauqui libres
de Flammarion, més aguesti non 1’agradéren; parlauen mau dera Gleisa e ben deth Céu, de Diu,
dera anma... e precisament eth volie tot ¢o de contrari. Flammarion non ére chic. Tanben liegec a
Moleschoft e a Virchov e a Vogt, arreviradi, caperadi de papéer de color de safran. Non comprenie
massa, mes s’anaue ath gran: tot ére massa gris; corrent, ¢o qu’eth volie. CO mes important eére que
non i auiesse lunférn. Tanben liegec en francés eth poe¢ma de Lucrecio De rerum natura; arribec
enquiara mitat. Didie ben eth poé¢ta, mes aquero ere molt long. Ja non vedie qu’atoms, e era sua
bona figura ere un erds conjunt de molecules en forma de gancho enta cuélher a totes es hemnes
polides que se metessen dauant. Atau ¢re per laguens Mesia en aquerd des credences, meés en
aguesti sosterranhs non 1 auie arribat eth madeish Paco, qu’eére un brave catolic, segontes Mesia.
Aquero ere entada eth solet, mentre eére en Vetusta. Enes sons viatges a Paris treiguie eth hons dera
mala e eth hons deth materialisme. Ac explicaue en dues conferéncies. Quan era hemna se
convencie de qué non auie metafisica, ’anaue molt milhor a en Alvaro. En rebrembar ua hemna des
covertides ar epicureisme solie dider en Alvaro damb ua ahlama enes uelhs molt dubérts:

- “Quina hemna aquera!* E alendaue. Aquera hemna james aurie estat ua vetustensa. Es
vetustenses tanpoc creiguien ena metafisica, non sabien arren d’era, meés non passauen per
certes causes.

En Alvaro anaue ath costat d’Ana convengut de qué era sua preséncia €re pro enta costar efeéctes
deleteris d’aquera vertut ena quau eth madeish credie. Es paraules eren alavetz, e sense prejudici, ¢o
de mens. Eth tanben solie parlar damb eloqiiéncia ara anma, vai! mes en d’autes circonstancies; mes
endauant.

Paco anaue darrér sense mespredar era conversa de Petra, que s‘entonaue parlant damb eth
Marquesito. En matéria d’amor era sirventa non credie enes classes e concebie plan ben qu’un noble
s’encamardesse e se marideésse damb era per exemple. Non didie qu’en Paquito siguesse en aguest
cas, ne molt mens; mes li laudaue eth peu d’aur e era blancor deth cutis, e per béra causa se
comence.

- Vos deuetz engiiejar for¢a en Vetusta, Ana, didie en Alvaro.

Que cercaue en bades amiar era conversa en un punt analog ath que pensaue tractar ara longa,
arribada era ocasion avienta.



- Oc, a viatges m’engiiegi. P10 tant!
- E encara que non ploigue. Vos que non anatz en nunloc.
- Sera que non me vedetz; gésqui soent.

Aguestes paraules, a penes prononciades, li sembléren imprudentes. Ere era qui les auie prononciat?
Atau parlaue Obdulia damb es omes, més era, Ana!

En Alvaro se vedec en un embolh. Qué volie aquera senhora? Provocar ua convérsa enta alludir ad
aquerd que i auie entre es dus, qu’en rigor non &re arren que se meritésse cap comentari? Deuie eth
deishar correr aquera inaverténcia d’Ana? Que non se fixaue en era! Era vataria vulgara o
quauquarreen mes complicat qu‘eth non s’esplicaue? Volie balhar coma nul tot aquerd qu’ambus
sabien, es cites, sense citar-se, en tau gle¢isa, en teatre, en passeg? Volie remir valor as guardades
fixes, intenses, qu’a viatges I’autrejaue coma favor celestiau que non s’a de prodigar?

Eth prumér impuls d’Ana auie estat inconscient.

Auie parlat coma eth que ditz ua frasa héta, sense sens; meés dempus penséc qu’aquera responsa
podie servir enta descoratjar a Mesia hent-1i veir qu’era non auie entrat en aqueth pacte de sord-
muds. M¢s aquero €re inoportun. Qu’ere remir massa, ere remir era evidéncia.

En Alvaro cranhie aventurar molt aquera net, e credec mens ridicul “hér-se er interessant® segontes
er estil que tenguien es vetustensi en taus materies. E didec damb ton d’ua galantaria vulgara,
obligada:

- Senhora, vos, a on sigue, auetz de cridar era atencion, enquuia e tot era deth mes distret.

E coma qu’aquero li semblec un shinhau anfibol, higec quauques paraules, no mens vulgares e
heredes.

Non comprenie eth encara qu’aquerd de heér-se er interessant, s’auesse estat ridicul tractant-se de
d autes hemnes, ¢re era milhor arma contra era Regenta. Ana ac desbrembec tot cOp sec enta pensar
en dolor que sentec en enténer aqueres paraules, “S’aur¢ jo vist visions? Se james aguest oOme
m’aura guardat damb amor; s’aqueth veder-lo pertot serie edart; s’es sons uelhs serien distrets en
tachar-se en jo? Aqueres tristeses, aqueri impulsi mau dissimuladi d’impaciéncia, de despiét, que jo
observaua pera coa deth uelh ( ai, ai, Oc €re vertat, pera coa deth uelh) serien illusions mies, sonque
illusions mies? Mes que non podie ester!™ E sentie sudors e caudheireds quan s’ac imaginaue.
James, james accederie era a satisfér es desirs qu’aqueres guardades li revelauen damb muda
eloqliéncia; serie vertuosa tostemp, consumarie eth sacrifici, eth son en Victor e arrés mes, ei a
dider, arren; mes er arren ere era sua dot d’amor. Mes renonciar ara madeisha temptacion! Aquero
¢re massa. Era temptacion qu’ére sua, eth son solet plaser. Que ja heége pro de non deishar-se
véncer, mes volie deishar-se temptar!

Era idéa de qué Mesia arren demoraue d’era, ne arren demanaue, 1i semblaue un horat nere dubert
en son cor que s’anaue aumplint de uet. “Non, non, era temptacion ere sua, eth son unenc plaser!
Qué harie se non lutaue? E mes encara, pensaue sense poder remedid’c, era non deuie, non podie
estimar; més éster estimada, per qué non? O! de quina manéra més terribla acabaue aqueth dia
qu’auie cuelhut coma erds, aqueth dia que se presentaue un companh dera anma, eth Magistrau, eth
confessor que li didie qu’ére tan aisida era vertut! Oc, ére aisida, pro qu’ac sabie era, més se li
treiguien era temptacion non aurie cap de merit, serie prosa pura, ua causa vetustensa, ¢cO qu’era
mes auie en odi...*



En Alvaro, que se non ¢re tan bon politic coma se pensaue, dera diplomacia deth galanteig ne sabie
un shinhau, comprenec I€u que, sense saber com, auie acertat.

Ena votz dera Regenta en desconcért des sues paraules, notéc que 1’auie het efécte era sequetat dera
vulgara galantaria. “Demoraue ja ua declaracion? M¢s se deman va a comuniar! Quina hemna ei
aguesta? Ua plan berdia hemna!* higec eth materialista ath son laguens en guardar-la ath son costat
damb ahlames enes uelhs e carmin enes caroles.

Auien arribat en lumedan dera casa des Ozores, ¢ s’arturéren. Eth fanau daurat que penjaue deth tet
alugaue a penes er ample vestibul. Qu’eren l¢u ena escurina. Hége quauques menutes que carauen.

- E Petra? E Paco? preguntéc era Regenta espaurida.
- Vien per aquiu, ara hén eth torn ara cantoada.

Anita sentie era boca seca, enta parlar auie besonh d’umitejar damb era lengua es pots. Ac vedec
Mesia qu’adoraue aguest geést dera Regenta, e sense poder tier-se, dehora deth son plan, natura
naturans, exclameéc:

- Plan beroia! Plan beroia!

Mgs ac didec damb votz rancosa, sense consciéncia de qué parlésse, molt baish, sense vantar-se
d’atreviment. Que siguec ua hujuda de passion, que plan per aquerd ere mes important qu’ua flor
insipida, e non ére ua asenada. Que se podie cuélher coma ua declaracion, coma ua brutalitat dera
natura ahiscada, coma tot, mens coma un atreviment impertinent, impossible en més complit
cavalier.

Ana simuléc non enténer, mes es sons uclhs la delatéren e luderen ena ombra, cercant a en Alvaro
qu‘auie arreculat uns passi ena escurina, li paguéren ar arras es delicies qu’aqueres paraules
deisheéren queir coma ploja benefica ena anma dera Regenta.

- Que ja ei mia, pensec en Alvaro damb un deléri superior ath qu‘eth madeish demoraue en
dia dera sua capitada.

- Voletz vosati pujar a descansar? preguntec era dauna as cavaliers, en veir arribar a Paco.

- Non, gracies. Jo tornaré¢ dempts a cercar-te damb era mia mair.

- A cercar-me?

- Oc. Non t’ac a dit aguest? Aué vas ath teatre damb nosati. Que i a ua estrena; ei a dider, ua
estrena d’en Pedro Calderon de la Barca, era idola deth ton marit. Non ac sabes? Qu’a
vengut un actor de Madrid, Perales, molt amic mén, qu’imite a Calvo molt ben. Au¢ heén La
vida es Suerio... Non mancaue mes! Te cau vier! Ua solemnitat! Mama s’a entestat. Demora
vestida.

- Megs, creatura, se deman ¢ de comuniar...

- E qué se passae?

- Plan que se passe!

- Ac pos deishar enta un aute dia. Plan, donc, ja apraiaras aquerd damb era mia mama;
pr’amor qu’era viera a cercar-te.

E sense dider arren mes gessec deth lumedan er empeguit Marquesito.

Petra ¢re ja laguens en pati, hént veir que non entenie arren. “Que ja sabie a qué atier-se; qu’ére
aqueth. Aumens aqueth ¢re un. Eth Marquesito 1’auie entretengut ada era enta deishar solets as auti.
Se li notaue en qu’¢ére molt hered. Non 1’auie balhat ua mau abracada ena escurina®. Escotéc.
Entenec qu’en Alvaro se didie adiu damb ua votz tremolosa e molt umila.



- Anaratz ath teatre?
- Non, segur que non, contestéc era Regenta, barrant ath son darrér era porta e entrant en pati.



Capitol X

Tas ueit en punt, era berlina dera Marquesa anaue arrincant bualhs pes mau empeiradi carrérs dera
Encimada; arribaue ena Plaga Naua ¢ s’artureaue dauant deth casalon acornerat.

Era Marquesa, de blu e d’aur, ludent senhaus d’encantament qu’auie auut, au¢ ja sornaruts e
costeruts, damb peus blancs tintadi de nere, entraue en minjador dera Regenta daurint portes damb
tarrabastalh.

- Com? Qué ei aquerd? Non t’as vestit encara?
- Queé testuda!, exclamec Paquito, qu’acompanhaue ara sua mair.

En Victor inclinéc eth cap e arroncilhéc es espatles, hént veir que non ¢ére responsable d’aquera
testudaria.

“Eth oc, €re ja prest”. Efectivament, s’apraiaue es gants e ludie era sua levita de tricot molt ajustada.
Ana Arric ara Marquesa.

- Meés, senhora, qu’ei ua holia. Per qué vos auetz shordat?

- Com holia? Ara madeish te vas a vestir. Donques que ja que m’¢ shordat, coma tu dides, non
serie en bades. Au! naut, o aciu madeish, dauant d’aguesti senhors, te pienti, te cauci e te
vestisqui.

- Qu’ei aquero, didec Paco, te vestim, te pientam...

En Victor persutéc tanben.

- La vida es suerio, hilha mia, ei ¢0 mes extraordinari deth teatre.... Qu’ei un drama simbolic...
filosofic.

- Oc, que ja ac sai, Quintanar...

- E Perales, qu’ac ditz tan ben, eth meén amic Perales.

- E iaura molta gent, higec era Marquesa.

- Per Diu, senhora: damb mil amors, se non siguesse... Non i vau d’auti viatges? Mes qu’ei
que deman ¢ de comuniar!

- Ta, ta, ta, tal E qué a a veir aquer0o? Ac sap era gent? Vas tu ath teatre enta pecar?

- Er art qu’ei ua religion! avertic en Victor guardant et son relotge, temords de perder aquero
de

Hipogrifo violent que correres parelhes damb eth vent.

Dempts se’n sabec de qué aquero ac suprimien. “Quin escandal!“
- Megs, mainada, seguic, massa que mos aunore era Marquesa.
- Qué aunors e qué carabasses...? mes a de vier.

- Non senhora, qu’ei inutil persutar.

Discutiren forca temps; mes fin finau, era senhora Rufina, que tanben volie veir comengar, cedic e
se hec a seguir a en Victor, que héc quauqui repotecs.

- Donques qu’era ei tan temarduda, me quedar¢ jo tanben.
- Non mancarie arren mes! exclaméc era Regenta espaurida. Non 1 vas d’auti viatges?



En Victor persutec un shinhau enta quedar-se, enta pérder aqueth drama de drames.

Mgs fin finau se vedec soleta en minjador Ana, aprop d’aquera humengja de campana, recarregada,
exuberanta de reléus de ges, pintada damb colors de ludért; era humen¢ja, qu’ath costat dera sua
lum auie liejut en d’auti dies tanti huelhetons era senhoreta Anunciacion Ozores, que repause en
patz. Ara non i auie huec aquiu; eth coador descubert, ére un horat de tristesa.

Petra recuelhec eth servici deth café. Anaue guiterosa. Entréc e gessec molti viatges. Era patrona ne
tansevolh la vedie, guardaue, sense botjar es paupetes, eth coador nere e hered. Era puncéla se
minjaue damb es uelhs ara senhora. “Non va ath teatre! Aciu se passe béra causa. Ser¢ jo un trebuc?
M’aura de besonh?“

- VO béra causa era senhoreta?, preguntec.
Exaltada era Regenta, responec:
- Jo?... qué?... Arren. Ve-te'n.

“A tot darrér, €re ua pegaria auer-li hét aqueth mesprétz ara Marquesa, quan ja ¢re decidida a non
comuniar a londeman. M¢s, per qué non auie de comuniar? Ere era ua beata damb escrupuls pécs?
De qué se n’auie d’empenair? En qué auie fautat? Tota Vetusta ¢ére en aqueth moment gaudint entre
bronit, musica, lum, alegria; e era soleta, soleta aquiu en aqueth minjador escur, trist, hered, plen de
rebrembes ociosi o nécis, hugent dera ocasion de balhar aliment a ua passion que vantarie ara
hemna més presumptuosa. Ere aquerd pecar? Arren auie era a veir damb en Alvaro. Que podie éster
eth tot ¢o d’enamorat que volesse, mes era james ’autrejarie eth favor mes insignificant. A compdar
d’ara ne tansevolh lo guardarie. Que n’¢re decidida. Qué s‘auie de cohessar? Arren. Enta qué
reconciliar-se? Entad arren. Que podie comuniar sense pour; Oc, maitiarie, comuniarie. M¢es qu’cre
pro, ere pro, per Diu de pensar en aquerd! Se tornaue lhoca. Aqueth estudi de pensament contunhat,
espiar-se ada era madeisha, acusar-se, per ideées innocentes, per maus pensaments, qu'ere un
martiri. Un martiri que se higie ad aqueri que era vida 1‘auie het a vier e les seguie hent-se-les a vier
sense cercar-les. Mes, qué auie de her ua hemna coma era senon meditar? En qué s’auie de divertir?
En cagar damb liga o damb reclam coma eth son marit? En plantar eucaliptus a on non volien
néisher, coma Frigilis?*

En aqueth moment vedec a toti es vestustensi erosi ara sua manera, autrejadi es uns ath vici, es auti
a quinsevolh mania, mes toti contents. Sonque era €re aquiu coma en un despatriament. “M¢s, ai!
qu’ére ua despatriada que non auie patria a on tornar, ne pera quau alendar. Auie viscut en Granada,
en Saragossa, en Granada un aute cop, e en Valladolid, en Victor tostemp damb era; qué auie deishat
ara vora deth Ebre, deth arriu Trobador, ne ara vora deth Genil e deth Darro? Arren; coma molt
quauque assag d’aventura ridicula. Se’n brembéc der anglés qu‘auie ua borda ath costat dera
Alhambra, eth que s’enamorec d’era e li regalec era péth de tigre cagat ena India pes sons sirvents.
Auie sabut mes endauant qu’aqueth ome, que, en ua carta (que dempus era trinquec) li juraue
penjar-se en un arbe istoric des jardins deth Generalife “ath costat des honts d’etérna poesia e
voloptuosa frescor*, aqueth praube Mr. Brooke s’auie maridat damb ua gitana der Albaicin. Bon
profit; mes, ¢a que la, ere ua aventura estupida. Era péth de tigre la sauvaue, per ¢o deth tigre, non
per anglés.” Aguesta istoria non la sabie ben Obdulia; se pensaue que se tractaue d’un nord-
american; I’ac auie dit Visitacion...

“Per qué non auie anat ath teatre? Dilhéu aquiu aurie pogut aluenhar d’era aqueres ideées tristes,
aclapadores, que se tachauen en son cerveth coma es agulhes en un boirac. Be n’¢re de péga. Per
qué non auie de hér madeish qu’es auti?* En aqueth moment pensaue coma se non auesse en tota
era ciutat mes hemnes aunestes qu’era. Se metec de pes; €re impacienta, léu emmaliciada. Guardec



era ahlama dera lampa penjada sus era taula... L’ofenie aquera lum. Gessec deth minjador; entréc en
son gabinet; dauric eth balcon, apuec es codes en hér e eth cap enes mans. Era lua ludie dauant,
darrer des supérbs eucaliptus deth Parc, plantadi per Frigilis. Se tardaue aqueth vent deth sud mofle,
templat, guiterds; a viatges bohades botjauen coma cascabels es tamborins des huelhes, que
comengauen a secar-se € sonauem damb timbre metallic. Qu’éren coma estrementides d’aquera
natura proxima a dormir eth son saunei d’iuérn.

Ana entenie bronits confusi dera ciutat damb es ressonancies alongades, melancoliques; crits,
fragments de cancons luenhanes, ganhols. Tot escampilhat en aire, coma era lum blancosa
reverberada pera broma baisha que se calaue sus Vetusta e semblaue eth cos deth vent mofle e caud.
Guardec entath céu, ara grana lum qu‘auie ath dauant, sense saber se qué guardaue, notéc enes sons
uelhs un povas de claror argentina; hiu de plata que baishaue de naut enes sons uelhs, coma teles
d’aranha; es lermes reflectien atau es arrais dera lua.

“Per qué ploraue? A qué venguie aquero? Tanben era ére ben péga. Auie pour d’aguestes
estrementides que non servien entad arren". Era lua la guardaue ada era damb un solet uelh, calat er
aute en abisme; es eucaliptus de Frigilis inclinant bréu e majestuosament era sua copa, s’apressauen
es uns as auti, gasulhant, coma dident-se discréetament ¢o que pensauen d’aquera hola, d’aquera
hemna sense mair, sense hilh, sense amor, qu’auie jurat fidelitat etérna a un Ome que s’estimaue
mes a un bon macho de perditz que totes es amorasses maridaus.

“Aqueth Frigilis, eth des eucaliptus, n’auie auut eth tort. L‘ac auie metut pes uelhs. E hege ueit ans
e encara pensaue en aguesta mala passada de Frigilis, coma se siguesse ua injuria dera vesilha. E se
s’auesse maridat damb en Frutos Redondo? Dilhéu 1’aurie estat infidéu. Més aqueth en Victor ére
tan brave, tan cavalier! Semblaue un pair, e ath dela dera fe jurada, serie ua vilania, ua ingratitud
enganhar-lo. Damb en Frutos dilhéu aurie estat ua auta causa. Non aurie auut mes remedi. Que serie
tan brutau coma grossier! En Alvaro alavetz I’aurie panat, oc, e en aguesti moment ja serien en fin
deth mon. E se Redondo s’incomodaue, aurie de lutar contra Mesia.“ Ana contempléc a en Frutos,
eth miserable estirat sus era arena, estofant-se en ua badina d’aigua, coma era qu’era auie vist ena
placa de foros, ua sang léu nera, espessa e damb esgluma...

"‘

“Quin orror!“ Auec hastic d’aquera imatge e des idées que ’auien het a vier.

“Be ne sO de miserabla en aguestes ores de desalend! Quines infamies pensi!...* S’estofaue en
balcon. Volec baishar en uart, en Parc, sense demanar lum ne alugar-la, alugada pera lua, trauessec
quauques crambes cercant era escala deth parteérra, mes en passar peth buréu de Quintanar, cambiec
de pensada e se didec: “entraré aquiu, aguest deu auer aluquets sus era taula. Vau a escriuer-li ath
Magistrau, li dideré que me demore deman pera tarde; me cau reconciliar; jo non posqui recéber era
comunion atau; I’ac condare tot, tot, ¢o de laguens e ¢o0 de mes laguens tanben®.

Eth burcu ére ena escurina; aquiu non entraue era lua. Ana auancec paupant es parets. A cada pas
estramuncaue damb un moble. Se n’empenaic d’auer-se aventurat sense lum en aquera cramba que
non auie un brigalh liure de trebucs. Més que ja non podie hér repe. Hec ua passa sense apuar-se
ena paret, seguic enta dauant, damb es mans auancades enta evitar eth patac...

- Aij, Jesus! Qui va? Qui ei? Qui me tie? cridéc espaurida.

Era sua man auie tocat un objécte hered, metallic, qu’auie cedut ara pression, e de seguit entenec un
espet e sentec dus cops en son brag, que quedec agarrat en dues tenalhes inflexibles que 1i sarrauen
era carn damb forca. Damb tota era que li balhéc era pour secodic eth bra¢ enta desliurar-se
d’aquera preson, mentre seguie cridant:



- Petra! lum! Qui ei aciu?

Es tenalhes non deishéren ara presa; seguiren eth son movement e Ana sentec un pes, € entenec eth
tarrabastalh des cristaus que se trincauen en pasiment en queir en companhia de d’auti objéctes que
ressonauen en tumar contra eth solér. Non gausaue cuélher damb era auta man es tenalhes que la
sarrauen, € non se desliuraue d‘eres encara que seguie agitant eth brag. Cerquec era porta,
estramunqueéc mil cops; ja sense sen, tot ac fotie per terra; sonaue de contunh un bronit de
quauquarren que se trincaue o rodaue damb tarrabastalh peth solér. Arribéc Petra damb lum.

- Senhora, senhora! qué ei aquero? Lairons!
- Non, cara! Vene aciu, tré-me aquerd que me sarre coma ues tenalhes.

Ana ¢re rogida de vergonha e d’ira. Sentie ua indignacion tan grana coma era coléra d’Aquiles, eth
hilh de Peleo.

Petra sagec d’arrincar eth brag dera sua patrona d’aqueth param qu‘auie queigut.

Qu’ére ua maquina que, segontes Frigilis e Quintanar, es sons inventors, servirie era cacar vops
enes garieres tanléu acabéssen eri de véncer certa dificultat de mecanica que retardaue era
aplicacion der artefacte.

Qu’¢re de besonh qu’eth morret der animau toquésse en un punt determinat; se tocaue,
immediatament queiguie sus eth son cap ua barra metallica e ua auta identica la subjectaue per dejos
dera maishéra inferiora. Era forca deth ressort non ére pro enta aucir ath lairon de corrau, més oc
enta arturar-lo, gracies a certs ganchos incruents sabiament placadi. Ne Frigilis ne Quintanar volien
sang; non sajauen mes que tier subjecte ath delinqiient cuelhut in fraganti. S’ aguesti inventors non
auessen sabut armonizar es inter¢ssi dera industria damb es estatuts dera societat protectora
d’animaus ac aurie passat mau aquera net era Regenta. Erosament, Quintanar €re correccionalista;
volie era correccion deth colpable meés non era sua destruccion. Es vops qu’era cacesse
suberviuerien. Non mancaue enta qu’era maquina siguesse perfécta, qu’aquero: qu’es panaires de
garies arribéssen a tumar damb eht baston der endiablat ressort, coma auie estramuncat aquera
senhora.

Ne Petra ne era sua patrona coneishien er usatge d’aqueth artefecte que les calec destrogar (e pro
que les costec) enta separar-lo deth bra¢ que sarraue. Petra tenguie er arridolet de mau hér. Se
contentéc dident:

- Quin estralh! senhalant es troci de lausa, cristau, e d’autes matéries inqiialificables que
jadien en soler.

- S’auessa estat jo, ja me podia dider adiu d’en Victor... Ai, senhora, s’auetz trincat vos testi
naui...e eth quadre des parpalholes s’a het brigalhs! e s’a trincat ua veirina der erbolari! e...

- Qu’ei pro!, deisha aguesta lum aciu, vé-te’n, interrompec era Regenta.

Petra seguic insistint gaudint dera simulada coléra dera sua patrona.

- Voletz que vos hésca a vier arnica, senhora? Guardatz, qu’auez eth bra¢c morat... plan que
0c...a penes mossegarie damb for¢a aguest dimoni de guilhotina... mes, qué deu ester
aquero? Ac sabetz vos?

- Jo... non... non, déisha-me. Heé-me a vier un shinhau d‘aigua.

- Plan que oc; e telh, qu’¢tz esblancossida coma ua morta. Per qué anauetz ena escurina,
senhora? Quin espant! mes quin espant...! Qué diables deu ester aquero? Pr’amor qu’enta
cacar parrats non ei... E I’auem trincat... guardatz... meés que siguec de besonh.



Petra gessec, tornant damb era arnica que non volec meter-se era Regenta; dempts venguec damb
telh, recuelhec era résta des trastes e les botéc sus taules e armaris coma se siguessen reliquies
santes. Sentie ua alegria singulara vedent aquera roina d’objéctes qu‘era auie de considerar coma
veires sagradi d’un culte desconeishut.

- S’auessa estat jo! repetie entre dents, en amassar es darrérs troci, botada de jolhs.
Que gaudie deliciosament d’aguesta catastrofa, des deth punt de vista dera sua irresponsabilitat.

Ana baishéc en uart, desbrembada ja dera carta que volie escriuer. Li hége mau eth brag. Li hege
mau morau coma es bohets que desaunoren. Li semblaue ua vergonha e ua degradacion ridicula tot
aquerd. Qu’ére furiosa. “Eth son Victor! aqueth pec! oc, péc! en aqueth moment non hege repe.
Qu¢ diderie Petra ath son laguens? Quin marit ei aqueth que cace damb param ara sua
esposa?“ Guardéc era lua e s’imaginec que li hége mimarotes en tot burlar-se‘n dera sua aventura.
Es arbes seguien parlant-se ara aurelha, mormolhant damb totes es sues huelhes; comentauen damb
ironic arridolet er ahér dera guilhotina, coma didie Petra.

“Quina net mes berdia! Més qui €re era enta admirar era net serena? Qué auie a veir tota aquera
poesia melancolica de céu e térra damb aquero que venguie d’arribar-li ada era?

“Se pensaue Quintamar qu’ua hemna ei de heér e pot resistir, sense queir ena temptacion, manies
d’un marit qu’invente maquines absurdes enta magulhar es braci dera sua hemna. Eth son marit ére
botanic, ornitolog, floricultor, arbicultor, cagador, critic de comedies, comic, jurisconsult; tot mens
un marit. Estimaue mes a Frigilis qu’ara sua hemna. E qui ere Frigilis? Un lhoco; simpatic ans
endarrér, mes ara complétament deishat d‘anar, intractable. Un Ome qu‘auie era mania dera
aclimatacion, que tot ac volie armonizar, barrejar e confoner; qu’empeutaue perers damb pomers e
credie que tot ere madeish, e pretenie qu’eth cas ¢re “adaptar-se ath miei“. Un ome qu‘auie arribat
ena sua orgia d’asenades a empeutar pochi anglesi en pochi espanhous. Ac auie vist era! Uns
praubets animaus damb era cresta destrogada, e ath dela, tengut damb lirots un monhon de carn
crua, sagnosa, quin hastic!. Aqueth Herodes ere eth Pilades deth son marit. E hege tres ans qu‘era
viuie entre aqueth parelh de somnambuls sense mes relacions intimes. Qu’ére pro, €re pro, non
podie mes; aquerd ere era gota d’aigua que he desbordar... queir en un param, qu’eth son marit
place en son buréu coma se siguesse en mont! non €re aquero er arras dera ridiculesa?*

Era exageracion d’aqueth sentiment de colera plan injusta, mainadenca, li hec notar eth son error.
“Era plan qu’ére ridicula! Irritar-se d’aquera manéra per un incident vulgar, insignificant!* E viréc
contra era tot eth mespretz. “Quin tort n’a eth de qué jo entre a malora sense lum en son bureu?
Quin motiu racionau de quéisha auie era? Cap. O, que non auie desencusa, non auie desencusa
entara sua ingratitud!...

“Mes qu’ere parier; era se morie de hastic. Auie vint-e-s¢t ans, era joenessa hugie; vint-e-sét ans de
hemna éren era porta dera vielhesa que ja €re en tot picar... € non auie gaudit un solet cop d’aguestes
delicies der amor que parlen toti; que son er ahér de comedies, de novéles, e enquia e tot dera
istoria. Er amor et era soleta causa que vau era pena de viuer, auie era entenut e liejut molti viatges.
Mgs, quin amor? a on €re aguest amor? Era non lo coneishie. E rebrembaue entre avergonhada e
furiosa qu’era sua lua de meu auie estat ua excitacion inutila, ua alarma des sons sensi, un sarcasme
ath hons; oc, doc, enta qué amaga-s’ac ada era madeisha s’eth rebrembe 1’ac didie a granes votzes?
Era prumeéra net, en desvelhar-se en son lhet d’esposa, sentec ath son costat er alend d’un magistrat;
li sembléc ua bestiesa e un desvergonhament que ja qu’ére aquiu laguens eth senhor Quintanar, non
1 siguesse damb era sua levita de rigor e eth son pantalon nere de castor; rebrembaue qu’es delicies
materiaus, irremediables, I’avegonhauen, e se n’arrien d’era ath madeish temps que I’aclapauen: eth



gaudir sense voler ath costat d’aqueth ome li sonaue coma era frasa deth dimercles de cendre, quia
pulvis es! €s povas, ¢s materia...mes ath cop s’aclaraue eth sens de tot aquerd qu‘auie liejut enes
sues mitologies, de ¢0 qu‘auie entenut a sirvents e pastors mormolhar damb malicia... Aquero
qu’ére era e aquerd que podie auer estat!... E en aquera preson de castetat non li quedaue ne eth
consolament d’éster tenguda coma martir e eroina... Rebrembaue tanben es paraules d’enveja, es
guardades de curioser dera senhora Agueda (e.p.d.) enes prumers dies de matrimoni; rebrembaue
qu‘era, que james didie paraules irrespectuoses as sues ties, I’auie calut esforcar-se enta non cridar:
“Peégal* en veir ara sua tia guardar-la atau. E aquero contunhaue, aquero s’auie patit en Granada, en
Saragossa, en Granada un aute cop, e dempus en Valladolid. E ne tansevolh la planhien. Arren de
hilhs. En Victor non €re pesant, aquero ei vertat. Que s’auie cansat Ieéu de hér eth galan e de man en
man auie passat ath papér de barba que I’estaue milhor. O! e coma un pair s’auie hét estimar, plan!
Que non podie era ajacar-se sense un punet deth son marit en front. Més arribaue era primaucra e
era madeisha, era li cercaue es punets ena boca; li remordie era consciéncia de non estimar-lo coma
marit, de non desirar es sues amorasses, ¢ ath dela auie pour des sens excitadi en bades. De tot
aquerd resultaue ua grana injusticia non sabie de qui, un dolor irremediable que ne tansevolh auie
era tirassada des dolors poetics; qu’eére un dolor vergonhos, coma es malauties qu‘era auie vist en
Madrid anonciades en fanaus verds e vermelhs. Com auie de cohessar tot aquero, sustot atau, coma
ac pensaue? e ua auta causa €re non cohessar-1o.*

“E era joenessa hugie, coma aqueres brometes de plata ondulada que passauen damb ales rapides
dauant dera lua... ara éren platejades, més corrien, volauen, s’aluenhauen d’aqueth banh de lum
argentin e queiguien enes tenebres qu’eren era vielhesa, era trista vielhesa, sense esperances d’amor.
Darrer des flocs de plata que, coma bandades d’audéths crotzauen eth céu, venguie ua gran broma
nera qu’arribaue enquia er orizon. Es imatges alavetz s’invertiren; Ana vedec qu‘era lua ere era que
corrie en aqueth cimalh dera escurina, enta amortar era sua lum en aqueth mar de tenebres*.

“Madeish ¢re era; coma era lua, corrie solitaria peth mon enta abismar-se ena vielhesa, ena escurina
dera anma, sense amor, sense esperanca en eth... 0, non, non, aquerd non!*

Sentie enes entralhes crits de protesta, que li semblaue que reclamauen damb supréma eloqiiéncia,
inspiradi pera justicia, drets dera carn, drets dera beresa. E era lua seguie corrent, coma desbaucada,
a queir en abisme dera broma nera que se l‘avalarie coma un mar de betum. Ana, l¢u deliranta,
vedie eth son destin en aqueres aparences nueitiues deth ceéu, e era lua ere era, e era broma era
vielhesa, era vielhesa terribla, sense esperanga d‘¢ster estimada. Estiréc es mans entath céu, correc
pes corseres deth Parc, coma se volesse volar e torcer eth cors der astre etérnament romantic. Més
era lua se neguéc enes bugassi espessi dera atmosféra e Vetusta quedéc embolhada ena ombra. Era
tor dera catedrau qu‘ara lum dera net clara se destacaue damb eth son espirituau entorn en tot
transparentar eth céu damb es sons ornaments de peira, enrodada d’esteles, coma era Vérge enes
quadres, ena escurina ja non siguec mes un hantauma punchent; més ombra ena ombra.

Ana, esblancossida, estavanida era animositat, emparec eth cap enes barres heredes dera gran porta
de her, qu’ére era entrada deth Parc peth carrér de Darrér-era-barralha. Atau s’estec molt de temps,
guardant es tenebres de dehora, abstréta en son dolor, deishades anar es retnes dera volontat, coma
es deth pensament qu‘anaue e venguie, sense saber per a on, amiat per impulsi que d’eri non n’auie
consciéncia.

Leéu tocant damb eth front d’Ana, botat entre dus hers, passeéc ua silueta peth carrer solitari apegada
ara paret deth Parc.

“Qu’ei eth!” penseéc era Regenta qu’arreconeishec a en Alvaro, encara qu’era aparicion siguec
momentanea; e arreculéc espaurida. Dobtaue s’auie passat peth carrér o peth son cerveth.



Qu’ére en Alvaro efectivament. Ere en teatre, més en entreacte se ’acodic gésser a satisafér eth
curioser intens qu‘auie sentut. “Se per edart siguesse en balcon... Non i sera, solide, mes se i
siguesse? Non auie eth era vida plia d’accidents seriosi d’aguesta sorta? Non li deuie ara bona sort,
ara chance que didie en Alvaro, gran part des sons trionfs? Jo e era ocasion! Qu’¢re ua des sues
normes. O! se la vedie li parlarie, li diderie que sense era non podie viuer, que venguie a rodar era
sua casa coma un enamorat de vint ans platonic e romantic, que se contentaue vedent per dehora
aqueth paradis... Oc, totes aguestes pegaries li diderie damb era eloqiiéncia que ja s’arribarie ath son
temps. Eth cas ¢re que, per edart, siguesse en balcon. Gessec deth teatre, pugec peth carrér de
Roma, trauesséc era Plaga deth Pan e entréc ena dera Agla. En arribar ena Plaga Naua s’arturec,
guardec de luenh ara cantoada... non auie arrés en balcon...Ja s’ac pensaue. Non tostemp gessen es
presentides. Qu'ére pari¢r‘.. Hec quauqui passi pera plaga, desérta ad aqueres ores... Arrés, non
pistaue ne un gat. “Un cOp aquiu, per qué non seguir er assetjament romantic? Se n’arrie d’eth
madeish. Guairi ans auie de remontar ena istoria des sons amors enta trapar passegi d’aquera sorta!
A maugrat der arrir, sense temor dera hanga que deuie auer en carrér Darrer-era-barralha, que non
¢re empeirada, se metec per un arc dera Placa Naua, entréc en un carreron, dempis en un aute e
arribéc ath finau deth carrér que daue tara porta deth Parc. Aquiu non i auie cases, ne trepaders ne
fanaus; qu’ére un carrér perque lo cridauen atau, meés s’estaue en un camin maumetut, de solér
desparier e hangds entre dues parets, ua dera Preson e era auta des Ozores. En apressar-se ena porta,
pegat ara paret, enta hiiger dera hanga, Mesia credec sénter era presentida vertadéra, era qu’eth
cridaue atau, pr’amor qu’ére coma er endoviament instantani, ua sorta de dobla vista. Es sons
majors trionfs de tota sorta auien arribat atau, damb era presentida vertadéra, sentent eth cop sec,
poc abans dera victoria, un valor insolit, ua seguretat absoluda; bategament enes possi, sang enes
caroles, angoisha ena gorja... Se poséc. “Qu’ére aquiu era Regenta, aquiu en Parc, 1'ac didie aquero
que sentie... Qué harie s’eth cor non ’enganhaue? Co de tostemp en taus cassi: jogar a tot peth tot!
Demanar-li de jolhs sus era hanga, que daurisse; e se se remie, sautar era reisha, encara que
practicament ere impossibls; mes, Oc, la sautarie. Pro que gessesse un aute cop era lua! Non, non
gesserie, era broma ere intensa e molt espessa; se tardarie mieja ora era claror.*

Arribec ena reisha; eth vedec ara Regenta, prumer qu’era ada eth. Larreconeishec, 1’endonviec
abans.

- ”Que jaei tua! li cridec eth dimoni dera seduccion; t’adore, te demore”.

Mes que non podec parlar, non podec arturar-se. Auec pour dera sua victima. Era supersticion
vetustensa respecte dera vertut d’Ana la sentec eth en eth madeish. Aquera vertut coma eth Cid,
espaurie ar enemic enquia e tot dempus de morta; eth hiiger; non ac auie hét james! Auie pour...eth
prumer viatge!

Seguic; hec tres o quate passi mes sense decidir-se a hér repe, per mes qu’eth dimoni dera
seduccion lo tenguie des braci, I’amiaue entara porta, e se’n burlaue damb paraules de huec ara
aurelha, dident-li: ”Covard, seductor de meretrices!... Atrevis-te, atrevis-te damb era vertadéra
vertut; ara o james!...”

- ”Ara, ara!” cridec Mesia damb eth solet valor gran qu’auie; e ja a detz passi dera reisha hec
repe furios, cridant:

- Ana, Ana! Li contestec eth silenci. Ena escurina deth Parc, non vedec mes qu’es ombres des
eucaliptus, cacies e castanhers d’Indies; e aquiu ena luenhor, coma ua piramida nera, eth
perfil dera Washingtonia, eth solet amor de Frigilis, que la plantéc e vedec créisher es sues
huelhes, eth son tronc, es sues arrames.

Demorec en bades.



- Ana, Ana, tornéc a dider hloishet, molt hloishet, mes sonque li contestauen es huelhes
seques, arrossegades peth vent sus era arena des corseres.

Ana auie hujut. En veir tan aprop aquera temptacion qu’estimaue, cuelhec pour, era pour dera
aunestetat, e correc a amagarse ena cramba, barrant es portes ath son darrér, coma s’aqueth libertin
gausat podesse perseguir-la, trauessant es muralhes deth Parc. Oc, sentie era qu’eth don d’en Alvaro
se calaue, se calaue enes anmes, se calaue pes péires ; en aquera casa tot s’anaue aumplint d’eth,
cranhie veder-lo aparéisher de cop, coma dauant dera réisha deth Parc.

”Sera eth diable qui h¢ qu’arriben taus edarts?” penséc seriosament Ana, que non €re superticiosa.

Auie pour; vedie era sua vertut e era sua casa bloquejades, e acabaue de veir ar enemic pistar per ua
henerecla. S’era proximitat deth crim auie desvelhat er instint dera inveterada aunestetat, era
proximitat der amor auie deishat un perhum ena anma dera Regenta que comencaue a infectar-se.

”Be n’¢re de facil eth crim! Aquera porta... era net... era escurina... Tot se tornaue complice. M¢s
era resistirie. O! Oc! Aquera temptacion forta prometent encantaments, plasers desconeishudi ére un
enemic digne d’era. S’estimaue mes lutar atau. Era luta vulgara dera vida ordinaria, era batalha de
cada dia damb eth hastic, eth ridicul, era prosa, la fatigauen; qu’ére ua guérra en un sosteranh entre
hanga. Més lutar damb un 0me berdi, qu’ei ara demora, que s’apareish coma un conjurament ath
son pensament; que cride des dera ombra; qu’a coma ua aureola, un perhum d’amor... aquero ere
quauquarren, aquero €re digne d’era. Lutarie.”

En Victor tornec deth teatre e se filec de cap ath gabinet dera sua hemna. Ana se lancec as sons
braci, li sarréc damb es sons eth cap e ploréc abondosament sus es solapes dera levita de tricot.

Era crisi nerviosa s’apraiaue, coma era net anteriora, damb leérmes, damb vams pietosi de prepausi
de fidelitat maridau. Eth son en Victor, a maugrat des maquines infernaus, ére eth déuer; e eth
Magistrau serie er escut que la sauvarie de toti es cops dera temptacion formidabla. Més Quintanar
non se’n sabie d’arren. Venguie deth teatre mort de saunei (non auie dormit era net anteriora) e plen
d’entosiasme liric-dramatic. Francament, aqueri atrendiments periodics li semblauen excessius e ara
longa shordaires. ”Qué¢ diables auie era sua hemna?”

- Mg¢s hilha, que t’arribe? tu qu’es malauta...

- Non, Victor, non; deisha-me, deisha-me per Diu ester atau. Non sabes que sO nerviosa?
Qu’¢ besonh d’aquerod, ¢ besonh d’estimar-te molt e amorassar-te...e de qué tu m’estimes
tanben atau.

- Anma mia, damb mil amors!... més, aquerd non ei normau, voi dider...qu’esta ben, mes en
aguestes ores... ei a dider, en aguestes nautades... té... que... E s’auéssem pelejat...
s’explicarie milhor... mes atau sense mes ne mes... Jo t’estimi inifinitament, ja ac sabes;
mes ¢s malauta e plan per aquero te botes atau; oc, hilha mia, aguesti extréms...

- Que non son extréems, Quintanar, didec era somicant e hént grani esforci enta idealizar a en
Victor qu’amiaue eth la¢ dera corbata dejos d’ua aurelha.

- Plan ben, vida mia, que non sera, mes tu ¢s malauta. Ager non arribéc er atac, te botéres
nervioseta... aué ja ves se com estas... Tu qu’ac bera causa.

Ana botgec eth cap remint.

- Oc, hilha mia, auem parlat d’aquerd ena 10tja damb era Marquesa, en Robustiano e jo. Eth
doctor opine qu’era vida qu’amies non ei sana, que te cau balhar varietat ara activitat
cerebrau e hér exercici, el a dider, distraccions e passegi. Era Marquesa ditz qu’és massa
formau, massa brava, que te cau un shinhau mes d’aire liure, va-e-veni...e jo, a tot darrer



pensi madeish, e so decidit, (aquerd ac didec damb molta energia) so decidit a qu’acabe
aguesta vida d’isolament. Semble que t’engiiege tot. Tu viues enes tons sauneis... Qu’ei pro,
hilha mia, qu’ei pro de soniar. Te’n brembes de ¢0 que t’arribec en Granada? Mesi sancers
sense voler teatres, ne visites, ne mes escapades qu’es dera Alhambra e eth Generalife; e
aquiu liegent e paupant mosques te passaues es ores mortes. Resultat: emmalautires e se non
m’auessen trasladat a Valladolic, t’auries mort. E en Valladolid? Te remeteres gracies ara
forca des aliments, encara qu’era melancolia mau dissimulada seguie, es nérvis
contunhauen...Tornem a Vetusta, I¢éu passant per dessus dera lei, ¢ mos agarre eth dou dera
tua prauba tia Agueda que se n’anéc damb era auta en aute mon, e jos aguesta desencusa
t’embarres en aguest casalon e non i a qui te posque treir ath solei en un an. Liéger e
trabalhar coma se siguesses a pretzhét... Non m’interrompes; ja sabes que repotegui poqui
viatges; mes donques qu’ei arribada era ocasion, m’ac cau dider tot; ei aquero, tot. Frigidis
m’ac repetis contunhament: “Anita non ei erosa”.

- Qué sap eth?

- Pro sabes qu’eth t’estime, qu’ei eth noste milhor amic.

- Mgs, per qué ditz que non so erosa? Per qué se’n sap...

- Sabi pas; jo non ac auia notat, ac cohéssi, meés que ja me vau inclinant ena sua pensada.
Aguestes sceénes nueitiues. ..

- Que son es nérvis, Quintanar.

- Donques guérra as nervis, colhons!

- Oc...

- Arren; decidisqui que deui condemnar e condemni aguesta vida que hes, e a compdar de
deman madeish n’as de hér ua auta. Anaram pertot e, se t’entestes, I’ordeni a Paco o ath
madeish Mesia, eth Tenorio, eth simpatic Tenorio, que t’enamoren.

- Quina asenadal...

- Programal, cridéc en Victor: ath teatre dus cops per setmana aumens; ara tertolia dera
Marquesa cada cinc o sies dies; ar Espolon totes es tardes que hésque bon dia; as reiinions
de confianca deth Casino tanléu s’inauguren aguest an; as vrespalhs dera Marquesa, as
excursions dera High life vestustensa, e ara catedrau quan predique en Fermin e repiquen
gros. Al e en ostiu enta Palomares, a banhar-se e a vestir blodes amples que déishen entrar er
aire deth mar en coOs... au, ja sabes era tua vida. E aquero non ei un programa de govern,
senon que se complira complétament. Era Marquesa, en Robustiano e Paquito m’an
prometut ajudar-me, e Visitacion, qu’ére ena platéa de Péez, tanben me didec que
compdéssa damb era enta treir-te des tues obsessions... Oc, senhora, gesseram des nostes
obsessions. Que non voi mes nervis, non voi que Frigilis digue que non ¢€s erosa...

- Qué se sap eth?

- Que non voi plors que me tréiguen a jo eth saunei. Quan plores sense saber eth perqué, hilha
mia, me cuelh ua inquietud, ua pour supersticiosa... M’imagini qu’andncies un malastre.

Ana tremoléc coma sentent caudheireds.
- Ves? tremoles; ath lhet, ath lhet, angel men. Toti ath lhet, jo que ja quéigui.
Badalhéc en Victor e gessec deth gabinet dempus de balhar un cast punet en front dera sua hemna.

Entréc en son buréu. Qu’ére de mala encolia. “Aquera malautia misteriosa d’Ana, pr’amor qu’ere
ua malautia, n’¢ére segur, lo preocupaue e lo shordaue. Que non ére eth enta badinades: es nervis
I’¢éren antipatics; aguestes penes sense causa coneishuda non I’inspirauen compassion, I’irritauen, li
semblauen bailines de malauts; eth estimaue for¢a ara sua hemna, més es nérvis les auie en odi...
Ath dela, en teatre auie auut ua discusion acalorada: un pocvau, un sétmeson qu’estudiaue en
Madrid, auie dit qu’eth teatre de Lope e de Calderon non s’auie de hér enes nosti dies, qu’enes
taules ére poc naturau eth vers, qu’enta es drames dera epoca ere milhor era prosa, Péc! qu’eth vérs



el poc naturau! Quan ¢o naturau serie que toti sense distincion de classa, en veder-mos otratjadi
cridéssem en quintilhes sonores! Era poesia sera tostemp eth lenguatge der entosiasme, coma ditz er
illustre Jovellanos. Imaginem-mos que jo me cridi Benavides e que Carvajal vo tréir-me er aunor

ena escurina, coma eth lairon
d’infame mereishement,

donques, a on traparas ua causa mes naturau qu’incomodar-me jo e exclamar damb Tirso de Molina
(representant):

A satisfer era fama

que m’auetz panat vengui,

eth men otratge ei leon que brame;
un leon per armes tengui,

e Benavies se cride.

Des vosti pecs amors

dara resvenja ath men anueg,
mostrant as mens successors

era noblesa d’un leon roi

en sang de dus traidors...?”

En Victor se fixéc en un velhador, qu’¢re Carvajal, e ja anaue a autrejar-li era paraula enta que
didesse en son de desencusa:

Des de qu’étz eth men cunhat
ne de paraules m’ofensii... etc.

Quan vedec damb espant sus eth moble es restes deth son erbari, des sons testi, dera sua colleccion
de parpalholes, d’uva dotzena d’esturments delicadi que li servien enes sons variats ahers de
fabricant de gabies e de grilhéres, artista en marqueteria, colleccionador, entomolog e botanic, e
d’auti non mens respectables.

- Mon Diu! Qué ei aquero! cridéc en prosa culta. Qui a costat aguesta devastacion?... Petra!
Anselmo! e se pengec deth cordon dera campaneta.

Entréc Petra arridolenta.

- Qué s’a passat?

- Senhor, jo non ¢ estat... qu’auran entrat es gats.

- Com es gats! Te penses que so pec?
En Victor cridaue poqui viatges; mes se tocauen es trastes deth son muséu, coma eth cridaue ad
aquera exposicion permanenta de manies, se transformaue en un Segismundo. Efectivament, sense
encuedar-se’n d’aquero, comencec a parodiar a Perales, ath quau venguie de veir, fotent cops de pe

ena scena e cridant coma un energumen.

- A veir, Anselmo! Que vengue Anselmo que lo vau a langar peth balcon se non m’explique
aquero.

Anselmo campéc. Tanpdc auie estat eth.

Ath miei dera sua coléra vedec Quintanar en un corner eth param de vops, destrogat, inservible.



- Megs encara! Valguem diu! Jo que ’anaua a foter en cara a Frigilis... Mes, Senhor, qui a
estat aciu!

Acodic Ana pr’amor qu’eth rambalh arribéc en son quarto.
Ac expliquéc tot.

- Més tu, Petra, higec, per qué non I’as dit era vertat ath senhor?

- Senhora, jo, non sabia s’auia...

- S’auies qué? preguntec en Victor damb mina de non compréner arren.

- Sauia...

- Ath patron non se 1’a d’amagar arren james, didec era Regenta, tachant es uelhs orgulhosi
ena sirventa.

Petra arric tor¢ant era boca, e joquec eth cap.

En Victor guardaue a toti jos es es celhes arroncilhades per ¢o dera estupiditat passatgera. Se quedéc
solet en sOn buréu pensant enes roines des sons invents, maquines, colleccions.

- “Diu mén! Se sera lhoca era praubeta!” didie entre alendades Quintanar, damb es mans en
cap. S’ajaceéc decidit a consultar seriosament aquero dera sua hemna. Ja descansauen toti
ena casa, mens Petra, qu’ath miei d’un correder, damb ua candé¢la ena man, espiaue eth
silenci dera casa damb guardades cargades de preguntes.

“Qu’auie vist era molti viatges ena sua vida de servici... En aquera casa anaue a passar
quauquarren. Qué auie het era senhora en uart? Non s’aurie imaginat, era, enténer aquiu, ena porta
deth Parc, ua votz...? Serie imaginacion... mes... quauquarren, quauquarren i auie aquiu. Quin
paper li reservarien? Compdarien damb era? Ai d’eri se non!” e damb ua delicia morbosa, era
lubrica roia flairaue eth desaunor d’aquera casa entenent ena luenhor era roncadissa d’Anselmo,”un
aute estupid que james auie vengut a cercar-la en secret dera net”...



Capitol XI

Eth Magistrau ére un gran maitiaire. Era sua vida plia d’ocupacions de molt despariéra sorta, non li
deishaue liure entar estudi mes qu’es ores prumeres deth dia e es mes nautes dera net. Dormie molt
poc. Era sua dobla mission d’ome de govern en bisbat e sabent dera catedrau I’impausaue un trabalh
aclapant; ath deld, ére un clérgue de mon; recebie e entornaue visites, € aguest prétzéth, un des mes
hastigosi, encara que des meés importants, li panaue molt de temps. Peth maitin estudiaue filosofia e
teologia, liegie es revistes scientifiques des jesuites, e escriuie es sons sermons e d’auti trabalhs
literaris. Premanie ua Istoria dera diocesi de Vetusta, Obra seriosa, originau, que balharie molta lum
a certs punts secrets des annaus eclesiastics d’Espanha. D’aguest libre, sense coneishr-lo, parlaue
molt mau en Saturnino Bermudez, quan ¢ére un shinhau content, dempus de minjar. Un des sons
secrets ere, que “eth Magistrau se meritaue eth nom de sabent, encara que non eth d’arqueolog;
arrés servis enta tot*.

En Fermin escruiue ara lum prauba e blanca deth crepuscle; eth maitin ére fresc; de quan en quan,
coma manera de descansar, De Pas s’entretenguie en bohar-se es dits. Meditaue. Auie es pes
embolhadi en un mantel vielh dera sua mair. Li caperaue eth cap un gorro de velot nere, rosigat; era
sotana brodada de cosedures, marronosa de pur vielha e es manges dera giqueta que vestie dejos
dera sotana reludien damb era ludentor trista dera tela rosigada. Aqueth vestit sordid, que tau
contrast mostraue damb era elegancia, riquesa e pulcritud que dauant detn mon ludie eth Magistrau,
despareishie quan acabaue eth trabalh, quan s‘apressaue era ora des visites probables. Alavetz vestie
en Fermin un comdde, ahlamant e ben talhat balandran, e en un cornér dera cramba s’amagauen es
sabates d‘orle e eth gorro damb greish. Era sabata qu’admiraue Bismarck, eth dauantér, e eth
solideu que ludie coma un solei nere, ocupauen es respectius extréms der important personatge. En
son bureéu sonque recebie as que volie enludernar coma sabent; en Vetusta e en tota era sua
provincia era sabenca non enluderne a l¢éu arrés, e atau era mager part des visites s‘estauen ena sala
deth costat.

Poqui podien vantar-se de conéisher era casa deth Provedidor de naut en baish; léu arrés auie vist
qu’eth vestibul, era escala, un correder, era auant-sala e un salon de cortinatge verd e cagiratge
damb coberta de tela grisa; e encara eth salon deth miei se vedie poc pr’amor qu’ére poc mens
qu‘ena escurina. Un des arguments que tenguien es que defenien era aunestetat deth Provedidor,
s’estaue en rebrembar era modéstia deth parament dera casa e dera sua vida domestica.

Justament s’auie parlat d’aquerd era tarda anteriora en Espolon, en un grop de mormolhaires,
clérgues uns, seglars d’auti.

- Entre era sua mair e eth, pot ester que non despenen mil reiaus ar an, didie plan serids
Ripamilan, eth venerable Archiprést. Eth vestis ben, plan, damb elegancia, enquia e tot
damb luxe, mes 11 dure molt de temps era roba, la suenhe, la brosse ben, e aguesta partida
deth presupots ei molt importanta. Rebrembatz, senhors, ¢0 que mos duraue un chapeu de
teula enes abominables tempsi que non mos pagaue eth govern. E ¢o d’aute, qué despenen?
Era senhora Paula damb eth son abit nere de Santa Rita, totau estamina, eth son mantél
sarrat ara esquia, € eth son mocador de seda en cap, plan apegat as possi, ja ei vestida enta
tot er an. E minjar? Jo non les ¢ vist minjar, mes que se sap tot; eth catedratic de Psicologia,
Logica e Etica, que sabetz qu’ei molt amic men, encara que sigue partidari de sabi pas quina
escola escocessa, € que se passe era vida en mercat caperat, coma s’aquerd siguesse era
Stoa o era Academia, donques aguest filosof ditz que jameés a vist ara sirventa deth
Provedidor crompar salmon e pagél; solet quan ei de bon prétz, molt de bon prétz. E era
casa? Era casa, toti vosati ac sabetz, ei ua cabana neta, ei era casa d’un vertadér preire de
Jesus. Co milhor ei aquerd que coneishem toti: eth salon, e valguem Diu quin salon! Ara



moda deth rei que rabiéc: solemne, net, aquerd plan: Més be n’amague de params aquera
escurina! Qui mos ditz qu’es cagires de damasc verd non an dubeértes es entralhes? Les auetz
vist beth cop sense cobertura? E era consola panchuda, plan anciana, d’un daurat que siguec,
damb eth son relotge de musica sense musica e sense corda? Senhors, que non se me digue:
eth Magistrau ei praube e guaire se mormolhe de suborns e de simonies ei infama calomnia.
Tot aquerd ei vertat, contestéc Foja, er ex-baile usurér, qu’ére tostemp present enes
converses d’aguesta sorta. Que semblaue qu‘auie neishut enta mormolhar.

Non se pot remir que viuen coma miserables, meés madeish he eth senhor Capalleja e aguest
el milionari. Es avars tostemp son es mes rics. Enta auer sos, auer-lo. Era senhora Paula
amague eth son gat, un gatas! E es cases que crompe eth Magisdtrau pes pobles? E es
finques qu’a aquerit era senhora Paula en Matalejo, en Toraces, en Cafiedo, en Somieda? E
es accions deth Banc?

Calomnia, sus calomnia! vos non auetz vist es escritures; non auetz vist es polisses, non
auetz vist arren...

Mgs sai qui les a vist.

Qui?

Eth mon sancer!, cridéc en Santos Barinaga, que tostemp acodie a maudider ath son mortau
enemic eth Provedidor. Eth mon sancer!. Jo...jo... se jo parléssa!l... Més ja parlare!

Au, au, en Santos; vos non podetz &ster jutge ne testimoni en aguest proces.

Per qué?

Perque auetz en 0di ath Magistrau.

Plan que oc... e mostraue es punhs sarradi..

E ja me les pagara!

Meés vos ’auetz en odi per aquerd de “qui ei eth ton enemic? eth deth ton mestiér®. Vos
venetz objectes de culte: calitzes, patenes, olicres, lampes, sagraris, casubles, cera e enquia e
tot osties...

Oc senhor, e damb molt aunor, senhor Archiprest.

Ome, que ja ac sai, més vos venetz aquero e...

Ola! ola! interrompec Foja, preciosa confession! Ua donada preciosa! En Cayetano cohesse
qu’en Santos e en Fermin son enemics perque son deth madeish mestiér. Per tant reconeish
er eminent Ripamilan qu’ei cert ¢o que ditz eth mon sancer: que, contra es leis divines e
umanes, eth Magistrau ei comerciant, ei eth patron, eth vertadér patron dera Crotz Roia, eth
basar d‘articles de gleisa, ath quau de bon o mau voler an d’acodir es préires des parroquies
deth bisbat a crompar ¢o que les cau e ¢o que non.

Permetetz-me, senhor Foja o senhor diable...

Eth plebeu, plan, ei malicids; e coma que se passe qu’era Crotz Roia ocupe era casa deth
costat dera deth Provedidor e coma se passe per edart que toti sabem que 1 a comunicacion a
traucrs des sosterranhs entre casa e casa...

Ome, non sigatz mentidér ne embolhaire.

Poc a poc, senhor canonge, jo non sO cap embolhaire, ne mentisqui, ne sO obscurantista, ne
admeti conselhs d’arrés e mens d’un preire.

Que non seratz escurantista, meés auetz eth cerveéth ena escurina enta tot aquerd que non
siguen picardies. Qué a a veir qu‘ath senhor Barinaga, ath brave d’en Santos se 1’age calat
en cap qu’eth son comerci de quincalha e cera va a mens per ua competéncia imaginaria
que, segontes eth, li he eth Provedidot? Qué a a veir aquero, anma de cantre, damb que eth
basar, coma lo cridatz, dera Crotz Roia, age sosterranhs e eth Magistrau sigue comerciant
encara qu’ac proibisquen es canons e eth Codi de comerci? Sigatz liberau, qu’aquero non ei
oféner a Diu, mes non sigatz un blagaire e guardatz milhor ¢o que didetz.

Escotatz, en Cayetano; ne era edat, ne er ester aragonés, vos balhen eth dret a depassar-vos...
Poc bronit! poc bronit! senhor Fierabras, repliquéc eth canonge torgant eth mantel.



Mos cau dider qu’eth ton de badinada, qu‘aguestes paraules fortes se didien, les treiguie tota
gravetat e mina d’ofensa. En Vetusta eth bon umor s’esta en deishar anar burles e fresques tot er an,
coma en contunh Carnavau, e aqueth que s’emmalicie desentone e se lo tie coma mau educat.

Qu’ei que jo, cridéc er ex-baile, aucisqui a un canonge coma se siguesse un mosquit...

Ja m’ac pensi; damb quauqua calomnia. Vietz aciu, vibora liura-pensadora, Voltaire de
gratacéus, Luter damb cascavéls; segontes aguesta asenada manéra de pensar que tie vosta
excelléncia, tanben se poira assegurar ¢o que ditz eth plebéu des presti deth Magistrau ath
vint per cent.

Non capisco, responec er ex-baile, que sabie italian d’opera.

Pro que me comprenetz, mes parlaré mes clar: Non ¢tz vos un aute libél inflamatori damb
lengua e pés, que pro les vedessa jo talhadi, des molti que sacrifiquen er aunor deth
Magistrau? Donques s’en Santos lo mauditz perque li pane es parroquians dera sua botiga de
quincalha,vos I’auratz en 0di per ¢o dera usura; qui ei eth ton enemic?

Poc a poc, senhor Ripamilan, que me puge eth hum enes nassi.

Dideratz que vos baishe des nassi pr’amor que les auetz en 1oc deth cerveth.

M’auetz cridat usurer!

Aquero, ¢ ben clar.

Jo tengui eth mén capitau aunéstament, e ajudi ar empresari, ath trabalhador, so un des
agents dera industria e recuelhi es guanhs normaus... Aguestes son haues compdades e
s’aguesti preires de missa e ola se tenguessen, sabessen quauquarren, saberien qu’era
Economia politica m’autorize a crubar per aunga per ¢o deth risc, e quan ei eth cas, era
prima dera asseguranca...

Dera asseguranga vo’n anatz, senhor economista carraunhaire...

Jo contribuisqui ara circulacion dera riquesa...

Coma ua esponga ara circulacion dera aigua...

E es preires son es abelhards dera arna sociau...

Ome, se parlam d‘abelhards...

Es préeires son es estupids...

S’anam de estupids, coneishia jo a un bailet en tempsi dera Gloriosa...

Qué auetz de dider dera Gloriosa? Me semble qu‘era Revolucion vos hec a vos Illustrissim
senhor...

Ua mérda! M’en heren es mens merits, es mens trabalhs, es mens...senhor pruer!
Deishatz-vos d’insults e explicatz per qué ¢ d’ester jo enemic personau deth Provedidor.
Repartisqui jo sOs pes pobles ath trenta per cent? e es sOs que jo presti procedissen de
caperanias que d’eres ne sO jo eth depositarire sense facultats d’enriquir-me damb er interés
deth depaus? Es mies rendes procedissen des cristians pécs qu’an quauquarren a vier damb
era curia eclesiastica? Pani jo en aguesti monts de Toledo que se criden Palai?

A veir, se vos comencatz a dider asenades e a passar a causes majores, jo vos deishi damb
era paraula en boca...

Damb vos que no va era causa, en Cayetano o en Fuguillas, vos poiratz ester un vielh verd,
mes non etz un... un Magistrau... un Provedidor... un Candelas eclesiastic.

Toti es presents, mens en Santos, acordéren qu’aquero ere massa fort:

Ome, un Candelas!...

En Santos Barinaga cridec:

Non, senhors, non ei un Candelas, pr’amor qu’aqueth miralh de lairons cavaleresqui ¢re
molt generods, e panaue damb exposicion dera vida. Ath dela panaue as rics e balhaue as
praubi.



- Oc, despolhaue a un sant enta vestir-ne a un aute.
- Pr’amor qu’eth Provedidor despolhe a toti es sants enta vestir-se eth. Qu’ei un tafurel, a fe
de Barinaga, un tafurel que ja sai jo de quina mort a de morir.

Barinaga flairaue a aiguardent. Qu’¢re era flaira dera sua bila. Era Crotz Roia
En Cayetano arroncilhéc es espatles e viréc era esquia. E mentre s’aluenhaue anaue dident:

- E aguesti son es liberaus que mos volen hér erosi... e ara s‘enrabien perque non les deishen
dider picardies enes jornaus...

Converses d’aguesta sorta les auie cada dia en Vetusta, en passeg, enes carrers, en Casino, enquia e
tot ena sacristia dera Catedrau.

De Pas sabie tot ¢c0 que se mormolhaue. Qu’auie diuérsi espions, vertaders sicaris de sotana. Eth
mes actiu, perspicag e dissimulat, ere eth dusau organista dera catedrau, que ja auie estat delator en
seminari. Alavetz anaue ath paradis deth teatre a suspréner as estudiants de préire, afeccionadi a
Talia o qui siguesse. Qu’ere un preire joen, camus, favorit dera mair deth Provedidor, era senhora
Paula. Se cridaue Campillo.

A en Fermin 1’¢re pairér ¢o que didessen, mes volie saber se qué se mormolhaue e enquia a on
arribauen es injuries.

Que non pensaue en tau causa eth Magistrau aqueth maitin hered d’Octobre, mentre se bohaue es
ditz cogitds.

Ua causa ¢ere ¢O que deuie €ster pensant e ua auta ¢o que pensaue sense poder remedia’c. Que volie
cercar ath son laguens fervor religids, provada fe, que necessitaue enta escriuer un paragraf sonor,
rotond, categoric, damb era forca dera conviccion. Mes era volontat non aubedie e deishaue ath
pensament entretier-se enes rebrembes que I’assetjauen. Era man fina, aristocratica, tracaue linhes
paralléles ara vora d’ua huelha de paper, dempus, ath dessts, diboishaue ues petites linhes, crotzant
es pes. E aquerd semblaue ua gelosia. Dempus dera gelosia s’imaginéc veir un mantel nere e dus
bualhs darrer deth mantel, dus uelhs que ludien ena escurina. E se non auesse mes qu‘es uelhs!

“Mes aquera votz! Aquera votz transformada pera emocion religiosa, peth pudor dera
castetat que se despolhe sense racacor, encara que non sense vergonha, dauant d’un
confessionari!...*

“Quina hemna ere aquera? Ere en Vetusta aqueth tresor de gracies espirituaus, aquera conquista
reservada entara Gleisa, e eth patron espirituau dera provincia, non ac auie sabut abans?*

Eth praube en Cayetano ¢ére ome de talent enta cértes causes, entad aquerd formau, entas
superficialitats dera vida mondana; mes qué sabie eth de dirigir ua anma coma era d’aquera
senhora?

En Fermin non perdonaue ar Archiprést per non auer-li autrejat molt abans aquera joia qu’eth,
Ripamilan, non sabie apreciar en tot eth son valor. E gracies que, per guiteéra, s’auie decidit a

deishar-li aqueth tresor.

En Cayetano 1‘auie parlat damb molta seriositat dera Regenta.



- “En Fermin, l‘auie dit, vos ¢tz eth solet que poira entener-se damb aguesta hilha mia
estimada, qu‘a jo m’anaue a tornar lhoco se seguie en tot condar-me es sues apreensions
moraus. Que soO vielh ja entad aguestes causes. Ne tansevolh la compreni. Li pregunti se
s’acuse de béra fauta e me ditz que non. Alavetz, donc? e, ¢a que la, insistie, insistie. En fin,
jo ja non servisqui entad aguestes causes. Vo l’autregi a vos. Era, tanléu I’indiqué era
convenenga de cohessar-se damb vos, acceptéc, comprenent que ja non arribaua a mes. Que
non arribi jo, non. Jo compreni era religion e era morau ara mia manéra; ua manera molt
simpla... molt simpla.... Me semble qu’era pietat non ei un copacaps... En resumit, Anita (ja
sabetz qu’a escrit versi) ei un shinhau romantica. Aquero non tré que sigue ua santa. Més vo
amiar ara religion eth romanticisme, e jo, t¢, Pablo!, non me trapi damb forga enta desliurar-
la d’aguest perilh. A vos, vos sera mes aisit.*

Er Archiprést s’auie apressat meés ath Provedidor, e estirant eth coth, de puntetes, coma volent,
encara qu’en vaganaut, parlar-li ara sua aurelha, auie dit dempus:

- Era qu’a vist visions... pseudomistiques... aquiu en Loreto... quan arribéc ara edat... causa
dera sang... a éster hemneta, quan cuelhec aquera febre e anérem a cercar-la era sua tia
Anuncia e jo. Dempus... passeéc aquero e se hec literaira... En fin, ja veiratz. Que non ei ua
senhora coma aguestes de per aquiu. A molta voluntat; semble ua malva, més ua auta li
quede; voi dider, que se somet a tot, mes ath son laguens tostemp proteéste. Era madeisha se
n’a acusat d’aquero, que didie qu’ére eth son orgulh. Apreensions. Que non ei orgulh; meés
se passe que damb aguestes causes ei malerosa, encara qu’arrés s’ac pensi. En fin, ja veiratz.
En Victor ei coma Diu I’a hét. Non compren aguesti perfils; hé madeish que jo. E coma non
auem de cercar-li un aimant enta que se esplase damb eth (tornéc a arrir en Cayetano) ¢o
milhor sera que vosati vos entenatz.*

Eth Magistrau en rebrembar aguest passatge deth discors der Archiprest s’en brembec tanben de qué
eth s’auie botat coma un babol.

“Co milhor sera que vosati vos entenatz!* En aguesta frasa qu’en Cayetano auie dit sense cap
malicia, trapaue en Fermin motiu enta meditar ores e ores.

Tota era net auie pensat en aquero. Arribarien a entener-se beth dia? Volerie era senhora Ana daurir-
li de land en land eth cor?

Eth Magistrau coneishie aguesta sorta de Vetusta sosterranha: qu’ére era ciutat amagada des
consciéncies. Coneishie er interior de totes es cases importantes e de totes es amnes que podien
servir-1i entad béra causa. Saga¢ coma cap vestuntenc, clérgue o seglar, auie sabut anar poc a poc
atirant entath son confessionari as principaus credents dera pietosa ciutat. Es daunes de certes
pretensions auien arribat a considerar ath Magistrau coma eth solet confessor de bon ton. Més eth
alistaue hilhs e hilhes de confession. Auie abiletat singulara enta deishar de cornér a inoportuns
sense mespredar-les. Auie arribat a cohessar a qui volie e quan volie. Era sua memoria entas pecats
autru qu’ere formidabla.

Enquia e tot des mornarosi que se tardauen sies mesi 0 un an en acodir ath tribunau dera peniténcia,
se’n brembaue dera vida e flaquitges. Relacionaue es confessions des uns damb es des auti, e poc a
poc auie anat heént er esquéma espirituau de Vetusta, de Vetusta era nobla; mespredaue as plebeus,
s’el que non eren rics, poderosi, ei a dider, nobles ara sua maneéra. Era Encimada ére tota sua; era
Colonia, 1‘anaue conquistant poc a poc. Coma es observatoris meteorologics anoncien es ciclons,
eth Magistrau aurie pogut anonciar moltes tempéstes en Vetusta, drames de familhes, escandals e
aventures de tota sorta. Sabie qu’era hemna devota, quan non ei molt discreta, en cohessar-se delate
flaquitges de toti es sons.



Atau, eth Magistrau coneishie es esguitlaments, es manies, es vicis € enquia es crims a viatges, de
molti senhors vetustensi que non se cohessauen damb eth o non se cohessauen damb arrés.

A mes d’un liberau des que renegauen dera confession auriculara, aurie pogut dider-li es viatges que
s’auie embriagat, es sOs qu‘auie perdut en joc, o s’auie es mans lordes o mautractaue ara sua hemna,
amassa de d’auti secrets mes intims. Forga cops, enes cases a on ’auien recebut coma amic de
confiancga, escotaue en silenci es peleges de familha, damb es uelhs discrétament tachadi en solér, e
mentre eth son gest hége veir quarren d’aquerd I’importaue ne comprenie, dlhéu ére eth solet
qu’ére en secret, eth solet qu’auie era punta d’aquera madeisha de discordia. Ath hons dera sua
anma mespredaue as vetustensi. “Qu’cre aquerd un molon de lordera®. Més molt bon abonament,
per ¢o que, eth lo tenguie en son uart; toti aqueri hiéms que remenaue, 1’autrejauen berois e
abondosi fruts.

Era Regenta se li presentaue ara coma un tresor descubért ena sua propria proprietat. Qu’ere son,
molt son, qui gausarie disputar-1°ac?

Rebrembaue menuta a menuta aquera ora (e quauquarren mes) dera confession dera Regenta.

“Ua ora longa!* Eth capitol catedralici non auie parlat de ua auta causa aqueth maitin quan se
traperen dempts deth cor, es senhors canonges dera tertolia.

En Custodio, eth beneficiat, auie passat era tarde anteriora sus espies; prumer damb er interés de
veir ara Regenta, dempts espiant era confession, que se tardaue, se tardaue, “escandalosament®.
Anaue e venguie, simulant ocupacions, pera nau dera dreta e passaue ja luenh, ja aprop dera capera
deth Magistrau. Qu’auie vist prumer a d’autes hemnes ath costat dera gelosia deth confessionari e
ara senhora Ana en oracion, ath costat der autar. En passar un aute cop auie vist ara Regenta damb
cap apuat en confessionari, tapada damb era mantilha... e tornaue a passar e €re quieta... € un aute
cop... € tostemp aquiu, tostemp madeish.

- En Custodio, i didie Glocester, er illustre Arcedian, qu‘auie notat es sons passi, qué se
passe? A vengut aguesta dauna?

- Uaora! ua ora!

- Confession generau. Ja vedetz...

E més tard:

- Quéia?
- Ora e mieja!
- Li deu condar es pecats des sons pairins des d’Adam.

Glocester auie demorat ena sacristia “eth finau d’aqueth escandal®.

Er arcedian e eth beneficiat vederen gésser ara Regenta dera catedrau e amassa se n’aneren parlant
deth cas enta escampilhar pera ciutat era descomunau noticia.

“Non pensauen heér comentaris. Eth hét, sonque eth het. Dues ores!*

Efectivament, auie estat molt de temps. Eth Magistrau non se n‘auie encuedat; era senhora Ana
tanpoc. Era istoria d’era auie durat for¢a. E ath dela, auien parlat de tantes causes! En Fermin ére
satisfet dera sua eloqiiéncia, segur d’auer costat efécte. Era senhora Ana james auie entenut parlar
atau.



“Aqueth desir que sentie De Pas, abans de conversar en secret damb aquera senhora, auie estat ua
anoncia dera realitat. Oc, 0c, qu’ére aquerd quauquarren nau, quauquarren nau entath son esperit,
cansat de viuer solet entara propria ambicion e entara cobesenca aliena, era dera sua mair. Auie
besonh era sua anma de quauqua dogor, suavitat de cor que compensesse tantes asprors... Qu’ei que
tot auie d’éster dissimular, aborrir, dominar, conquistar, enganhar?“

Se’n brembec des sons ans d’estudiant teolog en Sant Marcos, de Leon, quan se premanie, plen de
fe pura, a entrar ena Companhia de Jesus. “Aquiu, pendent béth temps, auie sentut doci batécs en
son cor, auie pregat damb fervor, auie meditat damb amords entosiasme, prest a sacrificar-se en
Jesus... Tot aquero ére luenh! Non li semblaue éster eth madeish. Non ére quauquarren semblable ¢o
que sentie des dera tarde anteriora? Non €ren es madeishes fibres es que vibrauen alavetz, aquiu ena
arriba deth Bernesga, e es qu’ara se botjauen coma ua musica doga entar anma?“ Enes pots deth
Magistrau pistec un arridolet d’amarum. “Encara que tot aquero sigue ua illusion, un saunei, per qué
non soniar? e qui sap s’aguesta ambicion que se m’avale non ei mes qu’ua forma impropria de ua
auta passion mes nobla? Aguest huec, non podie usclar enta ua afeccion mes nauta, mes digna dera
anma? Non poiria jo usclar-me ena mes pura ahlama qu‘era d’aguesta ambicion? E quina
ambicion! Ben mesquina, ben miserabla. Non valera meés era conquista der esperit d’aguesta
senhora qu’er assaut d’ua mitra, deth capel, dera madeisha tiara...?*

Eth Magistrau se susprenec diboishant era tiara ath costat deth papér.

Alendéc, lancéc aquera pluma, coma s’auesse era culpa des sons pensaments, que ja li semblauen
vans, e secodint eth cap se metec a escriuer.

Eth darrer paragraf didie:

“Er eveniment tan demorat peth mon catolic, era definicion deth dogma dera infalibilitat pontificia
auie arribat fin finau ath glorids dia dera etérna memoria, eth 18 de Junnséga de 1870: haec dies
quan fecit Dominus...

Eth Magistrau seguic: “se confirmaue a tot darrér de manera solemna era doctrina deth quatau
Concili de Constantinopla que didec: Prima salus es rectae fidei regulam custodire; se confirmaue
era doctrina que professéren es grecs damb era aprobacion deth dusau Concili lionenc, e se
declaraue e definie, sacro approbante Concilio, qu’eth Roman Pontifex, quum ex cathedra loquitur,
gaudis completament, per assistentiam divina, d’aquera infalibilitat qu’eth Divin Redemptor a volut
aprovedir ara sua Gléisa...”

En Fermin deishéc anar era pluma e deishec quéir eth cap sus es mans.

“Ignoraue ¢o qu‘auie, mes que non podie escriuer. Serie er ahér? Dilhéu non serie eth aqueth maitin
enta tractar matéria tan sublima. Era infalibilitat! Terrible, mes plan valent dogma: un desfisament
formidable dera fe, enrodada pera incredulitat d’un ségle que se’n arris. Qu’ére coma estar-se en
circ damb feres, e cridar-les, ahiscar-les, punchar-les... Milhor! atau auie d’ester”. Eth Magistrau
auie estat des deth comencament dera batalha un partidari afogat dera declaracion. “Qu’ere eth
valor, era volontat energica, era afirmacion der empeéri, ua aventura teologica, semblabla as
d’Alexandre Magno ena guerra e as de Colon en mar*.

Qu’auie defenut eth dogma eroic en Roma en pulpit, damb eloqliéncia alavetz espontanéa, damb
calor, coma s’er infalible siguesse eth. Cridaue a Dupanloup covard. En Madrid auie tirat molt era
atencion predicant enes Calatraves, quan tornéc de Roma damb eth brave Bisbe de Vetusta. Eth
téma auie estat tanben era infalibilitat. Es jornaus ’auien comparat damb es milhors oradors



catolics, damb Monescillo, damb Manterola, eclesiastics coma eth, damb Nocebal, damb Vinader,
damb Estrada, laics.

“E arren, non s’auie passat absoludament arren. Era Gl¢eisa €re atau, pensaue De Pas, damb eth cap
emparat enes mans e es codes sus era taula, desbrembat ja deth Papa infalible; era Gleisa proclame
era umilitat e ei umila coma ¢sser abstracte, collectiu, ena jerarquia, enta contier era impaciéncia
dera ambicion que demore des de baish. Jo me hi veir en Roma, admir¢ as fidéus en Madrid,
enluderni as vetustensi e seré¢ bisbe quan arriba as seishanta. Alavetz har¢ jo era comédia dera
umilitat e non acceptar¢ aguesta aumoina. Es intrigants pugen; es amics, es vantaires, es lacais
creishen sense necessitat de sermons; mes nosati, es qu‘auem d’accedir per ¢o deth noste merit
apostolic, non podem ¢&ster impacients, mos cau demorar en ua actitud digna de submission e de
respécte. Comédia!, pura comédia! O se jo lancéssa a volar es méns sos!... Es méns sos son dera
mia mair, ¢ ath dela jo non voi crompar aquerd qu’ei mén, aquerd que me meriti peth meén cap non
pes mies arques. Non didien que jo éra un sabent? Non se didec qu’en jo auie férma colomna eth
temple cristian? Donques se sO ua colomna per qué non me meten ath dessus eth pes que me toque?
So ua colomna o un curadents, senhor Cardenau?, en qué quedam?

Eth Magistrau, qu’ere solet e segur d’aquero, fotec un cop de punh sus era taula.
- Que ja vau, senhoret, crideéc ua votz doga e fresca d’ua cramba deth costat.

Eth Magistrau ne tansevolh I’entenec. Ara seguida entréc en buréu ua joena de vint ans, nauta,
prima, palla, encara que de formes pro redones entara siloéta que necessite era beresa femenina. Eth
pallitge ere d’un ton suau, delicat, que hége bon contrast damb eth nere d‘agranhon des uelhs grani,
soniadors, de movements brusqui; uns uelhs que semblaue que hégen gimnasta, obligadi dia e net a
contorsions mistiques d’ua pietat maquinau, miei postissa e falsificada. Es faccions d’aqueth rostre
s’apressauen ath canon grec e maridaue molt ben damb eres era doca seriositat dera fesomia. En
aguesta figura estirada, meés non sense gracia, espirituau, non flaca, solemna, ieratica, tot qu’ére mut
mens es uelhs e era dogor qu’ére coma un perhum eloqiient de tot eth cos.

Qu’ere era puncela dera senhora Paula, Teresina. Dormie aprop deth buréu e dera cramba deth
senhoret. Aguesta proximitat auie estat tostemp ua exigéncia dera senhora Paula. Era s’estaue en
dusau estatge, en plia libertat. que non volie bronits de preires e fraires entrant e gessent. Mes
tanpoc consentie qu’eth son hilh, eth son praube Fermin, qu‘entada era tostemp auie estat un
mainatge que calie suenhar molt, dormisse luenh de cap creatura cristiana. Era puncela auie d’auer
era sua jaca aprop deth senhoret, per s’un cas cridaue, enta avisar ara mair, que baishaue en un
virament de uelhs.

Ena casa eth Magistrau ere eth senhoret. Atau lo cridaue era patrona dauant des sirvents e ére eth
tractament qu’eri li dauen e 1’auien de dar.

Ara senhora Paula, que non tostemp auie estat senhora, li sonaue milhor eth senhoret que non pas
un senhoria. Es puncéles dera senhora Paula venguien tostemps deth son poble; les alistaue era
quan anaue ath camp en ostiu. Les conservaue pendent for¢a temps. Era condicion de dormir aprop
deth senhoret, per s’un cas cridaue, les ac impausaue damb ua naturalitat endemica. Ne es gojates
ne eth Magistrau auien botat james era mendre objeccion. Es uelhs blus, clars, sense expression,
molt duberts, dera senhora Paula, aluenhauen era possibilitat de tota sospecha; pes uelhs se li
coneishie que non consentie que se botésse en dobte era puretat des costums deth son hilh e era
innocéncia deth son saunei. Ne ath madeish Provedidor I’aurie consentit ua soleta paraula de
protésta, ne ua léu objeccion en ndom deth qué dideran. Qué auien de dider? Aquiu era castetat
d‘era, qu’ere veuda, e deth son hilh, qu’ére preire, s’auien coma causes indiscutibles. Qu’eren d’ua
evidéncia absoluda; ne tansevolh se podie parlar de tau causa. “En Fermin seguie estant un



mainatge que james creisherie entara malicia®“. Aquerd qu’ére un dogma en aquera casa. Era
senhora Paula exigie que se credesse qu’era credie ena puretat perfécta deth son hilh. Més tot en
silenci.

Teresina entréc cordant-se es gahets mes nauti deth cos deth son abit nere (des Dolors) e de seguit
s’estaquec aprop dera sua centura, ena espatla, eth mocador de seda tanben nere que li crotzaue eth
piech.

- Qué volie eth senhoret? Vos trapatz mau? Vos ¢ de hér a vier eth café?
- Jo?... hilha mia...non... ¢ cridat.

Teresina arric. Se passec ua man morbida e fina pes uelhs, dauric un shinhau era boca, e didec:

- Apostaria... auer entenut...
- Non, jo non. Quina ora ei?

Teresina guardéc eth relotge qu’ere sus eth cap deth Magistrau. Li didec era ora e ’aufric eth cafe
un aute cop, tot arrint damb cérta vantaria, contenguda pera expression de pietat qu‘aquiu ere era
manera de heér era pilota.

- E mair?
- Dormis. S’ajacéc molt tard. Coma qu’ei damb es compdes deth triméstre...
- Plan, donc, hé-me a vier eth caf¢, hilha mia.

Teresina, abans de gésser, botec en orde es mobles, que non pecauen d’insurgents, qu’eren tau que
les auie deishat era eth dia anterior; tanben toquec es libres dera taula, meés non s’atrevic damb es
que eren sus es cagires € en soler. Aqueri non se tocauen. Mentre Teresina siguec en bureu, eth
Magistrau la seguic impacient damb era guardada, un shinhau arroncilhades es celhes, coma
demorant que se n’anesse enta seguir trabalhant o meditant.

Enquia qu’auec eth café dauant non se’n brembéc qu‘auie de dider era missa; qu’ére un senhor
preire. Auie de dider missa? Auie prometut dider-la? Non podec gésser des sons dobtes. Més era
seguretat qu’actuaue Teresina lo padeguec.

Ne era senhora Paula ne Teresa desbrembauen james aguesti detalhs. Eres éren es encargades
d’enténer era campana deth cor, d’anotar es misses, de tot aquerd que tractaue des ahers deth ritus.
De Pas complie damb aguesti deuers rotinaris, mes necessitaue que I’ac rebrembessen. Auie tantes
causes en cap! Es sons desbrembes eren laguens dera casa, pr’amor que dehora se vantaue d’ester
eth mes fidéu complidor de guaire era Sinodau exigie, e daue freqiientes legons ath madeish mestre
de ceremonies.

Prenec eth café e se lheuéc entd hér quauqui passi peth buréu; volie distréir-se, secodir aqueri
pensaments importuns que non li permetien auangar en son trabalh.

Teresina entraue e gessie sense demanar permis, mes anaue per aquiu coma eth madeish silenci en
persona; non hége eth mendre bronit. Se hec a vier eth servici deth café, tornéc ara cérca d’ua gerla
e d’ua herrada d’aigua; entréc de naueth damb eri e damb ua tovalhola neta. Entréc ena cramba,
deishant es portes de cristau dubértes, e se metec a premanir eth lhet, operacion que s’estaue en
secodir es coishins e es matalassi, plegar es ling0s e era vana e sauvar-les entre matalas e matalas,
esténer ua hlagada sus eth lhet e botar ua dessus dera auta es coishinéres secodides, mes sense era
funda. Eth Magistrau dormie quauqui dies era meddiada, e era senhora Paula, per economia, li
premanie atau eth lhet. Hér-la formaument aurie estat degalhar massa, lauant e alisant.



En Fermin se tornéc a s€ir en son séti. Des d’aquiu vedie, distrét, es movements rapids dera hauda
de Teresina, que sarraue es cames contra eth lhet enta hér era forga de manejar es pesadi matalassi.
Era foetaue era lan damb rigor e era hauda pujaue e baishaue a cada cop de violenta secodida,
deishant ath descubért es baishi des jupons brodadi e molt nets, ¢ un shinhau eth bot dera cama. Eth
Magistrau seguie damb es uelhs eth movement deth prétzhét domestic, més eth son pensament ¢re
molt luenh. En un d’aguesti movements, leéu estirada de braci sus eth lhetTeresina deisheéc veir miei
bot dera cama e molta tela blanca. De Pas sentec ena retina tota aquera blancor, coma s’auesse vist
un relampit e, discrétament, se lheuéc e tornéc a passejar. Era puncéla alendant damb un brag
amagat ath plec d’un matalas doblat, se viréc de ressabuda, Iéu queiguda d’espatles sus eth lhet.
Arrie e auie es caroles rosades.

- Vos shorde eth bronit, senhoret?

Eth Magistrau guardéc ara beroia beata qu’en aqueth moment non sauvaue un solet gést d’ipocresia.
Emparant ua man en lindau dera porta dera cramba, didec eth patron arrint coma era sirventa:

- Era vertat, Teresina... eth trabalh d’aué ei molt important. Se t’ei pariér torna dempus e
acabaras d’apraiar aquero quan jo non i siga.

- Plan ben, senhoret, responec era sirventa, plan seriosa, damb votz de nas e ton de cant
planér.

E ara pressa, hént sautar era roba aprop deth tet, acabéc de lheuar eth lhet e gessec des crambes deth
senhoret.

Aguest passegec pendent tres o quate menutes entre es libres qu’éren en solér, pes cors€res que
deishauen liures aqueres partérres de teologia e canons. Dempus de humar tres cigarretes se tornec a
seir. Escriuec sense descansar enquias detz. Quan eth solei se li metec entre punts dera pluma,
lheuec eth cap, satisfét dera sua obra.

Guardéc eth ceu. Qu’ere liure de bromes e alegre. Eth bon temps en Vetusta vau mes per ¢o
d’estranh. Eth Magistrau se hereguéc es mans suaument. Qu’eére content. Mentre auie escrit, léu
maquinaument, ua defensa, calamo currente, dera Infalibilitat, damb destin enta ua Revista Catolica
que liegien catolics convengudi arren mens, auie estat madurant eth son plan d’atac.

Pensaue madeish qu‘era Regenta: qu’auie hét ua trobalha, qu’anaue a auer ua anma fraia.

Eth, que liegie as autors enemics, coma tanben as amics, rebrembaue ua poetica narracion der impiu
Renan qu’en era figuraue un fraire d’aquiu de Suecia o Noruega, € ua joena devota, alemanda, se la
memoria non I’enganhaue.Totun aquero, eéren dues amnes que s’estimauen en Jesus, a trauers de
grana distancia. Non 1 auie en aqueres relacions arren de sentimentalisme faus, pseudo-religios; éren
afeccions pures, arren pari¢res as amors de Lutero, ne tansevolh d’un tau Abelardo; qu’ére era vertat
severa, nobla, immaculada der amor mistic; amor anafroditic incapable de tacar-se damb era hanga
dera carn ne en sauneis. “Per qué rebrembaue ara aguesta legenda, pietosa e novelesca? Qué auie
eth a veir damb un monge romantic e fanatic, mistic e apassionat, dera Edat Mejana... e suec? Eth
ere eth Magistrau de Vetusta, un preire deth seégle détz-e-nau, un carca, un escurantista, un abelhard
dera arna sociau, coma didie Foja er usurer...*

E en pensar en aquerod, guardant-se ath miralh, mentre se lauaue e se pientaue, De Pas arrie damb
amarum mitigat per optimisme que li quedaue des sues reflexions de poc abans.



Qu’ére despolhat de miei cds enta naut. Eth robust coth semblaue mes fort ara per ¢o dera tension
que I’obligaue era violéncia dera postura, quan s’inclinaue sus eth lauamans de marme blanc. Es
braci caperadi de borra nera retortilhada, madeish qu’eth piéch naut e fort, semblauen eth d’un
atleta. Eth Magistrau guardaue damb tristesa es sons muscles d’acer, d’ua forga inutila.

Eth cutis ere molt fin e blanc, que per quisevolh emocion semblaue de color rosa. Per conselh d’en
Robustiano, eth meétge, De Pas hége gimnastica damb pesi de moltes liures; ére un Hércules. Un dia
dera revolucion, un patriota 1’auie dat eth qui i a! enes entorns, quan ja escurie. De Pas trinquéc eth
fusilh de bualh contra es espatles der aguerrit sentin¢la, que 1’auie volgut céser a cops de baioneta
donques que non s’autrejaue de bon voler. Arrés se‘n sabec d’aquera héta, ne eth madeish Santos
Barinaga qu’anaue ara caga de calomnies e vertats que corrien contra era Crotz Roia, coma eth
cridaue, collectiuament, ath Provedidor e era sua mair. Per ¢o que h¢ ath milician auie carat, jurant
odi etérn ath clergat e as fusilhs de bualh. Qu’ére un des que mormolhauen deth Magistrau dident:

“Se jo parléssa!“

Mentre ére en tot lauar-se, nud de cintura enta naut, en Fermin se’n brembaue des sues hétes en joc
de boles, aquiu en poble, quan profitaue es vacances deth seminari enta correr miei sauvatge per
terrens e garrausses; eth mosso, fort e pelut qu‘auie dauant, en miralh, 1i semblaue un aute jo que
s’auie perdut, que s’auie quedat enes montanhes, nud, caperat de péu coma eth rei de Babilonia,
encara que liure, erds... L espaurie tau espectacle, I’amiaue molt luenh des sons pensaments d’ara, e
s’esdeguec a vestir-se.Tanléu se cordeéc er cotchet eth Magistrau tornéc a eéster era imatge dera
mansuetud cristiana, forta, meés espirituau, umila: seguie estant elegant, més non formidable. Se
retiraue un shinhau ara sua tor estimada dera catedrau, tanben robusta, tanben proporcionada,
eleganta e esplendida, mistica; mes de peira. Quedec satisfet, damb era consciéncia deth son cos
fort, amagat jos eth mantel epicén e era sotana flotanta e esculturau.

Anaue a gésser. Teresina apareishec en lumedan damb era guardada en soler, damb era expression
des sants d‘estampa.

- Qué se passe?

- Ua joena pregunte se pot veir ath senhoret.

- Ajo? en Fermin arroncilhec es espatles. Qui ei?
- Petra, era puncéla dera senhora Regenta.

En dider aquero es uelhs de Teresina se tachéren sense pour enes deth son patron.

- Non ditz enta que vie?
- Que non a dit arren mes.
- Donques que passe.

Petra se presentéc soleta en bureu, vestida de nere, damb eth peu de safran sus eth front, sense
retortilhs ne ondes, damb es uelhs umiliadi, € damb un arridolet dog e innocent enes pots.

Eth Magistrau I’arreconeishec. Qu‘ere ua joena que s’auie entestat a cohessar-se damb eth e ac auie
artenhut a truca de tenacitat e paciéncia; mes dempus li calec repotegar-la diuérsi viatges enta que
non I’importunesse. Qu’ere des maleroses que cren es absurdi qu’era calomnia esparg enta descredit
des preires. Cohessaue causes dera sua cramba, se despolhaue dauant dera gelosia entre somics de
faus empenaiment. Qu’ere beroia, incitanta; mes eth Magistrau 1’auie aluenhat d’eth, coma ac harie
damb Obdulia, s’es exigéncies sociaus non ac impedissen.



Petra se presentec coma se siguesse ua desconeishuda, coma se persona tan insignificanta auesse
estat esfacada dera memoria de personatge tan naut. Dilhéu en d’autes circonstancies non aurie auut
un bon recebement; mes en saber que venguie de part dera senhora Ana, sentec eth clérgue ua doga
pietat, e perdonéc cop sec ad aquera extraviada creatura es sues insinuacions vanes e perverses de
d’auti tempsi. Simuléc tanben non coneisher-la.

Teresina les espiaue des dera ombra en un correder deth costat. Eth Magistrau s’ac imaginaue e
parléc coma se siguesse dauant de testimonis.

- Etz vos era sirventa dera senhora de Quintanar?
- Oc, senhor, era sua puncela.

- Vietz dera sua part?

- Oc, senhor, amii ua carta enta vosta senhoria.

Aqueth vosta senhoria héc arrir ath Provedidor, qu’ac credec molt oportun.

- E non ei més qu’aquerd?

- Non, senhor...

- Alavetz...

- Era senhora m’a dit qu’autregessa a vos madeish era carta, qu’ére urgenta e es sirvents la
poirien perder... o tardar-se a autrejar-la a vosta senhoria.

Teresina se botgec en correder. L’entenec eth Magistrau e didec:

- Ena mia casa non se perden es cartes. Se vietz un aute viatge damb un encargue per escrit,
I’ac podetz autrejar as de dehora... damb tota era confianca.

Petra arric d’ua manéra qu’era pensec qu’ere discreta e retortilhéc ua punta deth devantau.

- Perdone-me, senhoria, didec damb votz tremolosa e rogint-se
- Que non cau, hilha mia. Agraisqui eth ton interes.

En Fermin ére en tot pensar qu’aquera hemna li poirie ester utila, non sabie quan, ne com, ne enta
qué. Sentec desirs de meter-la dera sua part, sense saber per qué aquero li podie aportar. Tanben li
passec pera imaginacion dider-li ara Regenta qu’eére poc edificanta era conducta d’aquera gojata.
Mes tot qu’ere massa léu. De moment se contentéc damb dider-li adiu damb un gest senhoriau,
educat, encara que hered. Quan Petra anaue a trauessar eth lumedan, cuelhec era porta
complétament ua hemna léu tan nauta coma eth madeish Magistrau e que semblaue mes ampla
d’espatles; auie era figura talhada a cops de destrau, vestie coma un portamantéls. Qu’ere era
senhora Paula, era mair deth Provedidor. Auie seishanta ans, encara que semblauen poc mes de
cinquanta. Dejés d’un mocador de seda nere que caperaue eth son cap, estacat ena barba, pistauen
trenes fortes d’un gris lord e lusent; eth front ére estret e uassut, esblancossida, coma tot eth son
rostre; es uelhs d’un blu clar non auien més expression qu’era semblanga d’un contacte hered, €ren
uelhs mudi; per eri arrés saberie arren d’aquera hemna. Eth nas, era boca e era barba se retirauen
molt as deth Magistrau. Un mantel nere de merinds, sarrat damb forga ara esquia angulosa,
queiguie sense gracia sus er abit, nere tanben, d’estamina damb orladures blanques. Semblaue era
senhora Paula, per ¢o deth vestit e deth rostre, ua enlengolada.

Petra saludéc un shinhau trebolada. Era senhora Paula la mesuréc damb es uelhs, sense dissimular.

- Qué volietz? pregunteéc, coma ac aurie pogut preguntar ua paret.



Petra se remetec e, 1éu damb vantaria, contestéc:
- Qu’¢re un encargue entath senhor Magistrau.

E gessec deth buréu. Ena porta dera escala la recebec damb un arridolet amable Teresina e se
dideren adiu damb dus punets enes caroles. coma es senhoretes de Vetusta. Qu’éren amigues,
ambdues dera aristocracia dera servitud. Se respectauen sense prejudici de tier-se enveja. Petra
envejaue a Teresina era estatura, es uelhs e era casa deth Magistrau. Teresina envejaue a Petra era
sua desinvoltura, era sua gracia, eth son coneishement des maneres fines e dera vida dera ciutat.

- Qué vo aguesta senhora? preguntéc era senhora Paula tanléu se vedec soleta damb eth son
hilh.

- Que non ac sai; encara non ¢ daurit era carta.

- Uacarta?

- Oc, aguesta.

En Fermin aurie desirat qu’era sua mair siguesse a cent légues. Non podie amagar era sua
impaciéncia a maugrat deth domeni sus eth madeish, qu’eére ua des sues majores forces; desiraue
liéger era carta, e cranhie rogir-se dauant dera sua mair. “Rogir-se?* 0c, sense motiu, sense saber
per qué; mes n’¢re segur de qué, se daurie aquera envolopa dauant dera sua mair, se meterie coma
ua cerida. Causes des nérvis. Més era sua mair €re coma ere.

Era senhora Paula se seiguec ath bord d’ua cagira, apuéc es codes sus era taula, qu’ére des cridades
de ministre, e comencec a premanir ua cigarreta de paper, grossa coma un dit. Era senhora Paula
humaue; mes, des de “qu’eren dera catedrau® humaue en secret, sonque dauant dera familha e de
quauqui amics intims.

Eth Magistrau hec dus torns peth buréu e en un d’eri cuelhec dissimuladament era carta dera
Regenta e se la sauvec en ua pocha interiora, dejos dera sotana.

- Adishatz, mair; vau a balhar-1i eth bon dia ath senhor de Carraspique.

- Tan leu?

- Oc, pr’amor que dempus s’aumplis aquerd de visites e me cau parlar-li solets.

- Non la lieges?

- Qué me cau liéger?

- Eracarta.

- Dempus, en carrer, que non deu ester urgenta.

- Per s’un cas, lieg-la aciu, non sigue que 1’ages de contestar de seguit o deishar beth
encargue. Non comprenes?

De Pas hec un gest d’indiferéncia e liegec era carta.

Liegec en votz nauta. Ua auta manéra aurie desvelhat sospeches. Que non é€re era sua mair
acostumada a qu’auesse secrets entada era. “Ath dela, qué podie dider era Regenta? Arren de
particular®.

“Estimat amic mén: aué non ¢ pogut anar a comuniar, me cau veder-vos abans;
m’¢ de reconciliar. Non pensetz que son escrupuls d’aguesti
que contra eri vos me prevenguietz; me pensi que se tracte d’ua causa seriosa.
Se siguéssetz tan amable que consentissetz escotar-me aguesta tarde
pendent un moment, vos ac arregrairie molt era vosta hilha espirituau e affma.
Amiga que pune era vosta man.



Ana Ozores de Quintanar®.

- Jests, quina carta!, exclamec era senhora Paula damb es uelhs tachadi en son hilh.

- Qué contie? preguntec eth Magistrau, virant era esquia.

- Te semble ben aguesta manera d’escriuer-li ath confessor? Semble causa dera senhora
Obdulia. Non dides qu’era Regenta ei tan discréta? Aguesta carta ei d’ua péga o d’ua lhoca.

- Que non ei lhoca ne pega, mair. Qu’ei que non sap arren d’aguestes causes encara...
M’escriu coma a un amic quinsevolh.

- Te¢, qu’ei ua pagana que voO convertir-se.

Eth Magistrau caréc. Damb era sua mair non se discutie.

- Ager pera tarde non anéres a veir ath senhor de Ronzal.

- Se me passec era ora dera cita...

- Ja ac sai; sigueres dues ores e mieja en confessionari, e eth senhor Ronzal se cansec de
demorar e non auec cap responsa enta balhar-la ath senhor Pablo, que tornéc entath poble
pensant que tu e Ronzal e jo e toti eren uns pocvaus sense paraula, que sabem espleitar-les
quan n’auem de besonh e quan eri mos an de besonh a nosati les deishem de cornér.

- Més, mair, que ja auem temps; eth gojat ei en quartér, non se 1’an heét a vier; non gessen enta
Valladolid enquiath dissabte... que i a temps...

- Oc, i a temps entd que se poirisque en croton. E qué didera Ronzal? Se tu qu’és més
interessat desbrembes er ahér, qué hara eth?

- Mgs, senhora, eth déuer qu’ei ¢O prumer.

- Eth déuer, eth déuer... ei complir damb era gent, Fermo! e per qué se I’a acodit ar
espantaudeths d’en Cayetano autrejar-te ara aguesta eréncia?

- Quina eréncia?

De Pas hege torns en ua man ath chapéu de teula, d’ales soltes, e s’emparaue en marc dera
porta, indicant eth son desir de gésser léu.

- Quina eréncia? repetic.

- Aguesta senhora; aguesta dera carta, que per ¢0 que semble se pense qu’eth men hilh non a
arren mes a hér que veder-la ada era.

- Mair, qu’étz vos injusta.

- Fermo, pro sai jo se qué digui. Tu... qu’és massa brave. Te deifiques e non ves ne
comprenes.

Era senhora Paula credie que deificar-se valie tant coma lheuar eth pensament enes regions celéstes.

- Er Acedian e en Custodio, seguic, heéren ager comedieta dera confession, ena tertolia dera
senhora Visitacion, aguesta vibora; oc senhor, comedieta dera confession dera auta, e se
s’auie tardat dues ores o non s’auie tardat dues ores...

Eth Magistrau se senhec e didec:

- Jamormolhen? Infames!

- Oc, ja, ja! e plan per aquerd parli jo; pr’amor qu’aguestes causes, ath temps. T’en brembes
dera Brigadiera? Te’n brembes deth trabalh que me costéc aquera miserabla calomnia per
¢ster tu noble e confiat?... Fermo, que t’ac ¢ dit mil viatges; non ei pro era vertut, cau saber
pareisser-la.

- Jo mespredi era calomnia, mair.



Jo non, hilh.

Non vedetz qu‘a maugrat d’¢ster escarrabilhadi, jo les cauishigui a toti?

Oc, enquia ara; més, qui respon? Tanti viatges va eth cantre ena hont... En Fortunato ei ua
malva, correnta; non ei un Bisbe, ei un saumet, mes...

Que lo tengui sarrat en un punh!

Ja ac sai, e jo en aute; mes ja sabes qu’ei céc quan s’entéste en bera causa; € se Sa
[lustrissima mariota cuelh era mania de qué poden dider vertat es que te calomnien, ¢s
perdut.

En Fortunato non se botge se jo non l‘ac mani.

Non te’n fides, ei perque te cre infalible. Més eth dia que li hésquen veir es tons escandals...
Com a de veir aquero, mair?

Plan, ja me comprenes; creder-les coma se les vedesse; aguest dia qu’ém perdudi; era malva,
era mariota, eth saumet sera un tigre, e deth Providedorat te lance ena preson de corona.
Mair... qu’étz exaltada... vedetz visions.

Ben, ben, jo ja sai se qué digui.

Era senhora Paula se metec de pés e lancéc era punta dera cigarreta escurada e lorda.

Seguic:

Que non voi mes cartetes; non voi conferéncies ena catedrau; que vage ath sermon era
senhora Regenta se vo boni conselhs. Aquiu parles enta toti es cristians, que vage a escotar
eth ton sermon e que me deishe en patz.

Atau, donc, Glocester...

Oc, e en Custodio.

E avos, qui vos a dit?...

Eth Camus.

Campillo?

Eth madeish.

Mes, qué an vist? Qué poden dider aguesti miserables? Com se parle d’aguestes causes en
ua tertolia de senhores? Com enten aguesta gent eth respecte as causes sagrades?

Ta, ta, ta, ta! Enveja, pura enveja. Respecte? Que Diu I'autrege. Er Arcedian volie cohessar
ara de Quintanar, plan, eth ei amic de her-se veir, e de qué diguen... Diu me perdone! mes
me pensi que I’agrade que mormolhen d’eth, e que diguen s’enamore as beates o non les
enamore... Qu’el un fanau... € un marrit!

Mair, vos exageratz, com pot un preire...

Fermo, tu €s un piot; eth mon ei perdut: plan per aquerd toti pensen mau e plan per aquero
cau caminar damb cent uelhs...Cau semblar mes vertut qu’era que se tie, encara qu’un sigue
un angel. Non sabes que de nosati diden mil mauvestats? Glocester, en Custodio, Foja, en
Santos e eth madeish Alvaro Mesia, damb tota era sua diplomacia, passen era vida en tot
desacreditar-te. Se hém e rehém en palai (era senhora Paula comencéc a compdar damb es
dits), se mos minjam era diocési; s’entrérem en Provediderat nudi e ara ém es prumers
accionistes deth Banc; se tu crubes aquero e aquerd d’aute; s’es nosti protegits van per aquiu
coma espongues recuelhent er aur e eth moro, enta vier a deishar-lo ena arca de casa; s’eth
Bisbe ei un manequin enes nostes mans; se venem cera, se venem ares, se tu heres cambiar
totes es deth Bisbat enta que te crompeéssen a tu es naues; s’en Santos s’arroine per tort noste
e non per aiguardent; se tu panes as que te demanen dispenses; se te minges caperanies; se jo
crubi deumes e primicies en tota era diocesi; se...

Qu’ei pro, mair, pro, per Diu!

E enta acabar, es tons estacaments amorosi, es tons abusi de conselher espirituau. Tu (torne a
compdar damb es dits, mes ath dela damb copets de p¢ en solér, coma amiant eth compas) as
fanatizat a miei poble; es de Carraspique s’an metut a monges per tort ton, e ua d’eres ei en



tot morir-se de tisi per tort ton tanben, coma se tu siguesses era umiditat e era immundicia
d’aquera porcaria; tu n’as eth tort de qué non se maride era de Paez, era prumera milionaria
de Vetusta que non trape novi que 1’agrade... per tort ton.

- Mair...

- Qué mes? enquia e tot les semble mau que les ensenhes era doctrina as mainades dera Santa
Obra deth Catecisme...

- Miserables!

- Oc, miserables; més que son molti es miserables, e eth dia mens pensat mos esbaucen.

- Aquero non, mair, cridéc eth Magistrau perdent er aplomb, damb es caroles roies e es puntes
d’acer, qu’auie enes vistons, quilhades coma prestes entara defensa. Aquerd non, mair, jo les
¢ a toti jos era sOla dera sabata, e les estronhi eth dia que volga. Que so eth mes fort. Eri,
toti, toti, sense deishar-ne un, son uns estupids; ne tansevolh saben tier mala intencion .

Era senhora Paula arric, sense que se n’encuedesse eth son hilh. “Atau te voi“ penséc, e seguic
dident:

- Més era soleta debilitat que les podem presentar ei aguesta, Fermo; bremba-te’n der aute
viatge.

- Aquera qu’ere ua hemna... perduda

- Més t’enganhec, vertat?

- Non, mair, non m’enganhéc. Qué sabetz vos?

Es uelhs dera senhora Paula éren un parelh d’inquisidors. Aquerd dera Brigadiera jamés ac auie
pogut aclarir. Sonque sabie, enta mau d’era, qu’auie estat un escandal qu’a penes se podec estofar
abans que siguesse tard. A De Pas li repugnauen taus rebrembes. Qu’eren causes de joenessa. Quin
peguitge cranher qu’eth torneésse a descuedar-se ara, tas trenta cinc ans! Alavetz, ena epoca dera
Brigadiera non auie eth cap experiéncia, lo vantaue era vanagloria, lo sedusie € marejaue er encens
dera adulacion.

“S’era mia mair me vedesse peth laguens, non aurie aguesti temors que damb eri ara me
mortifique*.

Era senhora Paula persutec a pintar-li es perilhs dera calomnia; sabie que li crebaue era anma, mes
ena sua pensada ¢re un dolor de besonh, pr’amor que cranhie entath son hilh era queiguda de
Salomon.

Era mair d’en Fermin credie ena omnipoténcia dera hemna. Era n’ére un bon exemple. Non cranhie
qu’es intrigues deth Capitol podessen grana causa contra eth prestigi deth son Fermin, qu’ére er
esturment qu’era, era senhora Paula, se servie enta sarrar ath Bisbat. Fermin €re era ambicion, era
ansia de dominar; era sua mair era cobesenca, era ansia de possedir. Era senhora Paula s’imaginaue
era diocesi coma un truelh de sidra des qu’auie en son poble; eth son hilh ere era forca, era biga e
eth pes qu’exprimien eth frut, sarrant, queiguent poc a poc; era qu’ere eth vitz que sarraue; pera
espiga d’acer dera sua volontat anaue esguitlant-se era volontat, entada era de cera, deth son hilh;
Era espiga entraue en anéth, ére normau. “Ere mecanic coma didie en Fermin explicant religion.
“Megs a ua hemna ua auta hemna* pensaue eth vitz. “Eth son hilh ére joen encara, lo podien sedusir,
coma ja un aute cOp auien sajat de heér e 1éu arténher* Era credie ena influéncia dera hemna encara
que non se fidaue dera sua vertut. “Era Regenta, era Regenta! diden qu’ei ua senhora incapabla de
pecar, mes qui ac sap?*“ Quauquarren auie entenut a dider d’aquerd que se mormolhaue. Qu’ére
amiga de quauques beates d’aqueres qu’an un pe ena gléisa e er aute en mon; aguestes senhores son
es qu’ac saben tot, encara qu‘a viatges non i a arren. L’auien dit, sus poc mes o mens, e sense estil
flamenc, dera madeisha manéra qu’Orgaz condaue en Casino dus dies abans: qu‘en Alvaro ére
enamorat dera Regenta, o aumens, volie enamorar-la, coma a tantes d’autes. “Aqueth en Alvaro ére



un enemic deth son hilh. Era ac sabie®. Ne eth madeish en Fermin 1’auie coma enemic, per mes que
diuersi viatges auie endonviat en eth a un rivau en domeéni de Vetusta. Més era senhora Paula auie
un instint superior; vedie mes qu’arrés en aquerd qu’interessaue ath poder deth son hilh. “Aqueth en
Alvaro ér un aute bon mosso, escarrabilhat, vantariou, 6me de mon; qu’auie eth prestigi der amor,
compdaue damb es hemnes més respectiues de molti personatges de Vetusta e a viatges damb es
madeishi personatges, gracies as hemnes; ¢re eth cap d’un partit, eth brag dret, e dilhéu eth cap des
Vegallana... podie disputar a Fermin, dilhéu damb forces paricres, eth doméni de Vetusta, d’aquera
Vetusta que necessitaue tostemp un patron e quan non 1’auie se queishaue dera manca de caracter
des omes importants. E per qué non auie d’éster ja Mesia en tot disputar aguest domeéni? Non eére
molt possible qu‘era madeisha Regenta, aquera santa, e en Alvarito, s’entenessen e volessen cuélher
en un param ath praube Fermo?* Aguestes males arts, per complicades e subtiles que siguessen, les
supausaue aisidament era senhora Paula en quinsevolh cas, pr'amor’qu’era passaue era vida
autrejada a combinacions semblables. D’aguestes sospeches non li comuniquéc ath son hilh
qu’aquero qu’ere pro enta prevenir-lo contra era Regenta e es sues confessions de dues ores. Non
mentéc eth nom de Mesia. Enes pots li tumaue aguesta pregunta:

“Mes de qué dimonis parléretz pendent dues ores seguides?*
Non gausec a tant. “A tot darrér eth son hilh ére un preire e era ére cristiana®.

Preguntar aquerd li semblaue ua irreveréncia, un sacrilégi qu‘aurie botat a Fermo dehora de se, e
non n’auie ta tant.

- Adishatz, mair, didec en Fermin quan era senhora Paula caréc per non atrevir-se damb era
pregunta sacrilega.

Que ja ere ena escala eth Magistrau quan entenec ara sua mair que didie:

- Atau, donc, aué tanpoc vas ath cor?
- Senhora, qu’ei que ja s’aura acabat...
- Ben, ben,! quedéc mormolhant era, non guanham enta multes.

Fin finau eth Magistrau se vedec dehora dera sua casa, damb eth plaser d’un estudiant que s’escape
deth param d’un domine implacable.

Eth solei ludie en apressar-se ath zenit. Sus Vetusta ne ua soleta broma. Eth céu semblaue andalus.

Oc, més eth bon umor deth Magistrau s’auie embromat; era sua mair [’auie botat nervids, anujat,
non sabie contra qui.

“Aqueth ére eth son tiran: un tiran consentit, estimat, molt estimat, meés formidable a viatges. E com
trincar aqueres cadies? Ada era 1’ac deuie tot. Sense era perseverancia d’aquera hemna, sense era
sua volontat d’acér qu’anaue dreta enta ua finalitat trincant-ac tot, qué aurie estat d’eth? Un pastor
enes montanhes, o un hotjaire enes mines. Eth valie més que toti, mes era sua mair valie mes
qu’eth. Er instint dera senhora Paula ere superior a toti es rasonaments. Sense era eth aurie estat
cauishigat molti viatges ena luta dera vida. Més que mes, quan es sons pes s’enredauen en hilats
subtils que li premanien es enemics, qui lo desliuraue d*eri? Era sua mair. Qu’ére era sua egida. Oc,
era prumer que tot. Eth son despotisme ére era sua sauvacion; aqueth jou, saludable. Ath dela, ua
votz interiora li didie que ¢0 milhor dera sua anma ¢re era afeccion e eth respecte de hilh. Enes
moments que se mespredaue ada eth madeish, enta trapar béra causa pura laguens d’eth,
qu’empedisse qu’aquera repugnancia arribésse ara desesperacion, li calie rebrembar aquero: qu’ére



un bon hilh, umil, docil... un mainatge, un mainatge que james se hége ome. Eth quau, damb es auti
¢re un ome que solie convertir-se en leon!*

“Mgs ara sentie ua rebellion ena anma. Ere ua injusticia aquera sospecha dera sua mair. Ena vertut
dera Regenta i credie tota Vetusta, e efectivament ere un angel. Eth, plan que non se meritaue punar
eth povas que cauishigaue aquera senhora. Qui poirie cranher de qui?*

En aguest moment comprenec era causa dera sua mala encolia sobtada. “Era mair 1’auie parlat des
calomnies que damb eres lo volien pérder.... des excessi d’ambicion, orgulh e sordida cobesenga
que I’imputauen, dera influéncia perniciosa ena vida de moltes familhes que s’acusaue... mes, ¢re
tot calomia? O!, s’era Regenta sabesse que ére eth, non li fidarie es secrets deth son cor. Per un acte
de fe, aquera senhora auie mespredat totes es injuries que damb eres es sons enemics lo perseguien,
non auie creigut arren d’aquerd, e s’auie apressat ath son confessionari entd demanar-li lum enes
tenébres dera sua consciéncia, a demanar-li un hiu sauvador enes abismes que se daurien en cada
pas dera vida. S’eth auesse estat un dOme aunest, I’aurie dit aquiu madeish:

- Caratz, senhora, jo non so digne de qué era majestat deth voste secret entre ena mia prauba
casa; jo sO un ome qu’a aprenut a dider quate paraules de consolament as pecadors febles; e
quate paraules de terror as praubi d’esperit fanatizadi; jo so de méu enta aqueri que vien a
nhacar eth ham e de heu damb aqueri que I’an mossegat; eth param ei de sucre, er aliment
que balhi as méns presocrs, d’alo¢... jo sd un ambicios, e ¢O pejor, mil viatges pejor, jo sO
avar, jo sauvi riqueses, 0c, mau aquerides; jo sO un despota en sorta d’un pastor; jo veni era
Gracia, jo negdcii coma un judiu damb era Religion d’aqueth que hec enla deth temple as
mercaders... jo sO un miserable, senhora, jo non so digne d’éster eth voste confident, eth
voste director espirituau. Aquera eloqiiéncia d’ager ¢re faussa, non me gessie dera anma, jo
non so eth vir bonus, jo so eth que ditz eth mon, aquerd que diden es méns detractors®.

Coma qu’eth pensament 1’amiaue molt luenh, eth Magistrau sentec ua reaccion ena sua consciéncia,
reaccion favorabla ara sua fama.

“Hescam justicia®, pensec sense voler, per ¢o der instint de conservacion qu’a er amor propri.

E alavetz rebrembec qu‘era sua mair eére qui la possaue a toti aqueri actes d’avaricia qu’ara li
treiguien es colors ath rostre.

“Qu’ere era sua mair era qu‘atresoraue; per era, ara quau I’ac deuie tot, auie eth arribat a toquejar e
mossegar era hanga d’aquera sordidesa poc escrupulosa. Era sua passion propria, era
qu’espontaneament hége en eth tarrabastalhs ¢re era ambicion de dominar; més aquerd, non ére
noble ath hons? E non ére just a tot darrér? Non se meritaue eth ester eth prumer dera diocesi? Eth
Bisbe non I’arreconeishie de bon grad era sua superioritat morau? Pro hege eth contentant-se, de
moment, de non manar que sonque en Vetusta. O! n’¢re segur. Se beth dia era sua amistat damb Ana
Ozores arribaue en punt de poder eth cohessar-se tanben dauant d’era e dider-li quina ere era sua
ambicion, era, qu’auie ua anma nobla, solide i perdonarie es pecats cometudi. Es dera sua mair,
aqueri as quaus 1’auie arrossegat era cobesenca dera sua mair €ren es que non auien perdon, es legi,
es vergonhosi, es incohessables.*

Mentre taus pensaments lo tormentauen e consolauen alternatiuament, anaue eth Magistrau pes
trepaders estrets e rosigats des carrérs torcats e poc freqiientadi dera Encimada; anaue damb es
caroles rogides, es uelhs umils, eth cap un shinhau inclinat, segontes costum, dret eth cos, majestuos
e ritmic eth pas, flotant er elegant mantel sense era ombra d’ua soleta taca.



Contestaue as salutacions que li hégen coma s’auesse era anma botjada en eres, doblegant era
centura e treiguent-se eth chapéu coma se passesse un rei. E a viatges ne vedie ath que saludaue.

Aguesta simulacion qu’ére en eth ua dusau natura. Auie eth don d’¢ster parlant damb molt de pos,
mentre pensaue en ua auta causa.

Era senhora Paula auie tornat a entrar en buréu deth son hilh: Escorcolhéc era cramba. Vedec eth
lhet lheuat, regde, mut, fresc, sense un solet plec; gessec dera cramba, en buréu apraic¢c eth sofa de
tela blua, es fautuelhs, es corréctes hileéres de libres amolonadi sus cagires e taules pertot; Se fixéc
en orde dera taula, en eth deth fautuelh, en eth des cagires. Semblaue flairejar damb es uelhs. Cridec
a Teresina, li preguntéc quinsevolh causa, hént en son rostre excavacions damb era guardada, coma
aqueth que va ara cérca; se metec pes plecs deth vestit, corrécte, coma er orde des cagires, des
libres, de tot. La hec parlar enta apreciar eth ton de votz, coma eth timbre d’ua moneda. Li didec
adiu.

- Escota, li tornec a dider. Non, arren, vé-te’n.
Arroncilhéc es espatles.
“Qu’ei impossible, didec entre dents, non i a manera de saber arren®.
E, gessent deth bureu, didec encara:
“Quin caprici d‘omes!*
E pujant era escala deth dusau estatge, higec:

"‘

“Qu’ei coma toti, coma toti, tostemp dehora



Capitol XII

En Francisco de Asis Carraspique ¢re un des individis meés importants dera Junta Carlista de
Vetusta, e eth que hec més sacrificis pecuniaris, en temps oportun. Ere politic pr’amor que se 1’auie
convencut de qué era causa dera religion non prosperarie s’es bons cristians non se metien a
governar. Lo dominaue totafét era sua hemna, fanatica plan arderosa, qu’auie en 0di as liberaus
pr’amor qu’aquiu ena auta guerra, es cristians auien penjat ath son pair sense dar-li temps enta
cohessar-se. Carraspique se delie damb es seishanta ans, e non se distinguie ne peth son valor ne pes
sons dots de govern; se distinguie pes sons milions. Qu’ére eth mager contribuent qu‘auie ena
provincia era soberania subrepticia d’en Carles VII. Era sua religiositat (era de Carraspique)
sincera, prigonda, céga, ere en eth tota ua vertut; mes era feblesa deth son caracter, es sues poques
lums naturaus e era mala intencion des que l’enrodauen, convertien era sua pietat en hont de
desengusti entath madeish en Francisco de Asis, entas sons e entas de dehora.

Era senhora Lucia, era sua esposa, se cohessaue damb eth Magistrau. Aguest ere eth pontifex
infalible en aquera casa aunésta. Auien quate hilhes es Carraspique; totes auien hét era sua prumeéra
confession damb en Fermin; auien estat educades en convent qu’auie alistat en Fermin; e es dues
prumeéres auien professat, ua enes Saleses e era auta enes Clarises.

Eth palai de Carraspique, crompat per poqui sos ena falhita d’un noble liberau, ére dauant deth
casalon des Ozores, ena Plaga Naua, poirida de vielha.

Eth Magistrau se deishéc introduir ena estrada per ua sirventa se setanta ans, que lairaue contra es
praubi coma es gossets dolents. As preires les lecarie es pes de boni talents.

- Demoratz un shinhau, senhor Magistrau, seiguetz-vos se vos platz; eth senhor ei laguens e
gessera de seguit... (damb votz misteriosa e aspra). Que i a aquiu eth meétge, aqueth pecador
cosin dera senhora.

- Oc, plan, en Robustiano: qué se passe, donc, Fulgencia?

- Me semble que Sor Teresa ei un shinhau pejor, mes non tant enta alarmar as praubi senhors.
Vertat, senhor Magistrau, qu’era prauba senhoreta non ei molt mau?

- Me pensi que non, Fulgéncia; mes se qué ditz eth meétge? Vietz d’aquiu?

- Oc, senhor, d’aquiu, e aquiu lagens hége crits... qu’ére furids...ei un lhdco. Sabi pas se com
criden ada eth. Eth parentiu, qu‘ei causa de parentiu.

Eth salon eére rectangular, molt gran, ornat damb gust sever, sense luxe, damb certa elegancia que
neishie dera venerabla ancianitat, dera neteja esquista, dera sobrietat e dera madeisha severitat. Eth
solet moble nau ere un piano de coa d’Erard.

Arribec en salon en Robustiano e gesssec Fulgéncia parlant entre dents.

Eth metge ¢re naut, fort, de longa barba blanca. Vestie damb er arrogant luxe de cérts personatges
de provincia que volen revelar ena sua portadura, era sua bona posicion sociau. Qu’ére ua beroia
figura que se defenie des otratges des tempsi damb bona capitada encara. En Robustiano ére eth
metge dera noblesa de heége forca ans; mes s’en politica passaue coma reaccionari e se burlaue des
progressistes, en religion se 1’auie coma volterian, o aquerd qu’eth e d’auti vetustensi entenien coma
tau. James auie liejut a Voltaire, meés I’admiraue tant coma 1’auie en 0di Glocester, er Arcedian, que
tanpoc ’auie liejut. Per ¢o des letres, enquia e tot es dera sua sciéncia, en Robustiano non podie
vantar-se dauant de cap metget modeérn des que se morien de hame en Vetusta. Auie estudiat poc,
mes auie guanhat molt. Qu’ére un métge de mon, un doctor de bon tracte sociau. Ans endarrer,
entada eth tot ere flatuositat, ara tot ére guestion de nervis. Guarie damb poques paraules; per eth



arrés se’n sabie de qué s’anaue a morir. Solie guarir a gratis as sons amics; mes s’era malautia
s’agreujaue, s’inibie, manaue cridar a un aute e non s’ofensaue. “Eth non servie enta veir morir a ua
persona estimada“.

Ath costat des sons malauts tostemp ¢re de badinada.

“Atau, donc, vos voletz morir, senhor Fulano? Donques, per Diu, que vos auem de veir...
etc.*

Aguesta qu’cre era frasa sacramentau, mes n’auie moltes d’autes. D’aguesta maneéra s’auie hét ric.
Non tenguie massa térmes tecnics, pr’amor que, segontes eth, as profans non se les a d’espaurir
damb grec e latin. Non ére pedant, més quan 1’apurauen un shinhau, quan lo contradidien, invocaue
eth sacrosant nom dera sciéncia coma se cridesse ath comissari de policia.

“Era sciéncia ordene aquero; era sciencia ordene aquero d’aute®.

E non se ’auie de replicar.

A despart dera sciéncia, que non ¢€re eth son terren propri, en Robustiano podie apostar damb
quinsevolh a agradiu, aleégre, simpatic, e enquia e tot ome d’excellent sens e non escassa
perspicacia. Pecaue de blagaire.

Ath Magistrau non lo podie veir, mes cranhie era sua influéncia enes cases nobles e lo tractaue
damb simulada franquesa e amabilitat faussa.

De Pas I’auie ada eth coma un gran pocvau, mes li balhaue era cortesia que tenguie tostemp en son
tracte, sense distinguir entre pocvaus e omes de talent.

N\

O, senhor men en Fermin! Qué ben... arribatz a temps, amic men, eth cosin ei inconsolable.
Bon dia deth son sant! L’¢ dit era vertat, tota era vertat, e, plan, ara qu’era causa non a
remedi, se desespere... Ei a dider, remedi... jo me pensi que Oc, mes aguestes idees
exagerades que... en fin, a vos se vos pot parlar damb franquesa, pr’amor qu’etz ua persona
illustrada.

Qué i a, en Robustiano? Vietz vos des Saleses?

Oc, senhor, d’aquesta porcaria vengui.

Com se trape Rosita?

Quina Rosita? Que ja non 1 a cap Rosita! que ja s’acabéc era Rosita; ara ei Sor Teresa, que
non a roses ne en nom, ne enes caroles.

En Robustiano s’apresséc ath Magistrau; guardeéc enta toti es cornérs, enta totes es portes, e damb
era man dauant dera boca, didec:

Aquero ei er arras!

Eth Magistrau sentec un caudheired.

Ac credetz atau?

Oc, me pensi qu’ei ua catastrofa proxima. Ei a dider, distinguisqui, distinguisqui en nom
dera sciéncia. Jo, Somoza, non posqui demorar arren de bon; jo, Ome de sciéncia me cau
declarar, prumer: que s’era mainada seguis alendant en aqueth mejan... non i a sauvacion,
mes se la trén d’aquiu... dilhéu i age esperanca; dusau: qu’ei un crim, un crim de lesa
umanitat non botar es mieis qu’era sciéncia conselhe... Senhor Magistrau, vos qu’¢tz ua



persona illustrada, credetz qu’era religion s’esta en deishar-se morir ath costat d’un esgot?
Pr’amor qu’aquero ei ua latrina; dc, senhor, ua cloaca.

- Ja sabetz vos qu’ei ua residéncia interina. Es Saleses son en tot bastir, coma sabetz, eth son
convent at costat dera fabrica de povora.

- Oc, j’ac sai; més quan eth convent sigue acabat e es hemnes i posquen anar, era nosta Rosita
s’aura mort.

- Senhor Somoza, era afeccion vos he, dilheu, veir eth perilh mes gran de ¢o qu’ei.

- Com, mes gran, senhor De Pas? Voletz saber mes vos qu’era sciéncia? Ja vos ¢ dit ¢o qu’era
sciéncia opine: dusau: qu’ei un crim dera lesa umanitat... O! Se jo cuelhessa ath preiret que
n’a eth tort de tot aquero! Pr’amor qu’aquiu i a un préire, senhor Magistrau, ne sO segur... €
desencusatz-me... mes ja sabetz que jo distinguisqui entre clergat e clergat; se toti siguessen
coma vos... Solide qu’eth mén senhor en Fermin non conselhe a cap pair qu‘age quate hilhes
coma quates soleis, que les hésque monges ua a ua as quate, coma se siguessen es motons de
Panurgo.

Eth Magistrau non podec mens qu’arrir, rebrembant qu’es motons de Panurgo non auien estat
monges ne fraires. Més en Robustiano repetie aquerd des motons de Panurgo, sense saber quin
bestiar ere aqueth, coma moltes d’autes causes que non sabie. Ja auem dit qu’eth non liegie libres: li
mancaue temps.

En Fermin pensaue: “seran indiréctes es pegaries d’aguest pocvau?“

- Jo sospéchi, seguic eth doctor, qu’eth meén praube Carraspique ei supeditat ara volontat de
quauque fanatic, p.e. eth Rector deth Seminari. Non vos semble a vos que pot ester eth
senhor Escosura, aguest Torquemada pour rire, eth que s’a hét a vier entad aguesta casa
tanta desgracia?

- Non, senhor, non me pensi que sigue aguest, ne qu’age en aguesta casa tanta desgracia coma
didetz.

- Que ja son dues mainades en clot!

- Com en clot?

- O en convent, coma volgatz vos.

- Meés eth convent non ei era mort; coma podetz compréner, jo non posqui opinar en aguest
punt...

- Oc, oc, ac compreni, e vos desencusi. Mes, en fin, ja qu‘existissen convents, senhor, que les
bastisquen en condicions igieniques. Se jo siguessa govern, barraria toti es que non
siguessen reconeishudi pera sciéncia. Era igi¢na publica prescriu...

Eth senhor Somoza expauseéc peth menut moltes vulgaritats relatiues ara renovacion der aire, eth
cauhatge, aeroterapia e d'auti ahérs de huelheton semiscientific. Dempls tornéc ara desgracia
d’aquera casa.

- Quate hilhes e dues ja son monges! Aquero qu‘ei absurd.

- Non, senhor, absurd non, pr’amor que son eres es qu’escuelhen liurament...

- Liurament! liurament! Arritz-vo’n, senhor Magistrau, arritz-vo’n, vos qu’¢tz ua persona
illustrada, d’aguesta supausada libertat. I cap ea libertat quan non 1 a eleccion? I cap era
eleccion quan non se coneish mes qu’un des térmes qu’a de consistir?

En Robustiano parlaue léu coma un filosof quan s’enventie.
- A jo non m’enganhen, seguic; jo coneishi ben aguesta comeédia. Non vedetz, senhor mén,

que jo les ¢ vist neisher a totes eres, les ¢ vist créisher, les € seguit pas a pas en totes es
vicissituds dera sua existéncia? Veiratz vos era mangra.



En Robustiano se seiguec, e seguic dident:

- Enquia qu’an quinze o sétze ans, es hilhes des meéns cosins non ven eth mon: Tas détz o
onze van en convent; aquiu Diu sap se qué se passe; eres non ac poden dider, pr’amor qu’es
cartes qu’escriuen les dicten es monges e totes son deth madeish estil, segontes eth quau,
“aquero ei eth Paradis“. Tas quinze ans tornen a casa; que non an volontat; aguesta facultat
dera anma, o de ¢O que sigue, se les quede en convent coma ua anticalha inutila. Enta balhar
ua satisfaccion ath mon, ara opinion publica, des des quinze as détz-e-ueit o deétz-e-nau, se
represente era farsa pietosa de hér-les veir eth ségle... per un trauc. Aguesta manera de veir
eth mon ei molt graciosa, senhor en Fermin. Rebrembatz era convidada dera cigonha?
Donques aquerd. Es mainades ven et mon, laguens deth flascon, més non lo poden tastar. As
balhs? Diu m‘on age. Ath teatre? Abominacion. Ara novena, ath sermon! e de Pasqua a
Rams un passeget damb era mama per Espolon o peth Passeg d’Ostiu; es uelhets en solér,
non se parle damb arrés, e de seguit enta casa. Dempus arribe era gran prova: eth viatge a
Madrid. Aquiu se ven es feres deth Retiro, eth Muséu de Pintures, eth Navau, era Armeria;
arren de teatres ne de balhs, qu’encara son meés perilhosi qu’en Vetusta; correr carrers, veir
molta gent desconeishuda, e cap a casa. Es mainades tornen ena sua térra dident de tot cor
que s’an engiiejat ena Cort, qu’eth convent dera sua anma, com se divertien aquiu damb es
Mairs e companhes. Tornada en Vetusta. Un gojatet s’enamore de quinsevolh des
mainades... Vade retro! se lo hé¢ enla de mala manéra. En casa se prégue totes es ores
canoniques: maities, vrespes... dempus eth rosari damb era sua coroneta, un parenoste a cada
sant dera Cort Celestiau; dejuni, vesilhes; e arren de balcon, ne de tertolia, ne d’amigues,
que son perilhoses... Aquero oOc, tocar eth piano, se se vo, e coser a discrecion. Coma article
de luxe se permet as mainades qu‘arrissen ath son gust dauant des badinades der Arcedian,
eth diplomatic senhor Mourelo, alias Glocester. Deishe anar eth mosso torgat ua gracia
babosa, es mainades arrissen, ath papa li cau tanben era baua, miserable Carraspique! e futti
contenti. Er Arcedian non ei eth préire qu’ei aciu amagat, non; aguest represente ara part
contraria, ath dimoni o ath mon; meés, coma ei normau, as mainades les semble qu’er
atractiu mondan redusit as gracietes de Mourelo ei poca causa; e, totun, eth claustre aufris
gois purs e certa libertat, oc senhor, certa libertat, se se compare damb era vida
archimonastica de ¢o que jo cridi era Regla dera senhora Lucia, era mia cosia carnau. O
senhor De Pas, qu’ei aisida era victoria dera Gleisa! Es mainades en veir que Vetusta ei
caminar de temple en temple damb es uelhs baishi; Madrid ei de muséu en museu trincant-se
es pes, e estramuncant; era casa un quarter mistic, damb badinades de preire coma tot
encantament, decidissen /iurament meter-se a monges, enta gaudir un shnhau...d’autonomia,
coma diden es liberalots, que mos balhen ua libertat semblabla ara que gaudissen es hilhes
de Carraspique.

Eth Magistrau escotéc damb paciéncia eth discors deth métge, e, per dider béra causa, didec:

- Non poiratz vos remir qu’en aguesta casa eth tracte ei alégre, franc; a cent légues de tota
beataria.

- Ua auta farsa! Sabi pas qui diables I’a ensenhat aguesta comedia ara mia cosia. Aqueth
qu’entre aciu pense qu‘ei calomnia ¢o que se conde dera rigidesa monastica d’aguesta casa
aunesta, encara qu’engiiegiua. Es aparences enganhen. Aguesta alegria sense saber per qué,
aguestes badinades deth clergat, e desencusatz-me, aguesta tolerancia formau, purament
exteriora, sense dissimulacions enta tapar era boca as profans.

Eth Magistrau guardaue ath meétge damb gran curioser e un shinhau estonat. “Com aqueth ome de
tan escasses lums discorrie atau e en tau materia? Sabie Somoza qu’ére eth e arrés mes qu’eth eth



preire amagat, eth cap espirituau d’aquera casa? S’ac sabie, com ei que li parlaue atau? Tanben es
pecs an er art de dissimular?*

Entréc Carraspique en salon. Auie es uelhs umidi pes recentes lérmes. Abracéc ath Magistrau e li
preguec ferventament qu‘ancsse enes Saleses a veir com estaue era sua hilha; eth non non auie
vams enta anar-i en persona. En Fermin prometec anar-i aqueth madeish dia.

Somoza tornec a descriuer era manca de condicions igieniques deth convent.

- Mgs, se qué vos que heésca cosin men?

- Hilh, jo arren; jo non voi arren donques que ja sai se com ¢tz. Més ¢ que digui ei aquero:
era mainada ei molt malauta, e non per tort ton; era sua natura ¢re forta, ena sua constitucion
non i a cap vici; mes non li toque eth solei james e se I’avale era umiditat; a besonh de calor
e non I’a; lum i aquiu li manque, aire blos e aquiu se respire era pésta; exercici € aquiu non
se botge; distraccions e aquiu non i son, bona alimentacion e aquiu minge mau € poc... mes
qu’ei pariér. Diu ei content per ¢o que semble. Quina ei era perfeccion? Era vida entre dues
cloaques. Eth mon ei perdut? Donques anem a viuer caladets en un... inodor.

E coma qu‘aguesta paraula, encara que semblaue culta, non exprimie ¢o qu’eth volie, higec:

- Enuninodor... qu’ei era antitési, atau didec, d’un inodor.

- En fin, senhors, seguic, vosati defenetz er absurd e aquiu non 1 arribe era mia paciéncia.
Resumit: era sciéncia aufris era salut de Rosita damb aires de poble, aquiu ath costat deth
mar; vida alégra, boni aliments, carn e leit sustot... sense aquero... non responi d’arren.

Cuelhec eth chapéu e eth baston de punh d’aur; saludéc damb ua inclinacion ath Magistrau e gessec
gasulhant:

- Aumens Sant Simeon estilita ére sus ua colomna, encara que non €re ua colomnba...
d’aguest orde; non ere un hiemeér.

Era senhora Lucia se presentéc e damb un gest disciplent contestéc as paraules deth son cosin
qu‘auie entenut de luenh:

- Qu’ei un lhoco; I’auem de deishar.
- Meés mos estime molt, avertic Carraspique.
- Megs ei un lhoco... e encara digui poc.

Eth Magistrau, damb bones paraules, venguec a dider madeish. “Non n‘auien de heér cabau de
Somoza; qu'ére’un sectari. Cértament, eth convent provisionau des Saleses non ére ua bona casa,
¢re plagat en un barri baish, en ¢0 més prigond d’ua vessant deth terren, sense solei; aquiu
desbocauen es mau bastidi esgots dera gran part dera Encimada, e, efectivament, en quauques celes
era umiditat trauessaue es parets € auie henerecles; non se podie remir qu‘a viatges es aulors eren
insofribles; taus miasmes non podien ester saludables. M¢s tot aquerd durarie poc; e Rosita non ere
tan mau coma didie eth metge. Eth des monges asseguraue que non, e que treir-la d’aquiu, soleta,
separar-la des sues estimades amigues, dera sua vida regulara, aurie estat aucir-la“.

Dempus en Fermin consideréc era qiiestion deth punt d‘enguarda religiés. “Aquiu auie mes qu’eth
coOs. Aqueri arguments purament umans, mondans que se podien impausar a Somoza, ¢ a d’auti
coma eth, éren ¢0 de mens. CO principau €re guardar s‘auie escandal en precipitar-se e cuélher
mesures qu‘alarmessen ara opinion. Per tort d’eri, per tort d’ua excessiua afeccion, d’ua extremada
solitud, podien balhar ales ara maledicéncia. Qué demorauen se non es enemics dera Gléisa? Se



diderie qu’eth convent des Saleses ere un aucidér; qu’era religion amiaue ara joenessa ufanosa en
aquera latrina enta poirir-se... Se diderien tantes causes! Non, non ¢re possible cuélher encara cap
mesura radicau. Calie demorar. Ath dela, eth anarie a veir a Sor Teresa...*

- Oc, en Fermin, per Diu! exclameéc era senhora Lucia, amassant es mans; ne so segura de qué
recuperara era salut, aquera estimada mainada, se vos I’amiatz eth consolament dera vosta
paraula.

Non gausaue a cridar-la hilha. La credie de Diu, sonque de Diu.

Dempus se parlec de ua auta causa, encara que non s‘auie parlat diréctament der ahér, s’auie
convengut, per acord tacit, qu’es dues mainades darréres non serien monges, s€ non auesse en eres
ua vocacion superiora a tota resisténcia prudenta e moderada. Aguest implicit convengut ére ua
imposicion dera consciéncia, o dera pour ara opinion deth mon. Era mager d’aqueres dues mainades
auie un pretendent. Eth Magistrau venguie a descasar-lo. “Ere un impiu*.

- Un impiu Ronzal? eth voste amic! gauseéc dider Carraspique.
- Oc; en Franscisco, amic mén; mes ¢O prumer ei prumer. Jo sacrifiqui ar amic en tractar-se
dera felicitat dera vosta hilha.

Ua lérma des poques qu’auie, rodéc peth rostre dera senhora dera casa. Més estetic e mes simetric
aurie estat qu’es lermes siguessen dues; mes que non siguec senon ua; era der aute uelh deuec
brotoar tan petita qu‘era secada d’aqueres paupetes tostemps seques, se 1‘avaléc abans de qué
pistesse.

Era lérma ere d’agraiment. “Eth Magistrau les sacrificaue eth nom e enquia e tot era convenenga
d’un amic, d’un gran amic, d’un defensor, d’un partidari son, de tot un Ronzal eth deputat. Que
hege ben era d’autrejar es claus deth cor e dera consciéncia a un tau ome, ad aqueth sant, pensarie
milhor.

Ronzal, alias Trabuco, aspiraue ara man d’ua Carraspique, quina que siguesse, pr’amor qu’eth son
presupost de despenes s’aumentaue e eth d’ingreéssi s’amendrie; e en Francisco de Asis ere un
milionari qu’educaue plan ben as sues hilhes. Més eth Magistrau auie d’auti projectes.

- Un impiu Ronzal?, preguntéc espaurit Carraspique.

- Oc, un impiu... relatiuvament. Que non ei pro qu’era religion sigue enes pots, non ei pro que
se respecte ara Gleisa e enquia e tot que se la protegisque; ena politica e en tracte sociau mos
cau contentar damb aquerd forga viatges, en aguesti tempsi tristi qu’ém, mes aquero ei ua
auta causa. Ronzal, comparat damb d’auti... damb Mesia, per exemple, ei un bon cristian;
enquia eth madeish Mesia, qu’a tot darrrér non s’a separat dera Gléisa, ei catolic, religios...
comparat amb en Pompeyo Guimaran er ateu. M¢es ne Mesia, ne Ronzal son omes de fe e
mens de pietat sufisenta... Autrejarietz vos ua hilha a en Alvaro?

- Abans morta!

- Donques Ronzal, encara que se cride conservador e vo era unitat catolica e d’auti principis
que contie era nosta politica, non ei un bon cristian, non n’ei coma cau que ne sigue eth
marit d’ua Carraspique.

Aqueth calor que defenie es interessi espirituaus dera familha, les arribaue ara anma as patrons dera
casa.

Ronzal siguec descasat. Eth Magistrau parléc encara de d’auti ahérs. S’auie de hér naues despenes.
Aumoines, granes aumoines enta Roma; entas Fraires dera Caritat des praubi, qu’auien de crompar



ua casa; aumoina entara Santa Obra deth Catecisme, aumodina entara novena dera Concepcion,
pr’amor qu’aurie de pagar car a un predicador, jesuita, que vierie de luenh. “Qu’¢re molt, oc; mes
s’es bravi catolics qu‘encara auien quauquarren non se sacrificauen, qué serie dera fe? Se d’auti
podessen!“

Alendéc era senhora Lucia en enténer aquerd. Ac auie comprenut. Eth Magistrau volie dider que
s’eth siguesse ric, es sons sos serien de Sant Peire e des institucions pietoses . “E pensar qu‘auie
gent que calomniaue ad aqueth sant en tot supausar-lo cargat d’aur!*

En Fermin abans de gésser d’aquera casa a on eth son emperi non auie limits, tornéc a prométer ua
visita as Saleses.

“Mes non calie alarmar-se, ne pérder era paciéncia.*

- A tot darrér, gauséc dider quan ja ac credec oportun, se passara ¢o que Diu volgue; s’ei de
besonh patir peth ben dera fe ua prova terribla, se patira; pr’amor qu‘eth nom de cristian
obligue ad aquerd e a molt mes.

Aquiu en Fermin non didie qu’era vertut ere aisida.

Qu’ére poc mens qu’impossible. Era sauvacion s’artenhie a truca de patir molt, e I’artenhien molt
poqui. Era votz deth Magistrau en estil terrorista non ére mens doca que quan es sues idées eren
tanben meloses. Era de sauvacion sonaue coma ua flaiita deth diu Pan; en dider “Diu misericordids
mes just®, aquera lengua imitaue eth mormolh dera auba entre es flors...

James parlaue deth huec deth lunférn as Carraspique. Qu‘éren torments dera consciéncia es
qu’aufrie entath cas probable de non sauvar-se, a maugrat de tanti desengusti.

Era senhora Lucia trapaue a en Fermin un shinhau hloish aqueth maitin. Non parlaue damb era
sublima oncion de d’auti dies. Eth son pesimisme pietds li gessie dificilament des pots. Notec era
brava senhora qu‘eth son director espirituau parlaue coma pensant e ua auta causa.

Gessec eth Magistrau.

Quan se vedec solet en lumedan, sense poder tier-se, foteéc un cop de punh sus eth passamans de
marme deth darrér tram dera somptuosa escala.

“Que non 1 a remedi, non i a remedi! didec entre dents. Non ¢ de comengar ara a viuer de
naueth. Me cau seguir estant eth madeish®.

D’auti dies, en gésser d’aquera casa auie gaudit deth plaser fort, piquent, der orgulh satisfét; eth
domeni des anmes qu‘aquiu exercie absoludament, li balhaue ar amor propri ua doga complasenga...
Megs ara, arren d’aquerd. Non gessie content. Auie sajat d’abreujar era visita suprimint paraules enes
sues pietoses arengues.

“Aqueth pec d’en Robustiano 1’auie botat de mala encolia. Que deuie éster aquero™.

“Li calie langar era careta, deishar anar era sua mala animositat, cauishigar quauquarren damb
rabia...” Se filéc enta Palai.

Atau se cridaue per antonomasia eth deth Bisbe. Negat ena ombra dera Catedrau, ocupaue un costat
sancer dera placa umida e estreta que cridauen “Era Corralada®. Qu’ere eth palai un apendix dera



Basilica, dera edat dera tor, més de pejor gust, apraiat molti viatges en ségle passat e en present.
Damb emplastres de caudea e sinapismes de hanga semblaue un invalid dera arquitectura; e era
fagada principau renauida, recargada d’ornaments shorigueresqui, meés que mes ena porta € en
balcon deth dessus, li daue un aspécte grossier de vielh verd.

Eth Magistrau deishéc endarrér eth vestibul, gran, hered e nud, non massa net; trauessec un pati
quadrat, damb quauques cacies raquitiques e perterres de flors sornarudes; pugec ua escala qu’eth
son prumer tram ¢€re de péira e es auti de castanhér léu poirit; ¢ dempus d’un correder barrat damb
magonaria e hiestres estretes, trapec ua auant-sala a on es familhars deth Bisbe jogauen ath tuti. Era
preséncia deth Provedidor interrompec eth joc. Es familiars se meteren de peés e un d’eri, beroi, roi,
de movements suaus e ondulants, de plan pulcre vestit talar, perhumat, dauric un paravent folrat de
damasc color cerida. D’aquerd madeish ére tapissada tota era estanca que se vedec alavetz e que
trauessec De Pas sense arturar-se.

- Aondeu éster, Anacleto?
- Me pensi qu’a visites, responec eth page. Ues senhores...
- Quines senhores? Anacleto arroncilhéc es espatles damb molta gracia e arric.

En Fermin trantalhéc un moment, hec un pas enta darrér; mes de seguit tornéc a auangar-lo e dauric
ua porta de gessuda per a on despareishec.

Dempts de trauessar sales e correders arribéc en salon clar, coma se cridaue en Palai ath que
destinaue eth Bisbe entas sues visites particulares. Qu’ére un rectangle de trenta pés de long per vint
d’ample, de tet naut cargat d’encafornats platerésqui de noguer escur. Es parets pintades de blanc
ludent, damb mieges canes a quadres daurades e estretes, reflectien es torrents de lum qu‘entrauen
pes balcons dubérts de land en land a tota aquera alegria. Es mobles folradi de damasc aurio, tanben
envernissades de blanc, d’un luxe antiquat, bravas e simpatic, arrien a arridalhades, damb es sues
contorsions de husta retortilhada, ja en corbes panchudes, ja en colomnes salomoniques. Es braci
des fautue¢lhs semblauen botadi en jarres, es pes des consoles hegen viroletes. Non auie palhet ne
tapis, se non siguesse eth que rendie omenatge ath sofa; ére de moqueta e representaue un petit
tistér de roses roies, verdes e blues. Qu’ere eth gust de S.I. Des parets de Nord e Sud pensajauen dus
quadres de Cencefio, encara que retocadi damb colors cridanérs que dauen gloria; es auti murs les
ornauen grani gravats anglesi damb marc d‘ebén. Aquiu 1 €ren Judit, Ester, Dalila e Rebeca enes
moments critics dera sua respectiua istoria. Un Crist crucificat d‘evori, sus ua consola, dauant d’un
miralh, que lo retrataue pera esquia, guardaue sense deishar-lo de uelh ara sua Santa Mair, de
marme, de doble mida qu‘eth, plagada sus era consola deth dauant. Non i auie mes sants en salon ne
cap auta causa que revelesse er abitatge d’un mitrat.

Eth Plan Illustre Senhor en Fortunato Camoiran, Bisbe de Vetusta, deishaue ath Provedidor
governar era diocési ath son gust; mes en son salon non I‘auie de tocar. Plan per aquero auien valgut
poc es amonestacions d’en Fermin enta que Fortunato s’abstenguesse d’ornar es balcons damb
gabies praubes, encara qu’alégres, qu’en eres sautauen e cridauen estabordint ath mon, cardalines e
canaris, qu‘en aunor dera vertat, sesmblauen lhocos.

“Gracies que non amii es meéns audeths ara catedrau enta que canten eth Gloria quan celebri de
Pontificau. Quan jo éra préire des Veguellinas, cardalines e alauses e enquia e tot parrats cantauen e
fiulauen en cor e ere ua delicia entener-les®.

Fortunato ére un sant alégre que non podie veir ua irreveréncia a on se podie admirar e estimar ua
obra de Diu.



Glocester, eth maquiavelic arcedian, “opinaue qu’eth Bisbe, mes aquero ere eth son secret, non ere
ara nautada deth son cargue®.

“Que non ei pro ester brave, didie, enta governar ua diocesi. Ne es poetes servissen enta
ministres, ne es mistics enta Bisbes®.

Aguesta opinion €re era mes correnta entre eth clergat deth Bisbat. Es senhors dera junta carlista
pensauen madeish. Jamés auien pogut compdar entad arren damb eth Bisbe!

Qué resultaue d’aquera excessiua pietat? Que S.I. s’abandonaue enes braci deth Provedidor enta
tot aquero referent ath govern dera diocesi. Aquerd, enta uns, ere era perdicion deth clérgue e deth
culte, enta d’auti ua gran sort; mes toti ¢ren d’acord qu’eth brave de Comoiran non auie volontat.

Qu’ére cért qu’auie acceptat era mitra damb era condicion d’alistar, sense que valessen
recomanacions, ua persona dera sua confianga ena quau confiar es suehs deth govérn eclesiastic.
Eth Magistrau ¢re solide er 0me de mes talent qu‘eth auie coneishut. Ath dela, era senhora Paula,
quan eth son hilh ére un umil seminarista, auie servit en qualitat de majordoma a Camoiran, alavetz
canonge d’Astorga. D’alavetz enca aquera hemna de her auie dominat ath praube sant de cera. Eth
hilh, ajudat pera sua mair, contunhéc era tirania, e, coma didien eri, “I’auien en un punh®. E eth ére
atau molt content.

Com auie arribat a Bisbe? En ua epoca de nomentaments d’intriga, de complasences de palai, enta
padegar es quéishes dera opinion se cerquec un sant enta balhar-li ua mitra e se trapéc ath canonge
Camoiran.

Arribéc a Vetusta lancant benediccions e recebent-les deth poble. Damb gran escandal deth son cor
simple e umil se condauen meravilhes dera sua vertut e léu ’atribuiren miracles. En cérta ocasion,
quan hege era sua visita as parroquies des poblets, en arnelh dera montanha, montat en un saumet,
bordejant abismes, entre era nheu, se li presentéc ua mair desesperada damb eth son hilh en braga.
Ua vibora auie nhacat ath mainatge.

- Sauvatz-me-lo, sauvatz-me-lo! cridaue era mair, de jolhs, barrant eth pas ath saumet.

- Que jo non sai! jo non sai! cridaue eth Bisbe desesperat, cranhent pera vida der angelet.
- Oc, oc, tu qu’és sant! replicaue era mair damb sorriscles.

- Eth cauteri! eth cauteéri! mes jo non sai...

- Un miracle, un miracle!... repetie era mair.

Era vida de Fortunato la tenguien quate grani suenhs: eth culte dera Vérge, es praubi, eth pulpit e
eth confessionari.

Auie cinquanta ans, eth cap plen de nheu, e eth son cor encara s’usclaue en huec der amor a Maria
Santissima. Des deth seminari, e ja auie plogut molt dempus, era sua vida auie estat ua oda
consagrada as laudances dera Mair de Diu. Sabie molta teologia, mes era sua sciéncia predilécta
s’estaue ena doctrina des Mistéris que se referissen ara Hemna sine labe concepta. De memoria
aurie pogut repetir guaire an dit es Sants Pairs e es Mistics en aunor dera Vérge, e sabie laudar-la en
estil orientau, damb metafores cuelhudes deth desért, deth mar, des vals florides, des monts de
cedres: en estil romantic, qu‘irritaue ar Archiprest, e en estil familhau damb frases d’afeccion
pairau, filiau e frairau.

Auie escrit cinc libres, que prumer se venien a pesseta e dempus se regalauen, titoladi atau: Eth
Roser de Maria; Era devocion dera Inmaculada; Eth Romancer de Nosta Senhora, Era Verge e eth
dogma.



James se I’auie apareishut era Reina deth Céu, mes consolaments les ac autrejaue ar arras; e er
esperit I’ac negaue de lum e d’ua alegria que non podien escurir ne trebolar totes es desgracies
deth mon, aumens es qu’eth auie patit.

En aumoines 1¢u se I’anauen toti es sos que li balhaue eth goveérn e molt de ¢o qu’auie eretat. Més,
ai deth sarte se lo volie enganhar en tot crubar-li cars es pedaci des sons pantalons! Non sabie eth ¢o
qu’éren pedaci? Non auie cosut era sua roba e cosut botons S.I. molti viatges? Per ¢o deth sabater,
qu’eére des mes umils, agudaue er engenh enta qu’es péces e mieges soles que botaue as sabates
deth Bisbe siguessen ben dissimulades.

- Megs senhor, cridaue era majordoma, era senhora Ursula, eretéra en cargue dera senhora
Paula, se vos demanatz miracles. Com non s’an de veir es puntades? Crompatz ues sabates
naues, coma Diu mane, e sera milhor.

- E qui te ditz a tu, charraira, que Diu mane crompar sabates mentre eth proxim va descaug?
S’aguest sabatér sabesse eth son mestier, semblarien de gloria.

Eth Bisbe auie es son motius enta exigir qu‘pedaci deth caucer non se notéssen, Eth Provedidor
cada dia li passaue revista, coma a un recruta, guardant-lo fixament quan lo credie distrét; e se
notaue béth descuet de vestimenta qu’acusesse praubetat indigna d’un mitrat, lo repotegaue damb
acritud.

- Aquero ei absurd, didie De Pas. Voletz ¢ster eth Bisbe de Es miserables, un bisbe d’un libre
proibit? Hétz aquerd enta foter-mos en cara as auti que van vestidi coma persones decentes ¢
coma demane eth decor dera gléisa? Pensatz que se toti ludéssem pantalons pedagadi coma
un ahilador de navalhes o un neteja-humeneges arribarie era Gléisa a dominar enes regions
qu’en eres abite eth poder?

- Que non ei aquero, hilh mén, non ei aquero, responie eth Bisbe sufocat, damb talents de

meter-se jos era terra.
S’ei ua gloria veder-vos vestits de naucth; s’atau a d’éster; ja ac sai. Te penses tu que non
gaudisqui en tot guardar-vos a tu e a en Custodio e eth cosin deth mnistre, tan boni mossos,
tan reludents, tan petimetres, damb eth voste chapeu de teula cuert, dubert, cotonejat..? plan
que Oc.... qu‘aquerd ei ua benediccion de Diu, qu’a d‘ester atau... Mes sabes tu qui ei
Rosendo? Ei un gran brigand que me demane tres pessetes per ues miges soles, e ne
tansevolh tape un trauquet que li pot gésser ara peth... Aguesti son naui, paraula d’aunor que
son naui, mes se n‘arrissen; qué les auem de her se an bon umor?

Pendent quauqui ans Fortunato auie estat eth predicador de moda en Vetusta. Eth son ancessor leu
non pujaue en pulpit, e eth het de veder-lo ada eth ena cagiéra der Espirit Sant, l1¢u cada dia,
desvelhéc eth curiosér prumer, dempus er interés e enquia e tot er entosiasme des fidéus. Era sua
eloqliéncia ere espontanea, arderosa; improvisaue; €re un vertader orador, valie mes qu’en paper, en
pulpit, ena ocasion. Parlaue cop sec, ahlames d’amor mistic pujauen deth son cor entath cerveth, e
eth pulpit se convertie en un perhumador de poesia religiosa qu’es sons perhums negauen eth
temple, penetrauen enes anmes. Sense pensar en aquerd, Fortunato possedie er art suprém deth
caudheired; oc, lo sentie er auditori en enténer aquera paraula d’oncion eloqiiénta e santa. Era
caritat enes sons pots €re era necessitat supréma, era beresa soma, eth major plasér. Quan Fortunato
baishaue dera cagicra desirant a toti era gloria pes segles des se€gles, era oncion deth prelat corrie
peth temple coma ua influéncia magnetica; semblaue que se se tocauen es coOssi anauen a gésser
bualhs de caritat electrica; er entosiasme, era conversion, se vedien en guardades e arridolets; en
aqueri moments es vetustensi cuelhien seriosament aquero d’ester toti frairs.



Mgs aquerd s’auie passat ara prumeria. Dempus... eth public comencéc a cansar-se. Didien qu’eth
Bisbe se prodigaue massa. “Eth Magistrau non se prodigaue®.

- Estudie més es sermons, didien uns.

- Ei més prigond, encara que mens afogat.

- E mes elegant ena paraula.

- E amilhor figura en pulpit.

- Eth Magistrau ei un artista, er aute un apostol.

Heége temps que Glocester, er Arcedian, non s’explicaue eth prque agradaue eth Bisbe coma
predicador. “Eth cohessaue que non entenie aquerd. Qu’eére massa florit“. Enta Glocester non
passaue de pura retorica aquero d’abragar-se en amor deth proxim. “Li sonaue a uet®.

- E eth dogma? E era controversia? Eth Bisbe james parlaue mau d’arrés; entada eth coma se
non auesse un grossiér materialisme ne ua idra revolucionaria, ne un satanic non serviam
liure-pensador.

Ena opinion de Glocester, Camoiran auie comencgat a descreditar-se enes sermons dera Audiéncia.
Toti es diuéndres de Quaréme era Reiau Audiéncia Territoriau pagaue e escotaue damb religiosa
atencion o mistica somnoléncia un sermon que quauqua notabilitat deth pulpit vetustenc predicaue
en Maria, era plan anciana gléisa.

“Plan, donc, Glocester, aquiu non se parle per parlar, ne se ditz ¢o prumér que ven ena boca; aquiu
non ei pro usclar-se en huec divin; ei necessari quauquarren mes, jos era pena d’oféner era
illustracion d’aqueri senhors. Se parle a jurisconsults, a 0mes de sciéncia, senhor mén, e cau paupar-
se era roba abans de pujar ena cagiéra sagrada. Eth Bisbe auie parlat as senhors deth marge, ara

Audiéncia Territoriau ne mens ne mes mau qu’ara resta de fideus. “

Er actuau regent, que non ére Quintanar, auie dit, en confianga, a un entenedor qu’eth sermon non
auie mora. Er entenedor auie het correr era noticia, e eth fiscau gausec dider qu’eth Bisbe non
anaue ath gran.

Enta anar ath gran, arrés milhor que Glocester. Aqueth madeish an que Fortunato ac auie het tan
mau, en opinion des senhors magistrats, se ludec en son sermon de diuéndres eth sinuds Arcedian.
Que ja ac auie dit eth, dies abans.

“Senhors, non vos enganhetz; a jo m’auetz de liéger entre linhes; jo non parli enta sirventes
e soldats; parli enta un public que sapie... aquero, liéger entre linhes...

Era musa de Glocester ere era ironia. Aqueth diuendres memorable, Mourelo se presentéc en pulpit
arridolent, coma solie (ueit dies abans s‘auie descreditat ath Bisbe) , saludéc ar autar, saludec ara
audiéncia e se dignéc saludar ath catolic auditori. Era sua guardada escorcolhéc es corners dera
gleisa enta veir se, tau coma 1’auien anonciat, beth liure-pensador de Vetusta, d’aguesti qu’estudien
en Madrid e tornen poiridi, €re en tot escotar-lo. Ne vedec a dus o tres qu’eth coneishie, e penséc:
“M’alegri; ara veiratz ¢o0 qu’ei bon“. Eth regent (que non ¢re Quintamar) damb es celhes
arroncilhades e era toga lisa, seigut ath miei dera nau en un fautuelh de velot e aur, contemplaue ath
predicador, premanint-se a separar eth gran dera palha, donques que supausaue que i aurie de tot.
D’auti magistrats, mens inclinadi ara critica, se premanien a dormir dissimuladament en tot tier
recorsi que les autrejaue era experiéncia des estrats.



Glocester anec ath gran de seguit. Era antifrasis, er eufemisme, era allusion, eth sarcasme, toti es
projectils dera sua retorica, qu’eth credie sornaruda e abila, les lancéc sus er impiu Arouet, coma eth
cridaue a Voltaire tostemp. Pr’amor que Mourelo anaue encara calat en praube Voltaire; des
modérns impius non sabie arren; un shinhau de Renan e de quauque apostata espanhou, mes arren
mes. Noms propris léu degun: eth grossier materialisme, eth hastigos sensualisme, es porcéths des
estables d’Epicuro e d’autes collectivitats atau, hégen era despena; mes arren de Strauss ne des
lutes exegetiques de Tubinga e Gotinga: amic, aquerd quedaue entath Magistrau, damb non poca
enveja de Glocester.

Voltaire, e a viatges er extraviat filosof ginebrin, pagauen era pena. M¢és non; un aute shivau dera
batalha auie er Arcedian: eth paganisme, era anciana idolatria. Aqueth dia, eth diuendres, siguec
plan oportun en burlar-se’n des egipcis. Ath regent li costéc trabalh tier er arrir, que sajaue d’excitar
Glocester.

Aqueri plan grani porcéths qu‘adorauen gats, porres e cebes, li hégen molta gracia ar orador sagrat.
“Damb quina gracia les prenie eth peu as egipcis!“, segontes expression de Joaquinito Orgaz,
religios per bon ton e que credie sincérament qu’ere ua asenada era idolatria.

- “Oc Senhor Excellentissim, oc, catolic auditori, aqueri abitants dera vora deth Nil, aqueri
ceécs qu’era sua sabenca mos manen admirar es autors impius, adorauen ath porre, ar alh,
ara ceba®. Risum tineatis! Risum teneatis!, repetie acarant-se damb eth gosset de Sant Roc,
qu’ere damb era boca dubérta en autar deth dauant. Eth gosset non arrie.

Aprop de mieja ora siguec aclapant as Faraons e as sons subdits damb taus badinades. “A on auien
eth cap aqueri omes qu‘adorauen taus immondicies?*

Ronzal, Trabuco, qu‘admiréc aqueth sermon, dus mesi dempls ne treiguie partit des cites de
Glocester enes discusions en Casino, ¢ didie:

“Senhors, ¢0 que defeni aciu e en toti es terrens, ei que se proclamam era libertat de cultes e
de matrimonmi civiu, léu tornaram ara idolatria e seram coma es ancians egipcis, adoradors
d‘Isis e Busilis; ua gata e un gosset segontes me pensi.*

Eth regent opinec, e damb eth tota era Territoriau, queth senhor Mourelo, arcedian, auie estat a
major nautada qu’eth Bisbe. Aquerd s’escampilhéc pes tertolies, rondéus e passegi, e guairi
pretenien cuélher placa de persones instruides, se planhéren de qué non auesse mes hons enes
sermons deth prelat, que non se preparésse € que se prodiguésse tant.

A tot darrer, era opinion arribec a dider aquero, encara que ja sense eth vist e platz de Glocester.
“Que s’auie de desenganhar; eth vertader predicador de Vetusta ¢re eth Magistrau®.

Leu siguec aguesta opinion comuna, ua frasa héta, e d’alavetz enca era fama deth Bisbe coma

orador se perdec irremissiblament. Quan en Vetusta se didie quauquarren per rotina, ere impossible

qu‘era idea contraria prevalesse.

E atau, siguec en bades qu‘en cert sermon dera Sermana Santa, Fortunato siguesse sublim en
descriuer era crucifixion de Crist.

Qu’ére ena parroquia de Sant Isidre, un temple sever, gran; eth recinte eére Iéu en tenébres; tencbres
coma reflectides e multiplicades pes teles neres que caperauen autars, colomnes e parets; sonque
aquiu, en tabernacle, ludien palles quauques candeles longues e estretes, lecant 1éu damb era ahlama



es pes de Crist, que gotejauen sang; era sudor pintada reflectie era lum damb tons de tristesa. Eth
Bisbe parlaue damb ua votz de tron luenhant, negat ena ombra deth pulpit; sonque se vedie d’eth, de
quan en quan, un refléx morat e ua man que s’estenie sus er auditori. Descriuie eth croishir des uassi
deth piech deth Senhor quan relaxauen es borréus es cames deth martir, enta qu‘arribéssen es pes en
pau que les auien de clauar. Jesus s’arropie, tot eth cos tendie a pujar, mes es borreéus forcejauen;
eri vencerien. “Diu mén! Diu mén!“ exclamaue eth Just, mentre eth son cos dislocat se trincaue
entre croishits sords. Es borréus s’irritauen contra era propria turpitud; non acabauen de clauar es
pés... Sudauen alendant e maudident; eth son alend tacaue eth rostre de Jesus... “E ¢re un Diu! eth
solet Diu, eth Diu d’eri, eth noste, eth de toti! Qu’ére Diu!...* cridaue Fortunato orrificat, damb es
mans crispades, arreculant enquia estramuncar damb era péira hereda deth pilar; tremolant dauant
d’ua vision, coma s’aqueth alend des borréus auesse tocat eth son front, era crotz e Crist siguessen
aquiu, suspenudi ena ombra en auditori, ath miei dera nau. Era immensa tristesa, er orror infinit dera
ingratitud der Ome aucint a Diu, absurd de mauvestat, les sentec Fortunato en aqueth moment damb
desesperacion inefabla, coma s’un univers de dolor pesesse sus eth son cor. E es sons gesti, era sua
votz, era sua paraula saberen dider ¢o indicible; aquera pena. Eth madeish, encara que de luenh, e
coma se siguesse un aute, comprenec qu’ere en tot ester sublim ; mes aguesta idéa passéc coma un
relampit, se’n desbrembéc d’eth madeish, e non quedéc ena glé¢isa arrés que comprenesse e
sentesse era eloqiiéncia der apostol, exceptat de béth mainatge d’imaginacion forta e fresca que per
prumer viatge entenie era descripcion dera scéna deth Calvari.

As pauses eloqlientes, cargades d’eféctes patetics, qu‘ada eres obligaue ath Bisbe era forca dera
emocion, contestauen jos es alendades de besonh des beates, plebéues e vilatjanes qu’eren era
majoritat der auditori. Qu’éren es somics indispensables des dies de Passion, es madeishi que
exalauen dauant d’un sermon de preire de poble, mitat alendades, mitat rots dera vesilha.

Es senhores non alendauen; guardauen es devocionaris dubérts e enquia e tot passauen huelhes. Es
intelligents opinauen qu’eth prelat “s’auie descompausat®, dilhéu s’auie perdut,. “Aquerd qu’ere
treir eth Crist. Eth pulpit non ére aquerd. Glocester, des d’un corner, s’escandalizaue ath son
laguens. “Mes aquero ei un comic!* pensaue; e pensaue repeti‘c en gésser. Credie auer trapat ua
frasa: “Mes aquero ei un comic!®.

Eth Magistrau non ¢re comic, ne tragic, ne epic. “Non li shautaue tréir eth Crist“. En generau
deishaue de cornér enes sons sermons era epopeia cristiana e poqui viatges prediquec ena Setmana
de Passion. “Evitaue es locs comuns®, segontes en Saturnino Bermtdez. Era vertat ere que De Pas
non auie ena sua imaginacion era forca plastica necessaria enta pintar es sceénes deth Nau Testament
damb quauqua originalitat e damb vigor. Cada viatge que li calie repetir aquerd de: “E eth Verb se
hec carn" en sorta deth Pessebre e deth Mainatge Diu vedie, laguens deth cervéth, es letres roies
der Evangeli de Sant Joan, en un quadre de husta ath miei d’un autar: “Eth Verbo caro factum est".

En certa epoca, quan €re joen, quan pensaue en aguestes causes, eth dobte 1’auie tormentat tanti
viatges damb punchades de racacor, se volie imaginar-se era vida de Jests, que ja auie pour de taus
imatges; hugie d’eres, non volie copacaps. “Pro causes auie eth enta pensar. Qu’ere un iconoclasta
ath son laguens. Li mancaue eth gust des arts plastiques, e, sense gausa’c dider, opinaue qu‘es
quadres, encara que siguessen de grani pintors, profanauen es gleises. Deth dogma 1’agradaue era
teologia pura, era abstracccion, e preferie era morau ath dogma. Era vocacion dera filosofia
teologica e eth vam dera controversia auien neishut ja en seminari; eth son esperit s’auie negat
aquiu ena passion d’escola, que suplis for¢a cops er entosiasme dera vertadera fe. Era experiéncia
dera vida auie desvelhat era sua afeccion pes estudis moraus. Liegie damb plaser es Caracteres de
La Bruyeére, des libres de Balmes solet admiraue E/ Criterio, e, qui 1’ac aurie pogut dider ath senhor
Carraspique! enes noveles, proibides dilhéu, d’autors contemporanéus, estudiaue costums,
temperaments, cercaue observacions, comparant era sua experiéncia damb era aliena.



Guairi viatges arrie eth Magistrau damb cérta pietat quan liegie en un autor impiu es aventures
ideaus d’un préire! “Quini escrupuls! Quines sunuositats! Quines marregades enta pecar! e dempus
quini remordiments! Aguesti liberaus, higie entada eth, ne tansevolh saben tier mala intencion.
Aguesti preires se retiren as mens coma es reis de teatre se retiren as reis*.

Es sermons d’en Fermin auien coma tema, 1¢éu tostemp, o era luta contra era impietat modérna, era
controversia d’actualitat, o es vicis e vertuts e es sues conseqiiéncies. Eth preferie aguesta darréra
matéria. De quan en quan, enta conservar era sua fama de sabent entre es persones illustrades de
Vetusta, se metie damb es infidéus e eretges. Més non se remontaue as egipcis, ne tansevolh a
Voltaire. Es eretges qu’esbaucaue eth Magistrau ¢ren fresqui. Atacaue as protestants; se burlaue
damb gracia des sues discusions, cercaue damb art eth costat féble des sues doctrines e dera sua
disciplina eclesiastica. En tot descriuer a viatges es Consistoris de Berlin hége pensar ar auditori:
“Mes aqueri malerosi eéren lhocos!®.

Que non ¢re eth son deléri pintar as enemics coma criminaus en.honsadi en error, quei delicte,
senon coma durs de closca. Era vanitat deth predicador comunicaue dempis damb era des sons
audidors e se hége ua soleta; neishie er entosiasme cordiau, magnetic de dues vanitats conformes.

“Malur que tanti e tanti milions d’omes que viuen enes tencbres dera idolatria, dera eretgia, etc.
non auessen eth talent naturau des vetustensi amolonadi ena nau dera catedrau, ar entorn deth
public! Era sauvacion det mon serie un hét®.

Era obsession constant deth Magistrau ena cadiera ¢re demostrar “matematicament era vertat deth
dogma. “Deishem de corner per un moment er auxili dera fe, ajudem-nos solet dera nosta rason...
era ei pro enta demostrar...“ Que botaue gran interés en demostrar qu‘era rason ere pro! “Era rason
non explique es mistéris, ei vertat: meés explique que non s’expliquen®. “Aquerd ei mecanic®,
repetie, baishant damb plaser entar estil familhar. En taus moments era sua eloqiliéncia ere sincera;
quan amiaue entre celha e celha un argument, quan s’esforcaue en demostrar mejangant eth son
a+b teologic-racionau quinsevolh article de fe, parlaue damb afogadura, damb entosiasme. Alavetz,
solet alavetz se descompausaue un shinhau; deishaue es gesti acompassadi, suaus, academics, e
ajocaue es cames, baishaue coma un cacador ara demora, enta disparar contra er argument contrari,
fotie paumades rapides, sense mesura sus eth pulpit, s’arropie eth son front, se quilhauen es puntes
d’acer qu’auie enes uelhs, e era votz se transformaue en trompeta desagradiua e un shinhau raucosa.
Mgs ai! aquerd no ére perder-se. Eth son public non entenie aquero... E De Pas tornaue a éster eth
qu’ere, se quilhaue, doblaue es puntes d’acer e tornaue a descargar cites sus es estonadi vetustensi
que gessien d’aquiu damb mau de cap e dident:

“Quin ome! Quina sabenga! Quan aura aprenut aguestes causes? Es sons dies que deuen
ester de quaranta ueit ores!

Es daunes, encara qu’admrauen tanben aquerd de qué Renan copie as alemans, e aquerd de qué non
1 a mes sabents qu’eth P. Secchi e d’auti cinc o sies jesuites, amassa damb es auti de Gotinga e de
Tubinga e aquero der orientalista Opper, etc, etc, preferien entener ath Magistrau enes sons sermons
de costums e eth tanben preferie agradar as senhores. S’en es ahérs dogmatics cercaue era ajuda
dera sana rason, enes ahérs de morau anaue a parar tostemp ena utilitat. Era sauvacion ere un
negoci, eth gran negoci dera vida. Semblaue un Bastiat deth pulpit. “Er interés e era caritat son ua
madeisha causa. Ester bravi ei entener-la“. Es molti indians qu‘entenien ath Magiestrau arrien de
plaser dauant d’aqueres formules de sauvacion.

“Qui ac aurie dit! dempus d’auer hét fortuna en America, ara en pais natau, sense botjar-se de casa,
podien guanhar aisidament eth céu. Qu’auien neishut de pes!* Segontes De Pas, es dolents ¢ren uns
auti pecs, coma es eretges. E tanben aquerd ére mecanic, tanben ac demostraue per a+b. Pintaue a



viatges, damb traits digni de Moliere o de Balzac, eth tipe der avar, der embriac, deth jogador, deth
superb, der envejos, e dempus des vicisituds d’ua existéncia miserabla se passaue tostemp que ¢o
pejor ére entada eth.

Eth son estudi mes complét ¢ére eth deth joen que s’autrege ara luxuria. Lo representaue prumer
fresc, rosat, alégre, coma ua flor, plen de gracia, de sauneis de granesa, esperanca des sons e dera
patria... e dempts sec, hered, hastigat, trist, inutil.

Leu tostemp se’n desbrembaue de dider aquerd que les demoraue as victimes deth vici en aute mon.
Aquera morau utilitaria ’entenien es senhores e es indians perféctament. Eth resumit que hégen
d’era ath son laguens ¢re aguest:

“Te, Pablo, be n’a de rason!“ pensauen moltes daunes en entener-lo parlar der adultéri. Era
majoritat d’aguestes hemnes eren hemnes aunestes que non auien estat adultéres, que non auien het
mes que peguejar, coma totes. A viatges s’imaginauen es apassionades d’en Fermin qu’er imprudent
condaue des deth pulpit aquerd qu’eres 1’auien dit en confessionari.

Tanben en tribunau dera peniténcia auie derrotat eth Provedidor ath Bisbe.

Quan Camoiran arribéc en Vetusta se vedec assetjat peth beroi séxe de totes es classes: totes volien
ath Bisbe coma pair espirituau. M¢és en confessionari se descreditéc abans qu’en pulpit. Be n’¢ére
d‘insipid! e auie era manja molt estreta e sense gracia. Preguntaue poc e mau. Parlaue molt e a totes
les didie ¢o0 madeish. Ath dela, ¢re massa maitiador e ne tansevolh sauvaue consideracions as
senhores delicades. Se metie en confessionari a punta de dia.

Se I’anéc deishant de man en man. Aquero d’auer de barrejar-se ena capelha dera Magdalena (de
darrér der autar) damb multitud de sirventes e beates praubes, auie poca gracia. E eth Bisbe les
anaue cridant per rigorosa antiquitat, coma en ua perruqueria, sense auer en compde s’¢ren
sirventes o patrones. “Qu’ere massa her er apostol. Lo deisheren.

Leéu se vedec enrodat sonque dera pleba maitiadora. Picapeirers, pareders, sabateérs e armers
carlistes, beates praubes, sirventes agarrades de misticisme mes o mens autentic, giletéres e
cimossadores, aguest siguec eth son poble de penitents leu 1eu. “Plan per aquero, eth se queishaue,
molt aclapat, des maus costums e des maus neishements illegitims que deuie auer, segontes eth son
compde. Se tractesse damb senhoretes!*
En ua ocasion arribéc a dider-li ath Governador civiu:

- Ome, non serie enes vostes atribucions proibir eth passeg des simbosses?
Se referie eth Bisbe ath passeg des artesans peth Boulevard, entre lum e lum.
Credie que d’aquiu e des balhs pesseters deth teatre neishie era corrupcion creishenta en Vetusta.
Atau ere eth brave Fortunato Camoiran, prelat dera diocési exempta de Vetusta, era plan nobla ex-
cort; aqueth umil Bisbe qu’eth Provedidor tanléu entréc en salon repoteguéc damb ua guardada
coma un arrai.

Eth Bisbe ere seigut en un fautuelh e es dues senhores en sofa.

Qu’cren Visita, era deth Banc, e Olvido Paez, era hilha de Paez er American, eth dusau milionari
dera Colonia.



Eth Bisbe en veir ath Magistrau se rogic, coma un estudiant de latin cuelhut pes sons majors damb
era prumera cigarreta.

“Qué ere aquero?*, volie dider era guardada deth Magistrau, que saludéc as senhores en tot inclinar-
se damb gracia e vantaria innocenta. “Ues senhores damb eth Bisbe! E degun cavaliér les
acompanhaue! Aquero €re nau®.

Causes de Visitacion. Se tractaue de sedusir a Sa Illustrissima enta qu’anésse a aunorar damb era
sua presécia eth solemne repartiment de prémis ara vertut, organizat per cert cercle filantropic. Eth
cercle se cridaue La Libre Hermandad, ndm lég, poc espanhou e damb flaira bric santa. En tau
societat 1 auie ua de cavaliérs e ua auta agregada de daunes protectritzes (gramatica deth President
deth cercle).

La Libre Hermandad s’auie fundat damb cérts aires d’institucion independenta de quinsevolh jou
religios, e eth son prumér president siguec en Pompeyo Guimaran, que de miracle non ¢re
excomunicat € non comuniaue james.

Qu’ére eth cercle un shinhau coma ua oposicion as Hermanitas de los Pobres, ara Santa Obra del
Catecismo, as Escuelas Dominicales, etc. etc... Plan que oOc, li declaréren era guérra per ¢o der
element religios e ath cap de poqui mesi non i auie un praube en tot er Ajuntament de Vetusta que
volesse es aumoines, es premis, ne er ensenhament dera Libre Hermandad.

Es mainades des Escuelas Dominicales e es mainatges deth Catecismo, que cantauen pes carrers en
sorta de coples profanes eth

Sant Diu, Sant Fort,
Sant Immortau,

e aquero de

Vietz e anem toti
damb flors a Maria,

endonviéren ua cancon contra eth Cercle. Didie atau:

Es mainatges praubi non volen
anar ara “Libre Hermandad “,
es mainatges praubi preferissen
era “Cristiana Caridad *

Era Cristiana Caridad e era perfeccion dera rima revelauen er estil d’en Custodio eth beneficiat,
qu’ere (enquia tant auie arribat) director des Escuelas Dominicales de mainades praubes.

La Libre Hermandad s’aurie mort de consompcion sense eth valeros sacrifici deth son President.
Comprenec eth senhor Guimaran qu’es tempsi non €ren enta secularizar era caritat e es prumeres
letres e presentéc era sua dimission “sacrificant-se, didie, non as imposicions deth fanatisme, senon
ath ben des mainatges abandonadi““. Damb era dimission d’en Pompeyo e era erosa idéa de crear era
junta agregada de daunes protectritzes guanhec un shinhau era societat benefica, e ja non se li hec
guerra sense quartér. Més encara non auie lauat eth son pecat originau qu’amiaue en nom. Eth
Provedidor mespredaue eth tau cercle.



Visitacion siguec era prumera dauna agregada, per ¢o deth son in d’agregar-se a tot. Actuaument ¢re
era tresorera des protectritzes.

Se tractaue ara d’esfagar es darrérs vestigis d’eretgia o ¢O que siguesse, en tot congraciar-se damb
era catedrau e pregar ath senhor Bisbe que presidisse eth solemne repartiment de prémis aqueth an.
“Mgs, qui li botaue eth cascavel ath gat? Visitacion era deth Banc®. Qui mes avient enta taus
atreviments? Enta aparéisher milhor demanéc qu‘ena sua visita I’acompanhésse ua auta dauna de
viso. Deguna i volec anar; non gausauen. Se votéc e se nomentec a Olvido Paez, per ¢o dera
representacion deth son pair € ¢o de ben vista qu’ére era joena en Palai.

“Oc, didie ena junta Visitacion, que vengue Olvido, atau non creira eth Magistrau qu’eth
trait va contra eth; pr’amor que, coma a jo non me pot veir...”

E ¢re vertat; eth Magistrau mespredaue ara deth Banc e I’auie coma ua grana poca causa. Qu’ere
des poques senhores qu’ajudaue ar Arcedian ena sua conspiracion contra eth Vicari generau. Ca que
la, Visita se cohessaue a viatges damb en Fermin, a maugrat des desdenhs d’aguest. “Ja sabie eth a
qué anaue aquiu aquera mala bestia, meés se hége a seguir era decepcion; la cohessaue pes
manaments € pro”.

- “E qué mes? endauant; e que mes? ar estil de Ripamilan. En bon loc anaue a parar era
entremeteira de Glocester”.

Fortunato ja auie balhat era paraula d’aunor de qué anarie ara solemna session de La Libre
Hermandad. Aquerd e eth het de veir aquiu ara de Paez, era sua mes fidéu devota, agreugec era
mala encolia deth vicari. Li costéc forca tier-se fin e cortés e ac artenheéc gracies ath costum de
dominar-se e dissimular. Visitacion s’alegraue for¢a endonviant era coléra deth Provedidor e
I’aclapaue a badinades, e li mercaue damb aqueth aclapament “qu’ada eth li botaue era boca en
estomac”.

- “Megs, senhores mies, didec De Pas, parlem damb formalitat pendent un moment.

- Qué? que vo dider? Voletz plegar veles, que hésque repe S.1.?

- Mg pensi que...

- Arren, arren! Era paraula ei era paraula. Mo n’anam, mo n’anam; au, au, conversa; non
enteni arren... Anem, Olvido... non enteni... non enteni...

Per ua sorta de miracle acostic cada paraula de Visitacion sonaue coma sét; semblaue qu’ére aquiu
perorant tota era junta de protectritzes.

Se lheuec e se filec de cap ara porta en tot heér-se a vier coma remorca ara de Paez.

Eth Magistrau protestéc en vaganaut; “aquera societat 1’auie fundat un atéu, eére enemiga dera
Gleisa...”

- Que non ei aquer0, cridéc dera porta estant Visita; se siguesse atau, non i seriem nosates
coma daunes agregades.

- Jone s0, avertic era Paez, per tort d’aguesta que convencec ath meén pair.

- Mgs, senhors, se La Libre Hermandad a cantat ja era palinodia; se des de qué ingresserem
nosates en era, s’acabec aquero dera libertat e tot aguest rambalh...

- Qu’a rason, gauséc dider eth Bisbe ath quau encara enganhaue eth trebolament postis dera
deth Banc; qu’a rason aguesta boqueta...

- Que non I’a! cridec eth Provedidor perdent aumens un estriu. Non 1’a; e aquero a estat... ua
imprudéncia.



Visita viréc era cara e treiguec era lengua. “Com lo tracte!” penséc, en tot envejar a un ome que
3
gausauc cridar 1mprudent ath Bisbe.

Es daunes gesseren: S.I. quedéc avergonhat; e dempus d’indicar ath Magistrau que les
acompanhesse pes estrets e complicats correders, se metec en loc segur, embarrant-se en oratori,
enta evitar dar explicacions.

Eth Magistrau non pensec en cercar-lo.

Era de P4ez anaue damb eth cap clin. Cranhie tanben un repotec deth prebendat. Aguest profitéc un
moment que Visita s’auie arturat enta saludar a ua familha qu’era auie recomanat ath Bisbe e
apressant-se ara aurelha dera joena li didec en ton de pairau autoritat:

- Qu’auetz hét mau, molt mau, en acompanhar ad aguesta... hola.

- Qu’ei que me voteren...

- Se vos non siguéssetz d’aguesta junta...

- Papa vos demore a dinar aué. Vos ac auia d’escriuer jo madeisha mes podetz balhar-vos per
convidat.

- Plan ben, plan ben; non vos agrade enténer es vertats?

- Co que digui ei que papa...

- Donques aué non posqui vier... a dinar. Que so convidat h¢ ja dies... un aute Francisco...
mes ja mos veiram aquiu en ua ora, tanléu acaba ara pressa...

Se dideren adiu; es daunes gesseren en carrer, € eth Provedidor entréc, deishant darrér correders,
galaries e salons, enes oficines deth govérn eclesiastic.

Arribéc en son burcu eth Vicari generau, e sense saludar as que lo demorauen aquiu, se seiguec en
un fautuelh de velot carnesi darrer d’ua taula de ministre cargada de papérs estacadi damb cintes.
Apuec es codes ena taula e amaguec eth cap entre es mans. Sabie que lo demorauen, que volien
parlar-li, mes simulaue non encuedar-se’n. Aguesta qu’ere ua des maneres qu’auie enta her sénter
eth pes dera sua tirania; atau umiliaue as subaltérns; mespredant-les enquia non veder-les a dues
canes. Prumer de tot ¢re era sua mala encolia. Ua mala encolia de color de peish. Era bila I’arribaue
enes dents. Per qué? Per arren. Que non ’auien hét cap desengust gréu; mes tants de petits 1’auien
lancat peth solér aqueth dia que s’auie pensat erds en veir eth solei ludent, quan se lauaue dauant
deth miralh. Prumeér era sua mair tractant-lo coma a un mainatge, rebrembant-li es calomnies que lo
perseguien; dempus es noticies alarmantes e es badinades pegues deth metge, ara seguida aquera
Visitacion, La Libre Hermandad, Olvididito fautant ara disciplina... e més que mes aqueth dimoni
de Bisbe en tot aclapar-lo damb era sua umilitat, e rebrembar-1i arren mens que damb era sua
preséncia de lebe espaurida tota ua istoria de santetat, de granesa espirituau dauant dera sua istoria,
era d’en Fermin...que... enta qué amagar-s’ac ada eth madeish? ére poc edificanta... Aqueth
parallel etern que hége en Fortunato sense sabe’c, irritaue ath Magistrau. E ara I’irritaue mes que
james. Ara li semblaue qu’era superioritat intellectuau deth vicari €re arren dauant dera granesa
morau deth Bisbe. Eth ére era soleta persona que sabie compréner tot eth valor d’en Fortunato. Qué
poetiques, qué nobles, qué espirituaus li semblauen ara era vertut der aute, era sua eloqiiéncia, eth
son culte romantic ara Verge! Es es propries abiletats, be n’¢ren de vulgares, de prosaiques! eth son
caracter fort e dominant be n’¢re de ridicul a tot darrer! “A qui dominaue eth? A escrauats!”

- Qué se passe), cridéc damb votz agra, lheuant etrh cap e guardant as escrauats qu’éren ath
son dauant.



Qu’éren un clérgue que semblaue seglar e un seglar que semblaue clérgue; mau arrasasi es dus,
pejor eth preire, que mostraue eth rostre plen de pues neres aspres; vestien es dus de civil, mes coma
es preires de poble; eth faus coth deth clérgue ére blanc e tacat damb gotes de vin nere e sudor
greishosa; eth coth dera camisa der aute semblaue tanben un faus coth; amiaue corbatin nere estacat
ath cogot.

En Carles Peldez, notari eclesiastic que desvolopaue d’auti dus o tres cargues en Palai, non toti
compatibles, se vantaue d’éster ua des persones mes influentes ena curia eclesiastica e enquia e tot
ena animositat deth senhor Provedidor. Pro qu’ac provarie ara en tot interpausar eth son a favor
enta arrancar ath praube rector de Contracayes, poble dera montanha, des garres dera disciplina.
Qu’auie auut ua delacion, causa d’envejosi; eth Provedidor sabie que Contracayes (eth preire) auie
era feblesa de convertir eth confessionari en escola de seduccion. De Pas auie volgut langar tot eth
pes dera censura eclesiastica e es mes severes penes contra Contracayes; mes gracies as precs deth
notari auie consentit, abans d’actuar, celebrar ua conferéncia damb eth rector montanhés, prometent
que, se vedie en eth vertadér empenaiment se contentarie damb un castig de caractér reservat, qu’en
arren damnatjarie era fama deth clérgue, gran elector, e molt bon partidari dera causa optima.

- Qué se passe? repetic eth Magistrau, arrint mecanicament ath notari. Pelaez senhalec ath son
companh, qu’ére un bon mosso, brun, de celhes poblades, rostre cremat, uelhs de color
d’aueraner que deishauen anar huec, boca grana, aurelhes ponchudes, coth robust e abultat
node. Que semblaue totafét mascarat, e non n’ére; auie autant de carbonér coma de préire;
aqueth matis de pues neres entre era carn morada des maishéres s’aurie creigut que li
caperaue tot eth cos. James s’auie vist dauant deth Provedidor, ath quau cranhie per ¢o des
arrais que manejaue, me¢s sonque enquiath punt qu’un gigantot sauvatge pot cranher a
quauqu’un que pot estronhar, a tot darrér, d’un cop de punh. Notéc en Fermin que
Contracayes ¢re mes estavanit qu’espaurit. Saludéc eth préire damb un gronhament e eth
Provedidor ne tansevolh contestec.

Eth notari se virec tot dog; se seiguec de costat en ua cagira enta her veir ath preire qu’ere aquiu
coma ena sua casa; parlaue damb eth lenguatge meés familhau possible, sense pecar d’irreverent; se
permetie badinades e siguec a mand de declarar qu’eth pecat de sollicitacion non ére des mes legi e
qu’aisidament se poirie desbrembar era causa. E coma eth Magistrau arroncilhésse es celhes, Pelaez
cambiec de conversa e parlec damb faus estavaniment des darréres eleccions e enquia e tot hec
allusions as hetes de cért preire de montanha que coneishie eth, eth quau auie metut era pour en coth
a ua parelha dera garda civila. Contracayes arric coma un os qu’ac sabesse her.

Eth Magistrau ¢re en tot pensar era mancra de sollicitar as sons penitents se qué aurie aqueth
sauvatge... I auec un moment de silenci. Non s’auie parlat encara deth negoci, e enquia eth
madeish Pelaez comprenec que calie abordar era giiestion espinosa. En Fermin, rebrembant de
ressabuda era sua mala encolia, es sons copacaps deth dia, se metec de pés e acarant-se damb eth
rector (que tanben se lheuéc coma s’anéssen a atacar-lo) didec damb votz aspra:

- Senhor mén, que ja me’n sai de tot, e ¢ eth desengust de dider-vos qu’eth voste ahér a molt
mau remedi. Eth concili Tridentin considére eth delicte que vos auetz cometut coma
semblable ath d’eretgia. Sabi pas se vos saberatz qu’era Constitucion Universi Domini de
1622, balhada pera santetat de Gregori XV cride a vos e a d’auti coma vos execrables
traidors, e era pena que senhale ath crim de sollicitar ad turpia as penitentes, ei molt severa;
e ordene ath dela que sigatz vos degradat e autrejat ath brag secular.

Eth rector dauric es uelhs e guardéc espaurit ath notari, que, darrér d’en Fermin, i guinhéc un uelh.



Benedicte XIV, seguic eth Magistrau, confirmeéc per ¢o que tanh as sollicitants es penes
impausades per Sixte V e Gregori XV... e, plan, per on sigue que se guarde era causa ¢tz
vos perdut...

Jo me pensaua...

Pensauetz mau, senhor meén! E se dobtatz dera mia paraula, aciu qu’auetz en aguesta
estatgera a Giraldi “Exposicio juris Pontificii qu’en volum II, part 1%, tracte era qiiestion
damb gran aportacion de donades...”

Eth senhor Pelaez ére acostumat ar estil deth Provedidor, que james ére mes erudit que quan metie
era man sus ua victima.

Senhor, gausec dider Contracayes, un shinhau anujat e perdent gran part dera pour; damb era
paraula de V. E. n’¢ pro, e non ei des sagrats canons que me planhi, senon dera mia mala sort
que me hec esguitlar e quéir a on molti, plan molti que coneishi s’esguitlen, meés non quén.

Eth Magistrau se viréc cOp sec coma se 1’auessen mossegat ena esquia.

Dehora d’aciu, senhor insolent, e non dormigatz aué en Vetusta!... cridéc.
Mgs, senhor...
Silenci, digui! silenci e aubediéncia o dormiratz vos ena preson dera corona. ..

Eth Magistrau fotéc un cop de punh sus era taula-escritori.

Donques entad aguest viatge non mos calie biaca! cridéc Contracayes, non mens furids,
virant-se entath consternat Pelaez, que non auie previst aqueth patac de dus maus genis.
Meés, senhors, cauma. ..

Dehora d’aciu, tafurel! cridec eth Magistrau doblant eth mantel e descompausant-se contra
eth son costum... Maleros de tu! Te-te per perdut, mau clérgue...

Mes, se qué ¢ dit jo, senhor? exclamec eth rector, que s’espauric un shinhau dauant dera
actitud d’aqueth 0me, qu’en eth reconeishie era superioritat morau d’un Jupiter eclesiastic.

Quan vedec qu’era sua autoritat s’acabaue, De Pas an¢c padegant era ondada dera sua coléra; e ath
finau, palle, encara que damb votz ja serena:

Gessetz, didec senhalant era porta, gessetz...liure per ester un lhoco...mes ne dues ores vos
estetz ena ciutat, ne parletz damb arrés de ¢co que s’a passat aciu... e per ¢o deth voste crim
execrable, ja m’entenere jo, sense besonh de verder-vos a vos, damb eth senhor Pelaez, e eth
vos comunicara ¢o que decidigam.

Eth cleérgue volec umiliar-se, demanar perdon...

Gessetz immediatament.

Gessec. Peldez, tremolant e esblancossit gausec dider:

Me he do!... senhor Magistrau...

Non vo’n hescatz. Qu’auetz vengut en mau dia. SO nervids. Voli espaurir-lo, impausar-li
respecte peth terror... e non pense ena mia mala encolia, me sO exaltat de vertat, m’¢ deishat
amiar dera ira...

0, non, non, aquerd non! Eth qu’ei un animau, un sauvatge...

Oc, ei un sauvatge e plan per aquerd 1’auia d’auer tractat de ua auta manéra.

Aquerd que jo non perdoni ei eth desengust...



- Tranquil, ja parlaram un aute dia d’aguest brigand... un aute dia. Aué non posqui... aué...
me serie impossible prometer-vos amendrir es rigors dera lei qu’ei molt clara.

- Oc, ja sai... més, coma jamés s’aplique. ..

- Perque non i a proves... coma ara. E béth cop s’a de comengar. En fin, digui que ja ne
parlaram... Me cau ¢ster solet...

Gessec tanben Peldez e De Pas, alavetz solet damb es sons pensaments, deishéc que se 1i rogisse eth
rostre pera vergonha.

“Quina degradacion!, pensec; € se metec a her passegi peth buréu, coma ua féra ena sua gabia. Quan
se sentec mes seren, toquéc un timbre. Entréc un joen naut, tonsurat, palle e trist, tisic
probablament. Qu’¢re un cosin deth Magistrau que hége de secretari.

- Que¢ auetz entenut?

- Votzes; arren.

- Eth préire de Contracayes qu’ei un sauvatge. ..

- Oc, ja sai... Qué se passe?

- Arren urgent.

- Atau, donc, posqui anar-me’n? Non m’auetz de besonh...

- Non, aué non;

- Plan, donc, me’n vau... me h¢ mau eth cap... non so entad arren. Més non 1’ac digues ara
mia mair... se sap qu’¢ deishat eth buréu tan I¢u... se pensara que so malaut...

- Oc, oc, aquero oc.

- Al escota; era licéncia enta er oratori des Pdez, a arribat ja?

- Oc.

- Ei coma correnta, me la posqui hér a vier ara?

- Aciu que I’as, en aguesta carpeta.

- Eitot enregla? Poira doblar eth coadjutor de Parves...?

- Tot qu’ei en regla.

- Veigui aciu ua targeta d’en Saturno Bermudez. A qué venguec?

- A ¢0 de tostemp, a que non hescam cabau deth praube en Segundo, eth preire de Tamaza,
que demane es sos des misses de Sant Gregori que 1’a het dider en Saturno. ..

- E que non li deu voler pagar.

- Qu’ei eth son costum. Ei empenhat damb tot eth clergat. A sauvat a miei purgatori (eth joen
tonsurat se tenguec enta non deishar anar er arrir), a miei purgatori a costa des sons anglesi.

- Eth préire de Tamaza ei un cridaire...

- Megs demane ¢o qu’ei son...

- Més non se pot hér arren... VOs tu que me bota jo de punta damb eth bisbet de levita?

- Plan que non. Qu’ac pagariem en Ldbaro qu’eth inspire e qu’ara te tracte ben. A prepaus de
jornaus; ager venguie en “La Caridad” de Madrid, ua carta de Vetusta e, o molt m’enganhi, o
en era 1 auie era man de Glocester.

- Qué¢ didie?

- Pegaries, qu’es carlistes s’auien apropriat de quauques diocesis qu’en eres, contra dret, ¢ren
vicaris generaus es que non ne podien ester, senon sonque de forma interina e per gracia
especiau; mes per certs servicis ara causa deth Pretendents superiors jerarquics hégen era
vista grossa.

- Atau, donc, jo non posqui ester vicari generau?

- Per ¢0 que semble, non; pr’amor qu’entre es cassi d’excepcion menten “es prebendadi
d’ofici” e hén a veir sabi pas quines disposicions des Papes...

- Oc, ja ac sai; un Bréu de Paulo V e dus o tres de Gregori XV. Estupids! E serie un miracle
que non venguesse tanben damb aquerd de “ester naturau dera diocési”’. Pécs! Quin poc
sens practic an aguesti faussi catolics!... Glocester deu ester eth responsable d’aguest



paperot; aguestes idées desafilades son d’eth. Uf! Quini enemics, Senhor, quini enemics!
Besties, arren mes que besties!

Eth Magistrau alendaue damb forca, coma heént veir que s’estofaue en aqueth ambient de necitge. ..

Se’n volec anar, sense veir a cap clérgue ne seglar des que demorauen ena avant-sala e ena oficina
deth costat... més non podec defener-se des sues invasions; eth senhor Carraspique passeéc per ua
porta...

- Se pot passar?
“Qu’ere Carraspique”. Endauant, li calec dider.

Que venguie a recomanar era rapida aprobacion d’ua expedicion ara agéncia de Preces; e quauqui
ahers de capelhanies...

Calec acodir as registres, consultar as emplegats. Eth Magistrau, distrét, s’aventuréc a passar deth
buréu ara oficina e aquiu se vedec enrodat de litigants, de pretendents, léu toti molt arrasadi, toti
vestidi de nere, o damb sotana o damb levita qu’ac semblésse. Era oficina non auie eth luxe deth
buréu plan que Oc; €re grana, hereda, lorda; es mobles indignes, e i auie ua flaira de sacristia
barrejada damb eth particular d’un cos de garda. Es emplegadi auien eth pallitge dera abstinéncia e
dera contemplacion, més costada pes miasmes de tutes miserables, sordides e mausanes, complicadi
aciu damb era ictericia des sacristans.

I auie ua taula en cada corner, e ar entorn de totes eres, preires e laics que parlauen, gesticulauen,
anauen e venguien, persutauen en demanar bera causa damb eth temor d’un mespreétz; es emplegadi,
mes tranquils, humauen e escriuien, contestauen damb monosilabs, e a viatges non contestauen.
Qu’ére ua oficina coma quinsevolh auta damb un shinhau mens de maus tractaments e un shinhau
mes d’ipocresia impassibla e crudeu.

Quan entrec eth Provedidor, amendric eth bronit; era majoritat se viréren entada eth, mes eth patron
se contentec botant ua man dauant dera cara coma refusant a toti es importuns e se n’anéc entara
taula a preguntar per un expedient de térres exempte de cargues. “Co que didie eth; enes oficines
d’Isenda publica non balhauen rason; es expedients de terres sense cargues dormien eth saunei
etérn, caperadi de povas”.

Eth senhor Carraspique fotie copets de pe en soler.

- Aguesti liberaus! gasulhaue aprop deth Magistrau.

- Quina restauracion ne istories! Que son es madeishi gossets damb colhar desparier...
er Estat s’en burle dera Gleisa, oc senhor, aquero ei evident, que non i a concordat que valgue; tot se
promet, e non se he arren.

Dus preires s’apresséren umilament ath Magistrau... Qu’eéren deth poble; tanben eri volien saber
s’es expedients de térres...

- Arren, arren, senhors, ja ac auetz entenut, didec eth Provedidor en votz nauta, enta que se’n
sabessen toti es presents e non lo shordéssen mes, enes oficines deth govérn civiu diden que
se resolveran es expedients un a un, donques que non i a un critéri generau aplicable, ei a
dider, que james se resolveran es expedients mentadi...



De Pas se vedec cuelhut pera roda que lo subjectaue cada dia as fatigues canonico-burocratiques:
sense pensa’c, contra eth son prepaus, se metec coma toti es dies enes complicades qiliestions deth
son govern eclesiastic, barrejades enquia ¢o de mes intim damb es sons propris interéssi e es dera
sua senhora mair; damb cent noms dera disciplina, molti des quaus significauen ena primitua Gléisa
poetics, purs objectes deth culte e deth sacerdoci, se desguisaue aquiu era etérna question des sos;
desfroques, vacants, miegi pagaments, patronat, rendes, capelhanies, estola, p¢ d’autar, licéncies,
dispenses, drets, quataus parroquies... e moltes d’autes dotzénes de paraules anauen e venguien, se
combinauen, se repetien se suplien, ¢ ath hons de tot tostemp se sonauen a metau e tostemp eth
lucre deth Provedidor, eth dera sua mair, anaue agarrat a tot. James auie botat es pés aquiu era
senhora Paula, mes eth son esperit semblaue presidir eth mercat particular dera curia eclesiastica.
Era ¢re eth generau invisible d’aqueres cotidianes batalhes; eth Magistrau ére eth son esturment
intelligent.

Coma toti es dies, se presentéren aqueth maitin qliestions trebles qu’eth Provedidor acostumaue a
resOlver coma per maquina, damb eth critéri des guanhs damb estonanta abiletat e damb era forma
mes corrécta, damb ua pulcritud aparentament esquista. Més d’un viatge, totun, en resolver ua
injusticia, ua extorsion, ua creudeutat utila, trantalhéc era sua animositat (€re nervids, non sabie
quina eérba auie cauishigat), mes eth rebrembe dera sua mair per un costat, era preséncia d’aqueri
testimonis ordinaris dera sua frescor, dera sua abiletat e fermetat, € en gran manéra era forga dera
inercia, eth costum, lo tenguien en son loc; que siguec eth de tostemp, resolvec coma tostemp, e
arrés li calec pensar aquiu s’eth Provedidor s’auie tornat lhoco, ne eth li calec endonviar condes
enta enganhar ara sua mair. “Era sehora Paula podie ¢ster satisfeta deth son hilh; deth son hilh, non
deth soniaire péc e destrantalhat qu’aqueth maitin se trebolaue quan liegie ua carta insignificanta e
s’alegraue sense saber per qué quan vedie un solei esplendords en un ceu clar. Eth solei, eth ceu!
qué I’'importauen ath Vicari generau de Vetusta? Non ¢re eth un curiau que se heége milionari enta
pagar ara sua mair deutes sagradi e enta assadorar damb era cobesenca era set d’ambicions
frustrades?”

“Oc, 0c; aquero0 ere eth; e non calie her-se illusions ne cercar ua auta manéra de viuer. Li calie ester
satisfét, e n’ere”.

- “Ua ora e mieja ena oficina! se didec en gésser deth Palai, entre avergonhat e content; e eth
que se pensaue que non auie passat aquiu que vint menutes!”

Quan se vedec un aute cop en aire liure, ena Corralada, De Pas alendéc damb forga...s’imaginaue
aqueth dia, que gésser deth Palai ¢re gésser d'ua tuta. De tant parlar aquiu laguens, auie era boca
seca ¢ amara ¢ li semblaue sénter un sabor a cueire. Se sentie coma un moneder faus. S’esdeguec a
deishar era placeta que caperaue damb era ombra era parda catedrau. .. hugec entas carrérs amples,
deishéc era Encimada damb es sons ressonanti trepaders rosigadi e estrets, era sua trista solitud
solemna, era sua érba entre es calhaus, es sons casalons humadi, es sues réishes de hér retortilhat, e
cerquec era Colonia, gessent pera plaga deth Pan, eth carrér deth Comerci e eth Boulevard, que des
sons arbilhons queiguien huelhes seques sus amples lauses. Eth mantel deth Magistrau les atiraue,
les arrossegaue pera peira darrer d’eth damb un bronit de mar grossa ritmica e confusa.

Aquiu se vedie ja molt de ceu; tot blu; dauant era siloc¢ta deth Corfin, blua tanben: aquero ¢re era
alegria, era vida. “Capelhanies, bulles, mieges pagues, reserves! qué auie a veir eth mon, er ample,
eth beroi mon, damb tot aquerd? Sabie aqueth gigant de peira, eth Corfin gréu, majestuos, tranquil,
¢O qu’eren agéncies, ne se n’auie de precs, ne per qué costaue sos treéir licéncies de quinsevolh
causa?”

Anaue eth Magistrau peth Boulevard enta dauant, saludant a dreta e querra, espaurit per ¢o que se
I’acodissen ada eth aguesti pensaments de bucolica religiosa. Precisamant auie estat tostemp enemic



des Arcadias eclesiastiques e professaue ua sorta de positivisme prosaic respécte necessitats
temporaus dera Gléisa. Serie malaut? S’anaue a tornar lhoco? Sense poder remidia’c, mentre er aire
fresc (eth vent auie cambiat de meddia entath nordést) I’aumplie es paumons de voluptuosa picor,
era fantasia, sense heér-ne cabau d’observacions ne mandaments, anaue pensant e ja s’auie plantat
enes prumérs ségles dera Gleisa, e eth Magistrau se vedie damb un tistér dejos deth brag recuelhent
de porta a porta peth Boulevard e per Espolon es riques frutes que Paez, en Frutos Redondo e es
auti Vespucis dera Colonia, arrincauen damb es sues propries mans en aqueri jardins que,
efectivament, vedie a un costat e ar aute de réishes daurades, entre huelhatge enludernant e plen de
rumors deth vent e des audeths.

Er ostau de Paez ére eth prumeér des sies qu’ornauen eth carrér Principau, trauessant-lo pera part
deth Dud. Qu’ére un gran ferrat que semblaue ua tor gaita d’aqueres que i a ath long dera costa ena
provincia de Vetusta, rebrembe, segontes dident, dera defensa contra es Normands.

Eth senhor de Pdez non cranhie cap desembarcament de pirates, donques qu’eth mar ére a moltes
legues deth son palai, mes credie qu’era “elegancia solida consistie en fabricar murs molt espessi,
en degalhar eth marme, e, en fin, en trabalhs ciclopis™, segontes era sua incorrécta expression. En ¢o
mes naut deth frontispici 1 auie en sorta d’un escut, qu’eth senhor P4ez non auie, un gran semicercle
de jaspe nere e ath miei, en letres d’aur, aguesta eloqiienta legenda: /868, que non indicaue mes
qu’era data dera construccion ciclopéa. Enes corners deth tet de naut era gran parabanda que
coronaue eth casteth, dues agles de hér pintades de verd sajauen de lheuar eth vol. Aqueres agles,
segontes eth senhor Paez, hegen joc damb d’autes brodades en tapis deth son buréu. Que non ere eth
brave d’en Francisco eth més ric american dera Colonia; quauqui milions més auie en Frutos, mes
eth Vespuci des Agles “ne en Frutos ne Sant Frutos ne arrés li botaue eth pé dauant per ¢o que hege
ath rumb” e eth ere eth solet vetustenc que hege visites en coche e auie lacais de libréa damb galons
cada dia, encara qu’aguesti lacais james se vestien damb era pulcritud, correccion e severitat qu’eth
auie observat enes congeneres dera Cort.

Vint-e-cinc ans auie passat Pdez en Cuba sense anar a missa, e eth solet libre religidés que se hec a
vier d’America siguec er Evangeéli deth poble deth senhor Henao e Mufioz; non perque siguesse
Paez democrata, Diu lo liure! senon perque 1’agradaue molt er estil talhat. Credie férmament que
Diu ¢ére ua invencion des preires; aumens ena Isla non auie Diu. Quauqui ans passeéc en Vetusta
sense cambiar aguestes idees, encara que sajant de qué non se sabessen; mes poc a poc entre era sua
hilha e eth Magistrau I’anéren convencent de qué era religion ere un fren contra eth socialisme e un
senhau infalible de bon ton. Finaument arribéc en Péaez a ¢ester eth mes fervent partidari dera
religion des son ancessors. ’Sense cap de dobte, didie, era Metropoli li cau éster religiosa”. E se hec
religios; balhaue toti es sos que se li demanaue entath culte e se molti viatges en dider bestieses ac
hege en prejudici deth dogma, tostemp é€re prest a retractar-se e a cambiar era bestiesa per ua auta
inofensiua.

Per dus camins auie artenhut entrar era religion, en forma de Magistrau, ena fortalesa d’aqueth
liure-pensador e granitic: es dus camins de Paez ¢ren er amor ara sua hilha e era mania deth bon ton.

Didie Olvido damb votz agudenta e en ton de repotec:

“Papa, aquero ei cursi”’; e en Francisco abominaue aquero encara qu’abans 1’auesse semblat
excellent.

Eth Magistrau dominaue totafet a Olvidito e Olvido manaue en son pair pera forga dera afeccion e
peth son coneishement de ¢o que cridauen aquiu bon ton.



Olvido ¢re ua joena prima, palla, nauta, de uelhs marrons e orgulhosi; non auie mair e hége era vida
d’ua idoleta proximament, supausant activitat € consciéncia ena idola. La servien neri e neres € un
blanc, eth son pair, er esclau mes fidéu. Ne un solet caprici auie deishat de satisfér ena sua vida de
mainada. Tas détz-e-ueit ans se 1’acodic que volie €ster malerosa, coma es eroines des sues novéles,
e acabec en tot endonviar un torment molt romantic e molt divertit. S’estaue en imaginar-se qu’era
¢re coma eth rei Midas der amor, qu’arrés la podie estimar per era madeisha senon pes sons sos, d’a
on resultaue ua desgracia molt grana efectivament. Quan joeni elegants, de bona posicion, nobles o
de talent relatiu, s’atreviren a declarar-se a Olvido, receberen es fataus carabasses qu’era s’auie jurat
autrejar a toti damb ua formula invariabla: “Er amor non ére eth son 10t”; non credie en amor. Poc a
poc s’anec apoderant dera sua animosiat aquera farsa inventada per era e se cuelhec seriosament eth
paper de reina Midas; renonciéc ar amor, abans de coneisher-lo, e se tenguec ath luxe damb tota era
sua anma. Estimeéc er art per art: era ére qui mes riquesa ostentaue en passegi, balhs e teatre; arribec
a ¢éster eth vestit ua religion enta Olvido. Non ludie dus cops eth madeish vestit. Arribaue tard ath
passeg, hége tres o quate torns, e quan ja se sentie pro envejada, enta casa, sense dignar-se james
tachar es uelhs en cap individu deth séxe fort en estat de meritar. Es Vetustensi arribéren a guardar-
la coma ua manequin cargat d’articles de moda, que solet divertie as senhoretes. “Qu’ére ua grana
proporcion” ena quau non s’auie de pensar.

“Olvido demore a un prince rus”, ¢ére era frasa consagrada.

Quan un ingenu forastér gausaue provar fortuna, lo cridauen “prince rus” per ironia, enquia que
gessie damb es mans en cap.

Ara de Péez se I’acodic dempus, cansada de non auer en cor mes que lirots, hér-se devota. Cerquec
ath Magistrau damb bones maneres, coma 1’agradaue ath Magistrau que lo cerquessen, e lo trapec.
S’enteneren. Enta en Fermin aquera gojata prima, hereda, seca, non ére senon eth camin qu’amiaue
enta en Francisco, que tenguie es sons milions crompant influéncia. Mes Olvido auec era mala
pensada d’enamorar-se misticament (atau ac didie era) deth Magistrau. Aguest se hec eth despistat,
profitéc aquera naua peguesa dera mainada enta guanhar-se ath pair ¢o0 mes leu possible, e coma
non vedec cap perilh entad arrés ena passion imaginaria dera americaneta capriciosa, non la hec
enla deth son costat, coma ac auie hét damb d’autes hemnes mens timides, e mes temibles entara
carn. De Pas auie un projeécte: maridar a Olvido damb eth qu’eth volesse; se pensaue qu’ac
artenherie; mes encara non auie candidat; aquera proporcion auie d’ester eth prémi a beth gran
servici que se 1i hesse ada eth, non sabie quan ne en quina necessitat grana.

Aqueth maitin lo receberen en Ostau- Paez coma tostemp, jos pali, segontes era frasa d’en
Francisco.

Cauishigant aqueri tapissi, en veder-se en aqueri miralhs tan grani coma es portes, en en-honsar eth
cos, voluptuosament, en aqueres comoditats deth luxe ostent6s, francament hol, prodig e
enludernador, eth Magistrau se sentie trasladat a regions que credie avientes entath son gran esperit;
eth, ac pensaue damb orgulh, auie neishut entad aquerd; meés era sua mair cobejosa, era propria
fortuna insufisenta enta tant d’esplendor, er estat eclesiastic, era necessitat de hér veir modéstia e
Iéu estretesa, lo tenguien aluenhat der ambient naturau... qu’eére aqueth... Eth Magistrau en entrar
en aguesti salons e gabinets adocie mes encara es sues doces maneres e damb facila elegancia,
manejaue eth mantel e plegaue era sotana e botjaue es mans, uelhs e coth damb ua distincion
profana que non arribaue james ath descarament deth preire que renegue deth pudor des abits en
cauishigar es palais deth gran mon...o es sons sucedanéus. De Pas james deishaue d’éster eth
Magistrau; meés demostraue, sonque botjant-se, arrir o guardar, qu’eth prebendat, sense deishar
d’estar-ne, podie ester Ome de societat coma quinsevolh aute. S’amassaue aguesta gracia as
qualitats fisiques qu’ére ornat, ara sua fama d’ome eloqiient, de grana influéncia e de talent, e, coma
didie era marquesa Vegallana, “ére un preire molt presentable”.



En Francisco Paez e era sua hilha supliquéren a en Fermin que dinésse damb eri; non auien ad arrés,
serie un dinar de familha... es tres solets.

- Estres solets! didie Olvido deishant d’éster sorbet per un moment.

Eth Magistrau de pés, en lumedan dera porta, damb un damas de velot cuelhut e arropit pera sua
blanca man, s’inclinaue damb gracia, arrie, e botjaue eth cap petit e ben format dident:
non damb eth géest... damb certa vantaria epicena.

- Au papa! agarra-lo, didie Olvido damb votz suplicanta, arrossegant es sillabes que
semblauen gésser deth nas.

- Impossible. Qu’ei molt testut, hilha, deisha-lo...non vo que ’arregraim era licéncia der
oratori € eth permis enta doblar era missa enta en Anselmo.

- Arregraitz-1’ac a Sa Santetat.

- Oc, per ¢o dera mia cara polida m’autrege Sa Santetat aguesta gracia...

Eth Magistrau arrie, prést a escapar-se se volien agarrar-lo.

- Mgs, a veir, ua rason, balhatz ua rason, cridéc Olvido un aute cop calada en son naturau
hered.

Eth Magistrau se rogic un shinhau.
Li calec mentir.

- Que so convidat ena casa de un aute Francisco he tres dies; non posqui mancar, serie un
mespretz... ja sabetz vos ¢O que son aguesti pobles... qué diderien...

Que non auie tau causa. Arrés 1’auie convidat a dinar. Lo demoraue era sua mair coma cada dia.

Ca que la, en remir-se a acceptar aquera convidada espontaneua e cordiau, qu’en quinsevolh auta
ocasion 1’aurie vantat, aubedie a ua presentida. Non sabie per qué, s’imaginaue que 1’anauen a
convidar ena casa de Vegallana, darréra visita que pensaue her. Per qué 1’auien de convidar? Ath
dela aquiu minjauen ara francesa, encara qu’era senhora Rufina solie cambiar es ores e minjar quan
volie. De quinsevolh manéra, es dies de Paquito Vegallana non solien celebrar-les damb
gaudeamus, ne eth ere convidat ne...totun... deishec aquera visita enta darréra ora. E per qué auie
preferir era taula des marquesi ara de Paez, non mens esplendida? Encara que volie refusar era
responsa ad aguesta pregunta capciosa, era consciéncia I’ac autregéc coma un explosion enes
aurelhes abans que podesse eth premanir ua mentida. “Qu’ei qu’era Regenta dine a viatges damb es
marquesi, meés que mes en dies coma aguest, pr’amor qu’ada era la tien coma de familha”.

“E qué I’'importaue ada eth era familha, ne era Regenta ne eth dinar des marquesi?”

Dempus de visitar a d’auti dus Pacos d’importancia e a ua Paca beata, Magistrau, damb un shinhalet
de hame, de hame sana, entréc pes portaus dera Placa Naua en carrér des Canonges, trauessec eth de
Recoletos e arribec ath de Rua e ath porter deth marqués de Vegallana, qu’ére un nan vestit damb

liuréa capriciosa, li preguntéc damb votz tremolosa:

- FEi en casa eth senhoret?



En aqueth moment se daurie era porta deth pati damb tarrabastalh e sonauen laguens arridalhades.
Eth Magistrau arreconeishec era votz de Visita que cridaue:

- Donques non senhor! non son blues...

- Oc, senhora, blues damb regues blanques, responie Paco, picant de mans.

- A quenon? a que non?

- Péga, péga, didie ua auta votz meés suau des d’ua hiestra deth prumér estatge, non lo
creigues; que non s’a vist arren... jo €ra mes enta baish e non vedi arren...

Aguesta votz qu’ere era d’Ana Ozores. Ath Magistrau li fiuléren es aurelhes... e entréc en pati.



Capitol XIII

Eth solei entraue en salon aurio e en gabinet dera Marquesa pes amples balcons dubérts de land en
land, ére convidat tanben, atau coma eth ventet indiscrét que botajue es franges des ornaments de
satin, es cristaus prismatics des aranhes e es huelhes des libres e jornaus escampilhadi peth centre
dera sala e es consoles. S’entrauen botassi de lum e d’aire frescolenc, gessien corrents d’alegria,
arridalhades qu’anauen a pérder es sues ressonancies pes carrers solitaris dera Encimada, bronit de
haudes, de haudes midonades, de mantels cruishents, de cagires amiades e tornades, de ventalhs que
bolegauen... CO de milhor de Vetusta aumplie eth salon e eth gabinet. Era senhora Rufina vestida
de blu electric, empovassat eth cap qu’ornauen flors naturaus que semblauen sense que se sabésse
eth perqué, de tela, era senhora Rufina regnaue e non governaue en aquera societat tan deth son
gust, a on canonges arrien, aristocrates pecs hégen eth piot, gojatetes amoresetant, grasses hemnes
ludien carn blanca forta, diputats provinciaus sauvauen eth pargan, e elegants dera lengua imitauen
es manerades formes des sons congenéres de Madrid.

Era Maquersa estirada en ua cagira longa, folrada de satin, ere ena galaria deth son gabinet alendant
damb delicia er aire fresc deth carrér. Se discutie a crits. Aprop d’era, trionfant, de pés, damb un
ventalh de nacre ena man dreta, hént-se aire voluptuosament, mostraue Glocester era sua bona
figura retortilhada. Damb era man quérra tenguie coma damb un clau roman, es plecs deth mantgl,
que queiguie damb gracia entath soler, en tot arturar en ludent molon de tela nera sus era hauda de
color cerida dera tostemp atractiua Obdulia Fandifio; era quau as pes dera Marquesa ¢ as pes der
Arcedian, seiguda en un tamboret istoric, (panat ath salon arqueologic deth Marqués) s’inclinaue
mes graciosa que recatada e aunésta sus era hauda dera sua nobla amiga. Aguestes tres persones
formauen grop en balcon dera galaria, e des deth gabinet, seigudi aquiu e enla, e quauqui uns de
pes, entenien a Glocester tres canonges mes, eth capelhan dera casa, en Aniceto, tres daunes nobles,
era governadora civiu, Joaquinito Orgaz e dus auti porets vetustensi, d’aqueri qu’estudiauen ena
cort.

Se discutie a crits, entre arridalhades, damb facecies repetides de generacion en generacion e de
poble en poble, e damb frases hétes inveterades, s’era hemna pot servir a Diu madeish en mon
qu’en claustre; e se li cau mes vertut enta atrevir-se a resistir es temptacions qu’assetgen en mon a
ua bona mair e fidéu esposa, qu’enta embarrar-se en un convent.

Totes es senhores mens ua, nauta, grossa e vestida damb abit deth Carmen (ua senhora que
semblaue un fraire) sostenguien qu’auie mes merit era bona maridada deth mon qu’era esposa de
Jesus.

Era governadora s’exaltaue; accionaue damb eth ventalh barrat sus eth son cap e cridaue senhor
meén ar Arcedian.

Glocester defenie eth claustre, encara que metent-se en retirada, per galantaria, arrint € ventant-se.

En salon se parlaue de politica locau. Gran conflicte auien creat eth govern, en opinion de toti es
deth rondeu, eth baile president der Ajuntament e era veuda deth marqués de Corujedo exigint eth
madeish estanquet der Espolon entas sons respectius recomanadi.

Eth cap economic auie dit qu’aquiu s’ac hesse eth governador; ac didie as presents. Eth governador
auie consultat ath Govern per telegraf (venguie de dideé’c era governadora), e eth Goveérn auie de
decidir entre anujar ara dauna conservadora qu’auie mes vots en Vetusta o a un des mes férms
suports dera causa der orde, qu’ere eth senhor baile.



Es opinions se dividien. Eth marqués de Vegallana e Ripamilan, qu’éren ath miei deth grop, virant-
se enta toti es costats, opinauen qu’eri, govern, balharien er estanc ara veuda. “Prumer de tot es
senhores!”

Trabuco, ei a dider, Pepe Ronzal, dera comission provinciau, credie damb era majoritat des
presents, eth cap economic inclusive, qu’era rason d’Estat conselhaue preferir era pretension deth
baile, encara qu’aguest, segontes males lengiies, volie er estanc enta ua ex - concubina.

- Javedetz, aquerd qu’ei un escandal!, didie eth Marqués, qu’auie toti es sons hilhs illegitims
en poble; aguest Ome non sap amagar-se...

- Jo non ne hésqui cabau d’aquero, didie er Archiprest; non ei dolent qu’eth volgue pagar es
sons deutes, senon auer-les contreigut... Mes era auta ei ua dauna!...

Mentre en salon e en gabinet se discutie atau e de moltes autes formes, pes abitacions interiores deth
prumer estatge, peth minjador, pes correders, pera escala qu’amiaue entath pati e entath uart, corrien
alegres, rambalhosi, Paco Vegallana, que celebraue era sua onomastica, Visitacion, Edelmira,
neboda dera Marquesa (ua mainada de quinze ans que semblaue de vint), en Saturnino Bermudez e
eth senhor Quintanar; era Regenta e en Alvaro Mesia presenciauen es jocs innocents des auti d’ua
hiéstra estant deth minjador que daue tath pati.

Quintanar I’auie demanat a Paco ua veésta d’interior enta remplagar era levita de tricot que se
I’enredaue enes cames. Era vésta I’anaue ampla e cuerta. Ere d’alpaca molt clara.

Eth Magistrau se trapec ena escala damb Visitacion e Quintanar que cercauen pes corners era petaca
der ex —regent qu’Edelmiro e Paco auien amagat. En Saturnino Bermudez, palle e uelhimacat, damb
un arridolet cortés que 1’arribaue d’aurelha a aurelha, venguie darrer, solet, tanben hét un hol dera
manera mes desgraciada deth mon. Hege pena veder-lo divirtir-se, sautar, imitar era alegria
rambalhosa des auti. Més, amic, qu’ere era sua obligacion: ere parent, ere des intims dera casa, des
que se quedauen a minjar, € necessitaue her ¢co madeish qu’es auti, correr, tarrabastar, e enquia e tot
pecigar as senhores, se se metien a man. Tostemp se quedaue solet; se li volie dider béra causa ara
Regenta, a Visitacion o a Edelmira, lo deishauen es daunes damb era paraula ena boca, sense poder
her ua auta causa, distrétes. Que non eére manca d’educacion, senon qu’es paragrafi de Bermudez
¢ren tan complicadi, constauen de tanti incises e punts, qu’entener-ne un de sancer ¢&re obra de
regla. Quan vedec ath Magistrau vedec ath céu dubert; que ja auie desencusa enta tornar ara
normalitat. Lo saludéc damb era finesa “que 1’ere caracteristica” e se premanit a acompanhar-lo
entath salon. Paco ’auie saludat de luenh, ara préssa e mau, pr’amor qu’en aqueth moment hugie
damb era petaca de Quintanar enta amagar-la en uart, seguit d’Edelmira, era sua mes grosseta e
escarrabilhada e rogida cosia.

- Qu’ei hol aguest gojat, quan se met a enredar, didec Bermtidez, desencusant ath son parent,
e coma recebent en qualitat de familhar des Marquesi ath senhor Magistrau.

En Fermin guardec de reuelh ara Regenta e a en Alvaro que parlauen ena hi¢stra deth minjador.
Hént coma que non les vedie e damb un shinhau de huec enes cardles se deishéc amiar per en
Saturnino entath salon.

Es senhors gréus les receberen damb es meés amaganhadores mostres de respécte e estimacion.

- O! senhor Magistrau! Molt ben! Vaqui er Antonelli de Vetusta.

Eth Marqués li hec ua abracada qu’envegec un preire petit, protegit dera casa.



Ripamilan sarréc era man d’en Fermin damb afeccion efusiua e amassa passéren en gabinet.
Es tres canonges se lheucren, era senhora que semblasue un fraire arric satisféta e mormolhéc:

- A!, senhor Provedidor!...

- QGracies a Diu, senhor perdut... cridéc era Marquesa incorporant-se un shinhau e estirant era
man, que de luenh, e gracies ara sua bona estatura, podec sarrar eth Magistrau damb
elegancia, en tot hér ua arcada sus eth cos gentil, color cerida, d’Obdulia, que des d’aquiu
baish semblaue voler avalar-se ath mosso enes abismes des grani uelhs neri. Er Arcedian se
quedéc damb eth ventalh dubert, quiet, coma ua aspa de molin sense aire. Comprenec cop
sec que venguie d’¢ster desbancat; de papér principau se convertie en segondari.
Efectivament, eth son discors, qu’escotauen damb del¢it preires e daunes, s’estofec sense
qu’arrés lo trapeésse mens. Glocester se sentec eclipsat de tau sorta, qu’enquia e tot credec
qu’auie hered, coma se de pic s’auesse amagat eth solei.

“Tostemp se passaue madeish; qu’auie motius enta aborrir ad aqueth ome”. Ca que la, Mourelo, a
truca de canonge de mon, amaguéc un cop mes es sons sentiments e estiréc era man ar enemic, en
tot acompanhar era accion damb ua catarata de crits guturaus que damb aquero hege veir era sua
immensa alegria.

- Ola, ola, ola!... e li hége copets de man ena espatla der aute.

Eth Magistrau non podec saborejar tranquillament aqueth trionf vulgar, ordinari, pr’amor que sense
voler pensaue en grop dera hi¢stra deth minjador. Mentre contestaue damb modestia e discrecion a
toti aqueri amics, era sua imaginacion ere dehora.

Passauen menutes e menutes e es deth minjador non arribauen.

“Dinarie ena casa dera Marquesa, Anita? Alavetz non vierie e cohessar-se aquera tarde, coma didie
era sua carta...”

Era aparenta cordialitat e era alegria expansiua de toti es presents, amagauen un hons de rancura e
d’enveges. Aqueres senhores, clergues e cavaliers particulars éren divididi en dus grops enemics en
aqueth instant; eth grop des envejats e eth des envejosi; eth des convidadi a dinar, qu’éren pocs, e
eth des non convidadi: Encara que se parlesse tant e de tantes causes, era idéa que preocupaue a toti
¢re era dera convidada. Non se mentaue aquerd e non se pensaue en ua auta causa. Comenceren es
adius, e es que se n’anauen dissimulauen eth mespretz, cérta vergonha; se credien umiliadi, léu en
ridicul. I auie gojat que saludaue bastrussament e gessie coma avergonhat. Es senhores eren es que
pejor simulauen tranquillitat e indiferéncia. Quauques ues gessien rogides. Glocester €re des que
non eren convidadi. Eth dobte que lo mortificaue ¢re aquest: “E eth? eére convidat De Pas?”” Non ac
sabie, ne volie anar-se’n sense saber-se’n. Coma que passaue eth temps, e eth gabinet e eth salon ja
quedauen poc a poc liures, eth Magistrau credec que se n’auie d’anar. S’apresseéc ara Marquesa, mes
que non auec vams enta dider-se adiu e li parléc de ua auta causa. En aqueth moment entrec
Visitacion en gabinet, deishant anar huec pes uelhs e pes caroles, parléc a despart e “damb permis
d’aqueri senhors” ara Marquesa e a Obdulia: es tres enrodéren ath Magistrau e damb eth permis des
senhors (que ja non €ren mes qu’er Arcedian e dus porets insipids, insignificants, aueren damb eth
un conciliabul qu’en eth i1 auec arridolets, protestes deth Magistrau, mimoses e elegantes enes gesti
que les acompanhauen. Enes mormolhs des daunes i auie supliques en gemecs, cocareles sense
séxe, d’autes damb eth, encara qu’aunéstament senhalades; Glocester, que simulaue tier-se ad
aquerd que li didien es porets insipids, s’avalaue damb era coa deth uelh as deth grop. “Que non i
auie cap dobte, li suplicauen que se quedesse a dinar”. Acabéc eth conciliabul, gesseren Obdulia e
Visitacion, corrent, cridant, hént ostentacion dera confianga que tractauen as marquesi € es joeni se



dideren adiu. Quedéren en gabinet era Marquesa, eth Magistrau e Glocester. I auec un moment de
silenci. Er Arcedian s’autregéc ua menuta de prorroga enta veir s’er aute se didie adiu tanben. En
salon s’entenec era votz de quauqui uns que li didien adiu ath Marqués... e ja non quedauen ena
casa mes qu’es convidadi... Glocester, treiguent forces de flaquitge, se lheuec, balhéc era man ara
senhora Rufina, e gessec dident badinades, hént inclinacions e prodigant faussi arridolets. Qu’anaue
cec; cec de vergonha e de rabia. ”Convidar ar aute... a un prebendat d’ofici...e mespredar-lo ada
eth... qu’ére dignitat! Tostemp er enemic trionfant!... M¢és ja les pagarie totes amassa”.

En lumedan mentre se botaue eth mantel ena espatla (e hége calor) penséc aguesta frasa: “aguesta
senhora Marquesa ei ua ... pachocaira, ei ua Celestina!l...Se vo peérder ad aguesta joena! se vo
meter-se-lo pes uelhs!...” E gessec en carrér pensant atrocitats e cercant ua formula digna enta
comunicar ath proxim ¢o que pensaue.

Es convidadi ¢ren: Quintanar e senhora, Obdulia Fandifo, Visitacion, era senhora Petronila
Rianzares (era senhora que semblaue un fraire), Ripamilan, Alvaro Mesia, Saturnino Bermudez,
Joaquin Orgaz e a darrera ora eth Magistrau damb quauqui vetustensi illustres, p.e. eth metge
Somoza. Edelmira se compde coma dera casa, donques qu’en era ere ostéssa.

D’auti ans non se celebrauen d’aguesta maneéra es dies de Paco; les celebraue eth dehora de casa.
Mes aguest cOp s’auie improvisat aquera hesta de confianca e se dinaue ara espanhola, coma
excepcion, enta visitar pera tarde, damb es coches dera casa, era finca deth Vivero, a on eth
Marqués auie un palai enrodat de grani bosqui e ua fabrica de peths, montada ara anciana. Se
tractaue d’anar a veir es gossets de caga e un deth mont de Sant Bernard que Paco auie crompat dies
abans. Qu’eren eth son orgulh. Dempuas des hemnes venales, eth Marquesito adoraue as animaus
domestics mes que mes as gossets e as shivaus.

Aquero de convidar ath Magistrau auie estat un complot de Quintanar, Paco e Visitacion. Era idea se
deuie ara deth Banc. Qu’¢re ua badinada que volie hér-li a Mesia; volie veir ath confessor e ath
diable, ath temptador, un dauant der aute. A Quintanar li dideren que se convidaue a De Pas enta
veir a Obdulia hent era cocarela damb eth clérgue; e ath praube Bermlidez, enamorat dera veuda,
enrabiar-se en silenci. A Quintanar li sembléc ben era ocurréncia, mes didec “qu’eth se lauaue es
mans, per ¢O qu’auie d’irreverent ena intencion; a maugrat de qué ja se sabie qu’eth consideraue as
preires tan Omes coma es auti”.

- Ath dela d’aquero, higec er ex - regent, me n’alégri de qué en Fermin dine damb nosati,
pr’amor que d’aguesta manéra se li treira ara mia hemna era idéa malaurada d’anar a
cohessar-se aguesta tarde... Voi que s’acostume a veir ath son nau confessor d’aprop, enta
que se convence de qué ei un Ome coma es auti... Qu’ei aquerd... e sauvat eth degut
respecte... a veir se vosati me I’embriagatz...

Paco non volie damnatjar a Mesia enes sons plans, as quaus dilhéu aubedie en part era hesta
d’aqueth dia; mes trapéc molt gracids e piquent shordar ath senhor Magistrau, se, coma sospechaue
Visitacion, ad aguest illustre canonge li desengustaue veir ara Regenta autrejada ath brag secular de
Mesia.

Visitacion 1’auie dit a Paco de ressabuda qu’era ac sabie tot, qu’Alvaro tanpoc auie secrets entada
era.

- Mées e Ana? T a dit bera causa?

- Ana? Ena sua vida. Be n’ei era. Més deisha-te...

- Plan que 0c, que non se tracte mes que d’ua causa... espirituau...
- Plan que oc... molt espirituau...



- Pr’amor que se non, nosati... non mos prestariem... ja ves... eth praube en Victor...

- Que ja se ve!... Badinades, gojat, arren mes que badinades; mes ja veiras se com ath
Provedidor li sone a corna usclada (atau parlaue Visitacion damb es sons amics intims).

- Lo consolara Obdulia, que 1’assétge e lo preferis a en Saturno, ath mitrat e ath meén amic
Joaquin.

- Megs eth I’a en 0di... ei molt escandalosa...non I’agraden atau...

- Tuplan que I’as en 0di ada eth...

- Que non suporti as ipocrites, gojat... E escota, a tu te conven qu’eth Magistrau se quede.

- Per qué?

- Perque Obdulia te deishara en patz, e poiras cultivar ara cosieta... O, aquerd plan que non ac
perdoni! Protegisqui era innocéncia... jo susvelhare...

- Non sigues péga... qu’ei pro que sigue ena mia casa enta que jo la respecta. ..

- Aj, ai, be n’ei de bon aquerd... guarda eth senhor deth respécte... que non m’en fidi...

Edelmira auie interromput eth dialdg e sense mes s’acordéc pregar-li ara Marquesa que convidésse,
damb supliques reiterades, se calie, ath senhor Magistrau.

Visitacion ac aprai¢c tot en ua menuta.

Coma tostemp. A on ére era, arrés hége arren mes qu’era. Passaue era sua vida tenguda ara sua
grana passion de tractar ahérs des auti, de lecar lecaries des auti, ¢ minjar dehora de casa. Aquiu
quedaue eth modést marit, er umil emplegat de Banca, de cos petit, de rostre d’angel envielhit,
apraiant-se era mostacheta grisa e suenhant dera progenitura. Visitacion ac exigie atau. Que non ac
podie her tot era. Qui amiaue era casa? Qui la sauvaue des embolhs? Qui conjuraue es renovacions?
Qui evitaue es dificultats deth presupost? Qui ere aquiu eth gran arbitre rendiste? Visitacion.
Donques que la deishessen divertir-se, gésser; non parar en casa en tot eth dia. Ath dela, ére hemna
de tau buréu qu’eth son parament quedaue dispausat enta tot eth dia, era casa neta, eth minjar
premanit abans qu’en quinsevolh 1dc. Un shinhau lord €re tot, més ja tranquilla era consciéncia,
gessie ara caga de noticies, de petofies, de torrocs de sucre e de recomanacions, era senhora deth
Banc, qu’ere pertot e tostemp en servici actiu.

Era sua naua campanha, dilhéu era mes importanta dera sua vida, la cridaue era enta meter-I’ac pes
uelhs ad aqueth: eth datiu que se suplie eére Anita. Volie meter-1i a en Alvaro pes uelhs, e dempus
dera conversa dera tarde anteriora damb Mesia, non pensaue en ua auta causa. Peth maitin auie anat
ena casa de Quintanar que se passejaue peth son buréu en manja de camisa, damb es tirants brodadi
penjant: representauen, en colors vius de seda fina, toti es accidents dera caga d’un cervi de
cornamenta inversemblabla. S’ocupaue en Victor en cordar un boton deth coth; mossegaue eth pot
inferior e estiraue eth cap enta naut coma se demanésse ajuda a ¢o subernaturau e divin. Visitacion
entréc en buréu enganhada. ..

- Al desencusatz-me, didec, shordi?
- Non, hilha non, qu’arribatz a temps. Aguest tafuret boton...

E mentre li cordaue, era dauna, sense treir-se es gants, eth boton deth coth, en Victor comencec a
dider-li es sues intencions irrevocables de distréir ara sua hemna. ..

- Eth meén programa qu’ei aguest. E I’ac expausec ¢ per b.
Visitacion 1’aproveéc en totes es sues parts € amassa se n’anc¢ren entath tocador d’Ana, que, ara

préssa e coma amagant-se, barraue en aqueth moment era carta que poc dempus en Fermin liegie
dauant dera sua mair.



Léu ara forga, auien hét Visitacion e Quintanar qu’Ana se vestisse, “coma Diu mane”, e gessesse
damb eri. Visita s’auie separat ena placa dera Catedrau enta anar-se’n ar ahér dera Libre
Hermandad. Ena casa de Vegallana se tornarien a veir. Era Marquesa auie escrit léu léu as
Quintanar en tot convidar-les a dinar e anonciar-les eth programa deth dia. Ana discutic damb eth
son marit; volie anar a cohessar-se, 1’ac auie dit atau en ua carta ath Provedidor, € non ére causa de
her e non her.

- “Arren, arren!”
En Victor ére prest a ester inflexible...

- Te cohessaras, se te trapes damb forca entad aquerd, dempus de dinar ena casa deth
Marqués; e leéu, pr’amor de poder anar dempus ath Vivero... Que non transigisqui!

E se n’anéren a balhar es bons dies a diuersi Franciscos e Franciscas. Tara ua e quart éren ja ena
casa deth Marqués.

o prumér que vedec Ana siguec a en Alvaro.

Qu’auec pour de rogir-se, de qué li tremolesse era votz en contestar ara salutacion educada de
Mesia. Guardec ath son marit, un shinhau espaurida, més Quintanar sarraue era man d’en Alvaro
damb afectiua afeccion. Que 1’ére molt simpatic, e encara que se tractauen poc, cada cop que se
parlauen sarrauen es laci d’ua amistat embrionaria que menagaue ¢ster intima e duradéra. En Alvaro
auie enta Quintanar er estranh merit de non éster temardut: en Vetusta toti n’¢ren, segontes eth
brave aragonés; mes aqueth modeu de cavaliérs elegants non se tenguien a mantier ua opinion
asenada, tostemp acabaue en tot balhar-li era rason a Quintanar, eth quau didie, a esquia deth brave
gojat: “S’aguest se n’anc¢sse enta Madrid harie carréra... damb aguesta figura, aguest anament, e
aguest talent sociau!... O, qu’a d’éster un dme!”.

Ana cuelhec era decision rapida de dominar-se, de tractar a en Alvaro coma toti, sense rese€rves
sospechoses, pensant qu’en rigor non auie arren, ne podie, ne auie d’auer arren entre es dus.

Quan, poques menutes dempus, abilament 1’assetjaue ath costat dera hiestra deth minjador, mentre
Victor anaue damb Paco as abitacions d’aguest pr’amor de botar-se era vesta d’interior ampla e
cuerta, era Regenta li calec rebrembar, enta tier-se hereda e serena, qu’arren serids auie auut entre
era e aqueth ome; qu’es guardades que podien auer-lo hét ahiscar non éren compromisi d’aqueri que
lance en cara cap o0me de mon. Ana parlaue des Omes de mon per ¢o qu’auie liejut enes noveles; era
non les auie tractat en aguest terren de prova.

En Alvaro se sauvec de dider arren der encontre deth dia anterior, arren didec dera scéna rapida deth
parc; mes parlec damb mes confianga; en un ton familhau que james auie tengut damb era. S’auien
parlat poqui viatges e tostemp entre molta gent. Ana tractaue a tota Vetusta, més damb es Omes
tostemp auien estat poc intimes es sues relacions. Sonque Paco e Frigilis eéren amics de confianga.
Non ¢re expasiua. Era sua amabilitat invariabla non ahiscaue, contenguie. Visita asseguraue
qu’aqueth cor non auie porta. Era aumens non auie trapat era clau.

En Alvaro parléc molt e ben, damb naturalitat e simplicitat, sajant d’agradar ara Regenta per ¢o dera
bontat des sons sentiments mes que pera ludentor e originalitat des sues idees. Se vedie clarament
que cercaue simpatia, cordialitat, e que s’aufrie coma un ome de cor san, sense plecs ne replecs.
Arrie damb franca simpatia, daurint pro era boca e mostrant ua dentadura perfécta. Ana trapaue de
molt bon gust eth biais que Mesia daue ara sua estranha situacion. Quan en Alvaro caraue, era
tornaue as sues pours; s’imaginaue qu’eth tanben tornaue a pensar en ¢o0 que les separaue, ena



aparicion diabolica dera net anteriora, en passeg pes carrers, € en tantes cites implicites, cercades,
escorcolhades, sollicitades sense saber com per eth; covardament, criminaument consentides per
era.

En Victor ére un shinhau més naut qu’Ana; en Alvaro s’auie d’inclinar enta qu’eth son alend, quan
parlaue, hereguesse leugeérament eth cap graciods e petit dera dauna. Semblaue ua ombra protectora,
un abric, un emparament; s’estaue ben damb aqueth 6me coma ua fortalesa. Ana, mentre escotaue,
damb eth front inclinat, guardant es peires deth pati, que podie veir de reuelh er abric clar, molt
pulcre deth brave mosso. En Alvaro en botjar-se damb quauqua vivacitat, deishaue ar aire un
perhum qu’Ana eth prumer viatge que lo sentec credec delicios, dempus temible; un perhum que
deuie marejar I¢u I¢u; era non lo coneishie, més deuie auer quauquarren de tabac bon e de d’autes
causes purament masculines, meés solet d’0me elegant. A viatges era man der interlocutor
s’emparaue sus er avant-piéch dera hiéstra; Ana vedie, sense pode’c remediar, uns dits longui, fini,
de cutis blanc, venes blues e ungles polides, ovales e ben talhades. E se baishaue mes es uelhs, enta
qu’er aute non vedesse que li contemplaue es mans, vedie eth pantalon que queiguie en graciosa
corba sus un pe¢ estret, long, caucat damb gust ultra-vetustenc. Que non podie auer pecat ne causa
semblabla en reconéisher que tot aquero ere agradiu, semblaue ben e deuie éster atau.

Ana entenie vagament es sorrolhs dera codina a on Pedro dispausaue damb votzes de comandament
es preparatius deth dinar; es rumors des honts deth pati e es arridalhades e crits deth son marit, de
Visita, d’Edelmira e de Paco, qu’anauen e venguien pes escales, pes correders, peth uart, per tota
era casa.

Que non auie vist entrar ath Provedidor. Visita s’apresséc ara hi¢stra enta dider-li ara aurelha:
- Hilheta, se vos, te pos conhessar ara, vaqui ath pair espirituau... ja dinara damb tu.
Ana s’estrementic e se separec de Mesia sense guardar-lo.

- Ola, ola, didec en Victor qu’entraue balhant eth brag¢ ara robusta e colorada Edelmira,
hemneta mia, qu’etz, donc, de charradissa damb aguest cavalier?
- Donques aciu que m’auetz damb era mia parelheta, ei aquero, en justa resvenja.

Sonque Edelmira arric era gracia, qu’auie entada era nauetat. Passéren toti en salon a on €ren es auti
convidadi: Obdulia parlaue damb eth Magistrau e Joaquinito Orgaz; eth Marqués discutie damb
Bermudez, qu’inclinaue eth cap ara dreta, daurie era boca enquias aurelhes arrint, e damb era mager
cortesia deth mon botaue en dobte es afirmacions deth magnat.

- Oc, senhor, jo esbaugaria San Pedro sense cap inconvenent e haria eth mercat. ..

- O, per Diu, senhor Marqués!... non me pensi que vos. .. gauséssetz... es vostes idées.

- Es mies idéss son ua auta causa. Eth mercat dera ortalécia non pot contunhar ar aire liure,
ath temperi.

- Megs San Pedro ei un monument e ua gloriosa reliquia.

- Qu’ei ua roina.

- Non tant... Eth Magistrau intervenguec en tot huger d’Obdulia, que ja I’assetjaue, segontes
auien previst Paco e Visita.

Quan entréc en salon era Regenta, De Pas interrompec ua frasa tranquilla e eleganta, pr’amor que
non podec mens, e s’inclinéc saludant sense grana confianca.



Darrér d’Ana apareishec Mesia, qu’amiaue era carola quérra alugada e s’apraiaue era roia e sedosa
mostacha. Venguie guardant enta dauant, coma aqueth que ve ¢O que va pensant € non ei ath son
dauant. Eth Magistrau li balhéc era man que Mesia sarréc mentre didie:

- Senhor Magistrau, qu’ei un plaser...

Se tractaue poc e damb molt compliment. Ana les vedec amassa, es dus nauti, un shinhau mes
Mesia, es dus prims e elegants, cada un segontes eth son genre. M¢s fort eth Magistrau, meés noble
de formes en Alvaro, mes intelligent per gésti e guardada eth clérgue, mes corrécte de faccions er
elegant .

En Alvaro ja guardaue ath Provedidor damb prevencion; eth Provedidor non sospechaue qu’en
Alvaro podesse ester er enemic temptador dera Regenta; se non I’estimaue guaire ére per ¢o de
considerar perilhosa entara propria influéncia der aute en Vetusta, ¢ perque sabie que sense ¢ster
adversari declarat e blagaire dera Gléisa, non 1’estimaue. Quan lo vedec damb Anita ena hiéstra,
parlant tan distréts des auti, sentec en Fermin un maléster qu’anéc creishent mentre li calec demorar
era sua preséncia.

Ana li hec un arridolet damb dogor franca e nobla e damb ua umilitat pudorosa qu’alludie, damb era
rojor leugera que mostraue, as secrets cohessats era tarde anteriora. Rebrembec tot ¢o que s’auien
dit e qu’auien parlat coma arrés en mon damb aqueth 0me que 1’auie vantat era aurelha e era anma
damb paraules d’esperanga e consolament, damb promeses de lum e poesia, de vida importanta,
tenguda en quauquarren bon, gran e digne de ¢o qu’era sentie ath son laguens, coma se siguesse eth
hons dera sua anma. Enes libres quauqui viatges auie liejut béra causa atau, mes, quin vetustenc
sabie parlar d’aguesta manera? E ¢re molt diferent liéger tan bones e beroies idées, e entener-les
d’un ome de carn e uas, qu’auie ena votz ua calor doga e enes letres fiulantes musica, € méu enes
paraules ¢ movements. Tanben rebrembéc Ana era carta que poques ores abans 1’auie escrit, €
aquer0 ¢re un aute la¢ agradiu, misteridos, que heége gatalhéues ara sua manéra. Era carta ere
innocenta, la podie liéger eth mon sancer; ¢a que la, €re ua carta de qué podie parlar a un ome, que
non ¢re eth son marit, € qu’aguest Ome auie dilhéu sauvada aprop deth son cds e qu’en era pensaue
dilhéu.

Non sajaue Ana d’explicar-se com aguesta emocion leugerament voluptuosa se compladie damb
eth clar conceépte qu’auie dera sorta d’amistat qu’anaue neishent entre era e eth Magistrau. Aquero
que sabie ceértament ere qu’en Fermin ére era sauvacion, era promesa d’ua vida vertuosa sense
engiieg, plia d’ocupacions nobles, poetiques, qu’exigien esforci, sacrificis, mes que plan per aquerd
autrejauen dignitat e granesa ara existencia morta, animau, insuportabla que Vetusta 1’auie aufrit
enquiath moment. Per aquerd madeish que n’ére segura de sauvar-se dera temptacion francament
criminau d’en Alvaro, en tot autrejar-se a en Fermin, volie desfisar eth perilh e se deishaue guardar
es vistons per aqueri uelhs grisi, sense color definit, transparents, hereds leu tostemp, que de pic
s’alugauen coma era lum d’un fanau, dident damb es sues ahlamades desvergonhades que d’eres
non auien dret a queishar-se. S’Ana, espaurida, un aute cop cercaue emparament enes uelhs deth
Magistrau, hugent des auti, non trapaue senon eth telon de carn blanca que les caperaue, aqueres
paupetes insignificantes que ne tansevolh exprimien discrecion, en queir damb era casta oportunitat
d’ordenanca.

Megs en parlar, en Fermin non auie cap inconvenent de guardar as hemnes; guardaue tanben ara
Regenta, pr’amor qu’alavetz es sons uelhs non éren senon ua manéra de puntuacion des paraules;
aquiu non 1 auie sentiment, non i auie qu’intelligéncia e ortografia. En silenci e cara a cara ére era
manera qu’eth non guardaue as senhores s’auie testimonis.



En Alvaro vedec que mentre era conversa generau tenguie a toti es convidadi, que demorauen en
salon, de pés era majoritat, era votz que les cridésse ara taula; Ana dissimuladament s’auie apressat
ath Magistrau e ath costat d’un balcon li parlaue un shinhau trebolada e molt baish, mentre arrie
rogida.

Mesia rebrembeéc ¢o que Visitacion 1’auie dit era tarde anteriora: compde damb eth Magistrau qu’a
molta teologia parda. Sense qu’arrés I’ahisquésse ere eth ja molt capac de pensar grossierament de
clérgues e hemnes. Non credie ena vertut; aqueth genre de materialisme qu’ére era sua religion,
I’amiaue a pensar qu’arrés podie resistir es impulsi naturaus, qu’es clérgues eren ipocrites de
besonh, e qu’era luxuria mau refrenada se les escapaue a gargolhs per a on podie e quan podie. En
Alvaro, que sabie presentar-se coma un personatge de novela sentimentau e idealista, quan ac
demanauen es circonstancies, ¢re en aquerd que cridaue E/ Labaro eth santuari dera consciéncia, un
cinic sistematic. Generaument envejaue as preires que cohessauen as sues aimantes e les cranhie.
Quan eth auie molta influéncia sus ua hemna, I’enebie cohessar-se. “Sabie moltes causes”. Enes
moments de passion desenfrenada qu’eth arrossegaue ara hemna tostemp que podie, enta hér-la
degradar e gaudir eth de vertat damb quauquarren nau, obligaue ara sua victima a despolhar era
anma ena sua preséncia, ¢ es aberracions des sensi se transmetien ara lengua, e brotoauen entre
amorasses absurdes e punets asenadi, confessions vergonhoses, secrets de hemna que Mesia
saborejaue a apuntaue ena memoria. Coma un mau clérgue, qu'abuse deth confessionari, sabie en
Alvaro flaquitges comics e hastigosi de molti marits, de molti aimants, es sons ancessors, € en
nombre d’aqueres croniques escandaloses entrauen, coma part molt importanta deth cabdau
d’obscenitats, es pretencions lubriques des sollicitants, es sons extraviaments, digni de pietat
quauqui viatges, repugnanti e odiosi era mager part. Capinaut d’aquera sciéncia, Mesia generalizaue
€ se pensaue €ster ena vertat, e emparar-se en “héts repetidi enquiar infinit” quan asseguraue qu’era
hemna cerque en clergue eth plaser secret € era voluptuositat espirituau dera temptacion, mentre eth
clérgue abuse, sense cap excepcion, des auantatges que 1’aufris ua institucion “qu’eth son caracter
sagrat en Alvaro non discutie...” dauant dera gent, mes que remie enes sues solituds de materialista
en ueitau francés, de materialista ar estil commis-voyageur.

Non pensaue, Diu 1’age, qu’eth Magistrau cerqueésse ena sua naua hilha de peniténcia era
satisfaccion de grossiers e vulgars apetisi; ne eth gausarie a tant, ne damb dauna coma aquera ere
possible sajar semblables abusi... mes, “per ¢o de fin, per ¢o de fin” (repetie en tot pensa’c), ¢o
mes probable ei que volgue sedusir ad aguesta beroia hemna, desocupada, ena flor dera vida e sense
estimar.. “Oc, aguest préire vo hér madeish que jo, sonque que de ua auta manéra e damb es recorsi
que I’autrege eth son estat e eth son mestiér de confessor... O!, auie d’acodir abans enta empedi’c,
mes ara non posqui, encara non ¢ autoritat enta tant”. Aguestes e d’autes reflexions parieres boteren
a Mesia de mala encolia e anujat contra eth Magistrau, qu’era sua influéncia en Vetusta,
especiaument sus eth sexe feble e devot, lo shordaue hege ja molt de temps.

- De sorta qu’aguesta tarde ja non podie ester?, didie Ana damb votz umila, doga e tremolosa.

- Non senhora, responec eth Magistrau, damb eth timbre d’un zefir entre flors; ¢0 mes
important ei complir era volontat d’en Victor, e enquia e tot auancar-se ada era quan
siguesse possible. Aguesta tarde, alegria e arren mes qu’alegria. Deman d’ora...

- Mgs vos vatz a shordar... que non auetz eth costum de vier ena Catedrau ad aguesta ora...

- Qu’ei parier, ja viere deman, ei un déuer... e ei enta jo ua satisfaccion poder servir-vos,
amiga mia...

Que non ¢re en aguestes paraules, d’ua galantaria vulgara, a on i auie era dogor inefabla que trapaue
Ana en aquerd qu’entenie: €re ena votz, enes movements, ena aulor d’encens espirituau que
semblaue entrar ena anma.



Quederen qu’a londeman peth maitin, molt d’ora, en Fermin demorarie ena sua capéra ara Regenta
enta cohessar-se.

- “E mentretant, non pensar en causes serioses; divertir-se, esmarrar, coma mane eth senhor
Quintanar, qu’ath dela d’auer eth dret de manda’c, ac demane molt senadament. Ei molt
possible que es vostes... tristeses, aguestes inquietuds... (eth Magistrau se rogic
leugérament, e li tremoléc un shinhau era votz, pr’amor que hége allusion as confidéncies
dera tarde anteriora), aguestes angonies que vos queishatz agen molt de nervioses e tanben
posquen guarir-se, ena part que correspon ath mau fisic, damb aguesta naua vida que vos
conselhen e vos exigissen. Oc, senhora, per qué non? O, hilha mia, quan mos coneisham
milhor, quan sapiatz se com pensi en matéria de plasers mondans... (éren es sues frases) es
plasers deth mon posquen éster, enta ua anma ferma e ben alimentada, passatemps innocent,
enquia e tot insipid, insignificant; distraccion utila, que se profite coma ua medecina
insipida, encara qu’eficaca...

Ana comprenie perféctament. “Que volie dider eth Magistrau que quan era gaudisse des delicies
dera vertut, es divertiments que damb eri podie padegar-se eth cos li semblarien jocs mainadencs,
vulgars, sense gracia, boni solet perque la distreiguien e li dauen repaus ar esperit. Comprenut. A
tot darrér atau ¢re era ara, la divertien tan pdc es balhs, es teatres, es passegi, es taulejades de
Vetusta!”.

Quintanar s’apresseéc, € coma entenesse a en Fermin repetir qu’ére igienic er exercici € molt
saludabla era vida alegra, distréta, aplaudic ath Magistrau damb afogadura, e enquia e tot aumentec
era sua satisfaccion quan se’n sabec de qué ja non cohessarie a Ana aquera tarde.

- Absurd! didec en Fermin; aguesta tarde entath camp... entath Vivero...

- A dinar, a dinar! cridéc era Marquesa des dera porta deth salon a on acabaue de recéber era
noticia.

- Santa paraula! exclamec eth Marqués.

Cada un hec quauquarren en aunor der anonciament, e toti parlant, hent gesti, contents, “sense
ceremonies”, que non calien ena casa dera senhora Rufina, passéren entath minjador. Es marquesi
de Vegallana sabien tractar as sons convidadi damb totes es normes dera etiqueta hastigosa dera
aristocracia provinciana; mes en aguestes héstes d’amics intims, que de bon voler s’excludien as
parents que non gaudien de certes confiances, se comportauen coma quinsevolh plebeu ric, encara
que sense perder, enquia e tot enes majores expansions, quauqui aires de distincion e elegancia
vetustenca que les héren abituaus. Eth Marqués auie er art de saber balhar-se ton sense
compliments, coma eth didie ena prosa mes utila que parlec cap aristocrata.

“Eth dinar ére de confianca, ja se sabie”. Aquerod volie dider qu’eth Marqués e era Marquesa, non
deisharien de cornér es sues manies e capricis gastronomics en consideracion as convidadi; mes
aguesti serien tractadi a cos de rei; era confianca en aquera taula non significaue escassetat e
deishadesa; se prescindie dera liuréa, dera vaishéra de plata, eretada d’un Vegallana, naut dignatari
de Mexic, des ceremonies shordaires, mes non des vins esquisti, des aperitius e entremesi qu’ere
famosa aquera taula, ne, fin finau, de minjar ¢o de milhor que produie era fauna e era flora dera
provincia en aigua, térra e aire. D’auti aristocrates disputauen a Vegallana era supremacia en
question de noblesa o riquesa, mes degun s’atrevie a remir qu’era codina e eth cereér deth Marqués
¢ren es prumers de Vetusta.

Normaument era Marquesa se hége servir per gojates de vint ans, beroies, fresques, alégres, ben
vestides e netes coma er aur.



- “Aquero sera de mau ton, didie, mes toti es mens convidadi queden contents d’aguest
servici”.

- “Pr’amor qu’¢ observat, higie, qu’as senhores non les agraden, normaument, es sirvents; non
tachen es uelhs en eri, e as Omes tostemp les agraden es bones mosses, encara que sigue ena
sopa”.

Paquito auie cuelhut damb entosiasme ena innovacion dera sua mama dident: “Qu’ei aquero!
Aguesta servitud de punceles semble qu’alégre; me rebrembe es orjadaries e quauqui cafés dera
Exposicion...” Ath Marques I’¢ére indiferent eth cambiament. De totes maneres eth non pecaue en
casa ne tansevolh laguens deth casco dera poblacion.

Eth minjador ére quadrat, auie vistes entath uart e entath pati mejangant quate granes hiestres
qu’arribauen enquiath tet, que non ére massa naut. En cada hiéstra i auie botat era Marquesa flors en
testi, jardineres, gerles japoneses, meés 0 mens autentiques e contrastauen es colors viui e metallics
d’aguesta exposicion de flors damb es sevérs tons deth noguér mat en hustatge deth tet e se
mostrauen en moldures e taulérs des grani armaris, de cristaus, qu’enrodauen eth minjador en tot er
espaci que deishauen liures es uets e un gran sofa arrimat a un testér. Tanben ornauen es parets,
aquiu a on i cabie, quadres de poc gust, mes toti alludien as multiples formes deth ben minjar. Aquiu
era caga deth temps que se I’acodie a Vegallana deth feudalisme; era castelhana en palafré; eth page
as pes damb eth falcon en punh lheuat sus eth cap; era agaca aquiu e enes bromes de color de mijo;
mes endarrér eth patron d’aqueri bosqui, deth castéth rocos e deth poblet que se perd ena luenhor;
dauant ua sceéna de novela de Feuillet, caca tanben, mes sense agaca, sense falcon, ne senhor
feudau: un cornér deth bosc, ua dauna que monte ara anglesa, e un cavalier que li va darrér prest,
segontes toti es senhaus, a punar-li ua man tanléu la posque cuélher...En un aute costat ua taula
enrambolhada; mes enla un cerér d’un realisme insofrible dempus de dinar. E finaument, en tet, ena
verticau deth centre dera taula, en un medalhon, eth retrait de Jaime Balmes, sense que se sabesse
per qué e enta qué. Qué he aquiu eth filosof catalan? Eth Marqués non ac a volgut explicar ad arrés.
A Bermudez li semble un absurd. Ronzal ditz qu’ei un “anacronisme”’; mes, a maugrat d’aguestes e
de moltes autes mormolhacions, conserve en medalhon a Balmes e non da explicacions eth cap deth
partit convervador de Vetusta.

Ara Marquesa li semble aguesta ua des pegaries mens pesades deth son marit.

Se seigueren es convidadi: non auec mes cagires destinades qu’es de dreta e querra des patrons dera
casa. Ara dreta dera senhora Rufina se seiguec Ripamilan e ara sua querra eth Magistrau; ara dreta
deth Marqués era senhora Petronila Rianzares e ara quérra en Victor Quintanar. Es auti a on voleren
o poderen. Paco ere entre Edelmira e Visitacion; era Regenta entre Ripamilan e en Alvaro; Obdulia
entre eth Magistrau e Joaquin Orgaz; en Saturnino Bermudez entre era senhora Petronila e eth
capelhan des Vegallana. En Victor auie ara sua quérra a en Robustiano Somoza, eth metge dera
noblesa, que minjaue damb eth tovalhon estacat ath coth damb un gracios nud.

Eth Marqués, abans qu’es auti se mingessen era sopa, se servic un gran plat de sardines, mentre
parlaue damb era senhora Petronila der esbaucament de San Pedro, qu’ara dauna li semblaue
ignominiods. Es convidadi, mentretant, s’entretenguien damb es variadi, rics e estranhs entremesi.
Que ja ac sabien! Eren en confianga e auien de respectar es costums que toti coneishien. Vegallana
comengaue tostemp damb es sardines; se n’avalaue ues quantes dotzénes, e de seguit se lheuaue, e
discréetament despareishie deth minjador. D’acord damb un costum inveterat toti heren veir que non
se n’encuedauen dera abséncia deth Marqués; e dempts arribéc e se servic era sopa. Quan eth
patron dera casa tornec ath son seti, ére un shinhau palle e sudaue.

- Qué tau? preguntec era Marquesa entre dents, meés damb eth gést que damb es pots.



E eth son espos contestéc damb ua inclinacion de cap que volie dider:

- Perféctament, mentre se servie un bon plat de sopa de tortuga. Eth Marqués ja non auie es
sardines en cos.

Un aute mistéri coma eth de Balmes en tet.

Era Marquesa hége es son minjars particulars, qu’en eri ja arrés se i fixaue; minjaue leituga damb
I¢u toti es plats e tot ac arrosaue damb vinagre e ac onhie damb mostarda. Es sons vesins coneishien
es capricis dera taula e la servien sollicits, damb mostres de grana experiéncia en aqueres
combinacions d’amaniments vinagradi qu’ajudauen ara patrona dera casa. Ripamilan, mentre
discutie afogat damb eth son amic en Victor, de pés, botjant eth cap coma damb un resort, apraiaue
era amanida tresau dera Marquesa, damb ua adretia de maquina en bon usatge e era senhora lo
deishaue hér, tranquilla, encara que sense deishar-li de uelh es mans, segura dera capitada deth petit
canonge.

- Senhor mén! cridaue Ripamilan, mentre dissolie sau en plat dera senhora Rufina botjant er
oli e eth vinagre damb era punta deth guinhauet. Senhor mén!, jo me pensi qu’eth senhor de
Carraspique ei en son perfécte dret e sabi pas d’a on vos vien aguestes idées dissolventes
qu’en quaranta ans qu’amiam en tracte non I’¢ coneishut...

- Escotatz, vos, mau clérgue! exclaméc Quintanar, qu’ere de mol bon umor e comengaue a
senter-se rejoenut; jo pro que sai ¢o que me digui, e ne tu ne cap aute calavera, ueitanton
coma tu, me balhe a jo legons de moralitat. M¢s jo so liberau...

- Pegaries! Més liberau aué¢ qu’ager e deman mes qu’aué...

- Molt ben! molt ben! crideren Paco e Edelmira, que tanben se sentien joeni; e obligueren a en
Victor a tumar es copes.

Tot aquerd eren badinades; ne en Victor ¢re aué mes liberau qu’ager, ne tractaue de vos a
Ripamilan, ne 1’auie per calavera; meés d’aguesta manera se manifestaue aquiu era alegria qu’a toti
es presents les comunicaue eth vin transparent que ludie en fin cristau, ja damb reflexi d’aur, ja
damb misteriosi tornasols de tuta magica, en amarant e violéta escur deth Burdeos qu’en eri se
banhauen es arrais mes atrevidi deth solei, qu’entraue trauessant era verdor deth huelhatge, tapis des
hieéstres deth pati. Per qué non alegrar-se? per qué non arrir e bestiejar? Tot qu’ere alegria: aquiu en
uart es rumors dera aigua e des arbes que botjaue eth vent, cantics lhocos d’audeths blagaires; des
hi¢stres deth pati arribauen perhums amiadi per aire que hégen sonar es huelhes des plantes. Es
honts de baish éren ua orquestra qu’acompanhaue ara rambalhosa taulejada; Pepa e Rosa vestides
de colorets, més damb vestits de bon talh, sarradi, airoses, netes coma ermines, sinuoses quan
caminauen damb haudes sonores, alégres, rosa ua, morena coma mulata era auta qu’auie nom de
flor, servien damb gracia, rapiditat, bon umor e capitada, mostrant as omes dents de perles,
inclinant-se damb es plates damb vantariosa umilitat, de sorta que Ripamilan didie qu’aqueth dinar
presentat atau ere mes qu’atractiu.

Es dera taula corresponien ara alegria ambientau; arrien, cridauen ja, s’obsequiauen, se laudauen
mutuaument damb escarnis discréts, mejangant antifrasis; ja se sabie qu’ua censura desvergonhada
volie dider tot ¢o de contrari: qu’ere un elogi sense pudor.

Ena codina 1 auie ressons dera alegria deth minjador; Pepa e Rosa, quan entrauen damb es plats
anauen arrint encara der espectacle que deishaue aquiu laguens; en tota era casa non auie en aqueth
moment qu’un personatge totafét serios: Pedro eth codinér.

Que ja se divertirie dempls; mes ara pensaue ena sua responsabilitat; anaue e venguie, dirigie
aquerd coma se siguesse ua batalha; pistaue a viatges pera porta deth minjador e corregie es leugers



errors deth servici damb guardades magnetiques as quaus aubedien Pepa e Rosa coma automates,
disciplinades a maugrat dera expansion e deth rambalh, coma veteranes.

Dempts de Pedro es mens rambalhosi €ren era Regenta e eth Magistrau; a viatges se guardauen,
arrien. De Pas dirigie era paraula a Anita de quan en quan, estirant entada era eth bust per darrér
dera Marquesa enta deishar-se escotar; en Alvaro les observaue alavetz, silencids, es celhes
arroncilhades, sense pensar que lo guardaue Visitacion, qu’ére ath son costat. Ua cauishigada
discréta dera deth Banc lo treiguie des sues distraccions.

- Trissen, trissen, didie Visita.

- Eth qué?, preguntaue era Marquesa que minjaue sense parar € molt contenta entre eth
rambalh. Qué ei ¢0 que trisse?

- Es peberots, senhora. E en Alvaro agraie a Visitacion eth son avis e tornaue a calar-se ena
charradissa generau, amagant coma podie eth son englieg qu’entath son laguens cridaue
sobeiran.

“Causa més estranha! Ere en tot tocar eth vestit e a viatges enquia e tot sentie un jolh dera Regenta,
dera hemna que desiraue (quan se veirie eth en ua auta?) e ca que la, s’engiliejaue, li semblaue
qu’ere sobrer aquiu, segur de qué aqueth dinar non li servirie entad arren entas son plans, e de qué
era Regenta non ¢re hemna que s’alegrésse en taus ocasions, aumens per ara’.

“Que serie ua grana imprudéncia heér un pas mes; se jo profitessa era excitacion deth dinar me
perderia pendent molt de temps ena animositat d’aguest senhora, ne so segur de qué era tanben se
sent excitadeta, de qué tanben ei en tot pensar enes mens jolhs e enes meéns codes, mes qu’encara
non ei temps de profitar aguesti auantatges fisiologics.... Aguesta ocasién non ei ocasion... Ja
veiram en Vivero; mes aciu arren, arren; per mes que n’aja talents”. E ére més fin damb Anita,
I’obsequiaue damb era distincion qu’eth sabie hér, mes arren mes. Visitacion vedie visions. “Qué
ere aquerd?” Guardaue estonada a Mesia quan arrés se n’encuedaue, e daurie molt es uelhs, holant
es caroles, gesti que hegen veir quauquarren coma aquero:

“Me sembles un ingentli, ¢ m’estone que sigues het un timid quan jo t’¢ botat ath son costat damb
era milhor intencion”.

Mesia, coma tota responsa, s’apressaue alavetz ada era, li cauishigaue un pe; mes era deth Banc lo
recebie a copets de pe, damb era quau causa li hege veir “qu’ere tambor de marina” e que seguie
dominant en era eth critéri qu’auie presidit eth boet dera tarde anteriora.

Paco non s’atrevie a cauishigar ara sua cosia naua, mes 1’auie encantada damb es sues badinades de
senhoret fin, que viuec e se divertic en Madrid. Ath dela, flairaue tan ben eth cosin e a causes tan
fresques e ath cop tan delicades e elegantes! Aquiu, en son poble, Edelmira auie pensat molt en
Marquesito, ath quau auie vist dus o tres viatges quan €re era molt petita e eth un adolescent. Ara lo
vedie coma nau e superaue en molt es sons sauneis e imaginacions; ¢re mes berdi, mes roi, mes
alégre e mes gros. Eth Marquesito vestie aquera tarde un vestit d’alpaca fina, de color de garbango,
gilet deth madeish color e caucaue ues baboches d’ostiu qu’Edelmira consideraue er arras dera
elegancia, encara que semblaue causa de turcs. Es pendolhs deth cosin, era camisa de color, era
corbata, es ancths rics e vistosi, es mans que semblauen de sehoreta, tot aquerd encantaue a
Edelmira qu’ere tanben molt amiga dera neteja e dera salut.

Paco auie anat apressant ua cama ara hauda dera joena; finaument sentec ua dueretat suau e ja anaue
a arrecular, meés era mainada s’estec tan tranquilla qu’eth cosin se deishéc era cama sarrada aquiu
coma se 1’auesse desbrembat. Era innocéncia d’Edelmira ére tan poc espaventosa que Paco s’aurie
pogut depassar e cauishigar-li un pé sense qu’era protestésse per senter-se lastimada. “Ath dela,



pensaue era joena, aquerd son causes d’aciu”; era tradicion condaue meravilhes més granes dera
casa des oncles.

Obdulia, seiguda dauant, guardaue a viatges damb languison ara arroganta parelha. Se’n brembaue
deth solei d’tueérn dera tarde anteriora. Paco ja se n’auie desbrembat! non pensaue mes qu’en aquera
beresa fresca, flairant a érba e romanin que venguie deth poble a alegrar-li es sensi. Més era veuda,
dempus de consagrar un rebrembe trist as sues aventures dera vesilha, se viréc entath Magistrau
insinuanta, provocatiua; sajaue de marejar-lo damb es sons perhums, damb es sues guardades de
telon rapid, e damb guairi recorsi dispausaue e podie tier contra semblable oOme e en taus
circonstancies. De Pas responie damb mala simulacion as coquinaries d’Obdulia e non ’agraie ne
tansevolh er olocaust que li hége des obséquis de Joaquin Orgaz, qu’era mespredaue damb mau
dissimulat enfasi.

A Joaquinito se lo hégen a vier es diables. “Aquera hemna ¢re ua... tau... e ac didie en flament ath
son laguens.

Pr’amor que, non ére en tot botar-li cornes ath Provedidor? Aquerd que non ac notauen, o
simulauen non veir es auti convidadi, ac observaue eth, pr’amor que I’interessaue. Més non se
balhaue per vencut, persutaue en galantejar ara veuda, simulant non veir ¢o0 deth Magistrau.
Normaument, Obdulia e Joaquinito s’entenien. “Senhor! Be n’auie balhat de cites ena carbonera!
Qu’ei vertat qu’eth non podie vantar-se d’auer cuelhut aquera placa... desmantelada; non auie
gaudit des valors supréms... encara. Més, en fin, auangaments... arres... o coma se volgue cridar
aquerd, plan que oc. O, s’eth arribaue a véncer complétament, e atau ac demoraue, ja li pagarie era
aqueri mespretzi capriciosi, aqueri cambiaments d’umor, e aquera umiliacion de pospausar-lo a un
carca’.

Eth que non demoraue arren, eth qu’ere totafét desenganhat, trist enquiara mort, eére en Saturnino
Bermudez. Dempus dera scéna dera Catedrau a on credie auer auangat tan (plan a costa dera sua
consciéncia) non auie tornat a veir a Obdulia; e aqueth maitin, quan s’apressec ada era enta dider-li
guaire auie patit damb era abséncia d’aqueri dies (encara qu’amagant es restrenhiments que I’auien
het estar-se en lhet), quan anec a dider-li ara aurelha eth petit discors qu’amiaue premanit, estil
Feuillet passat pera sacristia, Obdulia 1’auie virat era esquia, € non un viatge, senon tres o quate, en
tot her-li veir clarament, que non erat hic locus, qu’ada eth sonque lo tolerarie ena gleisa.

“Atau ¢ren es hemnes! atau ere particularament aquera hemna! Enta qué estimar-les? Enta qué
perseguir er ideau der amor? O, milhor dit, enta qué estimar as hemnes viues, de carn e uas? Qu’¢re
milhor soniar, seguir soniant”. Atau pensaue melancolic Bermidez, qu’auie eth vin trist, mentre
contestaue distrét, encara que molt heredament, ara senhora Petronila Rianzares que se tenguie a her
en votz baisha un panegiric deth Magistrau, era sua idola. Bermudez guardaue de quan en quan ara
Regenta, ara quau auie estimat en secret, e d’auti viatges a Visitacion, ara quau auie estimat quan
¢re eth adolescent, ena epoca qu’era deth Banc, segontes males lengiies, s’escapéc damb eth son
novi per un balcon. Ne tansevolh Visitacion 1’auie hét cabau ena sua vida; james ’auie guardat
damb es uelhs arropidi que damb eri era credie encantar, que non €re mespretz; €re qu’entas
senhores de Vetusta, Bermudez ére un sabent, un sant, més non un ome. Obdulia auie descubért
aqueth baron, mes auie mespredat de seguit eth descurbiment.

Eth Magistrau, Ripamilan, en Victor, en Alvaro, eth Marqués e eth metge amiauen eth pes dera
conversa. Vegallana e eth Magistrau se tenguien as ahérs seriosi, meés Ripamilan e en Victor
balhauen a tot eth debat un trait hestiu e toti acabauen cuelhent-ac a badinada. Eth Marqués, quan se
sentec fort, gracies ath sabent equilibri gastric de liquids e solids qu'eth determinaue damb grana
traga, persutéc en son esperit de reformista complétament. “Au! que volie esbaucar a San Pedro, ¢
que non se li parlésse des sues idees; ath dela, eth non ére un fanatic, ne eth partit convervador



s’auie de confoner damb cértes doctrines ultramontanes; ath dela d’aquero, ua causa ¢re era religion
€ ua auta es interessi locaus; eth mercat caperat enta ortalécies ¢re necessari. Er emplagament? un
de solet, non admetie discusion en aquero, era placa de San Pedro; més com? a on? Mejangant er
esbaucament dera roinosa gléisa”.

Era senhora Petronila protestaue invocant era autoritat deth Magistrau. Eth Magistrau votaue damb
era senhora Petronila, més non aportaue es sons arguments. Ripamilan, qu’auie es uelhs coma dues
granisses, cridaue:

- Dehora aguest iconoclasta! Es ortalécies, es ortalécies! Aquerd vo dider que V.E., senhor
Marqués, era religion, er art e era istoria non I’importen un so horadat?

- Plan ben, paisan! cridéc en Victor, de pes, damb ua copa de Champanh ena man.

- Que non i a formalitat, non se pot discutir, didie eth Marqués; aguest Quintanar aplaudis ara
ar aute e abans se cridaue liberau.

- Més qué a a veir?

- Non voletz esbaucar era gl¢isa, mes volietz ex — claustrar as hilhes de Carraspique...

- Ua simpla secularizacion.

- Victor, Victor, asenades non...gausec dider era Regenta arrint.

- Que son badinades, avertic eth Magistrau.

- Com badinades? cridéc eth metge. A fe de Somoza, que s’en Victor ataque ath men cosin
Carraspique de broma, jo agarri era espada, 1’ataqui seriosament e es canes se tornen lances.
Senhors, aquera mainada se poiris...

S’acabec era discusion, sense causa, o per causa des bugassi deth vin, milhor dit. Toti parlauen;
Paco volie tanben secularizar as monges; Joaquinito Orgaz comencec a dider facecies que costauen
molt arrir ara Maquesa e a Edelmira. Visitacion arribéc a lheuar-se dera taula enta picar damb eth
ventalh dubert as que manifestauen idees poc ortodoxes. Pepa e Rosa e es autes sirventes arrien
discrétament, sense gausar cuélher part en desorde, mes un shinhau mens disciplinades que quan
comencec eth dinar. Pedro ja non pistaue pera porta. S’auien trincat dus copes.

Es audéths deth uart se metien enes arromingueres des higstres enta veir se qué ere aquero e
barrejauen es sons crits cascalhejaires e agudents ath generau tarrabastalh.

- Eth café ena glorieta! ordenéc era Marquesa.

- Ben, ben,cridéren en Victor e Edelmira, que, cuelhudi deth brag e entre acords dera marcha
reiau (didie er ex - regent), que tocaue aquiu laguens Visitacion en un piano desafinat, se
fileren es prumers entath uart, seguidi de Paco, entestadit en cénher es canes d’en Victor
damb uva corona d’iranger. L’auie trapat en un armari dera cramba dera sua fraia Emma.
Aquiu anaue a dormir Edelmira: Gesseren toti en uart, qu’ere gran, enrodat, coma eth parc
des Ozores, d’arbes nauts e d’espessa copa, qu’amagauen ath vesiat gran part deth recinte.
En Victor, Paco e Edelmira corrien pes caminous luenh entre es arbes. En Alvaro balhaue
eth brag ara Marquesa, e dauant d’eri, arturada pera conversa dera senhora Rufina anaue
Anita, mossegant huelhes de bois des perterres, damb eth front inclinat, es uelhs ludents e es
caroles rogides. Eth Magistrau s’auie quedat darrér, en poder dera senhora Petronila
Rianzares que li parlaue d’un aher serids: era casa des Hermanitas de los Pobres, que se
bastie aprop der Espolon, en terrens autrejadi pera senhora Petronila, damb admiracion e
aplaudiment de tota era Vetusta catolica. Era de Rianzares ¢ére veuda d’un ancian intendent
dera Habana, que I’auie deishat ua fortuna des meés respectables dera provincia; gran part
des sues rendes les tenguie ath servici dera Gléisa, e especiaument a dotar monges, lheuar
convents e protegir era causa de En Carlos, mentre siguec en armes eth partit. Se credie poc
mens que papesa € s’aurie atrevit a excomuniar a quinsevolh provisionaument, segura de
qué eth papa sancionarie era sua excomunion; tractaue de tu a tu ath Bisbe, e Ripamilan, que



non la podie veir perque ere un pocvau, segontes eth, la cridaue eth Gran Constantin, hént
mencion ar Emperador que protegic ara Gle¢isa. “Pense era brava senhora que per auer sabut
conservar dignament es toques dera veudedat e per lheuar edificis enta Obres pies, ei ua
santa e poc mens qu’eth Metropolitan”. Auie rason er Archiprést; era senhora Petronila non
pensaue qu’en protegir eth culte catolic e opinaue qu’es auti auien de passar era vida laudant
era sua generositat e era sua castetat de veuda.

Non reconeishie entre tot eth clergat mes superior qu’eth Magistrau, ath quau consideraue mes
qu’ath Bisbe; “qu’ére tot un gran ome que per umilitat viuie deishat de cornér”. Eth Magistrau
tractaue ara de Rianzares coma a ua reina, segontes er Archiprést, o coma se siguesse eth bisbe
mair; era I’ac arregraie e 1’ac pagaue estant eth son avocat mes eloqiient pertot. A on era siguesse,
que non se mormolhesse, non ac consentie.

Quan arribéren ena glorieta a on se comengaue a mestrar eth cafe, era de Rianzares inclinaue eth
son cap de fraire corporent aprop dera espatla deth Magistrau, dident damb es uelhs en blanc, e plia
era boca de meu:

- Au, amic men!... vos ac pregui jo...acompanhatz-me ath Vivero... sigatz amable... per
caritat...

Eth Magistrau, non mens dog, suau e pegoés, recebie damb plaser aqueth encens, darrér deth quau i
auirie tanti sos.

- Senhora... encantat... se podessa... mes... me cau her, tas sét me cau estar...

- O, non, non vos desencusetz... Ajudatz-me vos, Marquesa, ajudatz-me a convéncer ad
aguest escarrabilhat.

Era Marquesa ajudéc, mes siguec inutil. En Fermin s’auie prepausat non anar ath Vivero aquera
tarde; comprenie que toti es que i1 anauen €ren intims dera casa, mens eth; ja auie acceptat era
convidada perque... non auie pogut mens, per ua feblesa, e non volie més febleses. Qué auie de her
eth en aquera excursion? Sabie qu’ath Vivero 1 anauen toti aqueri lhocos, Visitacion, Obdulia, Paco,
Mesia, a divertir-se damb massa libertat, a imitar viuament es jocs mainadencs. Ripamilan 1’ac auie
dit diuersi cops. Ripamilan i anaue sense escrupuls, mes ja se sabie qu’er Archiprest ere coma ere;
eth, De Pas, non auie de presenciar aqueres scénes que sense ester precisament escandaloses... non
¢ren enta ester vistes per un canonge formau. Non, non s’auie de prodigar; tostemp auie sabut tier-
se en dificil equilibre de préire sociable sense degenerar en mondan; sabie sauvar era sua bona
fama. Era excessiua confianca, eth tracte massa familhau tocarie eth son prestigi; que non anarie ath
Vivero. E pro que n’auie talents, plan; pr’amor qu’aqueth senhor Mesia s’auie tornat a apegar enes
haudes dera Regenta e ja comencaue en Fermin a sospechar s’aurie prepausi non sanctos eth celébre
Juan de Vetusta.

Era Marquesa, sense malicia, coma era hege es causes, cridéc ath son costat a Anita enta dider-li:

- Vene aciu, vene aciu, a veir se de tu ne hé més cabau que de nosates aguest senhor
displicent.

- De qué se tracte?

- D’en Fermin, que non vo vier en Vivero.

E en Fermin, que ja auie es caroles un shinhau alugades per tort des libacions mes freqilientes que de
costum, se botéc coma ua cerida quan vedec ara Regenta guardar-lo cara a cara e dider damb
vertadéra pena:



- O, per Diu, non sigatz atau, guardatz que mos balharatz a toti un desengust; acompanhatz-
mos, senhor Magistrau...

En gest, ena guardada dera Regenta podie veir quinsevolh e ac vederen De Pas e en Alvaro, ua
expression sincera de desengust: qu’ére ua contrarietat entada era era noticia que li balhaue era
Marquesa.

Pera anma d’en Alvaro passéc ua emocion semblabla a un uscladura; eth, que coneishie era materia,
non dobtéc en qualificar de gelosia aquerd qu’auie sentut. Li hec rabia enten¢’c. “Volie dider-se
qu’aquera hemna I’interessaue més de ¢O que se pensaue; € auie obstacles, e de quina sorta! Un
preire! Un preire beroi, plan...” E alavetz es uelhs amortadi der elegant Mesia luderen en tachar-se
en Magistrau que sentec eth cop dera guardada e la resistic damb era sua, en tot quilhar es puntes
qu’auie enes vistons entre tanta molesa. A en Fermin I’espauric era impression que li costéc, mes
qu’es paraules, eth gest d’Ana; sentec un agraiment dog, un calor enes sues entralhes, totafét nau; ja
non se tractaue aquiu dera vanitat docament vantada, senon d’ues fibres deth cor que non sabie eth
com sonauen. “Qué dimonis €re tot aquerd!” pensec De Pas; e alavetz precisament, siguec quan se
trapec damb es uelhs d’en Alvaro; siguec ua guardada que se convertic, en tumar, en un
desfisament; ua guardada d’aguestes que foten boets; arrés se n’encuedéc dehora d’eri e dera
Regenta. Qu’éren ambdus de pés, aprop er un der aute, es dus arrogants, estiradi; era sarrada levita
de Mesia, correcta, severa, mostraue era sua gravetat damb non mens dignes e elegantes linhes
qu’en mantél ampolds, ieratic de clérgue, que reludie ath solei, queiguent enquiara terra.

“Es dus li sembléren ara Regenta berois, interessants, quauquarren coma Sant Miquéu e eth Diable,
mes eth Diable quan encara ¢re Luzbel; eth Diable Arcangel tanben; es dus pensauen en era, solide;
en Fermin coma un amic protector, er aute coma un enemic deth son aunor, mes aimant dera sua
beresa; era autrejarie era victoria ad aqueth que la meritésse, ar angel brave, qu’ere un shinhau mes
naut, que non auie mostacha (que tostemp semblaue ben), meés qu’cére galant, elegant ara sua
manera, coma se’n pot ester dejos d’ua sotana. S’auie de cohessar era Regenta, encara que pensant
un moment mes en aquerd, que la compladie trapar ath son sauvador, tan aurds e valent; tan
distinguit, coma didie Obdulia, qu’en aquero auie rason. E sustot, aqueri dus dmes guardant-se atau
per era, reclamant cada un damb finalitat despariera era victoria, era conquista dera sua voluntat,
eren quauquarren que trincaue era monotonia dera vida vetustensa, quauquarren qu’interessaue, que
podie ester dramatic, que ja comengaue a estar-ne. Er aunor, aquera endonvieta qu’cre tostemp enes
versi que recitaue eth son marit, ére protegit, que ja se sap, non calie pensar en eth; mes serie bon
qu'un ome de tanta intelligéncia coma eth Magistrau la defenesse contra es atacs mes o mens
temibles deth brave mosso, que tanpoc €re cap gargolha, que demostraue molt de tacte, grana
prudéncia e ¢O qu’ere pejor, un interés vertader per era. Aquero oOc, ja n’eére convenguda, en Alvaro
non volie vencer-la per caprici ne per vanitat, senon per vertader amor; solide qu’aqueth 0me aurie
preferit trapar-la celibataria. En realitat, en Victor ére un respectable destorbi.

Megs era I’estimaue, n’ere segura, I’estimaue damb ua afeccion filiau barrejada damb cérta confianca
conjugau, que valie aumens tant coma ua passion de un aute genre. E ath dela, se non auesse estat
per en Victor, eth Magistrau non auie per qué defener-la, ne aquera luta entre dus omes distinguidi
que comengaue aquera tarde non auie rason d’existir. Non se podie desmbrembar qu’en Fermin non
I’estimaue ne la podie estimar entada eth, senon enta en Victor.

Quan Ana se perdie entre aguestes e d’autes reflexions semblables, s’entenec era votz d’Obdulia
que cridaue demanant ajuda. Es que prenien tranquillament eth café jos era glorieta, acodiren entar
aute costat deth uart.

- Aonson? aon son?, preguntaue espaurida era Marquesa.
- En balangador! en balangador! didec eth métge Robustiano.



Qu’ere un balangador de husta coma es que s’aufrissen ath public madrilenh ena romeria de San
Isidro, encara que mes elegant e fabricat suenhosament; en un des sétis, qu’imitauen era barqueta d’
un globus, ajocat, arridolent e palle, en Saturnino Bermudez, coma ua broca deth solér immobil,
hege era figura mes ridicula deth mon, damb absoluta consciéncia d’aquero, e mes ridicul pes sons
assagi de dissimula’c, procurant balhar ara sua situacion ua aparenca de normalitat, que non podie
auer-la. En aute extrém, ena barqueta opausada, que s’auie aganchat en ua paret, réstes deth
bastiment d’ua Obra recenta, mostraue es cridaires colors dera sua hauda e dera sua exuberanta
persona Obdulia Fandifio agarrada ara nau coma naufragat der aire, plan espaurida, e eleganta e
pomposa ath miei der espant e de ¢o qu’ere credie un perilh.

- Non vos botgetz, non vos botgetz, cridaue en Victor, hént gésti dejos dera barqueta, e
probablament vedent ¢6 qu’Obdulia, aumens en aquera situacion, non I’importaue massa
amagar.

- Non te botges, non te botges, guarda que se qués d’aucisses... didie Paco que cercaue béra
causa enta desacrocar eth balancador.

- Tres métres e miei, didec eth Marqués qu’arribéc a temps de balhar era mesura exacta dera
possibla patacada, de uelh, coma eth hege tostemp es calculs geometrics.

Eth cas ei que ne en Victor, ne Paco, ne Orgaz podien per eri madeishi trapar era manéra de pujar
ara nautada d’aquera husta e desliurar a Obdulia.

- Que n’auec eth tort Paco, didie Visitacion, cenhudes damb ua corda es cames per dessus
deth vestit. Posséc massa fort, enta que queiguesse Saturno, e paf! pugec era barqueta aquiu
naut e en baishar...s’enganchec en aguest pau.

Obdulia non se botjaue, mes cridaue contunhament.

- Non crides, hilha, didie era Marquesa, que ja non la guardaue per ¢o de non shordar-se damb
era incomoda postura deth cap botat enta darrer. Ja te baisharan...

Sagec eth Marqués de pujar sus ua escala de man de poqui gradons, que li servie ath jardinér enta
talhar era copa des arbilhons e es colomnes de bois. Mes eth Marqués, enquia e tot pujant naut de
tot non arribaue a agarrar era barqueta deth balancador, de sorta que podesse heér forca enta
despenjar-la.

- Que criden a Diego... a Bautista... didie era Marquesa.

- Oc, oc; que vengue Bautista!... cridaue Obdulia brembant-se dera forga deth cochér.

- Qu’ei inutil, avertic eth Marqués... Bautista a molta forca mes non 1 arribe; ei dera mia
estatura... non auem cap aute remedi que cercar ua auta escala. ..

- Que non n’a cap auta en jardin...

- Qui sap a on ne deu auer ua auta...

- Per Diu! per Diu!... que ja me maregi, que queigui de pour.

Alavetz en Alvaro, ath quau Ana auie tachat ua guardada encoratjadora e suplicanta, se decidic. Ja
hege estona que se I’auie acodit ada eth, per ¢o dera sua estatura, que poirie agarrar aisidament era
barqueta e treir-la des sues presons... mes, qué I’importaue ada eth Obdulia? Podie hér ua figura
ridicula, tacar-se era levita. Era guardada d’Ana lo hec sautar ena escala. Erosament ¢re leuger. Era
Regenta lo vedec tan decidit, tan pulcre e elegant en aquera situacion d’alugaire coma passejant per
Espolon.



- Plan ben, plan ben! cridéren Edelmira e Paco en veir es braci deth bon mosso entre es paus
dera barqueta deth balancador.

- Non me lances, non me lances! didec Obdulia que sentec es mans deth son ex - aimant dejos
des cames. Visita li fotéc ua pecigada a Edelmira ara quau ja tutejaue. Era gojata se fixéc ena
intencion dera pecigada pr’amor que s’auie fixat en tractament. L’auie cridat de tu!

- Estatz-vos tranquilla; que non ei enta vos, responec en Alvaro, ja empenait d’auer cedit ath
prec tacit d’ Anita.

Tenguie longui preparatius enta plagar es braci de sorta que podesse her era forca sufisenta enta
quilhar eth balangador a pos...En sajar eth prumer esforg, que plan oc resultéc inutil, penséc ena
cara que botarie eth Magistrau.

- Amont!... cridéc dejos Visitacion enta mager ignominia.
- Que non podetz, non podetz... non lo botgetz se vos platz, qu’ei pejor...Me vau a morir!,
cridéc era Fandifo.

Es auti carauen.

- Te-te, didec en votz baisha e furiosa en Alvaro, que de boni talents aurie volgut veder-la
queir de cap.

E sagec eth dusau esforg sense fortuna.

Aquero non se botjaue. Sudaue més de vergonha que de cansament. Un ome coma eth auie de
poder quilhar a pos aqueth pes.

- Deishatz, deishatz-lo, a veir se Bautista, didec era Marquesa... dimonis de gojats!
- Bautista non 1 arribe, observéc un aute viatge eth Marqués. Ua auta escala, que vagen ena
cochera... Aquiu i deu auer...

En Alvaro fotéc era tresau possada... inutil. Guardeéc enta baish coma cercant era manera de
desliurar-se de part deth pes. En aute calaish, dejos des sons nassi, en actitud umila e ridicula, vedec
a en Saturnino ajocat, quiet, desbrembat de toti es presents. Mesia non podec mens qu’arrir, a
maugrat que se lo hégen a vier es diables. Damb eth desir d’escopir-lo guardéc a Bermudez, que
’arrie sense parar, e didec damb cauma forgada:

- Ome, qu’a gracia! Etz aquiu vos? Vos pensatz que jo hésqui jocs d’Alcides e se me bote
aquiu en qualitat de plomb?...

Arridalhada generau.

- Oc, arritz-vo’n, cridéc Obdulia, donques qu’era causa ei graciosa.

- Jo... gasulhec Bermudez, desencusatz-me... coma qu’arrés me didie arren...me pens¢ que
non shordauaa; ath dela, credia qu’en baishar-me... podesse empejorar era situacion
d’aguesta senhora... béth balancejament.

- Ai, non, non non baishetz, cridéc era veuda espaurida.

- Com que non? rugic furiés en Alvaro. Voletz que jo lheua aguesta causa pesada damb es dus
ath dessus e a pos?

- Qu’ei que... jo non veigui manéra...se non m’ajuden...ei tan naut aquero...

- Uavara escassa, avertic eth Marqués.

Paco cuelhec en braga a en Saturno e lo treiguec deth calaish odios.



- Ara, didec, nosati t’ajudaram, possant des d’aquiu baish...

- Qu’ei inutil observéc eth Magistrau damb ua votz molt doca. Coma qu’aquera husta s’a
metut entre es dus paus deth costat... se non se lhéue a pos tot eth balangador... non se poira
desenganchar.

- Plan que oc, bramaue er aute de naut estant; e sagéc de naueth era sua forga.

Mé¢és Bermudez pesaue molt poc per ¢o que semble, pr’amor qu’en Alvaro non botgec eth pesant
artefacte.

Er elegant se credie avergonhat en pau, e en un bot, que sagéc de qué siguesse gracids, se metec en
teérra. Secodint-se eth povas des mans e netejant-se era sudor deth front. didec:

- Qu’ei impossible. Que vagen a cercar ua auta escala.

- Que ja I’aurien pogut anar a cercar... Se jo i arribéssa... insinuéc alavetz eth Magistrau,
damb mod¢stia ena votz e en gest.

- Qu’ei vertat, didec era Marquesa, vos tanben ¢tz naut

- Oc que 1 arribe, 1 arribe, cridéc Paco, que volec veder-lo hér mariotes.

- Oc, i arribe, didec Vegallana pair. Tietz tota era forca. .. aquiu arrés vos ve.

Co mes dificil eére pujar naut de tot dera escala sense her-li era trista figura ath vestit talar.

- Treiguetz-vos eth mantel, observec Ripamilan.
- Que non cau, contestéc De Pas, orrorizat dauant dera idéa de qué lo vedessen en sotana.

E sense pérder bric dera sua dignitat, dera sua gravetat e dera sua gracia, pugec coma un esquirou en
gradon més naut dera escala, mentre eth mantel flotaue ondulant ena sua esquia.

- Perfectament, didec metent es braci per a on poc abans les auie metut Mesia.
Aplaudiments ena multitud. Obdulia tenguec un sorriscle de mau genre.
Era senhora Petronila, quieta, damb era boca dubérta, exclamec tot baish:

- Quin dme! Quin lumener!

Sense gran esfor¢ aparent, damb facilitat e gracia, eth Magistrau suspenec enes sons braci eth
balancador, que liure dera sua pression e controlat ena sua baishada pera madeisha for¢a que I’auie
lheuat, baishéc majestuosament. Somoza, Paco e Joaquin Orgaz ajudéren a Obdulia a gésser deth
calaish maudit. Eth Magistrau auec ua vertadeéra ovacion. Paco I’admiréc en silenci: era forca
musculara ’inspiraue un temor un shinhau religios; eth auie despenut era sua enes lutes d’amor.
Auie pro carn, meés mofla. En Alvaro dissimuléc dificilament era vergonha. “Major puerilitat! mes
¢re avergonaht de vertat”. Ath dela, eth, que guardaue as préires coma flaques hemnes, damb un
sexe feble especiau per ¢co deth vestit talar e era flexibilitat que les impausen es canons, acabaue de
veir en Magistrau a un atléta; un d0me molt capable d’aucir-lo damb un cop de punh s’arribaue era
ocasion. Rebrembaue Mesia que molti viatges (mes que meés damb motiu des eleccions enes
pobles) auie dit eth: “Donques eth senhor preire que non se divertis, que no abuse der auantatge des
sues haudes, pr’amor que se m’anugi lo cuelhi dera sotana e lo lanci peth balcon”. Tostemp s’auie
imaginat, perque non ac auie pensat ben, qu’es preires, un cop perdut eth respecte religids, se les
podie foetar impunament; non les supausaue valor, ne for¢a, ne sang enes venes... “ E ara... aqueth
canonge, que dilhéu ére un shinhau rivau son, li balhaue aquera lecon de gimnastica, que pro ben
podie ester un saludable avertiment”.



Era gratitud d’Obdulia non auie limits, mes eth Magistrau credec de besonh cercar-se-les en tot
mostrar-se hered, sec e hént-li veir que “non ac auie hét per era”. Era veuda, totun, persutéc en
sostier que li deuie era vida.

- Plan que oc! asseguraue era senhora Petronila que non sospechaue com volie pagar Obdulia
aquera vida que didie li deuie ath Magistrau.

Ana admiréc en silenci era forca deth son pair espirituau, era non vedec senon un simbol fisic dera
fortalesa dera anma, fortalesa qu’en era auie, sense cap de dobte, ua defensa segura, inexpugnabla,
contra es temptacions que comengauen a assetjar-la.

Visita pugéc alavetz en balangador, meés damb es cames estacades: non volie que li vedessen es
baishi.

Obdulia protestéc.

- Com? se vedie béra causa? que no voi! non voi! per qué non m’ac an avertit? Aquero ei ua
traison.
- Qu’arason aguesta senhora, didec en Victor, egaletat dauant dera lei; dehora aguesta corda.

Edelmira pugec en balangador sense estacar-se. Que non calie cuélher precaucions, non se vedie
arren.

En Victor e Ripamilan se balancéren tanben, mes se marejauen.
- Que jason a punt es coches, cridéc era Marquesa de luenh estant, e correren toti entath pati.

Era Marquesa, era senhora Petronila, era Regenta e Ripamilan pugeren ena carréta descuberta, un
carro de luxe qu’auie estat excellent, més qu’cre ja ancian e dificil de movements. Eth tronc des
shivaus neri ¢re digne deth rei. Es auti s’acomodeéren en un coche ancian de viatge, solid, mes de
mala mina, tirassat per quate shivaus, qu’ere eth que servie ordinariament ath Marqués enes sues
excursions pera provincia, enta amiar e hér-se a vier electors uns viatges e d’auti enta cagar dilheu
en terren proibit. Se didien tantes causes deth coche de camin! Era sua figura s’apressaue as cagires
de posta ancianes, qu’encara hén eth servici deth corréu en Madrid des dera Centrau as Estacions.
Lo cridauen era Gondola e eth Familhar e damb d’autes maunoms.

Ath Magistrau se 1i hec un shinhau de loc, entre Ripamilan e Anita, damb paraula solemna de
deishar-lo en Espolon, a on auie de trapar a cérta persona (que non i auie tau causa, €re ua
desencusa enta complir damb eth son prepaus de non anar en Vivero).

- Lo vam a sequestrar, auie dit Obdulia...

- Oc, oc, sequestrar-lo, qu’ei ¢o0 de milhor. Non lo deisharam baishar, higec era senhora
Petronila.

- Non, protésti...alavetz non pugi. Pugéc; e eth carret gessec arrincant bualhs des calhaus
punchucs des carrérs estrets dera Encimada. Darrér anaue era Gondola, atronant ath vesiat
damb un orre tarrabastalh de cascabels, foetades, cristaus sautaires, e votzes e arridalhades
que sonauen laguens.

Encara escauhaue eth solei e es daunes dera carréta improviseéren damb es para-soleis un tendolet de
colors que tanben caperaue ath Magistrau e ar Archiprést Ripamilan, Iéu amagat entre es haudes
dera senhora Petronila, qu’ére ath dauant; qu’ére ena gloria; non per ¢o deth contacte damb eth



Gran Constantino senon per anar entre daunes, jos es para-soleis, flairant perhums femenins e
sentent er alend des ventalhs; gésser en camp damb senhores! era bucolica cortesana o poc mens!
Eth beroi ideau deth poéta setanton, der etérn aimant platonic de Flis e Amarilis damb corsatge de
seda, s’estaue complint.

Eth Magistrau ére un shinhau avergonhat: li pesaue, per un costat (e per aute non) er edart, o ¢O que
siguesse, d’anar a tocar damb Ana. Tocar a penes, plan. Ne era ne eth se botjauen. Eth ére trebolat,
era non; €re satisféta ath son costat; seguie imaginant-se-lo coma un escut bent talhat e fort. Era li
treiguie eth solei e eth la defenie d’en Alvaro. “S’aguest senhor venguesse en Vivero... non
s’atreverie er aute a apressar-se... € se non...te... s’atrevira... plan coma qu’aquiu cada un va peth
sOn costat, e Victor ei capable d’anar-se’n damb Paco e Edelmira enta hér eth péc, eth mainatge...
Non, donques aquero que jo cranhi non voi que s’en sapie; de sorta que se s’aprésse... non hugire.
S’aguest volesse vier!...”

- En Fermin, 1i didec, aprop ja der Espolon, damb votz umila, damb eth respecte dog e
tranquil que li parlaue tostemp. En Fermin, per qué non vietz vos damb nosati? Sonque
pendent ua oreta... me pensi que tornaram aué mes léu... Vietz vos... vietz vos!

De Pas sentie ues plan doces gatalhéues per tot eth cos en enténer ara Regenta; e sense pensa’c
s’inclinaue entada era, coma se siguesse un isaman. Erosament es autes daunes e er Archiprést
anauen molt caladi en ua agradiua conveérsa qu’auie coma objécte espelar ara prauba Obdulia.
Ripamilan citaue, coma solie en tau matéria, ath Bisbe de Nauplia, era pension de Madrid, es
vestits dera cosia cortesana, etc. etc. Non s’auie de remir qu’era decision deth Magistrau siguec a
mand de trincar-se, mes 1i sembléc indigne d’eth mostrar tan poca volontat e cranhec ath dela ¢o
que podie arribar en Vivero. Eth non podie hér eth cabdet; s’en Alvaro volie cercar era resvenja dera
derrota deth balangador e lo desfisaue en ua auta classa d’exercici, eth, damb mant¢l e sotana e era
sua canongia ath dessus, ere plan expausat a meter-se en ridicul. Non, non 1 anarie. E sentec quan
s’assolidéc en son prepaus ua voluptuositat intensa, prigonda: qu’ére er orgulh satisfét. Pro sabie eth
era forca qu’auie de tier enta resistir era temptacion que gessie d’aqueri pots mes seductors coma
mens maliciosi eren, e plan per aquero apreciéc mes era propria energia, eth temple dera sua anma,
que “sense cap de dobte auie vengut en mon enta empreses mes nautes que lutar damb escurs
vetustensi”.

Viréc es sons uelhs blanqui entara amiga e botant ena votz un ton d’afectiva confianca, nau, un
shinhau semblable, segontes notec era Regenta, ath qu’auie tengut Mesia aquera tarde en balcon
deth minjador, contestec eth Magistrau molt hloishet:

- Non ¢ d’anar damb vosati... e eth gést indescriptible, héc veir ¢o que sentie, mes que coma
qu’eth ¢re préire...e era s’auie cohessat damb eth... e Paco e Obdulia e Visita ¢éren un
shinhau lhocos, e en Vetusta es ociosi, qu’eren l¢u toti, mormolhauen de ¢6 mes innocent...

Tot aquero, encara que non ac volesse dider aqueth gest, entenec era Regenta; e se resignéc a tier-se
un aute cop damb Mesia e sense era empara deth Provedidor.

Non parleren mes. S’arturec eth carro; eth Magistrau se lheuec e saludeéc as daunes. Era Regenta li
hec un arridolet coma se I’ac aurie hét molti cops ara sua mair se I’auesse coneishut. De Pas non
sabie arrir d’aquera manera; era molesa des sons uelhs non servie enta taus situacions, e contestec
guardant damb bualhs que d’eri eth non se n’encuedéc... ne Ana tanpoc.

Eren ena entrada der Espolon, eth passeg des preires, segontes er ancian nom. Aquiu baishéc en
Fermin entre planhs dera senhora Petronila.



- Qu’étz vos molt esquiu, didec era Marquesa en tot permeter-se un ton familhau que tenguie
damb toti es canonges mens damb en Fermin.

E enquia e tot se passéc en picar-lo damb eth ventalh ena man. Volie significar atau eth desir de
sarrar era amistat un shinhau hereda que i auie entre eth Provedidor e es Vegallana. Pro ac vedec De
Pas, e ac agraic. Intimar damb es Vegallana ére intimar damb en Victor e era sua esposa, que ja ac
sabie eth, tostemp éren amassa es uns e es auti, en teatre, en passeg, pertot, ¢ era Regenta dinaue ena
casa deth Marqués plan soent. De sorta que, ta veder-la, molt milhor qu’ena Catedrau. Tot aquero li
passec peth cap ath Magistrau en poc temps que li calec enta tréir eth pe der estriu e hér era darréra
salutacion as senhores en tot hér un pas endarrer.

- Au, Bautista!, didec era Marquesa; e eth carro seguic era sua marcha dauant dera
expectacion de preires, daunes e cavaliers particulars que passejauen en Espolon, mainatges
que jogauen en prat vesin e artesans que trabalhauen ar aire liure.

Es uelhs deth Magistrau seguiren mentre poderen ath carro. Era Regenta li hége arridolets de luenh,
damb era expression doga e casta de poc abans, e lo saludaue timidament sense minganéles damb
eth ventalh...Dempus non se vedec més qu’er angulds perfil de Ripamilan, que botjaue es braci
coma veles d’un molin de manequins.

Er aute coche passéc coma un relampit. De Pas vedec ua man damb guant que lo saludaue des dera
hiestreta. Qu’ére ua man d’Obdulia, era veuda etérnament arregraida. Non saludaue damb es dues
pr’amor qu’era querra la sarraue doga e clandestinament Joaquinito Orgaz, eth quau james heége
hastics a plats de dusau man, s’¢ren suculents.



Capitol XIV

Qu’ére er Espolon un passeg estret, sense arbes, amagat des vents deth Nordest, que son es mes
hereds en Vetusta, per ua muralha non molt nauta, mé€s ampla e ben conservada, qu’enes sons
extréms mostrauen era sua arquitectura rabassota dues honts monumentaus de péira escura, revelant
era sua origina en ablatiu absolut, Rege Carolo Ill, gravada ath miei de cada mola coma per Obra
dera aigua, baishant pera roca calcaria ans e mes ans. Der aute costat limitauen eth passeg longui
bancs de péira tanben; e non auie er Espolon mes ornament, ne atractiu, se non ¢re eth solei que,
coma que n’auie tota era tarde, escauhaue aquera muralha trista. Ath son abric passejauen des de
temps immemoriau es molti clérgues que son eth principau ornament dera anciana cort vetutensa;
en iuern de dus a quate o cinc dera tarde, e en ostiu un shinhau abans dera coga deth solei enquiara
net. Qu’ere aqueth un loc, ath dela d’abrigat, solitari, e aquerd qu’aquiu cridauen recuelhut, mes
aquerd quan era Colonia non existie. Ara ¢0 milhor dera poblacion, er aishamplatge de Vetusta
anaue per aqueth costat, ¢ se ben er Espolon e es sons entorns se respectéren, a poqui passi
comengaue eth sorrolh, eth movement, era animacion des ostaus que se bastien, dera barriada
coloniau que se lheuaue coma per encantament, segontes £/ Labaro, qu’entada eth detz o dotze ans
¢ren ua bohada de vent.

Mos cau declarar qu’eth clergat vetustenc, encara que famds pera sua intransigéncia en questions
dogmaniques, moraus e enquia disciplinaries, e se se vO politiques, non auie botat jamés maus
uelhs ara proximitat deth progres urban, e meésaleu se felicitaue de qué Vetusta se transformesse de
dia en dia, de sorta qu’ath cap de vint ans non aurie qui [’arreconeishesse. Aquerd demostre
qu’era civilizacion ben entenuda non la refusaue eth clergat, autan parroquiau coma catedralici dera
Vetusta catolica de Bermudez.

Que 1 auec mes; encara que tradicionaument er Espolon anaue estant patronatge des préeires, des de
magistrats melancolics e familhes de dou, coma que quauques senhores se n’auien encuedat qu’eth
Passeg des preires ¢re mes caud que toti es auti, comenceren en tertolies e confraries a tractar era
question de se s’auie de trasladar eth passeg d’iuérn ar Espolon. En Robustiano Somoza, que sustot
ere igienista public, cridaue pertot:

- Plan que oc! Qu’ei ¢0 que jo digui hé un ségle; mes aciu non se pot lutar contra es
preocupacions, contra eth fanatisme. Aguesti preires, que son escarrabilhadi, damb era
desencusa dera solitud e dera retira, an cuelhut, des de temps de memoria perduda, an
cuelhut entada eri eth milhor loc de recreacion, eth mes abrigat, eth mes igienic...

En fin, que quauques senhores des mes escopetejades gauseren trincar era tradicion, e a compdar
deth mes d’Octobre, enquia que tornaue era Pasqua Florida, se passegeren damb gran desfisament
per Espolon. Darrér d’aqueres n’anaue arribant d’autes; es porets avertiren qu’eth Passeg des
preires ere mes cuert € mes estret qu’eth Passeg Gran, e aquerd les convenie. E en un an se
transforméc en Passeg d’iuern er atrasent Espolon, en tot secularizar-se en part.

Quauqui clergues, vielhs o praubi I¢u toti, protestéren e acabeéren abandonant eth son Espolon en
tot escampilhar-se pes carreteres.

“Eth mon e era holia, les hége enla deth son solitari esvagament! Eth ségle ac invadie tot!” E
se filauen peth camin de Castelha e d’autes caugades polsoses entre es hiléres interminables
d’albars e casses.

Me¢s es elements joeni, era mager part des canonges e beneficiats, es que vestien damb mes
pulcritud e elegancia, es que tenguien eth chapéu de canau damb era ala solta, ample e cuert, se
resignéren e permeteren era invasion dera Vetusta eleganta. Que non aueren inconvenent, o lo



dissiluléren, en alternar damb daunes e cavaliérs; a tot darrér, eri non auien anat a cercar ara gent,
ath rambalh mondan; eri seguien ena sua casa, enes sons domenis, hént coma que non notauen era
preséncia d’intrusi.

Dilh¢u ad aguest nau costum dera vida vetustensa, se deuie en part era grana atencion que se vedie
de heége poc en vestit de molti preires. Aquerd que se podec plan ben cridar joenessa daurada deth
clergat dera capitau, tan envejada pes sons collégues de montanha, que segontes eri madeishi
s’enlordien a uelhs vedents, era joenessa daurada acodie sense manca totes es tardes de tardor e
d’iuern que hege bon, en Espolon; i anauen ¢o que se cride reludents; semblauen diamants neri, e
sense qu’arrés auesse arren a dider, presenciauen es va-e-veni des joenes elegantes; e es qu’éren
observadors podien apreciar es senhaus der amor, dera cocar¢la, en geésti, movements, arridolets,
guardades e rogiments. Mes arren mes.

Ca que la, eth Rector deth Seminari, Ome excessiuament temeros, segontes era frasa dera marquesa
de Vegallana, non passaue per aqueres barreges de preires e de hemnes passejant toti embolhadi, en
un recinte que non auie un trait de péira de long, e qu’aurie cinc vares escasses d’ample.

- on senhor, li didie a isbe; jo non veigui que posque éster causa innocenta e inofensiua
“N hor, li didie ath Bisbe; t t T
qu’un preire tume damb es codes de totes es senhoretes beroies deth poble...”

Eth Bisbe se pensaue qu’es senhoretes eren incapables d’aguestes tumades. “Se siguessen es
pecadores deth boulevard, es giletéres...”

Leu se desbrembec era protésta deth Rector deth Seminari.

- Qui pot her-ne cabau d’aguest senhor? didie Visitacion era deth Banc, un d0me tancat, sant,
aquero oc, mes esquiu. En fin, un 0me que me hec enla a jo dera sacristia de Santo Domingo
quan éra tresorera deth Corazon de Jesus!

- Un ome atau soslinhaue Obdulia, aurie de passar era vida sus ua colomna...

- Coma San Simon Estilista, didec Trabuco, qu’ére present.

Des de Pasqua Florida enquiar equinocci dera proxima tardor, es preires se quedauen leéu solets en
Espolon; mes en Octubre tornauen quauques senhores qu’auien pour dera umiditat e dera
influéncia der arbratge aquiu naut en passeg d’Ostiu. Era tarde qu’eth carro dera Vegallana deishec
ath Magistrau ena entrada der Espolon, passejauen per aquiu molti clérgues e non poqui laics,
d’edat e respectables, més poques senhores. Ca que la, es que 1 auie €ren pro entd comentar
abondosament eth het extraordinari de baishar eth Magistrau dera carréta des Vegallana a on toti
damb es sons propris uelhs, I’acabauen de veir ath costat dera Regenta. ”Eth nomentat er ignoble
de Roma...” auien dit molti en veir aparéisher era carréta. Es preires, qu’ere vertat, tanben parlauen
der eveniment non demorat, coma lo cridaue Mourelo. Er exbaile Foja se passejaue ath miei der
Arcedian, der illustre Glocester, e deth beneficiat en Custodio, eth més mudat preire de Vetusta.
Que non solie eth liberau usurér acompanhar-se de sotanes, mes aquera tarde auie amassat as tres
enemics deth Magistrau era importancia des eveniments.

- Quina poca vergonha! didie Foja.

- Eiun insensat; non sap se qué ei era diplomacia, era dissimulacion, avertie Mourelo.
- E jo que non vos volia creir quan me didéretz qu’auie dinat damb eri...

- Jaac vedetz! exclamec Glocester trionfant.

- Eta on van es auti?

- Entath Vivero, segur; ja sabetz... a brindar e sautar coma polins...

- Aguestes son es classes conservadores!

- Non, senhor; aguesta ei era excepcion...



- E guarda que vier en ua carréta descuberta. ..

- E ath costat d’era...

- E baishar aciu, gauséc dider eth beneficiat.

- Plan que 0c, qu’a rason aguest... baishar aciu...

- Senhor Arcedian, permetetz-me dider-vos qu’eth voste colléga ei deishat dera man de Diu.

- Plan, plan, e me he¢ do... Més aguest Bisbe, aguest ingeni Bisbe... en fin. qué voletz?
indiquec Glocester arrint damb malicia.

En aqueth moment se I’acodic ua auta frasa e enta expausar-la damb tota solemnitat ath son
auditori, s’arturec, estiréc era man, coma separant as auti dus, e inclinant-se entath costat de Foja li
didec ara aurelha, a votzes:

- Amic men, qu’a d’auer de tot ena Gleisa de Diu!

Arriren es auti era facécia, e non cesséren es arridalhades, enquia qu’eth Magistrau passéc peth
costat des mormolhaires. Es dus clérgues lo saludeéren educadament e Glocester hént un pas enta
darrer, ’amorasséc damb un copet de man ena espatla.

Era enveja se 1’avalaue, més Glocester non ¢re un ome que sabesse dissimular mens. O ¢re
diplomatic o non n’ere.

Eth Magistrau se contentec en tot escopir-lo ath son laguens.

Hec quauqui torns solet, saludant a dreta e quérra damb era amabilitat de costum, maquinaument,
sense veir a penes a qui saludaue. Amiaue eth mantel plegat sus eth vrente, que comengaue e
insinuar-se; € man sus man (ja sabem qu’eéren molt beroies), a pas brac seguit, (que pro trabalh li
costaue, de boni talents s’aurie metut a correr... darrér des coches deth Marqués) caminec per
aquiu pendent un quart d’ora desfisant umilament es guardades de toti, segur de qué toti o era mager
part parlauen d’eth, e dera confession de dus ores o tres o quate. “Diu se’n sap de guaires serien ja!
Aqueth Glocester e eth son en Custodio aurien auut pro suenh de her rodar era bola. Es causes que
diderien ja es enemics! Mes ada eth qué I'importaue? Era pena qu’auie ara ere de non auer seguit
entath Vivero; de quinsevolh manéra es miserables auien de mormolhar! e per ¢o des persones
decentes, es qu’ada eth ’importauen, aguestes non auien de creir arren dolent deth het de qu’eth,
coma Ripamilan, coma auien hét d’auti préires, anesse enes possessions de Vegallana.

Quauqui amics vertaders, o aumens partidaris declaradi deth Magistrau, passejauen per Espolon;
mes non s’atrevien a apressar-se ar illustre Vicari Generau; amiaue cara de poqui amics, a maugrat
deth son arridolet dog, clauat aquiu des de que se vedie en carrér. Atau coma as delicadi dera vista la
claror les he arropir es paupetes, a en Fermin lo hége arrir; semblaue aqueth arridolet, que tostemp
lo vedie eth public, un efécte estranh dera lum enes muscles deth son rostre.

Me¢s aquerd non enganhaue ad aqueri que lo coneishien ben (era majoria a maugrat son). Eth
prumer que gausec apressar-se siguec eth Dean qu’arribaue alavetz ath passeg. Eth madeish De Pas
li gessec ar encontre. Eth Dean non parlaue léu james, e passejant, mens encara. S’amasseren € en
Fermin seguic coma se siguesse solet. S’apresséc dempus eth canonge parent deth ministre e li
calec parlar e de seguic se i higec un bisbe de levita (frasa famosa en aquera epoca) e era conversa
s’animec; se parlec de politica e d’intrigues de palai; de mil causes que li semblauen ath Magistrau
pegaries, charradisses indignes de preires. “Mes e eth? en qué pensaue eth? Aquerd plan qu’cre
mainadenc, ridicul e enquia pecaminds. Pr’amor que, non s’auie metut a fixar-se, donques
qu’anaue damb eth cap clin, enes mantels e sotanes des son collégues, e enes sons, € non €re en tot
pensar qu’eth vestit talar ére un absurd, que non semblauen Oomes, que i auie efeminament
carnavalesc en aquera vestimenta?... mil lhocaries! era vertat ¢re que li hége vergonha en aqueth



moment amiar vestit long e aquera sotana qu’eth d’auti viatges mostraue damb majestuosa
portadura. S’aumens auesse ua dubertura laterau, coma quauques tuniques...mes alavetz se veirien
es cames, quin orror!, es pantalons neri, eth baron avergonhant qu’amie dejos eth preire”.

- Qué ne pensatz vos? li preguntéc eth bisbe laic en aqueth moment, arturant-se, botant-se
dauant enta ahiscar-li era responsa.

Non sabie de qué parlauen, se I’auie anat eth sant entath céu damb aquero des talhs de sotana.

- Eravertat ei qu’era question, didec, era question... se merite pensar-se.

- Donques aquero digui jo! cridéc er aute, trionfant, e lo deishéc seguir caminant.

- Vedetz? eth senhor Provedidor pense madeish que jo; ditz que se merite ester estudiada era
question, qu’ei dificila...plan que oc!

Eth Magistrau alendéc; més abans d’expausar-se a ua auta pregunta inopinada, coma diderie
Mourelo, se didec adiu d’aqueri senhors en tot assegurar qu’auie causes a her en Palai.

Non podie mes; aquera tarde era companhia des sons collegues 1’estofaue; tota aquera tela nera
penjant I’aclapaue; que podie dider quinsevolh asenada se s’estaue aquiu. E se n’anéc a longues
camalhardades. Era sua darréra guardada siguec entara luenhor deth camin deth Vivero per a on
auie vist desaparéisher entre bromes de povas es coches.

“Que vam ben!” anaue pensant pes carrérs. Ere enemic d’autrejar ndm as causes, mes que mes as
dificiles de batejar. Qué ére aquero que ’arribaue ada eth?

Que non auie nom. Amor non ere; eth Magistrau non credie en ua passion especiau, en un
sentiment blos e noble que se podesse cridar amor, aquerd ere causa de novelistes e poctes, e era
ipocresia deth pecat auie tengut aguesta paraula insignificanta enta desguisar moltes des mil formes
de luxuria. Aquero qu’eth sentie non ere luxuria; non auie remordiments de consciéncia. Auie era
convicccion de que aquerd €re nau. Serie malaut? Serien es nervis? Somoza li diderie solide que
oc.”

Ca que la, auie estat un necitge, e dilheu ua grossieretat, auer desdenhat ad aqueres senhores. Qué
deuien dider d’eth en Vivero?”

Pujaue eth Magistrau pes prumers carrers dera Encimada, passec per dauant dera porta deth Goveérn
civiu e aquiu laguens, ath miei deth pati, vedec un potz qu’eth sabie qu’ére ceéc. Se’n brembec de
qué Ripamilan 1’auie parlat diuersi cops d’un potz céc qu’auie vist en Vivero. Paco Vegallana,
Obdulia, Visita e era auta gent hola, (auie dit er Archiprest) s’entretien en talhar falgueres, erbes,
rames d’arbes e langa’c tot en potz, e quan ja arribe eth huelhatge aprop dera boca... au! se lancen
eri ath laguens, prumer un, dempus un aute e a viatges dus o tres ath madeish temps... Ath madeish
Ripamilan, damb tota era sua respectabilitat, ’auien het baishar en aqueth horat, e per ceért, qu’enta
tréir-lo auie calut ua corda... Eth Magistrau auie aqueth potz, que non auie vist, dauant des uelhs, e
s’imaginaue a Mesia ath son laguens, sus es rames e era erba damb es braci estiradi demorant era
doga carga deth cos mortau d’Anita!... Aurie era tan reprensibla condescendéncia? Se deisharie
langar en potz? En Fermin ¢re enventit. Qué I’importaue ada eth? Més ére tot enventit.

Caminaue ar edart sense saber enta on anar. Se trapéc ena porta dera sua casa. Viréc era esquia, €
segur de qué arrés I’auie vist, hec 1€u a baishar per un carreron qu’amiaue entara placa de Palai, ena

Corralada.

“Era mia mair! pens¢c. Non s’auie brembat d’era en tota era tarde.”



Auie dinat dehora de casa sense avisar! Era senhora Paula consideraue aguesta fauta de disciplina
coma un gran pecat. Poqui viatges les cometie eth son hilh, e plan per aquero 1I’impressionauen mes.

“Com non se m’acodic heér-li a vier un avis! mes... damb qui? non ére ridicul dider-1i ara Marquesa:
senhora me cau qu’era mia mair se’n sapie qu’aué¢ non dini damb era? Aquera esclavitud qu’en era
viuie... content, dc, content, non I’'umiliaue... més non €re convenent que la coneishesse eth mon. E
ara, per que non s’auie quedat en casa? Pro temps auie passat dehora... harie repe, desfisarie era
mala encolia dera sua mair? Non, non s’atrevie. que non ¢re eth enta scénes fortes, 1’orrorizaue era
ideéa d’un repotec embolhat, coma solien €ster es dera sua mair, d’un discors de morau utilitaria...
Solide li parlarie des necitges que ’auien condat peth maitin... E se li didie: ¢ dinat... damb era
Regenta ena casa deth Marqués, que la harie bona! M¢s, Senhor, qué 1¢u, qué 1¢u auie comengat era
gentassa, era miserabla gentassa vesturiensa a mormolhar d’aquera amistat! en dus dies tot aqueth
rom rom, era sua mair damb es aurelhes plies de calomnies, de malicies, e era anma de sospeches,
de pour e d’apreensions!... e qué i auie? arren, absoludament arren; ua senhora qu’auie hét
confession generau e que probablament ad aguestes ores deuie ester calada en un potz cargat d’¢rba
seca en companhia deth milhor mosso deth poble. E eth qué auie a veir damb tot aquero? Eth, eth
Vicari Generau dera diocési! O! plan, tornarie a casa, s’impausarie ara sua mair, li diderie qu’ére
indigne persutar en sospechar, dissimular, esfagar aparences, entda qué? eth non auie arren
qu’amagar en aqueth aheér; non ére un mainatge, mespredaue era calomnia, etc.”

Entréc en palai. Era ombra dera catedrau, alongant-se sus es teulades deth casalon trist e vielh deth
Bisbe, ac escurie tot; mentre es arrais deth solei cogant tintauen de porpra es térmes luenhants, e
calauen huec a moltes cases dera Encimada reflectint ahlames enes cristaus.
Eth Magistrau arribec en gabinet qu’en eth eth Bisbe corregie es proves d’ua pastorau.
Fortunato lheuéc eth cap e arric.
- Ola, ¢s tu? En Fermin se seiguec en un sofa. Qu’ere un shinhau marejat; li hege mau eth cap
e sentie ena cara ardors e ua sequetat pegosa; s’estofaue en aqueth recinte barrat e estret; er
alcool I’auie capvirat. James beuie licors e aquera tarde, distrét, sense saber se qué hege,
s’auie acabat era copa de charteuse o non sabie de qué, mestrada pera Marquesa.
Fortunato liegie es proves e seguie arrint. Non semblaue cranher ja ath Magistrau. Ores abans
evitaue demorar-se solet damb eth per pour de qué lo repoteguesse pera sua condescendéncia damb
es senhores protectritzes dera Libre Hermandad. De Pas notéc eth cambiament.
- Me hes eth favor de liéger aguestes letres esfacades?... jo non veigui ben.
De Pas s’apresséc e liegec.
- Gojat pudes!... as begut?

En Fermin lheuec eth cap e guardéc ath Bisbe estonat e cenhut.

- Que pudi? per qué?
- Que pudes a beuenda... sabi pas de qué... rom... qué me sai.

De Pas arroncilhéc es espatles hent veir qu’era observacion ere impertinenta e frivola. Se separec
dera taula.



- Aprepaus. Per qué non as avisat ara tua mair?

- De qué?

- De que dinaues dehora. ..

- Més vos sabetz?...

- Plan que oc, hilh mén, dus cops siguec aciu Teresina de part de Paula; que a on ¢re eth
senhoret, que s’auie dinat aciu. Non, hilha non, me calec gésser a jo madeish enta dider-1’ac.
E tara mieja ora, un aute cop. Que se ’auie arribat quauquarren ath senhoret, qu’era senhora
¢re espaurida; que jo deuia de saber béra causa...

Eth Magistrau se passejaue peth gabinet e cauishigaue fort; dissimulaue mau era sua impaciéncia,
era sua mala encolia, dilhéu non sajaue ne tansevolh dissimular-les.

- Jo, seguic Fortunato, li didi que non se’n hessen; que deuies auer dinat ena casa de
Carraspique, o ena casa de Paez; coma qu’es dus son d’aniversari... E qu’aurie estat aquero,
vertat? As dinat damb Carraspique?

- Non, senhor!

- Damb Paez?

- Non, senhor! Era mia mair, era mia mair me tracte coma a un mainatge!

- T’estime tant, era praubeta...

- Mgs aquero ei massa...

- Escota, exclaméc eth Bisbe, deishant de liéger proves. Atau, donc, encara non as tornat en
casa?

Eth Magistrau non contestéc; ja ere en correder. De luenh auie dit:

- Enquia deman; e auie barrat era porta ath son darrér damb mes for¢a qu’era necessaria.

- Qu’arason eth gojat, se quedec pensant eth Bisbe que tractaue ath Magistrau coma un pair

feble a un hilh mimat. Aguesta Paula mos manége a toti coma mariotes.

E seguic corregint era Pastorau.
De Pas cuelhec eth carreron enta naut, tornant; mes quan arribéc aprop dera sua casa s’arturéc. Non
sabie se qué her. Eth chartreuse o ¢O que siguesse (serie conhac!?), lo seguie shordant e ja se
n’encuedaue eth madeish de qué era boca li flairaue mau.
“Se m’apressessa a Glocester ara, deman tota Vetusta saberie que jo €ra un embriac...”
“Non pugi, non pugi. Bona estara era mia mair! e jo non so enta enténer sermons ne tier peleges ne
tradusir reticéncies.... enquia e tot Teresa va damb aguestes causes! Dus cops en palai!... Eth

mainatge perdut... Aquero non se pot tier!...”

Eth relotge dera catedrau toquec era ora damb cops lents; prumer quate d’agudents, dempus d’auti
greus, raucosi, vibrants.

De Pas, coma s’era sua volontat depenesse dera maquina deth relotge, se decidic de ressabuda e
cuelhec eth carrér dera dreta, pala enjos; per era arribarie mes léu en Espolon.

Se’n desbrembéc dera sua mair, de Teresina, deth conhac, deth Bisbe; non penséc qu’enes coches
deth Marqués que ja deuien €ster en tot tornar.

Eth Vicari generau de Vetusta, a longues camalhardades cuelhec eth camin deth Vivero, dempus de
deishar es carrérs retortilhats dera Encimada e arribéc en Espolon quan ja ¢ren alugadi es fanaus e



desert eth passeg. Non pensaue qu’ere en tot hér asenades, en que tants va-e-veni €ren indigni deth
Provedidor deth Bisbat; aquerd ac penséc dempus; ara solet auie aguesta idéa. “Auran passat ja?
Non, non deuien auer passat; que non auie pro temps; ara, ara ei quan ja deuen &ster aprop...”

“Atau, d’aguesta manéra, era brisa que ja comence a bohar, me treira aguesta calor, aguest
empeguiment, aguesta set...” Era aigua des honts monumentaus mormolhaue ena luenhor damb
melancolica monotonia ath miei deth silenci qu’ére eth passeg trist, solitari. En apressar ath piot
dera hont der Oest, De Pas auec temptacions de botar es sons pots ath tuéu de hér que sarraue damb
es sons dents un leon de peira, e assadorar es sues ansies en gisclet rambalhos, ahiscador... Non
gausec e hec repe, seguint eth son passeg ena solitud. Quan arribéc ena auta hont, es madeishes
ansies, es madeishes temptacions... Virada d’esquia, e enta darrér. Atau s’estéc passejant pendent
mieja ora. Era set I'usclaue...per qué non se n’anaue? perque non volie deishar-les passar sense
veder-les; sense veir es coches, s’enten. Ana tornarie, plan, ena carréta, e en passar peth costat deth
fanau la poirie veir, sense €ster vist, 0 aumens sense €ster coneishut. Era set que se demoresse. Eth
relotge dera Universitat hec tres campanades. Tres quarts d’ora! Que deuie anar
auangat...Non...Era Catedrau, qu’ére era autoritat cronometrica, confirméc era afirmacion dera
Universitat; per ¢o que podie valer eth relotge der Ajuntament, que non auie pogut secularizar eth
temps, venguec a confirmar ¢o dit laconicament pes sons collégues, expausant era sua opinion
damb ua votz agudenta d’esquilhon cursi.

- “Mes, se qué he aguesta gent?” se preguntéc eth Magistrau, encara que higent entara sua
satisfaccion de consciéncia qu’ada eth, plan que oc, non I’importaue bric.

Enquia alavetz non se n’auie encuedat d’uns mainatges, de détz o dotze ans, tafurels deth carrer,
que jogauen aprop, ar entorn d’un fanau, d’aqueri que senhalauen eth limit deth passeg e dera
carretéra enes espacis que deishauen liures es bancs de peira. Entre es tafurcls i auie ua mainada,
que hege de mair. Se tractaue de zurriagame la melunga, joc popular a posita de totes es fortunes.
Era mair ére seiguda ath pé deth fanau, en pedestau dera colomna de her; un mocador molt lord en
forma de foet, estacat damb un gran nud peth miei, ¢re eth zurriago que representaue aquiu eth
poder coercitiu. Era mainada esquicada agarraue eth mocador per un extrém e er aute anaue passant
de man en man peth rondeéu de mainatges.

- Nal...didie era mair.
- Nassut... contestec un tafurel roi, eth mes fort deth grop, que tostemp se plagaue eth prumer
per ¢o deth dret de conquista.

Eth mocador passec a un aute.

- Na? Nassi.

- Un aute. Na? Napoleon.

- Ai, quin mainatge! Qué ei Napoleon? cridéc eth Sanson deth rondeu en tot apressar-se ath
son plan estimat amic e botant-1i un code dauant des nassi.

- Napoleon... vai, redena! ei un duro.

- Qué¢ a d’¢ster! Que non i a mes cera!

- Te trinqui...se non siguesses tan cagat... te holaua eth morre... per pretensios.

- E qué se passe se non ei aquero?, didec era mainada botant patz.

- Avverr er aute. Na? na?

- Natalia... Tampoc, non ac a endonviat arrés.

- Ua auta roda.

- Balha senhaus, tisica! escopic mes que didec eth dictador.



E daurint es cames e ajocant-se coma prest a correr darrér des companhs a foetades, li hec un torn
ath mocador ar entorn dera man e higec:

- Balha senhaus que se comprenen o te trinqui era anma!
E estiraue eth foet coma volent arrincar-lo deth poder dera mair.

- Senhaus... senhaus... a que non ac endénvies?

- Aqueoc...?

- Non tires...

- Donques balha senhaus...

- Qu’ei ua causa molt gostosa! molt gostosa! molt gostosa!

- Se minge?

- Plan que oc... s’ei gostosa...

- Aonson?

- Se les mingen es senhors...

- Aquero non vau, tisica, qué sai jo d’aquerd que mingen es senhors?

- Donques ei possible que béth cop I’ages vist.

- De quin color?

- Aurio, aurio...

- Iranges, redena! cridec eth tafurel e fotec ua tirassada ath mocador en tot premanir-se a foter
foetades as sons companhs.

- Que m’arringues eth brag, béstia, e que non ei aquero...!

Es auti tafurels ja s’auien metut a dehora de perilh e correien pera carretéra e per Espolon.

- Vietz! vietz! que non ei aquero...cridec era mair.

- Oc que n’ei, merluga! Te trinqui... qu’ei que non son aurioles es iranges?... e non son causa
gostosa?

- Me¢s d’iranges ne minges tu tanben.

- Naturaument, les pani ara senhora Jeroma en taulatge...

- Donques non ei aquero.

- Un aute. Na? na?

Un mainatge prim, palle, léu despolhat, cuelhec era punta deth mocador; li ludien es uelhs... li
tremolaue era votz... e guardant damb pour ath des iranges, didec plan baish:

- Natillas!... Zurriagame la melunga! cridéc entosiasmada era mair, castanhes de Catalonha!
E toti correren, mentre eth vencedor anaue darrér damb cames trantalhantes sense massa
talents de foetar as sons amics, content damb eth trionf, encara que sense desirs de resvenja.

Eth roi non volie correr: protestaue.

- Redena! que son natillas? cridaue botant era man dauant dera cara, mentre timidament er
Arrat lo castigaue damb simulacions de foetades.

E higie furiés eth roi:

- Ditz: ara aurelha!, tisica o te t’estronhi!
- Ara aurelha! ara aurelha!

Er Arrat se vedec assetjat per toti es sons collégues, que se li pengeéren enes aurelhes.



- Zurriagame era melunga! tornec a cridar era mair, e es tafurels s’escampilhéren un aute cop.
En aqueth moment eth Magistrau s’apressec ara mainada.

Era mair hec un crit espaurida. Credie qu’ére eth son pair que venguie a recuelher-la a boets ¢ a
cops de pe coma solie.

- Ditz-me, hilha mia, as vist passar a dus coches?

- Per aon?, contestec era botant-se de pes.

- Per aquiu naut... un damb dus shivaus e un aute damb quate cascabéls... h¢ ua estona...

- Non, senhor, me semble que non... Demoratz, senhor preire, a veir s’aguesti... Ara aurelha
mair! ara aurelha mair!, cridéc, e eth grop de uhons acodic ath fanau dauant der Arrat.

En veir ath Provedidor, toti, mens eth roi, I’enrodéren, descurbint eth cap, es qu’amiauen gorra, e li
punéren era man per torns arren pacifics. Uns se netegeren prumer es nassi e era boca; d’auti non.

- Auetz vist passar dus coches enta naut?

- Oc.

- Non.

- Tres.

- Enta baish. Mentida, gojat...te holi!... enta naut, senhor preire.
- Qu’ere ua galera.

- Un coche, fanau!

- Qu’eren dus carros, gojat. Te trinqui!... te holi!...

Eth Magistrau non podec averar arren. S’inclinéc a creir qu’auien passat. Mes non deishec eth
passeg; seguic hent torns e netejant-se era man punada pera chorma. Lo shordaue molt era greha, e
en piot d’ua hont se lauec un shinhau es dits.

Es tafurels se n’aneren. Quedec solet en Fermin damb un uhon que volaue anant e vient sus eth son
cap, léu tocant-lo damb ales diaboliques. Tanben er uhon arribéc a shordar-lo, a penes passaue se
viraue, cada viatge ére mes redusida era orbita deth sua volada.

“Que deuen ester dus” pensec eth Magistrau, que cada viatge que vedie ar animau sentie un shinhau
de hered enes arraics deth peu.

Era net ¢re beroia, venguien de dissipar-se es darreres clarors palles deth crepuscul. Sus era terra,
qu’eth son perfil senhalaue ua faisha de bugas teunhe e luminds, ludien es esteles deth Carro, era
Osa Mayor, e Aldebaran, pera part deth Corfin, 1éu heregant era cresta mes nauta dera serralada
escura, ludie solitari en ua region deserta deth ceu. Era brisa s’adormie e eth fiulet des grapauds
aumplie eth camp de guiterosa tristesa, coma cantic d’un culte fatalista e resignat. Es bronits dera
ciutat nauta arribauen amortadi e damb intermiténcies de silenci prigond. Ena Colonia, mes propera,
tot caraue.

En Fermin non ere afeccionat a contemplar era net serena; n’auie estat hége ja molt de temps en
Seminari, enes Jesuites e enes prumers ans dera sua vida de preire...quan ere delicat e auie aqueres
tristeses e aqueri escrupuls que se I’avalauen era anma. Dempus era vida ’auie hét dme, auie seguit
era escola dera sua mair...ua plebéua que non vedie en camp senon era explotacion dera térra.
Aquerd qu’enes libres se cridaue era poesia, se I’auie mort ada eth ans endarrér; plan que oc, hege ja
molti ans.... Es esteles! Qué poqui viatges les auie guardat damb atencion des de qu’ére cononge!...
De Pas s’arturéc, se descurbic, se netegec era sudor deth front e se quedeéc guardant es astres que



ludien sus eth son cap negadi enes abismes dera nautada. “Qu’auie rason Pitagoras; semblaue que
cantauen”. En aqueth silenci entenie es batecs dera sang deth son cap... e tanben s’imaginec enténer
un aute bronit atau coma de campanetes que sonauen molt luenh... Eren eri? Eren es coches que
tornauen? Era carréta non amiaue cascabéls, més es shivaus dera Gondola oc... O serien, dilhéu,
cigales, grilhs...gargolhes, quinsevolh causa des que canten en camp acompahant eth silenci dera
net?... Non, non, qu’eéren cascabgls; ara n’ére segur... ja sonauen mes aprop, damb cért compas...
cada cop mes aprop.

- Que deuen éster eri! Be n’ei de tard! didec en votz nauta apressant-se en valat dera carretéra,
ara ombra d’un fanau des deth passeg.

Demorec quauques menutes damb eth cap estirat en direccion deth Vivero, espiant toti es bronits...
Vedec dues lums entre era escurina luenhana, dempus quate... éren eri, es dus coches... Eth bronit
ritmic des cascabels se hec clar, rambalhos; a viatges se barrejauen damb eth d’auti que semblauen
crits, fragments de cangons.

',’

- “Qu¢ hols, vien cantant

Ja s’entenie eth rumor sord e coma sosterranhs des rodes... er alend afogat des shivaus cansadi... e,
fin finau, era votz cridaira de Ripamilan...Ara carauen es deth coche gran. Era carréta anaue a
passar peth costat deth Magistrau, que se sarréc ara colomna de hér, enta non &ster vist. Passéc era
carréta ath trot. De Pas se convertic tot uelhs. En loc de Ripamilan vedec a en Victor Quintanar, e en
dera Regenta a Ripamilan; oc, les vedec perfectament. Non anaue era Regenta en coche dubert!
Anaue damb es auti! E ath marit I’auien botat ena carreta deth canonge, era Marquesa e era senhora
Petronila!... Per tant en Alvaro e era anauen amassa... € dilhéu anauen toti embriacs, aumens
alegres!

“Quina indecéncia!” pensec, en sénter eth despieit trauessat ena gorja.
E sense saber que parodiaue a Glocester, higec:
- Que se la volen méter enes braci! Aguesta Marquesa ei ua Celestina d’afeccion!”

“E tornauen cantant!”

Es coches s’aluenhauen; pujauen peth carrér principau dera Colonia, sense rambalh; es lums des
fanaus se botjauen, s’amagauen e tornauen a aparé€isher, cada viatge mes petits...

“Ara caren!” pensec en Fermin. “Pejor, molt pejor!”
Es cascables tornéren a sonar coma cant luenhant de grilhs e cigales enes nets d’ostiu...

Eth Magistrau, desbrembat des esteles, deisheéc er Espolon e pugec peth carreér principau dera
Colonia, darrer des coches de Vegallana.

Se non siguesse per vergonha s’aurie metut a correr pala ensts. “Enta qué? Entad arren. Enta
desfogar era mala encolia, enta tier en quauquarren aquera for¢a que sentie enes sons muscles, ena
sua anma ociosa, shordada coma un formigament...”

Quan passec peth costat deth jardin de Paez, era lum de gas que ludie entre es hérs dera re¢isha en un
glob de cristau opac, li hec veir era sua ombra de préire diboishada fantasticament sus era polsosa
carretera.



S’avergonhec, testimoni eth madeish des sues holies e tenguec eth pas.

“Que deui ester embriac. Aquero deu ester. Vai, ja non mancaue arren mes, tostemp ¢ estat patron de
jo madeish... e ara auia de comengar a éster... un pocvau...”

Se’n brembec dera sua cita damb era Regenta. Sentec un aleugeriment dera sorda rabia. “Léu sera
deman... e tas ueit ja saber¢ jo... Oc ac saber¢...pr’amor que 1’ac preguntare tot. Per qué non? Ara
mia manera... Que n’¢ eth dret...”

Arribéc en boulevard, ¢re solitari; ja auie acabat eth passeg des Obrers: pugec peth carrér deth
Comerci, pera plaga deth Pan e quan arribéc ena placa Naua guardéc ara Rinconada. En casalon des
Ozores non vedec mes lum qu’era deth lumedan.

“Non les auran deishat en casa? Son encara amassa?” E sense pensar se qué hége, seguic entath
carreér dera Rua, peth madeish camin qu’auie anat ta meddia. Es balcons dera casa deth Marqués
¢ren tanben dubérts ara; meés era lum non entraue per eri, gessie a talhar es tenc¢bres deth carrér
estret, a penes illuminat per luenhants fanaus de gas palle. De Pas entenec crits, arridalhades e es
votzes rancoses ¢ metalliques deth piano desafinat.

“Seguis era hesta” se didec mossegant-se es pots. Més jo, qué hésqui aciu? Qué m’importe tot
aquerd?... S’era ei coma totes... deman me’n sabere. Que so hol! so embriac!... Se me vedesse era
mia mair!” Ena paret dera casa deth dauant era lum que gessie pes balcons interrompie damb grani
rectangles era ombra, e per aquera claror descarada e cridaira passauen figures neres, coma
diboishi de lantérna magica. Uns cops €ren ua figura de hemna, d’auti ua man enorma, dempus ua
mostacha coma ua manja d’adaiguar; aquero vedec De Pas dauant deth balcon deth gabinet; dauant
des deth salon es ombres dera paret éren mes petites, encara que moltes e confonudes; e se botjauen
e barrejauen enquia marejar ath canonge.

“Non dancen”, penséc. Més aguesta idéa non lo consolaue.

Mes enla deth balcon deth gabinet n’auie un aute de barrat. Qu’ere eth dera cramba qu’auie mort era
hilha des Marquesi. Eth Magistrau s’en brembaue d’auer estat aquiu, de jolhs, damb ua candé¢la de
cera ena man, mentre li dauen ara prauba joena eth Senhor. Hége molt de temps. Aqueth balcon se
dauric de ressabuda. De Pas vedec ua figura de hemna que se sarraue enes rcishes de her e
s’inclinaue sus era parabaranda coma se s’anesse a langar en carrér. Confusament podec aubirar uns
braci que sarrauen ara dauna pera cintura; era pelejaue per desliurar-se. ”Qui ere?” Impossible
distingui’c; semblaue nauta, ben formada; madeish podie ester Obdulia qu’era Regenta. “Ei a dider,
qu’era Regenta non podie ester, mancarie mes! e eth des braci? Qui €re? per qué non gessie en
balcon?” De Pas n’ere segur de non &ster vist, ena completa escurina, en un lumedan deth dauant.
Non passaue arrés; mes podien passar... € qué se pensarien se lo vedien aquiu, espiant as convidadi
deth Marqués?... Se n’auie d’anar... Oc, més enquia qu’aqueres siloétes se retiréssen deth balcon
non podie botjar-se. Era dauna desconeishuda, d’esquia ath carrer ara, inclinant eth cap entath
interlocutor invisible parlaue tranquillament e se defenie maquinaument, damb leugérs cops de
man, d’ues mans que de quan en quan sajauen agarrar-la pes espatles.

“Que son ena escurina!”non 1 a lum ena sua abitacion...quin escandal!” penséc en Fermin, que
seguie quiet.

Era deth balcon parlaue, mes tan hloishet que non ¢ére possible coneisher-la pera votz, ¢re un
mormolh cargat d’esses, complétament anonim.



“Segur qu’era non ei”, meditaue eth deth lumedan.

A maugrat d’aguestes reflexions que non podien €ster mes racionaus, non ere tranquil. Era escurina
deth bacon lo sufocaue coma se siguesse mancat d’aire. Eth cap dera ombra de hemna despareishec
pendent un moment, auec un silenci solemne e ath miei d’eth sonéc clar, 1éu estrident, er espet d’un
punet bilaterau, dempus un sorriscle coma eth de Rosina en prumér acte deth Barbero.

Eth Magistrau alendéc. “Non ¢ére era, ére Odulia. En balcon non quedaue arrés; en Fermin gessec
deth lumedan sarrat ara paret e s’aluenhéc a pas seguit. “Non ére era, solide que non ¢ére era, anaue
pensant. Qu’ere era auta”.



Capitol XV

Naut de tot dera escala, en soleret deth prumér estatge, era senhora Paula, damb un candelér ena
man e era corda dera porta deth carrér ena auta, vedie silenciosa, quieta, ath son hilh que pujaue tot
dog¢ damb eth cap clin, amagat eth rostre pes amples ales deth chapéu.

L’auie dubért era madeisha sense preguntar se qui ere, segura de qué auie d’¢ster eth. Ne ua soleta
paraula en veder-lo. Eth hilh pujaue, era mair non se botjaue, semblaue présta a empedir-li eth pas,
aquiu ath miei, regda, coma un hantauma nere, long e angulds.

Quan De Pas arribaue as darrérs gradons, era senhora Paula deishéc eth 1oc e entréc en buréu. En
Fermin la guardéc alavetz sense qu’era lo vedesse.

Se n’encuedéc qu’era sua mair amiaue emplastres onhudi damb greish enes possi; uns emplastres
grani pomposi.

“Qu’ac sap tot” pensec eth Provedidor. Quan era sua mair caraue e se botaue emplastres de greish,
hege veir que non podie e€ster mes emmaliciada, qu’eére furiosa. Quan passeéc peth costat deth
minjador, De Pas vedec era taula parada damb dus cobérts. Qu'ére léu enta sopar, es autes nets non
se paraue era taula enquias nau e mieja; e venguien de tocar es nau.

Era senhora Paula aluguéc sus era taula deth burcéu eth quinquet d’0li que damb eth velhaue eth son
hilh.

Eth se seiguec en sofa, deishec eth chapeu en un costat e se netegec eth front damb un mocador.
Guardec ara senhora Paula.

- Vos he mau eth cap, mair?
- M’a hét mau. Teresina!

- Senhora

- Eth sopar!

E gessec deth buréu. Eth Provedidor hec un gest de paciéncia e gessec ath son darrer. “Non ere
encara ora de sopar, mancauen mes de quaranta menutes... mes qui I’ac didie ada era?”

Era senhora Paula se seiguec ath costat dera taula, de costat, coma es maus comics deth teatre. Ath
costat deth cobert d’en Fermin 1 auie curadents, un saler, oli e vinagre. Eth son tovalhon auie un
tovalhoneér; eth dera sua mair non.

Teresina, gréu, damb era guardada en solér, entréc damb eth prumér plat, qu’eére ua amanida.

- Non seés? preguntec ath Provedidor era sua mair.

- Que non ¢ apetis...mes 0c molta set...

- Es malaut?

- Non, senhora, aquero non.

- Soparas mes tard?

- Non, senhora, tanpoc.... Eth Magistrau ocupec eth son seti dauant dera senhora Paula, que
se mestrec en silenci.

Damb un code emparat ena taula e eth cap ena man, De Pas contemplaue ara sua miar, que minjaue
ara pressa, distréta, mes esblancossida que de costum, damb es grani uelhs blus, clars e hereds
tachadi en un pensament que deuie veir era en soler.



Teresina entraue e gessie sense her bronit, coma un gat ben elevat. Apresséc era amanida ath
senhoret.

- Ja ¢ dit que non sopi.
- D¢éisha-lo, non sope. Era non ac auie entenut, ome.

E amorassec ara sirventa damb era guardada.

Nau silenci. De Pas s’aurie estimat mes ua discusion de seguit. Tot, abans que emplastres e silenci.
Sentie nausées e non s’atrevie a demanar ua tassa de té. Se morie de set, mes cranhie béuer aigua.

Era senhora Paula parlaue damb Teresa més que de costum e damb ua amabilitat que tenguie poqui
viatges.

La tractaue coma se I’auesse de consolar de bera desgracia qu’en part n’auesse eth tort era madeisha
senhora Paula. Aquerd aumens se penseéc eth Magistrau.

Mancaue quauquarren qu’ere ena veirina e era patrona se lheuaue e I’amiaue era madeisha.
Demanéc sucre en Fermin enta meter-lo en veire d’aigua e era sua mair didec:

- Qu’ei naut en sucrer, ena mia cramba... T¢, que ja vau jo a cercar-lo.
- Meés, mair...
- Déisha-me.

Teresina se quedec soleta damb eth son patron e mentre li mestraue aigua deishant baishar eth rajou
de molt naut, alendéc discrétament.

De Pas la guardec, un shinhau estonat. Ere molt beroia; semblaue ua veérge de cera. Era non lheuéc
es uelhs. Ca que la, I’¢re antipatica. Era sua mair la mimaue e as sirvents non se les a de balhar ales.

Baishec era senhora Paula e quan gessec Teresina didec, mentre guardaue entara porta:

- Era prauba non sai se coma a cos.
- Per qué?, preguntéc en Fermin que venguie d’enténer eth prumer tron.

Era sua mair, qu’ere de pes ath son costat remenant eth sucre en veire, lo guardec des de naut damb
gest d’indignacion.

- Per qué? A anat aguesta tarde dus viatges ath Palai, un cOp ena casa der Archiprest, un aute
ena casa de Carraspique, un aute ena de Pdez, un aute ena deth Chato, dus ena catedrau, dus
ena Santa Obra, un cop enes Paulines, un aute... qué me sai! Qu’ei morta era prauba.

- E enta qué i a anat?, contestec De Pas ath dusau tron.

Pausa solemna. Era senhora Paula se tornéc a seir e, héent mostres de paciéncia, coma era d’un sant,
didec, damb molta tranquillitat, pesant es paraules:

- A cercar-te, Fermo, ad aquero a anat.

- Mau het, mair. Jo non sO un mainatge entd que me cerque de casa en casa. Qué diderie
Carraspique, qué didirie Paez?... Tot aquero qu’ei ridicul...

- Eranon n’a eth tort. H¢ aquero que li manen. S’ei mau hét, repotega-me a jo.



- Un hilh non repotegue ara sua mair.
- Megs l’aucis a desengusti; la compromet, compromet era casa... era fortuna, er anor... era
posicion... tot... per ua... per ua... a on auetz dinat?

Qu’ére inutil mentir, ath dela d’éster vergonhds. Era sua mair ac deuie saber tot. Eth Chato 1’ac
aurie condat. Eth Chato 1’aurie vist baishar dera carréta en Espolon.

- E dinat damb es marquesi de Vegallana, ére er aniversari de Paquito; s’entestadiren... non
aui mes remedi; e non t’avise... perque ere ridicul, perque aquiu non ¢ confianca entad
aquero...

- Qui dinéc aquiu?

- Cinquanta, que me sai?

- Qu’ei pro, Fermo, qu’ei pro, pro de dissimular! cridéc damb votz raucosa era des
emplastres. Se lheuec, barrec era porta e de pes e de luenh seguic:

- Qu’as anat aquiu ara cérca d’aquera senhora... as dinat ath son costat, as passejat damb era
en coche descubért, t’a vist tota Vetusta, as baishat en Espolon; que ja auem ua auta
Brigadiera... Semble qu’as besonh der escandal, vos perder-me.

- Mair! Mair!

- Que non i a mair que valgue! T’as brembat dera tua mair pendent tot eth dia? Non I’as
deishat dinar soleta o milhor dit, non dinar? Ne heres cabau de qué era tua mair s’espaurisse,
coma ei normau? e que as hét dempus enquias détz dera net?

- Mair, mair, per Diu! que non so un mainatge...

- Non, non ¢€s un mainatge; a tu non te h¢ do qu’era tua mair se consumisque d’impaciéncia,
se morisque d’incertitud... Era mair ei un moble que servis enta suenhar era casa, coma un
gosset; era tua mair te balhe era sua sang, s’arringue es uelhs per tu... més tu non ¢€s un
mainatge, e balhes era tua sang, e es uelhs e era sauvacion...per ua hemnota. ..

- Mair!

- Per ua mala hemna!

- Senhoral!

- Cent cops, cent cops pejor qu’aguestes que tirassen era levita a en Saturno, pr’amor
qu’aguestes cruben, e deishen en patz ath que les a cercat, mes es senhores usclen era vida,
er aunor...des.hén en un mes ¢o que jo hi en vint ans...Fermo... qu’és un ingrat!... & un
lhoco!

Se seiguec cansada e damb eth mocador qu’amiaue en cap improviséc ua benda entas possi.

- Me va a crebar eth front!

- Mair, per Diu! tietz-vos. James vos ¢ vist atau... Més qué se passe? que se passe?... tot ei
calomnia... E qué 1éu... qué 1¢u... I’an inventat! Qué Brigadiéra ne qué senhorones... que
non i a arren d’aquerd... que vos juri que non ei aquero...que non i a arren!

- Non as cor, Fermo, non as cor.

- Senhora, que vedetz aquerd que no i €... jo vos asseguri...

- Qué as het enquias detz dera net? Rondar era casa d’aguesta gegantona... segur...

- Per Diu, senhora! aquero ei indigne de vos. Qu’¢tz en tot insultar a ua hemna aunésta,
innocenta; que non ¢ parlat damb era ne tres cops... ei ua santa...

- Eiua santa coma es autes.

- Coma quines autes?

- Coma es autes.

- Senhora!, se vos entenessen!

- Ta, ta, ta! Se m’entenessen me cararia. Fermo... a bon entenedor... Guarda, Fermo... tu non
te’n brembes, mes jo Oc... jo sO era mair que te paric, sabes? e te coneishi... e coneishi eth
mon.. e sai tier en compde totes es causes... totes... M¢es d’aguestes causes non ne podem



parlar tu e jo.. ne solets... ja me comprenes... porcaries, mes ara semble que te complades
en que te veiguen... cuelhs eth pejor camin...

- Mair... vos ac auetz dit, ei absurd, ei indigne que vos e jo parlem, encara que sigue en chifra
de certes causes. ..

- Jaac veigui, Fermo, mes tu ac vos. Aquero d’aué a estat un escandal.

- Megs se jo vos juri que non i a arren. Qu’aquerd non a arren a veir damb totes aguestes
calomnies d’abans. ..

- Pejor, pejor que pejor...E sustot ¢O que jo cranhi ei que se’n sapie er aute; que Camoiran
creigue tot aquerd que ja diden.

- Quejadiden! En dus dies!

- Oc, en dus; en miei, en mieja ora... Non ves qu’an talents de tu? que plod sus banhat?... Hé
dus dies? Donques eri dideran que he¢ dus mesi, dus ans, ¢0 que volguen. Comence ara?
Donques dideran qu’ara t’an descubért. Coneishen ath Bisbe e saben que sonque per aquiu
te poden atacar... Que li diguen a Camoiran qu’as panat eth copon... non s’ac creira... mes
aquerd oc; bremba-te’n dera Brigadiéra!...

- Quina Brigadiéra... mair.. quina Brigadi¢ra!... Qu’ei que non podem parlar d’aguestes
causes... mes... se jo vos expliquessa...

- Non me cau saber arren... ac compreni tot... ac sai tot... ara mia manera, Fermo. T a anat
ben tota era vida deishant-te guidar pera tua mair, en aguestes causes miserables deth dia a
dia? T’a anat ben?

- Oc, mair mia, plan!

- Te treigui jo dera praubetat o non?

- Oc, mair dera mia anma!

- Non mos deishéc eth ton pair morts de hame e damb era aigua enquiath coth, tot embargat,
tot perdut?

- Oc, senhora, oc... e etérnament jo...

- Deéisha-te d’eternitats... jo non voi paraules, voi que seguisques credent en jo, jo sai se qué
hesqui. Tu prediques, tu allucines ath mon damb es tues bones paraules e bones formes... jo
seguisqui eth men joc, Fermo; se tostemp a estat atau, per qué te torces? Per qué t’escapes
de jo?

- Que non ei aquerod, mair.

- Oc qu’ei aquerd, Fermo. Non és un mainatge, dides... ei vertat, més pejor ei s’és un péc...
Oc, un péc damb tota era tua sabenga. Sabes tu foter punhalades pera esquia, en aunor?
Donques guarda ar Arcedian, torgut e tot, les fot coma un meéstre...vaqui a un ignorant que
sap mes que tu.

Era senhora Paula s’auie arringat es emplastres, es trenes espesses deth son peu blanc queigueren
sus es espatles; es uelhs amortadi l¢u tostemp, lancauen huec ara, e aquera hemna talhada a cops de
destrau semblaue ua estatua rustica dera Eloqiiéncia prudenta e cargada d’experiéncia.

Era tempesta s’auie des.het en ploja de paraules e de conselhs. Ja non se repotegaue, se discutie
damb afogament, mes sense ira. Es rebrembes evocadi, sense intencion patetica, pera senhora Paula,
auien atrendit a Fermo. Ja auie aquiu un hilh e ua mair, e non se cranhie qu’es paraules siguessen
arrais.

Era senhora Paula non s’atrendie, auie aguest auantatge. Cridaue mascarada as amorasses e
estimaue molt ath son hilh ara sua manera, de luenh. Qu’ere eth son ua afeccion opressora, tirana.
Fermo, ath dela deth son hilh, ¢ére eth son capitau, ua fabrica de sos. Era 1’auie hét ome, a truca de
sacrificis, de vergonhes qu’eth non coneishie ne era mitat, de vesilhes, de sudors, de calculs, de
paciéncia, d’astlicia, d’energia e de pecats sordids. Per tant, non demanaue massa se demanaue
interessi ath resultat des sons esforci, ath Provedidor de Vetusta. Eth mon ¢re deth son hilh, pr’amor
qu’eth ere eth de mes talent, eth mes eloqiient, eth mes sagag, eth més sabent, eth mes beroi; mes



eth son hilh ére d’era, auie de crubar es redits deth son capitau, e s’era fabrica s’arturaue o se
descompausaue, podie reclamar maus e prejudicis, auie eth dret a exigir que Fermo contunhésse
produsint.

En Matalejero, ena sua térra, Paula Raices viuec molti ans ath costat des mines de carbon qu’en
eres trabalhaue eth son pair, un miserable laurador que se guanhaue era vida cultivant ua térra
dolenta de panis e truhes, e damb era ajuda d’un jornau. Aqueri dmes que gessien des tutes neri,
sudant carbon e damb es uelhs holadi, esquius, blasfems coma dimonis, manejauen mes plata entre
es dits lords qu’es campanhards que remenauen era térra ena superficia des camps e segauen e
amolonauen era ¢rba enes prats fresqui e floridi. Es so0s qu’éren enes entralhes dera térra; calie
hotjar hons enta treir profit. En Matalerejo, e en tota era sua val, regne era avaricia, e es mainatges
rois de peth auriola qu’abonden enes arribes der arriu nere que serpentegen pes haudes des mons
nauti de castanhers e falguéres, semblen hilhs de saunei d’avaricia. Paula ére ua mainada roia coma
ua panolha; auie es uelhs léu blanqui de tan clars, e ena anma, des de qu’auec usatge de rason, tota
era avaricia deth poble amassa. Enes mines ¢ enes fabriques que les enroden i a trabalhs enta
mainatges que poden tier en cap un tistér damb un shinhau de térra. Es monedes que guanhen atau
es hilhs des praubi son en Matalerejo eth seme dera avaricia langada en aqueri cors trendes: seme de
metau que s’incruste enes entralhes e jamés s’arringue d’aquiu. Paula vedie ena sua casa era miseria
cada dia; o mancaue pan enta sopar o enta dinar; eth pair despenie ena tauérna e en joc ¢O que
guanhaue ena mina.

Era mainada anec aprenent ¢O que valien es soOs, pera gran pena qu’es sons li plorauen era abséncia.
Tas nau ans ére Paula ua espiga torrada peth solei, longa e seca; ja non arrie: pecigaue as amigues
damb molta for¢a, trabalhaue molt, amagaue sos en un horat det corrau. Era avaricia la hec hemna
abans de temps; auie ua seriositat prematura, un sen férm e hered.

Parlaue poc e guardaue molt. Mespredaue era praubetat dera sua casa e viuie damb era ideéa
constanta de volar... de volar sus aquera miseria. Més com? Es ales auien d’¢ester d’aur. A on ére er
aur? Era non podie baishar ena mina.

Eth son esperit observador noteéc ena gleisa un filon mens escur qu’eth des tutes d’aquiu baish. “Eth
preire non trabalhaue e ére mes ric qu’eth son pair e qu’es auti hotjaires des mines. S’era siguesse
ome non pararie enquia her-se preire. Més podie éster patrona coma era senhora Rita”. Comencec a
soentejar era gléisa; non se perdec ua novena, ne rogatives, ne missions, ne rosari e tostemp gessie
era darrera deth temple. Es vesins de Matalerejo auien acogat ena anciana pietat entre eth carbon;
¢ren indiferents e auien fama d’eretges enes pobles deth costat. Plan per aquerd podec notar era
senhora Rita era pietat de Paula 1éu léu. “Era hilha d’ Anton Raices, 1i didec ath senhor preire, va ta
santa, non ges dera gleisa”. Eth préire parleéc ara gojata, e I’assegurec a Rita qu’ere ua Teresa de
Jestis en embrion. En ua malautia dera patrona, eth rector li demanéc a Raices era sua hilha enta
remplagar a Rita en son servici. Rita se guaric, meés Paula non gessec dera Rectoria. S’acabéc eth
va-e-ven damb eth tister de térra. Se vestic de nere, e per amor de Diu se desbrembéc des sons pairs.
As dus ans era senhora Rita gessie dera casa deth preire ensenhant-li es punhs a Paula e heént-se a
vier en un cofre es sons estauvis de vint ans. Eth preéire moric de vielh e eth nau rector, de trenta
ans, admetec ara hilha de Raices coma part integranta dera Casa Rectorau. Paula ere alavetz ua
joena nauta, blanca, fresca, de carn dura e de peth fina, meés mau heta. Ua net, tas dotze, ara lum
dera lua gessec dera Rectoria, qu’eére naut de tot d’un ticolet enrodat de castanhérs e cacies, cent
passi mes enta baish dera gléisa. Amiaue enes braci un mocador nere qu’embolhaue roba blanca,
Darrér d’era gessec ua ombra, damb gorra de dormir e en manges de camisa... En veir que la
seguien, Paula correc peth carreron que baishaue entara val. Eth dera gorra I’artenhec, la cuelhec
pera saia d’estamina e 1’obliguéc a arturar-se; parléren; eth daurie es braci, botaue es mans en cor,
punaue es dits en crotz; era didie non damb eth cap. Dempus de mieja ora de luta, es dus tornéren
ena Rectoria; entréc eth, era darrér e barréc per laguens demptis d’enténer a un gosset que lairaue:



- Silenci, Nai, qu’ei eth patron! Paula siguec eth tiran deth préire a compdar d’aquera net,
sense amendriment deth son aunor. Un moment de flaquitge ena sua solitud li costéc ath
rector, sense assadorar eth son apetis, molti ans d’esclavitud. Auie fama de sant. Ere un joen
que predicaue moralitat, castetat, mes que mes as preires deth pargan, e predicaue damb er
exemple. E ua net, reparant mentre sopaue que Paula ére mau formada, angulosa, sentec ua
lascivitat de sauvatge, irresistibla, céga, excitada per aqueri angles de carn e uas, per aqueres
anques desdenhades, per aqueres cames longues, fortes, que deuien ester coma es d’un ome.
Ara prumera insinuacion amorosa, brusca, significada més per gésti que per paraules, era
majordoma contestéc damb un gronhament, e simulant non compréner ¢0 que se li
demanaue; ath dusau intent que siguec un atac brutau, sense art, d’0me cast que se torne
lhoco de luxtria en un moment, Paula balhéc coma responsa un bot, un cop de p¢ e sense
badar boca se n’anéc entara sua cramba, hec un hardéu dera roba, senhau d’adiu, pr’amor
qu’auie aquiu moltes caishes cargades de lirots e de d’autes articles, e gessec dident des dera
escala:

- Senhor préire! jo m’en vau a dormir ena casa deth mén pair.

Era transaccion li costec ath clérgue umiliar-se enquiath povas, ua abdicacion absoluda. Viueren en
patz a compdar d’alavetz, mes eth vedec tostemp en era ath son senhor de culhéra e guinhauet, auie
eth son aunor enes sues mans; podie perder-lo. Non lo perdec. M¢s ua net, quan eth préire sopaue,
tard, dempus d’estudiar, Paula se I’apresséc e li demanéc que I’escotésse en confession:

- Hilha mia, ad aguestes ores?
- Oc, senhor, ara m’atrevisqui... € non responi de tornar a atrevir-me james.

Li cohesséc qu’ére prenhs.

Francisco De Pas, un licenciat d’artilheria, qu’entraue molt ena casa deth preire, que d’eth ¢re
parent, I’auie sollicitat d’amor e era 1’auie contestat a boetades (eth préire se rogic tot); s’en
brembec deth cop de pe qu’auie recebut eth, mes eth licenciat auie estat temardut e auie tornat a
sollicitar-la e a prometer-li maridar-se damb era quan treiguessen er estanquet que 1’auien prometut
es deth Govérn; era s’auie tranquillizat e des d’alavetz admetie parlar damb aqueth tipe sospechos.
Segontes costum dera terra, anaue eth d’artilheria a parlar damb Paula tara mieja net, non pera
reisha, que non n’a en Matalerejo, senon en correder dera panera, ua casa de hustes sostenguda per
amples colomnes a dues o tres vares deth solér. Aquiu dormie era en ostiu. Francisco manquec ua
net a ¢0 convengut, siguec audacg, passec deth correder ar interior dera panera; lutéc Paula, lutec
enquia queir renduda (ac juraue dauant de Crist) renduda pera forga der artilher. Des d’aquera net lo
cuelhec de mau uelh, mes volie maridar-se damb eth. D’aquera traison dilhéu neishec Fermin as
dus mesi d’auer junhut eth rector a Paula e Francisco damb laci indestructibles.Toti es vesins
dideren que Fermin ¢ére hilh deth preire, que dotéc ara majordoma damb bones quantitats. Francisco
De Pas non ére interessat, tostemp auie auut era intencion de maridar-se damb Paula, mes es vesins
I’auien aumplit era anma de sospeches e d’espies, e eth, credent que podie eth preire arrir-se’n d’un
licenciat, hec aquerd que hec. Més aquera net, que siguec coma ua batalha ena escurina, terribla, lo
convencec dera innocéncia deth rector e dera vertut de Paula. Aquerd non se simulaue; moltes
causes sabie er artilhér des params deth mon, des punceles fausses, més eth se n’anéc entara sua
casa ena auba convencut de qué auie vengut, ben o mau, un aunor vertadér. E torneéc ath son
projecte de maridar-se damb era majordoma deth preire. Atau I’ac juréc ada era, de jolhs, coma eth
auie vist as galans enes teatres. “Jo te demanar¢ as tons pairs e ath préire deman madeish.

- Non, didec era, ara no.



E seguiren vedent-se. Quan Paula ne siguec segura de qué i auie frut d’aquera traison, o des
concession de dempus, li didec ath son novi: “Ara I’ac vau a dider ath patron e tu, quan eth te cride,
refuses maridar-te, que diden que non ¢s tu solet... qu’en fin...

- Oc, oc, ja compreni

- o que sospechaues, animau!

- Oc, ja sai.

- Donques aquero.

- E dempus?

- Dempus deéisha qu’eth préire t’aufrisque... e non digues que ben ara prumeéra promesa;
deisha que puge eth prétz... ne ara dusau. Ara tresau balha-te per vengut...”

E atau siguec. Paula I’arringuéc d’un cop ath praube rector de Matalerejo eth més cast der
Archiprestat era résta deth prétz qu’era auie botat ath silenci. Damb quin fervor predicaue eth brave
ome dempus era castetat ferma! “Un moment de flaquitge te pérd, pecador, qu’ei pro un moment!
Un desir, un desir que non saboreges tansevolh, te coste era sauvacion” ( e toti es tons estauvis, e
era patz dera casa, e era tranquillitat de tota era vida, higie ath son laguens).

Paula crompéc granes partides de vin e lo venie ar engros as tauerners de Matalerejo; comencec ben
eth comerci gracies ara sua intelligéncia, ara sua activitat. Era trabalhaue pes dus. Francisco ere
molt fantastic, segontes era sua hemna. L’agradaue condar es sues hétes, e enquia es sues aventures,
aquer0 en secret, dempus de véner un plec d’oires de Taure, quan beuie en companhia deth client.
Ere alégre e en calor dera amistat improvisada ena tauérna, daurie credits exorbitants as tauerners,
es sons consumidors. Aquerd costec peleges tragiques, auec cagires pes aires, guinhauets
qu’acabauen clauant-se en ua taula de pin, menaces sordes e reconciliacions expressiues per part
der artilhér; seques, heredes, bric sincéres per part dera sua hemna. Era mania de autrejar a fiar,
arribéc a ester un vici, ua passion deth degalhaire licenciat. L’agraduae hér-se veir de ric e
mespredaue es s0s damb grana charradissa. “Be n’auie vist eth de paisi! Be n’auie sedusit de
hemnes, aquiu luenh!” Es sons amics es tauerners que non auien vist mes arriu qu’eth dera sua
patria, ’enganhauen ath dusau veire. Mentre eth se perdie enes sons rebrembes e enes sauneis
passadi, que daue coma realizadi, es sons compaires, en tot interromper-lo, entre laudances e
admracions, li treiguien es oires e mes oires de vin a baish pretz...”D’aquerd non se n’auie de
parlar”. “Er ome ei aunest” didie er artilher, e higie: “Se jo ¢ un duro, per exemple, e un amic, per
ua comparacion, a besonh d’aguest duro... e qui ditz un duro ditz vin arrobes de vin, per
exemple...” Poqui ans li caléc, a maugrat dera prosperitat qu’auie comencat eth comerci enta
arribar ara falhida. S’atrevic un client a non pagar e darrér d’eth d’auti e ath finau ja non li pagaue
léu arrés. Paula qu’auie dominat a dus preires, e ere présta a dominar eth mon, non podie damb eth
son marit. “Co que tu volgues, qu’as rason”, didie eth, e ara mieja ora ja ¢re enes madeishes. S’era
s’irritaue, se 1’acabaue ada eth ¢0 que podiem dider paciéncia, € un cop en terren dera forca er
artilhér vencie tostemp; Paula qu’eére forta coma un casse; mes Francisco auie estat eth mes arrogant
mosso dera nosta armada e auie muscles d’os. Auie neishut en ¢o mes naut dera montanha e enquias
vint ans auie servit enes Ports, suenhant bestiar. Quan era praubetat piquéc enes portes, e Paula se
decidic a deishar eth son comerci, De Pas decretéc dedicar es poqui sos que treigueren liures ara
industria ramadera. Cuelhec vaques en miejaria e se n’anéc damb era sua hemna e eth son hilh ath
son poble, a viuer deth bestiar enes mes enlairades garrausses. Aquiu passec era mainadesa e arribec
ara adolescéncia Fermin ath quau era sua mair auie desirat her cleérgue.

- “Pastor e vaquer a d’éster, coma eth son pairin e coma et son pair”, cridaue eth licenciat
cada cop qu’era mair parlaue d’enviar ath mainatge a apréner latin damb eth préire de
Matalerejo.



Eth comeérci de bestiar non siguec milhor qu’eth vin. A Francisco se 1’acodic qu’eth auie estat
tostemp un gran tirador; se consagreéc ara caga e perseguie cabirols, senglars, € enquia e tot ossi, es
poqui viatges que se li presentauen. Ua tarde d’iuérn vedec Paula arribar en poble dOmes qu’amiauen
enes espatles eth cos destrogat deth son marit en uns baiards improvisadi damb rames de casse.
Qu’auie queigut de naut de tot d’ua roca abragat a ua osa mau herida que perseguien es vaquérs
hége ua setmana. Moric damb gloria er artilhér, mes era sua veuda se trapéc aclapada pes params,
pes deutes, e entar arras dera mala sort, patrona de credits sense fin que non se crubarien jameés.
Tornéc enta Matalerejo, dempus de pérder per embargament tot ¢O qu’auie. Amiaue toti aqueri
papers inutils e eth hilh qu’auie d’éster clérgue. Qu’ére Fermin ja un gojatet coma un castéth; es
sons quinze ans, semblauen vint; més Paula hége d’eth tot ¢o que volie, lo manejaue molt milhor
qu’ath son pair. Li hec estudiar latin damb eth preire, eth madeish qu’auie autrejat era dot perduda
peth defuntat. Auie d’auangar temps e Fermin 1’auancéc; estudiaue coma quate e trabalhaue enes
ahérs domestics dera Rectoria; suenhaue eth uart e atau guanhaue minjar e ensenhament. Anaue a
dormir ara cabana dera sua mair, qu’auie bastit ara boca d’ua mina damb quates hustes, enta instalar
ua tauerna. Es despenes deth nau comerci, que non pugeéren massa, correren encara a compde deth
rector, que se hec eth desinteressat, més per caritat que per pour. Ja non cranhie ¢0 que podesse
dider Paula ne era credie tanpoc ena forga dera arma que damb era en un aute temps auie menacat,
terribla, crudéu e hereda.

Era tauérna prosperaue. Es minérs la trapauen en gésser ena claror e aquiu, sense hér ua passa mes,
amortauen era set e era hame, e era passion deth joc que dominaue a I¢u toti. Darrér d’ues hustes,
que deishauen passar es renecs e eth bronit des sos, estudiaue pendent es nets d’iuérn interminable
eth hilh deth preire coma lo cridauen cinicament es obrérs dauant dera sua mair, non en preséncia
de Fermin, qu’auie demostrat a molti qu’er estudi non 1’auie aflaquit es braci. Er espectacle dera
ignorancia, deth vici e der enlordiment lo repuganue enquia her-li vier nausees e se lancaue damb
fervor ena sinceéra pietat, e s’avalaue es libres e desiraue entada eth madeish que ¢o que volie era
sua mair: eth seminari, era sotana, qu’ere era toga der ome liure, era que poirie arringar dera
esclavitud ara quau se vedie condemnat damb toti aqueri miserables se non I’amiauen es sons
esforci a ua auta vida milhor, digna deth vol dera sua ambicion e des instints que se desvelhauen en
son esperit. Paula patic molt pendent aguesta epoca; es guanhs €ren segurs e superiors as que podien
pensar es que non la vedien explotar es brutaus apetisi, cecs, e bric alistats d’aquera gentassa des
mines; mes eth son mestier auie eth perilh deth dondaire de feres; cada dia, cada net auie ena
tauerna peleges, ludien es navalhes, volauen per aire es bancs. Era energia de Paula s’estaue en
caumar aqueres ondades de passions brutaus, e damb mes forca obligar ad aqueth que trincaue béra
causa a pagar-la e a bon pretz. Tanben botaue en compde, ara sua manera, eth prejudici der
escandal. A viatges Fermin la volie ajudar, intervier damb es sons punhs enes scénes tragiques dera
tau€rna, mes era sua mair I’ac proibie.

- Tu a estudiar, tu vas a ester preire e non as de veir sang. Se te ven entre aguesti lairons se
pensaran qu’es un d’eri.

Fermin, per respeécte e hastic aubedie, e quan eth tarrabastalh ¢re orrible, se tapaue es aurelhes e
sajaue de calar-se en trabalh enquia desbrembar ¢0 que passaue darreér d’aqueres hustes, ena
tauerna. Quauquarren mes qu’es peleges des clients amagaue Paula ath son hilh. Encara que ja non
¢re joena, eth son cos fort, era sua peth regda e blanca, es sons braci forts, es sues anques
exuberantes ahiscauen era luxuria d’aqueri meserables que viuien enes tencbres. “Era Morta qu’ei
ua bona bocada”, se didie enes mines. La cridauen era Morta per ¢o dera sua blancor palla; credent
aisida aquera conquista, molti embriacs se lancauen sus era coma sus ua presa; meés Paula les
recebie a cops de punh, de pe, a paus; mes d’un veire trinquéc en cap d’ua fera des tutes e auec eth
valor de crubar-lo. Aguesti atacs dera luxuria animau solien ¢ster a nautes ores dera net, quan er
enamorat sauvatge s’eternizaue sus eth son banc, entda demorar era solitud. Fermin estudiaue o
dormie. Paula barraue era porta deth carrer, perque era autoritat 1’obligaue ad aquero. Non heége enla



ar embriac, encara que se’n sabie des sues intencions, pr’amor que mentre ere aquiu hége era sua
consomacion, supréma aspiracion de Paula. E alavetz comencaue era luta. Era se defenie en silenci.
Encara qu’eth cridésse, Fermin non acodie, se pensaue qu’ére ua peleja entre minérs. Ath dela, lo
cranhien es uns per fort, es auti per hilh, e sajauen de véncer sense qu’eth se’n sabesse. Més james
vencien. Coma molt ua abracada furtiva, un punet coma ua gratada. Arren. Paula mespredaue
aquera baua. M¢s hastic li hége escampar es immondicies que deishauen aquiu aqueri ossi dera tuta.

Tot peth son hilh; guanhar enta pagar-li era carréra, lo volie teolog, arren de missa e ola. Aquiu
qu’ére era enta escampar en carrér aquera hamga qu’entraue cada dia pera porta dera tauérna; ada
era la tacaue, mes ada eth non. Eth, aquiu laguens damb Diu e es sants, beuent enes libres dera
sciécia que 1’auie de hér senhor; e era sua mair aquiu dehora, manejant immondicia qu’en era anaue
recuelhent centim a centim er avier deth son hilh; eth d’era, tanben, donques que n’ére segura de
qué arribarie a éster ua senhora. Aquiu ena Montanha, mentre Fermin anaue aprenent a liéger e
escriuer, I’obligaue a ensenhar-li ada era era sua sciéncia. Liegie e escriuie. Ena tauérna, entre tants
renecs, entre es crits des embriacs e jogadors, era avalaue libres, que li demanaue ath préeire.

Mes d’un cop era garda civila ’auec de visitar e de quan en quan auie d’anar entath cap deth partit
enta declarar per ¢o de lesions e panatoris.

Eth preire, Fermin e enquia e tot es gardes, qu’estimauen era sua aunestetat, 1’auien conselhat molti
viatges que deishésse aqueth trafic repugnant; non se cansaue de passar era vida entre embriacs e
jogadors que se convertien tan soent en assassins?

“Non, non e non!” Que la deishéssen ada era. Qu’ére en tot hér borsa sense qu’arrés ac
sospechesse...En quinsevolh aute trabalh qu’agarrésse, damb es sons poqui recorsi, non poirie
guanhar ne ua dusau part de ¢o0 que guanhaue aquiu. Es minérs gessien dera escurina damb era
pocha plia, era set e era hame ahiscades, pagauen ben, degalhauen e minjauen e beuien podom de
baish prétz en qualitat de vin e bioques bones e de naut prétz. Ena tauerna de Paula tot qu’cre
faussificat; era crompaue ¢o pejor de pejor e es embriacs s’ac avalauen e beuien sense saber qué
s’avalauen e es jogadors sense ne tasevolh guarda’c, tachada era anma enes cartes.

Era consomacion ére molta e es guanhs en cada article considerables. Plan per aquerd non auie calat
ja huec ara tauerna damb toti es panaires laguens.

Non deishec eth trabalh enquia qu’es estudis e era edat de Fermin ac exigiren. Li calec deishar eth
pais e per recomanacions deth rector de Matalerejo, anec a servir de majordoma ath préire de La
Virgen del Camino, a ua léga de Leon, en un corner deth mon. Fermin, tanben per influéncia de
Matalerejo (eth preire), e deth rector de La Virgen del Camino entréc en San Marcos de Leon en
collegi des Jesuites que poqui ans abans s’auien installat enes arribes deth Bernega. Eth gojat
resistic totes es proves que lo someteren es PP; demostréc 1¢u léu talent, sagacitat, vocacion, e eth P.
Rector arribéc a dider qu’aqueth gojat auie neishut jesuita. Paula caraue, mes ere decidida a treir
d’aquiu ath son hilh en temps oportun, quan era li podesse assegurar un avier dehora d’aquera santa
casa. Non lo volie jesuita. Lo volie canonge, bisbe, qui sap guaires causes mes. Eth parlaue de
missions en Orient, de tribus, des martirs deth Japo, d’imitar eth son exemple; li liegie ara sua mair,
damb es uelhs ludents d’entosiasme, es jornaus que parlauen des perilhs de P. Sevillano, dera
companhia, aquiu en teérres sauvatges. Paula arrie e caraue. Estarie ben que dempus de tanti
sacrificis eth hilh se convertisse en martir! Arren, arren de holies, ne tansevolh era holia dera crotz.
En santuari de La Virgen del Camino se manege molta plata eth dia que se dauris eth tresor dera
Veérge, en preséncia dera Autoritat civila; mes eth préire ei praube.

Paula vedie passar pes sues mans es duros e es pessetes, mes aquero €re coma aigua deth mar entar
assedegat; non se treiguie arren en net remenant eth horment e era plata dera miraculosa Imatge. Era



sua fama de perfécta majordoma deth preire correc per tota era provincia; eth rector dera Verge auie
era imprudéncia de laudar eth son talent culinari, eth son buréu, era sua integritat, era sua pulcritud,
era sua pietat e d’autes qualitats dauant de d’auti clérgues, ena taula, de minjar ben e béuer milhor.
S’aumentéc era fama de Paula, e un canonge d’Astorga I’ac treiguec ath préire dera Vérge. Que
siguec ua traison, ¢ Paula ua ingrata. Ca que la, eth canonge ére un sant, era traison non auie estat
sua. En Fortunato Camoiran non ¢re capable de traisons. Li prepauséren ua majordoma e acceptec,
sense sospechar qu’en poqui mesi serie er esclau son.

Arren I’ére mes convenent enta Paula qu’un patron sant. Ath cap d’un an de servir ath canonge
Camoiran se vantaue d’auer-lo sauvat diuersi cops dera miseria: sense era aurie langat era casa pera
hiéstra; tot aurie estat des praubi e des brigands e guiterosi que saquejauen damb era clau dera
caritat. Paula botéc en orde tot aquerd. Camoiran I’ac agraic e seguic hént aumoines d’amagat, mes
poques; aquerd que li podie panar ara majordoma. Qu’ére eth canonge incapable de governar-se
enes necessitats pressantes dera vida, non entenie ua soleta paraula des interéssi deth mon, e de
seguit arribéc a compréner que Paula ére es sons uelhs, es sues mans, es sues aurelhes, enquia e tot
eth son sens comun. Sense Paula, dilhéu I’aurien amiat en un espitau coma lhoco e praube.

Aqueth empeéri siguec eth mes tiranic qu’exercic ena sua vida era majordoma. Lo profitéc entara
carréra de Fermin: eth canonge comprenec qu’auie de guardar ar estudiant coma causa propria, se
Paula li consagraue era vida ada eth, eth deuie de consagrar es sons suenhs e es sons sos e era sua
influéncia ath hilh de Paula. Ath dela, eth gojat I’enamoraue tanben; ére tan discrét, tan saga¢ coma
era sua mair, ¢ mes amable, mes dog¢ en tracte. Mes calie tréir-lo de San Marcos; ac asseguraue
Paula, eth gojat ac desiraue, e més que mes era salut maumetuda der aprendis de jesuita ac exigie.
Lo treigueren e entréc en Seminari, enta acabar era teologia. Siguec preire, e auec un economat des
boni e siguec cridat a predicar en San Isidro de Leon, e en Astorga, e en Villafranca e a on siguesse
qu’eth canonge Camoiran, famds ja pera sua pietat, auie influéncia. Quan a Fortunato 1’aufriren eth
Bisbat de Vetusta, eth trantalhec; milhor dit, demanec de jolhs que lo deisheéssen en patz: mes Paula
lo menacéc d’abandonar-lo:

- “Aquer0 ere absurd!” Solet ja non podie viuer. “Non per vos, senhor, peth gojat vos cau
acceptar”.
- “Dilhéu auie rason”.

Camoiran acceptéc peth gojat. E aneren toti enta Vetusta. Més aquiu se li cerquéc ath Bisbe ua
majordoma e Paula seguic exercint des dera sua casa es foncions de supréma inspeccion. Fermin
aneéc pujant, pujant; eth gojat valie, mes era sua mair mes. Era [’auie hét ome, ei a dider, préire; era
I’auie hét mainatge mimat d’un Bisbe, era I’auie possat enta arribar a on auie arribat, e era guanhaue
¢0 que guanhaue, podie ¢0 que podie...e eth eére un ingrat!

Ad aguesta conclusion arribaue eth Magistrau aquera net, que, dempts de longa conversa damb era
sua mair, s’embarreéc en son buréu ta repassar ena sua memoria tot aquerd qu’eth sabie des sacrificis
qu’aquera hemna auie hét per eth, enta qu’eth pugesse, enta que dominesse e guanhésse riqueses e
aunors.

“Qc, ére un ingrat! un ingrat!” e er amor de hilh Iarringaue dus lérmes de huec que secaue,
estonat de sénter umiditat en aqueres honts seques pendent tanti ans.

“Com ei que ploraue eth? Causa estranha! Serie er alcodl era causa d’aqueri plors? Dilheu.
Serie...¢0 que s’auie passat aqueth dia? Dilhéu tot barrejat. O!, mes tanben, tanben er amor qu’eth
’auie ara sua mair €re causa trenda, grana, digna, que I’elevaue dauant des sons propris uelhs.”



Dauric eth balcon deth buréu de land en land. Ja auie gessut era lua, que semblaue rodar sus era
teulada deth dauant. Eth carrér ére desert, era net fresca; se respiraue ben; es arrais palles dera lua e
es bohades doces der aire li sembléren amorasses. “Quines causes tan naues, o milhor tan ancianes e
tan desbrembades ére en tot sénter! O!, entada eth non ére nau, non, sénter eth piech sarrat en
guardar era lua, quan escotaue es silencis dera net; atau auie eth comencat a meter-se malautis,
aquiu enes Jesuites: mes alavetz es sons desirs €ren vagui € ara non; ara desiraue...tanpoc s’atrevie
a demanar claretat e precision as sons desirs... Mes ja non €ren tristeses mistiques, ansietats de
filosof estacat a un teolog ¢o que 1’aclapaue e produsie aqueth dog dolor que semblaue ua guiterosa
dilatacion des fibres mes prigondes...” Era arridalha se li presentéc amassada ara boca, as cardles,
as uelhs que 1’auien balhat era vida... e rebrembéc un a un toti es cops que 1’auie arrit. Enes libres
aquer0 se cridaue ester enamorat platonicament, mes eth non credie en paraules. Non, n’ére segur
de qué aquerd non ¢re amor. Eth mon sancer, e era sua mair damb tot eth mon, pensauen
grossierament quan qualificauen de pecaminosa aquera amistat innocenta. Pro que sabie eth ¢o
qu’ere bon e ¢o qu’ére dolent! Era sua mair I’estimaue molt, ada era I’ac deuie tot, ja se sap, mes...
non sabie era sénter damb docor, non entenie es afeccions fines, sublimes... I’auie de perdonar. Oc,
mes eth necessitaue amor mes mofle qu’eth dera senhora Paula... més intim, de mes aisida
comunion per ¢O dera edat, dera educacion, des gusti. Eth, encara que s’estésse damb era sua
estimada mair, non auie casa, casa sua, ¢ aquero deuie ester era felicitat supréma des anmes
serioses, des anmes que pretenien meritar eth nom de granes. Li mancaue companhia en mon,;
qu’ére evident.

D’ua casa deth madeish carrér, per un balcon dubért, gessien es notes doces, flaques, guiteroses
d’un violin que tocauen mans expertes. Se tractaue de motius deth tresau acte deth Fausto. Eth
Magistrau non coneishie era musica, non la podie associar a scénes que corresponien, encara que
comprenie que se parlaue d’amor. Eth het d’enténer damb del€it, coma entenie, aquesta musica
insinuanta, ja eére molesa, ja ere plaser sensuau, perilhos: mes...didie tan ben aqueth violin es
causes estranhes que sentie eth!

De ressabuda se’n brembec des sons trenta cinc ans, dera vida esterla qu’auie amiat, feconda solet
en subersauts e racacors, cada viatge mens ponhents, encara que mes soporifics entar esperit.
Cuelhec ua pietat molt trenda d’eth madeish; e mentre eth violin gemegaue ara sua manera:

Al palido charior
che vien degli astri d’or
dami ancor contemplar il tuo viso...

Eth Magistrau ploraue ath son laguens guardant ara lua a trauérs d’ues telaranhes de hius de lermes
que negauen es sons uelhs... La guardaue ne mes ne mens que coma didie Trifon Carmenes en E/
Labaro que la contemplaue eth, toti es dijaus e dimenges, es dies de huelheton literari.

“Qu’em amendridi!” penseéc en Fermin en cuélher ua idea tan extravaganta. E alavetz se tornec a
imaginar qu’en aqueth sentimentalisme de darréra ora deuie auer gran part dera copa de conhac, o
¢O que siguesse.

Dejos éren dies de compdes. Plan soent les ac cuelhie era senhora Paula ath brave Floiran Zapico,
eth proprietari de Era Crotz Roia dauant deth public e deth dret mercantil. Froilan ére un esclau
blanc dera senhora Paula; ada era 1’ac deuie tot, enquia e tot eth non auer anat ara preson; lo tenguie
agarrat, coma era didie, pertot e plan per aquerd se deishaue veir coma patron deth comerci, sense
pour d’ua traison. Lo cridaue de tu e forga viatges d’animau e tafurél. Eth arrie, humaue era sua
pipa, tostemp apegada ena boca, e didie damb ua tranquillitat de filosof cinic: “Causes dera anma”.
Vestie de levita, e tenguie guants neri enes processions. Li calie semblar un senhor enta balhar aire



de verosimilitud ara sua proprietat de Era Crotz Roia, eth comerci mes prosper de Vetusta, eth solet
en son genre, des de qu’eth miserable d’en Santos Barinaga s’auie arroinat.

Era senhora Paula auie maridat a Froilan damb ua sirventa qu’era cuelhie en poble, ua des qu’auien
precedit a Teresa enes sues foncions de puncela aprop deth senhoret. Auie dormit coma Teresa ara, a
quate passi deth Magistrau.

Aguest matrimoni €re ua recompensa enta Juana, era hemna de Froilan. Zapito entenec era
proposicion dera sua patrona damb mina burlesca. Se pensaue qu’ac entenie. Més eth ére molt
filosof: non se paraue en aqueres formalitats que d’auti guarden molt. Era patrona, en proposar-li
eth matrimoni, auie pensat: “Aquero ei quauquarren fort, mes ai d’eth se se revoute!” Froilan non se
revoutéc. Juana ére molt bona mossa e sabie suenhar a un ome. Se maridéc Zapico e a londeman
dera noca, era senhora Paula, que lo guardaue de reuelh, damb un gest de maufidanga, dilhéu un
shinhau empenaida “d’auer estirat massa era corda” vedec qu’eth novi ére molt content, molt
amable damb era, e hét un sirop damb era sua hemna.

“Grosses te les avales, Froilan, ¢s un valent”, pensaue era en tot admirar-lo e mespredar-lo ath cop.
E eth arrie damb mes sornaria que james.

“Bona decepcion s’auie hét a vier era senhora; s’era sabesse...”, pensaue eth, humant era pipa. M¢és
qu’ei evident que james li didec ara senhora Paula eth secret d’aquera net qu’en era auec suspreses
molt despariéres des que supausaue era senhora.

Qu’ere eth solet secret que 1 auie entre patrona e esclau; era soleta mala pasada qu’era I’auie volgut
jogar... e coma que tanpdc auie auut cap mau resultat, senon molt beneficios enta Zapico, aguest
seguie estimant ara senhora Paula. Era, en veder-lo tan content, bric ressentit, rabiaue de talents de
preguntar; e eth, plan satisfét damb era enganha dera patrona qu’auie anat en profit son, rabiaue per
dider quauquarren; mes es dus carauen. Non 1 auie que certes guardades mutuaus qu’ambdus se
susprenien a viatges. Se trapauen soent hotjant cada un damb es uelhs en rostre der aute enta trapar
eth secret... Mes arren de paraules. Era senhora Paula arroncilhaue es espatles e Froilan arrie
passant era man pes barbes de porc espic qu’auie dejos deth menton alisat.

Aquiu ¢0 important eren es sOs. Es compdes tostemp ajustadi, nets. Froilan ére fidéu per
convenenga e per pour. En aquera casa eth recompde dera moneda ¢re un culte. Des de mainatge
s’auie acostumat en Fermin ara seriositat religiosa que se tractauen es ahérs des sos, e ath respecte
supersticids que se manejaue er aur e era plata. Aquiu baish, ena recodina de Era Crotz Roia, ara
quan non se passaue, des dera casa deth Magistrau per sosterranhs, coma supausaue era
maledicéncia, senon per ua ampla porta dubérta en terren, era senhora Paula, pujada en ua
plataforma dauant d’un pupitre verd, repassaue es libres deth comerci e en ensarries d’espart e
borses greishoses compdaue e recompdaue er aur, era plata e eth cueire o eth bronze que Froilan
I’anaue autrejant, de pes, en un gradon dera plataforma, mes baisha qu’era taula qu’en era era
patrona repassaue es libres. Que semblaue era ua preiresa e eth un acolit d’aqueth culte platonic. Eth
madeish en Fermin, es cOps que presenciaue aqueres ceremonies, sentie un vague respecte
supersticios, mes que mes se contemplaue eth rostre dera sua mair, mes palle alavetz, semblable a
ua estatua de evori, era d’ua Minerva auriola, era Palas Atenea dera Crusologia.

Aquera net eth Magistrau non volec complader ara sua mair baishant ena recodina, 1i hége hastic;
s’imaginaue qu’ath dejos 1 auie un gran uet de poiridura, aigiies lordes estancades. Entenie vagui
rumors luenhants deth tumar des monedes vielhes, dera plata e der aur, de timbre cristalin. Aqueri
bronits amortadi pera distancia pujauen peth uet dera escala, en silenci prigond de tota era casa.
Eth violin tornéc a trincar eth silenci de dehora damb notes tremoloses, que semblauen gratilhar



coma es esteles. Ja non se tractaue des ansies amoroses de Fausto ena guardada casta e blosa de
Margarita; ara er instrumentista arrossegaue guiterosament pes cordes deth violin es planhs dera
Traviata moments abans de morir.

Eth Magistrau vedec campar per ua cantonada deth carrér ua siloéta que s’apressaue damb pas
trantalhant, e que caminaue ja peth trepader, ja peth riuet. Qu’eére en Santos Barinaga que tornaue
entara sua casa (tres portes meés amont qu’era deth Magistrau, en trepader deth dauant). De Pas non
I’arreconeishec enquia que lo vedec dejos deth son balcon. Més abans, en passar peth costat dera
casa qu’en era sonaue eth violin, Barinaga, qu’anaue parlant solet, s’arturéc e caréc. Se treiguec eth
chapéu, qu’ere verd, de figura de con trincat, e lheuant eth cap escotéc damb mina intelligenta. De
quan en quan hége senhaus d’aprobacion... “Coneishie aquero; €re era Traviata o eth Miserere deth
Trovador, causa bona a tot darrér”.

“Perfecta...ment”, didec en votz nauta; enorabona Agustinito... aquerd...aquero... eth cultiu des
arts... arren de comerci... en aguesta térra de panaires: Te?...

“Qu’ei eth hilh deth cerér”, higec guardant enta un costat, entath solér; coma se 1’ac condesse a un
aute que siguesse ath son costat e mes baish qu’eth. Eth violin caréc e en Santos viréc era esquia,
coma cercant es notes que s’auien acabat. Alavetz vedec cara a cara, illuminat per un fanau, un
pane¢l de letres que didie: “Era Crotz Roia”.

Barinaga se curbic, hec un copet de man ena ala deth chapeéu verd e estenent un brag, mentre
trantalhaue ath miei deth riuet, didec:

- Lairons! Oc, senhor, didec en votz baisha, non retiréc ua soleta paraula... lairons; vos e era
voOsta mair senhor Provedidor... Lairons!

Barinaga parlaue damb eth panel dera botiga, mes eth Magistrau sentec brases enes caroles e abans
de qué eth son vesin podesse notar era sua preséncia, se hec enla deth balcon e sense eth mendre
bronit, poc a pdc, barrec es veirines enquia non deishar mes qu’ua henerecla per a on poder veir e
enténer sense ester vist. Enta mager seguretat baishéc era lum deth candelér e lo metec ena cramba.
Tornec en balcon, enta espiar es paraules e es movements d’aqueth embriac que mespredaue tot er
an e que aquera net, sense qu’eth sabesse eth perque, ’espaurie e I’irritaue. D’auti viatges, ara
madeisha ora, I’auie entenut en carrér mormolhar imprecacions, mentre eth velhaue trabalhant, mes
james auie volgut lheuar-se enta escotar es pegaries d’aqueth perdut. Pro sabie que les atribuie ada
eth e ara sua mair era roina deth comerci de quincalha que d’era viuie; mes, qui ne hége cabau d’un
miserable, victima der aiguardent?

Barinaga seguie dident:

- Vos, senhor Provedidor, €tz vos un lairon, un simoniac, coma lo cridatz vos ath senhor
Foja... qu’ei un liberau...aquero ei, un liberau demostrat...

E coma que “Era Crotz Roia” non responie, en Santos, dirigint-se ara sua propria ombra que se
I’anaue pujant enes barbes segontes s’apressaue ara porta barrada deth comerci, cuelhent-la peth
madeish senhor De Pas, li didec:

- Senhor escurantista! reaccionari!... vos auetz arroinat ara mia familha... vos m’auetz hét a jo
eretge...masson, Oc, senhor, e ara sO masson... coma resvenja... per...dehora eth clergat!



Aquerd ac didec pro naut entd qu’ac entenesse eth susvelhant que hége torns pera cantonada. Er
embriac sentec enes uelhs era claretat viua e desvergonhada d’un angle de lum que gessie dera
lantérna de Pepe, eth son brave amic.

Eth susvelhant, aqueth Pepe, coneishec a en Santos e s’apressec sense accelerar eth pas.

- Bona net, amic; tu €s un Ome aungst... e t’¢ en afeccion... mes aguest reaccionari... aguest
minja Osties, aguest talha-veles, aguest maudit tiran dera Gleisa, aguest Provedidor... ei un
lairon, e ac torni a dider... Cuelh ua cigarreta.

Cuelhec era cigarreta Pepe, amaguéc era lantérna, apropéc ara paret eth foet e didec damb votz
greu:

- En Santos, que ja ei ora d’ajagar-se; voletz que daurisca era porta?

- Quina porta?

- Era dera vosta casa...

- Jonon ¢ ja casa... jo sO un mendicant... non ac ves? E en Custodio me pane er amor dera
mia hilha... Jo non ¢ familha. Jo non ¢ casa...ne ¢ cap topin en huec... E diden que beui!...
qué me cau hér, Pepe?... Se non siguesse per tu, per tu e per aiguardent...qué serie d’aguest
vielh?...

- Au, en Santos, anem enta casa...

- Te digui que non ¢ casa... d¢isha-me...aué ¢ causes a her aciu... Ve-te’n, ve-te’n tu... ei un
secret... que non se sap... mes jo lo sai... les espii... les enteni... Vé-te’n, non me
preguntes, ve-te’n...

- Megs non cau cridar, en Santos; pr’amor que ja s’an queishat es vesins de vos... e jo... qué
voletz...

- Oc, tu... plan, coma que sO un praube... Vé-te'n , déisha-me damb aguesta raga de
bandids... o te trinqui eth foet en cap.

Eth susvehant cantéc era ora e seguic enta dauant.
En Santos lo convidaue a viatges a her ua copa...que auie de her? Ath dela, non solie cridar massa.

Quedec solet Barinaga en carrer, e eth Magistrau naut, darreér des veirines miei dubertes, sense
deishar de uelh ath que ja cridaue ath son laguens era sua victima...

En Santos tornec ath son monolog interromput per maus d’estomac e per dificultats ena lengua.

- Miserables! didie damb votz patetica, de baish prigond, miserables!... Ministre de Diu!...
ministre de merda!... Eth ministre que sO jo, jo, Santos Barinaga, aunést comerciant... que
non forci ad arrés... que non pani eth pan ad arrés... que non obligui as préires de tota era
diocési...aquero...aquerd... a crompar ena mia botiga calitzes, patenes, olieres, gasulhes,
lampes (anaue compdant damb es dits, que trapaue damb dificultat), e ath dela, damb d’auti
articles, coma ares; Oc, senhor, que mos entenen es sords, senhor Magistrau! vos auetz het
renauir totes es ares deth bisbat € jo que m’en sabi...ne crompe ua partida d’eres... pr’amor
que credi qu’éretz... ua persona aunésta...un cristian...Bon cristian te balhe Diu! Jesus...
qu’ere un gran liberau, coma eth senhor Foja.. ei aquero...un republican... non venie ares...
e hége enla as mercaders deth temple!... En resumit, que sO empenhat, embargat,
desvalisat... e vos auetz venut centenats d’ares ath prétz qu’auetz volgut... que se sap tot...
se sap tot, senhor reaccionari... en Simon eth Mague...Torquemada... Calomarde!... Vedetz
ad aguest astut? donques enquia e tot ven oOsties... € cera...a arroinat tanben ath cerer... E
papér pintat... Eth madeish a het tapissar eth Santuari de Palomares...qu’ac digue se non



era societat de Marcantes d’aqueth port... s’ei un lairon...se ja ac ¢ dit...un lairon, un Felip
dusau... Escotatz, senhor tafurel! jo non € aguesta net arren enta sopar...non i aura huec ena
mia codina...demanaré ua tassa de té... ¢ era mia hilha me balhara un rosari... Qu’¢tz uns
miserables!... (pausa). Vai quin ségle des lums! (senhalant eth fanau) me n’arrisqui jo des
lums...enta qué voi jo fanaus se non pengen en eri as lairons?... Arrais e trons! e aguesta
revolucion?... eth petroli! que vengue eth petroli!...

Carec pendent un moment er embriac, € estramuncant arribéc ena porta de Era Crotz Roia. Botec
era aurelha en trauc dera sarralha, e dempus d’escotar damb atencion, arric damb aquerd que criden
enes comedies arrir sardonic.

- A, a, a! venguie a dider, damb era gorja e eth nas. Que ja son en tot hér-li torns!... Aquiu
laguens pro que vos enteni, miserables, non vos amaguetz... pro vos enteni com VoS
repartitz es mens sos, lairons; aguest aur ei mén; aguesta plata ei deth cerér...Que venguen
es mens soOs, senora Paula, que venguen es mens sos, cavalier De Pas, o ¢ém cavaliérs o
non...es mens soOs son mens! Digui, me semble? Donques, au, que venguen.

Tornéc a carar e a botar era aurelha ena serralha.
Eth Magistrau dauric eth balcon sense bronit e s’inclinéc ena parabanda enta veir a en Santos.
- Entenera quauquarren? Semble impossible...

E virant eth cap entar interior escur e silencids dera casa, escotéc tanben damb prigonda atencion...
Oc, eth entenie quauquarren... ére eth tumar des monedes, més eth bronit ére confis, se podie
conéisher se se sabie abans que compden sos mes des deth carrer non se deuiue enténer arren... ere
impossible...M¢s era idéa de qué era allucinacion der embriac coincidisse damb era realitat lo
desengustaue mes encara, I’espaurie, damb ua pour supersticiosa...

- Aguesti miserables an aquiu tota era moneda dera diocesi!... e tot aquerd ere men e deth
cerér... Lairons!... Cavaliér Magistrau, entenem-mos; vos predicatz ua religion de patz...
plan, donc, aguesti sOs son mens...

Se quilhec en Santos; tornec a foter un cop de man sus eth chapéu verd e estirant era man e hént un
pas endarrer, exclamec:

- Arren de violéncies... Dauritz-vos ara justicia! En nom dera lei, ta baish aguesta porta!

- Senhor en Santos, entath lhet! didec eth susvelhant, ja de tornada. Non posqui consentir que
contunhetz escandalizant...

- Dauritz aguesta porta, esbaugatz-la, senhor Pepe. Vos representatz ara lei... plan,
donc...aquiu son en tot compdar sos.

- Au, au, en Santos, pro ja d’asenades.

E lo cuelhec deth brag¢ enta hér-se-lo a vier ara forga.

- Perque so un praube... ingrat!, didec Barinaga en tot queir en un prigond desalenament.
Se deishec arrossegar. Eth Magistrau des d’eth son balcon, amagat ena escurina, les seguic damb era
guardada, sense alendar, desbrembat de tot eth mon mens d’aqueth en Santos Barinaga que 1’auie

estat langant hanga ena cara, des dera badina dera sua embriaguesa malerosa.

En Fermin ¢re coma espaurit, pendent era anma des va-e-veni d’aqueth embriac, des paraules que
mes eructaue que prononciaue. “Podie ua copa de conhac, un dinar un shinhau fort, un shinhau de



Burdeus, costar aquera irritacion ara consciéncia, ath cerveth o a on siguesse?” Non ac sabie, mes
james era preséncia d’ua des sues victimes 1’auie costat aqueri caudheireds tragics que li passauen
ara peth cos. S’imaginaue era botiga ueda, es estatgéres desertes, mostrant eth son hons de color de
chocolat, coma nichos premanidi entas sons morts... ¢ vedie era casa hereda, sense un bualh entre
eth cendre... Qui poirie manar-li ad aqueth praube vielh era tassa de t¢ qu’alendaue ena sua
situacion; o bolhon caud... Quauquarren d’aquerd que se mestre as malauts e as ancians enes son
estavaniments.

En Santos e eth susvelhant arribéren, dempus d’ua bona estona, ara porta dera botiga de Barinaga,
qu’ére tanben era entrada ara casa. Eth Magistrau entenec eth rambalh des cops deth foet contra era
husta. Non daurien. Ath Provedidor lo consumie era impaciéncia. “S’aura adormit aguesta
beateta?”, pensec.

As sues aurelhes arribéren confuses e damb ressonancia metallica es paraules deth susvelhant e de
Barinaga; semblaue que parlauen en un ididoma estranh.

Repetic Pepe es cops e ath cap de dues menutes se dauric un balcon e ua votz aspra didec des de
naut.

- Aciu qu’auetz era clau! Eth balcon se barréc damb tarrabastalh. Entréc en Santos ena botiga
qu’ere coma eth Magistrau se ’auie imaginat, e deishant-se alugar peth susvelhant trauessec
eth trist magazem a on ressonauen es passi coma jos ua vouta, e pugec era escala tot dog,
alendant damb fatiga. Eth susvelhant gessec, dempus d’autrejar era clau ath patron dera
casa, barréec d’un cop e se n’ancc carrer ensus. Escurina e silenci. Eth Magistrau dauric
alavetz eth balcon de land en land e estirec eth cos sus era parabanda entara casa de
Barinaga sajant d’enténer beéra causa.

Ara prumeria li semblaue apreension aquerd qu’entenie, coma se sonésse laguens deth
cerveth...mes dempus, quan se vedec lum darrér des cristaus, eth Magistrau podec assegurar
qu’aquiu laguens pelejauen, langauen quauquarren sus eth soler de husta...

Celestina, era hilha de Barinaga, ére ua beata ofidiana, se cohessaue damb en Custodio e tractaue
ath son pair coma a un leprds que coste orror. Eth costat der Arcedian e deth beneficiat auie volgut
tréir partit dera situacion deth malerds en Santos entd combater ath Magistrau; entad aquerd
conquisteren a Celestina; mes Celestina non podec conquistar ath son pair. Beuie eth senhor
Barinaga e damb aquer0 ja non se podie culpar dera sua mis¢ria ath Provedidor. “Ei clar, diderien es
partidaris d’en Fermin, tot s’ac despen en aiguardent, ei tostemp embriac e espauris ara parroquia,
com vO qu’eth clergat consumisque es productes d’un perdut... qu’ath dela ei un eretge? Aguesta
qu’ere ua auta trista gracia. A maugrat des repotecs e maus tractes dera sua hilha, Barinaga non auie
volgut passar-se ath partit contrari. S’auie het liure-pensador e renegaue de tot culte e de tot eth
clergat.

- Arren, arren, repetie, toti son pariers; aquero que ditz en Pompeyo Guimaran; eth mau ei ena
arraic; dehora era arraic! Ta baish era clerigalha!”

E coma mes embriac mes d’arraic volie talhar. En bades era sua hilha 1i daue torment domestic enta
convertir-lo. Solet artenhie heér-lo plorar desesperat, coma eth maleros rei Lear, o que montésse en
coléra e li lancesse ath cap béth trast. Era auie fama de martira, mes eth martir ere eth.

Coma en Santos auie sospechat, Celestina non 1i voléc dar eth te, ne tila, ne arren; non auie arren.
Non auie huec, ne ¢ren aqueres ores... | auec crits, somics e trasti per aire. Eth Magistrau, gracies



ath silenci dera net, entenie vagui rumors dera peleja, que s’alongaue, coma se non auesse saunei
en mon. Ada eth se li barrauen es uelhs, mes non sabie quina forga lo clauaue en balcon...

Aborrie en aqueth moment a Celestina. Rebrembeéc qu’ere era joena qu’auie vist dies abans enes pes
d’en Custodio ath costat d’un confessionari de darrér der autar. Aquera tarde non 1’auie

arreconeishut. Auie mina de babau de sacristia...de quinsevolh causa.

Es rumors seguien. De quan en quan s’entenie eth bronit d’un cop sec. Darrér deth veirau illuminat
passaue de quan en quan un cOs escur.

Eth susvelhant cantéc es dotze ena luenhor.
Ara seguida cesséc eth bronit amortat e confus de votzes.
Eth Magistrau demoréc. Non tornéc eth rumor. “Ja non pelejauen”.
Era claror deth veirau despareishec de ressabuda. Eth Magistrau seguic espiant eth sienci. Arren; ne
votzes ne lum. Eth susvelhant tornéc a cantar es dotze... més luenh. De Pas alendéc damb forga e
didec entre dents:

- Que ja deu éster en tot dormir-la!
E s’entenec eth bronit discrét d’un balcon que se barre damb pour de trebolar eth silenci dera net.
Cauishigant tot dog, entréc en Fermin ena cramba. Darrer deth paredon entenec eth cruishir des
huelhes de milhoc deth matalas que dormie Teresa, e dempus, ua alendada forta. Eth Magistrau

arropic es espatles e se seiguec en lhet.

“Es dotze auie dit eth susvelhant, ja ére deman! ei a dider, ja eére aué; en ueit ores era Regenta serie
as sons pes cohessant es sues colpes qu’auie desbrembat er aute dia”.

- Es sons pecats!, didec a mieja votz eth Provedidor, damb es uelhs tachadi ena ahlama deth
quinquet, se jo auessa de cohessar-1i es mens!.. quin hastic li harien!

E laguens deth cervéth, coma martelhades, entenie aqueri crits d’en Santos:

“Lairon... lairon...sacristanot!”.

